
[image: ]


प्रस्तावना



यद्यपि बहुत-से लोग परमेश्वर पर विश्वास करते हैं, किंतु कुछ ही लोग समझते हैं कि परमेश्वर पर विश्वास करने का क्या अर्थ है, और परमेश्वर की इच्छा के अनुरूप बनने के लिए उन्हें क्या करना चाहिए। ऐसा इसलिए है, क्योंकि यद्यपि लोग "परमेश्वर" शब्द और "परमेश्वर का कार्य" जैसे वाक्यांशों से परिचित हैं, किंतु वे परमेश्वर को नहीं जानते, और उससे भी कम वे उसके कार्य को जानते हैं। इसलिए कोई आश्चर्य नहीं कि वे सभी, जो परमेश्वर को नहीं जानते, अपने विश्वास को लेकर भ्रमित रहते हैं। लोग परमेश्वर पर विश्वास करने को गंभीरता से नहीं लेते, और यह पूरी तरह से इसलिए है क्योंकि परमेश्वर पर विश्वास करना उनके लिए बहुत अनजाना, बहुत अजीब है। इस प्रकार वे परमेश्वर की अपेक्षाओं पर खरे नहीं उतरते। दूसरे शब्दों में, यदि लोग परमेश्वर और उसके कार्य को नहीं जानते, तो वे उसके इस्तेमाल के योग्य नहीं हैं, और उसकी इच्छा पूरी करने योग्य तो बिलकुल भी नहीं हैं। "परमेश्वर पर विश्वास" का अर्थ यह मानना है कि परमेश्वर है; यह परमेश्वर पर विश्वास की सरलतम अवधारणा है। इससे भी बढ़कर, यह मानना कि परमेश्वर है, परमेश्वर पर सचमुच विश्वास करने जैसा नहीं है; बल्कि यह मजबूत धार्मिक संकेतार्थों के साथ एक प्रकार का सरल विश्वास है। परमेश्वर पर सच्चे विश्वास का अर्थ यह है : इस विश्वास के आधार पर कि परमेश्वर सभी वस्तुओं पर संप्रभुता रखता है, व्यक्ति परमेश्वर के वचनों और कामों का अनुभव करता है, अपने भ्रष्ट स्वभाव को शुद्ध करता है, परमेश्वर की इच्छा पूरी करता है, और परमेश्वर को जानता है। केवल इस प्रकार की यात्रा को ही "परमेश्वर पर विश्वास" कहा जा सकता है। मगर लोग परमेश्वर पर विश्वास को अकसर बहुत सरल और तुच्छ मानते हैं। परमेश्वर पर इस तरह विश्वास करने वाले लोग परमेश्वर पर विश्वास करने का अर्थ गँवा चुके हैं, और भले ही वे बिलकुल अंत तक विश्वास करते रहें, लेकिन वे कभी भी परमेश्वर का अनुमोदन प्राप्त नहीं करेंगे, क्योंकि वे गलत मार्ग पर चलते हैं। आज भी ऐसे लोग हैं, जो परमेश्वर में शब्दशः और खोखले सिद्धांतों के अनुसार विश्वास करते हैं। वे नहीं जानते कि परमेश्वर पर उनके विश्वास में कोई सार नहीं है, और वे परमेश्वर का अनुमोदन प्राप्त नहीं कर सकते। फिर भी वे परमेश्वर से आशीषों और पर्याप्त अनुग्रह के लिए प्रार्थना करते हैं। आओ रुकें, अपने हृदय शांत करें, और खुद से पूछें : क्या परमेश्वर पर विश्वास करना वास्तव में पृथ्वी पर सबसे आसान बात है? क्या परमेश्वर पर विश्वास करने का अर्थ परमेश्वर से अधिक अनुग्रह पाने से बढ़कर कुछ नहीं है? क्या परमेश्वर को जाने बिना उस पर विश्वास करने वाले या उस पर विश्वास करने के बावजूद उसका विरोध करने वाले लोग सचमुच उसकी इच्छा पूरी करने में सक्षम होंगे?

परमेश्वर और मनुष्य को समान नहीं कहा जा सकता। परमेश्वर का सार और कार्य मनुष्य के लिए सर्वाधिक अथाह और समझ से परे है। यदि परमेश्वर मनुष्यों के संसार में व्यक्तिगत रूप से अपना कार्य न करे और अपने वचन न कहे, तो मनुष्य कभी भी परमेश्वर की इच्छा को नहीं समझ पाएगा। और इसलिए वे लोग भी, जिन्होंने अपना संपूर्ण जीवन परमेश्वर को समर्पित कर दिया है, उसका अनुमोदन प्राप्त करने में सक्षम नहीं होंगे। यदि परमेश्वर कार्य कार्य करने के लिए तैयार न हो, तो मनुष्य चाहे कितना भी अच्छा क्यों न करे, वह सब शून्य होगा, क्योंकि परमेश्वर के विचार मनुष्य के विचारों से सदैव ऊँचे रहेंगे, और परमेश्वर की बुद्धि मनुष्य की समझ से परे है। और इसीलिए मैं कहता हूँ कि जो लोग परमेश्वर और उसके काम को "पूरी तरह से समझने" का दावा करते करते हैं, वे सब मूर्ख हैं, अभिमानी और अज्ञानी हैं। मनुष्य को परमेश्वर के कार्य को परिभाषित नहीं करना चाहिए; बल्कि मनुष्य परमेश्वर के कार्य को परिभाषित नहीं कर सकता। परमेश्वर की दृष्टि में मनुष्य इतना महत्त्वहीन है, जितनी कि चींटी; तो फिर वह परमेश्वर के कार्य की थाह कैसे पा सकता है? जो लोग गंभीरतापूर्वक यह कहना पसंद करते हैं, "परमेश्वर इस तरह से या उस तरह से कार्य नहीं करता," या "परमेश्वर ऐसा है या वैसा है"—क्या वे अहंकारपूर्वक नहीं बोलते? हम सबको जानना चाहिए कि मनुष्य, जो कि शरीरधारी है, शैतान द्वारा भ्रष्ट किया जा चुका है। मनुष्य की प्रकृति ही है परमेश्वर का विरोध करना। मनुष्य परमेश्वर के समान नहीं हो सकता, परमेश्वर के कार्य के लिए परामर्श देने की उम्मीद तो वह बिलकुल भी नहीं कर सकता। जहाँ तक इस बात का संबंध है कि परमेश्वर मनुष्य का मार्गदर्शन कैसे करता है, तो यह स्वयं परमेश्वर का कार्य है। यह उचित है कि इस या उस विचार की डींग हाँकने के बजाय मनुष्य को समर्पण करना चाहिए, क्योंकि मनुष्य धूल मात्र है। चूँकि हमारा इरादा परमेश्वर की खोज करने का है, इसलिए हमें परमेश्वर के विचार के लिए उसके कार्य पर अपनी धारणाएँ नहीं थोपनी चाहिए, और जानबूझकर परमेश्वर के कार्य का विरोध करने के लिए अपने भ्रष्ट स्वभाव को उसके चरम रूप में नियोजित तो बिलकुल भी नहीं करना चाहिए। क्या ऐसा करना हमें मसीह-विरोधी नहीं बनाएगा? ऐसे लोग परमेश्वर में विश्वास कैसे कर सकते हैं? चूँकि हम विश्वास करते हैं कि परमेश्वर है, और चूँकि हम उसे संतुष्ट करना और उसे देखना चाहते हैं, इसलिए हमें सत्य के मार्ग की खोज करनी चाहिए, और परमेश्वर के अनुकूल रहने का मार्ग तलाशना चाहिए। हमें परमेश्वर के कड़े विरोध में खड़े नहीं होना चाहिए। ऐसे कार्यों से क्या भला हो सकता है?

आज परमेश्वर ने नया कार्य किया है। हो सकता है, तुम इन वचनों को स्वीकार न कर पाओ और वे तुम्हें अजीब लगें, पर मैं तुम्हें सलाह दूँगा कि तुम अपनी स्वाभाविकता प्रकट मत करो, क्योंकि केवल वे ही सत्य को पा सकते हैं, जो परमेश्वर के समक्ष धार्मिकता के लिए सच्ची भूख-प्यास रखते हैं, और केवल वे ही परमेश्वर द्वारा प्रबुद्ध किए जा सकते हैं और उसका मार्गदर्शन पा सकते हैं, जो वास्तव में धर्मनिष्ठ हैं। परिणाम संयम और शांति के साथ सत्य की खोज करने से मिलते हैं, झगड़े और विवाद से नहीं। जब मैं यह कहता हूँ कि "आज परमेश्वर ने नया कार्य किया है," तो मैं परमेश्वर के देह में लौटने की बात कर रहा हूँ। शायद ये वचन तुम्हें व्याकुल न करते हों; शायद तुम इनसे घृणा करते हो; या शायद ये तुम्हारे लिए बड़े रुचिकर हों। चाहे जो भी मामला हो, मुझे आशा है कि वे सब, जो परमेश्वर के प्रकट होने के लिए वास्तव में लालायित हैं, इस तथ्य का सामना कर सकते हैं और इसके बारे में झटपट निष्कर्षों पर पहुँचने के बजाय इसकी सावधानीपूर्वक जाँच कर सकते हैं; बुद्धिमान व्यक्ति को ऐसा ही करना चाहिए।

ऐसी चीज़ की जाँच-पड़ताल करना कठिन नहीं है, परंतु इसके लिए हममें से प्रत्येक को इस सत्य को जानने की ज़रूरत है : जो देहधारी परमेश्वर है, उसके पास परमेश्वर का सार होगा, और जो देहधारी परमेश्वर है, उसके पास परमेश्वर की अभिव्यक्ति होगी। चूँकि परमेश्वर ने देह धारण की है, इसलिए वह उस कार्य को सामने लाएगा, जो वह करना चाहता है, और चूँकि परमेश्वर ने देह धारण की है, इसलिए वह उसे अभिव्यक्त करेगा जो वह है, और वह मनुष्य के लिए सत्य को लाने, उसे जीवन प्रदान करने और उसे मार्ग दिखाने में सक्षम होगा। जिस देह में परमेश्वर का सार नहीं है, वह निश्चित रूप से देहधारी परमेश्वर नहीं है; इस में कोई संदेह नहीं। अगर मनुष्य यह पता करना चाहता है कि क्या यह देहधारी परमेश्वर है, तो इसकी पुष्टि उसे उसके द्वारा अभिव्यक्त स्वभाव और उसके द्वारा बोले गए वचनों से करनी चाहिए। दूसरे शब्दों में, व्यक्ति को इस बात का निश्चय, कि यह देहधारी परमेश्वर का शरीर है या नहीं, और कि यह सही मार्ग है या नहीं, उसके सार से करना चाहिए। और इसलिए, यह निर्धारित करने की कुंजी, कि यह देहधारी परमेश्वर का शरीर है या नहीं, उसके बाहरी स्वरूप के बजाय उसके सार (उसका कार्य, उसके कथन, उसका स्वभाव और कई अन्य पहलू) में निहित है। यदि मनुष्य केवल उसके बाहरी स्वरूप की ही जाँच करता है, और परिणामस्वरूप उसके सार की अनदेखी करता है, तो इससे उसके अनाड़ी और अज्ञानी होने का पता चलता है। बाहरी स्वरूप सार का निर्धारण नहीं कर सकता; इतना ही नहीं, परमेश्वर का कार्य मनुष्य की धारणाओं के अनुरूप कभी नहीं हो सकता। क्या यीशु का बाहरी रूपरंग मनुष्य की धारणाओं के विपरीत नहीं था? क्या उसका चेहरा और पोशाक उसकी वास्तविक पहचान के बारे में कोई सुराग देने में असमर्थ नहीं थे? क्या आरंभिक फरीसियों ने यीशु का ठीक इसीलिए विरोध नहीं किया था, क्योंकि उन्होंने केवल उसके बाहरी स्वरूप को ही देखा, और उसके द्वारा बोले गए वचनों को हृदयंगम नहीं किया? मुझे उम्मीद है कि परमेश्वर के प्रकट होने के आकांक्षी सभी भाई-बहन इतिहास की त्रासदी को नहीं दोहराएँगे। तुम्हें आधुनिक काल के फरीसी नहीं बनना चाहिए और परमेश्वर को फिर से सलीब पर नहीं चढ़ाना चाहिए। तुम्हें सावधानीपूर्वक विचार करना चाहिए कि परमेश्वर के वापस लौटने का स्वागत कैसे किया जाए, और इस बारे में स्पष्ट मन रखना चाहिए कि ऐसा व्यक्ति कैसे बना जाए, जो सत्य के प्रति समर्पित होता है। यह हर उस व्यक्ति की जिम्मेदारी है, जो यीशु के बादल पर सवार होकर लौटने का इंतजार कर रहा है। हमें अपनी आध्यात्मिक आँखों को मलकर उन्हें साफ़ करना चाहिए और अतिरंजित कल्पना के शब्दों के दलदल में नहीं फँसना चाहिए। हमें परमेश्वर के व्यवहारिक कार्य के बारे में सोचना चाहिए, और परमेश्वर के व्यावहारिक पक्ष पर दृष्टि डालनी चाहिए। खुद को दिवास्वप्नों में बहने या खोने मत दो, सदैव उस दिन के लिए लालायित रहो, जब प्रभु यीशु बादल पर सवार होकर अचानक तुम लोगों के बीच उतरेगा और तुम्हें, जिन्होंने कि उसे कभी जाना या देखा नहीं है, और जो नहीं जानते कि उसकी इच्छा कैसे पूरी करें, ले जाएगा। अधिक व्यावहारिक मामलों पर विचार करना बेहतर है!

हो सकता है, तुमने इस पुस्तक को अनुसंधान के प्रयोजन से खोला हो या फिर स्वीकार करने के अभिप्राय से; जो भी तुम्हारा दृष्टिकोण हो, मुझे आशा है कि तुम इसे अंत तक पढ़ोगे, और इसे आसानी से अलग उठाकर नहीं रख दोगे। शायद इन वचनों को पढ़ने के बाद तुम्हारा दृष्टिकोण बदल जाए, किंतु यह तुम्हारी अभिप्रेरणा और समझ पर निर्भर करता है। हालाँकि एक बात है, जो तुम्हें अवश्य जाननी चाहिए : परमेश्वर के वचन को मनुष्य का वचन नहीं समझा सकता, और मनुष्य के वचन को परमेश्वर का वचन तो बिलकुल भी नहीं समझा सकता। परमेश्वर द्वारा इस्तेमाल किया गया व्यक्ति देहधारी परमेश्वर नहीं है, और देहधारी परमेश्वर, परमेश्वर द्वारा इस्तेमाल किया गया मनुष्य नहीं है। इसमें एक अनिवार्य अंतर है। शायद इन वचनों को पढ़ने के बाद तुम इन्हें परमेश्वर के वचन न मानकर केवल मनुष्य द्वारा प्राप्त प्रबोधन मानो। उस हालत में, तुम अज्ञानता के कारण अंधे हो। परमेश्वर के वचन मनुष्य द्वारा प्राप्त प्रबोधन के समान कैसे हो सकते हैं? देहधारी परमेश्वर के वचन एक नया युग आरंभ करते हैं, समस्त मानवजाति का मार्गदर्शन करते हैं, रहस्य प्रकट करते हैं, और मनुष्य को वह दिशा दिखाते हैं, जो उसे नए युग में ग्रहण करनी है। मनुष्य द्वारा प्राप्त की गई प्रबुद्धता अभ्यास या ज्ञान के लिए सरल निर्देश मात्र हैं। वह एक नए युग में समस्त मानवजाति को मार्गदर्शन नहीं दे सकती या स्वयं परमेश्वर के रहस्य प्रकट नहीं कर सकती। अंतत: परमेश्वर, परमेश्वर है और मनुष्य, मनुष्य। परमेश्वर में परमेश्वर का सार है और मनुष्य में मनुष्य का सार। यदि मनुष्य परमेश्वर द्वारा कहे गए वचनों को पवित्र आत्मा द्वारा प्रदत्त साधारण प्रबुद्धता मानता है, और प्रेरितों और नबियों के वचनों को परमेश्वर के व्यक्तिगत रूप से कहे गए वचन मानता है, तो यह मनुष्य की गलती होगी। चाहे जो हो, तुम्हें कभी सही और गलत को मिलाना नहीं चाहिए, और ऊँचे को नीचा नहीं समझना चाहिए, या गहरे को उथला समझने की गलती नहीं करनी चाहिए; चाहे जो हो, तुम्हें कभी भी जानबूझकर उसका खंडन नहीं करना चाहिए, जिसे तुम जानते हो कि सत्य है। हर उस व्यक्ति को, जो यह विश्वास करता है कि परमेश्वर है, समस्याओं की सही दृष्टिकोण से जाँच करनी चाहिए, और परमेश्वर द्वारा सृजित प्राणी के परिप्रेक्ष्य से परमेश्वर के नए कार्य और वचनों को स्वीकार करना चाहिए; अन्यथा परमेश्वर द्वारा उन्हें मिटा दिया जाएगा।

यहोवा के कार्य के बाद, यीशु मनुष्यों के मध्य अपना कार्य करने के लिए देहधारी हो गया। उसका कार्य अलग से किया गया कार्य नहीं था, बल्कि यहोवा के कार्य के आधार पर किया गया था। यह कार्य एक नए युग के लिए था, जिसे परमेश्वर ने व्यवस्था का युग समाप्त करने के बाद किया था। इसी प्रकार, यीशु का कार्य समाप्त हो जाने के बाद परमेश्वर ने अगले युग के लिए अपना कार्य जारी रखा, क्योंकि परमेश्वर का संपूर्ण प्रबंधन सदैव आगे बढ़ रहा है। जब पुराना युग बीत जाता है, तो उसके स्थान पर नया युग आ जाता है, और एक बार जब पुराना कार्य पूरा हो जाता है, तो परमेश्वर के प्रबंधन को जारी रखने के लिए नया कार्य शुरू हो जाता है। यह देहधारण परमेश्वर का दूसरा देहधारण है, जो यीशु का कार्य पूरा होने के बाद हुआ है। निस्संदेह, यह देहधारण स्वतंत्र रूप से घटित नहीं होता; व्यवस्था के युग और अनुग्रह के युग के बाद यह कार्य का तीसरा चरण है। हर बार जब परमेश्वर कार्य का नया चरण आरंभ करता है, तो हमेशा एक नई शुरुआत होती है और वह हमेशा एक नया युग लाता है। इसलिए परमेश्वर के स्वभाव, उसके कार्य करने के तरीके, उसके कार्य के स्थल, और उसके नाम में भी परिवर्तन होते हैं। इसलिए कोई आश्चर्य नहीं कि मनुष्य के लिए नए युग में परमेश्वर के कार्य को स्वीकार करना कठिन होता है। परंतु इस बात की परवाह किए बिना कि मनुष्य द्वारा उसका कितना विरोध किया जाता है, परमेश्वर सदैव अपना कार्य करता रहता है, और सदैव समस्त मानवजाति की आगे बढ़ने में अगुआई करता रहता है। जब यीशु मनुष्य के संसार में आया, तो उसने अनुग्रह के युग में प्रवेश कराया और व्यवस्था का युग समाप्त किया। अंत के दिनों के दौरान, परमेश्वर एक बार फिर देहधारी बन गया, और इस देहधारण के साथ उसने अनुग्रह का युग समाप्त किया और राज्य के युग में प्रवेश कराया। उन सबको, जो परमेश्वर के दूसरे देहधारण को स्वीकार करने में सक्षम हैं, राज्य के युग में ले जाया जाएगा, और इससे भी बढ़कर वे व्यक्तिगत रूप से परमेश्वर का मार्गदर्शन स्वीकार करने में सक्षम होंगे। यद्यपि यीशु ने मनुष्यों के बीच अधिक कार्य किया, फिर भी उसने केवल समस्त मानवजाति के छुटकारे का कार्य पूरा किया और वह मनुष्य की पाप-बलि बना; उसने मनुष्य को उसके समस्त भ्रष्ट स्वभाव से छुटकारा नहीं दिलाया। मनुष्य को शैतान के प्रभाव से पूरी तरह से बचाने के लिए यीशु को न केवल पाप-बलि बनने और मनुष्य के पाप वहन करने की आवश्यकता थी, बल्कि मनुष्य को उसके शैतान द्वारा भ्रष्ट किए गए स्वभाव से मुक्त करने के लिए परमेश्वर को और भी बड़ा कार्य करने की आवश्यकता थी। और इसलिए, अब जबकि मनुष्य को उसके पापों के लिए क्षमा कर दिया गया है, परमेश्वर मनुष्य को नए युग में ले जाने के लिए वापस देह में लौट आया है, और उसने ताड़ना एवं न्याय का कार्य आरंभ कर दिया है। यह कार्य मनुष्य को एक उच्चतर क्षेत्र में ले गया है। वे सब, जो परमेश्वर के प्रभुत्व के अधीन समर्पण करेंगे, उच्चतर सत्य का आनंद लेंगे और अधिक बड़े आशीष प्राप्त करेंगे। वे वास्तव में ज्योति में निवास करेंगे और सत्य, मार्ग और जीवन प्राप्त करेंगे।

यदि लोग अनुग्रह के युग में अटके रहेंगे, तो वे कभी भी अपने भ्रष्ट स्वभाव से छुटकारा नहीं पाएँगे, परमेश्वर के अंर्तनिहित स्वभाव को जानने का तो कहना ही क्या! यदि लोग सदैव अनुग्रह की प्रचुरता में रहते हैं, परंतु उनके पास जीवन का वह मार्ग नहीं है, जो उन्हें परमेश्वर को जानने और उसे संतुष्ट करने का अवसर देता है, तो वे उस पर अपने विश्वास से उसे वास्तव में कभी भी प्राप्त नहीं करेंगे। इस प्रकार का विश्वास वास्तव में दयनीय है। जब तुम इस पुस्तक को पूरा पढ़ लोगे, जब तुम राज्य के युग में देहधारी परमेश्वर के कार्य के प्रत्येक चरण का अनुभव कर लोगे, तब तुम महसूस करोगे कि अनेक वर्षों की तुम्हारी आशाएँ अंततः साकार हो गई हैं। तुम महसूस करोगे कि केवल अब तुमने परमेश्वर को वास्तव में आमने-सामने देखा है; केवल अब तुमने परमेश्वर के चेहरे को निहारा है, उसके व्यक्तिगत कथन सुने हैं, उसके कार्य की बुद्धिमत्ता को सराहा है, और वास्तव में महसूस किया है कितना वास्तविक और सर्वशक्तिमान है वह। तुम महसूस करोगे कि तुमने ऐसी बहुत-सी चीजें पाई हैं, जिन्हें अतीत में लोगों ने न कभी देखा था, न ही धारण किया था। इस समय, तुम स्पष्ट रूप से जान लोगे कि परमेश्वर पर विश्वास करना क्या होता है, और परमेश्वर के इच्छा के अनुरूप होना क्या होता है। निस्संदेह, यदि तुम अतीत के विचारों से चिपके रहते हो, और परमेश्वर के दूसरे देहधारण के तथ्य को अस्वीकार या उससे इनकार करते हो, तो तुम खाली हाथ रहोगे और कुछ नहीं पाओगे, और अंततः परमेश्वर का विरोध करने के दोषी ठहराए जाओगे। वे जो सत्य का पालन करते हैं और परमेश्वर के कार्य के प्रति समर्पण करते हैं, उनका दूसरे देहधारी परमेश्वर—सर्वशक्तिमान—के नाम पर दावा किया जाएगा। वे परमेश्वर का व्यक्तिगत मार्गदर्शन स्वीकार करने में सक्षम होंगे, वे अधिक और उच्चतर सत्य तथा वास्तविक मानव-जीवन प्राप्त करेंगे। वे उस दर्शन को निहारेंगे, जिसे अतीत के लोगों द्वारा पहले कभी नहीं देखा गया था : "तब मैं ने उसे, जो मुझ से बोल रहा था, देखने के लिये अपना मुँह फेरा; और पीछे घूमकर मैं ने सोने की सात दीवटें देखीं, और उन दीवटों के बीच में मनुष्य के पुत्र सदृश एक पुरुष को देखा, जो पाँवों तक का वस्त्र पहिने, और छाती पर सोने का पटुका बाँधे हुए था। उसके सिर और बाल श्‍वेत ऊन वरन् पाले के समान उज्ज्वल थे, और उसकी आँखें आग की ज्वाला के समान थीं। उसके पाँव उत्तम पीतल के समान थे जो मानो भट्ठी में तपाया गया हो, और उसका शब्द बहुत जल के शब्द के समान था। वह अपने दाहिने हाथ में सात तारे लिये हुए था, और उसके मुख से तेज दोधारी तलवार निकलती थी। उसका मुँह ऐसा प्रज्‍वलित था, जैसा सूर्य कड़ी धूप के समय चमकता है" (प्रकाशितवाक्य 1:12-16)। यह दृश्य परमेश्वर के संपूर्ण स्वभाव की अभिव्यक्ति है, और उसके संपूर्ण स्वभाव की यह अभिव्यक्ति वर्तमान देहधारण में परमेश्वर के कार्य की अभिव्यक्ति भी है। ताड़ना और न्याय की बौछारों में मनुष्य का पुत्र कथनों के माध्यम से अपने अंर्तनिहित स्वभाव को अभिव्यक्त करता है, और उन सबको जो उसकी ताड़ना और न्याय स्वीकार करते हैं, मनुष्य के पुत्र के वास्तविक चेहरे को निहारने की अनुमति देता है, जो यूहन्ना द्वारा देखे गए मनुष्य के पुत्र के चेहरे का ईमानदार चित्रण है। (निस्संदेह, यह सब उनके लिए अदृश्य होगा, जो राज्य के युग में परमेश्वर के कार्यों को स्वीकार नहीं करते।) परमेश्वर का वास्तविक चेहरा मनुष्य की भाषा के इस्तेमाल द्वारा पूर्ण रूप से व्यक्त नहीं किया जा सकता, और इसलिए परमेश्वर उन साधनों का इस्तेमाल करता है, जिनके द्वारा वह मनुष्य को अपना वास्तविक चेहरा दिखाने के लिए अपना अंर्तनिहित स्वभाव अभिव्यक्ति करता है। अर्थात्, जिन्होंने मनुष्य के पुत्र के अंर्तनिहित स्वभाव को सराहा है, उन सबने मनुष्य के पुत्र का वास्तविक चेहरा देखा है, क्योंकि परमेश्वर बहुत महान है और मनुष्य की भाषा के इस्तेमाल द्वारा उसे पूरी तरह से व्यक्त नहीं किया जा सकता। एक बार जब मनुष्य राज्य के युग में परमेश्वर के कार्य के प्रत्येक चरण का अनुभव कर लेगा, तब वह यूहन्ना के वचनों का वास्तविक अर्थ जान लेगा, जो उसने दीवटों के बीच मनुष्य के पुत्र के बारे में कहे थे : "उसके सिर और बाल श्‍वेत ऊन वरन् पाले के समान उज्ज्वल थे, और उसकी आँखें आग की ज्वाला के समान थीं। उसके पाँव उत्तम पीतल के समान थे जो मानो भट्ठी में तपाया गया हो, और उसका शब्द बहुत जल के शब्द के समान था। वह अपने दाहिने हाथ में सात तारे लिये हुए था, और उसके मुख से तेज दोधारी तलवार निकलती थी। उसका मुँह ऐसा प्रज्‍वलित था, जैसा सूर्य कड़ी धूप के समय चमकता है।" उस समय तुम बिना किसी संदेह के जान जाओगे कि इतना कुछ कहने वाली यह साधारण देह निर्विवाद रूप से दूसरा देहधारी परमेश्वर है। इतना ही नहीं, तुम्हें वास्तव में अनुभव होगा कि तुम कितने धन्य हो, और तुम स्वयं को सबसे अधिक भाग्यशाली महसूस करोगे। क्या तुम इस आशीष को प्राप्त करने के इच्छुक नहीं हो?

इस पुस्तक का पहला भाग "आरंभ में मसीह के कथन" है। ये वचन अनुग्रह के युग के अंत से राज्य के युग के आरंभ में जाने का प्रतिनिधित्व करते हैं, और ये कलीसियाओं के लिए मनुष्य के पुत्र हेतु पवित्र आत्मा की सार्वजनिक गवाही हैं। ये प्रकाशितवाक्य के इन वचनों की पूर्ति भी हैं : "जिसके कान हों वह सुन ले कि आत्मा कलीसियाओं से क्या कहता है।" ये वचन उस कार्य के आरंभिक चरण का प्रतिनिधित्व करते हैं, जिसे परमेश्वर ने राज्य के युग में आरंभ किया था। इस पुस्तक का दूसरा भाग मनुष्य के पुत्र द्वारा स्वयं को औपचारिक रूप से प्रकट करने के बाद व्यक्तिगत रूप से बोले गए वचनों से निर्मित है। इसमें विभिन्न प्रकार के कथन और वचन शामिल हैं, जैसे कि भविष्यवाणी, रहस्यों का प्रकटन, और जीवन का मार्ग, जिनकी सामग्री बहुत समृद्ध है—इसमें राज्य के भविष्य के संबंध में भविष्य-कथन, परमेश्वर की प्रबंधन योजना के रहस्यों के प्रकटन, मनुष्य के स्वभाव का विश्लेषण, उपदेश और चेतावनियाँ, कठोर न्याय, सांत्वना के हृदयस्पर्शी वचन, जीवन की चर्चा, प्रवेश के संबंध में प्रवचन इत्यादि शामिल हैं। संक्षेप में, परमेश्वर की सत्ता और स्वरूप के साथ-साथ उसका स्वभाव भी, सब उसके कार्य और वचनों में अभिव्यक्ति किए गए हैं। निस्संदेह, वर्तमान देहधारण में परमेश्वर का कार्य मुख्य रूप से ताड़ना और न्याय के द्वारा अपने स्वभाव को व्यक्त करना है। इस नींव पर निर्माण करते हुए वह मनुष्य तक अधिक सत्य पहुँचाता है और उसे अभ्यास करने के और अधिक तरीके बताता है और ऐसा करके मनुष्य को जीतने और उसे उसके भ्रष्ट स्वभाव से बचाने का अपना उद्देश्य हासिल करता है। यही वह चीज़ है, जो राज्य के युग में परमेश्वर के कार्य के पीछे निहित है। क्या तुम नए युग में प्रवेश करना चाहते हो? क्या तुम खुद को अपने भ्रष्ट स्वभाव से छुटकारा दिलाना चाहते हो? क्या तुम उच्चतर सत्य पाना चाहते हो? क्या तुम मनुष्य के पुत्र का वास्तविक चेहरा देखना चाहते हो? क्या तुम इस जीवन को सार्थक बनाना चाहते हो? क्या तुम परमेश्वर द्वारा पूर्ण बनाया जाना चाहते हो? तो फिर तुम यीशु के वापस आने का स्वागत किस प्रकार करने जा रहे हो?


भाग एक

 आरंभ में मसीह के कथन 

—कलीसियाओं के लिए पवित्र आत्मा के वचन

(11 फरवरी, 1991 से 20 नवम्बर, 1991)


परिचय



11 फरवरी, 1991 को, परमेश्वर ने कलीसिया में अपना पहला कथन कहा जिसका उस समय पवित्र आत्मा की धारा में रहने वाले एक-एक व्यक्ति पर असाधारण प्रभाव पड़ा। इस कथन में निम्नलिखित का उल्लेख किया गया: "परमेश्वर का निवास स्थान-प्रकट हो गया है" और "ब्रह्मांड का मुखिया, अंत के दिनों का मसीह—वह जगमगाता सूर्य है।" इन गहन महत्वपूर्ण वचनों के साथ, इन सभी लोगों को एक नये क्षेत्र में लाया गया था। जिन्होंने भी इस वचन को पढ़ा उन सभी को नये कार्य की, उस महान कार्य की सूचना महसूस हुई जिसे परमेश्वर शुरू करने वाला था। यह सुंदर, मधुर और संक्षिप्त कथन था जो संपूर्ण मानव जाति को परमेश्वर के नए कार्य में और एक नये युग में लाया, और जिसने इस देहधारण में परमेश्वर के कार्य के लिए नींव रखी और मंच स्थापित किया। कोई यह कह सकता है कि इस समय परमेश्वर ने जो कथन दिया है वह एक ऐसा है जो युगों को पाटता है; यह कि अनुग्रह के युग की शुरुआत के बाद से यह पहली बार है कि परमेश्वर ने सार्वजनिक रूप से मानव जाति से बात की है; इसके अलावा, कि यह पहली बार है जब उसने दो हजार वर्षों तक छुपे रहने के बाद बात की है; और, ऊपर से, यह उस कार्य के लिए एक भूमिका, एक महत्वपूर्ण आरंभिक बिंदु है, जिसे परमेश्वर राज्य के युग में करने ही वाला है।

जब पहली बार परमेश्वर ने एक कथन दिया था, तो उसने ऐसा एक तीसरे व्यक्ति के परिप्रेक्ष्य से प्रशंसा के रूप में, ऐसी भाषा में किया था जो एक ही समय में सुरुचिपूर्ण और परिष्कृत और सादी और घर जैसी थी और साथ ही जीवन के भरण-पोषण के रूप में थी जिसे सरलता से और आसानी से ग्रहण किया जा सकता था। इसके साथ ही, उसने लोगों के इस छोटे से समूह को लिया, जो केवल उत्सुकता से प्रभु यीशु की वापसी की आशा रखते हुए उसके अनुग्रह का आनंद लेना जानते थे, और उन्हें चुपचाप परमेश्वर की प्रबंधन योजना में कार्य के एक अन्य चरण में ले आया। इन परिस्थितियों में, मानवजाति को पता नहीं था, और इसने कल्पना करने की हिम्मत नहीं की कि अंततः परमेश्वर किस तरह का कार्य करने जा रहा है, या भविष्य में आगे के मार्ग पर क्या है। उसके बाद, परमेश्वर ने मानव जाति को उत्तरोत्तर नये युग में लाने के लिए और अधिक कथन कहना जारी रखा। आश्चर्यजनक ढंग से, परमेश्वर का हर कथन विषयवस्तु में भिन्न होता है और इसके अतिरिक्त प्रशंसा के विभिन्न रूपों और अभिव्यक्ति के तरीकों का उपयोग करता है। ये कथन, जो कि स्वर में समान किन्तु विषयवस्तु में विविधता वाले हैं, निरपवाद रूप से परमेश्वर की देखभाल और चिंता की भावनाओं से भरे हुए हैं, और लगभग प्रत्येक भिन्न-भिन्न विषयवस्तु के साथ जीवन के प्रावधानों और साथ ही अनुस्मारक, उपदेश, और मनुष्य के लिए परमेश्वर की ओर से सान्त्वना के वचनों से युक्त हैं। इन कथनों में, इस तरह के अंश बार-बार प्रकट होते हैं: "एकमात्र सच्चे परमेश्वर ने देहधारण किया है, कि वह ब्रह्मांड का मुखिया है जो सभी चीज़ों को नियंत्रित करता है"; "विजयी राजा अपने शानदार सिंहासन पर बैठता है"; "वह ब्रह्मांड को अपने हाथों में धारण करता है"; इत्यादि। इन अंशों में एक संदेश व्यक्त किया गया है, या कोई यह कह सकता है कि ये अंश मानव जाति के लिए एक संदेश भेजते हैं: परमेश्वर पहले से ही मानव संसार में आ चुका है, परमेश्वर एक और भी बड़ा कार्य शुरू करने जा रहा है, परमेश्वर का राज्य पहले से ही लोगों के एक निश्चित समूह में उतर चुका है, और परमेश्वर ने पहले ही महिमा प्राप्त कर ली है और अपने दुश्मनों की बड़ी संख्या को हरा दिया है। परमेश्वर का प्रत्येक कथन हर एक इंसान के हृदय को गिरफ्त में ले लेता है। संपूर्ण मानवजाति परमेश्वर की उत्सुकता से इंतजार करती है कि वह और भी अधिक नए वचनों को कहे, क्योंकि हर बार जब परमेश्वर बोलता है, तो वह मनुष्यों के हृदय को उसकी जड़ों तक हिला देता है, और वह मनुष्य की हर हरकत और हर भावना का प्रभारी है, उसे सँभालता है, ताकि मानवजाति परमेश्वर के वचनों पर भरोसा और इससे भी अधिक उनकी प्रशंसा करना शुरू कर दे...। इस तरह, अनजाने में, बहुत से लोग बाइबिल को अनिवार्य रूप से भूल गए थे, और उन्होंने पुरानी शैली के धर्मोपदेशों और आध्यात्मिक व्यक्तियों की रचनाओं पर और भी कम ध्यान दिया, क्योंकि वे अतीत की रचनाओं में परमेश्वर के इन वचनों के लिए कोई आधार ढूँढने में असमर्थ थे, न ही वे इन कथनों को कहने के परमेश्वर के उद्देश्य को खोजने में समर्थ थे। ऐसा होने पर, मानवजाति के लिए यह स्वीकार करना कितना उचित था कि ये कथन परमेश्वर की ऐसी आवाज़ हैं जिन्हें समय की शुरुआत के बाद से न तो सुना और न ही देखा गया है, कि वे ऐसे किसी भी व्यक्ति की पहुँच से परे हैं जो परमेश्वर में विश्वास करता है, और अतीत के युगों में किसी आध्यात्मिक व्यक्ति द्वारा कही किसी भी बात या परमेश्वर के पिछले कथनों से श्रेष्ठ है। इनमें से प्रत्येक कथन द्वारा प्रोत्साहित, मानवजाति ने अनजाने में पवित्र आत्मा के कार्य के प्रभामंडल में, नये युग के सामने वाले पद पर जीवन में प्रवेश किया। परमेश्वर के वचनों से प्रोत्साहित, प्रत्याशा से भरी हुई, मानवजाति ने, परमेश्वर के वचनों द्वारा व्यक्तिगत रूप से की जा रही अगुआई की मिठास का स्वाद लिया। मैं इस क्षणिक अवधि को ऐसा समय मानता हूँ जिस पर हर इंसान स्थायी यादों के साथ वापस झाँकेगा, जब वास्तव में इस अवधि के दौरान मानव जाति ने जो आनंद लिया था वह पवित्र आत्मा के कार्य के एक प्रभामंडल से अधिक नहीं था, या कोई इसे शक्कर का मीठा स्वाद कह सकता है जिसके निचे गोली लिपटी होती है। ऐसा इसलिए है क्योंकि, इस बिंदु से आगे, अभी भी परमेश्वर के वचनों के मार्गदर्शन के अधीन, अभी भी पवित्र आत्मा के कार्य के प्रभामंडल में, मानवजाति को अनजाने में परमेश्वर के वचनों के एक अन्य चरण में ले जाया गया था, जो कि राज्य के युग में परमेश्वर के कार्य और कथनों का पहला कदम था—सेवा करने वालों का परीक्षण।

सेवा करने वालों के परीक्षण से पहले कहे गए कथन अधिकांशतः निर्देश, उपदेश, फटकार और अनुशासन के रूप में थे, और कुछ स्थानों में वे अनुग्रह के युग में काम में लाए गए संबोधन के पुराने रूप का उपयोग करते थे—उन लोगों के लिए "मेरे पुत्र" का उपयोग करते हुए जो परमेश्वर का अनुसरण करते थे ताकि मानवजाति के लिए परमेश्वर के निकट आना आसान हो, अथवा ताकि मानवजाति परमेश्वर के साथ अपने रिश्ते को करीबी मान सके। इस तरह, मानवजाति की ऐंठ, अहंकार और अन्य भ्रष्ट स्वभाव पर परमेश्वर ने जो कुछ भी न्याय निष्पादित किया, उसे मनुष्य "पुत्र" की अपनी पहचान में, "परमपिता परमेश्वर" के वचनों के प्रति बैर धारण किए बिना, निपटने और स्वीकार करने में सक्षम होगा, उससे भी अधिक उन वादों पर कभी भी संदेह नहीं था जो "परमपिता परमेश्वर" ने अपने "पुत्रों" को दिए थे। इस अवधि के दौरान, संपूर्ण मानवजाति एक शिशु की तरह परेशानी से मुक्त अस्तित्व का आनंद लेती थी, और इसने परमेश्वर के उद्देश्य को प्राप्त किया, जो यह है कि, जब वे वयस्कता में प्रवेश कर लेते हैं, तो परमेश्वर उन पर निर्णय निष्पादित करना शुरू कर देगा। इसने मानव जाति का न्याय करने के कार्य की नींव भी रखी जिसे परमेश्वर औपचारिक रूप से राज्य के युग में आरंभ करता है। क्योंकि इस देहधारण में परमेश्वर का कार्य मुख्य रूप से न्याय करना और संपूर्ण मानव जाति को जीतना है, इसलिए जैसे ही मनुष्य ने अपने पैरों को जमीन पर मज़बूती से लगाया, परमेश्वर ने तुरंत अपने कार्य के तरीके में प्रवेश कर लिया—उस कार्य में जिसमें वह मनुष्य का न्याय करता है और उसे ताड़ित करता है। स्पष्टतः, सेवा करने वालों के परीक्षण से पहले के सभी कथन संक्रमण-काल से गुज़रने के वास्ते कहे गए थे, वास्तविक उद्देश्य जो दिखाई देता उससे अन्य था। परमेश्वर का उत्सुक इरादा यह था कि वह राज्य के युग में यथा संभव शीघ्र औपचारिक रूप से अपना कार्य शुरू करने में सक्षम हो सके। वह किसी भी तरह से शक्कर-लेपित गोलियाँ खिलाकर मानवजाति को आगे बढ़ने के लिए फुसलाना जारी नहीं रखना चाहता था; बल्कि, वह अपने निर्णय के आसन के सामने हर इंसान के असली चेहरे को देखने के लिए उत्सुक था, और इससे भी अधिक उत्सुकता से वह उस असली प्रवृत्ति को देखना चाहता था जो उसका अनुग्रह खोने के बाद संपूर्ण मानवता उसके प्रति धारण करेगी। वह केवल परिणाम देखना चाहता था, प्रक्रिया नहीं। किन्तु उस समय ऐसा कोई नहीं था जो परमेश्वर के उत्सुक इरादे को समझता था, क्योंकि मानव हृदय केवल अपने गंतव्य और उपनी भविष्य की संभावनाओं के बारे में चिंतित रहता था। बहुत आश्चर्य की बात नहीं है कि परमेश्वर का न्याय, समय-समय पर, संपूर्ण मानव जाति पर निर्देशित था। जब परमेश्वर के मार्गदर्शन के अधीन, मानवजाति ने मनुष्य का सामान्य जीवन जीना शुरू कर दिया केवल तभी ऐसा हुआ कि मानव जाति के प्रति परमेश्वर का दृष्टिकोण बदला।

1991 एक असामान्य वर्ष था; आओ हम इस वर्ष को एक "सुनहरा वर्ष" कहें। परमेश्वर ने राज्य के युग का नया कार्य आरंभ किया और अपने कथन को सम्पूर्ण मानव जाति पर निर्देशित किया। साथ ही, मानवजाति ने अभूतपूर्व गर्मजोशी का आनंद लिया और, उससे भी अधिक, उस पीड़ा का अनुभव किया जो मनुष्य के बारे में परमेश्वर के अभूतपूर्व न्याय के बाद आती है। मानव जाति ने अब तक अज्ञात मीठेपन का स्वाद लिया और साथ ही अब तक अज्ञात, निर्णय और त्याग को महसूस किया, मानो कि उसने परमेश्वर को प्राप्त कर लिया था, और फिर मानो कि इसने परमेश्वर को गँवा दिया था। आधिपत्य में पीड़ित होना और वंचना में पीड़ित होना—ये भावनाएँ केवल उन लोगों द्वारा ही जानी जाती हैं जिन्होंने व्यक्तिगत रूप से उन्हें अनुभव किया हो; ये कुछ ऐसी बातें हैं जिनका वर्णन करने के लिए न तो मनुष्य के पास क्षमता है और न ही साधन हैं। इस तरह के घावों को परमेश्वर ने हर इंसान को अमूर्त अनुभव और परिसंपत्ति के रूप में प्रदान किया है। इस वर्ष में कहे गए कथनों की विषयवस्तु वास्तव में दो प्रमुख विभाजन हैं: पहला वह हिस्सा है जहाँ मानवजाति को अतिथियों के रूप में अपने सिंहासन के सामने आने के लिए आमंत्रित करने हेतु परमेश्वर मनुष्यों की दुनिया में उतरा था; दूसरा, वह हिस्सा है जहाँ मानवजाति, अपना भर पेट खाने और पीने के बाद, परमेश्वर द्वारा सेवा करने वालों के रूप में काम में लगायी गई थी। निस्संदेह यह स्पष्ट है कि पहला भाग मानवजाति की सबसे प्यारी और सबसे ईमानदार कामना है, और भी अधिक इसलिए क्योंकि मनुष्य लंबे समय से परमेश्वर की हर चीज़ का आनंद परमेश्वर में अपने विश्वास की वस्तु में लेने का आदी रहा है। यही कारण है कि, जैसे ही परमेश्वर ने अपना कथन कहना शुरू किया, मानवजाति राज्य में प्रवेश करने के लिए तैयार थी और उन्हें अलग-अलग पुरस्कार देने के लिए परमेश्वर की प्रतीक्षा कर रही थी। इन परिस्थितियों में लोगों ने अपने स्वभाव को रूपांतरित करने, परमेश्वर को संतुष्ट करने का प्रयास करने, परमेश्वर की इच्छा पर ध्यान देने, इत्यादि के द्वारा उचित मूल्य का भुगतान किया ही नहीं। एक सतही नज़र में, मनुष्य परमेश्वर के लिए अपने आप को व्यय करते हुए और कार्य करते हुए लगातार दौड़-धूप करते हुई प्रतीत होते थे, जबकि वे वास्तव में अपने हृदयों की गुप्त कोटरिकाओं में, आशीषों को प्राप्त करने या राजाओं की तरह शासन करने के लिए उस अगले कदम की गणना कर रहे थे जो उन्हें लेना चाहिए। कोई यह कह सकता है कि, जब मानव हृदय परमेश्वर का आनंद ले रहा था, उसी समय यह परमेश्वर के प्रति षड़यंत्रकारी भी हो रहा था। इस स्थिति में मानवजाति को परमेश्वर की गहनतम जुगुप्सा और घृणा ही मिलती है; परमेश्वर का स्वभाव यह सहन नहीं करता है कि कोई भी इंसान उसे धोखा दे या उसका उपयोग करे। बल्कि परमेश्वर की बुद्धि किसी भी इंसान के लिए अगम्य है। इन सभी पीड़ाओं को सहन करने के बीच ही उसने अपने कथनों के पहले हिस्से को बोला था। इस समय परमेश्वर ने कितनी पीड़ा सहन की, और उसने कितनी देखभाल और चिंतन व्यय किया, इसकी कोई भी मनुष्य कल्पना करने में सक्षम नहीं है। इन कथनों के पहले हिस्से का उद्देश्य उन सभी प्रकारों की कुरूपताओं को उजागर करना है जो मनुष्य पद और लाभ का सामना करते समय दिखाता है, और मनुष्य के लालच और तिरस्करणीयता को उजागर करना है। यद्यपि, बोलने में, परमेश्वर अपने वचनों को एक प्रेमपूर्ण माँ के सच्चे और ईमानदार स्वर में बोलता है, किन्तु उसके अन्तर्तम हृदय में कोप दोपहर के सूरज की तरह धधकता है, मानो कि इसेउसके शत्रुओं के विरुद्ध निर्देशित किया जात हो। परमेश्वर किसी भी परिस्थिति में लोगों के ऐसे समूह से बात करने का अनिच्छुक है, जिसमें मानव जाति की सामान्य सदृशता का अभाव है, और इसलिए, जब कभी भी वह बोलता है, तो वह अपने हृदय के भीतर के कोप को दबा रहा होता है जबकि साथ ही अपने कथन को अभिव्यक्ति देने के लिए स्वयं को बाध्य कर रहा होता है। ऊपर से, वह ऐसी मानव जाति से बात कर रहा होता है जो सामान्य मानवता से विहीन, तर्क से वंचित, चरम तक भ्रष्ट है, जिसका लालच दूसरी प्रकृति के रूप में बदल गया है, और जो परमेश्वर के विरुद्ध चरम तक अवज्ञाकारी और विद्रोही है। जिस गहराई तक मानव जाति का पतन हो गया है, जिस हद तक मानवजाति के लिए परमेश्वर की घृणा और अरुचि हो गयी है उसकी कल्पना आसानी से की जा सकती है, मानवजाति के लिए जो कल्पना करना कठिन है वो यह है कि वो चोट जो उसने परमेश्वर को पहुँचाई है जिसका शब्दों में वर्णन करना असंभव है। लेकिन यह हूबहू इस पृष्ठभूमि पर था—जहाँ कोई भी यह जानने में सक्षम नहीं था कि परमेश्वर का हृदय कैसे पीड़ित हो रहा है, और इसके अतिरिक्त किसी ने भी यह नहीं जाना कि मानव जाति कितनी अविवेकी और सुधारातीत है—कि हर एक व्यक्ति ने, जरा सी भी शर्म या रत्ती भर भी हिचक के बिना, यहाँ तक कि एक दूसरे से होड़ करने की हद तक, जहाँ कोई भी पीछे नहीं रहना चाहता था और सभी हारने से बेहद डरते थे, यह मान लिया था कि उसे परमेश्वर के पुत्र के रूप में उन सभी पुरस्कारों को प्राप्त करने का अधिकार है जो परमेश्वर ने मनुष्य के लिए तैयार किये थे। अब तक तूम्हें पता हो जाना चाहिए कि उस समय परमेश्वर की नज़रों में लोगों की क्या स्थिति बन गई थी। इस तरह के मनुष्यों की जाति परमेश्वर के पुरस्कार कैसे प्राप्त कर सकती है? किन्तु मनुष्य को परमेश्वर से जो प्राप्त होता है वह हर समय सबसे मूल्यवान खजाना होता है, और इसके विपरीत परमेश्वर मनुष्य से जो प्राप्त करता है वह सर्वोच्च पीड़ा है। परमेश्वर और मनुष्य के बीच संबंधों की शुरुआत के बाद से, यही वह है जो मनुष्य ने हमेशा परमेश्वर से प्राप्त किया है और उसने हमेशा बदले में जो परमेश्वर को दिया है।

चाहे परमेश्वर चिंता में कितना भी जला हो, लेकिन जब उसने मनुष्यों की इस जाति को देखा, जो बहुत ही भ्रष्ट है, उसके पास इसे आग की झील में फेंकने के अलावा कोई विकल्प नहीं था ताकि उसका शुद्धिकरण किया जा सके। यह परमेश्वर के कथन का दूसरा हिस्सा है, जिसमें परमेश्वर ने मानव जाति को परमेश्वर की सेवा करने वालों के रूप में नियोजित किया। इस हिस्से में, मनुष्य की भ्रष्ट प्रकृति को उजागर करने के लिए चारे के रूप में "परमेश्वर का व्यक्तित्व" पद का उपयोग करते हुए, तरीकों और अवधि के संबंध में, परमेश्वर नरम से कठोर, और कुछ से कई हुआ, और साथ ही सेवा करने वालों, लोगों, और मानवता के पुत्रों में से चुनने के लिए विभिन्न श्रेणियों[क] को आगे किया। निश्चित रूप से, ठीक जैसा कि परमेश्वर ने भविष्यवाणी की थी, किसी ने परमेश्वर के लिए सेवा कर्ता होना नहीं चुना, और इसके बजाय सभी परमेश्वर का व्यक्तित्व बनने का प्रयत्न करने लगे। यद्यपि, इस अवधि के दौरान, जिस प्रचण्डता से परमेश्वर बोलता था वह कुछ ऐसी थी जिसका मनुष्यों ने कभी अनुमान नहीं लगाया था और जो बहुत कम सुनी जाती है, तथापि, हैसियत के प्रति अत्यधिक चिंतित होने और तो और, आशीषों को प्राप्त करने के लिए उत्तेजना से बेचैन होने के कारण, उनके पास परमेश्वर के बोलने के लहजे और बोलने के उसके तरीके के बारे में कोई धारणा बनाने का समय नहीं था, बल्कि इसके बजाय उनकी स्वयं की अपनी हैसियत का और भविष्य में उनके लिए क्या संचित हो सकता है, इसका उनके दिमाग पर हमेशा वजन रहता है। इसका ही भूत चढ़ा था। इस तरह, मानव जाति को, अकस्मात, परमेश्वर के कथन द्वारा उस "भूलभुलैया" में लाया गया जो परमेश्वर ने उनके लिए स्थापित की थी। भविष्य के प्रलोभन और उनकी नियति से चाहे-अनचाहे, फुसलाए गए, मनुष्य जानते थे कि वे परमेश्वर का व्यक्तित्व बनने के लिए अयोग्य हैं, और फिर भी वे उसके सेवा करने वालों के रूप में कार्य करने के अनिच्छुक थे। इन विरोधाभासी मानसिकताओं के बीच विदीर्ण, उन्होंने बिना सोचे समझे एक अभूतपूर्व न्याय और ताड़ना को स्वीकार कर लिया जिसे परमेश्वर ने मानवजाति के लिए आदेशित किया था। स्वाभाविक रूप से, न्याय और शुद्धिकरण का यह रूप कुछ ऐसा था जिसे मानवजाति किसी भी तरह से स्वीकार करने को तैयार नहीं थी। तथापि, मनुष्यों की इस भ्रष्ट जाति से विनम्र आत्मसमर्पण करवाने की, बुद्धि और सामर्थ्य केवल परमेश्वर के पास ही है, जिसकी वजह से, स्वेच्छा से या अनिच्छा से, वे सभी अंत में झुक जाते हैं। मानवजाति के पास चुनने के लिए कोई विकल्प नहीं था। केवल परमेश्वर का कहा अंतिम होता है, और केवल परमेश्वर ही मनुष्य को सत्य और जीवन प्रदान करने और उसे दिशा दिखाने के लिए इस तरह की किसी विधि का उपयोग करने में सक्षम है। यह विधि मनुष्य पर परमेश्वर के कार्य की अपरिहार्यता है, और यह संदेह या विवाद से परे, मनुष्य की अनिवार्य आवश्यकता भी है। परमेश्वर मानवजाति के लिए इस तथ्य को व्यक्त करने हेतु बोलने और कार्य करने के लिए इस तरह की विधि का उपयोग करता है: मानवजाति को बचाने में, परमेश्वर अपने प्रेम और दया के कारण और अपने प्रबंधन के वास्ते ऐसा करता है; परमेश्वर का उद्धार प्राप्त करने में, मानव जाति ऐसा इसलिए करती है क्योंकि इसका इस हद तक पतन हो गया है जहाँ परमेश्वर के पास व्यक्तिगत रूप से बात के अलावा और कोई विकल्प नहीं है। जब मनुष्य को परमेश्वर का उद्धार प्राप्त होता है, तो यह सबसे बड़ा अनुग्रह है, और यह एक विशेष कृपा भी है, अर्थात्, यदि परमेश्वर ने अपने कथन को व्यक्तिगत रूप से आवाज नहीं दी होती, तो मानव जाति का भाग्य विलुप्त हो जाता। मानव जाति से घृणा करने के साथ ही, परमेश्वर अभी भी मनुष्य के उद्धार के लिए किसी भी कीमत का भुगतान करने को तैयार और इच्छुक है। इस बीच, मनुष्य परमेश्वर के प्रति अपने प्रेम के बारे में और इस बारे में अत्यंत बोलता है कि कैसे वह सर्वस्व परमेश्वर के लिए अर्पित करता है, उसी समय वह परमेश्वर के विरूद्ध विद्रोह कर रहा होता है और परमेश्वर से हर तरह की कृपा को ऐंठ रहा होता है, और यहाँ तक कि, साथ ही, परमेश्वर को ठेस भी पहुँचा रहा होता है और उसके हृदय पर अकथनीय पीड़ा डाल रहा होता है। परमेश्वर और मनुष्य के बीच स्वार्थहीन और स्वार्थी का इस तरह का स्पष्ट अंतर है!

कार्य करने और बोलने में, परमेश्वर किसी भी विशेष विधि का पालन करने के लिए बाध्य नहीं है, लेकिन परिणाम को अपनी ओर प्राप्त करवाता है। इस कारण से, अपने कथनों के इस भाग में, परमेश्वर ने अपनी स्वयं की पहचान स्पष्ट नहीं करना, बल्कि "अंत के दिनों का मसीह," "ब्रह्मांड का प्रमुख," इत्यादि जैसी केवल कुछ शब्दावलियों को प्रकट करना निश्चित कर लिया है। यह किसी भी तरह से मसीह की सेवकाई या मानवजाति के परमेश्वर के ज्ञान को प्रभावित नहीं करता है, विशेषरूप से क्योंकि उन शुरुआती दिनों में मानवजाति "मसीह" और "देहधारण" की अवधारणाओं से पूरी तरह से अनभिज्ञ थी, जिसकी वजह से परमेश्वर को अपने कथन को व्यक्त करने के लिए स्वयं को एक "विशेष कार्य" वाला व्यक्ति होने के लिए विनम्र करना पड़ा था। यह परमेश्वर के परिश्रमी इरादे का एक उदाहरण है, क्योंकि उस समय लोग केवल संबोधन के इस रूप को ही स्वीकार कर सकते थे। परमेश्वर जिस भी प्रकार के संबोधन का उपयोग करता है, उसके कार्य के परिणाम प्रभावित नहीं होते हैं, क्योंकि वह जो कुछ भी करता है उसमें परमेश्वर का उद्देश्य मनुष्य को बदलना, मनुष्य को परमेश्वर से उद्धार पाने में सक्षम बनाना होता है। चाहे वह कुछ भी क्यों न करे, परमेश्वर हमेशा मनुष्य की आवश्यकताओं को ध्यान में रखता है। परमेश्वर के कार्य करने और बोलने के पीछे यही इरादा है। भले ही परमेश्वर मानवजाति के सभी पहलुओं पर विचार करने में बहुत अच्छी तरह से चौकस है, और वह जो कुछ भी करता है उसमें इतनी पूर्णता तक बुद्धिमान है, कि मैं यह कह सकता हूँ: यदि परमेश्वर ने स्वयं की गवाही नहीं दी होती, तो सृजित मानव जाति में से एक भी ऐसा नहीं होता जो स्वयं परमेश्वर को पहचानने या स्वयं परमेश्वर की गवाही देने मेंमें सक्षम होता। यदि परमेश्वर ने अपने कार्य में संबोधन के रूप में "एक विशेष कार्य वाले व्यक्ति" का उपयोग करना जारी रखा होता, तो एक भी ऐसा इंसान नहीं होता जो परमेश्वर को परमेश्वर के रूप में मान सकता—यह मानवजाति का दुःख है। अर्थात्, सृजित मनुष्यों की जातियों में से कोई भी परमेश्वर को जानने में समर्थ नहीं हैं, परमेश्वर से प्रेम करने, परमेश्वर की परवाह करने, और परमेश्वर के नज़दीक आने वाला कोई तो और भी कम है। मनुष्य की आस्था एकमात्र आशीषों को पाने के लिए है। एक विशेष कार्य वाले व्यक्ति के रूप में परमेश्वर की पहचान ने हर एक इंसान को संकेत दिया है: मानवजाति को, सृजित मानव जाति में से एक के रुप में परमेश्वर को मानना आसान लगता है; सबसे बड़ी पीड़ा और अपमान जो इंसान परमेश्वर पर डालता है वह निश्चित रूप से है यह कि, जब वह खुलेआम प्रकट होता है या कार्य करता है, तो परमेश्वर को तब भी मनुष्य द्वारा अस्वीकार कर दिया जाता है और यहाँ तक कि उसके द्वारा विस्मृत कर दिया जाता है। मानव जाति को बचाने के लिए परमेश्वर सबसे बड़ा अपमान सहता है; हर चीज़ देने में, उसका उद्देश्य मानवजाति को बचाना, मानवजाति की पहचान प्राप्त करना है। इन सब के लिए परमेश्वर ने जो कीमत चुकाई है वह कुछ ऐसी है जिसकी किसी भी अंतःकरण वाले को सराहना करने में सक्षम होना चाहिए। मानव जाति ने परमेश्वर का बोलना और कार्य प्राप्त किया है, और परमेश्वर का उद्धार प्राप्त किया है। साथ ही, किसी ने यह पूछने का नहीं सोचा कि: और वह क्या है जो परमेश्वर ने मानव जाति से प्राप्त किया है? परमेश्वर के हर एक कथन से, मानवजाति ने सत्य प्राप्त किया है, बदलने में सफल रही है, जीवन में दिशा पाई है; किन्तु परमेश्वर ने जो कुछ प्राप्त किया है वह उन वचनों से जिनका उपयोग मानवजाति परमेश्वर के प्रति अपने आभार को व्यक्त करने के लिए करती है और प्रशंसा की कुछ हल्की फुसफुसाहटों से अधिक और कुछ नहीं है। निश्चित रूप से यह वह प्रतिफल नहीं है जिसकी परमेश्वर मनुष्य से माँग करता है?

यद्यपि परमेश्वर के कई वचन अब व्यक्त किए गए हैं, फिर भी अधिसंख्य लोग अभी भी परमेश्वर के उनके ज्ञान और समझ आरंभ में परमेश्वर के वचनों द्वारा प्रतिनिधित्व किए गए चरण पर रुक गए हैं, जिनसे वे आगे नहीं बढ़े हैं—यह वास्तव में एक पीड़ादायक विषय है। "आरंभ में मसीह के कथन" का यह हिस्सा मानव हृदय को खोलने की मात्र एक कुंजी है; यहाँ पर रुकना परमेश्वर के इरादे को पूरा करने में योग्य नहीं होना है। अपने कथन के इस हिस्से को बोलने में परमेश्वर का लक्ष्य मानवजाति को केवल अनुग्रह के युग से राज्य के युग में ले जाना है; किसी भी तरह से वह नहीं चाहता है कि मानवजाति उसके कथनों के इस हिस्से में ठहरी रहे अथवा उसके वचनों के इस हिस्से को दिशानिर्देश के रूप में भी ले, अन्यथा परमेश्वर के भविष्य के कथन न तो आवश्यक होंगे और न ही अर्थपूर्ण होंगे। यदि कोई ऐसा है जो अभी तक उसमें प्रवेश करने में असमर्थ है जो परमेश्वर अपने कथन के इस हिस्से में मनुष्य से प्राप्त करने कीअपेक्षा करता है, तो उस व्यक्ति की प्रविष्टि अज्ञात बनी हुई है। परमेश्वर के कथनों का यह हिस्सा उस सबसे बुनियादी अपेक्षा का गठन करता है जो राज्य के युग में परमेश्वर मनुष्य से करता है, और यही एकमात्र तरीका है जिसके द्वारा मानवजाति सही मार्ग पर प्रवेश करेगी। यदि तुम ऐसे व्यक्ति हो जिसकी समझ में कुछ नहीं आता है, तो सबसे अच्छा होगा कि तुम इस हिस्से के वचनों को पढ़ना शुरू करो!



फुटनोट:

क. मूल पाठ में, "इनकी विभिन्न श्रेणियों" यह वाक्यांश नहीं है।


अध्याय 1


स्तुति सिय्योन तक आ गई है और परमेश्वर का निवास स्थान-प्रकट हो गया है। सभी लोगों द्वारा प्रशंसित, महिमामंडित पवित्र नाम फैल रहा है। आह, सर्वशक्तिमान परमेश्वर! ब्रह्मांड का मुखिया, अंत के दिनों का मसीह—वह जगमगाता सूर्य है, जो पूरे ब्रह्मांड में प्रताप और वैभव में ऊँचे पर्वत सिय्योन पर उदित हुआ है ...

सर्वशक्तिमान परमेश्वर! हम हर्षोल्लास में तुझे पुकारते हैं; हम नाचते और गाते हैं। तू वास्तव में हमारा उद्धारकर्ता, ब्रह्मांड का महान सम्राट है! तूने विजेताओं का एक समूह बनाया है और परमेश्वर की प्रबंधन-योजना पूरी की है। सभी लोग इस पर्वत की ओर बढ़ेंगे। सभी लोग सिंहासन के सामने घुटने टेकेंगे! तू एकमेव सच्चा परमेश्वर है और तू ही महिमा और सम्मान के योग्य है। समस्त महिमा, स्तुति और अधिकार सिंहासन का हो! जीवन का झरना सिंहासन से प्रवाहित होता है, जो बड़ी संख्या में परमेश्वर के लोगों को सींचता और पोषित करता है। जीवन प्रतिदिन बदलता है; नई रोशनी और नए प्रकटन हमारा अनुसरण करते हैं, जो लगातार परमेश्वर के बारे में अंतर्दृष्टियाँ देते हैं। अनुभवों के बीच हम परमेश्वर के बारे में पूर्ण निश्चितता पर पहुँचते हैं। उसके वचन लगातार प्रकट किए जाते हैं, उनके भीतर प्रकट किए जाते हैं, जो सही हैं। हम सचमुच बहुत धन्य हैं! परमेश्वर से रोज़ाना आमने-सामने मिल रहे हैं, सभी बातों में परमेश्वर के साथ संवाद कर रहे हैं, और हर बात में परमेश्वर को संप्रभुता दे रहे हैं। हम सावधानीपूर्वक परमेश्वर के वचन पर विचार करते हैं, हमारे हृदय परमेश्वर में शांति पाते हैं, और इस प्रकार हम परमेश्वर के सामने आते हैं, जहाँ हमें उसका प्रकाश मिलता है। रोज़ाना अपने जीवन, कार्यों, वचनों, विचारों और धारणाओं में हम परमेश्वर के वचन के भीतर जीते हैं, और हम हमेशा पहचान करने में सक्षम होते हैं। परमेश्वर का वचन सुई में धागा पिरोता है; अप्रत्याशित ढंग से हमारे भीतर छिपी हुई चीज़ें एक-एक करके प्रकाश में आती हैं। परमेश्वर के साथ संगति देर सहन नहीं करती; हमारे विचार और धारणाएँ परमेश्वर द्वारा उघाड़कर रख दी जाती हैं। हर पल हम मसीह के आसन के सामने जी रहे हैं, जहाँ हम न्याय से गुज़रते हैं। हमारे शरीर के भीतर हर जगह पर शैतान का कब्ज़ा है। आज, परमेश्वर की संप्रभुता पुन: प्राप्त करने के लिए, उसके मंदिर को स्वच्छ करना होगा। पूरी तरह से परमेश्वर के अधीन होने के लिए हमें जीवन-मरण के संघर्ष में संलग्न होना होगा। केवल हमारी पुरानी अस्मिता को सलीब पर चढ़ाए जाने के बाद ही मसीह का पुनरुत्थित जीवन संप्रभुता में शासन कर सकता है।

अब पवित्र आत्मा हमारे उद्धार की लड़ाई लड़ने के लिए हमारे हर कोने में धावा बोलता है! जब तक हम अपने आपको नकारने और परमेश्वर के साथ सहयोग करने के लिए तैयार हैं, तब तक परमेश्वर निश्चित रूप से हमें हर समय भीतर से रोशन और शुद्ध करेगा, और उसे नए सिरे से प्राप्त करेगा, जिस पर शैतान ने कब्ज़ा कर रखा है, ताकि हम परमेश्वर द्वारा शीघ्रातिशीघ्र पूर्ण किए जा सकें। समय बरबाद मत करो—और हर क्षण परमेश्वर के वचन के भीतर रहो। संतों के साथ बढ़ो, राज्य में लाए जाओ, और परमेश्वर के साथ महिमा में प्रवेश करो।


अध्याय 2


फ़िलाडेल्फ़िया की कलीसिया ने अपना आकार ले लिया है, और यह पूरी तरह से परमेश्वर के अनुग्रह और दया के कारण हुआ है। परमेश्वर के लिए प्रेम अनेक संतों में जगता है जो बिना डगमगाए अपने आध्यात्मिक मार्ग पर चलते हैं। वे अपने इस विश्वास पर दृढ़ रहते हैं कि एकमात्र सच्चे परमेश्वर ने देहधारण किया है, कि वह ब्रह्मांड का मुखिया है जो सभी चीज़ों को नियंत्रित करता है : इसकी पुष्टि पवित्र आत्मा द्वारा की जा चुकी है और यह पर्वतों की तरह अचल है! यह कभी नहीं बदल सकता!

ओह, सर्वशक्तिमान परमेश्वर! आज तुमने हमारी आध्यात्मिक आँखें खोल दी हैं, जिससे अंधे देख रहे हैं, लंगड़े चल रहे हैं, और कुष्ठरोगी चंगे हो रहे हैं। यह तुम ही हो जिसने स्वर्ग की ओर की खिड़की खोल दी है और इसके द्वारा हमें आध्यात्मिक दुनिया के रहस्यों को समझने दिया है। तुम्हारे पवित्र शब्द हमारे भीतर जज़्ब हो गए हैं, और शैतान द्वारा दूषित हमारी मानवता से हम बचा लिए गए हैं। यह तुम्हारा अपरिमेय महान काम है और तुम्हारी महान अपरिमेय दया है। हम तुम्हारे गवाह हैं!

तुम लंबे समय से विनम्रता और ख़ामोशी में छिपे रहे हो। तुम मृत्यु से पुनरुत्थित हुए हो और सूली पर चढ़ने की पीड़ा सहने का, मानव जीवन के सुखों और दुखों का, और साथ-साथ उत्पीड़न और विपत्ति का अनुभव किया है; तुमने मानव संसार के दर्द का अनुभव और स्वाद लिया है, और तुम्हें युग द्वारा त्यागा गया है। देहधारी परमेश्वर स्वयं परमेश्वर है। तुमने हमें परमेश्वर की इच्छा की खातिर मैले के ढेर से बचाया है, हमें अपने दाहिने हाथ से उठाया है और मुक्त रूप से अपना अनुग्रह हमें दिया है। कोई प्रयास बाकी न रखते हुए, तुमने अपना जीवन हममें गढ़ा है; अपने रक्त, पसीने, और आँसूओं से जो कीमत तुमने चुकाई है, वह संतों में ठोस रूप में उपस्थित है। हम तुम्हारे श्रमसाध्य प्रयासों के परिणाम[क] हैं; हम वह कीमत हैं जो तुमने चुकाई है।

ओह, सर्वशक्तिमान परमेश्वर! तुम्हारी प्रेमपूर्ण दया और कृपा, तुम्हारी धार्मिकता और महिमा, तुम्हारी पवित्रता और नम्रता के कारण ही सभी लोग तुम्हारे सामने झुकेंगे और अनंत काल तक तुम्हारी आराधना करेंगे।

आज तुमने सभी कलीसियों को पूरा किया है—फ़िलाडेल्फ़िया की कलीसिया—और इस प्रकार अपनी 6,000 साल की प्रबंधन योजना को पूरा किया है। सभी संत अब नम्रता से तुम्हारे सामने समर्पित हो सकते हैं; वे एक दूसरे से आत्मा में जुड़े हुए हैं और एक दूसरे के साथ प्रेमपूर्वक आगे बढ़ते हैं। वे झरने के स्रोत से जुड़े हैं। जीवन का जीवित पानी निरंतर बहता है और वह कलीसिया की सभी गंदगी और कीचड़ को बहा ले जाता है, और एक बार फिर तुम्हारे मंदिर को शुद्ध करता है। हमने व्यावहारिक सच्चे परमेश्वर को जाना है, उसके वचनों में चले हैं, अपने कार्यों और कर्तव्यों को पहचाना है, और कलीसिया के लिए खुद को खपाने के लिए जो कुछ हम कर सकते थे वो हमने किया है। तुम्हारे सामने हर एक पल शांत रहते हुए, हमें पवित्र आत्मा के काम पर ध्यान देना चाहिए ताकि तुम्हारी इच्छा हमारे भीतर अवरुद्ध न हो। संतों के बीच आपसी प्रेम है, और कुछ की मज़बूतियां दूसरों की विफलताओं की भरपाई करेंगी। वे हर पल आत्मा में चल सकते हैं और पवित्र आत्मा द्वारा प्रबुद्ध और प्रकाशित किए गए हैं। सत्य समझने के तुरंत बाद वे उसे अभ्यास में ले आते हैं। वे नई रोशनी के साथ कदम से कदम मिलाकर चलते हैं और परमेश्वर के पदचिह्नों का अनुसरण करते हैं।

सक्रिय रूप से परमेश्वर के साथ सहयोग करो; उसे नियंत्रण सौंपने का अर्थ है उसके साथ चलना। हमारे सभी विचार, धारणाएं, सोच और धर्मनिरपेक्ष उलझनें, धुएं की तरह हवा में गायब हो जाती हैं। हम परमेश्वर को अपनी आत्माओं पर शासन करने देते हैं, उसके साथ चलते हैं और इस तरह उत्थान हासिल करते हुए दुनिया पर विजय प्राप्त करते हैं, और हमारी आत्माएं मुक्त हो जाती हैं और रिहाई प्राप्त करती हैं : जब सर्वशक्तिमान परमेश्वर राजा बनेगा तो येपरिणाम होंगे। ऐसा कैसे हो सकता है कि हम नृत्य न करें और स्तुति में न गाएं, अपनी प्रशंसा भेंट न करें, और अपने नए भजन न पेश करें?

वास्तव में परमेश्वर की स्तुति करने के कई तरीके हैं : उसका नाम पुकारना, उसके पास आना, उसके बारे में सोचना, प्रार्थना करते हुए पढ़ना, साहचर्य में शामिल होना, चिंतन करना, सोच-विचार करना, प्रार्थना करना और प्रशंसा के गीत गाना। इस तरह की स्तुति में आनंद है, और अभिषेक है; स्तुति में शक्ति है और एक दायित्व भी है। स्तुति में विश्वास है, और एक नई अंतर्दृष्टि भी है।

सक्रिय रूप से परमेश्वर के साथ सहयोग करो, सेवा में समन्वय करो और एक हो जाओ, सर्वशक्तिमान परमेश्वर की इच्छाओं को पूरा करो, एक पवित्र आध्यात्मिक शरीर बनने के लिए तत्पर रहो, शैतान को कुचलो, और उसकी नियति समाप्त करो। फ़िलाडेल्फ़िया की कलीसिया परमेश्वर के सामने आरोहित की गयी है और परमेश्वर की महिमा में प्रकट की जाती है।

फुटनोट:

क. मूल पाठ में, "के परिणाम" यह वाक्यांश नहीं है।


अध्याय 3


विजयी राजा अपने शानदार सिंहासन पर बैठता है। उसने छुटकारा दिलाने का कार्य पूरा कर लिया है और महिमा में प्रकट होने के लिए अपने सभी लोगों की अगुआई की है। वह ब्रह्मांड को अपने हाथों में धारण करता है और अपने दिव्य ज्ञान और पराक्रम से उसने अटल सिय्योन का निर्माण किया है। अपने प्रताप से वह पापी दुनिया का न्याय करता है; उसने सभी देशों और सभी लोगों, पृथ्वी और समुद्र और उनमें रहने वाले सभी जीवों पर, और साथ ही स्वच्छंद भोग की मदिरा के नशे में डूबे लोगों पर फैसला सुनाया है। परमेश्वर उनका न्याय ज़रूर करेगा, और वह निश्चित रूप से उन पर क्रोधित होगा और इसमें परमेश्वर की महिमा प्रकट होगी, जिसका न्याय तत्क्षण होता है और अविलंब प्रदान किया जाता है। उसके क्रोध की अग्नि उनके घृणित अपराधों को भस्म कर देगी और किसी भी क्षण उन पर विपत्ति टूटेगी; उन्हें बच निकलने के लिए किसी भी मार्ग और छिपने के किसी भी स्थान का पता नहीं होगा, वे रोएँगे और अपने दाँत पीसेंगे, और अपने ऊपर विनाश ले आएँगे।

परमेश्वर के प्यारे विजयी पुत्र निश्चित रूप से सिय्योन में रहेंगे, उससे कभी विदा नहीं होंगे। बड़ी संख्या में लोग करीब से उसकी आवाज़ सुनेंगे, वे सावधानी से उसके कार्यों पर ध्यान देंगे, और उनकी प्रशंसा की आवाजें कभी बंद नहीं होंगी। एक सच्चा परमेश्वर प्रकट हुआ है! हम आत्मा में उसके बारे में निश्चित होंगे और ध्यानपूर्वक उसका अनुसरण करेंगे; हम अपनी पूरी ताकत से आगे बढ़ेंगे और अब और नहीं झिझकेंगे। दुनिया का अंत हमारे सामने प्रकट हो रहा है; चर्च के एक उपयुक्त जीवन के साथ-साथ लोग, कामकाज और चीजें, जिनसे हम घिरे हैं, हमारे प्रशिक्षण को घनीभूत कर रही हैं। आओ, जल्दी से अपने हृ्दयों को वापस लें, जो दुनिया से बहुत प्रेम करते हैं! आओ, जल्दी से अपनी दृष्टि वापस लें, जो इतनी धुँधली है! आओ, अपने कदम रोक लें, ताकि हम सीमाएँ न लाँघ जाएँ। आओ, अपना मुँह बंद करें, ताकि हम परमेश्वर के वचन में जा सकें, और अब अपनी लाभ-हानियों पर झगड़ा न करें। आह, धर्मनिरपेक्ष दुनिया और धन-दौलत के प्रति तुम्हारा लालची शौक—इसे त्याग दो! पतियों, बेटियों और बेटों के साथ तुम्हारा अडिग लगाव—इससे अपने को मुक्त करो! आह, तुम्हारे दृष्टिकोण और पूर्वाग्रह—इनसे पीठ मोड़ लो! आह, जागो; समय कम है! आत्मा के भीतर से देखो, ऊपर देखो, और परमेश्वर को नियंत्रण करने दो। कुछ भी हो जाए, लूत की दूसरी पत्नी न बनो। बेकार समझकर छोड़ दिया जाना कितना दयनीय होता है! सचमुच, कितना दयनीय! आह, जागो!


अध्याय 4


हमें हमेशा चौकस रह बाट जोहनी चाहिए, आत्मा में शांत रहकर शुद्ध हृदय से ग्रहण करना चाहिए। हम पर चाहे जो भी बीते, हमें अंधेपन से सहभागिता नहीं करनी चाहिए, हमें परमेश्वर के सम्मुख शांत रहने और निरंतर उसकी संगति में रहने की आवश्यकता है और तब उसके उद्देश्य हम पर प्रकट होंगे। हमारी आत्मा हमेशा परख करने को तत्पर, उत्सुक और अडिग होनी चाहिए। हमें हमेशा जीवन का जल परमेश्वर के सम्मुख ग्रहण करना चाहिए, वह जल जो हमारी सूखी आत्माओं को पोषण देता और फिर से भर देता है। हमें हमेशा अपनी स्वधार्मिकता, अहंकार, आत्मसंतोष, आत्मतुष्टि से जो हमारे शैतानी स्वभाव से उत्पन्न होते हैं, शुद्ध होने को तैयार रहना चाहिए। हमें परमेश्वर के वचनों को स्वीकार करने हेतु अपने हृदय को खोलना चाहिए, अपने जीवन में हमें उसके वचनों पर भरोसा रखना चाहिए। हमें उसके वचनों का अनुभव करना और उनके प्रति आश्वस्त होना चाहिए और उसके वचन की समझ हासिल करनी चाहिए, उसके वचन को अपना जीवन बनने देना चाहिए। यही आह्वान है हमारा! तब ही हम जयवंत होते हैं।

अब हमारी अवधारणायें गंभीर हैं, हम पटुता से बोलते और उतावली से कार्य करते और आत्मा के पीछे चलने में असमर्थ है। आज का दिन बीते समय की तरह नहीं होगा; पवित्र आत्मा का कार्य तेजी से आगे बढ़ता है। हमें विस्तारपूर्वक परमेश्वर के वचनों का अनुभव करना ही चाहिए; हमें हर कल्पना और विचार, हर गतिविधि और प्रतिक्रिया को अपने हृदय में परखना चाहिए। किसी भी जन से हम उसके सामने या पीछे जो कुछ करते है वह सब यीशु के सिंहासन के सामने न्याय से बच नहीं सकता। पवित्र आत्मा हमें गहरे अनुभव के दायरे में मार्गदर्शन दे रहा है, और इस अनुभव के द्वारा हम सर्वसामर्थी के विषय में निश्चित होने के और समीप आ जाते हैं।

ब्रह्माण्ड के परमेश्वर ने हमारी आत्मिक आँखों को खोला है और आत्मिक रहस्य हम पर लगातार प्रकट हो रहे हैं। शुद्ध हृदय से ग्रहण करें! कीमत चुकाने को तैयार रहें, अपने सम्पूर्ण हृदय से आगे बढ़ें, खुद का इनकार करने को तैयार रहें, आगे से लालची ना रहें, पवित्र आत्मा का अनुसरण करें और परमेश्वर के वचनों का आनंद लें और तब एक सम्पूर्ण सार्वभौमिक नव मनुष्य प्रकट होगा। वह पल आ ही गया है, जब शैतान का अंत होगा, परमेश्वर की सभी इच्छा पूर्ण होगी, संसार के सारे देश मसीह के राज्य बन जायेंगे और मसीह राजा बन अनंत तक पृथ्वी पर राज्य करेगा!


अध्याय 5




पर्वत और नदियां बदल जाती हैं, धाराएं अपनी दिशा में बहती रहती हैं, और मनुष्य का जीवन उतना स्थायी नहीं होता जितना पृथ्वी और आकाश का। केवल सर्वशक्तिमान परमेश्वर का शाश्वत और पुनर्जीवित जीवन है, जो पीढ़ी दर पीढ़ी शाश्वत रूप से चलता रहता है! सभी चीज़ें और घटनाएं उसके हाथों में हैं, और शैतान उसके पैरों तले है।

आज परमेश्वर अपने पूर्वनिर्धारित चयन के कारण ही हम लोगों को शैतान के चंगुल से बचाता है। वह वास्तव में हमारा उद्धारक है। मसीह का शाश्वत, पुनर्जीवित जीवन हमारे भीतर निश्चय ही गढ़ दिया गया है, जो हमें परमेश्वर के जीवन से जुड़ने के लिए नियत कर रहा है, ताकि हम निश्चित रूप से उसके रूबरू आ सकें, उसे खा सकें, उसे पी सकें और उसका आनंद ले सकें। यह वह निस्वार्थ बलिदान है जिसे परमेश्वर ने अपने दिल के खून की कीमत से चुकाया है।

मौसम आते हैं, जाते हैं, आँधी-तूफान से गुज़रते, जीवन के कितने ही दुख-दर्द, उत्पीड़न और यातनाओं को झेलते हुए, दुनिया के कितने ही अस्वीकरण और अभिशाप बर्दाश्त करते हुए, सरकार के कितने ही झूठे आरोपों का सामना करते हुए, फिर भी न तो परमेश्वर में विश्वास और न ही उसका संकल्प ज़रा-सा कम होता है। पूरी तरह से परमेश्वर की इच्छा को समर्पित, परमेश्वर के प्रबंधन और योजना को पूरा करने के लिए तहेदिल से काम करते हुए, वह अपने जीवन की परवाह नहीं करता। अपने सभी लोगों के लिए, वह कोई प्रयास नहीं छोड़ता, सावधानी से उनका पोषण और सिंचन करता है। हम चाहे कितने भी अनाड़ी हों, या कितने भी जिद्दी हों, हमें केवल उसके प्रति समर्पित होने की ज़रूरत है, और मसीह का पुनर्जीवित जीवन हमारी पुरानी प्रकृति को बदल देगा...। इन सभी पहले जन्मे पुत्रों के लिए, वह अथक परिश्रम करता है, खाने और आराम की परवाह नहीं करता। कितने ही दिन और रात गुज़रें, कितनी ही तेज़ गर्मी और जमाने वाली ठंड से गुज़रना पड़े, वह सिय्योन में तहेदिल से देखता है।

दुनिया, घर, काम और हर चीज़ को प्रसन्नता और स्वेच्छा से त्याग देता है, सांसारिक सुख-सुविधाओं से उसे कोई लेना-देना नहीं...। उसके मुँह के वचन हमारे भीतर वार करते हैं, हमारे दिल में गहरी छिपी चीज़ों को उजागर करते हैं। हम कैसे आश्वस्त नहीं हो सकते? उसके मुँह से निकलने वाला हर वाक्य हमारे भीतर किसी भी समय सच साबित हो सकता है। हम जो भी करते हैं, उसके सामने या उससे छिपाकर, ऐसा कुछ नहीं है जो वो नहीं जानता, ऐसा कुछ नहीं है जो वो नहीं समझता। हमारी योजनाओं और व्यवस्थाओं के बावजूद सब उसके सामने प्रकट होगा।

उसके सामने बैठकर, अपनी आत्मा में आनंदमहसूस करते हुए, सुखी और शांत रहते हुए, फिर भी हमेशा खालीपन और परमेश्वर के प्रति सचमुच ऋणी महसूस करना : यह एक अकल्पनीय आश्चर्य है और इसे हासिल करना असंभव है। पवित्र आत्मा पर्याप्त रूप से साबित करता है कि सर्वशक्तिमान परमेश्वर एक सच्चा परमेश्वर है! यह एक अकाट्य प्रमाण है! इस समूह के हम लोग, वास्तव में अवर्णनीय रूप से धन्य हैं! यदि परमेश्वर का अनुग्रह और दया नहीं होती, तो हमारा विनाश हो जाता और हमें शैतान का अनुसरण करना पड़ता। केवल सर्वशक्तिमान परमेश्वर ही हमें बचा सकता है!

आह! सर्वशक्तिमान परमेश्वर, व्यवहारिक परमेश्वर! तुम ही हो जिसने हमारी आध्यात्मिक आंखें खोली हैं, और हमें आध्यात्मिक दुनिया के रहस्यों को देखने दिया है। राज्य की संभावनाएँ अनंत हैं। आइए सावधान रहकर प्रतीक्षा करें। वह दिन बहुत दूर नहीं हो सकता।

युद्ध की लपटें चक्कर लगाती हैं, तोप का धुआं हवा में भर गया है, मौसम गर्म हो गया, जलवायु परिवर्तित हो रही है, महामारी फैलेगी, लोग मरेंगे और बचने की कोई उम्मीद न होगी।

आह! सर्वशक्तिमान परमेश्वर, व्यवहारिक परमेश्वर! तुम हमारे मज़बूत किले हो। तुम हमारा आश्रय हो। हम तुम्हारे पंखों के नीचे सिमटते हैं, और आपदा हम तक नहीं पहुंच सकती। ऐसी है तुम्हारी दिव्य सुरक्षा और देखभाल।

हम सब ऊँचे सुर में गाते हैं; स्तुति करते हैं और हमारा स्तुति-गान पूरे सिय्योन में गूंजता है! सर्वशक्तिमान परमेश्वर, व्यवहारिक परमेश्वर ने हमारे लिए गौरवशाली मंज़िल तैयार की है। सावधान रहो—नज़र रखो! अभी भी देर नहीं हुई है।


अध्याय 6


सर्वशक्तिमान परमेश्वर, समस्त वस्तुओं का मुखिया, अपने सिंहासन से अपने राजसी सामर्थ्य को संभालता है। वह समस्त ब्रह्माण्ड और सब वस्तुओं पर राज करता और सारी पृथ्वी पर हमारा मार्गदर्शन करता है। हम हर क्षण उसके समीप होंगे, और एकांत में उसके सम्मुख आयेंगे, एक पल भी नहीं खोएँगे और हर समय कुछ न कुछ सीखेंगे। हमारे इर्द-गिर्द का वातावरण, लोग, बातें व वस्तुएं, सब उसके सिंहासन की अनुमति से अस्तित्व में हैं। किसी भी हाल में अपने दिल में शिकायतों को आने मत दो, अन्यथा परमेश्वर तुम्हें अपना अनुग्रह प्रदान न करेगा। जब रोग आता है तो यह परमेश्वर का प्रेम ही है और इसके पीछे निश्चित ही उसके भले अभिप्राय होते हैं। भले तुम्हारा शरीर पीड़ा सहे लेकिन शैतान का विचार मन में न लाओ। बीमारियों के मध्य परमेश्वर की स्तुति करो और अपनी स्तुति के मध्य परमेश्वर में आनंदित हो। बीमारी की हालत में निराश ना हो, खोजते रहो और हिम्मत न हारो, और परमेश्वर तुम्हें अपनी ज्योति से रोशन करेगा। अय्यूब का विश्वास कैसा था? सर्वशक्तिमान परमेश्वर एक सर्वसामर्थी चिकित्सक है! बीमारी में रहने का मतलब बीमार होना है, परन्तु आत्मा में रहने का मतलब स्वस्थ होना है। अगर तुम्हारी एक भी सांस बाकी है तो परमेश्वर तुम्हें मरने नहीं देगा।

पुनरुत्थित मसीह का जीवन हमारे भीतर है। निस्संदेह, परमेश्वर के समक्ष हममें विश्वास की कमी है : परमेश्वर हम में सच्चा विश्वास जगाये। परमेश्वर के वचन निश्चित ही मधुर हैं! परमेश्वर के वचन गुणकारी दवा हैं! वे दुष्टों और शैतान को शर्मिन्दा करते हैं! परमेश्वर के वचनों को समझने से हमें सहारा मिलता है। उसके वचन हमारे हृदय को बचाने के लिए शीघ्रता से कार्य करते हैं! वह सब बातों को दूर कर सर्वत्र शान्ति बहाल करते हैं। विश्वास लकड़ी के इकलौते लट्ठे के पुल की तरह है : जो लोग घृणास्पद ढंग से जीवन से लिपटे रहते हैं उन्हें इसे पार करने में परेशानी होगी, परन्तु जो खुद का त्याग करने को तैयार रहते हैं, वे बिना किसी फ़िक्र के, मजबूती से कदम रखते हुए उसे पार कर सकते हैं। अगर मनुष्य कायरता और भय के विचार रखते हैं तो यह इसलिए है की शैतान ने उन्हें मूर्ख बनाया है क्योंकि उसे इस बात का डर है कि हम विश्वास का पुल पार कर परमेश्वर में प्रवेश कर जायेंगे। शैतान अपने विचारों को हम तक पहुंचाने का हर संभव प्रयास कर रहा है। हमें हर पल परमेश्वर से प्रार्थना करनी चाहिए कि वह हमें अपने प्रकाश से रोशन करे, शैतान के जहर से हमें अपने आप को शुद्ध करने के लिए, हमें हर पल परमेश्वर पर भरोसा करना चाहिए। हमें हमेशा अपनी आत्माओं में परमेश्वर के निकट आने के लिए अभ्यास करना चाहिए। अपने सम्पूर्ण जीवन पर हमें परमेश्वर को अधिकार देना चाहिए।


अध्याय 7



हमारे आस-पास परिवेशों का उठना आत्मा में हमारी वापसी को बढ़ाता है। एक कठोर दिल से काम मत करो, इस बात की अवहेलना मत करो कि पवित्र आत्मा चिंतित है या नहीं, चालाक बनने की कोशिश न करो और बेपरवाह तथा आत्म-तुष्ट न बनो, या अपनी कठिनाइयों को न बढ़ाओ; केवल एक ही चीज़ जो तुम्हें करनी है वह है भाव और सच्चाई में परमेश्वर की आराधना करना। तुम परमेश्वर के वचनों को पीछे छोड़ नहीं सकते, या उन्हें अनसुना नहीं कर सकते; तुम्हें उन्हें सावधानी से समझना चाहिए, अपनी प्रार्थना पढ़ने को दोहराना चाहिए, और वचनों के भीतर निहित जीवन को आत्मसात करना चाहिए। उन्हें पचाने के लिए समय दिए बिना, भेड़िये की तरह उन्हें व्यर्थ में निगलते न रहो। क्या तुम जो कुछ भी करते हो उसमें परमेश्वर के वचनों पर भरोसा करते हो? किसी बड़े बच्चे की तरह शेखी न बघारो और जब भी कोई बात घटित हो, तो सब कुछ गड़बड़ न कर डालो। तुम्हें हर दिन, हर घंटे में आध्यात्मिक जीवन से सम्बंधित अपनी भावना का अभ्यास करना चाहिए, एक पल के लिए भी आराम न करो। तुम्हारी आत्मा कुशाग्र होनी चाहिए। चाहे कोई भी व्यक्ति, घटना, या चीज़ तुम पर पड़े, अगर तुम परमेश्वर के सामने आते हो, तो तुम्हारे पास अनुसरण के लिए एक मार्ग होगा। तुम्हें प्रतिदिन परमेश्वर के वचनों को खाना और पीना चाहिए, बिना लापरवाही के उनके वचनों को समझना चाहिए, अधिक प्रयास करना चाहिए, इसे विस्तारपूर्वक बिलकुल सही तरीके से प्राप्त करना चाहिए और स्वयं को पूरी सच्चाई से लैस करना चाहिए, ताकि तुम परमेश्वर की इच्छा को गलत समझने से बच सको। तुम्हें अपने अनुभव की सीमा को विस्तृत करना चाहिए और परमेश्वर के वचनों का अनुभव करने पर ध्यान देना चाहिए। अनुभव के माध्यम से तुम परमेश्वर के बारे में अधिक निश्चित हो पाओगे; अनुभव के बिना, यह कहना कि तुम उसके बारे में निश्चित हो, केवल खोखले शब्द होंगे। हमें अपने दिमाग में स्पष्ट होना चाहिए! जागो! अब और ढील न करो; यदि तुम एक लापरवाह तरीक़े से चीज़ों से निपटते हो और प्रगति के लिए प्रयास नहीं करते हो, तो तुम वास्तव में बिलकुल अंधे हो। तुम्हें पवित्र आत्मा के कार्य पर ध्यान देना चाहिए, पवित्र आत्मा की आवाज़ को सावधानीपूर्वक सुनना चाहिए, परमेश्वर के वचनों के प्रति अपने कानों को खोलना चाहिए, जो भी समय बचा है उसे संजोना चाहिए और जो भी कीमत हो, उसका भुगतान करना चाहिए। अगर तुम्हारे पास फौलाद हो तो इसका इस्तेमाल वहाँ करो जहाँ इसका महत्व हो जैसे कि एक मजबूत तलवार बनाने में; महत्वपूर्ण बात पर अच्छी पकड़ बनाओ और परमेश्वर के वचनों का पालन करने पर ध्यान दो। परमेश्वर के वचनों को छोड़ने के बाद चाहे तुम बाहर से कितना भी अच्छा करो, इसका कोई लाभ नहीं है। केवल बातें बनाकर अभ्यास करना परमेश्वर के लिए अस्वीकार्य होता है—परिवर्तन तुम्हारे व्यवहार, स्वभाव, विश्वास, साहस और अंतर्दृष्टि के माध्यम से आना चाहिए।

वो समय इतना करीब है! चाहे दुनिया की चीज़ें कितनी भी अच्छी हों, उन सभी को किनारे करना होगा। अनेक कठिनाइयाँ और ख़तरे हमें डरा नहीं सकते हैं, न ही टूटता आकाश हमें अभिभूत कर सकता है। इस तरह के संकल्प के बिना तुम्हारे लिए एक महत्त्वपूर्ण व्यक्ति बनना बहुत कठिन होगा। जो लोग बुझदिल हैं और जीवन से चिपके रहते हैं, वे परमेश्वर के सामने खड़े होने के योग्य नहीं हैं।

सर्वशक्तिमान परमेश्वर एक व्यावहारिक परमेश्वर है। चाहे हम कितने भी अज्ञानी हों, वह अभी भी हम पर दया करेगा, उसके हाथ निश्चित रूप से हमें बचाएँगे और वह हमें अब भी परिपूर्ण कर देगा। जब तक हमारे पास एक ऐसा दिल है जो वास्तव में परमेश्वर को चाहता हो, जब तक हम ध्यानपूर्वक अनुपालन करते हैं और निराश नहीं होते हैं, और हम एक तात्कालिक आवश्यकता की भावना के साथ खोज करते हैं, तब तक वह बिल्कुल हममें से किसी के साथ भी अन्याय नहीं करेगा, वह निश्चित रूप से हममें जिसकी कमी है उसे पूरा कर देगा, और वह हमें संतुष्ट करेगा—यह सब सर्वशक्तिमान परमेश्वर की दया है।

अगर कोई पेटू और आलसी है, एक संतृप्त, निष्क्रिय जीवन जीता है और हर चीज़ के प्रति बेपरवाह है, तो उसके लिए नुकसान से बचना मुश्किल होगा। सर्वशक्तिमान परमेश्वर सभी चीज़ों और घटनाओं पर वर्चस्व रखता है! जब तक हमारे दिल आशा से हर वक्त उसकी ओर देखते हैं और हम आत्मा में प्रवेश करते हैं और उसके साथ सहभागिता करते हैं, तब तक वह हमें उन सभी चीज़ों को दिखाएगा जिन्हें हम चाहते हैं और उसकी इच्छा का हमारे सामने प्रकट होना निश्चित है; तब हमारे दिल आनंद और शांति में होंगे, और पूर्ण स्पष्टता के साथ स्थिर होंगे। उसके वचनों के अनुसार कार्य करने में सक्षम होना अत्यंत महत्वपूर्ण है; उसकी इच्छा को समझने और उसके वचनों पर निर्भर रहकर जीने में सक्षम होना—केवल यही सच्चा अनुभव है।

केवल परमेश्वर के वचनों को समझने से परमेश्वर के वचनों की सच्चाई हमारे अंदर प्रवेश करने, और हमारा जीवन बनने में, सक्षम होगी। किसी भी व्यावहारिक अनुभव के बिना, तुम कैसे परमेश्वर के वचनों की वास्तविकता में प्रवेश करने में सक्षम होगे? यदि तुम परमेश्वर के वचनों को अपने जीवन के रूप में स्वीकार नहीं कर सकते हो, तो तुम्हारा स्वभाव बदल नहीं पाएगा।

पवित्र आत्मा का काम अब बहुत तेज़ी से आगे बढ़ता है! यदि तुम ध्यानपूर्वक पालन नहीं करते हो और प्रशिक्षण प्राप्त नहीं करते हो, तो पवित्र आत्मा की द्रुत गति के साथ कदम बनाए रखना मुश्किल होगा। जल्दी करो और सम्पूर्ण परिवर्तन ले आओ अन्यथा तुम शैतान के पैरों तले कुचले जाओगे और उस आग और गंधक की झील में प्रवेश करोगे जिससे बचने को कोई रास्ता नहीं है। जाओ, यथाशक्ति अपनी सर्वोत्तम खोज करो ताकि तुम किनारे न कर दिए जाओ।


अध्याय 8


जब से सर्वशक्तिमान परमेश्वर—राज्य के राजा—की गवाही दी गई है, तब से पूरे ब्रह्मांड में परमेश्वर के प्रबंधन का दायरा पूरी तरह खुलकर सामने आ गया है। परमेश्वर के प्रकटन की गवाही न केवल चीन में दी गई है, बल्कि सभी राष्ट्रों और सभी स्थानों में सर्वशक्तिमान परमेश्वर के नाम की गवाही दी गई है। वे सभी इस पवित्र नाम को पुकार रहे हैं, किसी भी तरह से परमेश्वर के साथ सहभागिता करने का प्रयास कर रहे हैं, सर्वशक्तिमान परमेश्वर की इच्छा को समझ रहे हैं और कलीसिया में मिल कर सेवा कर रहे हैं। पवित्र आत्मा इसी अद्भुत तरीके से काम करता है।

विभिन्न राष्ट्रों की भाषाएँ एक दूसरे से अलग हैं लेकिन आत्मा एक ही है। यह आत्मा संसार भर की कलीसियाओं को जोड़ता है और बिना किसी भेदभाव के, परमेश्वर के साथ एक है, और इसमें कोई शक नहीं है। पवित्र आत्मा अब उन्हें पुकारता है और उसकी वाणी उन्हें जगाती है। यह परमेश्वर की दया की वाणी है। वे सब सर्वशक्तिमान परमेश्वर के पवित्र नाम को पुकार रहे हैं! वे स्तुति भी करते हैं और गाते भी हैं। पवित्र आत्मा के कार्य में कभी भी कोई चूक नहीं हो सकती : और सही मार्ग पर आगे बढ़ने के लिए ये लोग किसी भी हद तक जाते हैं, वे पीछे नहीं हटते हैं—चमत्कारों पर चमत्कार होते रहते हैं। लोगों के लिए इसकी कल्पना करना भी मुश्किल होता है और इसका अनुमान लगाना उन्हें असंभव लगता है।

सर्वशक्तिमान परमेश्वर सारे ब्रह्मांड में जीवन का राजा है! वह महिमामय सिंहासन पर बैठता है और दुनिया का न्याय करता है, सभी पर वर्चस्व रखता है, और सभी राष्ट्रों पर शासन करता है; सभी लोग उसके सामने घुटने टेकते हैं, उससे प्रार्थना करते हैं, उसके करीब आते हैं और उसके साथ संवाद करते हैं। चाहे तुमने परमेश्वर में कितने भी लम्बे समय से विश्वास रखा हो, चाहे तुम्हारा रुतबा कितना भी ऊंचा हो या तुम्हारी वरिष्ठता कितनी भी अधिक हो, यदि तुम अपने दिल में परमेश्वर का विरोध करते हो तो तुम्हारा न्याय किया जाना चाहिए और तुम्हें परमेश्वर के सामने दंडवत होकर दर्द भरा अनुनय-विनय करना चाहिए; यह वास्तव में तुम्हारा अपने कर्मों के फल को भुगतना है। यह विलाप का स्वर अग्नि और गंध की झील में पीड़ा सहने का स्वर है, और यह परमेश्वर की लोहे की छड़ी से प्रताड़ित होने का क्रंदन है; यह मसीह के आसन के सामने किया गया न्याय है।

कुछ लोग डरते हैं, कुछ अपराधबोध-ग्रस्त महसूस करते हैं, कुछ सतर्क होते हैं, कुछ लोग सावधानीपूर्वक सुनने पर ध्यान देते हैं, कुछ को अत्यधिक पछतावा महसूस होता है और वे पश्चाताप करते हैं और नई शुरुआत करते हैं, कुछ दर्द में फूट-फूटकर रोते हैं, कुछ लोग सबकुछ त्याग देते हैं और बेतहाशा खोज करते हैं, कुछ लोग खुद की जाँच करते हैं और आगे अंधाधुंध ढंग से काम करने की हिम्मत नहीं करते, कुछ परमेश्वर के करीब आने की कोशिश करते हैं, कुछ अपने विवेक की जाँच करते हैं, और पूछते हैं कि उनका जीवन प्रगति क्यों नहीं कर सकता। कुछ लोग दुविधा में ही रहते हैं, कुछ अपने पैरों की बेड़ियों को खोलकर, साहसपूर्वक आगे बढ़ते हैं, वे मूल बात को समझ लेते हैं और अपने जीवन की देखभाल करने में कोई समय नहीं खोते। कुछ अभी भी संशय करते हैं और अपने दर्शन में अस्पष्ट हैं, और वे जो बोझ उठाते और अपने दिल पर ढोते हैं वह वास्तव में भारी होता है।

यदि तुम्हारा मन स्पष्ट नहीं है, तो पवित्र आत्मा के पास तुम्हारे अन्दर कार्य करने का कोई तरीक़ा नहीं होगा। तुम जिस पर अपना ध्यान केंद्रित करते हो, जिस मार्ग पर चलते हो और तुम्हारा दिल जिसकी लालसा करता है, वह सब तुम्हारी धारणाओं और तुम्हारी आत्म-तुष्टि से भरा होता है! मैं अधीरता में झुलसता हूँ—काश मैं तुम सभी को तुरंत पूर्ण कर सकता ताकि तुम जल्दी ही मेरे द्वारा प्रयुक्त किए जाने योग्य बन सको, और मेरे भारी बोझ को हल्का कर सको। लेकिन तुम सभी को इस तरह देखकर, मुझे इस प्रकार से तेज़ी से परिणाम हासिल नहीं होंगे। मैं केवल धैर्यपूर्वक प्रतीक्षा कर सकता हूँ, धीरे-धीरे चल सकता हूँ और धीरे-धीरे सहारा देकर तुम्हारा नेतृत्व कर सकता हूँ। आह, तुम लोगों को अपना दिमाग स्पष्ट करना चाहिए! क्या छोड़ देना चाहिए, तुम्हारे ख़जाने क्या हैं? तुम्हारी घातक कमज़ोरियाँ क्या हैं, तुम्हारी बाधाएँ क्या हैं, इन प्रश्नों पर अपनी आत्मा में विचार करो और मेरे साथ सहभागिता करो। मैं चाहता हूँ कि तुम सब अपने दिलों में ख़ामोशी से मेरी ओर देखो; मैं तुम लोगों की कोरी बातें नहीं चाहता। तुममें से जो सच्चाई से मेरे सामने खोजते हैं, मैं उनके लिए सब कुछ प्रकट कर दूँगा। मेरी गति तेज़ होती जाती है; यदि तुम्हारा दिल मेरा आदर करता है और तुम हर समय अनुपालन करते हो, तो मेरी इच्छा तुम्हें प्रेरणा के माध्यम से किसी भी समय प्रदान की जा सकती है और तुम्हारे लिए प्रकट की जा सकती है। जो लोग प्रतीक्षा करने पर ध्यान देते हैं, वे पोषण पाएँगे और आगे बढ़ेंगे। जो लोग विचारशून्य हैं, उनके लिए मेरे दिल को समझना मुश्किल होगा, और वे एक बंद रास्ते पर निकल पड़ेंगे।

मैं चाहता हूँ कि तुम सब जल्दी से उठ जाओ और मेरे साथ सहयोग करो, और सिर्फ़ एक दिन और एक रात के लिए नहीं बल्कि हमेशा के लिए मेरे करीब हो जाओ। मेरा हाथ हमेशा तुम सभी को आगे खींचता रहे और तुम सब को प्रेरणा देता रहे, तुम लोगों को आगे धकेलता रहे, तुम सभी को आगे बढ़ने के लिए मनाता रहे और आग्रह करता रहे! तुम लोग तो मेरी इच्छा को समझ ही नहीं पाते हो। तुम्हारी अपनी धारणाओं की और सांसारिक उलझनों की बाधाएँ बहुत गंभीर हैं, और तुम मेरे साथ गहरी निकटता पाने में असमर्थ हो। स्पष्ट कहूँ तो, तुम मेरे पास तभी आते हो जब तुम्हारे पास कोई समस्या होती है, लेकिन जब कोई समस्या नहीं होती तो तुम्हारे दिल परेशान हो जाते हैं। तुम्हारे दिल एक खुले बाज़ार की तरह बन जाते हैं और शैतानी स्वभाव से भर जाते हैं; वे सांसारिक चीज़ों में व्यस्त रहते हैं और तुम नहीं जान पाते कि मेरे साथ सहभागिता कैसे करनी है। मैं तुम लोगों के बारे में चिंता कैसे न करूँ? लेकिन चिंता करने से कोई बात नहीं बनेगी। समय निकला जा रहा है और कार्य बहुत कठिन है। मेरे कदम बहुत तेज़ी से आगे बढ़ते हैं; तुम लोगों को अपना सब कुछ मजबूती से थामे रखना होगा, हर पल मेरी ओर देखो, और मेरे साथ घनिष्ठता से सहभागिता करो। तब निश्चित रूप से मेरी इच्छा किसी भी समय तुम्हारे सामने प्रकट की जाएगी। जब तुम सभी मेरे दिल को समझ लेते हो, तो तुम्हारे पास आगे बढ़ने का तरीक़ा होता है। तुम्हें अब और संकोच नहीं करना चाहिए। मेरे साथ सच्ची सहभागिता करो, और धोखा देने या चालाक बनने की कोशिश मत करो; यह केवल खुद को धोखा देना होगा और मसीह के आसन के सामने यह किसी भी क्षण प्रकट हो जाएगा। खरे सोने को आग में परखे जाने का भय नहीं होता—यह सच्चाई है! कोई हिचकिचाहट मत रखो, निराश या दुर्बल मत बनो। अपनी आत्मा में सीधे मेरे साथ अधिक सहभागिता करो, धैर्यपूर्वक प्रतीक्षा करो और मैं निश्चित रूप से अपने समय के अनुसार तुम्हारे सामने प्रकट हूँगा। तुम्हें, पूरी तरह से ध्यान रखना होगा और मेरे प्रयासों को तुम पर बर्बाद नहीं होने देना है; और एक पल को भी खोना नहीं। जब तुम्हारा दिल मेरे साथ निरंतर सहभागिता में रहता है, जब तुम्हारा दिल लगातार मेरे सामने रहता है, तो कोई भी व्यक्ति, कोई भी घटना, कोई भी बात, कोई पति, बेटा या बेटी तुम्हारे दिल में मेरे साथ सहभागिता करने में विघ्न नहीं डाल सकते। जब तुम्हारा दिल पवित्र आत्मा द्वारा लगातार प्रतिबंधित किया जाएगा और जब तुम हर पल मेरे साथ सहभागिता करोगे, तो मेरी इच्छा निश्चित रूप से तुम्हारे लिए प्रकट की जाएगी। जब तुम लगातार इस तरह से मेरे करीब आते हो, चाहे तुम्हारा परिवेश कैसा भी हो या तुम्हें किसी भी व्यक्ति, घटना या चीज़ का सामना करना पड़े, तुम भ्रमित नहीं होगे बल्कि तुम्हारे पास आगे बढ़ने का एक मार्ग होगा।

यदि आम तौर पर तुम बड़े या छोटे मामलों में कुछ भी गड़बड़ी नहीं करते हो, यदि तुम्हारी हर सोच और विचार शुद्ध है, और यदि तुम अपनी आत्मा में शांत हो, तो जब भी तुम्हारे सामने कोई समस्या आएगी तो मेरे वचन तुम्हारे भीतर तुरंत प्रेरित होंगे, एक उज्ज्वल दर्पण की तरह, जिसमें तुम स्वयं को जाँच सको, और तब तुम्हारे पास आगे बढ़ने का एक मार्ग होगा। इसे सही बीमारी के लिए सही दवा लेना कहते हैं! और स्थिति निश्चित रूप से ठीक हो जाएगी—ऐसी है परमेश्वर की सर्वशक्तिमत्ता। मैं निश्चित रूप से उन सभी को प्रकाशित और प्रबुद्ध कर दूँगा जो धार्मिकता के लिए भूखे और प्यासे हैं और जो सच्ची निष्ठा से खोज करते हैं। मैं तुम सभी को आध्यात्मिक दुनिया के रहस्य और आगे का मार्ग दिखाऊँगा, जिससे तुम जितनी जल्दी हो सके अपने पुराने भ्रष्ट स्वभाव को दूर कर सको, ताकि तुम जीवन की परिपक्वता को प्राप्त कर सको और मेरे उपयुक्त बन सको, और सुसमाचार का काम तेज़ी से और बिना किसी बाधा के आगे बढ़ सके। तभी मेरी इच्छा संतुष्ट होगी, तभी परमेश्वर की छः हजार साल की प्रबंधन योजना, कम से कम समय में पूरी होगी। परमेश्वर राज्य को हासिल करेगा और नीचे पृथ्वी पर आ जाएगा, और हम एक साथ महिमा में प्रवेश करेंगे!


अध्याय 9


मैं तुझे याद दिलाना चाहता हूँ कि तू मेरे वचन पर थोड़ा भी अस्पष्ट नहीं हो सकता है और कोई भी लापरवाही अस्वीकार्य है। तुझे इस पर ध्यान देना चाहिए और इसका पालन करना चाहिए और मेरे इरादों के अनुसार चीज़ों को करना चाहिए। तुझे सदैव सतर्क रहना चाहिए और तेरा कभी भी ऐसा स्वभाव नहीं होना चाहिए जो अहंकारी और आत्म-तुष्ट हो, और तुझे अपने भीतर रहने वाले प्राकृतिक पुराने स्वभाव को दूर करने के लिए सदैव मुझ पर भरोसा करना चाहिए। तुझे सदैव मेरे सामने सामान्य स्थिति को बनाए रखने में सक्षम होना चाहिए, और एक स्थिर स्वभाव रखना चाहिए। तेरी सोच शांत और स्पष्ट होनी चाहिए और यह किसी भी व्यक्ति, घटना या चीज़ से डोलनी या नियंत्रित होनी नहीं चाहिए। तुझे मेरी उपस्थिति में सदैव शांत रहना चाहिए और सदैव मेरे साथ निरंतर निकटता और सहभागिता बनाए रखनी चाहिए। मेरे लिए अपनी गवाही में तुझे अवश्य ताक़त और रीढ़ दिखानी चाहिए, और अडिग रहना चाहिए। उठ और मेरे वास्ते बोल और डर मत कि दूसरे लोग क्या कहते हैं। मेरे इरादों को संतुष्ट करने पर ध्यान केंद्रित कर और दूसरों के द्वारा नियंत्रित मत हो। जो मैं तेरे लिए प्रकट करता हूँ, वह मेरे इरादों के अनुसार किया जाना चाहिए और उसमें विलंब नहीं किया जा सकता है। तू अंदर कैसा महसूस करता है? क्या तू असहज है? तू समझ जाएगा। तू मेरे लिए बात करने को खड़े होने और मेरी ज़िम्मेदारी की ओर विचार करने में असमर्थ क्यों है? तू छोटे-छोटे षड़यंत्र रचने में व्यस्त रहता है, लेकिन मैं इन सब को बिल्कुल साफ़-साफ़ देखता हूँ। मैं तेरा सहारा और तेरी ढाल हूँ, और सब कुछ मेरे हाथों में है, तो तुझे किस बात का डर है? क्या यह ज़रूरत से ज़्यादा भावुक होना नहीं है? तुझे तुरंत भावनाओं को अलग कर देना चाहिए; मैं भावनाओं पर विचार नहीं करता हूँ और मैं धार्मिकता का प्रयोग करता हूँ। यदि तेरे माता-पिता कुछ भी ऐसा करते हैं जो कलीसिया के किसी लाभ का नहीं है, तो वे बच कर नहीं निकल सकते हैं! मेरे इरादे तेरे लिए प्रकट कर दिए गए हैं और तुझे उनकी उपेक्षा नहीं करनी चाहिए। इसके बजाए, तुझे अपना पूरा ध्यान उन पर लगाना चाहिए और पूरे मनोयोग से उनका पालन करने के लिए सब कुछ छोड़ देना चाहिए। मैं सदैव तुझे अपने हाथों में रखूँगा। डरपोक मत बन और अपने पति या पत्नी के द्वारा नियंत्रित मत हो; तू मेरी इच्छा पूरी करने में सहयोगी बन।

आस्था रख! विश्वास रख! मैं तेरा सर्वशक्तिमान परमेश्वर हूँ। यह कुछ ऐसा है जो तुझे कुछ-कुछ महसूस हो सकता है, लेकिन तुझे अभी भी सतर्क रहना होगा। कलीसिया की ख़ातिर, मेरी इच्छा के लिए और मेरे प्रबंधन के वास्ते, तुझे पूरी तरह से समर्पित होना चाहिए, और सभी रहस्य और परिणाम तुझे स्पष्ट रूप से दिखाए जाएँगे। इसमें कोई और विलंब नहीं होगा और दिन ख़त्म हो रहे हैं। तो तू क्या करेगा? तुझे अपने जीवन में बढ़ने और परिपक्व होने का प्रयास कैसे करना चाहिए? तू अपने आप को मेरे लिए जल्दी से कैसे उपयोगी बनाएगा? तू मेरी इच्छा कैसे पूरी करेगा? ऐसा करने के लिए मेरे साथ पूरी तरह से विचारमग्न होने और गहरी संगति करने की आवश्यकता है। मुझ पर भरोसा कर, मुझ पर विश्वास कर, कभी भी लापरवाह न बन, और मेरे मार्गदर्शन के अनुसार चीज़ों को करने में सक्षम बन। सत्य पूरी तरह से सुसज्जित होना चाहिए और तुझे इसे अक्सर खाना और पीना चाहिए। इससे पहले कि हर सत्य को स्पष्ट रूप से समझा जा सके, इस पर अवश्य अमल किया जाना चाहिए।

क्या तुझे अब महसूस होता है कि समय पर्याप्त नहीं है? क्या तुझे यह भी महसूस होता है कि पहले की तुलना में तू अंदर से अलग है और तेरी ज़िम्मेदारी बहुत भारी प्रतीत होती है? मेरे इरादे तुझ पर हैं; तुझे स्पष्ट समझ वाला होना चाहिए, उनसे दूर मत हो, और सदैव मुझसे जुड़ा रह। सदैव मेरे निकट रह, मेरे साथ संवाद कर, मेरे हृदय के प्रति विचारशील हो, और समन्वय में सेवा करने में सक्षम हो, ताकि मेरे इरादे सदैव तुम लोगों के लिए प्रकट हों। सदैव ध्यान देकर सुन! बिल्कुल ध्यान देकर! थोड़ा सा भी सुस्त मत पड़; यही तेरा कर्तव्य है और मेरा कार्य इसके भीतर रहता है।

तुझे इस बिंदु पर थोड़ी समझ हो सकती है और तू महसूस कर सकता है कि यह बहुत अद्भुत है। तुझे अतीत में कुछ संदेह हुए होंगे और तूने महसूस किया होगा कि यह मनुष्य की धारणाओं, विचारों और अंदाजों से बिल्कुल भिन्न था, लेकिन तेरी समझ में अब आया है। यह मेरा चमत्कारिक कार्य है और यह परमेश्वर का भी चमत्कारिक कार्य है। तुझे पूरी तरह सचेत होना चाहिए और प्रतीक्षा करते हुए इसमें चलना चाहिए। समय मेरे हाथों में है; इसे बर्बाद मत कर और कभी एक पल के लिए भी सुस्त मत हो। समय बर्बाद करने से मेरे कार्य में विलंब होता है और यह तुझ में मेरी इच्छा को बाधित करने का कारण बनता है। तुझे विचार करना चाहिए और अक्सर मेरे साथ संवाद करना चाहिए। तुझे सभी कार्यों, गतिविधियों, विचारों, अंदाजों, परिवार, पति, पुत्रों और पुत्रियों को मेरे सामने लाना चाहिए। अपने अभ्यास में अहम पर भरोसा मत कर, अन्यथा मैं क्रोधित हो जाऊँगा और तब तेरे नुकसान गंभीर होंगे।

हर समय अपने कदमों पर अंकुश रख और सदैव मेरे वचनों के भीतर चलने में सक्षम रह। यह केवल तभी होगा जब तेरे पास मेरी बुद्धि होगी। यदि तू कठिनाइयों का सामना करता है तो मेरे सामने आ और मैं तुझे मार्गदर्शन दूँगा। इधर-उधर मत कर और लापरवाही से संवाद मत कर। यदि तेरे जीवन को कोई लाभ नहीं मिलता है तो ऐसा इसलिए है क्योंकि तुझमें ज्ञान का अभाव है और तू अच्छे और बुरे वचनों के बीच अंतर नहीं कर सकता है। जब तक तुझे नुकसान नहीं पहुँचता है और तेरी परिस्थितियाँ खराब नहीं हो जाती हैं, और तू पवित्र आत्मा की उपस्थिति से वंचित नहीं हो जाता है तब तक तू इसका एहसास नहीं करता है। तब तक, बहुत देर हो जाती है। अब समय का बहुत दबाव है, इसलिए तुझे जीवन की दौड़ में थोड़ा सा भी पीछे अवश्य नहीं रहना चाहिए; तुझे मेरे पदचिह्नों का बारीकी से अनुसरण करना चाहिए। जब कोई कठिनाई उत्पन्न होती है, तो मेरे नज़दीक रहकर अक्सर यह विचार कर और सीधे मेरे साथ संवाद कर। यदि तू इस मार्ग को समझ लेता है, तो जैसे-जैसे तू आगे बढ़ता जाएगा, तेरा प्रवेश आसान होता जाएगा।

मेरे वचन सिर्फ तुझ पर निर्देशित नहीं हैं। कलीसिया में हर किसी के पास विभिन्न पहलुओं में का अभाव है। तुम लोगों को और अधिक संवाद करना चाहिए, अपने आध्यात्मिक समर्पणों के दौरान वचनों को स्वतंत्र रूप से खाने और पीने में सक्षम होना चाहिए, और प्रमुख सत्यों को समझ कर उन पर अमल करने में सक्षम होना चाहिए। तुझे मेरे वचन की वास्तविकता का एक अनुभव लेना चाहिए। इसके वास्तविक मूल और सिद्धांतों को समझ; सुस्त मत पड़। सदैव मेरे वचन पर विचार कर और सदैव मेरे साथ संवाद कर, और यह धीरे-धीरे प्रकट होगा। तू एक पल के लिए भी परमेश्वर के करीब नहीं आ सकता है और फिर इससे पहले कि तेरा हृदय परमेश्वर के सामने शांत हो सके, कोई और चीज़ तुझे परेशान करने लगती है। तू सदैव चीज़ों के बारे में उलझन में और अस्पष्ट रहता है और मेरा चेहरा देखने में असमर्थ है, इसलिए तू मेरे हृदय को स्पष्ट रूप से नहीं समझ सकता। भले ही तू थोड़ा समझ सके, तब भी तू निश्चित नहीं होता है और संदेह में रहता है। जब तक कि मैं तेरे हृदय पर पूरी तरह से कब्जा नहीं कर लेता हूँ और तेरा मन समस्त सांसारिक चीज़ों से अब और परेशान नहीं होता है, और जब तू एक स्पष्ट और शांत मन से प्रतीक्षा करता है—तभी मैं, अपने इरादों के अनुसार, थोड़ा-थोड़ा करके, तुम लोगों के लिए प्रकट होऊँगा। मेरे करीब होने के लिए तुम लोगों को इस मार्ग को समझना चाहिए। जो कोई भी तुझे तकलीफ़ या शाप दे, या लोग तुझे कितनी ही अच्छी चीज़ों के प्रस्ताव दें, यदि वे तुझे परमेश्वर के करीब होने से रोकती हैं तो यह अस्वीकार्य है। अपने हृदय को मेरी पकड़ में रहने दे और तू मुझे कभी न छोड़। इस तरह की निकटता और सहभागिता के साथ, इस बात की परवाह किए बिना कि ये तेरे माता-पिता, पति, बच्चे, अन्य पारिवारिक रिश्ते, या धर्मनिरपेक्ष दुनिया के बंधन हैं, वे सभी दूर चले जाएँगे। तू अपने हृदय में एक ऐसी मिठास का आनंद लेगा जिसे बयान नहीं किया जा सकता और तू एक सुगंधित और मधुर स्वाद का अनुभव करेगा, और तू सच में मुझसे मिलकर एक हो जाएगा। यदि सदैव ऐसा होता है, तो तुम लोग समझोगे कि मेरे हृदय में क्या है। जीवन में आगे बढ़ते हुए तू अपना रास्ता कभी नहीं गँवाएगा, क्योंकि मैं तुम लोगों का मार्ग हूँ, और सब कुछ मेरे कारण विद्यमान है। तेरा जीवन कितना परिपक्व है, तू धर्मनिरपेक्ष दुनिया से संबंध तोड़ने में कब सक्षम होगा, कब तू अपनी भावनाओं का त्याग करने में कामयाब होगा, कब तू अपने पति और बच्चों को पीछे छोड़ने में सक्षम होगी, कब तेरा जीवन परिपक्व होगा ... ये सभी चीजें मेरे तय कार्यक्रम के अनुसार हैं। चिंतित होने की कोई आवश्यकता नहीं है।

तुझे सकारात्मक दिशा से प्रवेश करना चाहिए। यदि तू निष्क्रिय रूप से प्रतीक्षा करता है, तो यह नकारात्मक ही है। मेरे साथ सहयोग करने में तुझे आगे बढ़कर चलना चाहिए; मेहनती बनना चाहिए और आलसी कभी नहीं होना चाहिए। सदैव मेरी संगति में रह और मेरे साथ गहरी अंतरंगता रख। यदि तेरी समझ में नहीं आता है, तो त्वरित परिणामों के लिए अधीर मत बन। ऐसा नहीं है कि मैं तुझे नहीं बताऊँगा; मैं देखना चाहता हूँ कि क्या जब तू मेरी उपस्थिति में होता है तो तू मुझ पर भरोसा करता है और कि क्या तू आत्मविश्वास के साथ मुझ पर निर्भर है या नहीं। तुझे सदैव मेरे करीब रहना चाहिए और सभी मामलों को मेरे हाथों में रख देना चाहिए। व्यर्थ में वापस मत जा। अनजाने में कुछ समयावधि के लिए मेरे करीब होने के बाद, मेरे इरादे तुझ पर प्रकट हो जाएँगे। यदि तू उन्हें समझ लेता है, तो तू वास्तव में मेरे आमने-सामने होगा, और तूने वास्तव में मेरे चेहरे को पा लिया होगा। तू अंदर से काफी स्पष्ट और स्थिर हो जाएगा और तेरे पास भरोसा करने के लिए कुछ होगा, और तेरे पास सामर्थ्य के साथ-साथ आत्मविश्वास भी होगा। तेरे पास आगे एक मार्ग भी होगा और तेरे लिए हर चीज़ आसान हो जाएगी।


अध्याय 10




तुम्हें किसी भी चीज़ से भयभीत नहीं होना चाहिए; चाहे तुम्हें कितनी भी मुसीबतों या खतरों का सामना करना पड़े, तुम किसी भी चीज़ से बाधित हुए बिना, मेरे सम्मुख स्थिर रहने के काबिल हो, ताकि मेरी इच्छा बेरोक-टोक पूरी हो सके। यह तुम्हारा कर्तव्य है; अन्यथा मैं तुम पर क्रोधित हो जाऊँगा और अपने हाथ से मैं...। फिर तुम अनंत मानसिक पीड़ा भोगोगे। तुम्हें सबकुछ सहना होगा; मेरे लिए, तुम्हें अपनी हर चीज़ का त्याग करने को तैयार रहना होगा, और मेरा अनुसरण करने के लिए सबकुछ करना होगा, अपना सर्वस्व व्यय करने के लिए तैयार रहना होगा। अब वह समय है जब मैं तुम्हें परखूंगा : क्या तुम अपनी निष्ठा मुझे अर्पित करोगे? क्या तुम ईमानदारी से मार्ग के अंत तक मेरे पीछे चलोगे? डरो मत; मेरी सहायता के होते हुए, कौन इस मार्ग में बाधा डाल सकता है? यह स्मरण रखो! इस बात को भूलो मत! जो कुछ घटित होता है वह मेरी नेक इच्छा से होता है और सबकुछ मेरी निगाह में है। क्या तुम्हारा हर शब्द व कार्य मेरे वचन के अनुसार हो सकता है? जब तुम्हारी अग्नि परीक्षा होती है, तब क्या तुम घुटने टेक कर पुकारोगे? या दुबक कर आगे बढ़ने में असमर्थ होगे?

तुम में मेरी हिम्मत होनी चाहिए, जब उन रिश्तेदारों का सामना करने की बात आए जो विश्वास नहीं करते, तो तुम्हारे पास सिद्धांत होने चाहिए। लेकिन तुम्हें मेरी खातिर किसी भी अन्धकार की शक्ति से हार नहीं माननी चाहिए। पूर्ण मार्ग पर चलने के लिए मेरी बुद्धि पर भरोसा रखो; शैतान के किसी भी षडयंत्र को काबिज़ न होने दो। अपने हृदय को मेरे सम्मुख रखने हेतु पूरा प्रयास करो, मैं तुम्हें आराम दूँगा, तुम्हें शान्ति और आनंद प्रदान करूँगा। दूसरों के सामने एक विशेष तरह का होने का प्रयास मत करो; क्या मुझे संतुष्ट करना अधिक मूल्य और महत्व नहीं रखता? मुझे संतुष्ट करने से क्या तुम और भी अनंत और जीवनपर्यंत शान्ति या आनंद से नहीं भर जाओगे? तुम्हारी आज की तकलीफ़ें बताती हैं कि तुम्हारी आशीष भविष्य में कितनी बड़ी होगी; वे अवर्णनीय हैं। तुम्हें जो आशीष प्राप्त होगी, वे कितनी बड़ी होंगी, ये तुम नहीं जानते; तुम उसकी कल्पना भी नहीं कर सकते। आज वह साकार हो गयी है; बिल्कुल वास्तविक! यह बहुत दूर नहीं है—क्या तुम उसे देख सकते हो? इसका हर अंतिम अंश मुझमें है; आगे का मार्ग कितना रोशन है! अपने आंसू पोंछो, तथा दुःख और दर्द महसूस मत करो। सब-कुछ मेरे हाथों से व्यवस्थित किया जाता है, और मेरा लक्ष्य यह है कि तुम्हें जल्द विजेता बनाऊं और तुम्हें अपने साथ महिमा में ले चलूँ। तुम्हारे साथ जो कुछ होता है, उसके अनुरूप तुम्हें आभारी होना चाहिए और भरपूर स्तुति करनी चाहिए; इससे मुझे गहरी संतुष्टि मिलेगी।

मसीह का सर्वोत्कृष्ट जीवन पहले ही प्रकट हो चुका है; ऐसा कुछ भी नहीं है जिससे तुम डरो। शैतान हमारे पैरों के नीचे हैं, और उनका समय अधिक लंबा नहीं होगा। जागो! की अनैतिकता के संसार को त्यागो; मृत्यु के गर्त से खुद को स्वतंत्र करो! चाहे कुछ भी हो जाए, मेरे प्रति निष्ठावान रहो, और बहादुरी से आगे बढ़ो; मैं तुम्हारी शक्ति की चट्टान हूँ, इसलिए मुझ पर भरोसा रखो!


अध्याय 11



क्या मैं तुम लोगों का परमेश्वर हूँ? क्या मैं तुम्हारा राजा हूँ? क्या तुमने वास्तव में मुझे तुम्हारे भीतर राजा के रूप में शासन करने की अनुमति दी है? तुम्हें स्वयं पर पूरी तरह से चिंतन करना चाहिए। क्या तुमने नई रोशनी की जांच-पड़ताल कर उसे नकारा नहीं था, और यहाँ तक कि जब यह रोशनी आई थी, क्या तुमने इसका अनुसरण किए बिना ही रुक नहीं गए थे? इसके लिए तुम्हें न्याय भोगना होगा और अपनी कयामत में गिरना होगा, लोहे की छड़ी से तुम्हारा न्याय किया जाएगा और तुम्हें पवित्र आत्मा के कार्य का अनुभव न होगा। तब फ़ौरन रोने लगोगे और आराधना में अपने घुटने मोड़ लोगे, बड़ी दीनता के साथ रोते हुए। मैंने तुमको हमेशा बताया है, मैंने हमेशा तुमसे कहा है और मैंने तुम्हें सब कुछ बता दिया है। इसके बारे में ध्यान से सोचो, कभी भी मैं तुम लोगों को कुछ बताने में चूका हूँ? फिर भी, कुछ लोग ऐसे हैं जो गलत तरीके से चीज़ों को करने में लगे रहते हैं। वे संदेह की उस धुंध में खो गए हैं जो सूर्य को अवरुद्ध करता है, और वे प्रकाश को कभी नहीं देख पाते। क्या ऐसा इसलिए नहीं है कि उनकी "स्वयं" की इच्छा बहुत ज्यादा मजबूत है, या उनके अपने विचार बहुत अधिक "महान" हैं? तुम्हारे मन में मेरे लिए सम्मान कब रहा है? तुम्हारे दिल में मेरे लिए जगह कब रही है? जब तुम असफल हो जाते हो, जब तुम असक्षम होते हो, और जब तुम्हारे सारे विकल्प समाप्त हो जाते हैं, तभी तुम मेरी प्रार्थना करते हो! ठीक है, अब तुम अपने दम पर काम क्यों नहीं करते? तुम लोग! यह तुम्हारा पुराना स्वरूप ही है जिसने तुम्हें बर्बाद कर दिया है!

कुछ लोग मार्ग नहीं पा सकते हैं, और वे नई रोशनी के साथ नहीं निभा सकते। वे केवल उन चीज़ों के साथ संगत करते हैं जो उन्होंने पहले देखी हैं, उनके लिए कुछ भी नया नहीं है। वैसा क्यों है? तुम अपने भीतर रहते हो और मेरे लिए दरवाजा बंद कर चुके हो। पवित्र आत्मा के काम के तरीके को बदलते देखते हुए, तुम हमेशा गलत होने के बारे में सतर्क हो। परमेश्वर के लिए तुम्हारा सम्मान कहाँ है? क्या तुमने इसे परमेश्वर की उपस्थिति की शांति में खोजा है? तुम तो बस सोचते हो: "क्या पवित्र आत्मा वास्तव में इस तरह काम करती है?" कुछ लोगों ने देखा है कि यह पवित्र आत्मा का काम है, फिर भी उनके पास इसके बारे में कहने के लिए कुछ और ही बातें हैं। कुछ लोग मानते हैं कि यह परमेश्वर का वचन है, लेकिन वे इसे स्वीकार नहीं करते हैं। उनमें से प्रत्येक को चारों ओर से अलग-अलग अवधारणाएं घेर लेती हैं, और वे पवित्र आत्मा के काम को समझते नहीं हैं, क्योंकि वे सुस्त और लापरवाह हैं, लागत का भुगतान करने और मेरी उपस्थिति में खरे रहने के लिए के लिए तैयार नहीं। पवित्र आत्मा ने उन्हें प्रबुद्ध किया है, परन्तु वे मेरे साथ वार्तालाप करने और मेरी तलाश करने के लिए नहीं आएंगे। बजाय इसके, वे अपनी ही इच्छाओं का पीछा करते हैं, जो मन में आए, वही करते हुए; उनका इरादा क्या है?


अध्याय 12


यदि तुम्हारा स्वभाव अस्थिर है—हवा या बारिश की तरह तुनकमिज़ाज, यदि तुम लगातार आगे नहीं बढ़ सकते, तो मेरी छड़ी तुमसे दूर नहीं होगी। जब तुम्हारे साथ व्यवहार किया जाए, परिस्थिति जितनी ही प्रतिकूल हो और जितना ज़्यादा तुमको सताया जाए, उतना ही परमेश्वर के लिए तुम्हारा प्रेम बढ़ता है, और तुम दुनिया से लिपटना बंद कर देते हो। अन्य किसी रास्ते के बिना, तुम मेरे पास आते हो, और तुम अपनी ताकत और अपना आत्मविश्वास दुबारा हासिल करते हो। फिर भी, आसान परिस्थितियों में, तुम भ्रमित बने रहोगे। तुम को सकारात्मक रूप से प्रवेश करना होगा, और सक्रिय होना होगा, निष्क्रिय नहीं। तुम किसी भी स्थिति में किसी भी व्यक्ति या वस्तु के द्वारा विचलित न होगे, और तुमको किसी के भी शब्दों से प्रभावित नहीं होना है। तुम्हारे पास एक स्थिर स्वभाव होना चाहिए, और चाहे लोग जो भी कहें, तुम फ़ौरन वह करोगे जिसे तुम सच जानते हो। तुम्हारे अंदर मेरे वचन सदैव कार्यरत रहें, चाहे तुम्हारे सामने कोई भी हो; तुमको मेरे लिए अपनी गवाही में दृढ़ और मेरे भार के प्रति विचारशील रहना होगा। तुमको भ्रमित नहीं होना है, बिना अपनी सोच-बूझ के लोगों के साथ अंधाधुंध सहमत होते हुए, बल्कि इसके बजाय तुम में खड़े होकर उन बातों का विरोध करने का साहस होना चाहिए जो मेरी ओर से नहीं आतीं। यदि तुम स्पष्ट रूप से जानते हो कि कुछ गलत है, फिर भी चुप रहते हो, तो तुम वो नहीं जो सच्चाई का अभ्यास करता है। यदि तुम जानते हो कि कुछ गलत है और तुम विषय को घुमा देते हो, लेकिन शैतान तुम्हारा रास्ता रोकता है—तुम किसी भी प्रभाव के बिना बोलते हो और अंत तक टिके रहने में असमर्थ हो जाते हो—तो तुम्हारे दिल में अभी भी डर बैठा हुआ है, और क्या तुम्हारा दिल अब भी शैतान से आते विचारों से भरा हुआ नहीं है?

एक विजेता क्या है? मसीह के अच्छे सैनिकों को बहादुर होना चाहिए और आध्यात्मिक रूप से मजबूत होने के लिए मुझ पर निर्भर होना चाहिए; उन्हें योद्धा बनने के लिए लड़ना होगा और शैतान का सामना मौत तक करना होगा। तुम को हमेशा जागते रहना चाहिए, और यही कारण है कि मैं तुम को हर क्षण मेरे साथ सक्रिय रूप से सहयोग करने और मेरे करीब आने के लिए कहता हूँ। यदि, किसी भी समय और किसी भी परिस्थिति में, तुम मेरे प्रवचन को सुनने और मेरे वचनों और कार्यों पर ध्यान देने के लिए सक्षम हो, तो तुम डोलोगे नहीं और अपनी जगह पर टिके रहोगे। कुछ भी जो मेरे भीतर से प्राप्त हो, उसे अभ्यास में लाया जा सकता है। मेरे शब्दों में से हर एक तुम्हारी स्थिति की ओर निर्देशित है। वे तुम्हारा दिल भेदते हैं, और यदि तुम अपने मुंह से इनकार भी कर दो, तो भी तुम अपने दिल से इनकार नहीं कर सकते, और यदि तुम मेरे शब्दों की जांच-पड़ताल करते हो, तो तुमसे न्याय किया जाएगा। दूसरे शब्दों में, मेरे वचन सत्य, जीवन, और मार्ग हैं; वे एक तेज़, दोधारी तलवार हैं, और वे शैतान को पराजित कर सकते हैं। जो लोग समझते हैं और जिनके पास मेरे वचनों का अभ्यास करने के लिए एक रास्ता है, वे धन्य हैं, और जो उनका अभ्यास नहीं करते हैं उनके साथ निश्चय ही न्याय किया जाएगा; यह बहुत व्यवहारिक है। अब, जिनके साथ मेरे द्वारा न्याय किया जाए उनकी श्रेणी में विस्तार हुआ है। मैं केवल उनके साथ न्याय नहीं करूँगा जो मुझे जानते हैं, लेकिन जो मुझ पर विश्वास नहीं करते हैं और जो पवित्र आत्मा के कार्य का विरोध करने और उसे बाधित करने का अत्यधिक प्रयास करते हैं, उनके साथ भी न्याय होगा। मेरे सामने मेरे नक़्शे-कदम पर चलकर आने वाले सभी लोग यह देखेंगे कि परमेश्वर एक प्रचंड आग हैं! परमेश्वर महिमा हैं! वे अपने निर्णयों को निष्पादित कर रहे हैं, और उन लोगों को मौत की सजा दे रहे हैं। कलीसिया में जो पवित्र आत्मा के कार्य का पालन करने के प्रति ध्यान नहीं देते, जो पवित्र आत्मा के काम को बाधित करते हैं, जो अपनी झूठी शान का प्रदर्शन करते हैं, जो त्रुटिपूर्ण इरादे और लक्ष्य रखते हैं, जो परमेश्वर के वचनों को खाने-पीने में अपना प्रयास नहीं करते हैं, जो उलझन में या संदिग्ध हैं, जो पवित्र आत्मा के कार्य की जांच-पड़ताल करते हैं—न्याय के वचन किसी भी समय उनके पास पहुँचेंगे। सभी लोगों के कामों को प्रकट किया जाएगा। पवित्र आत्मा लोगों के अंतरतम दिलों का निरीक्षण करता है, इसलिए अनमने न बनें; सावधान और सजग रहें, अंधाधुंध मनमानी न करें। यदि तुम्हारे कार्य मेरे शब्दों का पालन नहीं करते हैं, तो तुमसे न्याय किया जाएगा। नक़ल करने से, दिखावटी होने से, वास्तव में न समझने से काम नहीं चलेगा; तुमको मेरे सामने अक्सर आकर मेरे साथ संवाद करना चाहिए।

जो भी तुम मेरे भीतर से लेते हो, वह तुमको अभ्यास करने का एक मार्ग देगा, और तुम्हारे साथ मेरी शक्तियाँ होंगी, मेरी उपस्थिति होगी, और तुम हमेशा मेरे वचनों में चलोगे, तुम दुनिया में सब कुछ के ऊपर उठोगे, और पुनरुत्थान की शक्ति भी प्राप्त करोगे। यदि तुम्हारे शब्द, तुम्हारा व्यवहार और तुम्हारे कार्यों में मेरे वचन और मेरी उपस्थिति नहीं है, यदि मुझसे दूर होकर तुम अपने ही भीतर रहते हो, अपने ही मन की अवधारणा में बने रहते हो, सिद्धांतों और नियमों में रहते हो, तो यह सबूत है कि तुम पाप पर ध्यान लगाये हो। अन्य शब्दों में, तुम अपने पुराने "मैं" को पकड़ कर रखते हो और तुम ऐसा नहीं होने देते कि दूसरे तुमको चोट या तुम्हारी आत्मा को हानि पहुँचा पायें; ऐसे व्यक्ति की बहुत कम क्षमता है और वह बहुत बेतुका है, ऐसे लोग परमेश्वर की कृपा नहीं देख सकते हैं, न ही परमेश्वर के आशीर्वाद को पहचान सकते हैं। यदि तुम अपना परिहार जारी रखते हो तो कब मुझे अपने भीतर काम करने दोगे? जब मैं बोलना समाप्त करता हूँ, तो तुम सुनते तो हो लेकिन याद नहीं रखते, और जब तुम्हारी समस्याएं वास्तव में बताई जाती हैं तो तुम विशेष रूप से कमजोर बन जाते हो; यह किस तरह का कद है! तुमको मैं कब पूरा करूँगा यदि तुमको सदैव मनाना–फुसलाना पड़े! यदि तुम धक्कों और खरोंचों से डरते हो, तो तुमको फ़ौरन दूसरों को चेतावनी दे देनी चाहिए, "मैं किसी को भी मेरे साथ कोई व्यवहार करने नहीं दूँगा, मैं खुद ही मेरे प्राकृतिक, पुराने स्वभाव से छुटकारा पा सकता हूँ।" तो कोई भी तुम्हारी आलोचना या तुमको स्पर्श नहीं करेगा और तुम किसी अन्य की परवाह किये बिना जो चाहें उसमें विश्वास करने के लिए स्वतंत्र हो। क्या तुम इस तरह मेरे नक़्शे-कदम पर चल सकते हो? तब यह कहना कि तुम निश्चित हो कि मैं तुम्हारा परमेश्वर और प्रभु हूँ, केवल कोरे शब्द हैं। यदि तुम वास्तव में संदेहरहित हो, तो ये चीजें कोई समस्या न होंगी, और तुमको विश्वास होगा कि यह परमेश्वर का प्रेम है और तुम पर परमेश्वर का आशीर्वाद है। जब मैं बोलता हूं, यह मेरे पुत्रों के लिए है, और इसे धन्यवाद और प्रशंसा के साथ लेना चाहिए।


अध्याय 13



अपनी वर्तमान स्थिति में, तुम लोग स्वयं की धारणाओं से अत्यधिक चिपके रहते हो, और तुम्हारे अंदर काफ़ी गंभीर धार्मिक व्यवधान हैं। तुम आत्मा में कार्य करने में असमर्थ हो, तुम पवित्र आत्मा के काम को समझ नहीं पाते और नए प्रकाश को अस्वीकार करते हो। तुम दिन का सूरज नहीं देख पाते क्योंकि तुम अंधे हो, तुम लोगों को नहीं जानते, तुम अपने "माता-पिता" को कभी छोड़ नहीं पाते, तुम में आध्यात्मिक समझ की कमी है, तुम पवित्र आत्मा के काम को नहीं पहचानते, और तुम्हें नहीं पता कि मेरे वचनों को कैसे खाना और पीना चाहिए। यह एक समस्या है कि तुम्हें नहीं पता इन्हें कैसे स्वयं खाना और पीना चाहिए। पवित्र आत्मा का कार्य दिन-प्रतिदिन एक बेहद तीव्र गति से आगे बढ़ रहा है; हर दिन नई रोशनी होती है, और हर दिन नई और ताज़ा चीज़ें भी होती हैं। लेकिन तुम समझते नहीं हो। इसके बजाए, तुम शोध करना पसंद करते हो, तुम उन पर सावधानीपूर्वक विचार किए बिना, अपनी निजी प्राथमिकताओं के चश्मे से चीज़ों को देखते हो और भ्रम की स्थिति में सुनते हो। तुम आत्मा में लगन से प्रार्थना नहीं करते, न तो तुम मेरी ओर देखते हो, न ही मेरे वचनों पर विचार करते हो। इस कारण, तुम्हारे पास केवल शाब्दिक अर्थ, नियम और सिद्धांत हैं। तुम्हें साफ तौर पर पता होना चाहिए कि मेरे वचनों को कैसे खाना और पीना चाहिए और तुम्हें मेरे वचनों को अक्सर मेरे सामने लाना चाहिए।

लोग आजकल स्वयं को छोड़ नहीं पाते; वे हमेशा सोचते हैं कि वही सही हैं। वे अपनी छोटी-सी दुनिया में फंसे रहते हैं और वे लोग सही किस्म के इंसान नहीं हैं। उनके उद्देश्य और इरादे गलत हैं, और यदि वे इन बातों पर अड़े रहे, तो निश्चित रूप से उनका न्याय किया जाएगा, और गंभीर मामलों में, उन्हें हटा दिया जाएगा। तुम्हें मेरे साथ निरंतर सहभागिता बनाए रखने के लिए अधिक प्रयास करने चाहिए, यह नहीं कि जिसके साथ चाहा सहभागिता कर ली। तुम्हें उन लोगों की समझ होनी चाहिए जिनके साथ तुम सहभागिता करते हो और तुम्हें जीवन में आध्यात्मिक मामलों पर सहभागिता करनी चाहिए; तभी तुम दूसरों के जीवन की आपूर्ति कर सकते हो और उनकी कमियों को दूर कर सकते हो। तुम्हें उनसे भाषण देने वाले अंदाज़ में बात नहीं करनी चाहिए; ऐसा दृष्टिकोण रखना मूलत: गलत है। सहभागिता में तुम्हें आध्यात्मिक मामलों की समझ होनी चाहिए, तुम्हारे अंदर बुद्धि होनी चाहिए और तुम्हें यह समझना चाहिए कि लोगों के दिल में क्या है। यदि तुम्हें दूसरों की सेवा करनी है, तो तुम्हें सही व्यक्ति होना चाहिए और तुम्हारे पास जो कुछ भी है उसके साथ तुम्हें सहभागिता करनी चाहिए।

अब महत्वपूर्ण बात यह है कि तुम मेरे साथ सहभागिता करो, मेरे साथ निकटता से संवाद करो, अपने आप खाओ और पिओ, और परमेश्वर के करीब हो जाओ। जितनी जल्दी हो सके, तुम्हें आध्यात्मिक मामलों को समझ लेना चाहिए और तुम्हें साफ तौर पर अपने परिवेश की थाह पा लेनी चाहिए और जान लेना चाहिए कि तुम्हारे आसपास क्या व्यवस्था की गई है। क्या तुम यह समझने में समर्थ हो कि मैं क्या हूं? यह महत्वपूर्ण है कि तुम अपनी कमियों के आधार पर खाओ और पिओ और मेरे वचन के अनुसार जीवन व्यतीत करो! मेरे हाथों को पहचानो और शिकायत न करो। यदि तुम शिकायत करते हो और अलग हो जाते हो, तो हो सकता है कि तुम परमेश्वर का अनुग्रह प्राप्त करने का अवसर खो दो। मेरे निकट आना शुरू कर दो : तुम में क्या कमी है, तुम्हें मेरे निकट कैसे आना चाहिए और मेरे दिल को कैसे समझना चाहिए? लोगों के लिए मेरे पास आना मुश्किल होता है क्योंकि वे अपनी इच्छाओं को त्याग नहीं पाते। उनका स्वभाव हमेशा अस्थिर बना रहता है, निरंतर गर्म और ठंडा होता रहता है, और जब उन्हें मिठास का थोड़ा-सा भी स्वाद प्राप्त हो जाता है, तो वे अभिमानी और स्वयं से संतुष्ट हो जाते हैं। कुछ लोग अभी तक नहीं जागे हैं; तुम जो कहते हो, उसमें वो कितना साकार होता है जो तुम हो? उसमें से कितनी आत्म-रक्षा है, उसमें से कितना दूसरों की नकल करना है और उसमें से कितना नियमों का पालन करना रहा है? तुम्हें पवित्र आत्मा के काम की समझ या बोध इसलिए नहीं है क्योंकि तुम नहीं जानते कि मेरे करीब कैसे आना है। बाहर से, तुम हमेशा चीज़ों पर विचार करते रहते हो, अपनी धारणाओं और अपने मस्तिष्क पर भरोसा करते हो; तुम गुप्त रूप से शोध करते और तुच्छ षडयंत्रों में लगे रहते हो, और उन्हें खुले में प्रकट भी नहीं कर पाते हो। इससे पता चलता है कि तुम पवित्र आत्मा के काम को वास्तव में नहीं समझते। यदि तुम वास्तव में समझते हो कि कोई चीज़ परमेश्वर से नहीं आती, तो तुम खड़े होकर उसे अस्वीकार करने से क्यों डरते हो? कितने हैं जो खड़े होकर मेरे लिए बोल सकें? तुम्हारे अंदर एक मर्द-बच्चे की चारित्रिक शक्ति का ज़रा-सा भी अंश नज़र नहीं आता।

जो कुछ भी वर्तमान में व्यवस्थित किया गया है वह तुम लोगों को प्रशिक्षित करने के लिए है, ताकि तुम लोग अपने जीवन में विकास कर सको, अपनी आत्माओं को उत्सुक और तीक्ष्ण कर सको, अपनी आध्यात्मिक आंखों को खोल सको ताकि उन चीज़ों को पहचान सको जो परमेश्वर से आती हैं। परमेश्वर से आने वाली हर चीज़ तुम्हें क्षमता और बोझ के साथ सेवा करने और आत्मा में दृढ़ होने में सक्षम बनाती है। जो चीज़ें मुझसे नहीं आतीं वे खाली हैं; वे तुम्हें कुछ नहीं देतीं, वे तुम्हारी आत्मा में एक शून्य पैदा कर देती हैं, तुम्हारा विश्वास खत्म कर देती हैं और तुम्हारे और मेरे बीच दूरी पैदा कर देती हैं, तुम्हें अपने ही मस्तिष्क में फंसा देती हैं। जब तुम आत्मा में जीते हो, तो धर्मनिरपेक्ष विश्व में हर चीज़ से ऊपर उठ सकते हो, लेकिन अपने मस्तिष्क में जीने का अर्थ है शैतान द्वारा कब्ज़ा; यह एक बंद गली है। अब यह बहुत सरल है : मुझे अपने दिल से देखो, तुम्हारी आत्मा तुरंत मजबूत हो जाएगी। तुम्हारे पास अभ्यास करने का मार्ग होगा और मैं हर कदम पर तुम्हारा मार्गदर्शन करूंगा। मेरा वचन हर समय और हर स्थान पर तुम्हारे लिए प्रकट किया जाएगा। इससे कोई फर्क नहीं पड़ता कि कहाँ या कब, या वातावरण कितना प्रतिकूल है, मैं तुम्हें स्पष्टता से दिखाऊंगा और मेरा दिल तुम्हारे लिए प्रकट किया जाएगा, यदि तुम मेरी ओर अपने दिल से देखते हो; इस तरह, तुम रास्ते में आगे निकल जाओगे और कभी अपने रास्ते से नहीं भटकोगे। कुछ लोग बाहर से अपना रास्ता खोजने की कोशिश करते हैं, लेकिन कभी अपनी आत्मा के भीतर से ऐसा नहीं करते। वे अक्सर पवित्र आत्मा के काम को समझ नहीं पाते। जब वे दूसरों के साथ सहभागिता करते हैं, तो वे और अधिक उलझन में पड़ जाते हैं और उनके पास अनुसरण करने के लिए कोई रास्ता नहीं होता और उन्हें नहीं मालूम होता कि उन्हें क्या करना है। ऐसे लोग नहीं जानते कि उन्हें क्या चीज़ परेशान कर रही है; उनके पास कई चीज़ें हो सकती हैं और वे आंतरिक रूप से परिपूर्ण हो सकते हैं, लेकिन क्या इसका कोई उपयोग है? क्या तुम्हारे पास वास्तव में अनुसरण करने का कोई मार्ग है? क्या तुम्हारे पास कोई रोशनी या प्रबुद्धता है? क्या तुम्हारे पास कोई नई अंतर्दृष्टि है? क्या तुमने प्रगति की है या पीछे चले गए हो? क्या तुम नई रोशनी के साथ कदम से कदम मिला सकते हो? तुम में समर्पण नहीं है; जिस समर्पण का उल्लेख तुम अक्सर करते हो वह बातों के अलावा कुछ नहीं है। क्या तुमने आज्ञाकारी जीवन जिया है?

लोगों की आत्म-धार्मिकता, परितोष, आत्म-संतुष्टि और अहंकार द्वारा प्रस्तुत की गयी बाधा कितनी बड़ी है? जब तुम वास्तविकता में प्रवेश नहीं कर पाते हो, तो इसका दोषी कौन है? यह देखने के लिए कि तुम एक सही व्यक्ति हो या नहीं, तुम्हें सावधानीपूर्वक स्वयं की जाँच करनी चाहिए। क्या तुम्हारे लक्ष्य और इरादे मुझे ध्यान में रखकर बनाए गए हैं? क्या तुम्हारे शब्द और कार्य मेरी उपस्थिति में कहे और किए गए हैं? मैं तुम्हारी सभी सोच और विचारों की जाँच करता हूँ। क्या तुम दोषी महसूस नहीं करते? तुम दूसरों को झूठा चेहरा दिखाते हो और शांति से आत्म-धार्मिकता का दिखावा करते हो; तुम यह अपने बचाव के लिए करते हो। तुम यह अपनी बुराई छुपाने के लिए करते हो, और किसी दूसरे पर उस बुराई को थोपने के तरीके भी सोचते हो। तुम्हारे दिल में कितना विश्वासघात भरा हुआ है! जो कुछ भी तुमने कहा है उसके बारे में सोचो। क्या यह तुम्हारे अपने फ़ायदे के लिए नहीं था कि इस डर से कि तुम्हारी आत्मा को नुकसान पहुंचेगा इसलिए तुमने शैतान को छुपा लिया, और फिर जबरन अपने भाइयों और बहनों का खाना और पीना उनसे छीन लिया? तुम्हें अपने लिए क्या कहना है? क्या तुम्हें लगता है कि शैतान ने इस बार जो खाना और पीना छीना है, उसकी पूर्ति तुम अगली बार कर सकोगे? इस प्रकार, अब तुम इसे स्पष्ट रूप से देखते हो; क्या यह ऐसा है जिसकी तुम क्षतिपूर्ति कर सकते हो? क्या तुम खोए हुए समय की पूर्ति कर सकते हो? तुम सबको यह देखने के लिए मेहनत से जाँच करनी चाहिए कि आखिर पिछली कुछ बैठकों में कोई खाना और पीना क्यों नहीं हुआ था और यह समस्या किसके कारण पैदा हुई थी। जब तक यह स्पष्ट न हो जाए, तब तक तुम्हें एक-एक करके सहभागिता करनी चाहिए। अगर ऐसे व्यक्ति को सख्ती से रोका नहीं गया, तो भाइयों और बहनों को समझ में नहीं आएगा, और यह फिर से होगा। तुम्हारी आध्यात्मिक आंखें बंद हैं; तुम में से कई व्यक्ति अंधे हैं! इसके अलावा, जो लोग देख सकते हैं, वे इस बारे में लापरवाह हैं। वे खड़े होकर बोलते नहीं हैं और वे भी अंधे हैं। जो देखते हैं लेकिन बोलते नहीं हैं, वे मूक हैं। यहाँ कई लोग विकलांग हैं।

कुछ लोग समझ नहीं पाते कि सत्य क्या है, जीवन क्या है, मार्ग क्या है, और वे आत्मा को नहीं समझते। वे मेरे वचनों को बस एक सूत्र मानते हैं। यह बहुत ही कठोर है। वे समझते नहीं कि सच्ची कृतज्ञता और प्रशंसा क्या होती है। कुछ लोग महत्वपूर्ण और प्राथमिक बातों को समझने में असमर्थ रहते हैं; वे केवल गौण बातों को समझते हैं। परमेश्वर के प्रबंधन में बाधा डालने का क्या मतलब है? कलीसिया की संरचना को ध्वस्त करने का क्या मतलब है? पवित्र आत्मा के काम को बाधित करने का क्या मतलब है? शैतान का अनुचर कौन है? इन सत्यों को स्पष्ट रूप से समझा जाना चाहिए, न कि बस एक नज़र फेरनी चाहिए। इस बार कोई खाना और पीना नहीं हुआ, इसका क्या कारण है? कुछ लोग महसूस करते हैं कि उन्हें आज ज़ोर से परमेश्वर की स्तुति करनी चाहिए, लेकिन उन्हें उसकी प्रशंसा कैसे करनी चाहिए? क्या उन्हें भजन गाकर और नृत्य करके उसकी प्रशंसा करनी चाहिए? क्या अन्य तरीकों की गिनती प्रशंसा में नहीं होती? कुछ लोग इस धारणा के साथ बैठकों में आते हैं कि परमेश्वर की स्तुति करने का तरीका उल्लसित स्तुति है। लोगों की ये धारणाएं हैं, और वे पवित्र आत्मा के काम पर ध्यान नहीं देते हैं; अंतत: इसका परिणाम यह होता है कि उसके बाद भी बाधाएं आती रहती हैं। इस बैठक में कोई खाना और पीना नहीं था; तुम सभी कहते हो कि तुम परमेश्वर के बोझ के प्रति विचारशील हो और कलीसिया की गवाही की रक्षा करोगे, लेकिन वास्तव में तुम में से कौन परमेश्वर के बोझ के प्रति विचारशील रहा है? अपने आप से पूछो : क्या तुम उसके बोझ के प्रति विचारशील रहे हो? क्या तुम उसके लिए धार्मिकता का अभ्यास कर सकते हो? क्या तुम मेरे लिए खड़े होकर बोल सकते हो? क्या तुम दृढ़ता से सत्य का अभ्यास कर सकते हो? क्या तुम में शैतान के सभी दुष्कर्मों के विरूद्ध लड़ने का साहस है? क्या तुम अपनी भावनाओं को किनारे रखकर मेरे सत्य की खातिर शैतान का पर्दाफ़ाश कर सकोगे? क्या तुम मेरी इच्छा को स्वयं में पूरा होने दोगे? सबसे महत्वपूर्ण क्षणों में क्या तुमने अपने दिल को समर्पित किया है? क्या तुम ऐसे व्यक्ति हो जो मेरी इच्छा पूरी करता है? स्वयं से ये सवाल पूछो और अक्सर इनके बारे में सोचो। शैतान के उपहार तुम्हारे अंदर हैं और तुम इसके लिए दोषी हो क्योंकि तुम लोगों को नहीं समझते और तुम शैतान के विष को पहचानने में असफल हो; तुम स्वयं को मृत्यु की ओर ले जा रहे हो। शैतान ने तुम्हें इस हद तक धोखा दिया है कि तुम बुरी तरह से उलझन में हो; तुम संकीर्णता की शराब के नशे में डूबे हुए हो, तुम दृढ़ दृष्टिकोण बनाने में समर्थ हुए बिना डांवाडोल होते रहते हो, तुम्हारे पास अभ्यास का कोई मार्ग नहीं है। तुम ठीक से खाते और पीते नहीं हो, तुम जंगलियों की तरह लड़ते और झगड़ते हो, तुम गलत और सही के बीच का अंतर नहीं जानते और जो भी तुम्हारी अगुवाई करता है तुम उसके पीछे चल पड़ते हो। क्या तुम में थोड़ा-भी सत्य है? कुछ लोग स्वयं की रक्षा करते हैं, यहां तक कि धोखाधड़ी में लिप्त रहते हैं। वे दूसरों के साथ सहभागिता करते हैं, लेकिन यह उन्हें बंद गली में ले जाता है। क्या ये लोग मुझसे अपने इरादे, लक्ष्य, प्रेरणा, और स्रोत प्राप्त करते हैं? क्या तुम्हें लगता है कि तुम भाइयों और बहनों के खाने और पीने के छिन जाने के तथ्य की क्षतिपूर्ति कर सकते हो? कुछ लोगों को सहभागिता के लिए ढूंढो और उनसे पूछो; उन्हें स्वयं के लिए बोलने दो : क्या उन्हें कुछ भी प्रदान किया गया है? या उनका पेट गंदे पानी और कचरे से भर दिया गया है और अब उनके पास अनुसरण का कोई रास्ता नहीं बचा है? क्या यह कलीसिया को ध्वस्त नहीं करेगा? भाइयों और बहनों के बीच प्यार कहाँ है? तुम चुपके से शोध करते हो कि कौन सही है और कौन गलत है, लेकिन तुम कलीसिया के लिए बोझ क्यों नहीं उठाते? आमतौर पर तुम मशहूर कहावतों को चिल्लाकर बोलने का काम अच्छी तरह से करते हो, लेकिन जब चीज़ें वास्तव में होती हैं तो तुम उनके बारे में गोलमोल बातें करते हो। कुछ लोग समझते हैं लेकिन केवल चुपचाप फुसफुसाते हैं, जबकि अन्य लोग वह बोलते हैं जो उन्हें समझ आता है, लेकिन कोई और एक शब्द नहीं कहता है। वे नहीं जानते कि परमेश्वर से क्या आता है और शैतान का काम क्या है। जीवन के बारे में तुम लोगों की आंतरिक भावनाएं कहाँ हैं? तुम पवित्र आत्मा के काम को बिल्कुल नहीं समझ पाते हो और न ही तुम उसे पहचानते हो। तुम्हारे लिए नई चीज़ें स्वीकार करना मुश्किल है। तुम केवल धार्मिक और धर्मनिरपेक्ष चीज़ें ही स्वीकार करते हो, जो लोगों की धारणाओं के अनुरूप होती हैं। परिणामस्वरूप, तुम निर्दयतापूर्वक लड़ते हो। पवित्र आत्मा के काम को कितने लोग समझ पाते हैं? कलीसिया के लिए वास्तव में कितने लोगों ने बोझ उठाया है? क्या तुम इसे समझते हो? भजन गायन परमेश्वर की प्रशंसा करने का एक तरीका है, लेकिन तुम परमेश्वर की स्तुति करने के सत्य को स्पष्टता से नहीं समझते हो। इसके अलावा, और तुम उसकी प्रशंसा करने के तरीके में ज़िद्दी हो। क्या यह तुम्हारी अपनी धारणा नहीं है जो तुम्हारे पास है? तुम हमेशा अपनी धारणाओं से सख्ती से चिपके रहते हो और इस पर ध्यान नहीं देते कि पवित्र आत्मा आज क्या करने जा रहा है, यह महसूस नहीं कर पाते हो कि तुम्हारे भाई-बहन क्या महसूस कर रहे हैं, और शांत तरीके से परमेश्वर की इच्छा की खोज नहीं कर पाते हो। तुम आँखें मूंदकर काम करते हो; तुम गाने अच्छे गा सकते हो, लेकिन नतीजा पूरी तरह से अस्तव्यस्त रहता है। क्या यह सचमुच खाना और पीना है? क्या तुम देखते हो कि वास्तव में बाधा कौन उत्पन्न कर रहा है? तुम आत्मा में बिल्कुल नहीं रहते; बल्कि विभिन्न धारणाओं पर कायम रहते हो। आखिर कलीसिया के लिए बोझ उठाने का यह कैसा तरीका है? तुम्हें देखना चाहिए कि पवित्र आत्मा का काम अब और भी तेज़ी से आगे बढ़ रहा है। यदि तुम अपनी धारणाओं को कसकर पकड़े रहते हो और पवित्र आत्मा का विरोध करते हो, तो क्या तुम अंधे नहीं हो? क्या यह दीवारों से टकराती हुई और चारों ओर भिनभिनाती हुई मक्खी की तरह नहीं है? यदि तुम इसी तरह से चलते रहे, तो तुम्हें दरकिनार कर दिया जाएगा।

जिन्हें आपदा से पहले पूर्ण किया जाता है वे परमेश्वर के प्रति समर्पित होते हैं। वे मसीह पर निर्भर होकर जीते हैं, वे उसकी गवाही देते हैं, और वे उसकी जयकार करते हैं। वे मसीह के विजयी मर्द-बच्चे और अच्छे सैनिक होते हैं। इस समय यह महत्वपूर्ण है कि तुम स्वयं को शांत करो, परमेश्वर के पास आओ और उसके साथ सहभागिता करो। यदि तुम परमेश्वर के करीब नहीं आओगे, तो तुम पर शैतान द्वारा कब्ज़ा किए जाने का डर है। यदि तुम मेरे पास आकर मेरे साथ सहभागिता कर सकते हो, तो सभी सत्य तुम्हारे सामने प्रकट किए जाएंगे, और तुम्हारे पास जीने और कार्यों को करने का एक मानक होगा। चूँकि तुम मेरे नज़दीक हो, मेरे वचन कभी तुम्हारा साथ नहीं छोड़ेंगे, न ही तुम कभी जीवन में मेरे वचनों से भटकोगे; शैतान के पास तुम्हारा फ़ायदा उठाने का कोई रास्ता नहीं होगा, बल्कि वह शर्मिंदा होगा और हारकर भाग जाएगा। यदि तुम बाहर से देखो कि तुम्हारे अंदर क्या कमी है, तो शायद तुम्हें कभी कुछ मिल जाए, लेकिन जो मिलेगा उसमें से अधिकतर ऐसे नियम और ऐसी चीज़ें होंगी जिनकी तुम्हें आवश्यकता नहीं है। तुम्हें अपने आप को छोड़ना होगा, मेरे वचनों को अधिक खाना और पीना होगा और जानना होगा कि उनपर कैसे विचार किया जाए। अगर तुम्हें कुछ समझ में नहीं आए, तो मेरे करीब आओ और अक्सर मेरे साथ सहभागिता करो; इस तरह, तुम जो बातें समझोगे वे वास्तिवक और सत्य होंगी। तुम्हें मेरे करीब आना आरंभ करना होगा। यह महत्वपूर्ण है! अन्यथा, तुम्हें नहीं पता होगा कि कैसे खाना और पीना है। तुम अपने आप खा और पी नहीं सकते; सच में, तुम्हारा आध्यात्मिक कद बहुत ही छोटा है।


अध्याय 14


अब समय सही में महत्वपूर्ण है। पवित्र आत्मा हमें परमेश्वर के वचनों में ले जाने के लिए कई अलग-अलग तरीकों का उपयोग करता है। तुम्हें सभी सत्यों से लैस होना चाहिए, पवित्र होना चाहिए, मेरे साथ एक सच्ची निकटता और सहयोग रखना चाहिए; तुम्हारे पास चुनने के लिए कोई और विकल्प नहीं है। पवित्र आत्मा का कार्य भावना के बिना है और तुम किस प्रकार के व्यक्ति हो वह इसकी परवाह नहीं करता है। जब तक तुम खोज और अनुसरण करने के लिए तैयार हो—बहाने नहीं बनाते हो, अपने फ़ायदे और नुकसान पर बहस नही करते हो, बल्कि धार्मिकता के लिए भूख और प्यास के साथ खोज करते हो, तो मैं तुम्हें प्रबुद्ध करूंगा। इससे कोई फ़र्क नहीं पड़ता कि तुम कितने मूर्ख और अज्ञानी हो, मुझे ऐसी चीज़ें नहीं दिखाई देती हैं। मैं यह देखता हूं कि सकारात्मक पहलू पर तुम कितनी मेहनत करते हो। यदि तुम फिर भी स्वयं की अवधारणा को ज़ोर-से पकड़कर रखते हो, अपनी छोटी-सी दुनिया में गोल-गोल घूमते हो, तो मुझे लगता है कि तुम ख़तरे में हो...। उत्साह क्या है? त्याग दिए जाने का क्या मतलब है? आज तुम्हें परमेश्वर के सामने कैसे जीना चाहिए? तुम्हें मेरे साथ सक्रियता से सहयोग कैसे करना चाहिए? अपनी अवधारणाओं से छुटकारा पाओ, स्वयं का अवलोकन करो, अपना मुखौटा हटाओ, अपने सच्चे रंगों को स्पष्टता से देखो, अपने आप से घृणा करो, एक ऐसा दिल रखो जो धार्मिकता की खोज भूख और प्यास के साथ करता हो, मानो कि तुम वास्तव में कुछ भी नहीं हो, स्वंय को छोड़ने के लिए तैयार रहो, चीज़ों को करने के अपने सभी तरीकों को रोकने में सक्षम बनो, मेरे सामने अपने आप को शांत करो, अधिक प्रार्थनाएं करो, ईमानदारी से मुझ पर निर्भर रहो, मेरी ओर देखो, और मेरे करीब आने और मेरे साथ साहचर्य करना बंद न करो—यह मुख्य बात है। लोग अक्सर अपने में मग्न हो जाते हैं और परमेश्वर के सामने नहीं रहते हैं।

लोगों के लिए पवित्र आत्मा के वर्तमान कार्य की कल्पना करना वास्तव में कठिन है और सब वास्तविकता में प्रवेश करता है; तुम विचारहीन नहीं हो सकते हो। यदि तुम्हारा दिल और मस्तिष्क सही नहीं है, तो तुम्हारे पास बच निकलने का कोई रास्ता नहीं होगा। शुरुआत से लेकर अंत तक, तुम्हें हर समय चौकन्ना रहना होगा और लापरवाही से स्वयं को बचा कर रखना होगा। धन्य हैं वे लोग जो लगातार चौकन्ने रहते हैं और प्रतीक्षा करते हैं और मेरे सामने शांत रहते हैं! धन्य हैं वे लोग जो लगातार दिल से मेरी ओर देखते हैं, जो मेरी आवाज़ को निकटता से सुनने पर ध्यान देते हैं, जो मेरे कार्यों पर ध्यान देते हैं और मेरे वचनों को अभ्यास में लाते हैं! सही में कोई देरी नहीं की जा सकती है। सभी प्रकार की विपत्तियां तेज़ी से फैलेंगी, और एक बाढ़ की तरह तुम लोगों को निगलने के लिए अपना क्रूर, खूनी मुंह खोलेंगी। मेरे बेटों! समय आ गया है! अब सोचने के लिए समय नहीं बचा है। एकमात्र तरीका जो तुम लोगों को मेरी सुरक्षा में लाएगा, वह है मेरे सामने वापस आना। तुम्हारे पास मर्द के बच्चे के चरित्र की शक्ति होनी चाहिए, कमज़ोर या निराश न हो; तुम्हें मेरे कदमों के साथ चलना होगा, नई रोशनी से अस्वीकार न करो और जब तुम लोगों को बताया जाए कि कैसे खाना-पीना है, तो तुम्हें सही तरीके से आज्ञा माननी चाहिए और खाना-पीना चाहिए। क्या अभी भी मनमाने ढंग से एक दूसरे के साथ लड़ने या संघर्ष करने के लिए समय है? यदि तुम भरपेट नहीं खाओगे और सत्य से पूरी तरह तैयार नहीं रहोगे, तो क्या तुम युद्ध कर सकते हो? यदि तुम धर्म पर जीत चाहते हो, तो तुम्हें सत्य के साथ पूरी तरह तैयार होना होगा। मेरे वचनों को अधिक खाओ और पिओ और मेरे वचनों पर अधिक विचार करो। तुम्हें मेरे वचनों को स्वतंत्र रूप से खाना और पीना चाहिए और परमेश्वर के करीब आने से आरंभ करना चाहिए। इसे अपने लिए चेतावनी मानो! तुम्हें ध्यान से सुनना चाहिए! जो लोग होशियार हैं वे जल्दी से सच को पहचान जाएंगे! उन सभी चीज़ों को त्याग दो जिन्हें तुम छोड़ने के इच्छुक नहीं हो। मैं तुम्हें एक बार फिर बताता हूं कि ये चीज़ें वास्तव में तुम्हारे जीवन के लिए हानिकारक हैं और इनका कोई लाभ नहीं है! मुझे उम्मीद है कि तुम अपने कार्यों में मुझ पर भरोसा कर पाओगे, अन्यथा आगे का एकमात्र रास्ता मृत्यु का मार्ग होगा, और फिर जीवन के मार्ग की खोज करने के लिए तुम कहां जाओगे? अपने उस दिल को पीछे खींच लो जो बाहरी चीज़ों के साथ व्यस्त रहना पसंद करता है! अपने उस दिल को पीछे खींच लो जो अन्य लोगों की अवज्ञा करता है! यदि तुम्हारा जीवन समझदार नहीं बन सकता और तुम्हें त्याग दिया जाता है, तो क्या तुम्हारे फिसलने का कारण तुम नहीं होगे? पवित्र आत्मा का काम अब वैसा नहीं है जैसा तुम सोचते हो। यदि तुम अपनी धारणाओं को छोड़ नहीं पाते हो, तो तुम्हें बड़ी हानि सहन करनी होगी। यदि कार्य मनुष्यों की अवधारणाओं को ध्यान में रखते हुए हो, तो क्या तुम्हारी पुरानी प्रकृति और अवधारणाएं प्रकाश में आएंगी? क्या तुम अपने आप को जान सकोगे? हो सकता है कि तुम्हें अभी भी लगता हो कि तुम्हारी कोई अवधारणाएं नहीं हैं, लेकिन इस बार तुम्हारे सभी बदसूरत पहलू स्पष्टता से प्रकाश में आएंगे। सावधानी से अपने आप से पूछो:

क्या तुम ऐसे व्यक्ति हो जो मेरी आज्ञा का पालन करता है?

क्या तुम अपने आप को छोड़कर मेरे पीछे चलने के लिए इच्छुक और तैयार हो?

क्या तुम ऐसे व्यक्ति हो जो साफ़ दिल से मेरा चेहरा खोजता है?

क्या तुम जानते हो कि मेरे साथ कैसे आना है और मेरे साथ कैसे साहचर्य करना है?

क्या तुम मेरे सामने अपने आप को शांत कर सकते हो और मेरी इच्छा तलाश सकते हो?

क्या तुम उन वचनों को अभ्यास में लाते हो जिन्हें मैं तुम्हारे सामने प्रकट करता हूं?

क्या तुम मेरे सामने एक सामान्य स्थिति बनाए रख सकते हो?

क्या तुम शैतान की चालाक योजनाओं को देख पाते हो? क्या तुम उन्हें बेनकाब करने की हिम्मत रखते हो?

तुम परमेश्वर के बोझ के प्रति कैसे विचारशील हो?

क्या तुम परमेश्वर के बोझ के प्रति विचारशील हो?

तुम पवित्र आत्मा के काम को कैसे समझते हो?

तुम परमेश्वर के परिवार में समन्वय के साथ कैसे सेवा करते हो?

तुम मेरे लिए एक मजबूत गवाही कैसे देते हो?

सत्य के लिए अच्छी लड़ाई तुम कैसे लड़ते हो?

इन सत्यों पर अच्छी तरह से विचार करने के लिए तुम्हें समय लेना होगा। तथ्य यह बात साबित करने के लिए पर्याप्त हैं कि दिन बहुत करीब है। आपदाओं से पहले तुम्हें पूर्ण किया जाना होगा—यह बहुत महत्वपूर्ण बात है जिसे तत्काल हल किया जाना चाहिए! मैं तुम लोगों को पूरा करने की इच्छा रखता हूं, लेकिन मुझे लगता है कि तुम लोग वास्तव में कुछ हद तक बेलगाम हो। तुम में क्षमता है लेकिन तुम इसका सर्वोत्तम उपयोग नहीं करते हो और तुमने सबसे महत्वपूर्ण बातों को नहीं समझा है, बल्कि तुमने केवल मामूली बातों को समझा है। इन बातों पर विचार-विमर्श करने का क्या उपयोग है? क्या यह समय की बर्बादी नहीं है? मैं तुम लोगों पर इस तरह से दयालुता दिखाता हूं लेकिन तुम लोग कोई भी प्रशंसा दिखाने में असफल हो और तुम केवल आपस में लड़ते हो, तो क्या मेरे सभी मेहनती प्रयास बेकार नहीं गए हैं? यदि तुम इस तरह से चलते रहोगे, तो मैं तुम लोगों को मनाने में व्यर्थ में समय नहीं लगाऊंगा! मैं तुम लोगों से कहूंगा कि जब तक तुम लोग सत्य को नहीं समझते हो, तब तक पवित्र आत्मा का कार्य तुमसे खींच लिया जाएगा! तुम लोगों को खाने के लिए अधिक नहीं दिया जाएगा, और तुम लोगों को जो ठीक लगे उस पर विश्वास कर सकते हो। मेरे वचनों को विस्तार से बोला गया है; सुनो या न सुनो, यह तुम लोगों पर निर्भर है। जब ऐसा समय आएगा जब तुम लोग उलझन में रहोगे और तुम लोगों के पास आगे बढ़ने का कोई रास्ता नहीं दिखेगा और सच्चे प्रकाश को नहीं देख पाओगे, तो क्या तुम लोग मुझे दोष दोगे? ऐसी अज्ञानता! यदि तुम अपने आप से कसकर चिपके रहोगे और छोड़ने से इनकार कर दोगे, तो परिणाम क्या होना चाहिए? क्या तुम्हारा काम निरर्थक अभ्यास नहीं होगा? आपदाओं के आने पर अलग कर दिया जाना कितना दयनीय है!

अब कलीसिया के निर्माण का महत्वपूर्ण चरण है। यदि तुम मेरे साथ सक्रियता से सहयोग करने में और मेरे सामने तहेदिल से समर्पण करने में असमर्थ रहोगे, यदि तुम सब कुछ त्याग नहीं कर सकोगे, तो तुम्हें हानि का सामना करना होगा; क्या फिर भी तुम्हारे दूसरे इरादे होंगे? मैंने इस प्रकार से तुम लोगों पर उदारता दिखाई है, प्रतीक्षा करते हुए कि तुम लोग पश्चाताप करोगे और फिर से आरंभ करोगे। लेकिन वास्तव में, समय अब इसकी अनुमति नहीं देता है और मुझे अब समग्र स्थिति पर विचार करना होगा। परमेश्वर की प्रबंधन योजना के उद्देश्य के लिए, सब कुछ आगे बढ़ रहा है और मेरे कदम हर दिन, हर घंटे, हर पल आगे बढ़ रहे हैं, और जो लोग मेरे साथ नहीं रह पाएंगे, उन्हें त्याग दिया जाएगा। हर दिन नई रोशनी होती है, हर दिन नए कर्म किए जाते हैं, हर दिन नई चीज़ें होती हैं और जो लोग प्रकाश नहीं देख पा रहे हैं वे अंधे हैं! जो लोग अनुसरण नहीं करेंगे, उन्हें हटा दिया जाएगा...।


अध्याय 15


सभी कलीसियाओं में परमेश्वर पहले से ही प्रकट हो चुका है। आत्मा बोल रहा है, वह एक प्रबल अग्नि है, उसमें महिमा है और वह न्याय कर रहा है; वह मनुष्य का पुत्र है, जो पाँवों तक का वस्त्र पहने हुए है और छाती पर सोने की पटुका बाँधे हुए है। उसके सिर और बाल श्‍वेत ऊन के समान उज्ज्वल हैं, और उसकी आँखें आग की ज्वाला के समान हैं; उसके पाँव उत्तम पीतल के समान हैं, मानो भट्ठी में तपे हुए हों; और उसके वचन अनेक जलों के समान हैं। वह अपने दाहिने हाथ में सात तारे लिए हुए है, और उसके मुख में तेज़ दोधारी तलवार है और उसका मुँह ऐसा प्रज्‍वलित है, जैसे सूर्य कड़ी धूप के समय चमकता हो!

सूर्य की कड़ी धूप के समय की चमक में, मनुष्य के पुत्र को देखा गया है, परमेश्वर ने अपने आप को खुले रूप से प्रकट किया है, परमेश्वर की महिमा प्रकट की गई है! परमेश्वर का गौरवशाली मुख अपनी चमक से चकाचौंध करता है; किसकी आंखें उसके प्रति अवज्ञा करने की हिम्मत कर सकती हैं? अवज्ञा का अर्थ है मृत्यु! अपने दिल में जो कुछ भी तुम सोचते हो, जो भी शब्द तुम कहते हो या जो कुछ भी तुम करते हो, उसके लिए थोड़ी-सी भी दया नहीं है। तुम लोग सब समझोगे और देखोगे कि तुम लोगों ने क्या पाया है—मेरे न्याय के अलावा कुछ नहीं! अगर तुम लोग मेरे वचनों को खाने और पीने के लिए अपना प्रयास नहीं करते हो, बल्कि मनमाने ढंग से बाधा डालते हो और मेरा निर्माण नष्ट करते हो, तो क्या मैं इसे बरदाश्‍त कर सकता हूं? मैं इस तरह के व्यक्ति के साथ नरमी नहीं करूंगा! यदि यह थोड़ा और गंभीर हुआ, तो तुम आग में भस्म हो जाओगे! सर्वशक्तिमान परमेश्वर एक आध्यात्मिक शरीर में प्रकट हुआ है, और सिर से पैर तक देह या रक्त से बिल्‍कुल जुड़ा नहीं है। वह ब्रह्मांडीय दुनिया से परे है, और तीसरे स्वर्ग के गौरवशाली सिंहासन पर बैठा प्रशासन करता है! ब्रह्मांड और सभी चीज़ें मेरे हाथों में हैं। मैं जो भी कहूंगा वही होगा। मेरा आदेश पूरा होगा। शैतान मेरे पैरों के तले है, वह एक अथाह गड्ढे में है! मेरे एक आदेश के जारी होने पर तो आकाश और पृथ्वी टल जाएंगे और उनका कोई अस्तित्‍व नहीं रहेगा! सभी चीज़ें नवीनीकृत हो जाएंगी और यह एक अटल सत्य है, जो अत्‍यधिक सत्य है। मैंने दुनिया को जीत लिया है, सभी दुष्टों पर विजय प्राप्त की है। मैं यहाँ बैठा तुम लोगों से बात कर रहा हूँ; जिनके पास कान हैं, उन्हें सुनना चाहिए और जो जीवित हैं उन्हें स्वीकार करना चाहिए।

दिन समाप्त हो जाएंगे; दुनिया की सभी चीज़ों का कोई मूल्य नहीं रहेगा, और सब कुछ नया बनकर उत्पन्न होगा। यह याद रखना! यह याद रखना! इस बात में कोई संदिग्‍धता नहीं हो सकती है! आकाश और पृथ्वी टल जाएँगे, परन्तु मेरी बातें कभी न टलेंगी! एक बार फिर मुझे तुम लोगों को प्रेरित करने दो: व्यर्थ में भागो मत! जागो! पश्चाताप करो और उद्धार हाथ में होगा! मैं पहले ही तुम लोगों के बीच प्रकट हो चुका हूं और मेरी वाणी उदय हो चुकी है। मेरी वाणी तुम लोगों के सामने उदय हो चुकी है, हर दिन वह तुम लोगों के सामने है, हर दिन वह ताज़ी और नई है। तुम मुझे देखते हो और मैं तुम्हें देखता हूं, मैं तुम्हारे साथ आमने-सामने निरंतर बात करता हूं। और फिर भी तुम मुझे अस्वीकार करते हो, तुम मुझे नहीं जानते हो; मेरी भेड़ें मेरे वचन सुनती हैं और फिर भी तुम लोग संकोच करते हो! तुम संकोच करते हो! तुम्हारा मन मोटा हो गया है, तुम्हारी आंखों को शैतान ने अंधा कर दिया है और तुम मेरे गौरवशाली मुख को देख नहीं पाते हो—यह कितना दयनीय है! कितना दयनीय है!

मेरे सिंहासन के सामने उपस्थित सात आत्माओं को पृथ्वी के सभी कोनों में भेजा जाता है और मैं कलीसियाओं से बात करने के लिए अपने संदेशवाहक भेजूंगा। मैं धर्मी और विश्वासयोग्य हूं, मैं वह परमेश्वर हूं जो मनुष्यों के दिल की गहराइयों की जांच करता है। पवित्र आत्मा कलीसियाओं से बात करता है और मेरे पुत्र के भीतर से निकलने वाले वचन मेरे हैं; जिनके कान हैं उन्हें सुनना चाहिए! जो जीवित हैं उन्हें स्वीकार करना चाहिए! बस उन्हें खाओ और पिओ, और संदेह न करो। जो लोग मेरी आज्ञा मानेंगे और मेरे वचनों का पालन करेंगे, उन्हें महान आशीष प्राप्त होंगे! जो लोग ईमानदारी से मेरे मुख की खोज करेंगे, उनके पास निश्चित रूप से नई रोशनी, नई प्रबुद्धता और नई अंतर्दृष्टि होगी; सब कुछ ताज़ा और नया होगा। मेरे वचन तुम्हारे लिए किसी भी समय प्रकट होंगे और वे तुम्हारी आत्मा की आंखें खोल देंगे ताकि तुम आध्यात्मिक दुनिया के सभी रहस्यों को देख सको और देख सको कि राज्य मनुष्य के बीच है। शरण में प्रवेश करो और सभी अनुग्रह और आशीष तुम्हें प्राप्त होंगे, अकाल और महामारी तुम्हें छू नहीं सकेंगी, भेड़िए, साँप, बाघ और तेंदुए तुम्हें नुकसान पहुंचाने में असमर्थ रहेंगे। तुम मेरे साथ जाओगे, साथ चलोगे और मेरे साथ महिमा में प्रवेश करोगे!

सर्वशक्तिमान परमेश्वर! उसका गौरवशाली शरीर खुले रूप से प्रकट होता है, पवित्र आध्यात्मिक शरीर उदय होता है और वह स्वयं पूर्ण परमेश्वर है! दुनिया और देह दोनों बदल गए हैं और पहाड़ी पर उसका रूप-परिवर्तन परमेश्वर का व्‍यक्तित्‍व है। वह अपने सिर पर सुनहरा मुकुट पहने हुए है, उसके वस्त्र पूर्ण रूप से श्वेत हैं, छाती पर सोने की पटुका बाँधे हुए है और दुनिया की सभी चीज़ें उसकी चरण-पीठ हैं। उसकी आँखें आग की ज्वाला के समान हैं, उसके मुख में तेज़ दोधारी तलवार है और वह अपने दाहिने हाथ में सात तारे लिए हुए है। राज्य का मार्ग असीम उज्ज्वल है और उसकी महिमा उदित हो रही और चमक रही है; पर्वत आनंदित हैं और जल हास्‍य मग्‍न हैं, सूर्य, चंद्रमा और तारे सभी अपनी क्रमबद्ध व्यवस्था में घूमते हैं, और अद्वितीय, सच्चे परमेश्वर का स्वागत करते हैं, जिनकी विजयी वापसी उनके छह हज़ार वर्ष की प्रबंधन योजना को पूरा करती है। ख़ुशी से सब कूदते और नाचते हैं! जय हो! सर्वशक्तिमान परमेश्वर अपने गौरवशाली सिंहासन पर बैठा है! गाओ! सर्वशक्तिमान का विजयी ध्वज राजसी, भव्‍य सिय्योन की ऊंचाई पर लहराता है! सभी राष्ट्र उत्साहित हैं, सभी लोग गा रहे हैं, सिय्योन पर्वत प्रसन्‍नता से हँस रहा है, परमेश्वर की महिमा का उदय हुआ है! मैंने कभी सपनों में भी नहीं सोचा था कि मैं कभी परमेश्वर का चेहरा देखूंगा, लेकिन आज मैंने इसे देखा है। हर दिन उसके साथ आमने-सामने, मैं अपना दिल खोलकर रखता हूं। खाने पीने का सभी कुछ, वह प्रचुरता से प्रदान करता है। जीवन, वचन, कार्य, सोच, विचार—उसका महिमामय प्रकाश इन सभी को उज्जवल करता है। वह रास्ते के हर कदम पर अगुवाई करता है, और यदि कोई दिल विद्रोह करता है तो उसका न्याय तुरंत होगा।

परमेश्वर के साथ मिलकर खाना, साथ रहना, साथ जीना, साथ होना, साथ चलना, साथ आनंद लेना, साथ-साथ महिमा और आशीष प्राप्त करना, परमेश्वर के साथ शासन साझा करना और राज्य में एक साथ होना—ओह कितना आनंददायक है! ओह कितना प्यारा है! हम हर दिन उसके साथ आमने-सामने होते हैं, हर दिन बोलते हैं, निरंतर वार्तालाप करते हैं, हर दिन नई प्रबुद्धता और नई अंतर्दृष्टि प्राप्त करते हैं। हमारी आध्यात्मिक आंखें खुल गई हैं और हम सब कुछ देखते हैं, आत्मा के सभी रहस्य हमें प्रकट होते हैं। पवित्र जीवन कितना निश्चिंत है। तेज़ी से भागो और रुको मत, निरंतर आगे बढ़ो, आगे इससे भी अधिक अद्भुत एक जीवन है। केवल मीठे स्वाद से संतुष्ट न हो, बल्कि हमेशा परमेश्वर में प्रवेश करने का प्रयास करो। वह सर्वव्यापी और प्रचुर है, और उसके पास सभी प्रकार की चीज़ें हैं जिनकी हम में कमी है। सक्रियता से सहयोग करो, उसके अंदर प्रवेश करो और कुछ भी कभी भी पहले जैसा नहीं रहेगा। हमारे जीवन का उत्थान होगा और कोई भी व्यक्ति, मामला या बात हमें परेशान नहीं कर पाएगी।

उत्थान! उत्थान! सच्चा उत्थान! परमेश्वर का जीवन उत्थान भीतर है और सभी वस्तुएं वास्तव में शांत हो जाती हैं! हम दुनिया और सांसारिक चीज़ो से परे चले जाते हैं, पतियों या बच्चों से कोई मोह नहीं रहता। बीमारी और वातावरण के नियंत्रण के परे चले जाते हैं। शैतान हमें परेशान नहीं कर सकता है। सभी आपदाओं से हम ऊपर हो जाते हैं—यह परमेश्वर को शासन की अनुमति देना है! हम शैतान को अपने कदमों के तले कुचल देते हैं, कलीसिया के लिए गवाही देते हैं और पूरी तरह से शैतान के बदसूरत चेहरे को बेनकाब करते हैं। कलीसिया का निर्माण मसीह में है, गौरवशाली शरीर का उदय हुआ है—यह स्‍वर्गारोहण में जीना है!


अध्याय 16

मनुष्य के पुत्र की गवाही के बाद, सर्वशक्तिमान परमेश्वर ने स्वयं को धार्मिकता के सूर्य के रूप में सार्वजनिक रूप से प्रकट किया। पहाड़ पर यही रूप-परिवर्तन है! अब यह अधिक और अधिक असली बनता जा रहा है, और वास्तविकता बन रहा है। हमने पवित्र आत्मा के काम की विधि देखी है, परमेश्वर स्वयं देहीय शरीर से उभरा है। वह न तो मनुष्य, न ही अंतरिक्ष, न ही भौगोलिक नियंत्रण में है; वह पृथ्वी और समुद्र की सीमाओं से परे है, वह पूरे ब्रह्मांड और पृथ्वी के छोरों तक पहुंचता है, और सभी राष्ट्र और सभी लोग चुपचाप उसकी आवाज़ सुन रहे हैं। जैसे-जैसे हम अपनी आध्यात्मिक आंखें खोलते हैं, हम देखते हैं कि परमेश्वर का वचन उसके महिमामय शरीर से निकला है; परमेश्वर स्वयं देह से उभरा है। वही साक्षात वास्तविक और पूर्ण परमेश्वर है। वह हमसे सार्वजनिक ढंग से बात करता है, वह हमारे आमने-सामने है, वह हमें सलाह देता है, वह हम पर दया करता है, वह हमारी प्रतीक्षा करता है, वह हमें दिलासा देता है, वह हमें अनुशासित करता है और हमारा न्याय करता है। वह हमें हाथ पकड़कर ले जाता है और हमारे लिए उसकी चिंता उसके भीतर एक लौ की तरह सुलगती है, एक उत्सुक दिल के साथ वह हमें शीघ्र जागृत होने और उसके भीतर प्रवेश करने के लिए प्रोत्साहित करता है। उसका अलौकिक जीवन हम सभी पर लाया गया है, और जो लोग उसके भीतर प्रवेश करेंगे वे उत्कृष्टता हासिल करेंगे, दुनिया और सभी दुष्टों पर विजय पाएंगे, और उसके साथ शासन करेंगे। सर्वशक्तिमान परमेश्वर है परमेश्वर का आध्यात्मिक शरीर। यदि वह निर्दिष्ट करेगा, तो वह होगा; यदि वह कहेगा, तो वह होगा, और यदि वह आदेश देगा, तो वह है; वही है एकमात्र सच्चा परमेश्वर! शैतान उसके पैरों तले एक अथाह गड्ढे में है। ब्रह्मांड का सब कुछ उसके हाथों में है; समय आ गया है, और सब कुछ शून्यता पर वापस आ जाएगा और पुनः उत्पन्न होगा।


अध्याय 17



कलीसिया निर्माणाधीन है और शैतान इसे ध्वस्त करने की पूरी कोशिश कर रहा है। यह मेरे निर्माण को किसी भी तरह से नष्ट कर देना चाहता है; इस कारण, कलीसिया को तुरंत शुद्ध किया जाना चाहिए। बुराई का ज़रा-सा भी तलछट शेष नहीं रहना चाहिए; कलीसिया को इस ढंग से शुद्ध किया जाना चाहिए ताकि यह निष्कलंक और उतनी ही शुद्ध हो जाए जितनी यह पहले थी और आगे भी वैसी ही रहे। तुम लोगों को जागते रहना चाहिए और सब समय प्रतीक्षा करनी चाहिए, और तुम लोगों को मेरे सामने अधिक बार प्रार्थना करनी चाहिए। तुम्हें शैतान की विभिन्न साजिशों और चालाक योजनाओं को पहचानना चाहिए, आत्माओं को पहचानना चाहिए, लोगों को जानना चाहिए और सभी प्रकार के लोगों, घटनाओं और चीजों को समझने में सक्षम होना चाहिए; तुम्हें मेरे वचनों को और अधिक खाना और पीना भी चाहिए, और इससे भी महत्वपूर्ण बात यह है कि तुम्हें उन्हें अपने आप खाने और पीने में सक्षम होना चाहिए। तुम अपने आप को पूरे सत्य से युक्त करो और मेरे सामने आओ, ताकि मैं तुम लोगों की आध्यात्मिक आँखें खोल सकूँ और तुम्हें आत्मा के भीतर निहित सभी रहस्यों को देखने का मौका दे सकूँ...। जब कलीसिया अपने निर्माण के चरण में आती है, तो संत युद्ध के लिए कूच करते हैं। शैतान के विभिन्न वीभत्स लक्षण तुम सभी के सामने रखे जाते हैं : क्या तुम रुकते और पीछे हट जाते हो, या तुम मुझ में भरोसा रखकर खड़े हो जाते हो और आगे बढ़ना जारी रखते हो? शैतान के भ्रष्ट और घिनौने लक्षणों को पूरी तरह से उजागर कर दो, कोई भावुकता न रखो और कोई दया मत दिखाओ! मौत तक शैतान से लड़ते रहो! मैं तुम्हारे पीछे हूँ और तुममें एक मर्द बच्चे की भावना होनी चाहिए! शैतान अपनी मौत की पीड़ा में अंतिम प्रहार कर रहा है, लेकिन फिर भी वह मेरे न्याय से बच निकलने में असमर्थ ही रहेगा। शैतान मेरे पैरों तले है और उसे तुम लोगों के पैरों तले भी कुचला जा रहा है—यह एक तथ्य है!

सभी धार्मिक बाधकों और कलीसिया की संरचना को ध्वस्त करने वालों के प्रति ज़रा-सी भी सहनशीलता नहीं दिखायी जा सकती, बल्कि तुरंत उनका न्याय किया जाएगा; शैतान का पर्दाफ़ाश किया जाएगा, उसे पैरों तले कुचला जाएगा, उसे पूरी तरह से नष्ट कर दिया जाएगा और उसके छिपने के लिए कोई जगह नहीं छोड़ी जाएगी। सभी तरह के हैवान और भूत निश्चित रूप से मेरे सामने अपना असली रूप प्रकट कर देंगे और मैं उन सभी को अथाह कुंड में डाल दूंगा जिससे वे कभी मुक्त नहीं होंगे; वे सब हमारे पैरों तले होंगे। यदि तुम सत्य की खातिर एक अच्छी लड़ाई लड़ना चाहते हो, तो सबसे पहले, तुम्हें शैतान को काम करने का कोई मौका नहीं देना चाहिए—ऐसा करने के लिए तुम्हें एकमत होना पड़ेगा और मिलजुल कर सेवा करने में समर्थ होना होगा, अपनी सभी धारणाओं, विचारों, मतों और काम करने के तरीकों को छोड़ना होगा, मेरे भीतर अपने दिल को शांत करना होगा, पवित्र आत्मा की आवाज़ पर ध्यान देना होगा, पवित्र आत्मा के कार्य के प्रति चौकस रहना होगा और परमेश्वर के वचनों का विस्तार से अनुभव करना होगा। तुम्हारी बस एक ही मंशा होनी चाहिए, और वह ये कि मेरी इच्छा पूरी हो। इसके अलावा तुम्हारी और कोई मंशा नहीं होनी चाहिए। तुम्हें अपने पूरे दिल से मेरी ओर देखना चाहिए, मेरे सारे कामों और चीजों को करने के मेरे तरीकों को बारीकी से देखना चाहिए और ज़रा-भी लापरवाह नहीं होना चाहिए। तुम्हारी आत्मा प्रखर हो और तुम्हारी आँखें खुली हों। आम तौर पर, जब उनकी बात आती है जिनके इरादे और उद्देश्य सही नहीं होते, और साथ ही उनकी जो दूसरों के द्वारा देखे जाना पसंद करते, जो चीज़ों को करने के लिए उतावले होते हैं, जो बाधा डालने में उद्यत होते हैं, जो धार्मिक सिद्धांतों की झड़ी लगाने में अच्छे होते हैं, जो शैतान के अनुचर होते हैं, आदि—ऐसे लोग जब खड़े हो जाते हैं तो वे कलीसिया के लिए कठिनाइयाँ बन जाते हैं, और भाई-बहनों द्वारा परमेश्वर के वचनों को खाने-पीने को व्यर्थ कर देते हैं। अगर तुम इस तरह के लोगों को ढोंग करते हुए पाओ, तो तुरंत उन पर प्रतिबंध लगा दो। यदि वे बार-बार फटकारे जाने पर भी न बदलें, तो उन्हें नुकसान उठाना पड़ेगा। यदि वे लोग जो अपने तौर-तरीक़ों में जिद्दी होते हैं, वे अपना बचाव करने और अपने पापों को ढँकने की कोशिश करें, तो कलीसिया को उन्हें तुरंत बहिष्कृत कर देना चाहिए और उनकी चालबाज़ी के लिए कोई जगह नहीं छोड़नी चाहिए। थोड़ा-सा बचाने की कोशिश में बहुत कुछ न खो देना; अपनी निगाह मुख्य बातों पर बनाये रखो।

अब तुम्हारी आध्यात्मिक आँखें खुल जानी चाहिए, और तुम्हें कलीसिया के अनेक प्रकार के लोगों को पहचानने में समर्थ होना चाहिए :

किस तरह के लोग आध्यात्मिक मामलों को समझते हैं और आत्मा को जानते हैं?

किस तरह के लोग आध्यात्मिक मामलों को नहीं समझते?

किस तरह के लोगों की आत्मा दुष्ट होती है?

किस तरह के लोगों में शैतान का काम होता है?

किस तरह के लोग बाधा डालने के आदी होते हैं?

किस तरह के लोगों में पवित्र आत्मा कार्य होता है?

किस तरह के लोग परमेश्वर के भार के प्रति का विचारशीलता दिखाते हैं?

किस तरह के लोग मेरी इच्छा पूरी कर सकते हैं?

मेरे वफ़ादार गवाह कौन हैं?

यह जान लो कि आज का सबसे ऊँचा दर्शन वह प्रबोधन है जो पवित्र आत्मा सभी कलीसियाओं को देता है। इन चीज़ों के बारे में उलझन में न पड़ो; बल्कि, उन्हें पूरी तरह से समझने के लिए समय निकालो—यह तुम लोगों के जीवन-विकास के लिए बेहद महत्वपूर्ण है! यदि तुम अपनी आँखों के सामने की इन चीज़ों को नहीं समझते हो, तो तुम आगे के रास्ते पर चलने में असमर्थ होगे; तुम हर समय प्रलोभन और दासत्व के खतरे में रहोगे, और मुमकिन है कि तुम निगल लिए जाओ। अब मुख्य बात यह है कि तुम अपने दिल में मेरे करीब आने में सक्षम होने पर ध्यान केंद्रित करो, मेरे साथ अधिक वार्तालाप करो। तुम्हारे अंदर जो भी कमी है या तुम्हारी जो तलाश है, वह मेरे करीब होकर और मेरे साथ वार्तालाप करने से पूरी हो जाएगी। तुम्हारे जीवन को निश्चित रूप से पोषण दिया जाएगा और तुम्हारे अंदर नया प्रबोधन होगा। मैं कभी इस बात पर ध्यान नहीं देता कि तुम पहले कितने अज्ञानी थे, न ही मैं अपने दिमाग में तुम लोगों के पिछले अपराधों पर अटका रहता हूँ। मैं तो यह देखता हूँ कि तुम मुझे किस तरह प्यार करते हो : क्या तुम मुझे बाकी सभी चीज़ों से अधिक प्यार कर सकते हो? मैं यह देखता हूँ कि क्या तुम अपने अज्ञान को मिटाने के लिए मुड़कर मुझ पर भरोसा कर सकते हो या नहीं। कुछ लोग मेरा विरोध करते हैं, खुले तौर पर मेरी अवज्ञा करते हैं, और दूसरों की आलोचना करते हैं; वे मेरे वचनों को नहीं जानते हैं, और वे मेरे मुखमंडल को ढूँढ पाएँ, इसकी संभावना और भी कम है। मेरे सम्मुख जो लोग ईमानदारी से मेरी खोज करते हैं, जिनके दिल में धार्मिकता के लिए भूख और प्यास होती है, मैं तुम्हें प्रबुद्ध करूँगा, तुम्हारे सामने प्रकट करूँगा, तुम्हारी आँखों से मुझे देखने दूँगा और मेरी इच्छा को व्यक्तिगत रूप से समझने दूँगा; मेरा दिल निश्चित रूप से तुम्हारे सामने प्रकट किया जाएगा, ताकि तुम समझ सको। तुम्हें उसका अभ्यास करना चाहिए जिसे मैं अपने वचनों से तुम्हारे भीतर प्रबुद्ध करता हूँ; वर्ना तुम्हारा न्याय किया जाएगा। मेरी इच्छा का पालन करोगे तो तुम अपने मार्ग से भटकोगे नहीं।

जो लोग मेरे वचनों में प्रवेश करना चाहते हैं, उन पर अनुग्रह और आशीर्वाद दुगुने हो जाएँगे, वे हर दिन एक नया प्रबोधन और अंतर्दृष्टि प्राप्त करेंगे और रोज़ाना मेरे वचनों को खाने और पीने से वे अधिक ताज़ा महसूस करेंगे। वे अपने मुंह से इसका स्वाद चखेंगे : यह कितना मधुर है! ... तुम सावधान रहना, और तुम संतुष्ट न हो जाना जब तुम्हें कुछ अंतर्दृष्टि और मिठास का स्वाद मिले; मुख्य बात है आगे की खोज करते रहना! कुछ लोग सोचते हैं कि पवित्र आत्मा का कार्य सचमुच अद्भुत और वास्तविक है—यह यकीनन सर्वशक्तिमान परमेश्वर के व्यक्तित्व का खुले तौर पर प्रकट होना है, और इससे भी बड़े संकेत और चमत्कार आगे होने वाले हैं। हर समय सावधान और जागते रहो, अपनी आँखों को स्रोत पर टिकाये रखो, मेरे सामने शांत रहो, ध्यान दो, सावधानीपूर्वक सुनो, और मेरे वचनों के बारे में निश्चित रहो। कोई अस्पष्टता नहीं रह सकती है; यदि तुम ज़रा-भी संदेह करोगे तो मुझे डर है कि तुम द्वार से बाहर निकाल दिये जाओगे। दृष्टि को स्पष्ट रखो, ठोस जमीन पर खड़े रहो, जीवन की इस धारा का अनुसरण करो और यह जहाँ भी बहे, इसका सावधानी से अनुसरण करो; तुम्हें ज़रा-सी भी इंसानी हिचकिचाहट बिलकुल नहीं रखनी चाहिए। बस खाओ, पिओ और प्रशंसा करो; निर्मल हृदय से खोज करो और कभी हार न मानो। तुम जो कुछ समझ न पाओ, उसे मेरे सामने लाते रहो और सुनिश्चित करो कि अपने मन में कोई संदेह न पालो ताकि तुम बड़ी हानि से बच सको। बढ़े चलो! बढ़े चलो! मेरे पास रहो! अपनी अड़चनों से मुक्त हो जाओ और स्वच्छंद न बनो। आगे बढ़ो, जी-जान से खोज करो और पीछे न हटो। तुम्हें हमेशा अपने हृदय को अर्पित करना चाहिए और एक भी पल खोना नहीं चाहिए। पवित्र आत्मा के पास करने के लिए लगातार नया कार्य होता है, वह हर दिन नया काम करता है और हर दिन उसके पास नया प्रबोधन भी होता है; पहाड़ पर एक रूपान्तरण, परमेश्वर का पवित्र आध्यात्मिक शरीर प्रकट हुआ है! धार्मिकता का सूर्य प्रकाश देता है और चमकता है; सभी राष्ट्रों और सभी लोगों ने तुम्हारे महिमापूर्ण मुखमंडल को देखा है। मेरी रोशनी उन सभी पर चमकेगी जो मेरे सामने आते हैं। मेरे वचन प्रकाश हैं, तुम्हें आगे की राह दिखाते हैं। चलते वक्त, तुम लोग दाएँ या बाएँ नहीं मुड़ोगे, बल्कि मेरे प्रकाश में चलोगे, तुम्हारा दौड़ना व्यर्थ का परिश्रम न होगा। तुम्हें पवित्र आत्मा के कार्य को स्पष्ट रूप से देखना चाहिए; मेरी इच्छा इसी में निहित है। सभी रहस्य गुप्त हैं लेकिन वे धीरे-धीरे तुम्हारे सामने प्रकट किये जाएँगे। मेरे वचनों को हर समय ध्यान में रखो तथा मेरे साथ और अधिक संवाद करने के लिए, मेरे सामने आओ। पवित्र आत्मा का कार्य आगे बढ़ता है। मेरे पद-चिन्हों पर चलो; आगे महान चमत्कार हैं और वे तुम्हारे सामने एक-एक कर प्रकट किये जाएँगे। जो लोग ध्यान रखते हैं, प्रतीक्षा करते हैं और जागते हैं, वही उन्हें देखेंगे। सुनिश्चित करो कि ढीले न पड़ जाओ। परमेश्वर की प्रबंधन योजना अपने अंतिम चरण पर पहुंच रही है, कलीसिया की संरचना का निर्माण कामयाब होगा, विजेताओं की संख्या पहले से ही तय की जा चुकी है, विजयी नर-शिशु को तैयार किया जाएगा और वे मेरे साथ राज्य में प्रवेश करेंगे, मेरे साथ राज्य-भार उठाएंगे, लौह-दंड से सभी देशों पर शासन करेंगे और एक साथ महिमा में होंगे!


अध्याय 18


कलीसिया का निर्माण करना एक आसान काम नहीं है! मैं इसे बनाने में अपना पूरा दिल लगाता हूँ, और शैतान इसे तोड़ गिराने के लिए हर कोशिश करेगा। यदि तुम निर्मित होना चाहते हो, तो तुम्हारे पास अंतर्दृष्टि का होना आवश्यक होगा; तुम्हें मेरे अनुसार जीवन जीना होगा, मसीह का गवाह बनना होगा, मसीह को ऊंचाई पर रखना होगा और मेरे प्रति निष्ठावान रहना होगा। तुम्हें बहाने नहीं बनाने चाहिए, बल्कि इसकी जगह निःशर्त पालन करना चाहिए; तुम्हें सभी परीक्षणों को सहना होगा, और जो कुछ मुझ से आता है उसे स्वीकार करना होगा। पवित्र आत्मा तुम्हारा नेतृत्व करने में जो कुछ भी करे, तुम्हें उसका अनुपालन करना होगा। तुम्हारे पास तीव्र उत्साह और चीज़ों को परखने की क्षमता अवश्य होनी चाहिए। तुम्हें लोगों को समझना होगा और दूसरों का अंधाधुंध अनुसरण करने से बचना होगा, अपनी आध्यात्मिक आँखों को उज्ज्वल रखना होगा और चीजों की गहन जानकारी रखनी होगी। जिन लोगों के मन मुझसे समस्वर हैं, उन्हें मेरे लिए गवाह बनना होगा और शैतान के खिलाफ़ निर्णायक लड़ाई लड़नी होगी। निर्मित होना और युद्ध करना, तुम्हें ये दोनों ही करने होंगे। मैं तुम सभी के बीच हूँ, मैं तुम सभी का समर्थन करता हूँ और मैं तुम सभी का आश्रय हूँ।

इस कार्य का पहला चरण है स्वयं को शुद्ध करना, एक परिवर्तित व्यक्ति बनना और एक स्थिर स्वभाव का होना। चाहे परिवेश अच्छा हो या बुरा, तुम्हें मेरे अनुसार जीवित रहना होगा, और चाहे तुम घर पर हो या किसी अन्य माहौल में, तुम्हें किसी अन्य की वजह से, या कुछ घटनाओं या बातों की वजह से, डगमगाना नहीं होगा। और तुम्‍हें दृढ़ रहना होगा, हमेशा की ही तरह मसीह को जीना और स्‍वयं परमेश्‍वर को अभिव्यक्त करना होगा। तुम्हें अपना कार्य करना होगा और अपने कर्तव्यों को सामान्य रूप से पूरा करना होगा; यह केवल एक बार नहीं किया जा सकता, बल्कि इसे निरंतर करते रहना होगा। तुम्हें मेरे दिल को अपना दिल मानना होगा, मेरे इरादों को तुम्हारे विचार बनाना होगा, तुम्हें पूरी स्थिति पर विचार करना होगा, मसीह को स्वयं तुमसे प्रकट होने देना होगा, और दूसरों के समन्वय में सेवा करनी होगी। तुम्हें पवित्र आत्मा के कार्य के साथ तालमेल रखना होगा और अपने आप को पवित्र आत्मा की उद्धार-पद्धति में झोंक देना होगा। तुम्हें स्वयं को रिक्त करना होगा और एक निर्दोष और खुला व्यक्ति बनना होगा। तुम्हें सामान्य रूप से सभी भाइयों और बहनों के साथ संगति और बातचीत करनी होगी, उत्साह से काम करने में सक्षम होना होगा, उनसे प्रेम करना होगा, उनकी ताक़त को तुम्हारी अपनी कमज़ोरियों को संतुलित करने देना होगा, कलीसिया में निर्मित होने की खोज करनी होगी। तभी तुम वास्तव में राज्य के भागीदार बन सकते हो।


अध्याय 19


ज्यों-ज्यों पवित्र आत्मा का कार्य आगे बढ़ रहा है, परमेश्वर ने एक बार फिर हमें पवित्र आत्मा के कार्य की एक नई पद्धति में प्रवेश कराया है। परिणामस्वरूप, यह अपरिहार्य है कि कुछ लोगों ने मुझे गलत समझा और मुझसे शिकायतें की है। कुछ लोगों ने मेरा प्रतिरोध और मेरा सामना किया है, और मेरी जाँच-पड़ताल की है। हालांकि, मैं अभी भी अनुग्रहपूर्वक तुम लोगों के पश्चाताप करने और सुधरने की प्रतीक्षा कर रहा हूँ। पवित्र आत्मा के कार्य की पद्धति में परिवर्तन का होना परमेश्वर का खुले तौर पर प्रकट होना है। मेरा वचन अपरिवर्तित रहेगा! चूँकि यह तुम हो जिसे मैं बचा रहा हूँ, मैं तुम्‍हें बीच राह पर नहीं छोड़ दूँगा। पर तुम लोगों के अंदर संदेह हैं और तुम लोग खाली हाथ वापस जाना चाहते हो। तुम लोगों में से कुछ आगे बढ़ने से रुक गए हैं जबकि अन्य लोग देख रहे हैं और इंतज़ार कर रहे हैं। कुछ अन्य लोग स्थिति का निष्क्रियता से पालन कर रहे हैं, जबकि कुछ तो बस नकल उतार रहे हैं। तुम लोगों ने सचमुच अपने दिलों को कठोर कर लिया है! मैंने तुम लोगों से जो कुछ कहा, तुमने उसे लेकर अपने अहंकार और घमण्ड में बदल दिया है। इस बारे में और सोचो—यह और कुछ नहीं, बल्कि दया और न्याय के वचनों का तुम सभी पर आ पहुँचना है। पवित्र आत्मा यह देखकर कि तुम लोग वाकई विद्रोही हो, सीधे तौर पर बोलता और विश्लेषण करता है। तुम लोगों को भय होना चाहिए। लापरवाही से या बिना सोचे-विचारे कुछ भी काम न करो। तुम लोग निष्‍प्रभावी, अभिमानी या दुराग्रही न बनो! मेरे वचन पर अमल करने के लिए तुम्‍हें और अधिक ध्यान देना चाहिए, और जहाँ भी तुम जाओ, तुम्हें हर जगह मेरे वचन को जीना चाहिए, ताकि वे वास्तव में तुम्‍हें अंदर से बदल सके तुम मेरा स्वभाव पा सको। ये सच्चे परिणाम हैं।

कलीसिया के निर्माण के लिए, तुम में एक विशेष उच्‍चता होनी चाहिए, और तुम्‍हें अपने पूरे हृदय से निरंतर खोजना चाहिए, साथ ही तुम्हें पवित्र आत्मा का ताप और शुद्धिकरण प्राप्त करना होगा और एक रूपांतरित व्यक्ति बनना होगा। ऐसी परिस्थितियों में ही कलीसिया का निर्माण किया जा सकता है। पवित्र आत्मा के कार्य ने अब कलीसिया के निर्माण का प्रारंभ करने के लिए तुम लोगों का नेतृत्व किया है। यदि तुम लोग मतिभ्रंश और ढीले-ढाले तरीके से व्यवहार करते रहे, जैसा कि पहले करते थे, तो तुम लोगों से कोई आशा नहीं की जा सकती। तुम्‍हें सभी सच्चाइयों से लैस होना होगा और आध्यात्मिक विवेक रखना होगा, और मेरी बुद्धिमत्‍ता के अनुसार तुम्‍हें उचित मार्ग पर चलना होगा। कलीसिया के निर्माण के लिए, तुम्‍हें आत्मा के जीवन में जीना होगा और केवल बाहर से दिखावटी तौर पर नक़ल करने से बचना होगा। तुम्‍हारे जीवन में विकास की प्रक्रिया वही प्रक्रिया है जिससे तुम बने होते हो। हालांकि, ध्यान रखो कि जो लोग आध्यात्मिक उपहारों पर निर्भर हैं या जो आध्यात्मिक बातों को समझने में अक्षम हैं या जिनमें व्यावहारिकता की कमी है, और वे लोग भी जो हर समय मेरे साथ संपर्क बनाए रखने में और मेरे पास आने में असमर्थ होते हैं, वे कभी निर्मित नहीं हो सकते हैं। जो लोग अपने मन को अवधारणाओं में तल्लीन रखते हैं या मान्यताओं में जीते हैं, उन्हें निर्मित नहीं किया जा सकता, और न ही उन्‍हें जो अपने आवेशों से निर्देशित होते हैं। चाहे परमेश्वर तुम्‍हारे साथ कैसा भी व्यवहार करे, तुम्‍हें उनके समक्ष पूरी तरह से समर्पण करना होगा। अन्यथा, तुम्‍हारा निर्माण नहीं किया जा सकता। जो लोग अपनी आत्म-महत्ता, आत्म-तुष्टि, अपने अभिमान और संतोष में लीन रहते हैं और जो एहसान जताते या दिखावा करते हैं, उन्हें निर्मित नहीं किया जा सकता है। जो लोग दूसरों के साथ ताल-मेल में रह कर सेवा नहीं कर सकते, उनका निर्माण नहीं किया जा सकता। जिनके पास कोई आध्यात्मिक विवेक नहीं है, और जो किसी भी अगुआ का आँखें मूँद कर अनुसरण करते हैं, उन्हें भी नहीं बनाया जा सकता है, और जो लोग मेरे इरादों को समझने में नाकाम रहते हैं और पुरानी परिस्थितियों में जी रहे हैं, उनका भी निर्माण नहीं किया जा सकता। जो लोग नई रोशनी का पालन करने में बहुत धीमे हैं और जिनके पास आधार के रूप में कोई जीवनदृष्टि नहीं है, उन्हें निर्मित नहीं किया जा सकता है।

कलीसिया को और किसी विलम्‍ब के बिना बनाया जाना चाहिए, और इसके लिए मैं अति-चिंतित हूँ। तुम्हें सकारात्मक पक्ष पर ध्यान केंद्रित करके शुरू करना चाहिए, और अपनी सारी शक्ति के साथ खुद को प्रस्तुत करके, निर्माण कि धारा में स्‍वयं को शामिल करना चाहिए। अन्यथा, तुम्हें अस्वीकार कर दिया जाएगा। जो कुछ भी छोड़ देने के योग्‍य है, तुम्‍हें उसका पूरी तरह से त्याग कर देना चाहिए, और जो आत्‍मसात करने योग्‍य है मात्र उसे ही ग्रहण करना चाहिए। तुम्‍हें मेरे वचन की वास्तविकता को जीना चाहिए, और तुम्‍हें सतही और असंगत मामलों पर ध्यान नहीं देना चाहिए। अपने आप से पूछो, तुमने मेरे वचन में से कितना ग्रहण किया है? तुम मेरे वचन से कितना जीते हो? तुम्‍हें अपने मन में स्पष्ट रहना चाहिए और जल्दबाजी में कुछ भी करने से बचना चाहिए। अन्यथा, यह केवल नुकसान पहुँचाएगा, और तुम्‍हें जीवन में आत्म-विकास करने में मदद नहीं करेगा। तुम्‍हें सत्य को समझना चाहिए, इस पर अमल करना जानना चाहिए, और मेरे वचन को सही मायने में तुम्‍हारा जीवन बनने देना चाहिए। यही इस मामले का मूल है!

चूँकि कलीसिया का निर्माण अब एक महत्वपूर्ण क्षण पर पहुँच गया है, शैतान योजना बना रहा है और इसे ध्वस्त करने के लिए पूरी कोशिश कर रहा है। तुम लोगों को लापरवाह नहीं होना चाहिए, बल्कि अपने उत्साह में सावधान और विवेकशील रहना चाहिए। ऐसे विवेक के बिना, तुम लोगों को बड़ा नुकसान होगा। यह कोई तुच्छ बात नहीं है। तुम लोग इसे महत्व की बात मानो। शैतान झूठे दिखावे और नकली चीज़ों को पेश करने में सक्षम है जिनकी सामग्री की गुणवत्ता बहुत भिन्न होती है। लोग इतनी मूर्खता और लापरवाही से व्यवहार करते हैं, और उनमें विवेक की कमी है, जिसका अर्थ है कि तुम लोग हर समय समझदार और शांत नहीं रह सकते हो। तुम लोगों के दिल जाने कहाँ होते हैं। सेवा एक सम्मान और एक नुकसान भी है। यह तुम्‍हें या तो आशीष तक या दुर्भाग्य तक ले जा सकती है। मेरी उपस्थिति में मौन रहो और मेरे वचन के अनुसार जीते रहो, जिससे तुम वास्तव में जागरूक रहोगे और अपने उत्साह में विवेकशील बने रहोगे। जब भी शैतान आएगा, तुम तुरंत उसके सामने अपनी रक्षा करने में सक्षम रहोगे, और उसके आने का पूर्वाभास भी कर लोगे; तुम अपनी आत्‍मा में वाकई बेचैनी महसूस करोगे। शैतान का वर्तमान काम प्रचलित रुझानों के बदलाव के अनुसार बदलता रहता है। जब लोग मतिभ्रंश ढंग से व्यवहार करते हैं और असावधानी बरतते हैं, तो वे बंधन में रहते हैं। तुम्हें हर समय सतर्क रहना होगा और अपनी आँखें खुली रखनी होंगी। अपने स्वयं के लाभ और हानि पर विवाद न करो, या अपने स्वयं के लाभ की ही गणना न करो। बल्कि, मेरी इच्छा पूरी हो इसकी माँग करो।

वस्तुएँ समान दिख सकती हैं लेकिन उनकी गुणवत्ता भिन्न हो सकती है। इस कारण, तुम्‍हें व्यक्तियों और आत्माओं को भी पहचानना होगा। तुम्‍हें विवेक का अभ्यास करना चाहिए और आध्यात्मिक रूप से स्पष्ट बने रहना चाहिए। जब शैतान का विष प्रकट होगा, तो तुम्हें इसे फ़ौरन पहचानने में समर्थ होना चाहिए। वह परमेश्वर के न्याय की रोशनी से बच नहीं सकता है। आत्‍मा में रहते हुए, तुम लोगों को अपनी आत्मा में पवित्र आत्मा की वाणी गौर से सुनने के प्रति ध्यान देना चाहिए; दूसरों का अंधा अनुकरण न करो या असत्‍य को सत्‍य मान लेने की भूल न करो। कोई भी नेतृत्व करे, उसका यूँ ही पालन न करने लगो, ऐसा न हो कि तुम्‍हें बहुत नुकसान हो जाए। उससे तुमको कैसा महसूस हो रहा है? क्या तुम लोगों ने परिणामों को महसूस किया है? तुम्‍हें बिना सोचे समझे सेवा में हस्तक्षेप नहीं करना चाहिए या उसमें अपनी राय नहीं देनी चाहिए, नहीं तो मैं तुम्‍हें गिरा दूँगा। इससे भी बदतर, यदि तुम आज्ञा मानने से इंकार करते हो और अपनी ही बात कहते और मनमानी करते हो, तो मैं तुमको हटा दूँगा! कलीसिया को और अधिक लोगों को बटोरने की ज़रूरत नहीं है; इसे उन लोगों की आवश्यकता है जो परमेश्वर से सच्‍चाई से प्रेम करते हों और वास्तव में मेरे वचन के अनुसार जीते हों। तुम्‍हें अपनी वास्तविक स्थिति के बारे में पता होना चाहिए। अगर गरीब लोग खुद को धनी समझें तो क्या यह खुद को धोखा देना नहीं है? कलीसिया के निर्माण के लिए, तुम्‍हें आत्मा का अनुपालन करना चाहिए। आँखें बंद करके कार्य न करो, लेकिन अपने स्थान पर टिके रहो और अपना स्वयं का कार्य पूरा करो। तुम्‍हें अपनी भूमिकाओं से बाहर कदम नहीं उठाना चाहिए, लेकिन अपनी पूरी ताक़त के साथ तुम जो कुछ भी कर सकते हो, उसे पूरा करना चाहिए, और तब मेरा हृदय संतुष्ट होगा। ऐसा नहीं है कि तुम सभी एक ही कार्य में सेवा का योगदान करोगे। बल्कि, तुममें से प्रत्येक को अपनी भूमिका निभानी चाहिए और कलीसिया में अन्य लोगों के साथ मिल कर अपनी-अपनी सेवा को समर्पित करना चाहिए। तुम लोगों की सेवा इधर या उधर भटकनी नहीं चाहिए।


अध्याय 20



पवित्र आत्मा का कार्य तेज़ी से आगे बढ़ रहा है, और तुम लोगों को एक बिल्कुल नई दुनिया में लेकर आ रहा है, अर्थात् तुम लोगों के सामने राज्य के जीवन की वास्तविकता प्रकट हो गई है। पवित्र आत्मा द्वारा बोले जाने वाले वचनों ने स्पष्टता से तुम्हारे दिल की गहराई का खुलासा किया है और इसके परिणामस्वरूप तुम लोगों के सामने एक के बाद एक तस्वीर प्रकट हो रही है। जिन लोगों में धार्मिकता की भूख और प्यास है, जो आज्ञा का पालन करने का इरादा रखते हैं, वे निश्चित रूप से सिय्योन में रहना जारी रखेंगे और नए यरुशलेम में रहेंगे। वे निश्चित रूप से मेरे साथ महिमा और गौरव प्राप्त करेंगे, और मेरे साथ सुंदर आशीष बांटेंगे। आध्यात्मिक दुनिया के कुछ रहस्य तुमने अभी तक नहीं देखे हैं, क्योंकि तुम लोगों की आध्यात्मिक आंखें खुली नहीं हैं; सभी चीज़ें बिल्कुल अद्भुत हैं, और चमत्कार और अजूबे, ऐसी चीज़ें जिनके बारे में लोगों ने कभी सोचा नहीं है, धीरे-धीरे सच होंगे। सर्वशक्तिमान परमेश्वर अपना महानतम चमत्कार दिखाएगा ताकि ब्रह्मांड और पृथ्वी के कोने और सभी राष्ट्र और लोग उन्हें अपनी आंखों से देख सकें, और देखें कि मेरी महिमा, धार्मिकता और सर्वशक्तिमत्ता किसमें उपस्थित है। दिन करीब आ रहा है! अब एक बेहद महत्वपूर्ण क्षण है—क्या तुम पीछे हटोगे या तुम अंत तक दृढ़ रहोगे और कभी वापस नहीं मुड़ोगे? किसी भी व्यक्ति, मामले या चीज़ की ओर न देखो, दुनिया, या अपने पतियों, बच्चों या जीवन के बारे में अपनी गलतफ़हमियों की ओर न देखो; बस मेरे प्रेम और दया की ओर देखो, देखो कि मैंने तुम सबको प्राप्त करने के लिए क्या कीमत चुकाई है, मैं क्या हूं, और ये बातें तुम लोगों को पर्याप्त प्रोत्साहन प्रदान देंगी।

समय इतना करीब है और मेरी इच्छा को शीघ्र हासिल किया जाना चाहिए। जो मेरे नाम पर हैं उन्हें मैं नहीं त्यागूँगा, बल्कि तुम सबको महिमा में लेकर आऊंगा। लेकिन यह देखा जा सकता है कि अब एक महत्वपूर्ण क्षण है। अगर कोई अगला कदम नहीं उठा सकता है, तो वह पूरा जीवन अपने लिए विलाप करेगा और जब बहुत देर हो चुकी होगी तो अफ़सोस करेगा। अब तुम लोगों की हैसियत का एक व्यावहारिक परीक्षण किया जाएगे यह देखने के लिए कि क्या कलीसिया को बनाया जा सकता है या नहीं और क्या तुम लोग एक-दूसरे की आज्ञा का पालन कर सकते हो या नहीं। इस पहलू से देखा जाए, तो तुम्हारी आज्ञाकारिता वास्तव में एक ऐसी आज्ञाकारिता है जिसमें तुम चयन करते हो—हालांकि तुम एक व्यक्ति की आज्ञा का पालन कर पाते हो, लेकिन तुम्हारे लिए दूसरों की आज्ञा का पालन करना मुश्किल हो सकता है। जब तुम मानव अवधारणाओं पर निर्भर रहते हो, तो वास्तव में तुम्हारे आज्ञाकारी होने का कोई रास्ता नहीं है। परंतु, परमेश्वर के विचार हमेशा मनुष्यों से आगे रहते हैं! मसीह ने मृत्यु तक पालन किया और उसकी मौत क्रूस पर हुई। मसीह ने किसी भी परिस्थिति या कारण के बारे में कुछ भी नहीं कहा; जब तक वह उसके पिता की इच्छा थी, उसने स्वेच्छा से पालन किया। तुम्हारी वर्तमान आज्ञाकारिता बहुत सीमित है। मैं तुम लोगों से कहता हूँ, लोगों का कहा मानना आज्ञाकारिता नहीं है, बल्कि, इसका अर्थ है पवित्र आत्मा के कार्य का आज्ञापालन करना, और स्वयं परमेश्वर का आज्ञा पालन करना। मेरे वचन तुम लोगों को भीतर से नया बना रहे हैं और परिवर्तित कर रहे हैं, अन्यथा कौन किसका पालन करेगा? तुम सभी दूसरों के प्रति अवज्ञाकारी हो। तुम सबको इसे समझने के लिए समय देना चाहिए कि आज्ञाकारिता क्या है और तुम लोग आज्ञाकारिता के जीवन को कैसे जी सकते हो। तुम्हें मेरे सामने अधिक आकर इस मामले पर साहचर्य करनी होगी, और धीरे-धीरे तुम इसे समझ पाओगे, और परिणामस्वरूप तुम अपनी भीतरी अवधारणाओं और विकल्पों को छोड़ दोगे। मैं चीज़ों को जिस तरह से करता हूं, उसे लोगों के लिए पूरी तरह समझना मुश्किल होता है। यह महत्वपूर्ण नहीं है कि लोग कितने अच्छे या सक्षम हैं—मैं परमेश्वर की सर्वशक्तिमत्ता को प्रकट करने के लिए सबसे अज्ञानी, सबसे महत्वहीन का उपयोग करता हूं, और साथ ही कुछ लोगों की अवधारणाओं, विचारों और विकल्पों को उलट देता हूं। परमेश्वर के कर्म बहुत आश्चर्यजनक हैं, और वे लोगों की अटकलबाज़ी से बहुत आगे हैं!

यदि तुम वास्तव में एक ऐसा व्यक्ति बनना चाहते हो जो मेरे लिए गवाही दे, तो तुम्हें सत्य को शुद्धता के साथ प्राप्त करना चाहिए और न कि त्रुटियों के साथ। तुम्हें मेरे वचनों को अभ्यास में लाने पर अधिक ध्यान देना चाहिए, अपने जीवन को शीघ्र परिपक्व करने की खोज करनी चाहिए। बिना मोल की वस्तुओं की तलाश मत करो; वे तुम लोगों के जीवन की प्रगति के लिए बिल्कुल लाभदायक नहीं हैं। तुम्हें केवल तब बनाया जा सकता है जब तुम्हारा जीवन परिपक्व हो जाए और केवल तब तुम्हें राज्य में लाया जा सकता है—इसमें कोई भी संदेह नहीं है। मैं अभी भी तुमसे कुछ और बातें करना चाहता हूं। मैंने तुम्हें बहुत कुछ दिया है, लेकिन तुम वास्तव में कितना समझते हो? मैं जो कहता हूं उसका कितना हिस्सा तुम्हारी जीवन की वास्तविकता बन गया है? मैं जो कहता हूं उसका कितना हिस्सा तुम जी रहे हो? एक बांस की टोकरी से पानी मत निकालो—अंत में तुम्हें कुछ हासिल नहीं होगा, और तुम केवल खालीपन प्राप्त करोगे। दूसरों ने वास्तविक लाभ बहुत आसानी से प्राप्त किए हैं; तुम्हारे साथ क्या हुआ है? यदि तुम निहत्थे हो और तुम्हारे पास कोई हथियार नहीं हो, तो क्या तुम शैतान को पराजित कर सकते हो? तुम्हें मेरे वचनों पर अधिक निर्भरता से जीना चाहिए, और वे आत्मरक्षा के सबसे अच्छे हथियार हैं। तुम्हें ध्यान देना चाहिए: मेरे वचनों को अपनी संपत्ति की तरह न देखो; यदि तुम उन्हें नहीं जानते हो, उन्हें नहीं ढूंढते हो, उन्हें समझने का या मेरे साथ साहचर्य करने का प्रयास नहीं करते हो, बल्कि दम्भी और आत्म-संतुष्ट हो, तो तुम नुकसान का सामना करोगे। तुम्हें अब इस पहलू पर सबक से सीखना होगा, और तुम्हें अपने आप को अलग रखकर अपनी कमियों की पूर्ति करने के लिए दूसरों की शक्तियों से सीखना होगा; केवल वही मत करो जो तुम चाहते हो। समय किसी के लिए नहीं रुकता। भाइयों और बहनों का जीवन दिन-प्रतिदिन विकसित हो रहा है, वे परिवर्तन का अनुभव कर रहे हैं और दिन-प्रतिदिन नए हो रहे हैं। भाइयों और बहनों की शक्ति का उत्थान हो रहा है और यह एक बड़ी बात है! समाप्ति रेखा की ओर दौड़ो; कोई भी किसी अन्य पर ध्यान नहीं दे सकेगा, बस मेरे साथ सहयोग करने के लिए व्यक्तिपरक प्रयास करो। जिनके पास दर्शन हैं, जिनके पास आगे बढ़ने का रास्ता है, जो निराश नहीं हैं और जो हमेशा आगे की ओर देखते हैं, बिना किसी संदेह उन्हें विजय अवश्य प्राप्त होगी। अब एक महत्वपूर्ण समय है। निराश या हतोत्साहित न हो। तुम्हें हर चीज़ में आगे की ओर देखना चाहिए और वापस नहीं जाना चाहिए, सब कुछ बलिदान करना चाहिए और सभी उलझनों को छोड़ देना चाहिए और अपनी पूर्ण शक्ति के साथ अनुसरण करना चाहिए। जब तक तुम में एक भी सांस बची हो, अंत तक दृढ़ रहो; केवल यही प्रशंसा के योग्य होगा।


अध्याय 21


पवित्र आत्मा का कार्य अब तुम लोगों को एक नए स्वर्ग और नई पृथ्वी पर ले आया है। सब-कुछ नया किया जा रहा है, सब-कुछ मेरे हाथों में है, सब-कुछ नए सिरे से शुरू हो रहा है! अपनी धारणाओं के कारण लोग इसे समझ पाने में असमर्थ हैं, और उन्हें यह निरर्थक लगता है, लेकिन यह मैं हूँ, जो कार्य कर रहा है, और इसमें मेरी बुद्धिमत्ता निहित है। इसलिए तुम लोगों को केवल अपनी सभी धारणाएँ और विचार छोड़ने, और समर्पण में परमेश्वर के वचन खाने और पीने में दिलचस्पी रखनी चाहिए; किसी तरह का संदेह नहीं रखना चाहिए। चूँकि मैं इस तरह से काम कर रहा हूँ, इसलिए मैं एक पवित्र दायित्व उठाऊँगा। वास्तव में, लोगों को एक विशेष तरीके का होने की आवश्यकता नहीं है। बल्कि, यह परमेश्वर है जो अपनी सर्वशक्तिमत्ता प्रकट करते हुए चमत्कारी चीज़ें कर रहा है। लोग तब तक शेखी नहीं बघार सकते, जब तक वे परमेश्वर के बारे में शेखी नहीं बघारते। अन्यथा तुम नुकसान उठाओगे। परमेश्वर ज़रूरतमंदों को धूल से उठाता है; विनम्र को उच्च बनाया जाना चाहिए। मैं विश्वव्यापी कलीसिया को नियंत्रित करने के लिए, सभी राष्ट्रों और सभी लोगों को नियंत्रित करने के लिए अपनी बुद्धिमत्ता का उसके सभी रूपों में उपयोग करूँगा, ताकि वे सभी मेरे भीतर हों, और ताकि कलीसिया में उपस्थित तुम सब मेरे सामने समर्पित हो सको। जो लोग पहले आज्ञा नहीं मानते थे, उन्हें अब मेरे सामने आज्ञाकारी होना चाहिए, एक-दूसरे के लिए समर्पित होना चाहिए, एक-दूसरे को सहन करना चाहिए; तुम्हारे जीवन आपस में जुड़े होने चाहिए, और तुम्हें एक-दूसरे से प्यार करना चाहिए, सभी को अपनी कमियों की पूर्ति करने के लिए दूसरों की शक्तियों का उपयोग करना चाहिए, समन्वय के साथ सेवा करनी चाहिए। इस तरह से कलीसिया का निर्माण होगा, और शैतान को शोषण करने का कोई अवसर नहीं मिलेगा। केवल तब मेरी प्रबंधन योजना विफल नहीं होगी। यहाँ मैं तुम लोगों को एक और अनुस्मारक दे दूँ। अपने भीतर इस कारण से गलतफ़हमियाँ उत्पन्न न होने देना, कि ऐसे-ऐसे व्यक्ति का एक खास तरीका है, या वह ऐसे-ऐसे तरीके से कार्य करता है, जिसका परिणाम यह होता है कि तुम अपनी आत्मिक स्थिति में पतित हो जाते हो। जैसा कि मैं देखता हूँ, यह उचित नहीं है, और यह एक बेकार बात है। क्या जिस पर तुम विश्वास करते हो, वह परमेश्वर नहीं है? यह कोई व्यक्ति नहीं है। कार्य समान नहीं हैं। एक शरीर है। प्रत्येक अपना कर्तव्य करता है, प्रत्येक अपनी जगह पर अपना सर्वश्रेष्ठ प्रदर्शन करता है—प्रत्येक चिंगारी के लिए प्रकाश की एक चमक है—और जीवन में परिपक्वता की तलाश करता है। इस प्रकार मैं संतुष्ट हूँगा।

तुम लोगों को केवल मेरे सामने शांतिपूर्ण रहने के बारे में चिंता करनी चाहिए। मेरे साथ घनिष्ठ समागम में रहो, जहाँ तुम्हें समझ न आए वहाँ अधिक जिज्ञासा करो, प्रार्थनाएँ करो, और मेरे समय की प्रतीक्षा करो। सब-कुछ आत्मा से स्पष्ट रूप से देखो। लापरवाही से कार्य न करो, ताकि खुद को भटकने से बचा सको। तुम्हारा मेरे वचनों को खाना और पीना केवल इसी तरह से फलीभूत होगा। मेरे वचनों को अकसर खाओ और पिओ, मैंने जो कहा है उस पर विचार करो, मेरे वचनों के अभ्यास पर ध्यान दो, और मेरे वचनों की वास्तविकता जिओ; यह मुख्य मुद्दा है। कलीसिया के निर्माण की प्रक्रिया जीवन के विकास की प्रक्रिया भी है। यदि तुम्हारे जीवन का विकास रुक जाता है, तो तुम्हारा निर्माण नहीं किया जा सकता। स्वाभाविकता पर, देह पर, उत्साह पर, योगदान पर, योग्यता पर निर्भरता फ़िज़ूल है; तुम कितने भी अच्छे क्यों न हो, अगर तुम इन चीज़ों पर निर्भर रहोगे, तो तुम्हारा निर्माण नहीं किया जाएगा। तुम्हें जीवन के वचनों में जीना चाहिए, पवित्र आत्मा की प्रबुद्धता और रोशनी में जीना चाहिए, अपनी वास्तविक स्थिति जाननी चाहिए, और एक परिवर्तित व्यक्ति बनना चाहिए। तुम्हारी आत्मा में समान अंतर्दृष्टि होनी चाहिए, नई प्रबुद्धता होनी चाहिए, और तुम्हें नई रोशनी के साथ बढ़ते रहने में सक्षम होना चाहिए। तुम्हें लगातार मेरे करीब आने और मेरे साथ संवाद करने में सक्षम होना चाहिए, दैनिक जीवन के अपने कार्यों को मेरे वचनों पर आधारित करने में सक्षम होना चाहिए, सभी प्रकार के लोगों, घटनाओं और चीज़ों को मेरे वचनों के आधार पर सही तरह से सँभालने में सक्षम होना चाहिए, और मेरे वचनों को अपना मानक समझना चाहिए और अपने जीवन की सभी गतिविधियों में मेरे स्वभाव को जीना चाहिए।

यदि तुम मेरी इच्छा की थाह पाना और उसका ख्याल रखना चाहते हो, तो तुम्हें मेरे वचनों पर ध्यान देना चाहिए। उतावलेपन से काम मत करो। वह सब जो मुझे स्वीकार नहीं है, उसका बुरा अंत होगा। आशीष केवल उसमें आते हैं, जिसकी मैंने सराहना की है। अगर मैं कहता हूँ, तो वह होगा। अगर मैं आज्ञा देता हूँ, तो वह अटल रहेगा। मुझे क्रोधित करने से बचने के लिए, तुम लोगों को वह बिलकुल नहीं करना चाहिए, जिसकी मैंने अनुमति नहीं दी है। अगर तुम ऐसा करते हो, तो तुम्हें पछताने का भी समय नहीं मिलेगा!


अध्याय 22


परमेश्वर में विश्वास करना कोई आसान काम नहीं है। तुम असंगत हो, हर चीज़ खाते हो और सोचते हो कि यह सब कितना दिलचस्प है, कितना स्वादिष्ट! कुछ लोग हैं, जो अब भी इसे सराहते हैं—उनकी आत्मा में कोई विवेक नहीं है। यह तुम्हारे लिए गहन विश्लेषण करने लायक अनुभव है। अंत के दिनों में, सभी तरह की आत्माएँ अपनी भूमिकाएँ निभाने के लिए प्रकट होती हैं, वे खुले तौर पर परमेश्वर के बच्चों की प्रगति का विरोध करती हैं और कलीसिया के निर्माण को नुकसान पहुँचाने में शामिल होती हैं। यदि तुम इसे हलके में लेते हो और शैतान को अपना काम करने का मौका देते हो, तो कलीसिया अस्त-व्यस्त हो जाएगी, लोग घबरा जाएँगे और निराश हो जाएँगे, और गंभीर मामलों में लोग अपनी दूरदृष्टि खो देंगे। इस तरह कई वर्षों में मेरे द्वारा चुकाया गया श्रमसाध्य मूल्य व्यर्थ हो जाएगा।

कलीसिया के निर्माण का समय शैतान के उन्माद की उच्चतम स्थिति पर पहुँचने का समय भी होता है। कुछ लोगों के माध्यम से शैतान अकसर परेशानियाँ और बाधाएँ उत्पन्न करता है और जो लोग आत्मा को नहीं जानते या जो नए विश्वासी होते हैं, वे ही शैतान की भूमिका को आसानी से निभा सकते हैं। अकसर चूँकि लोग पवित्र आत्मा के कार्य को नहीं समझते, इसलिए वे मनमाने ढंग से, पूरी तरह से अपनी प्राथमिकताओं के अनुसार, काम करने के अपने तरीकों से और अपनी धारणाओं के मुताबिक कार्य करते हैं। अपनी ज़बान सँभालो—यह तुम्हारी अपनी सुरक्षा के लिए है। सुनो और अच्छी तरह से पालन करो। कलीसिया समाज से अलग है। तुम्हारे मन में जो भी आए, या जो भी तुम चाहो, वह तुम नहीं कह सकते। यह यहाँ नहीं चलेगा, क्योंकि यह परमेश्वर का घर है। परमेश्वर लोगों के काम करने के तरीक़े को स्वीकार नहीं करता। तुम्हें आत्मा का अनुसरण करते हुए काम करना चाहिए; तुम्हें परमेश्वर के वचनों को जीना चाहिए, फिर दूसरे लोग तुम्हारी प्रशंसा करेंगे। पहले तुम्हें परमेश्वर पर भरोसा करके सभी कठिनाइयों को अपने भीतर हल करना होगा। अपने पतित स्वभाव को खत्म करो और अपनी स्थिति को वास्तव में समझने में सक्षम बनो और यह जानो कि तुम्हें कैसे काम करना चाहिए; जो कुछ भी तुम्हें समझ में न आए, उस पर सहभागिता करते रहो। व्यक्ति का खुद को न जानना अस्वीकार्य है। पहले अपनी बीमारी ठीक करो, और मेरे वचनों को खाने और पीने और उन पर चिंतन के द्वारा, अपना जीवन मेरे वचनों के अनुसार जीओ और अपने कर्म उनके अनुसार करो; चाहे तुम घर पर हो या किसी अन्य जगह पर, तुम्हें परमेश्वर को अपने भीतर शक्ति बरतने की अनुमति देनी चाहिए। शरीर और स्वाभाविकता को त्याग दो। अपने भीतर हमेशा परमेश्वर के वचनों का प्रभुत्व बना रहने दो। यह चिंता करने की कोई आवश्यकता नहीं कि तुम्हारा जीवन बदल नहीं रहा; समय के साथ, तुम महसूस करोगे कि तुम्हारे स्वभाव में एक बड़ा परिवर्तन हुआ है। पहले तुम चर्चा में रहने के लिए उतावले रहते थे, किसी की आज्ञा नहीं मानते थे या महत्वाकांक्षी, आत्मतुष्ट या दंभी थे—पर तुम धीरे-धीरे इन चीज़ों से छुटकारा पा लोगे। यदि तुम उन्हें अभी छोड़ना चाहते हो, तो यह संभव नहीं है! क्योंकि तुम्हारा पुराना अहं दूसरों को इसे छूने की अनुमति नहीं देगा, इसकी जड़ें इतनी गहरी हैं। अत: तुम्हें व्यक्तिपरक प्रयास करने होंगे, सकारात्मक और सक्रिय रूप से पवित्र आत्मा के कार्य का अनुपालन करना होगा, परमेश्वर के साथ सहयोग करने के लिए अपनी इच्छा-शक्ति का उपयोग करना होगा, और मेरे वचनों को अभ्यास में लाने के लिए तैयार रहना होगा। यदि तुम पाप करते हो, तो परमेश्वर तुम्हें अनुशासित करेंगे। जब तुम वापस लौटते हो और समझने पर आते हो, तो तुम्हारे भीतर तुरंत सब-कुछ अच्छा हो जाएगा। यदि तुम पक्षपातपूर्ण ढंग से बोलते हो, तो तुम्हें तुरंत भीतर से अनुशासित किया जाएगा। तुम देखते हो कि परमेश्वर इस तरह की चीज़ों में कोई आनंद नहीं लेता, इसलिए यदि तुम तुरंत रुक जाते हो, तो तुम्हें आंतरिक शांति का अनुभव होगा। कुछ नए विश्वासी ऐसे हैं, जो नहीं समझ पाते कि जीवन की भावनाएँ क्या हैं या उन भावनाओं के भीतर कैसे जीना है। कभी-कभी तुम आश्चर्य करते हो कि यद्यपि तुमने कुछ भी नहीं कहा, फिर भी तुम भीतर से इतना बेचैन क्यों महसूस करते हो? ऐसे समय तुम्हारे विचार और तुम्हारा मन ग़लत होते हैं। कभी-कभी तुम्हारे पास अपने स्वयं के विकल्प होते हैं, तुम्हारी अपनी धारणाएँ और मत होते हैं; कभी-कभी तुम दूसरों को अपने से कम समझते हो; कभी-कभी तुम अपनी खुद की स्वार्थपूर्ण गणनाएँ कर लेते हो और प्रार्थना या आत्मावलोकन नहीं करते। इसी कारण तुम अपने भीतर अस्थिर महसूस करते हो। शायद तुम जानते हो कि समस्या क्या है, इसलिए सीधे अपने दिल में परमेश्वर का नाम पुकारो, परमेश्वर के समीप आ जाओ, और तुम फिर से स्वस्थ हो जाओगे। जब तुम्हारा दिल बहुत घबराया हुआ और बेचैन होता है, तो तुम्हें यह बिलकुल नहीं सोचना चाहिए कि परमेश्वर तुम्हें बोलने की अनुमति दे रहा है। नए विश्वासियों को विशेष रूप से इस संबंध में परमेश्वर की आज्ञा मानने पर अच्छी तरह से ध्यान देना चाहिए। परमेश्वर जिन भावनाओं को मनुष्य के अंदर रखता है, वे शांति, खुशी, स्पष्टता और निश्चितता हैं। अकसर ऐसे लोग होते हैं, जो समझ नहीं पाते, जो गड़बड़ी करेंगे और मनमाने ढंग से कार्य करेंगे—ये सभी रुकावटें हैं, इस पर ध्यान दो। यदि तुम इस स्थिति के प्रति प्रवण हो, तो इसे रोकने के लिए तुम्हें कुछ "निवारक दवा" लेनी चाहिए, अन्यथा तुम अवरोध पैदा करोगे और परमेश्वर तुम पर प्रहार करेगा। आत्मतुष्ट मत बनो; अपनी कमियों को दूर करने के लिए दूसरों की ताकत लो, और देखो कि दूसरे परमेश्वर के वचनों से कैसे जीते हैं; और देखो कि उनके जीवन, कार्य और बातचीत अनुकरणीय हैं या नहीं। यदि तुम दूसरों को अपने से कम मानते हो, तो तुम आत्मतुष्ट और दंभी हो और किसी के लिए भी लाभदायक नहीं हो। अब महत्वपूर्ण है जीवन पर ध्यान केंद्रित करना, मेरे वचनों को अधिक खाना-पीना, मेरे वचनों का अनुभव करना, मेरे वचनों को जानना, मेरे वचनों को वास्तव में अपना जीवन बनाना—ये मुख्य बातें हैं। जो व्यक्ति परमेश्वर के वचनों से नहीं जी सकता, क्या उसका जीवन परिपक्व हो सकता है? नहीं, यह नहीं हो सकता। तुम्हें हर समय मेरे वचनों से जीना चाहिए और मेरे वचनों को जीवन की आचार-संहिता बनाना चाहिए, इससे तुम महसूस करोगे कि उस आचार-संहिता से काम करने से परमेश्वर आनंदित होता है, और अन्य तरीके से काम करने से परमेश्वर नफ़रत करता है; और धीरे-धीरे तुम सही मार्ग पर चलने लगोगे। तुम्हें यह समझना चाहिए कि क्या है, जो परमेश्वर से आता है और क्या है, जो शैतान से आता है। जो परमेश्वर से आता है, वह तुम्हें पहले से अधिक स्पष्टता-युक्त दूरदृष्टि देता है और ईश्वर के पहले से अधिक निकट लाता है; तुम अपने भाइयों और बहनों के साथ सच्चा प्यार साझा करते हो, तुम परमेश्वर के दायित्व-भार के प्रति विचारशीलता दिखाने में सक्षम होते हो, और तुम्हारा दिल परमेश्वर-प्रेमी हो जाता है, जो कभी घटता नहीं है। चलने के लिए तुम्हारे सामने एक मार्ग होता है। जो शैतान से आता है, वह तुम्हारी दूरदृष्टि खोने का कारण बनता है, और जो कुछ तुम्हारे पास पहले होता है, वह सब चला जाता है; तुम परमेश्वर से विमुख हो जाते हो, भाइयों और बहनों के लिए तुम्हारे पास कोई प्यार नहीं होता, और तुम्हारा दिल घृणा से भर जाता है। तुम बेताब हो जाते हो, तुम अब कलीसियाई जीवन नहीं जीना नहीं चाहते, और तुम्हारा दिल अब परमेश्वर-प्रेमी नहीं रहता। यह शैतान का काम है, और दुष्ट आत्माओं द्वारा किए गए काम का परिणाम भी है।

अब यह एक निर्णायक क्षण है। तुम्हें अंतिम पाली तक अपने पद पर तैनात रहना होगा, अच्छे और बुरे में भेद करने के लिए अपनी आत्मा की आँखों को साफ़ करना होगा, और कलीसिया के निर्माण में अपना समस्त प्रयास लगाना होगा। शैतान के अनुचरों, धार्मिक गड़बड़ियों और बुरी आत्माओं के काम को दूर हटाओ। कलीसिया को शुद्ध करो, मेरी इच्छा अबाध रूप से पूरी होने दो, और सच में, आपदाओं के पूर्व के इस बहुत छोटे-से समय में मैं तुम सबको यथाशीघ्र पूर्ण कर दूँगा, और तुम्हें महिमा में ले आऊँगा।


अध्याय 23

यह उन सभी भाइयों और बहनों के लिए है जिन्होंने मेरी आवाज़ सुनी है: तुम लोगों ने मेरे प्रचंड न्याय की आवाज़ सुनी है और तुमने चरम पीड़ा को सहन किया है। बहरहाल, तुम सभी को पता होना चाहिए कि मेरी कठोर आवाज़ के पीछे मेरे इरादे छिपे हुए हैं! मैं तुम सभी को अनुशासित करता हूँ ताकि तुम सब को बचाया जा सके। तुम सब को पता होना चाहिए कि मेरे प्यारे पुत्रों की खातिर, मैं तुम सभी को अनुशासित करूँगा, तुम सभी की काट-छाँट करूँगा और तुम सब को जल्द ही पूर्ण कर दूँगा। मेरा दिल बहुत उत्सुक है, लेकिन तुम सब मेरे दिल को नहीं समझते हो और तुम मेरे वचन के अनुसार कार्य नहीं करते हो। मेरे वचन आज तुम सभी तक आते हैं और तुम लोगों को वास्तव में यह पहचानवाते हैं कि परमेश्वर एक प्रेमी परमेश्वर है और तुम सब ने परमेश्वर के नेक प्रेम का अनुभव किया है। हालांकि, कुछ लोग ऐसे भी हैं जो ढोंग कर रहे हैं और जब वे अन्य लोगों के दुख को देखते हैं तो उनकी आँखों में भी आँसू होते हैं। ऐसे अन्य लोग हैं जो—सतह पर—परमेश्वर के ऋणी और पश्चातापी प्रतीत होते हैं, लेकिन भीतर से, वे वास्तव में परमेश्वर को नहीं समझते हैं और न ही वे उसके बारे में निश्चित हैं; बल्कि, यह सिर्फ एक दिखावा है। मेरा इरादा यह है कि मैं उन लोगों को चाहता हूँ जो उत्कंठा से मुझे चाहते हैं, और केवल उन्हें जो सच्चे दिल से मेरी खोज करते हैं, मुझे प्रसन्न कर सकते हैं—उन्हें मैं निश्चित रूप से अपने हाथों का सहारा दूँगा और यह सुनिश्चित करूँगा कि उन्हें किसी भी आपदा का सामना न करना पड़े। जो लोग वास्तव में परमेश्वर को चाहते हैं वे परमेश्वर के दिल का ध्यान रखेंगे और मेरी इच्छा को पूरी करने के लिए तैयार होंगे। तो, तुम सभी को जल्द ही वास्तविकता में प्रवेश करना चाहिए और मेरे वचन को अपने जीवन के रूप में स्वीकार करना चाहिए—यह मेरा सबसे बड़ा दायित्व-भार है। यदि सभी कलीसियाएँ और संत वास्तविकता में प्रवेश करते हैं और वे सब मेरे साथ सीधे सहभागिता करने में सक्षम होते हैं, मेरे साथ आमने-सामने हो सकते हैं, और सत्य और धार्मिकता का अभ्यास कर सकते हैं, केवल तभी वे मेरे प्यारे पुत्र हैं, तभी वे वो लोग हैं जिनसे मैं बहुत प्रसन्न हूँ, और उन को मैं सभी महान आशीर्वाद प्रदान करूँगा।


अध्याय 24

समय बहुत नज़दीक आता जा रहा है। जागो! सभी संतो! मैं तुम लोगों से कहूँगा। जो लोग सुनेंगे वे जाग जाएँगे। मैं ही वह परमेश्वर हूँ जिस पर तुम लोगों ने इन वर्षों में विश्वास किया है। आज मैं देह बन गया हूँ और तुम लोगों की आँखों के सामने आ गया हूँ, और इससे यह प्रकट होता है कि कौन है जो वास्तव में मुझे चाहता है, कौन है जो मेरे लिए कोई भी कीमत चुकाने का इच्छुक है, कौन है जो वास्तव में मेरे वचन को सुनता है, और कौन है जो सत्य को अभ्यास में लाने का इच्छुक है। क्योंकि मैं सर्वशक्तिमान परमेश्वर हूँ, इसलिए मैं मनुष्य के अँधेरे में छुपे हुए सभी रहस्यों को देख सकता हूँ, मैं जानता हूँ कि कौन वास्तव में मुझे चाहता है और मैं जानता हूँ कि कौन मेरा विरोध करता है; मैं सभी चीज़ों को देख सकता हूँ।

अब मैं यथासंभव शीघ्र उन लोगों का एक समूह बनाना चाहता हूँ जो मेरे समान रुचि वाले हैं, ऐसे लोगों का जो मेरी ज़िम्मेदारी के बारे में विचारशील होने में सक्षम हैं। हालाँकि, मैं अपनी कलीसिया की शुद्धि करने और सफ़ाई करने से नहीं रुक सकता हूँ; कलीसिया मेरा हृदय है। मैं उन सभी दुष्ट लोगों से घृणा करता हूँ जो तुम लोगों को मेरे वचन खाने और पीने से रोकते हैं। ऐसा इसलिए है क्योंकि कुछ ऐसे लोग हैं जो वास्तव में मुझे नहीं चाहते हैं। वे लोग छल से भरे हुए हैं, वे अपने सच्चे हृदय से मेरे पास नहीं आते हैं, वे दुष्ट हैं, और वे ऐसे लोग हैं जो मेरी इच्छा को पूरा करने में बाधा डालते हैं; वे ऐसे लोग नहीं हैं जो सत्‍य को अमल में लाते हैं। वे लोग आत्‍म-दंभ और अहंकार से भरे हुए हैं, वे बेतहाशा महत्वाकांक्षी हैं, वे दूसरों को नीचा दिखाना पसंद करते हैं, और वे जो वचन बोलते हैं वे सुनने में भले सुखद होते हैं, लेकिन गुप्त रूप से वे सत्य का अभ्यास नहीं करते हैं। इन सभी दुष्ट लोगों की छंटनी कर उन्‍हें मिटा कर साफ़ कर दिया जाएगा; वे आपदाओं में दिन काटेंगे। ये वचन तुम लोगों को याद दिलाने और तुम लोगों को चेतावनी देने के लिए हैं ताकि तुम अपने पैरों को उस मार्ग पर रखो जो मेरे हृदय के अनुसार है। सदैव अपनी आत्मा पर लौटो, क्योंकि मैं उन लोगों से प्रेम करता हूँ जो अपने पूरे हृदय से मुझसे प्रेम करते हैं। क्योंकि तुम लोग मेरे करीब आते हो, इसलिए मैं तुम लोगों की रक्षा करूँगा और तुम लोगों को उन दुष्टों से दूर रखूँगा, मैं तुम लोगों को अपने घर में स्थिर करूंगा और अंत तक तुम लोगों की रक्षा करूँगा।


अध्याय 25


सर्वशक्तिमान परमेश्वर, अनन्‍तकाल का पिता, शांति का राजकुमार, हमारा परमेश्वर राजा है! सर्वशक्तिमान परमेश्वर अपने चरण जैतून के पर्वत पर रखता है। यह कितना खूबसूरत है! सुनो! हम पहरूए पुकार रहे हैं; एक साथ जयजयकार कर रहे हैं, क्योंकि परमेश्वर सिय्योन में लौट आया है। हम अपनी आँखों से यरूशलेम को खंडहर होता देख रहे हैं। उमंग में सामने आओ और साथ में गाओ, क्योंकि परमेश्वर ने हमें शान्ति दी है और यरूशलेम को छुड़ा लिया है। परमेश्वर ने सारी जातियों के सामने अपनी पवित्र भुजा प्रकट की है, परमेश्वर का वास्तविक स्‍वरूप प्रकट हुआ है! पृथ्वी के दूर-दूर देशों के सब लोग हमारे परमेश्‍वर का किया हुआ उद्धार देख लेंगे।

ओ, सर्वशक्तिमान परमेश्वर! तेरे सिंहासन से सात आत्माओं को सभी कलीसियाओं में भेजा गया है ताकि तेरे सभी रहस्यों को उजागर किया जा सके। अपनी महिमा की राजगद्दी पर बैठकर, तूने अपने राज्य का संचालन किया है और इसे न्‍याय और धर्म के द्वारा मजबूत और स्थिर किया है, तूने सभी जातियों को अपने सामने दबा दिया है। ओ, सर्वशक्तिमान परमेश्वर! तूने राजाओं के कमरबंद को ढीला कर दिया है, अपने सामने फाटकों को ऐसा खोल दिया है कि वे फाटक बन्‍द न किए जाएँ। क्योंकि तेरा प्रकाश आ गया है और तेरा तेज़ उदित हुआ है, और अपनी कान्ति चम का रहा है । पृथ्‍वी पर तो अन्धियारा और राज्‍य–राज्‍य के लोगों पर घोर अन्‍धकार छाया हुआ है। हे परमेश्वर! परन्तु तू हम पर प्रकट हुआ है, तूने अपना प्रकाश हम पर चमकाया है और तेरी महिमा हम पर प्रगट होगी; जाति-जाति तेरे पास प्रकाश के लिये और राजा तेरे आरोहण के प्रताप की ओर आएँगे। तू अपनी आँखें उठाकर चारों ओर देखता है: वे सब-के-सब इकट्ठे होकर तेरे पास आ रहे हैं, तेरे पुत्र दूर से आ रहे हैं और तेरी पुत्रियाँ हाथों-हाथ पहुँचाई जा रही हैं। हे सर्वशक्तिमान परमेश्‍वर, तेरा महान प्रेम हमें थाम लेता है; यह तू ही है, जो हमें तेरे राज्य को जाते मार्ग पर आगे बढ़ाता है और ये तेरे पवित्र वचन ही हैं जो हमें भेदते हैं।

ओ, सर्वशक्तिमान परमेश्वर! हम तुझे धन्यवाद देते हैं और हम तेरी प्रशंसा करते हैं! हम तेरी ओर देखें, तेरे दर्शन करें, तुझे ऊंचा उठाएं, और एक नेक, प्रशांत और एकचित्त ह्रदय के साथ तेरे लिए गाएँ। हमारा बस एक ही मन हो और हम एक साथ मिलकर निर्मित हों और तू जल्द ही, हमें वैसा बनाए जो तेरे दिल का अनुसरण करते हैं, जो तेरे द्वारा काम में लाए जाते हैं। हम चाहते हैं कि तेरी इच्छा पूरी पृथ्‍वी पर अबाधित रूप से पूरी हो।


अध्याय 26



मेरे पुत्रों, मेरी बातों पर ध्यान दो, मेरी आवाज़ को चुपचाप सुनो और मैं तुम्हें प्रकाशित करूँगा। मेरे अभ्यंतर चुप रहो, क्योंकि मैं तुम्हारा परमेश्वर हूँ, तुम लोगों का एकमात्र उद्धारक। तुम लोगों को हर समय अपने दिलों को शांत करना चाहिए, मेरे भीतर रहना चाहिए; मैं तुम्हारी चट्टान हूँ, तुम्हारा समर्थक। कहीं और मन न लगाओ, परन्तु पूरे दिल से मुझ पर ही निर्भर रहो और मैं निश्चित रूप से तुम्हारे सामने प्रकट हूँगा—मैं तुम्हारा परमेश्वर हूँ! आह, वे शक्की लोग! वे निश्चित रूप से दृढ़ नहीं रह सकते और उन्हें कुछ नहीं मिलेगा। तुम सभी को पता होना चाहिए कि अभी समय कैसा है, यह एक कैसी निर्णायक घड़ी है! यह एक कैसा प्रमुख बिंदु है! उन चीज़ों के बारे में न घबराओ जो किसी काम की नहीं हैं; जल्दी से मेरे करीब आ जाओ, मेरे साथ सहभागिता करो और मैं तुम्हारे सामने सभी रहस्यों को प्रकट कर दूँगा।

तुम्हें उन सभी वचनों को सुनना चाहिए जो पवित्र आत्मा द्वारा सिखाये जाते हैं; उन्हें राह के किनारे मत छोड़ दो। कई बार तुमने मेरे वचनों को सुना है और फिर उन्हें भुला दिया है। ओह, तुम बेपरवाह लोग! तुमने कितना अधिक आशीर्वाद खो दिया है! अब तुम्हें ध्यान से सुनना चाहिए और मेरे वचनों का पालन करना चाहिए, मेरे साथ अधिक सहभागिता करो और मेरे अधिक करीब आओ। मैं तुम्हें वह हर बात भी सिखाऊँगा जिसे तुम अभी नहीं समझते हो, और मैं तुम लोगों को मार्ग पर आगे बढ़ाऊँगा। अन्य लोगों के साथ संगत करने पर ज्यादा ध्यान न दो क्योंकि अब कई हैं जो केवल शब्दों और सिद्धांतों का प्रचार करते हैं, और बहुत कम हैं जिनके पास सचमुच मेरी वास्तविकता है। उनकी संगति व्यक्ति को भ्रमित और मूढ़ बना देती है, और तुम सब प्रगति करने के बारे में कुछ नहीं जान पाओगे। भले ही तुम लोग उनकी बातें सुनो, तुम अंत में केवल शब्दों और सिद्धांतों के बारे में थोड़ा और अधिक समझ पाओगे। तुम लोगों को अपना हर कदम देखना चाहिए, अपने दिल की रक्षा करनी चाहिए और हमेशा मेरे सामने जीना चाहिए, मेरे साथ बातचीत करनी चाहिए, मेरे करीब आना चाहिए और मैं तुम्हें वह बताना चाहूँगा जो तुम समझ नहीं पाते हो। तुम जो बोलते हो उस पर ध्यान देना चाहिए, अपने दिल पर हमेशा अच्छी तरह नज़र रखो और मेरे नक्शेकदम पर चलो।

अब और अधिक समय नहीं लगेगा, अभी थोड़ा ही समय बाकी है। मेरे अलावा सारी चीज़ों को त्यागने की जल्दी करो और मेरे पीछे आओ! मैं तुम्हारे साथ दुर्व्यवहार नहीं करूँगा। कई बार तुमने मेरे कार्यों को गलत समझा है, लेकिन क्या तुम जानते हो कि मैं तुम सभी को कितना प्रेम करता हूँ? आह, तुम लोग बस मेरे दिल को नहीं समझते। भले ही अतीत में तुमने कितना भी संदेह किया था, या तुम पर मेरे कितने भी एहसान थे, मैं वह याद नहीं रखूँगा। फिर भी मैंने तुम्हारा चयन किया है ताकि तुम आगे जा सको और मेरी इच्छा के अनुसार कार्य कर सको।

अब वह समय है जिसमें कोई भी विलंब बर्दाश्त नहीं होगा। अगर अब से तुम लोगों के पास कोई अन्य इरादा है तो मेरा न्याय तुम लोगों पर आ पड़ेगा। यदि तुम लोग मुझे केवल एक पल के लिए छोड़ देते हो, तो तुम्हारा हाल लूत की पत्नी जैसा होगा। पवित्र आत्मा के कार्य की गति अब तेज होती है और जो लोग नई रोशनी के साथ नहीं रह सकते हैं, वे संकट में हैं। जो लोग ध्यान नहीं रखते हैं, उन्हें छोड़ दिया जाएगा; तुम लोगों को स्वयं की रक्षा करनी चाहिए। तुम्हें पता होना चाहिए कि तुम्हारे परिवेश में सभी चीज़ें मेरी अनुमति से हैं, मैं इन सभी की व्यवस्था करता हूँ। स्पष्ट रूप से देखो और तुम्हें दिए गए वातावरण में मेरे दिल को संतुष्ट करो। डरो नहीं, सेनाओं का सर्वशक्तिमान परमेश्वर निश्चित रूप से तुम्हारे साथ होगा; वह तुम लोगों के पीछे है और तुम्हारा रक्षक है। आज लोगों की कई अवधारणाएँ हैं और यह मुझे केवल उन लोगों के माध्यम से मेरी इच्छा व्यक्त करने में सक्षम बनाता है जिन्हें दूसरे नीचा दिखाते हैं; जो अहंकारी और आत्म-तुष्ट हैं, अभिमानी और घमंडी हैं, महत्वाकांक्षी और दूसरों को नीचा दिखाने वाले हैं, वे शर्मिंदा होंगे। जब तक तुम लोग अपने दायित्व का गंभीरता से ध्यान रखते हो, तब तक मैं तुम सब के लिए सब कुछ तैयार करूँगा। बस, मेरे पीछे आओ!


अध्याय 27



वो एकमात्र सच्चा परमेश्वर जो ब्रह्मांड और सभी चीजों के ऊपर शासन करता है—सर्वशक्तिमान परमेश्वर, अंत के दिनों का मसीह! यह पवित्र आत्मा की गवाही है, यह अखंडनीय साक्ष्य है! पवित्र आत्मा हर जगह गवाही देने के लिए कार्य कर रहा है, ताकि किसी को भी कोई संदेह न हो। विजयी राजा, सर्वशक्तिमान परमेश्वर! वह दुनिया भर में विजयी हो गया है, उसने पाप पर विजय प्राप्त कर ली है और छुटकारे के कार्य को सम्पन्न कर लिया है! वह हमें, इस समूह के लोगों को जिसे शैतान के द्वारा भ्रष्ट किया जा चुका है, बचाता है और उसकी इच्छा पूरी करने के लिए हमें पूर्ण बनाता है। वह पूरी पृथ्वी पर शासन करता है, इसे वापस ले लेता है और शैतान को अथाह गड्ढे में खदेड़ देता है। वह दुनिया का न्याय कर रहा है, और कोई भी उसके हाथों से बच कर निकल नहीं सकता है। वह राजा के रूप में शासन करता है।

संपूर्ण पृथ्वी आनंदित होती है! यह विजयी राजा—सर्वशक्तिमान परमेश्वर की स्तुति करती है! सदैव सदैव के लिए! तू सम्मान और प्रशंसा के योग्य है। ब्रह्मांड के महान राजा का अधिकार और उसकी महिमा हो!

समय कम है। सर्वशक्तिमान परमेश्वर के पदचिह्नों का अनुसरण करो और आगे बढ़ते रहो। किसी गलती से बहुत सावधान रहो, उसकी ज़िम्मेदारी की ओर विचारशील बनो, उसके साथ एकचित्त बनो और खुद को उसकी प्रबंधन योजना के लिए खपाओ। तुझे अवश्य अपनी संपत्ति नहीं रखनी चाहिए, और अधिक समय नहीं है। उन्हें चढ़ा दे! उन्हें मत रख! उन्हें चढ़ा दे! उन्हें मत रख!


अध्याय 28


जब तुम देखो कि समय इस तरह भाग रहा है और पवित्र आत्मा का काम तेज़ी से आगे बढ़ रहा है, जिससे तुम्हें ऐसे महान आशीष प्राप्त हुए हैं और ब्रह्मांड के राजा, चमकते हुए सूर्य, सर्वशक्तिमान परमेश्वर का स्वागत करने का तुम्हें अवसर मिला है—यह सब मेरा अनुग्रह और दया है। ऐसा और क्या है जो तुम्हें मेरे प्यार से दूर कर सके? सावधानी से विचार करो, बचने की कोशिश न करो, हर पल मेरे सामने शांति से प्रतीक्षा करो और हमेशा बाहर न भटको। तुम्हारा दिल मेरे दिल के करीब रहना चाहिए, और चाहे कुछ हो जाए, आँख मूंदकर या मनमाने ढंग से कार्य न करो। तुम्हें मेरी इच्छा पूरी करने की कोशिश करनी चाहिए, जो कुछ भी मैं चाहूँ हूँवही करना और जो मैं नहीं चाहता उसे त्यागने के लिए दृढ़ रहना चाहिए। तुम्हें अपनी भावनाओं के आधार पर कार्य नहीं करना चाहिए, बल्कि मेरी तरह धार्मिकता का अभ्यास करना चाहिए; यहाँ तक कि अपने माता-पिता के प्रति भी कोई भावुकता नहीं रखनी चाहिए। जो सत्य के अनुरूप न हो, उसका त्याग कर दो, ऐसे शुद्ध हृदय से जो मुझसे प्रेम करता है, तुम स्वयं को मुझे अर्पित कर दो और खुद को मेरे लिए खपाओ। किसी भी व्यक्ति, घटना या चीज़ के नियंत्रण में न रहो; अगर यह मेरी इच्छा के अनुरूप हो, तो मेरे वचनों के अनुसार इसका अभ्यास करो। डरो मत, क्योंकि मेरे हाथ तुम्हें सहारा देते हैं, और मैं तुम्हें सभी दुष्टों से दूर रखूँगा। तुम्हें अपने दिल की रक्षा करनी चाहिए, हमेशा मेरे भीतर रहना चाहिए; क्योंकि तुम्हारा जीवनयापन स्वयं मुझ पर निर्भर है। यदि तुम मुझे छोड़ दोगे तो तुम तुरंत मुरझा जाओगे।

तुम्हें पता होना चाहिए कि ये अंत के दिन हैं। दुष्ट शैतान, दहाड़ते हुए शेर की तरह घूम रहा है और ऐसे लोगों की तलाश कर रहा है जिन्हें वह फाड़ खाये। सभी तरह की महामारियाँ हो रही हैं और हर प्रकार की अनेक बुरी आत्माएं उपस्थित हैं। केवल मैं ही सच्चा परमेश्वर हूँ; केवल मैं ही तुम्हारा आश्रय हूँ। अब तुम केवल मेरे गुप्त स्थान पर, केवल मुझमें छिपने के अलावा कुछ नहीं कर सकते, और तुम पर आपदाएं नहीं आएंगी और कोई भी आफ़त तुम्हारे घर के पास नहीं पहुंचेगी। तुम्हें अधिक बार मेरे अधिक निकट आना चाहिए, मेरे गुप्त स्थान में मेरे साथ सहभागिता करनी चाहिए; अन्य लोगों के साथ ढीलेपन से सहभागिता मत करो। तुम्हें मेरे वचनों में निहित अर्थ को समझना चाहिए—मैं यह नहीं कह रहा हूँ कि तुम्हें सहभागिता करने की अनुमति नहीं है, केवल इतना कि अभी भी तुम्हारे अंदर विवेक नहीं है। इस समय, दुष्ट आत्माओं का काम अनियंत्रित रूप से चल रहा है। वे तुम्हें सहभागिता देने के लिए हर प्रकार के लोगों का इस्तेमाल करती हैं। उनके शब्द बहुत सुखद लगते हैं, लेकिन उनके भीतर विष भरा है। वे चीनी में लिपटी बंदूक की गोलियां हैं और इससे पहले कि तुम्हें समझ में आए, वे अपना विष तुम्हारे भीतर डाल देंगी। तुम्हें पता होना चाहिए कि आज अधिकांश लोग अस्थिर हैं, मानो वे नशे में हों। जब तुम अपने जीवन की कठिनाइयों के बारे में दूसरों के साथ सहभागिता करते हो, तो वे तुम्हें केवल नियम और सिद्धांत बताते हैं, और यह मेरे साथ सीधे सहभागिता करने के समान लाभदायक नहीं है। मेरे पास आओ और पूरी तरह से अपने भीतर की पुरानी चीज़ें बाहर निकाल दो; अपना दिल मेरे सामने खोलो, मेरा दिल निश्चित रूप से तुम्हारे लिए प्रकट होगा। तुम्हारा दिल मेरे सामने एकाग्रचित्त होना चाहिए। आलसी मत बनो, बल्कि अक्सर मेरे करीब आओ—तुम्हारे जीवन के विकास के लिए यह सबसे तेज़ तरीका है। तुम्हें मेरे भीतर रहना चाहिए और मैं तुम्हारे भीतर रहूँगा, मैं तुम्हारे भीतर राजा की तरह रहूँगा, सभी चीज़ों में तुम्हारा मार्गदर्शन करूँगा, और राज्य का एक हिस्सा तुम्हारा होगा।

अपने आप को इसलिए कम मत समझो क्योंकि तुम कम उम्र हो; तुम्हें अपने आप को मुझे अर्पित कर देना चाहिए। मैं यह नहीं देखता कि लोग सतही तौर पर कैसे दिखते हैं या उनकी उम्र कितनी है। मैं केवल यह देखता हूँ कि वे मुझे ईमानदारी से प्यार करते हैं या नहीं, वे मेरे मार्ग का पालन करते हैं या नहीं, और अन्य सभी चीज़ों को अनदेखा करके सत्य का अभ्यास करते हैं या नहीं। यह चिंता न करो कि कल कैसा होगा या भविष्य कैसा रहेगा। अगर तुम हर दिन को जीने के लिए मुझ पर निर्भर रहोगे, तो मैं निश्चित रूप से तुम्हारी अगुवाई करूंगा। इसी विचार पर टिके न रहो "मेरा जीवन बहुत छोटा है, मुझे कुछ भी समझ में नहीं आता," यह शैतान द्वारा भेजा गया विचार है। तुम्हें हर समय मेरे निकट आने के लिए केवल अपने दिल का उपयोग करना है, मार्ग के अंत तक मेरा अनुसरण करना है। जब तुम फटकार और चेतावनी के मेरे वचनों को सुनो, तो फ़ौरन जागो और आगे दौड़ो; बिना रुके मेरे करीब आओ, झुंड से कदम मिलाकर चलो और अपनी नज़रें आगे रखो। मेरी उपस्थिति में, तुम्हें पूरे दिल और आत्मा से अपने परमेश्वर से प्यार करना चाहिए। सेवा के मार्ग पर मेरे वचनों पर और अधिक विचार करो। सत्य का अभ्यास करते समय, कमज़ोर दिल के न बनो, मज़बूत दिल के बनो, मर्द के बच्चे का संकल्प और हिम्मत रखो; एक शक्तिशाली हृदय रखो। यदि तुम मुझसे प्यार करना चाहते हो, तो तुम्हें उन सभी चीज़ों के साथ मुझे संतुष्ट करना चाहिए जो मैं तुम में करना चाहता हूँ। यदि तुम मेरा अनुसरण करना चाहते हो, तो तुम्हें वो सब छोड़ देना चाहिए जो भी तुम्हारे पास है, तुम जिसे भी प्यार करते हो; तुम्हें मेरे सामने विनम्रता से, एक सरल मन से समर्पण कर देना चाहिए, लापरवाही से शोध या विचार न करो; बल्कि पवित्र आत्मा के काम के साथ बने रहो।

यहाँ मैं तुम्हें एक सलाह दूँगा : मैं जो भी प्रबुद्धता तुम्हें देता हूँ, निश्चित तौर पर उसे मज़बूती से पकड़कर रखो और पक्के तौर पर उसका अभ्यास करो!


अध्याय 29

क्या तुम जानते हो कि समय बहुत कम है? अत: तुम्हें मुझ पर शीघ्र भरोसा करना होगा और अपने में से उन सभी बातों को, जो मेरे स्वभाव से मेल नहीं खाती, दूर करना होगा जैसे: उपेक्षा, प्रतिक्रिया में सुस्ती, अस्पष्ट विचार, नर्म दिली, कमजोर इच्छा शक्ति, विवेकहीनता, अधिग्रहित भावनाएँ, भ्रम और सूझ-बूझ की कमी। इन्हें यथा शीघ्र दूर करना होगा। मैं सर्वसामर्थी परमेश्वर हूँ! जब तक तुम मेरे साथ सहयोग करने को तैयार हो, मैं तुम्हें दुखी करने वाली सब बातों से चंगा करूंगा। मैं वह परमेश्वर हूँ जो लोगों के दिलों में झांकता है। मैं तुम्हारे सब कष्टों को जानता हूँ और जानता हूँ कि तुम्हारी गलतियां कहाँ रहतीं हैं। ये वे चीजें हैं जो तुम्हें तुम्हारे जीवन में उन्नति करने से रोकती हैं, और इन्हें शीघ्र दूर करना जरूरी है। वरना, मेरी इच्छा तुम में पूरी नहीं हो सकती है। तुम्हें मुझ पर भरोसा करना होगा कि मैं उन्हें तुम से दूर करूंगा ताकि मेरी ज्योति चमके, हमेशा मेरे संग रहो, मेरे निकट रहो और तुम्हारे कार्य मेरी समानता प्रकट करें। जो तुम नहीं समझते हो उसके बारे में मेरे साथ अधिक बार संगति करो, और मैं तुम्हारा मार्गदर्शन करूँगा, ताकि तुम आगे बढ़ सको। अगर तुम अनिश्चित हो तो मनमाना काम ना करना; बस मेरे ठहराए हुए समय की वाट जोहना। एक संतुलित सोच रखना, अपनी भावनाओं को सर्द या गर्म ना होने देना; तुम्हारे पास ऐसा हृदय हो जो सदा मुझे सम्मान देता हो। तुम मेरे सम्मुख या पीठ पीछे जो भी करो, मेरी इच्छा के अनुरूप होना चाहिए। मेरी ओर से किसी भी जन के प्रति लापरवाह ना बनो, चाहे वह तुम्हारा पति या परिजन हो; यह मान्य नहीं है, चाहे वे कितने ही अच्छे क्यों ना हों। अगर तुम मुझ से प्रेम करते हो तो तुम्हें सत्य पर आधारित कदम उठाने होंगे; तब मैं तुम्हें बड़ी आशीष दूंगा। मैं विरोध करने वालों को बिल्कुल न सहूंगा। मैं जिन्हें प्रेम करता हूँ तुम भी उन से प्रेम करो, और जिनसे मैं घृणा करता हूँ उनसे तुम भी घृणा करो। किसी मनुष्य, वस्तु या चीज की परवाह ना करो। अपनी आत्मा से मेरे द्वारा उपयोग में लाए गए लोगों को देखो, आत्मिक लोगों से अधिक संपर्क में रहो। लापरवाह ना रहो, तुम्हें परखना आना चाहिए। गेंहू हमेशा गेंहू ही रहेगा और भूसा कभी गेंहू नहीं बन सकता, तुम्हें विभिन्न लोगों में पहचानना होगा। तुम्हें विशेषत: अपनी बातों के प्रति सावधान रहना होगा और उस मार्ग पर अपने कदम बनाए रखने होंगे जो मेरे हृदय के अनुसार है। इन शब्दों पर सावधानी पूर्वक ध्यान लगाओ। तुम्हें अपने अक्खड़पन को त्यागना होगा और यथा शीघ्र मेरे उपयोग हेतु अपने आप को बनाना होगा, ताकि मेरे हृदय को संतोष मिल सके।


अध्याय 30


जागो, भाइयो! जागो, बहनो! मेरे दिन में विलंब नहीं किया जाएगा; समय जीवन है, और समय को कब्जे में लेना जीवन बचाना है! समय बहुत दूर नहीं है! यदि तुम लोग विद्यालय में प्रवेश के लिए परीक्षा देते हो और उत्तीर्ण नहीं होते हो, तो तुम लोग फिर से कोशिश कर सकते हो और परीक्षा के लिए याद कर सकते हो। हालाँकि, मेरे दिन में ऐसा कोई विलंब नहीं होगा। याद रखो! याद रखो! मैं इन अच्छे वचनों के साथ आग्रह करता हूँ। दुनिया का अंत तुम लोगों की नज़रों के बिल्कुल सामने प्रकट होता है, बड़ी आपदाएँ तेजी से निकट आती हैं; क्या तुम लोगों का जीवन महत्वपूर्ण है या तुम लोगों का सोना, खाना, पीना, और कपड़े पहनना महत्वपूर्ण है? इन चीज़ों को समझने का तुम लोगों का समय आ गया है। अब और संदेह में मत रहो और निश्चित होने में संकोच मत करो!

मानवजाति कितनी दयनीय! कितनी अभागी! कितनी अंधी! कितनी क्रूर है! तुम लोग वास्तव में मेरे वचनों को अनसुना करते हो—क्या मैं व्यर्थ में तुम लोगों से बात कर रहा हूँ? तुम लोग अभी भी बहुत बेपरवाह हो, क्यों? ऐसा क्यों है? क्या तुम लोगों ने इस बारे में पहले कभी नहीं सोचा है? मैं इन बातों को किनके लिए कहता हूँ? मुझ पर विश्वास करो! मैं तुम लोगों का उद्धारकर्ता हूँ! मैं तुम लोगों का एकमात्र सर्वशक्तिमान हूँ! नज़र रखो! नज़र रखो! गँवाया हुआ समय फिर कभी नहीं आएगा, यह याद रखो! धरती पर कहीं भी ऐसी जगह नहीं है जहाँ तुम लोग उस दवा को खरीद सको जो पछतावे को शांत करेगी! तो मैं तुम लोगों से यह कैसे कहूँ? क्या मेरा वचन तुम लोगों द्वारा सावधानीपूर्वक सोच-विचार और बार-बार मनन किए जाने योग्य नहीं है? तुम लोग मेरे वचनों के मामले में बहुत लापरवाह हो और अपने जीवन के मामले में बहुत गैर-ज़िम्मेदार हो; मैं इसे कैसे सहन कर सकता हूँ? मैं कैसे सह सकता हूँ?

क्यों, इस पूरे समय में, तुम लोगों के बीच एक उचित कलीसिया जीवन उत्पन्न होने में असमर्थ रहा है? ऐसा इसलिए है क्योंकि तुम लोगों में विश्वास की कमी है, तुम लोग कीमत चुकाने के इच्छुक नहीं हो, तुम लोग अपने आप को अर्पित करने के इच्छुक नहीं हो, और मेरे सामने अपने आप को व्यय करने के इच्छुक नहीं हो। जागो, मेरे पुत्रो! मुझ पर विश्वास करो, मेरे पुत्रो! मेरे प्यारो, मेरे हृदय में जो है उस पर तुम लोग विचार करने में असमर्थ क्यों हो?


अध्याय 31

मैं उन सभी से प्रेम करता हूँ जो ईमानदारी से मुझे चाहते हैं। यदि तुम लोग मुझे प्रेम करने पर ध्यान केंद्रित करते हो, तो मैं निश्चित रूप से तुम लोगों को अत्यधिक आशीष दूँगा। क्या तुम लोग मेरे इरादों को समझते हो? मेरे घर में, उच्च और निम्न हैसियत के बीच कोई भेद नहीं है। हर कोई मेरा पुत्र है, मैं तुम लोगों का पिता, तुम लोगों का परमेश्वर हूँ। मैं सर्वोच्च और अद्वितीय हूँ। मैं ब्रह्मांड में हर चीज़ को नियंत्रित करता हूँ!

तुझे मेरे घर में "विनम्रता के साथ और गुमनामी में मेरी सेवा" करनी चाहिए। यह वाक्यांश तेरा आदर्श वाक्य होना चाहिए। पेड़ का एक पत्ता मत बन, बल्कि पेड़ की जड़ बन और जीवन में गहराई तक जड़ जमा। जीवन के वास्तविक अनुभव में प्रवेश कर, मेरे वचनों के अनुसार जी, हर मामले में मुझे और अधिक खोज, और मेरे निकट आ और मेरे साथ संवाद कर। किसी भी बाहरी चीज पर ध्यान मत दे, और किसी भी व्यक्ति, घटना या चीज़ के द्वारा नियंत्रित मत हो, बल्कि मैं क्या हूँ इस बारे में केवल आध्यात्मिक लोगों के साथ संवाद कर। मेरे इरादों को समझ, मेरे जीवन को अपने में से प्रवाहित होने दे, और मेरे वचनों को जी और मेरी अपेक्षाओं के अनुरूप बन।

उन मामलों पर अपनी पूरी ताकत लगा जिनके लिए मैंने तुझे आदेश दिया है; मेरे हृदय को संतुष्ट करने के लिए अपनी समस्त क्षमता लगा। मैं तेरी शक्ति हूँ और मैं तेरी खुशी हूँ ... मैं तेरा सब कुछ हूँ। बस मेरा अनुसरण कर। मैं तेरे हृदय की सच्ची इच्छाओं को जानता हूँ और यह कि तू ईमानदारी से मेरे लिए स्वयं को व्यय करता है, लेकिन तुझे पता होना चाहिए कि मेरे घर में मेरे प्रति कैसे समर्पित हुआ जाए और कैसे अंत तक मेरा अनुगमन किया जाए।

कलीसिया मेरा हृदय है और मैं अपनी कलीसिया के निर्माण की चिंता से जल रहा हूँ। तुझे जरा से भी संदेह के बिना अपने आप को चढ़ाने के द्वारा अपने आप को मेरे लिए व्यय करना चाहिए, और मेरे इरादे के लिए विचारशीलता दर्शानी चाहिए ताकि मेरा हृदय संतुष्ट हो सके।


अध्याय 32


प्रकाश क्या है? अतीत में तुम लोग वास्तव में पवित्र आत्मा के कार्य के रूपांतरण को प्रकाश के रूप में मानते थे। सच्ची रोशनी हर समय है, जिसमें शामिल है तुम लोगों का मेरे निकट आना और मेरे साथ संगति करने के माध्यम से वह प्राप्त करना जो परमेश्वर है; परमेश्वर के वचनों को गहराई से समझना और परमेश्वर के वचनों में उसकी इच्छा को समझना—अर्थात्, खाते और पीते समय, तुम परमेश्वर के वचनों की आत्मा को महसूस करते हो और अपने भीतर परमेश्वर के वचनों को ग्रहण करते हो; परमेश्वर के साथ संवाद करते समय अनुभव के माध्यम से और उसकी रोशनी को प्राप्त करके यह समझना कि वह क्या है; और विचार-विमर्श और चिंतन करते हुए हर समय परमेश्वर के वचनों में प्रबुद्ध होना और नई अंतर्दृष्टि भी पाना। यदि तुम परमेश्वर के वचन को समझते हो और तुम्हें नई रोशनी महसूस होती है, तो क्या तुम्हें तुम्हारी सेवा में सामर्थ्य नहीं मिलेगी? तुम लोग वास्तव में अपनी सेवा में स्वयं को चिंतित करते हो! ऐसा इसलिए है क्योंकि तुम लोगों ने वास्तविकता को महसूस नहीं किया है, तुम लोगों के पास सही अनुभव या पूर्ण ज्ञान नहीं है। यदि तुम्हारे पास पूर्ण ज्ञान होता, तो क्या तुम यह नहीं जानते कि सेवा कैसे की जाए? जब तुम्हारे साथ कुछ मामले घटित होते हैं, तो तुम्हें उन्हें तत्परता से अनुभव करना चाहिए। यदि, एक आसान और सुविधाजनक माहौल में, तुम लोग परमेश्वर के अनुग्रह के प्रकाश में रह सकते हो, तो तुम हर दिन परमेश्वर के चेहरे को देखोगे। यदि तुमने परमेश्वर के चेहरे को देखा और परमेश्वर के साथ संवाद किया होता, तो क्या तुम्हारे पास प्रकाश नहीं होता? तुम लोग वास्तविकता में प्रवेश नहीं करते हो, और तुम लोग सदैव बाहर ही खोज करते रहते हो; परिणामस्वरूप तुम लोगों को कुछ नहीं मिलता है और जीवन में तुम लोगों की प्रगति में विलंब होता है।

बाहर पर ध्यान केंद्रित मत करो; यदि तुम बस अंदर से परमेश्वर के निकट आते हो, पर्याप्त गहराई से संवाद करते हो, और परमेश्वर की इच्छा को समझते हो; तो क्या तुम्हारे पास मेरी सेवा का कोई मार्ग नहीं होगा? तुम लोगों को कर्मठतापूर्वक ध्यान देने और आज्ञापालन करने की आवश्यकता है। यदि तुम केवल मेरे वचनों के अनुसार सभी चीज़ें करते हो और उन मार्गों में प्रवेश करते हो जो मैं इंगित करता हूँ, तो क्या तुम्हारे पास एक मार्ग नहीं होगा? यदि तुम्हें वास्तविकता में प्रवेश करने का मार्ग मिलता है, तो तुम्हारे पास परमेश्वर की सेवा करने का मार्ग भी है। यह सरल है! परमेश्वर की उपस्थिति में और अधिक आ, परमेश्वर के वचनों पर और अधिक विचार कर, और तुम वह प्राप्त करोगे जिसकी तुम्हारे अन्दर नहीं है। तुम्हारे पास नया पूर्ण ज्ञान, नई प्रबुद्धता भी होगी, और तुम्हारे पास प्रकाश भी होगा।


अध्याय 33

मेरे राज्य को उन लोगों की ज़रुरत है जो ईमानदार हैं, पाखंडी और धोखेबाज़ नहीं हैं। क्या सच्चे और ईमानदार लोग दुनिया में अलोकप्रिय नहीं हैं? मैं ठीक विपरीत हूँ। ईमानदार लोगों का मेरे पास आना स्वीकार्य है; इस तरह के व्यक्ति से मुझे प्रसन्नता होती है, मुझे इस तरह के व्यक्ति की ज़रुरत भी है। ठीक यही तो मेरी धार्मिकता है। कुछ लोग अज्ञानी होते हैं; वे पवित्र आत्मा के कार्य को महसूस नहीं कर सकते हैं और वे मेरी इच्छा को नहीं समझ सकते हैं। वे उस परिवेश को स्पष्ट रूप से नहीं देख पाते हैं जिसमें उनके अपने परिवार और आस-पड़ोस मौजूद हैं, वे आँख बंद करके चीज़ों को करते हैं और अनुग्रह के कई अवसरों को गँवा देते हैं। बार-बार वे अपने कृत्यों के लिए अफ़सोस करते हैं और जब वे किसी मामले का सामना करते हैं, तो वे फिर से इसे स्पष्ट नहीं देख पाते हैं। कभी-कभी जीत हासिल करने के लिए वे परमेश्वर पर भरोसा कर पाते हैं, लेकिन बाद में जब वे उसी तरह के मामले का सामना करते हैं, तो पुरानी बीमारी लौट आती है, और वे मेरी इच्छा को समझ नहीं सकते हैं। लेकिन मैं इन चीजों को नहीं देखता हूँ, और मैं तुम लोगों के अपराधों को याद नहीं रखता हूँ। इसके बजाय, मैं तुम लोगों को इस असंयमित भूमि से बचाना चाहता हूँ और तुम लोगों को अपने जीवन को नवीकृत करने देता हूँ। मैंने तुम लोगों को बार-बार माफ़ किया है। हालाँकि, अब अत्यधिक महत्वपूर्ण कदम लेना है। तुम लोग अब और भ्रमित नहीं रह सकते हो और उस—चलने और रूक जाने—वाले तरीके से अब और आगे आगे नहीं बढ़ सकते हो। तुम लोग गंतव्य पर कब पहुँच सकोगे? तुम लोगों को बिना रुके समापन रेखा की ओर दौड़ने का अपना भरसक प्रयास करना है। इस अत्यंत महत्वपूर्ण समय में ढीले मत बनो, साहसपूर्वक आगे बढ़ो, और एक भरपूर दावत तुम लोगों के सामने है। अपनी शादी के लिबास और धार्मिक वस्त्रों में जल्दी से तैयार हो जाओ और मसीह के विवाह के रात्रिभोज में भाग लो; अनंतकाल के लिए पारिवारिक आनंद का भोग लो! तू पहले की तरह अब और कभी उदास, दुःखी नहीं होगा और आहें नहीं भरेगा। उस समय का सब कुछ धुएँ की तरह गायब हो चुका होगा और तुझमें केवल मसीह के पुनर्जीवित जीवन की सामर्थ्य होगी। तेरे अंदर, एक मंदिर होगा जिसे धुलाई-सफाई करके शुद्ध किया गया है और तेरे द्वारा प्राप्त किया गया पुनरुत्थान का जीवन सदा सर्वदा के लिए तुझमें बसा रहेगा!


अध्याय 34


सर्वशक्तिमान परमेश्वर सर्वशक्तिसंपन्न, सर्वस्व प्राप्त करने वाला और पूरा सच्चा परमेश्वर है! वह न केवल सात सितारों को थामता है, सात आत्माओं को धारण करता है, सात आँखें रखता है, सात मुहरों को तोड़कर पुस्तक को खोलता है, लेकिन उससे भी अधिक वह सात विपत्तियों और सात कटोरों का प्रबंधन करता है और सात गर्जनों को खोलता है; बहुत पहले उसने सात तुरही बजाई हैं! उसके द्वारा बनाई और पूर्ण की गई सभी चीज़ों को उसकी प्रशंसा करनी चाहिए, उसे महिमा देनी चाहिए और उसके सिंहासन को सराहना चाहिए। हे, सर्वशक्तिमान परमेश्वर! तुम सर्वस्व हो, तुमने सब कुछ पूरा कर लिया है, और तुम्हारे साथ सब कुछ पूर्ण है, सब कुछ उज्ज्वल, बंधन से मुक्त, स्वतंत्र, मजबूत और शक्तिशाली है! गुप्त या छिपा हुआ कुछ भी नहीं है, तुम्हारे होते सभी रहस्य प्रकट हो जाते हैं। इसके अलावा, तुम अपने दुश्मनों के समूह का न्याय करते हो, अपने प्रताप को प्रदर्शित करते हो, अपनी उग्रता की आग दिखाते हो, अपना क्रोध दिखाते हो, और उससे भी अधिक तुम अपनी अभूतपूर्व, अनन्त, पूरी तरह से असीम महिमा को प्रदर्शित करते हो! सभी लोगों को जागृत होना चाहिए और बिना किसी झिझक के जय-जयकार और गायन करना चाहिए, सर्वशक्तिमान, सर्वथा-सच्चे, सर्वथा-जीवंत, उदार, महिमावान और सच्चे परमेश्वर का गुणगान करना चाहिए जो अनंत से अनन्त काल तक है। उसके सिंहासन को लगातार सराहना चाहिए, उसके पवित्र नाम की प्रशंसा और महिमा करनी चाहिए। यह मेरे—परमेश्वर की—शाश्वत इच्छा है और यह वो अनंत आशीर्वाद है जो वह हमारे लिए प्रकट करता है और हमें देता है! हममें से कौन इसका वारिस नहीं है? परमेश्वर के आशीर्वाद को विरासत में पाने के लिए, व्यक्ति को परमेश्वर के पवित्र नाम को सराहना चाहिए और सिंहासन को चारो ओर से घेरकर आराधना करने के लिए आना चाहिए। वे सभी लोग जो उसके सामने अन्य उद्देश्यों और इरादों के साथ जाते हैं, वे उसकी उग्र आग से पिघल जाएँगे। आज वह दिन है जब उसके दुश्मनों का न्याय किया जाएगा, और वे इसी दिन नष्ट भी हो जाएँगे। उससे भी अधिक, यह वो दिन है जब मैं, सर्वशक्तिमान परमेश्वर प्रकट होऊँगा, और महिमा और सम्मान प्राप्त करुंगा। सारे लोगों! उस सर्वशक्तिमान परमेश्वर की सराहना और स्वागत करने के लिए शीघ्र ही उठो, जो सदा-सर्वदा के लिए हमें प्रेमपूर्ण दयालुता एवं उद्धार देता है, हमें आशीर्वाद प्रदान करता है, अपने पुत्रों को परिपूर्ण करता है और सफलतापूर्वक अपने राज्य को हासिल करता है! यह परमेश्वर का अद्भुत कार्य है! यह परमेश्वर का शाश्वत प्रारब्ध और उसकी व्यवस्था है कि हमें बचाने, हमें परिपूर्ण करने, और हमें महिमा में लाने के लिए वह स्वयं ही आता है।

वे सभी जो उठकर गवाही नहीं देते हैं, वे अंधों के अग्रगामी हैं, अज्ञानता के राजा हैं और वे शाश्वत अज्ञानी, शाश्वत मूर्ख और अनंत काल के लिए अंधे मृतक बनेंगे। इसलिए हमारी आत्माओं को जागृत होना चाहिए! सभी लोगों को उठ खड़े होना चाहिए! महिमा के राजा, दया के पिता, उद्धार के पुत्र, उदार सात आत्माओं की, और सर्वशक्तिमान परमेश्वर की, जो प्रतापी उग्र आग और धार्मिक न्याय लाता है, जो सर्व-पर्याप्त, उदार, सर्वशक्तिमान, और पूर्ण है, अनंत वाहवाही, प्रशंसा और सराहना करो। उसके सिंहासन की हमेशा के लिए सराहना होगी! सभी लोगों को देखना चाहिए कि यह परमेश्वर की बुद्धि है, उद्धार का यह उसका अद्भुत तरीका है, और उसकी महिमामय इच्छा की पूर्ति है। अगर हम नहीं उठते हैं और गवाही नहीं देते हैं, तो इस पल के बीत जाने के बाद, हम लौट कर नहीं जा सकेंगे। हम आशीर्वाद प्राप्त करेंगे या दुर्भाग्य, यह हमारी यात्रा के इस वर्तमान चरण से, अर्थात इस समय हम क्या करते, क्या सोचते और कैसे जीते हैं, इससे निर्धारित होगा। तो तुम सभी को कैसे कार्य करना चाहिए? सर्वशक्तिमान परमेश्वर, अंत के दिनों के मसीहा—शाश्वत, अद्वितीय, सच्चे परमेश्वर का उत्कर्ष करो!

अब आगे तुम्हें स्पष्ट रूप से समझना चाहिए कि जो लोग परमेश्वर के लिए गवाही नहीं देते हैं, जो अद्वितीय, सच्चे परमेश्वर के लिए गवाही नहीं देते हैं, जो उसके बारे में संदेह रखते हैं, वे सभी बीमार, मरे हुए और ऐसे लोग हैं जो परमेश्वर की अवज्ञा करते हैं! प्राचीन काल से ही परमेश्वर के वचन सच साबित हो चुके हैं: जो लोग मेरे साथ नहीं हैं, वे बिखर जाते हैं, और जो भी मेरे साथ नहीं हैं, वे मेरे विरूद्ध हैं; पत्थर में तराशा गया यह एक अटल सत्य है! जो लोग परमेश्वर के लिए गवाही नहीं देते, वे शैतान के अनुचर हैं। ये लोग परमेश्वर की संतानों को परेशान करने और धोखा देने के लिए आते हैं, ताकि वे परमेश्वर के प्रबंधन में बाधा डाल सकें, और उनका नाश किया जाना चाहिए! जो कोई भी उनके प्रति अच्छे इरादे प्रकट करता है, वह अपने ही विनाश की तलाश करता है। तुम्हें परमेश्वर के आत्मा के कथन को सुनना और उस पर विश्वास करना चाहिए, परमेश्वर के आत्मा के मार्ग पर चलना चाहिए, और परमेश्वर के आत्मा के वचनों को जीना चाहिए, और उससे भी बढ़कर, सर्वशक्तिमान परमेश्वर के सिंहासन की सदैव सराहना करनी चाहिए!

सर्वशक्तिमान परमेश्वर सात आत्माओं का परमेश्वर है! सात आँखों और सात तारों वाला भी, वही है; वह सात मुहरों को खोलता है और वह सारी पुस्तक भी वही खोलता है! उसने सात तुरहियों को बजाया है, सात कटोरे और सात विपत्तियाँ भी उसी के नियंत्रण में हैं, जिन्हें वह अपनी इच्छानुसार उपयोग में लाता है। ओह, वे सात गर्जनाएं जो हमेशा मुहर-बंद थीं! उन्हें खोल देने का समय आ गया है! वह जो उन सात गर्जनाओं को खोलेगा, पहले ही हमारी आँखों के सामने प्रकट हो चुका है!

हे सर्वशक्तिमान परमेश्वर! तुम्हारे साथ सब कुछ बंधन से मुक्त और स्वतंत्र होता है, कोई कठिनाइयाँ नहीं होती हैं, और सब कुछ आसानी से चलता है! तुम्हें कुछ भी अवरुद्ध या बाधित करने का साहस नहीं कर सकता, सभी तुम्हारे सामने समर्पित हो जाते हैं। जो समर्पण नहीं करते, मृत्यु को प्राप्त होते हैं!

सर्वशक्तिमान परमेश्वर, सात आँखों वाले परमेश्वर! सब कुछ पूर्ण रूप से स्पष्ट है, सब कुछ उज्जवल है और खोल दिया गया है, सभी कुछ प्रकट और अनावृत किया गया है। उसके होते हुए, सब कुछ बिल्कुल साफ़ है, और न केवल स्वयं परमेश्वर इस तरह है, बल्कि उसके पुत्र भी ऐसे ही हैं। कोई भी व्यक्ति, या वस्तु को, या कोई भी बात, परमेश्वर या उसके पुत्रों से छिपाकर नहीं रखी जा सकती है!

सर्वशक्तिमान परमेश्वर के सात सितारे उज्ज्वल हैं! कलीसिया को उसके द्वारा परिपूर्ण किया गया है, वह कलीसिया के संदेशवाहकों को निर्धारित करता है और समग्र कलीसिया उसकी देख-रेख में होती है। वह सभी सात मुहरों को खोलता है, वह स्वयं अपनी प्रबंधन योजना को, और उसे पूरा करने की अपनी इच्छा को, लेकर आता है। वह पुस्तक उसकी प्रबंधन योजना की रहस्यमयी आध्यात्मिक भाषा है और उसने इसे खोलकर प्रकट कर दिया है!

सभी लोगों को उसकी सात गुंजायमान तुरहियों को सुनना चाहिए। उसके साथ सब कुछ स्पष्ट कर दिया जाता है, फिर कभी न छिपने के लिए, और अब कोई दुख नहीं है। सब कुछ प्रकट हो जाता है, सब कुछ विजयी होता है!

सर्वशक्तिमान परमेश्वर की सात तुरहियाँ खुली, महिमामय और विजयी तुरहियाँ हैं! वे वो तुरहियाँ भी हैं जो उसके शत्रुओं का न्याय करती हैं! उसकी विजय के बीच, उसके सींग को सराहा जाता है! वह पूरे ब्रह्मांड पर राज्य करता है!

उसने विपत्तियों के सात कटोरे तैयार किए हैं और वे उसके शत्रुओं पर चरम सीमा तक झुकाए और खोले गए हैं, और वे शत्रु उसकी उग्र आग की लपटों में भस्म हो जाएँगे। सर्वशक्तिमान परमेश्वर अपने अधिकार की शक्ति दिखाता है और उसके सभी शत्रु नष्ट हो जाते हैं। अंतिम सात गर्जनाएं अब सर्वशक्तिमान परमेश्वर के सामने मुहर-बंद नहीं हैं, वे सभी खोल दी गई हैं! सब की सब खुली हैं! उन सात गर्जनाओं के साथ वह अपने शत्रुओं को मौत के घाट उतारता है, ताकि पृथ्वी स्थिर हो जाए, उसकी सेवा कर सके, और फिर से बर्बाद न हो!

हे धर्मी सर्वशक्तिमान परमेश्वर! हम निरंतर तुम्हारा गुणगान करते हैं! तुम अनंत प्रशंसा, अनंत अभिनन्दन और अनंत सराहना के योग्य हो! तुम्हारी सात गर्जनाएं केवल तुम्हारे न्याय के लिए ही नहीं हैं, बल्कि उससे भी ज्यादा वे तुम्हारी महिमा और तुम्हारे अधिकार के लिए हैं, ताकि सब कुछ पूर्ण हो सके!

सभी लोग सिंहासन के सामने खुशियाँ मनाते हैं, और सर्वशक्तिमान परमेश्वर, अंत के दिनों के मसीहा का गुणगान और उसकी स्तुति करते हैं! उनकी आवाजें समस्त विश्व को गर्जना की तरह कँपाती हैं! सभी चीज़ें बिलकुल उसी के कारण मौजूद हैं, और उसी से उत्पन्न होती हैं। कौन है जो उसे समस्त महिमा, सम्मान, अधिकार, ज्ञान, पवित्रता, विजय और प्रकटन का पूर्ण श्रेय न देने का साहस करेगा? यह उसकी इच्छा की उपलब्धि है और उसके प्रबंधन की रचना का अंतिम समापन है!


अध्याय 35


सिंहासन से सात गर्जनें निकलती हैं, वे ब्रह्मांड को हिला देती हैं, स्वर्ग और पृथ्वी को उलट-पुलट कर देती हैं, और आकाश में गूँजती हैं! यह आवाज़ कानों के परदे फाड़ देती है, लोग न तो इससे बचकर भाग सकते हैं, और न ही इससे छिप सकते हैं। बिजली की चमक और गरज की गूँजें फूट निकलती हैं, एक क्षण में स्वर्ग और पृथ्वी दोनों रूपांतरित हो जाते हैं, और लोग मृत्यु की कगार पर हैं। फिर, आकाश से बरसता एक प्रचंड तूफ़ान बिजली की रफ़्तार से समस्त ब्रह्माण्ड को अपनी लपेट में ले लेता है! धरती के सुदूर कोनों तक, मूसलाधार वर्षा के समान सब कुछ को सिर से पैर तक धो डालता है, कहीं एक दाग़ तक बाक़ी नहीं रहता है; उससे कुछ भी छिपा नहीं रह सकता है और न ही कोई व्यक्ति इससे बचाया जा सकता है। बिजली की कौंध की तरह ही, गर्जन की गड़गड़ाहट, सर्द रोशनी के साथ दमकती है और मनुष्यों को भय से थरथरा देती है! तेज दुधारी तलवार विद्रोह के पुत्रों को मार गिराती है और शत्रुओं को घोर विपत्ति का सामना करना पड़ता है, ऐसा कोई आश्रय नहीं बचता है जहाँ वे भाग कर छिप सकें; आँधी-बरसात की प्रचंडता से वे चकरा जाते हैं, और उसके वार से लड़खड़ाते हुए वे तुरंत बेहोश होकर बहते पानी में गिर जाते हैं और बहा लिए जाते हैं। केवल मौत होती है, उनके पास बचने का कोई रास्ता नहीं होता। सात गर्जनें मुझसे निकलती हैं, और मिस्र के ज्येष्ठ पुत्रों को मार गिराने, दुष्टों को दंडित करने और मेरी कलीसियाओं को शुद्ध करने के मेरे इरादे को व्यक्त करती हैं, ताकि सभी कलीसियाएँ एक-दूसरे से निकटता से जुड़ी रहें, भीतर-बाहर से एक हों, और वे मेरे साथ एक ही दिल की हों, ताकि ब्रह्मांड की सभी कलीसियाओं को एक बनाया जा सके। यह मेरा उद्देश्य है।

गर्जना होती है, और रोने-चीखने की आवाज़ें फूट निकलती हैं। कुछ अपनी नींद से जगा दिए जाते हैं, और, बहुत घबड़ा कर, वे अपनी आत्माओं को गहराई से जाँचते हुए सिंहासन के सामने वापस भाग आते हैं। वे अपनी अनियंत्रित चालाकी, नीच हरकतें करना बंद कर देते हैं; ऐसे लोगों के जागने में अभी देर नहीं हुई है। मैं सिंहासन से देखता हूँ। मैं लोगों के दिलों की गहराई में झाँकता हूँ। मैं उन लोगों को बचाता हूँ जो मुझे ईमानदारी और लगन से चाहते हैं, और मैं उन पर दया करता हूँ। मैं अनंत काल तक उन लोगों को बचाऊँगा जो अपने दिलों में मुझे सब से अधिक प्यार करते हैं, जो मेरी इच्छा को समझते हैं, और जो मार्ग के अंत तक मेरा अनुसरण करते हैं। मेरा हाथ उन्हें सुरक्षित रखेगा ताकि वे इस परिस्थिति का सामना न करें और उन्हें कोई भी नुकसान न पहुँचे। जब कुछ लोग चमकती बिजली के इस दृश्य को देखते हैं, तो उनके दिल में एक ऐसा क्लेश होता है जिसे व्यक्त करना उनके लिए बहुत कठिन होता है, और उन्हें अत्यधिक पश्चाताप होता है। अगर वे इस तरह के व्यवहार करते रहते हैं, तो उनके लिए बहुत देर हो चुकी है। ओह, सब कुछ, सब कुछ! यह सब कुछ किया जाएगा। यह भी उद्धार के मेरे साधनों में से एक है। मैं उन लोगों को बचाता हूँ जो मुझसे प्यार करते हैं और मैं दुष्टों को मार गिराता हूँ। मैं पृथ्वी पर अपने राज्य को स्थायी और सुस्थिर बनाता हूँ सभी राष्ट्रों और लोगों को, कायनात में और पृथ्वी के अंतिम छोरों के सभी लोगों को पता लगने देता हूँ कि मैं प्रताप हूँ, मैं भड़कती आग हूँ, मैं वो परमेश्वर हूँ जो हर व्यक्ति के अंतरतम हृदय की जांच करता है। इस समय से, महान श्वेत सिंहासन का न्याय लोगों के सामने सार्वजनिक रूप से प्रकट किया जाता है और सभी लोगों के सामने यह घोषणा की जाती है कि न्याय शुरू हो गया है! यह बात संदेह से परे है कि जिनकी बात दिल से नहीं निकलती है, जो संदेह करते हैं और निश्चित होने की हिम्मत नहीं रखते हैं, समय बर्बाद करने वाले, जो मेरी इच्छाओं को समझते तो हैं लेकिन उन्हें अभ्यास में लाने के इच्छुक नहीं हैं, उनका न्याय किया जाना चाहिए। तुम लोगों को अपने इरादों और उद्देश्यों की सावधानी से जाँच करनी चाहिए, और अपना उचित स्थान ले लेना चाहिए; मेरे वचनों का गंभीरता से अभ्यास करो, अपने जीवन के अनुभवों को महत्व दो, ऊपरी जोश से काम मत करो, बल्कि अपने जीवन का विकास करो, उसे परिपक्व, स्थिर और अनुभवी बनाओ, केवल तब ही तुम मेरे दिल के अनुसार होगे।

शैतान के अनुचरों को और उन दुष्ट आत्माओं को जो मेरे निर्माण को बाधित और नष्ट करते हैं, चीज़ों को अपने हित के लिए शोषित करने का कोई भी मौका न दो। उन्हें कठोरता से सीमित और नियंत्रित किया जाना चाहिए; उनके साथ केवल तेज़ तलवार से निपटा जा सकता है। उनमें जो सबसे बुरे हैं, उन लोगों को तत्काल जड़ से उखाड़ दिया जाना चाहिए ताकि वे भविष्य में कोई खतरा पैदा न करें। और कलीसिया को पूर्ण किया जाएगा, किसी भी विरूपता से मुक्त, और वह स्वास्थ्य, जीवनशक्ति और ऊर्जा से भरपूर होगी। चमकती बिजली के बाद, गड़गड़ाहटें गूँज उठती हैं। तुम लोगों को उपेक्षा नहीं करनी चाहिए, और हार नहीं माननी चाहिए, बल्कि जो छूट गया है उसे पकड़ने का पूरा प्रयास करना चाहिए, और तुम सब निश्चित रूप से देख सकोगे कि मेरा हाथ क्या करता है, मैं क्या हासिल करना चाहता हूँ, किसे हटाना चाहता हूँ, किसे पूर्ण करना चाहता हूँ, किसे जड़ से उखाड़ फेंकना चाहता हूँ, और किसे मार गिराना चाहता हूँ। यह सब तुम लोगों की आँखों के सामने घटित होगा ताकि तुम सब स्पष्ट रूप से मेरी सर्वशक्तिमत्ता को देख सको।

सिंहासन से लेकर पूरे ब्रह्मांड और पृथ्वी के सिरों तक, सात गर्जनें गूँज उठती हैं। लोगों का एक बड़ा समूह बचाया जाएगा और मेरे सिंहासन के सामने समर्पित होगा। जीवन के इस प्रकाश का अनुसरण करते हुए लोग जीवित रहने के साधनों को तलाशते हैं और वे स्वयं को मेरे पास आकर, घुटने टेककर आराधना करने अपने मुंह से सर्वशक्तिमान सच्चे परमेश्वर के नाम को पुकारने, और अपनी प्रार्थनाओं को व्यक्त करने से नहीं रोक पाते। लेकिन जो लोग मेरा विरोध करते हैं, जो अपने दिल को कठोर कर लेते हैं, उनके कानों में गर्जन गूँजती है और बिना किसी संदेह के, उन्हें मरना ही होगा। उनके लिए केवल यही अंतिम परिणाम प्रतीक्षारत है। मेरे प्यारे पुत्र जो विजयी हैं, सिय्योन में रहेंगे और सभी लोग देखेंगे कि वे क्या प्राप्त करेंगे, और तुम सब के सामने विशाल महिमा प्रकट होगी। सचमुच यह एक महान आशीर्वाद है, और ऐसी मधुरता है जिसका वर्णन करना मुश्किल है।

गर्जन के सात शब्दों की गड़गड़ाहट गूँज आ रही है, जो मुझसे प्यार करते हैं, जो मुझे सच्चे दिल से चाहते हैं, ये उन लोगों का उद्धार है। जो मेरे हैं और जिन्हें मैंने पूर्वनिर्धारित किया और चुना है, वे सभी मेरे नाम की शरण में आ पाते हैं। वे मेरी आवाज़ सुन सकते हैं, जो उनके लिए परमेश्वर की पुकार है। पृथ्वी के सिरों पर रहने वालों को देखने दो कि मैं धार्मिक हूँ, मैं वफ़ादार हूँ, मैं प्रेममय दया हूँ, मैं करुणा हूँ, मैं प्रताप हूँ, मैं प्रचंड अग्नि हूँ, और अंततः मैं निर्मम न्याय हूँ।

दुनिया में सभी को देखने दो कि मैं वास्तविक और संपूर्ण परमेश्वर स्वयं हूँ। सभी मनुष्य पूरी तरह आश्वस्त हैं और फिर से कोई भी मेरा विरोध, मेरी आलोचना करने की, या मेरी निंदा करने की हिम्मत नहीं करता है। अन्यथा, उन्हें तुरंत शाप मिलता है और उन पर विपत्ति आती है। वे केवल रो सकते हैं और अपने दांत पीस सकते हैं चूंकि वे खुद अपना विनाश लाए हैं।

सभी लोगों को जान लेने दो, पूरे ब्रह्मांड और पृथ्वी के सिरों को ज्ञात होने दो और प्रत्येक गृहस्थी और सभी लोग ये जान जाएँ : सर्वशक्तिमान परमेश्वर एकमात्र सच्चा परमेश्वर है। सभी लोग एक के बाद एक घुटने टेक कर मेरी आराधना करेंगे और यहाँ तक कि वे बच्चे भी जिन्होंने अभी बात करना सीखा ही है, वे भी "सर्वशक्तिमान परमेश्वर" बोल उठेंगे! सत्ताधारी अधिकारी अपनी ही आँखों के सामने सच्चे परमेश्वर को प्रकट होते देखेंगे और वे भी उपासना में साष्टांग करेंगे, दया और क्षमा की भीख माँगेंगे, लेकिन अब बहुत देर हो चुकी है क्योंकि उनकी मृत्यु का समय आ चुका है। उन्हें तो बस खत्म करके असीम रसातल की सज़ा ही दी जा सकती है। मैं पूरे युग को समाप्त कर दूँगा, और अपने राज्य को और भी मजबूत करूँगा। सभी राष्ट्र और समस्त लोग अनंत काल के लिए मेरे सामने समर्पण कर देंगे!


अध्याय 36


सर्वशक्तिमान सच्चा परमेश्वर, सिंहासन पर विराजमान राजा, सभी राष्ट्रों और सभी लोगों के सामने, पूरे ब्रह्मांड पर शासन करता है, और स्वर्ग के नीचे सब-कुछ परमेश्वर की महिमा से चमकता है। ब्रह्मांड में और पृथ्वी के अंतिम छोर तक सभी जीवित प्राणी देखेंगे। सच्चे परमेश्वर के चेहरे के प्रकाश में पर्वतों, नदियों, झीलों, मैदानी इलाकों, महासागरों और सभी जीवित प्राणियों ने अपने पर्दे खोल दिए हैं, और वे पुनर्जीवित हो गए हैं, मानो किसी सपने से जाग उठे हों, मानो वे मिट्टी को चीरकर फूट निकलने वाले अंकुर हों!

आह! वह एकमात्र सच्चा परमेश्वर दुनिया के सामने प्रकट होता है। कौन प्रतिरोध के साथ उसके पास आने का दुस्साहस कर सकता है? सभी भय से काँपते हैं। सभी पूरी तरह से आश्वस्त हैं, और सभी बारंबार क्षमा-याचना करते हैं। सभी लोग उसके सामने घुटने टेक देते हैं, और सभी लोग उसकी पूजा करते हैं! महाद्वीप और महासागर, पहाड़, नदियाँ—सभी चीज़ें उसकी निरंतर प्रशंसा करती हैं! वसंत ऋतु अपनी गर्म हवाओं के साथ आती है, जिससे वसंत की सुहावनी बारिश होती है। समस्त लोगों की तरह, नदियों की धाराएँ कृतज्ञता और आत्मग्लानि के आँसू बहाती हुई शोक और हर्ष के साथ बहती हैं। नदियाँ, झीलें, लहरें और हिलोरें, सभी गा रही हैं, सच्चे परमेश्वर के पवित्र नाम की प्रशंसा करते हुए! प्रशंसा की ध्वनि इतनी स्पष्ट सुनाई देती हैं! पुरानी चीज़ें, जिन्हें कभी शैतान द्वारा भ्रष्ट कर दिया गया था—उनमें से प्रत्येक को नवीनीकृत किया जाएगा, परिवर्तित किया जाएगा, और वे पूर्णत: एक नए राज्य में प्रवेश करेंगी ...

यह पवित्र तुरही है, और इसने बजना शुरू कर दिया है! ध्यान से सुनो। वह इतनी मधुर आवाज़ सिंहासन की आवाज़ है, जो सभी देशों और लोगों के लिए घोषणा कर रही है कि समय आ गया है, निर्णायक अंत आ गया है। मेरी प्रबंधन योजना पूरी हो गई है। मेरा राज्य पृथ्वी पर खुलकर प्रकट हो गया है। धरती के राज्य मेरे, यानी परमेश्वर के राज्य बन गए हैं। सिंहासन से मेरी सात तुरहियाँ बजती हैं, और ऐसी चमत्कारी चीज़ें घटित होंगी! धरती के कोने-कोने से लोग हिमस्खलन और वज्रपात की प्रचंडता के साथ हर दिशा से एक-साथ लपककर आएँगे, कुछ समुद्र की यात्रा करते हुए, तो कुछ विमानों में उड़कर, कुछ हर आकार और स्वरूप के वाहनों पर सवार होकर, तो कुछ घोड़ों की सवारी करके। नज़दीक से देखो। ध्यान से सुनो। हर रंग के घोड़ों के ये सवार, बुलंद हौसलों के साथ, पराक्रमी और भव्य लगते हैं, मानो युद्ध के मैदान में जा रहे हों और उन्हें मृत्यु की परवाह न हो। घोड़ों की हिनहिनाहट और सच्चे परमेश्वर के लिए चीखते-चिल्लाते लोगों के कोलाहल के बीच बहुत सारे पुरुष, महिलाएँ और बच्चे पल भर में उनके खुरों से कुचले जाएँगे। कुछ लोग मारे जाएँगे, कुछ अंतिम श्वास ले रहे होंगे, कुछ क्षत-विक्षत होंगे, कोई भी उनकी देखभाल के लिए न होगा, वे उन्मत्त होकर चीखेंगे, दर्द से चिल्लाएँगे। विद्रोह के पुत्र! क्या यह तुम लोगों का अंतिम परिणाम नहीं है?

मैं अपने लोगों को ख़ुशी से देखता हूँ, जो मेरी आवाज़ सुनते हैं, हर देश और भूमि से आकर इकट्ठे होते हैं। सभी लोग सच्चे परमेश्वर को हमेशा अपनी ज़ुबान पर रखकर उसकी प्रशंसा करते हैं और खुशी से लगातार उछलते-कूदते हैं! वे दुनिया को गवाही देते हैं, और सच्चे परमेश्वर के लिए उनकी गवाही की आवाज़ कई समुद्रों के गरजने जैसी है। सभी लोग मेरे राज्य में आकर भीड़ लगाएँगे।

मेरी सात तुरहियाँ बजकर सोए हुए लोगों को जगाती हैं! जल्दी उठो, ज्यादा देर नहीं हुई। अपने जीवन को देखो! अपनी आँखें खोलो और देखो कि अभी क्या समय हुआ है। खोजने लायक क्या चीज़ है? सोचने के लिए क्या रखा है? और चिपके रहने के लिए क्या है? क्या तुमने कभी मेरे जीवन को पाने और उन सभी चीज़ों को पाने के मूल्य के अंतर पर विचार नहीं किया, जिनसे तुम प्यार करते हो और जिनसे चिपके रहते हो? अब और ज़िद या मनमानी मत करो। इस अवसर को मत गँवाओ। यह समय फिर नहीं आएगा! तुरंत खड़े हो जाओ, अपनी आत्मा से काम लेने का अभ्यास करो, शैतान की हर साजिश और चाल का भेद जानने और उसे नाकाम करने के लिए विभिन्न उपकरणों का उपयोग करो, और शैतान पर विजय प्राप्त करो, ताकि तुम्हारे जीवन का अनुभव गहरा हो सके और तुम मेरे स्वभाव को जी सको, ताकि तुम्हारा जीवन परिपक्व और अनुभवी बन सके और तुम हमेशा मेरे पदचिह्नों का अनुसरण कर सको। निडर, मज़बूत, हमेशा आगे बढ़ते हुए, कदम-दर-कदम, ठीक मार्ग के अंत तक!

जब सात तुरहियाँ फिर से बजेंगी, तो यह न्याय के लिए पुकार होगी, विद्रोह के पुत्रों के न्याय के लिए, सभी राष्ट्रों और सभी लोगों के न्याय के लिए, और प्रत्येक राष्ट्र परमेश्वर के सामने आत्मसमर्पण करेगा। परमेश्वर का भव्य मुख-मंडल निश्चित रूप से सभी राष्ट्रों और सभी लोगों के सामने प्रकट होगा। हर कोई पूरी तरह से आश्वस्त हो जाएगा, और निरंतर चीखते-चिल्लाते हुए सच्चे परमेश्वर को पुकारेगा। सर्वशक्तिमान परमेश्वर और अधिक महिमा-मंडित होगा, और मेरे पुत्र इस महिमा में हिस्सा बँटाएँगे, मेरे साथ राजसत्ता साझी कर सभी राष्ट्रों और सभी लोगों का न्याय करेंगे, बुरे को दंडित करेंगे, जो मेरे हैं उन्हें बचाएँगे और उन पर दया करेंगे, और राज्य को मज़बूत और स्थिर बनाएँगे। सात तुरहियों की आवाज़ से बहुत सारे लोगों को बचाया जाएगा, जो निरंतर प्रशंसा के साथ मेरे सामने घुटने टेकने और मेरी आराधना करने के लिए लौट आएँगे!

जब सात तुरहियाँ एक बार फिर से बजेंगी, तो यह युग का समापन होगा, दुष्ट शैतान पर जीत का तूर्यनाद, पृथ्वी पर राज्य में खुलकर जीने की शुरुआत की सूचना देने वाली सलामी! कितनी बुलंद आवाज़ है, वह आवाज़ जो सिंहासन के चारों ओर गूँजती है, यह तूर्यनाद स्वर्ग और पृथ्वी को हिला देता है, जो मेरी प्रबंधन योजना की जीत का संकेत है, जो शैतान का न्याय है; यह इस पुरानी दुनिया को पूरी तरह से मौत की सज़ा और अथाह कुंड में गिरने की सज़ा देता है! तुरही का यह तूर्यनाद दर्शाता है कि अनुग्रह का द्वार बंद होने वाला है, पृथ्वी पर राज्य का जीवन शुरू होगा, जो पूरी तरह से उचित और उपयुक्त है। परमेश्वर उन्हें बचाता है, जो उससे प्रेम करते हैं। एक बार जब वे उसके राज्य में वापस लौट जाएँगे, तो धरती पर लोग अकाल और महामारी का सामना करेंगे, परमेश्वर के सात कटोरे और सात विपत्तियाँ एक के बाद एक प्रभावी होंगी। पृथ्वी और स्वर्ग मिट जाएँगे, परंतु मेरा वचन नहीं!


अध्याय 37


तुम लोगों में वास्तव में मेरी उपस्थिति के बारे में विश्वास की कमी है और कुछ भी करने के लिए तुम अकसर ख़ुद पर निर्भर रहते हो। "तुम लोग मेरे बिना कुछ नहीं कर सकते!" लेकिन तुम भ्रष्ट लोग हमेशा मेरे वचनों को एक कान से सुनकर दूसरे कान से निकाल देते हो। जीवन आजकल वचनों का जीवन है; वचनों के बिना कोई जीवन नहीं है और कोई अनुभव नहीं है, इतना ही नहीं, बल्कि कोई विश्वास भी नहीं है। विश्वास वचनों में है; केवल परमेश्वर के वचनों में ख़ुद को और अधिक झोंककर ही तुम्हें सब-कुछ मिल सकता है। बड़े न होने के बारे में चिंता मत करो; जीवन विकास के ज़रिये आता है, चिंता के ज़रिये नहीं।

तुम लोग चिंतित होने के लिए हमेशा तत्पर रहते हो और मेरे निर्देश नहीं सुनते। तुम हमेशा गति में मुझसे आगे निकल जाना चाहते हो। इसका क्या मतलब है? ये लोगों की जंगली महत्वाकांक्षाएँ हैं। तुम लोगों को स्पष्ट रूप से अंतर करना चाहिए कि परमेश्वर से क्या आता है और ख़ुद तुमसे क्या आता है। मेरी उपस्थिति में उत्साह की कभी प्रशंसा नहीं की जाएगी। मैं चाहता हूँ कि तुम लोग शुरू से लेकर अंत तक श्रद्धापूर्वक और अडिग रहकर मेरा अनुसरण करो। लेकिन तुम यह मानते हो कि इस तरह का व्यवहार ही परमेश्वर की भक्ति है। तुम लोग अंधे हो! तुम क्यों नहीं अकसर मेरे सामने आते और खोज करते? तुम बस आँख मूँदकर काम क्यों कर रहे हो? तुम्हें स्पष्ट रूप से देखना चाहिए! जो अभी कार्य कर रहा है, वह निश्चित रूप से कोई मानव नहीं है, बल्कि सभी का शासक, सच्चा परमेश्वर है—सर्वशक्तिमान! तुम्हें उपेक्षा नहीं करनी चाहिए, बल्कि तुम लोगों के पास जो भी चीज़ है, उसे थामे रहना चाहिए, क्योंकि मेरा दिन निकट है। ऐसे समय में भी, जैसा कि यह होगा, तुम लोग सोते ही रहोगे? क्या तुम अभी भी स्पष्ट रूप से नहीं देखते? तुम अभी भी दुनिया से जुड़ रहे हो और उससे नाता नहीं तोड़ सकते। क्यों? क्या तुम सचमुच मुझसे प्रेम करते हो? क्या तुम अपने हृदय मेरे सामने खोल सकते हो? क्या तुम अपना संपूर्ण अस्तित्व मुझे प्रस्तुत कर सकते हो?

मेरे वचनों के बारे में और अधिक सोचो, और हमेशा उनकी स्पष्ट समझ रखो। भ्रमित और अनमने न बनो। मेरी उपस्थिति में अधिक समय बिताओ, मेरे शुद्ध वचनों को और अधिक ग्रहण करो, और मेरे इरादों को गलत मत समझो। मैं तुम लोगों से और अधिक क्या कह सकता हूँ? लोगों के हृदय कठोर हैं और वे धारणाओं से बहुत ज्यादा लदे हैं। वे हमेशा सोचते हैं कि बस जैसे-तैसे निभा देना ही पर्याप्त है, और वे हमेशा अपने जीवन का मज़ाक बना लेते हैं। मूर्ख बच्चो! यह समय से पूर्व नहीं है, और यह खुद को सिर्फ़ खेलने से संबंधित रखने का समय नहीं है। तुम्हें अपनी आँखें खोलनी चाहिए और देखना चाहिए कि यह कौन-सा समय है। सूर्य क्षितिज पार करने और पृथ्वी को रोशन करने वाला है। अपनी आँखें पूरी खोलो और देखो, लापरवाह मत बनो।

यह एक बड़ा मामला है, और तुम लोग फिर भी इसे हलके ढंग से लेते हो और ऐसा बर्ताव करते हो! मेरा हृदय व्याकुल है, लेकिन कुछ ही लोग हैं, जो मेरे हृदय के प्रति विचारशील हैं और मेरी अच्छी बातें सुनने और मेरी सलाह मानने में सक्षम हैं! लक्ष्य कठिन है, लेकिन तुममें से कुछ लोग हैं, जो मेरे लिए इस भार को बाँट सकते हैं; तुम्हारी प्रवृत्ति अभी भी ऐसी है। हालाँकि अतीत की तुलना में तुमने कुछ प्रगति की है, लेकिन तुम लगातार इस स्थिति में नहीं बने रह सकते! मेरे कदम तेज़ी से आगे बढ़ रहे हैं, लेकिन तुम लोगों की गति अभी भी जस की तस है। तुम आज के प्रकाश के साथ कैसे तालमेल रख सकते हो और मेरे कदमों के साथ कदम मिलाकर चल सकते हो? दोबारा मत हिचकिचाओ। मैंने तुम लोगों से बार-बार ज़ोर देकर कहा है, मेरा दिन आने में अब और देर नहीं होगी!

आज का प्रकाश आखिरकार आज का है। इसकी तुलना बीते हुए कल के प्रकाश से नहीं की जा सकती और न ही इसकी तुलना आने वाले कल के प्रकाश से की जा सकती है। हर गुज़रते दिन के साथ नए प्रकाशन और नया प्रकाश अधिक मजबूत और अधिक चमकदार होते जाते हैं। अपनी स्तब्धता से बाहर निकलो! अब और मूर्ख मत बनो, अब और पुराने तरीकों से न चिपके रहो, अब और देर मत करो और मेरा समय और ख़राब मत करो।

चौकस रहो! चौकस रहो! मुझसे और अधिक प्रार्थना करो, मेरी उपस्थिति में और अधिक समय बिताओ, और तुम्हें निश्चित रूप से सब-कुछ मिलेगा! विश्वास करो कि इस तरह से तुम निश्चित रूप से सब-कुछ पा लोगे!


अध्याय 38


ऐसा नहीं कि तुम्हारा विश्वास अच्छा और शुद्ध है, बल्कि मेरा कार्य चमत्कारी है! यह सब-कुछ मेरी दया के कारण है! तुममें स्वार्थ या दंभ का जरा-सा भी भ्रष्ट स्वभाव नहीं होना चाहिए, वरना मैं तुम पर कार्य नहीं करूँगा। तुम्हें स्पष्ट रूप से समझना चाहिए कि मनुष्य चाहे गिरें या दृढ़ता से खड़े रहें, यह उनकी वजह से नहीं है, यह मेरी वजह से है। आज अगर तुम इस कदम को स्पष्ट रूप से नहीं समझते, तो तुम निश्चय ही राज्य में प्रवेश करने में असफल हो जाओगे! तुम्हें यह अवश्य समझना चाहिए कि आज जो किया जा रहा है, वह परमेश्वर का चमत्कारी कार्य है; इसका मनुष्य से कुछ लेना-देना नहीं। मनुष्य के कार्य क्या महत्व रखते हैं? जब वे स्वार्थी, दंभी और अभिमानी नहीं होते, तब वे परमेश्वर के प्रबंधन को बाधित और उसकी योजनाओं को नष्ट कर रहे होते हैं। अरे, भ्रष्ट जनो! तुम्हें आज मुझ पर भरोसा अवश्य करना चाहिए; अगर तुम नहीं करते, तो आज मैं तुम्हें बताऊँगा कि तुम कभी कुछ हासिल नहीं कर पाओगे! सब-कुछ व्यर्थ होगा और तुम्हारे उपक्रम मूल्यहीन होंगे!

देर मत करो, न हिचकिचाओ; आज मुझसे प्रेम करने वाले हर व्यक्ति पर चमत्कारी कार्य होगा। जो स्वयं को विनम्र नहीं बनाते, वे मेरे किसी उपयोग के नहीं हैं, और आज मैं केवल उनका उपयोग करता हूँ, जो पूर्णत: विनम्र हैं। मैं तुममें से केवल उन लोगों के लिए खुला रहूँगा, जो मुझे सच्चे दिल से प्रेम करते हैं, जिन्हें दूसरों द्वारा तुच्छ समझा जाता है, और जो खुद को मेरे प्रति पूरी तरह खोलने में सक्षम हैं। मैं तुम्हें अपने इरादों को समझने दूँगा और तुम हर समय मेरे आशीष प्राप्त करते हुए मेरे सम्मुख रहोगे। आज जो अपने आपको मेरे लिए खपाते हैं, अपने आपको मेरे लिए अर्पित करते हैं और मेरे लिए बोझ सहन करते हैं, मैं उनके साथ जरा भी अनुचित व्यवहार नहीं करूँगा—इस तरह मेरी धार्मिकता प्रकट होती है। मेरे बारे में शिकायत न करो; मेरा अनुग्रह तुम लोगों के लिए काफी है। तुम भी आकर इसे ग्रहण कर सकते हो, ताकि तुम अतुलनीय मधुरता का स्वाद ले सको। इससे न केवल तुम्हारे भीतर मेरे प्रति प्रेम उत्पन्न होगा, बल्कि इससे तुम्हारा वह प्रेम गहरा भी होगा।

मेरा कार्य चरण-दर-दर किया जाता है और वह बिलकुल लापरवाही से भरा या गड़बड़ नहीं है। मेरा अनुसरण करने के लिए तुम लोगों को भी चीज़ें इस तरह से करनी चाहिए। मेरा आचरण देखो और मुझसे सीखो; इस तारा से, अगर तुम मेरे पदचिह्नों का अनुसरण करते हो, तो तुम लोगों को राज्य की अभिव्यक्ति में लाया जाएगा। एक स्वर से जयकार करो! मेरे पुत्रो! परमेश्वर का कार्य तुम लोगों के इस समूह पर संपन्न होगा। क्या तुम लोग धन्य महसूस नहीं करते?

इसकी थाह पाना सचमुच कठिन है! मैं तुम लोगों को आज यहाँ लाया हूँ, ताकि तुम मेरे चमत्कारी कार्य को देख सको!

अपनी आँखें खोलो और देखो, और तुम हर जगह मेरे महान सामर्थ्य को देख सकते हो! तुम हर जगह मेरे बारे में निश्चित हो सकते हो। ब्रह्मांड और गगन-मंडल मेरे महान सामर्थ्य को फैला रहे हैं। मैंने जो वचन बोले हैं, वे मौसम के गर्म होने, जलवायु-परिवर्तन, लोगों के भीतर की विसंगतियों, सामाजिक गतिशीलता के विकार और लोगों के हृदयों के भीतर के छल में सच हो गए हैं। सूरज सफेद हो जाता है और चंद्रमा लाल हो जाता है; यह सब संतुलन से बाहर है। क्या तुम लोग सचमुच अभी भी इन्हें नहीं देखते?

परमेश्वर का महान सामर्थ्य यहाँ प्रकट है। निस्संदेह वही एक सच्चा परमेश्वर है—सर्वशक्तिमान—जिसका लोगों ने कई वर्षों तक अनुसरण किया है! केवल शब्द बोलकर कौन चीज़ों को अस्तित्व में ला सकता है? केवल हमारा सर्वशक्तिमान परमेश्वर। जैसे ही वह बोलता है, सत्य प्रकट हो जाता है। तुम कैसे नहीं कह सकते कि वही सच्चा परमेश्वर है?

मुझे दिल की गहराई से पता है कि तुम सभी लोग मेरे साथ सहयोग करने के इच्छुक हो, और मेरा मानना है कि मेरे चुने हुए लोगों, मेरे प्यारे भाइयों और बहनों में इस तरह की आकांक्षा है, लेकिन वे बस प्रवेश नहीं कर सकते या वास्तव में अभ्यास नहीं कर सकते, और वास्तविकताओं के घटित होने का सामना करने पर धैर्यवान और शांत नहीं रह सकते। तुम कभी परमेश्वर के इरादों पर कोई ध्यान नहीं देते, और तुम अपने निजी हितों को पहले रखते हो और बिना प्रतीक्षा किए अपने आप कार्य कर डालते हो। मैं तुम लोगों को बता दूँ, इस तरह से मेरे इरादे कभी पूरे नहीं होंगे! बच्चे! बस अपना हृदय पूरी तरह से मुझे दे दो। स्पष्ट रहो! मैं तुम्हारा धन नहीं चाहता, न ही तुम्हारी संपत्ति, और न ही मैं यह चाहता हूँ कि तुम मेरे पास सेवा करने के लिए जोश से, कपट से या संकीर्ण मन से आओ। शांत और शुद्ध हृदय वाले बनो, जब समस्याएँ उत्पन्न हों तो प्रतीक्षा करो और खोजो, मैं तुम्हें उत्तर दूँगा। संदेह में मत रहो! तुम मेरे वचनों को कभी सच क्यों नहीं मानते? तुम मेरे वचनों पर विश्वास क्यों नहीं कर सकते? तुम चरम सीमा तक जिद्दी हो और इस जैसे समय में भी तुम अभी भी वैसे ही हो; तुम बहुत अज्ञानी हो और बिलकुल भी प्रबुद्ध नहीं हो! तुम लोगों को कितना महत्वपूर्ण सत्य याद है? क्या तुमने वास्तव में उसका अनुभव किया है? समस्याओं से सामना होने पर तुम उलझन में पड़ जाते हो और बिना विचारे कार्य करते हो! आज मुख्य बात यह है कि तुम आत्मा में प्रवेश करो और मेरे साथ और अधिक संगति करो, वैसे ही जैसे तुम लोगों के हृदय अकसर सवालों पर विचार करते हैं। क्या तुम समझे? यह कुंजी है! देरी से किया गया अभ्यास वास्तव में एक समस्या है। जल्दी करो, और देर मत करो! जो लोग मेरे वचनों को सुनते हैं और देर नहीं करते, बल्कि तुरंत उनका अभ्यास करते हैं, वे बहुत धन्य होंगे! मैं तुम लोगों पर दोगुनी कृपा करूँगा! चिंता मत करो! एक क्षण की भी देरी किए बिना, जैसा मैं कहता हूँ, वैसा करो! तुम मनुष्यों की धारणाएँ अकसर ऐसी ही होती हैं, और तुम चीजों को टालने के आदी हो, हमेशा देर करते हुए, जिसे आज किया जाना चाहिए, उसे कल करते हो। इतने आलसी और इतने फूहड़। शब्द इसका वर्णन नहीं कर सकते! मैं बढ़ा-चढ़ा कर नहीं कह रहा हूँ—यह तथ्य है। यदि तुम इसे नहीं मानते, तो ध्यान से खुद की जाँच करो और अपनी स्थिति की पड़ताल करो, और तुम पाओगे कि वास्तव में ऐसा ही है!

तुम इतने मंद-बुद्धि क्यों हो? तुम इतने सुन्न क्यों हो? बहुत बार याद दिलाने पर भी तुम लोग नहीं जागते हो; यह मुझे परेशान करता है। सच में मेरे पास अपने पुत्रों को इस तरह देखने की भावनात्मक शक्ति नहीं है। मेरा हृदय यह कैसे सहन कर सकता है? आह! मुझे तुम लोगों को खुद अपने हाथ से सिखाना है। मेरी गति लगातार तेज हो रही है। मेरे पुत्रों! जल्दी उठो और मेरे साथ सहयोग करो। कौन अब ईमानदारी से मेरे लिए खुद को खर्च कर सकता है? कौन छोटी से छोटी शिकायत के बिना भी खुद को पूरी तरह से समर्पित कर सकता है? तुम लोग हमेशा से इतने सुन्न और मंदबुद्धि हो! तुममें से कितने मेरी भावनाओं के प्रति विचारशील हो सकते हैं, और कितने वास्तव में मेरे वचनों की आत्मा को समझ सकते हैं? मैं बस इतना कर सकता हूं कि व्याकुलता से प्रतीक्षा और आशा करूं; यह देखते हुए कि तुम लोगों का प्रत्येक कदम मेरे हृदय को संतुष्ट नहीं कर सकता है, तो मैं और क्या कह सकता हूं? मेरे पुत्रों! पिता आज जो कुछ भी करता है वह अपने पुत्रों के लिए है। क्यों मेरे पुत्र कभी मेरे हृदय को नहीं समझ सकते हैं, और मेरे पुत्र हमेशा मुझे, अपने पिता को, चिंता में क्यों डालते हैं? मेरे पुत्र कब बड़े होंगे, और मुझे चिंता में नहीं डालेंगे, और मुझे उन्हें लेकर निश्चिंत होने देंगे? मेरे पुत्र कब स्वतंत्र रूप से जीने में सक्षम होंगे, खड़े होंगे, और पिता के कंधों के बोझ को हल्का करेंगे? मैं अपने पुत्रों के लिए बस चुपचाप आंसू बहाता हूँ, और मैं परमेश्वर की प्रबंधन योजना को पूरा करने के लिए और अपने पुत्रों, अपने प्रियजनों को बचाने के लिए, सबकुछ उंड़ेल देता हूं। मेरे पास और कोई विकल्प नहीं है।

मेरे वादे पूरे हो चुके हैं और तुम्हारी आंखों के आगे प्रकट हुए हैं। तुम मेरे हृदय के प्रति विचारशील क्यों नहीं होगे? क्यों? क्यों? अब तक, क्या तुम लोगों ने गिना है: तुमने कितनी चीजें की हैं जिसने मेरे हृदय को संतुष्ट किया है, या ऐसी चीजें की हैं जो कलीसिया को पोसती और खिलाती हैं? इस पर ध्यान से विचार करो और लापरवाह मत बनो। एक भी सच्ची स्थिति को जाने न दो। तुम केवल दिखावों पर ध्यान केंद्रित कर सार को नजरअंदाज़ नहीं कर सकते हो। तुम लोगों को हर समय यह जांचना चाहिए कि क्या तुम्हारा प्रत्येक वचन और क्रियाकलाप और तुम्हारा हर एक कदम मसीह की चौकी के सामने न्याय से गुजरा है, और क्या तुम एक नए व्यक्ति की छवि में परिवर्तित हुए हो—नकल में नहीं, बल्कि जीवन की अभिव्यक्ति के साथ भीतरी गहराई से उत्सर्जित होते हुए। नुकसान का सामना करने से बचने के लिए अपने जीवन में देरी न करो। जल्दी करो और इस स्थिति का समाधान करो, मेरे हृदय को संतुष्ट करो, और आचरण के सिद्धांतों को ध्यान में रखो: चीज़ों को धार्मिकता और शुचिता से करो और मेरे हृदय को संतुष्ट करो। लापरवाह मत बनो। क्या तुम यह याद रखोगे?

कलीसिया में उत्पन्न होने वाली समस्याओं के बारे में इतने भारी संदेहों से मत भरो। कलीसिया के निर्माण के दौरान गलतियाँ होना अपरिहार्य है, लेकिन जब तुम्हारे सामने समस्याएँ आएँ, तो घबराओ मत; बल्कि शांत और स्थिर रहो। क्या मैंने तुम लोगों को पहले ही नहीं बता दिया है? अकसर मेरे सामने आओ और प्रार्थना करो, और मैं तुम्हें अपने इरादे स्पष्ट रूप से दिखाऊँगा। कलीसिया मेरा दिल है और यह मेरा अंतिम प्रयोजन है, इसलिए मैं कैसे इसे प्यार नहीं कर सकता? डरो मत—जब कलीसिया में इस तरह की चीज़ें होती हैं, तो वे मेरी अनुमति से होती हैं। खड़े होकर मेरी ओर से बोलो। विश्वास रखो कि सभी चीज़ों और मामलों को मेरे सिंहासन की अनुमति है और उनमें मेरे इरादे निहित हैं। यदि तुम अनियंत्रित तरीके से सहभागिता जारी रखोगे, तो समस्याएँ होंगी। क्या तुमने परिणामों के बारे में सोचा है? यह उसी तरह की चीज़ है, जिसका लाभ शैतान उठाएगा। मेरे पास अकसर आओ। मैं स्पष्ट रूप से बोलूँगा : यदि तुम मेरे समक्ष आए बिना कुछ करने जा रहे हो, तो यह न सोचना कि तुम उसे पूरा कर पाओगे। तुम्हीं लोगों ने मुझे इस स्थिति के लिए मजबूर किया है।

निराश न हो, कमज़ोर न बनो, मैं तुम्हारे लिए चीज़ें स्पष्ट कर दूँगा। राज्य की राह इतनी आसान नहीं है; कुछ भी इतना सरल नहीं है! तुम चाहते हो कि आशीष आसानी से मिल जाएँ, है न? आज हर किसी को कठोर परीक्षणों का सामना करना होगा। बिना इन परीक्षणों के मुझे प्यार करने वाला तुम लोगों का दिल मजबूत नहीं होगा और तुम्हें मुझसे सच्चा प्यार नहीं होगा। यदि ये परीक्षण केवल मामूली परिस्थितियों से युक्त भी हों, तो भी सभी को इनसे गुज़रना होगा; अंतर केवल इतना है कि परीक्षणों की कठिनाई हर एक व्यक्ति के लिए अलग-अलग होगी। परीक्षण मेरे आशीष हैं, और तुममें से कितने मेरे सामने आकर घुटनों के बल गिड़गिड़ाकर मेरे आशीष माँगते हैं? बेवकूफ़ बच्चे! तुम्हें हमेशा लगता है कि कुछ मांगलिक वचन ही मेरा आशीष होते हैं, किंतु तुम्हें यह नहीं लगता कि कड़वाहट भी मेरे आशीषों में से एक है। जो लोग मेरी कड़वाहट में हिस्सा बँटाते हैं, वे निश्चित रूप से मेरी मिठास में भी हिस्सा बँटाएँगे। यह मेरा वादा है और तुम लोगों को मेरा आशीष है। मेरे वचनों को खाने-पीने और उनका आनंद लेने में संकोच न करो। जब अँधेरा छँटता है, रोशनी हो जाती है। भोर होने से पहले अँधेरा सबसे घना होता है; उसके बाद धीरे-धीरे उजाला होता है, और तब सूर्य उदित होता है। डरपोक या कायर मत बनो। आज मैं अपने पुत्रों का समर्थन करता हूँ और उनके लिए अपनी शक्ति का उपयोग करता हूँ।

जब कलीसिया के काम की बात आती है, तो हमेशा अपने उत्तरदायित्व से मुँह मत मोड़ो। यदि तुम मामले को ईमानदारी से मेरे पास लाओगे, तो तुम्हें कोई राह मिल जाएगी। जब ऐसी कोई मामूली समस्या उत्पन्न होती है, तो क्या तुम डर जाते हो और घबरा जाते हो, और तुम्हें समझ नहीं आता कि क्या करूँ? मैंने कई बार कहा है, "अकसर मेरे पास आओ!" क्या तुम लोगों ने ईमानदारी से उन चीज़ों का अभ्यास किया है, जो मैं तुम्हें करने के लिए कहता हूँ? तुमने मेरे वचनों पर कितनी बार विचार किया है? अगर तुमने ऐसा नहीं किया है, तो तुम्हारे पास कोई स्पष्ट अंतर्दृष्टि नहीं है। क्या यह तुम्हारी अपनी करनी नहीं है? तुम दूसरों को दोष देते हो, लेकिन उसके बजाय तुम अपने आप से नफ़रत महसूस क्यों नहीं करते? तुम चीज़ें ख़राब कर देते हो और फिर लापरवाह और असावधान हो जाते हो; तुम्हें मेरे वचनों पर ध्यान देना चाहिए।

आज्ञाकारी और विनम्र व्यक्ति महान आशीष प्राप्त करेंगे। कलीसिया में मेरी गवाही में दृढ़ रहो, सत्य पर टिके रहो; सही सही है और गलत गलत है। काले और सफ़ेद के बीच भ्रमित मत होओ। तुम शैतान के साथ युद्ध करोगे और तुम्हें उसे पूरी तरह से हराना होगा, ताकि वह फिर कभी न उभरे। मेरी गवाही की रक्षा के लिए तुम्हें अपना सब-कुछ देना होगा। यह तुम लोगों के कार्यों का लक्ष्य होगा—इसे मत भूलना। लेकिन अभी तुम लोगों में विश्वास की और चीज़ों में अंतर करने की क्षमता में कमी है और तुम हमेशा मेरे वचनों और इरादों को समझने में असमर्थ रहते हो। फिर भी, चिंता मत करो; हर चीज़ मेरे चरणों के अनुसार आगे बढ़ती है और चिंता केवल परेशानी पैदा करती है। मेरे समक्ष अधिक समय बिताओ और भोजन और कपड़ों को महत्त्व न दो, जो केवल भौतिक शरीर के लिए हैं। अकसर मेरे इरादों का पता लगाओ, और मैं स्पष्ट रूप से तुम्हें दिखाऊँगा कि वे क्या हैं। धीरे-धीरे तुम्हें हर चीज़ में मेरा इरादा दिखाई देगा, क्योंकि हर इंसान के लिए मेरे पास एक निर्बाध मार्ग होगा। इससे मेरे दिल को संतुष्टि मिलेगी और तुम लोग हमेशा के लिए मुझसे आशीष प्राप्त करोगे!

महान हैं सर्वशक्तिमान परमेश्वर के कर्म! कितने आश्चर्यजनक! कितने अद्भुत! सात तुरहियाँ बजती हैं, सात गर्जनाएँ होती हैं, सात कटोरे उँड़ेले जाते हैं—ये तुरंत खुले तौर पर प्रकट होंगे, और इसमें कोई संदेह नहीं हो सकता। परमेश्वर का प्यार हमारे लिए रोज़ आता है। केवल सर्वशक्तिमान परमेश्वर ही हमें बचा सकता है; हमें दुर्भाग्य मिलता है या आशीष, यह पूरी तरह से उस पर निर्भर है, और हम मनुष्यों के पास इसका निर्णय करने का कोई उपाय नहीं है। जो लोग स्वयं को पूरे दिल से समर्पित करते हैं, वे निश्चित रूप से भरपूर आशीष प्राप्त करेंगे, जबकि अपने जीवन को संरक्षित रखने के आकांक्षी अपने जीवन को ही खो देंगे; सभी चीज़ें और सभी मामले सर्वशक्तिमान परमेश्वर के हाथों में हैं। अब और अपने कदम मत रोको। स्वर्ग और पृथ्वी में ज़बरदस्त बदलाव आ रहा है, जिससे बचने का मनुष्य के पास कोई उपाय नहीं है। उसके लिए कटु पीड़ा से क्रंदन करने के अलावा कोई विकल्प नहीं होगा। पवित्र आत्मा जो कार्य आज कर रहा है, उसका अनुसरण करो। उसके काम की प्रगति किस चरण तक हो गई है, इसके बारे में तुम्हें अपने भीतर स्वयं स्पष्ट होना चाहिए, दूसरों के द्वारा याद दिलाए जाने की आवश्यकता नहीं होनी चाहिए। अब जितनी ज्यादा बार संभव हो, सर्वशक्तिमान परमेश्वर की उपस्थिति में लौटो। उससे सब-कुछ माँगो। वह निश्चित रूप से तुम्हें भीतर से प्रबुद्ध करेगा और संकट के क्षणों में तुम्हारी रक्षा करेगा। बिलकुल मत डरो! तुम्हारा संपूर्ण अस्तित्व पहले से ही उसके अधिकार में है। उसकी सुरक्षा और देखभाल के होते हुए तुम्हारे लिए डरने की क्या बात है? आज परमेश्वर की इच्छा फलित होने को है, और जो भी भयभीत है, वह केवल नुकसान में रहेगा। मैं तुमसे जो कह रहा हूँ, वह सच है। अपनी आध्यात्मिक आँखें खोलो : स्वर्ग एक पल में बदल सकता है, लेकिन तुम्हारे लिए डरने की क्या बात है? उसके हाथ की एक हलकी-सी हरकत से स्वर्ग और पृथ्वी तुरंत नष्ट हो जाते हैं। तो झल्लाने से मनुष्य क्या हासिल कर सकता है? क्या सब-कुछ परमेश्वर के हाथों में नहीं है? अगर वह स्वर्ग और पृथ्वी को बदलने की आज्ञा देता है, तो वे बदल जाएँगे। अगर वह कहता है कि हमें पूर्ण किया जाना है, तो हम पूर्ण किए जाएँगे। मनुष्य को चिंता करने की ज़रूरत नहीं है, बल्कि उसे शांति से आगे बढ़ना चाहिए। फिर भी, तुम्हें जितना हो सके, ध्यान देना चाहिए और सजग रहना चाहिए। स्वर्ग एक पल में बदल सकता है! मनुष्य अपनी नग्न आँखें चाहे जितनी खोल ले, वह ज्यादा कुछ नहीं देख पाएगा। अब चौकस रहो। परमेश्वर की इच्छा पूरी हो गई है, उसकी परियोजना पूरी हो गई है, उसकी योजना सफल हो गई है, और उसके सभी पुत्र उसके सिंहासन पर पहुँच गए हैं। वे मिलकर सर्वशक्तिमान परमेश्वर के साथ सभी राष्ट्रों और सभी लोगों का न्याय करने बैठते हैं। जो लोग कलीसिया को सताते रहे हैं, और परमेश्वर के पुत्रों को नुकसान पहुँचाते रहे हैं, उन्हें कड़ी सज़ा मिलेगी : यह निश्चित है! जो ईमानदारी से स्वयं को परमेश्वर को अर्पित कर देते हैं, जो सब-कुछ कायम रखते हैं, परमेश्वर निश्चित रूप से उन्हें, कभी भी बदले बिना, अनंत काल तक प्यार करेगा!

क्या मैंने तुम्हें याद नहीं दिलाया है? आशंकित मत हो; तुम सब इतने बेपरवाह हो कि तुम लोगों ने मेरी बात सुनी ही नहीं है! तुम मेरे दिल को कब समझ पाओगे? हर दिन एक नया प्रबोधन होता है, हर दिन नई रोशनी होती है। तुम लोगों ने कितनी बार इसे अपने लिए समझा है? क्या खुद मैंने तुम सभी को नहीं बताया है? तुम अभी भी उन कीड़ों की तरह निष्क्रिय हो जो केवल छेड़े जाने पर ही खिसकेंगे, और तुम मेरे साथ सहयोग करने के लिए पहल करने में, मेरे बोझ के प्रति विचारशील होने में, असमर्थ हो। मैं तुम सभी की जीवंत और सुंदर मुस्कुराहट को, मेरे पुत्रों के सक्रिय और जीवंत तरीकों को, देखना चाहता हूँ लेकिन मैं नहीं देख पाता हूँ। इसके बजाय, तुम अपने दिमाग़ में कमज़ोर हो, अनाड़ी और मूर्ख हो। तुम सभी को खोज करने की पहल करनी चाहिए। निडरता से खोज करो! बस अपने दिलों को खोलो और मुझे अपने भीतर रहने दो। सावधान रहो और ध्यान दो! कलीसिया में कुछ लोग धोखेबाज़ हैं और तुम्हें हमेशा इन वचनों पर अधिक ध्यान देना चाहिए, ताकि तुम्हारे जीवन प्रभावित न हों या कुछ नुकसान न हो जाए। आश्वस्त रहो, जब तक तुम मेरे लिए खड़े होने और बोलने का साहस रखते हो, तब तक मैं इन सबका भार उठा लूँगा और तुम्हें सशक्त बनाऊँगा! जब तक तुम मेरे दिल को संतुष्ट करते हो, मैं हमेशा तुम्हें अपनी मुस्कुराहट और अपनी इच्छा को दिखाऊँगा। जब तक तुम्हारे पास एक मजबूत मनोबल है, और तुम एक मर्द बच्चे के स्वभाव को जीते हो, मैं तुम्हारा समर्थन करूँगा और तुम्हें एक महत्वपूर्ण स्थिति में रखूँगा। जब भी तुम मेरे सामने आते हो, तो बस मेरे करीब आओ। अगर तुम बात नहीं भी कर पाओ, तो डरो मत। जब तक तुम्हारे पास एक जिज्ञासु हृदय है, मैं तुम्हें वचन प्रदान करता रहूँगा। मुझे चिकने-चुपड़े शब्द या तुम्हारी चापलूसी की ज़रूरत नहीं है; मुझे इस तरह की चीज़ों से सबसे अधिक नफ़रत है। मैं इस प्रकार के व्यक्ति से सबसे अधिक अप्रसन्न होता हूँ। इस तरह के लोग मेरी आँखों में एक चुभते कण या मेरे देह में एक काँटे की तरह हैं, जिसे हटा दिया जाना चाहिए। अन्यथा मेरे पुत्र मेरे लिए शक्ति का प्रयोग नहीं कर सकते और वे एक घुटते नियंत्रण के अधीन हो जाएँगे। मैं क्यों आया हूँ? यह मेरे पुत्रों को समर्थन और प्रोत्साहन देने के लिए है, ताकि यातना, धमकी, बेदर्दी और दुर्व्यवहार सहने के उनके दिन हमेशा के लिए चले जाएँ!

साहसी बनो। मैं हमेशा तुम्हारे साथ चलूँगा, तुम्हारे साथ रहूँगा, तुम्हारे साथ बात करूँगा और तुम्हारे साथ मिलकर कार्य करूँगा। डरो मत। बोलने में संकोच मत करो। तुम लोग हमेशा भावुक, भीरू और डरपोक रहते हो। जो लोग कलीसिया के निर्माण में किसी काम के नहीं हैं, उन्हें हटा दिया जाना चाहिए। इसमें कलीसिया के वे लोग शामिल हैं जिनकी स्थितियाँ अच्छी नहीं हैं और जो मेरे वचनों के अनुसार कार्य नहीं कर सकते हैं, इसमें तुम्हारे अविश्वासी माता-पिता भी शामिल हैं। मैं उन चीज़ों को नहीं चाहता हूँ। उन्हें हटा दिया जाना चाहिए, और उनमें से कोई भी बाक़ी नहीं रहना चाहिए। बस अपने हाथों और पैरों पर लगी बेड़ियों को हटा दो। जब तक तुम अपने इरादों की जाँच करते हो, और वे न तो लाभ, हानि, प्रसिद्धि और धन, और न ही व्यक्तिगत संबंधों से जुड़े हुए हैं, मैं तुम्हारे साथ चलूँगा, चीज़ों को बताता रहूँगा और तुम्हें हर समय स्पष्ट मार्गदर्शन दूँगा।

मेरे पुत्रों! मैं क्या कहूँ? हालांकि मैं इन बातों को कहता हूँ, तुम लोग अभी भी मेरे दिल के प्रति विचारशील नहीं हो और अभी भी बहुत भीरू हो। तुम किस बात से डरते हो? तुम अभी भी कानूनों और नियमों से क्यों बंधे हुए हो? मैंने तुम्हें मुक्त किया है, लेकिन तुम लोगों के पास अभी भी कोई स्वतंत्रता नहीं है। ऐसा क्यों है? मेरे साथ अधिक संवाद करो और मैं तुम्हें बता दूँगा। मेरी परीक्षा मत लो। मैं असली हूँ। मैं ढोंगी नहीं हूँ, और यह सब असली है! मैं जो भी कहता हूँ वह सच है, और मैं कभी भी अपनी बात से पीछे नहीं हटता हूँ।

मैं धार्मिक हूँ, मैं विश्वासयोग्य हूँ, और मैं वो परमेश्वर हूँ जो मनुष्यों के अंतरतम हृदय की जाँच करता है! मैं एक क्षण में इसे प्रकट कर दूँगा कि कौन सच्चा और कौन झूठा है। घबराओ मत; सभी चीजें मेरे समय के अनुसार काम करती हैं। कौन मुझे ईमानदारी से चाहता है और कौन नहीं—मैं एक-एक करके तुम सब को बता दूँगा। तुम लोग वचनों को खाने-पीने का ध्यान रखो और जब तुम मेरी उपस्थिति में आओ तो मेरे करीब आ जाओ, और मैं अपना काम स्वयं करूँगा। तात्कालिक परिणामों के लिए बहुत चिंतित न हो जाओ; मेरा काम ऐसा नहीं है जो सारा एक साथ पूरा किया जा सके। इसके भीतर मेरे चरण और मेरी बुद्धि निहित है, इसलिए ही मेरी बुद्धि प्रकट की जा सकती है। मैं तुम सभी को देखने दूँगा कि मेरे हाथों द्वारा क्या किया जाता है—बुराई को दण्डित और भलाई को पुरस्कृत किया जाता है। मैं निश्चय ही किसी से पक्षपात नहीं करता। तुम जो मुझे पूरी निष्ठा से प्रेम करते हो, मैं भी तुम्हें निष्ठा से प्रेम करूँगा, और जहाँ तक उनकी बात है जो मुझे निष्ठा से प्रेम नहीं करते, उन पर मेरा क्रोध हमेशा रहेगा, ताकि वे अनंतकाल तक याद रख सकें कि मैं सच्चा परमेश्वर हूँ, ऐसा परमेश्वर जो मनुष्यों के अंतरतम हृदय की जाँच करता है। लोगों के सामने एक तरह से और उनकी पीठ पीछे दूसरी तरह से काम न करो; तुम जो कुछ भी करते हो, उसे मैं स्पष्ट रूप से देखता हूँ, तुम दूसरों को भले ही मूर्ख बना लो, लेकिन तुम मुझे मूर्ख नहीं बना सकते। मैं यह सब स्पष्ट रूप से देखता हूँ। तुम्हारे लिए कुछ भी छिपाना संभव नहीं है; सबकुछ मेरे हाथों में है। अपनी क्षुद्र और छोटी-छोटी गणनाओं को अपने फायदे के लिए कर पाने के कारण खुद को बहुत चालाक मत समझो। मैं तुमसे कहता हूँ : इंसान चाहे जितनी योजनाएँ बना ले, हजारों या लाखों, लेकिन अंत में मेरी पहुँच से बच नहीं सकता। सभी चीज़ें और घटनाएं मेरे हाथों से ही नियंत्रित होती हैं, एक इंसान की तो बिसात ही क्या! मुझसे बचने या छिपने की कोशिश मत करो, फुसलाने या छिपाने की कोशिश मत करो। क्या ऐसा हो सकता है कि तुम अभी भी नहीं देख सकते कि मेरा महिमामय मुख, मेरा क्रोध और मेरा न्याय सार्वजनिक रूप से प्रकट किये गए हैं? मैं तत्काल और निर्ममता से उन सभी का न्याय करूँगा जो मुझे निष्ठापूर्वक नहीं चाहते। मेरी सहानुभूति समाप्त हो गई है; अब और शेष नहीं रही। अब और पाखंडी मत बनो, और अपने असभ्य एवं लापरवाह चाल-चलन को रोक लो।

मेरे पुत्र, ध्यान रखो; मेरी उपस्थिति में अधिक समय बिताओ, मैं तुम्हारा कार्यभार सँभाल लूँगा। डरो मत, मेरी तेज़ दुधारी तलवार को सामने लाओ, और मेरी इच्छा के अनुसार अंत तक शैतान के साथ पूरी ताकत से लड़ो। मैं तुम्हारी रक्षा करूँगा; कोई चिंता न करो। सभी छिपी हुई चीज़ें खोली जाएँगी और उजागर की जाएँगी। मैं वो सूर्य हूँ जो प्रकाश देता है, निर्दयतापूर्वक समस्त अँधेरे को प्रकाशित कर देता है। मेरा न्याय अपनी पूरी समग्रता में उतर आया है; कलीसिया एक युद्ध का मैदान है। तुम सभी को तैयार हो जाना चाहिए और तुम्हें अंतिम निर्णायक युद्ध के लिए अपने सम्पूर्ण अस्तित्व के साथ अर्पित हो जाना चाहिए; मैं निश्चित रूप से तुम्हारी रक्षा करूँगा ताकि तुम मेरे लिए अच्छी विजयपूर्ण लड़ाई लड़ो।

सावधान रहो, आजकल लोगों के दिल धोखेबाज़ हैं, उनका अनुमान नहीं लगाया जा सकता और वे किसी भी तरह से लोगों का भरोसा नहीं जीत सकते। केवल मैं ही पूरी तरह से तुम लोगों के लिए हूँ। मुझमें कोई छल नहीं है; तुम बस मेरे सहारे रहो! अंतिम निर्णायक युद्ध में मेरे पुत्र निश्चित रूप से विजयी होंगे और शैतान पक्के तौर पर मृत्यु-संघर्ष के लिए बाहर निकलकर आएगा। कोई भय न रखो! मैं तुम्हारी शक्ति हूँ, मैं तुम्हारा सर्वस्व हूँ। चीज़ों के बारे में लगातार सोचते मत रहो, तुम इतने सारे विचारों को संभाल नहीं सकते। मैंने पहले कहा है, अब मैं तुम लोगों को राह पर आगे खींचकर नहीं ले जाऊँगा क्योंकि वक़्त करीब आ चुका है। मेरे पास फिर से तुम लोगों को हर मोड़ पर, तुम्हारे कान पकड़कर, याद दिलाने का समय नहीं है—यह संभव नहीं है! तुम बस युद्ध के लिए अपनी तैयारियों को पूरा कर लो। मैं तुम्हारा सम्पूर्ण दायित्व लेता हूँ; हर चीज़ मेरे हाथों में है। यह जीवन-मृत्यु की लड़ाई है, इसमें दोनों में से एक पक्ष अवश्य नष्ट होगा। लेकिन तुम्हें इस पर स्पष्ट होना चाहिए : मैं हमेशा के लिए विजयी और अजेय हूँ, और शैतान निश्चित रूप से नष्ट हो जाएगा। यही मेरा दृष्टिकोण, मेरा काम, मेरी इच्छा और मेरी योजना है!

काम हो चुका है! सबकुछ हो गया है! बुज़दिल और डरपोक मत बनो। मैं तुम्हारे साथ और तुम मेरे साथ, हम सदा-सर्वदा के लिए राजा होंगे! एक बार मेरे द्वारा बोले गए वचन कभी बदलेंगे नहीं, और तुम सब के साथ शीघ्र घटनाएँ होंगी। ध्यान रखो! तुम्हें हर के पंक्ति पर अच्छी तरह से विचार करना चाहिए; अब मेरे वचनों के बारे में अस्पष्ट न रहो! तुम्हें उनके बारे में स्पष्ट होना चाहिए! याद रखो—मेरी उपस्थिति में तुम जितना समय बिता सकते हो, बिताओ!

तुम सार्वजनिक रूप से अपने भाइयों और बहनों की आलोचना करते हो मानो कि यह कोई बात ही न हो। तुम वास्तव में भले-बुरे का भेद नहीं जानते; तुम शर्मिंदगी नहीं जानते! क्या यह बहुत ही धृष्ट, लापरवाह व्यवहार नहीं है? तुम लोगों में से प्रत्येक उलझन में है और एक भारी दिल लिए हुए है; तुम अपने दिलोदिमाग में बहुत सामान ढोते हो और अब मेरे लिए तुम्हारे पास कोई जगह नहीं बची है। अंधे लोगों! तुम कितने क्रूर हो—यह कब खत्म होगा?

मैं बार-बार तुम सभी से अपने दिल से बात करता हूँ और मेरे पास जो भी है, मैं वह सब तुम लोगों को दे देता हूँ लेकिन तुम सब इतने कंजूस हो और तुम लोगों में ज़रा सी मानवता भी नहीं है; यह वास्तव में समझ से परे है। तुम अपनी अवधारणाओं से क्यों चिपके रहते हो? तुम मुझे अपने अंदर कुछ जगह क्यों नहीं दे सकते? कैसे मैं संभवतः तुम लोगों को कोई भी नुकसान पहुँचा सकता हूँ? तुम्हें इस तरह से व्यवहार करते रहना नहीं चाहिए—मेरा दिन वास्तव में अब दूर नहीं है। लापरवाही से बात मत करो, अंधाधुंध व्यवहार न करो, या लड़ाई कर परेशानी का कारण न बनो; यह तुम सब के जीवन में क्या भला कर सकता है? मैं तुम सभी को सचमुच बता रहा हूँ, जब मेरा दिन आयेगा, तो चाहे एक भी व्यक्ति न बचाया जाए, फिर भी मैं अपनी योजना के अनुसार ही मामलों को संभालूँगा। तुम्हें पता होना चाहिए कि मैं सर्वशक्तिमान परमेश्वर हूँ! कोई भी वस्तु, कोई भी व्यक्ति या कोई भी घटना मेरे क़दमों को आगे बढ़ने से रोकने की हिम्मत नहीं करती है। तुम सब को यह नहीं सोचना चाहिए कि मेरे पास तुम लोगों के बिना अपनी इच्छा पूरी करने का कोई तरीक़ा नहीं है। मैं तुम्हें बता सकता हूँ कि यदि तुम अपने जीवन को इस नकारात्मक तरीके से जीते हो, तो तुम केवल अपने ही जीवन को बर्बाद कर डालोगे और यह मेरी चिंता नहीं होगी।

पवित्र आत्मा का कार्य एक निश्चित चरण तक प्रगति कर चुका है और गवाही एक चरम सीमा तक पहुँच गई है। यह सीधा-सादा सच है। जल्दी करो, तुम लोग अपनी धुँधली आँखें खोलो, तुम सब के लिए किये गए मेरे कष्टप्रद प्रयासों को व्यर्थ न होने दो, और अब अपने आप को और तुष्ट न करो। तुम लोग मेरे सामने तो अच्छे कर्म करने में खुश होते हो, लेकिन जब मैं उपस्थित नहीं होता हूँ तो क्या तुम सभी के कार्यों और व्यवहार को मेरे सामने पेश किया जा सकेगा ताकि मैं उन्हें देख सकूँ? तुम भले और बुरे का भेद नहीं जानते! तुम सब मेरी बात नहीं सुनते हो, तुम मेरे सामने तो कुछ करते हो, और मेरी पीठ के पीछे कुछ और करते हो। तुम्हें अभी भी यह एहसास नहीं हुआ है कि मैं परमेश्वर हूँ जो मनुष्य के अंतरतम हृदय में झाँकता है। कितने अज्ञानी हो!

बाद में, आगे चलकर, तुम्हें चालाकियाँ नहीं करनी चाहिए, न ही तुम्हें धोखाधड़ी और कुटिलता में पड़ना चाहिए, अन्यथा परिणाम अकल्पनीय होंगे! तुम लोग अब भी नहीं जानते कि धोखा और कुटिलता क्या हैं। कोई भी कर्म या व्यवहार जो तुम मुझे नहीं दिखा सकते हो, जिसे तुम खुले में नहीं ला सकते हो, वह धोखाधड़ी और कुटिलता है। अब तुम्हें यह समझ लेना चाहिए! अब यदि तुम भविष्य में धोखाधड़ी और कुटिलता में पड़ते हो, तो न समझने का नाटक मत करना, यह तो जानबूझकर भूल करना, और भी अधिक दोषी बनना है। यह केवल तुम्हें आग में जल जाने की ओर, या इससे भी बदतर, खुद को बर्बाद कर देने की ओर ही, ले जायेगा। तुम्हें समझना चाहिए! आज तुम लोग जिसका सामना कर रहे हो, वह प्रेम की ताड़ना है; यह निश्चित रूप से क्रूर न्याय नहीं है। यदि तुम इसे नहीं देख पा रहे हो, तो तुम बहुत दयनीय हो, और तुम तो सभी उम्मीदों से बिल्कुल परे हो। यदि तुम प्रेम की ताड़ना को स्वीकारने के इच्छुक नहीं हो, तो तुम्हारे साथ क्रूर न्याय ही हो सकता है। जब ऐसा होता है, तो यह शिकायत न करना कि मैंने तुम्हें बताया नहीं था। यह मैं नहीं हूँ जो अपनी ज़िम्मेदारियों से पीछे हट गया, बल्कि तुम सब ने मेरे वचनों को नहीं सुना है और मेरे कार्यों को पूरा नहीं किया है। मैं अभी तुम्हें यह बता दे रहा हूँ, ताकि मुझे बाद में दोषी न ठहराया जाए।

जो कोई भी ईमानदारी से खुद को मेरे लिए खपाता और समर्पित करता है, मैं निश्चित रूप से तुम्हें अंत तक सुरक्षित रखूँगा; मेरा हाथ निश्चित रूप से तुमको थामे रहेगा ताकि तुम हमेशा शांति से रहो, हमेशा खुश रहो और हर दिन तुम्हारे पास मेरा प्रकाश और प्रकटीकरण हो। मैं निश्चित रूप से अपने आशीर्वादों को तुम्हारे लिए दुगुना कर दूँगा, ताकि जो कुछ मेरे पास है वह तुम्हारे पास हो, और जो कुछ मैं हूँ, तुम उसे धारण करो। जो तुम्हारे भीतर दिया गया है, वह तुम्हारा जीवन है, और कोई भी इसे तुमसे ले नहीं सकता है। खुद पर परेशानी मत ले आओ, निराश न हो; मेरे भीतर केवल शांति और खुशी है। मेरे बच्चे, मैं तुम से, जो ईमानदारी से मेरी बात सुनता और मेरा अनुपालन करता है, नेकी से प्यार करता हूँ। जिनसे मैं सबसे ज्यादा नफ़रत करता हूँ, वे पाखंडी हैं और मैं निश्चित रूप से उन्हें मिटा दूँगा। मैं अपने घर से दुनिया का हर निशान मिटा दूँगा, और उन सभी चीज़ों को खत्म कर दूँगा जिन्हें देखना भी मुझसे सहन नहीं होता है।

मेरे दिल में मुझे सटीक पता है कि कौन मुझे ईमानदारी से चाहता है और कौन नहीं चाहता। वे खुद को अच्छी तरह से छिपा सकते हैं और चतुराई से ढोंग कर सकते हैं, और यह भी कहा जा सकता है कि वे दुनिया के सर्वश्रेष्ठ अभिनेता हैं, लेकिन मैं स्पष्ट रूप से उन सभी चीज़ों को देख लेता हूँ जिन्हें वे अपने दिल में थामे रखते हैं। यह मत सोचो कि मुझे पता नहीं है कि तुम्हारे दिल में क्या है; वास्तव में ऐसा कोई भी नहीं है जो मुझसे अधिक स्पष्ट रूप से समझता हो। मुझे पता है कि तुम्हारे दिल में क्या है; तुम परमेश्वर की खातिर अर्पित होने के लिए, और खुद को खपाने के लिए तैयार हो, तुम केवल दूसरों को खुश करने के लिए मीठी बात का उपयोग करना नहीं चाहते हो। ध्यान से देखो! आज का राज्य मनुष्य की शक्ति से नहीं बनाया जाता है, बल्कि पूरी तरह से मेरे असीम ज्ञान और मेरे कष्टप्रद प्रयासों के द्वारा सफलतापूर्वक बनाया जाएगा। जिसके पास भी ज्ञान है और जिसके भीतर भी मेरा स्वरूप है, उसका राज्य के निर्माण में योगदान होगा। अब और चिंता न करो, तुम हमेशा अपने आप को चिंता से अस्वस्थ कर देते हो, और तुम्हारे भीतर मेरी इच्छा के प्रकटीकरण या प्रकाशन के संबंध में कोई सम्मान नहीं होता है। अब और ऐसा मत करो। किसी भी मामले में, अपने ही कर्मों से पीड़ित होने से बचने के लिए, मेरे साथ अधिक सहभागिता करो।

शायद सतह पर ऐसा लगता है कि मैं हर किसी के प्रति उदासीन हूँ, लेकिन क्या तुम जानते हो कि मैं अपने भीतर क्या सोचता हूँ? मैं हमेशा विनम्र लोगों को ऊपर उठाता हूँ, और हमेशा उन लोगों को नीचे ले आता हूँ जो अहंकारी और अभिमानी होते हैं। जो मेरी इच्छा को नहीं समझते, वे बहुत नुकसान का सामना करेंगे। तुमको पता होना चाहिए कि मैं ऐसा ही हूँ, यह मेरा स्वभाव है—कोई भी इसे बदल नहीं सकता है, कोई भी इसे पूरी तरह से समझ नहीं सकता है। केवल मेरे प्रकटीकरण के माध्यम से तुम इसे समझ सकते हो, अन्यथा तुम भी इसे पूरी तरह से समझ नहीं पाओगे; घमंडी मत बनो। यद्यपि कुछ लोग अच्छी तरह से बात कर लेते हैं, उनके दिल कभी मेरे प्रति वफ़ादार नहीं होते हैं, वे छिपकर हमेशा मेरा विरोध करते हैं; मैं इस तरह के व्यक्ति का न्याय करूँगा।

केवल दूसरों से संकेत लेने पर ही ध्यान केंद्रित न करो, तुम्हें मेरे ढंग और मेरे तरीक़े पर ध्यान देना चाहिए। केवल इस तरह से तुम धीरे-धीरे मेरी इच्छा को समझने लगोगे; तब तुम्हारे कार्य मेरी इच्छा के अनुरूप होंगे, और तुम कोई भूल नहीं करोगे। रोओ मत, या दुखी मत हो; मैं स्पष्ट रूप से तुम जो करते हो, तुम्हारे समस्त व्यवहार को और जो कुछ भी तुम सोचते हो, वह सब देखता हूँ और मैं तुम्हारी नेक इच्छाओं और आकांक्षाओं को जानता हूँ; मैं तुम्हारा उपयोग करूँगा। अब एक अत्यंत महत्वपूर्ण समय है, तुम्हारे परीक्षण का समय आ गया है। क्या तुमने अभी भी नहीं देखा है? क्या तुमने अभी तक इसे नहीं जाना है? मैं तुम्हारे प्रति ऐसा दृष्टिकोण क्यों रखता हूँ? क्या तुम्हें पता है? मैंने इन चीज़ों को तुम्हारे सामने प्रकट कर दिया है और तुम्हारे पास थोड़ी अंतर्दृष्टि है। लेकिन रुको मत—अपनी प्रविष्टि के साथ आगे कूच करना जारी रखो, और मैं तुम्हें प्रबुद्ध करना जारी रखूँगा। क्या तुम्हें यह एहसास हुआ है कि जितना अधिक तुम मेरे प्रति आज्ञाकारी बनते हो और मेरी बातों पर ध्यान देते हो, तुम अंदर से उतने ही उज्ज्वल बन जाते हो और तुम्हारे भीतर उतना ही अधिक प्रकटीकरण होता है? और तुम्हारे पास मेरे बारे में उतना ही अधिक ज्ञान होता है और तुम्हें उतना ही अधिक अनुभव मिलता है? हमेशा अपनी ही अवधारणाओं के साथ बलपूर्वक चिपके न रहो, क्योंकि ऐसा करने से मेरे जीवंत जल का प्रवाह अवरुद्ध हो जाएगा और मेरी इच्छा की परिपूर्ति में बाधा आ जाएगी। तुम्हें पता होना चाहिए कि एक व्यक्ति को पूरी तरह से हासिल करना एक आसान बात नहीं होती है। एक जटिल तरीक़े से मत सोचो। बस पालन करो, और अब और सोच-विचार मत करो!

धार्मिकता के सर्वशक्तिमान परमेश्वर—सर्वशक्तिमान! तुझमें बिल्कुल कुछ भी छिपा हुआ नहीं है। अनादिकाल से अनन्तकाल तक का प्रत्येक रहस्य, जिसे मनुष्यों द्वारा कभी प्रकट नहीं किया गया है, तुझमें प्रकट और पूरी तरह से स्पष्ट है। हमें अब और तलाशने और टटोलने की आवश्यकता नहीं है, क्योंकि आज तेरा व्यक्तित्व हमारे लिए खुले तौर पर प्रकट है, तू वो रहस्य है जिसे प्रकट किया गया है, और तू ही स्वयं व्यावहारिक परमेश्वर है, क्योंकि आज तू हमारे आमने सामने आया है, और जैसे ही हम तेरे व्यक्तित्व को देखते हैं, हमें आध्यात्मिक क्षेत्र का हर रहस्य दिखाई देता है। वास्तव में यह कुछ ऐसा है जिसकी कोई भी कल्पना नहीं कर सकता था! तू आज हमारे बीच है, यहाँ तक कि हमारे भीतर है, इसलिए हमारे बहुत करीब है; इसका वर्णन करना असंभव है; इसके भीतर का रहस्य अतुलनीय है!

सर्वशक्तिमान परमेश्वर ने अपनी प्रबंधन योजना पूरी कर ली है। वह ब्रह्मांड का विजयी राजा है। सभी चीज़ें और सभी बातें उसके हाथों के नियंत्रण में हैं। सभी लोग आराधना में घुटने टेकते हैं, सच्चे परमेश्वर—सर्वशक्तिमान—का नाम पुकारते हैं। सभी चीज़ें, उसके मुँह से निकली बातों के द्वारा, की जाती हैं। तुम लोग इतने ढीले क्यों हो, उसके साथ स्वयं को ईमानदारी से काम करवाने में, उसके साथ करीब से जुड़ने में, और उसके साथ महिमा के भीतर जाने में, असमर्थ क्यों हो? क्या ऐसा हो सकता है कि तुम पीड़ित होना चाहते हो? निष्कासित किए जाना चाहते हो? क्या तुम लोग सोचते हो कि मुझे यह पता नहीं है कि कौन ईमानदारी से मेरे प्रति समर्पित है, और किसने ईमानदारी से स्वयं को मेरे लिए व्यय किया है? अज्ञानता! मूर्खो! तुम मेरे इरादों को नहीं जान सकते हो, और मेरे बोझों के प्रति विचारशीलता तो तुम और भी कम दिखा सकते हो, हमेशा तुम लोगों के बारे में मुझसे चिंता करवाते हो, तुम्हारे लिए परिश्रम करवाते हो। यह कब समाप्त होगा?

सभी चीज़ों में मुझे जीना, सभी चीज़ों में मुझे देखना—क्या यह केवल तुम लोगों के मुँह खोल कर कुछ शब्दों को एक साथ पिरोने जैसी कोई आसान बात है? तुम अच्छे और बुरे का अंतर नहीं जानते हो! तुम जो कुछ करते हैं, उसमें मेरे बिना हो और उससे भी कम मैं तुम्हारे दैनिक जीवन में विद्यमान हूँ। मैं जानता हूँ कि तुम लोग परमेश्वर पर विश्वास करने को बिल्कुल भी गंभीरता से नहीं लेते हो, और इसलिए तुम लोगों को ये परिणाम मिलते हैं। तुम अभी भी जागे नहीं हो, और यदि तुम इसी तरह चलते रहोगे, तो तुम मेरा नाम बदनाम करोगे।

अपने आपसे पूछ, जब तू बोलता है, तो क्या मैं वहाँ तेरे साथ होता हूँ? जब तू खाता या अपने कपड़े पहनते है तो क्या इसमें मेरा वादा होता है? वास्तव में, तुम लोग विचारहीन हो! जब कभी भी तुम्हारी समस्याओ को सीधी चुनौती नहीं दी जाती है, तब तुम अपने सच्चे रंग दिखाते हो, और तुम लोगों में से कोई भी सहज अनुगामी नहीं है। यदि ऐसा न होता, तो तुम लोग अपने आपको महान समझ बैठते, और मानते कि तुम्हारे भीतर बहुत सी चीज़ें हैं। क्या तू नहीं जानता कि तेरे भीतर, जो तुझे भरे हुए है, शैतान की कुरूपता है? इन सभी चीज़ों को बाहर निकाल देने के लिए मेरे साथ काम कर। मेरा जो स्वरूप है, उसे पूरी तरह से अपने अन्दर जगह बनाने दे; केवल इस प्रकार से ही तू मुझे जी सकता है, अधिक वास्तविकता के साथ मेरी गवाही दे सकता है, और इस बात का कारण बन सकता है कि अधिक लोग मेरे सिंहासन के सामने समर्पित हों। तुम लोगों को अवश्य पता होना चाहिए कि तुम लोगों के कंधों पर कितना भारी बोझ है: मसीह का उत्कर्ष करना, मसीह को व्यक्त करना, मसीह की गवाही देना, ताकि अनगिनत लोग उद्धार प्राप्त कर सकें, जिससे मेरा राज्य दृढ़ और अचल बना रहे। मैं यह सब बता देता हूँ ताकि तुम लोग आज के कार्य के महत्व को न समझते हुए बस अस्त-व्यस्त न बने रहो।

चीज़ों का सामना करते समय असहाय, जैसे कि गर्म कड़ाही में चींटियाँ, गोल-गोल घूमती हुईं: यही तुम लोगों का स्वभाव है। बाहर से तुम लोग वयस्कों की तरह दिखते हो, लेकिन तुम लोगों का आंतरिक जीवन एक बच्चे का है; तुम लोग केवल ऐसा ही करना जानते हो कि परेशानी पैदा करो और मेरे बोझ को बढ़ाओ। यदि कोई अत्यंत छोटी बात भी हो जिसकी ओर मैं स्वयं चिंता न करूँ, तो तुम लोग परेशानी खड़ी कर देते हो। क्या ऐसा नहीं है? आत्म-तुष्ट मत बनो। मैं जो कहता हूँ, वही सत्य है। हमेशा यह मत सोचो कि मैं तुम लोगों को लगातार भाषण दे रहा हूँ, मानो कि मैं मात्र बड़ी-बड़ी बातें कर रहा हूँ; तुम लोगों की वास्तविक स्थिति ऐसी ही है।


अध्याय 48


मैं चिंतित हूँ, लेकिन तुम में से कितने लोग मेरे साथ एक मन और एक सोच के होने में सक्षम हैं? तुम मेरे वचनों पर कोई ध्यान ही नहीं देते हो, पूरी तरह से उनकी अवहेलना करते हो और उन पर ध्यान केंद्रित करने में विफल रहते हो, बल्कि केवल अपनी सतही चीज़ों पर ही तुम लोग ध्यान केंद्रित करते हो। तुम मेरे द्वारा की गई कष्टप्रद देखभाल और मेरे प्रयास को व्यर्थ मानते हो; क्या तुम्हारा विवेक निकम्मा नहीं है? तुम अज्ञानी और विवेकहीन हो; तुम मूर्ख हो, और मुझे बिल्कुल ही संतुष्ट नहीं कर सकते। मैं पूरी तरह से तुम सब के लिए हूँ—तुम सब किस हद तक मेरे हो सकते हो? तुमने मेरे इरादे को गलत समझा है, और यह वास्तव में तुम्हारा अंधापन और चीज़ों को देखने में तुम्हारी असमर्थता है, जिससे मुझे हमेशा तुम लोगों के बारे में चिंता करनी पड़ती है और तुम सब पर समय बिताना पड़ता है। अब, तुम लोग अपने समय में से कितना मेरे लिए खर्च कर सकते हो और मुझे समर्पित कर सकते हो? तुम्हें खुद से और अधिक पूछना चाहिए।

मेरा इरादा तुम सब की खातिर है—क्या तुम वास्तव में इसे समझते हो? यदि तुम वास्तव में इसे समझते होते, तो तुम लोग बहुत पहले ही मेरे इरादे को जान चुके होते और मेरे बोझ के प्रति विचारशील हो गये होते। फिर से लापरवाह मत बनो, वर्ना पवित्र आत्मा तुम में कार्य नहीं करेगा, जिससे तुम्हारी आत्मायें मर जाएँगी और नरक में जा गिरेंगीं। क्या यह तुम्हारे लिए बहुत भयावह नहीं है? मेरे लिए तुम्हें फिर से याद दिलाने की कोई ज़रूरत नहीं है। तुम लोगों को अपनी अंतरात्माओं में ढूँढना चाहिए और खुद से पूछना चाहिए: क्या मुद्दा यह है कि मुझे तुम सभी के लिए बहुत खेद है, या यह कि तुम सब मेरे प्रति बहुत ऋणी हो? सही और गलत में भ्रम न करो और विवेकहीन न बनो! अब सत्ता और लाभ के लिए लड़ने या साज़िश करने का समय नहीं है, बल्कि तुम्हें जल्द ही इन चीज़ों को, जो जीवन के लिए बहुत हानिकारक हैं, हटा देना चाहिए, और वास्तविकता में प्रवेश करना चाहिए। तुम बहुत लापरवाह हो! तुम न तो मेरे दिल को समझ सकते हो, न ही मेरे इरादे को महसूस कर सकते हो। ऐसी कई चीज़ें हैं जिन्हें मुझे कहने की आवश्यकता नहीं होनी चाहिए, लेकिन तुम सब ऐसे भ्रमित लोग हो जो समझ नहीं पाते हो, इसलिए मुझे उन्हें बार-बार कहना पड़ता है, और फिर भी, तुम लोगों ने अभी भी मेरे दिल को संतुष्ट नहीं किया है।

तुम्हें एक-एक करके गिनने लगूँ, तो कितने हैं जो वास्तव में मेरे दिल के प्रति विचारशील हो सकते हैं?


अध्याय 49


समन्वय में सेवा करने के लिये, एक व्यक्ति को सही ढंग से ऊर्जा के साथ और सजीवता से समन्वय करना चाहिए। उसके अतिरिक्त, एक व्यक्ति में जीवन शक्ति एवं जोश होना चाहिये, और उसे दृढ़ विश्वास से पूरी तरह भरा हुआ होना चाहिये, ताकि दूसरे जब देखें तो उनकी आपूर्ति होगी सके और वे परिपूर्ण होंगे। मेरी सेवा करने के लिये, तुम सभी को ऐसी सेवा करनी चाहिये जैसी मैं चाहता हूँ, न केवल मेरे हृदय के अनुसार, बल्कि उसके अतिरिक्त मेरे इरादों को सन्तुष्ट करते हुए सेवा करनी होगी ताकि जो कुछ मैं तुम्हारे भीतर सम्पन्नकरूँ, मैं उससे संतुष्ट हो जाऊँ। अपने जीवन को मेरे वचनों से भर लो, अपनी वाणी को मेरी सामर्थ्य से भर लो—मेरा तुमसे यही अनुरोध है। क्या स्वयं की इच्छाओं का पालन करने से मेरी पसंद प्रगट होती है? क्या उससे मेरा दिल सन्तुष्ट होगा? क्या तुम वह व्यक्ति हो जिसने गम्भीरता से मेरे अभिप्रायों पर गौर किया है? क्या तुम वह व्यक्ति हो जिसने सचमुच में मेरे हृदय को समझने की कोशिश की है? क्या वास्तव में तुमने अपने आप को मुझे अर्पित किया है? क्या तुमने सचमुच अपने आपको मेरे लिये खपाया है? क्या तुमने मेरे वचनों पर मनन किया है?

एक व्यक्ति को हर एक पहलू में बुद्धि का प्रयोग करना होगा और मेरे सिद्ध मार्गों पर चलने के लिये बुद्धि का प्रयोग करना होग। ऐसे लोग जो मेरे वचनों के दायरे में आचरण करते हैं वे सबसे बुद्धिमान हैं और ऐसे लोग जो मेरे वचनों के अनुसार आचरण करते हैं वे सबसे अधिक आज्ञाकारी हैं। जो कुछ मैं कहता हूँ वह होता है, और तुमको मेरे साथ बहस या तर्क करने की आवश्यकता नहीं है। जो कुछ मैं कहता हूँ वह तुमको ध्यान में रखकर कहता हूँ (इससे कोई फर्क नहीं पड़ता कि मैं सख्त हूँ या कोमल)। यदि तुम आज्ञाकारी होने पर ध्यान केन्द्रित करते हो तो ठीक है, और यह सच्ची बुद्धि का मार्ग है (और परमेश्वर के न्याय को अपने ऊपर आ पड़ने से रोकने का मार्ग है)। आज, मेरे भवन में, ऐसा न करो कि मेरे सामने विनम्र बनो और मेरी पीठ पीछे दूसरी तरह की बातें कहो। मैं चाहता हूँ कि तुम व्यवहारिक बनो; तुम्हें अलंकारिक भाषा में बातचीत करने की आवश्यकता नहीं है। जो लोग व्यावहारिक हैं उनके लिए सब कुछ है। जो नहीं हैं, उनके लिए कुछ भी नहीं है। यहाँ तक कि उनका शरीर भी उनके साथ अस्तित्वहीनता में लौट जायेगा, क्योंकि व्यावहारिकता के बिना, सिर्फ खालीपन है; इसकी और कोई व्याख्या नहीं है।

मैं चाहता हूँ कि तुम सभी परमेश्वर के प्रति अपने विश्वास में ईमानदार रहो और इस पर विचार न करो कि तुम क्या प्राप्त कर सकते हो या गँवा सकते हो, न ही जो कुछ तुम्हारे पास है उस पर विचार करो; तुम लोगों को सिर्फ़ अपने कदम सही रास्ते पर रखने का प्रयास करना चाहिये, और किसी के बहकावे या नियंत्रण नहीं आना है। इसे ही कलीसिया के एक खम्भे एवं राज्य के एक विजेता के रूप में जाना जाता है; किसी अन्य तरीके से काम करने का अर्थ है कि तुम मेरे सामने जीवित रहने के योग्य नहीं हो।

भिन्न परिस्थितियों में, मेरे करीब आने के तरीके भी भिन्न हो सकते हैं। कुछ लोग अच्छे लगने वाले शब्दों को बोलना पसन्द करते हैं और मेरे सामने भक्ति का अभिनय करते हैं। लेकिन पर्दे के पीछे वे पूर्णतया अव्यवस्थित होते हैं और उनके कार्यों में मेरे वचन काफी हद तक अनुपस्थित होते हैं। वे घृणित एवं खिजाने वाले हैं; ऐसे लोग न तो किसी को शिक्षा दे सकते हैं और न ही किसी की आपूर्ति कर सकते हैं। तुम केवल इसलिये मेरे हृदय को समझने में सक्षम नहीं हो क्योंकि तुम मेरे अधिक करीब नहीं आ सकते या और संगति नहीं कर सकते; तुम हमेशा मुझे तुम्हारे लिए चिन्ता करने और तुम लोगों के लिये निरंतर कठिन परिश्रम करने को मजबूर करते हो।


अध्याय 50


सभी कलीसियाओं और सभी संतों को अतीत के बारे में सोचना चाहिए और उसके साथ ही, भविष्य की ओर भी देखना चाहिए: तुम्हारे पिछले कार्यों में से कितने योग्य रहे हैं, और उनमें से कितने राज्य के निर्माण में भागीदार थे? बहुत ज़्यादा होशियार न बनो! तुम्हें अपनी कमियों को स्पष्टतः देखना चाहिए और अपनी परिस्थितियों को समझना चाहिए। मुझे पता है कि तुम लोगों में से कोई भी इस संबंध में कोई भी प्रयास करने, और कोई भी समय खर्च करने, का इच्छुक नहीं है, इसलिए तुम कोई भी उपलब्धियाँ हासिल नहीं कर पाते हो। तुम सब अपना पूरा समय खाने, पीने और मज़े करने में व्यर्थ गँवा देते हो। जब तुम में से कुछ एक साथ होते हो तो तुम मस्ती करते हो, जीवन में आध्यात्मिक मामलों पर सहभागिता करने या एक दूसरे को जीवन प्रदान करने पर कोई ध्यान नहीं देते हो। जब तुम बातें करते हो तो तुम्हें हँसते और मज़ाक करते हुए देखना मैं सहन नहीं कर सकता, और फिर भी तुम लोग इतने बेतुके हो। मैंने कई बार कहा है, लेकिन तुम लोग मैं जो कहता हूँ उसका अर्थ ही नहीं जानते हो—क्या यह कुछ ऐसा नहीं है जो इतना स्पष्ट हो कि मानो वह तुम्हारी नाक के सिरे पर ही हो? मैंने पहले भी ये बातें कही हैं पर तुम लोगों को अभी भी विश्वास नहीं है और मैं जो भी कहता हूँ तुम उसे स्वीकार नहीं करते हो, तुम यह सोचते हो कि मैं तुम सभी को गलत समझता हूँ, यह सोचते हो कि जो भी मैं कहता हूँ वह वास्तविक नहीं है। या क्या यह हो सकता है कि बात यह न हो?

यदि तुम मेरे साथ बेपरवाही करते हो तो मैं तुम्हें एक तरफ़ रख दूँगा। तुम बस फिर से बेपरवाह होने की हिम्मत तो करो! तुम बस फिर से विवेकहीन और लापरवाह होने की हिम्मत तो करो! मेरे वचन एक तराशने वाले चाकू की तरह हैं; जो कुछ भी मेरी इच्छा के अनुरूप नहीं है, उसे इस चाकू से काट कर हटा दिया जाएगा, और तुम्हें अपने आत्म-सम्मान के बारे में बहुत अधिक विचार करने की ज़रुरत नहीं है। मैं तुम्हें तराशता हूँ ताकि तुम आकार ले सको और मेरी इच्छा के अनुरूप हो सको। मेरे दिल को गलत मत समझो; एकमात्र स्वीकार्य तरीका यही है कि तुम यथासंभव मेरे दिल की ओर विचारशील बनो। यदि तुम ज़रा-सी विचारशीलता भी दिखाते हो, तो मैं घृणा से तुमसे मुँह नहीं मोड़ूँगा। हमेशा इसे बिना विचार किए अनदेखा न करो; एकमात्र स्वीकार्य तरीका यही है कि तुम मेरी इच्छा को लगातार तुम पर लागू होने दो।

बड़ी संख्या में संत अलग-अलग स्थानों पर स्थित हैं, इसलिए निश्चित रूप से तुम सभी के अलग-अलग कार्य होते हैं। लेकिन तुम सब को अपनी पूरी शक्ति के अनुसार मेरे लिए ईमानदारी से खुद को खपाना चाहिए, और तुम लोगों का कर्तव्य है कि तुम लोग वो सब करो जो तुम कर सकते हो। तुम्हें इसमें वफ़ादार होना चाहिए, खुशी से तैयार रहना चाहिए, और तुम्हें वास्तव में अनमना नहीं होना चाहिए! अन्यथा मेरा न्याय सदैव तुम सब पर हावी होगा, तुम लोगों के देह, तुम्हारी आत्मा और तुम्हारी अंतरात्मा इसे सहन नहीं कर पाएँगी, और तुम रोते और दांत पीसते रह जाओगे!


अध्याय 51



हे! सर्वशक्तिमान परमेश्वर! आमीन! तुझ में सब कुछ मुक्त है, सब कुछ स्वतंत्र है, सब कुछ खुला है, सब कुछ प्रकट है, सब कुछ उज्ज्वल है, कुछ भी जरा सा भी छिपा हुआ या गुप्त नहीं है। तू देहधारी सर्वशक्तिमान परमेश्वर है। तूने राजा बनकर शासन किया है। तू खुले तौर पर प्रकट किया गया है—अब तू कोई रहस्य नहीं है, बल्कि सदा सर्वदा के लिए पूरी तरह से प्रकट है! मैं सचमुच पूरी तरह से प्रकट किया गया हूँ, मैं सार्वजनिक रूप से आ गया हूँ, और मैं धार्मिकता के सूर्य के रूप में प्रकट हुआ हूँ क्योंकि आज वह युग अब और नहीं है जिसमें सुबह का सितारा दिखाई देता है, न ही यह अभी भी छिपाव का चरण है। मेरा कार्य चमकती बिजली की तरह तीव्रता के साथ पूरा किया जाता है। मेरा कार्य इस वर्तमान चरण तक प्रगति कर चुका है, और जो कोई भी आलस्य में वक्त गँवाएगा या ढीला होगा, वह केवल निर्मम न्याय का सामना करेगा। तुझे विशेषतः यह स्पष्ट रूप से समझ लेना चाहिए कि मैं प्रताप और न्याय हूँ और मैं अब करुणा और प्यार नहीं हूँ जैसा कि तुम लोग कल्पना करते हो। यदि तू इस मुद्दे पर अभी भी स्पष्ट नहीं है, तो तू जो प्राप्त करेगा, वह न्याय होगा, क्योंकि तू स्वयं उसका स्वाद लेगा जिसे तूने स्वीकार नहीं किया है; अन्यथा तू संदेह करता रहेगा और अपने विश्वास में दृढ़ रहने की हिम्मत नहीं करेगा।

जहाँ तक उसका संबंध है जो मैंने तुम लोगों कोसौंपा है, क्या तुम लोग लगन के साथ उसे पूरा करने में सक्षम हो? मैं कहता हूँ कि कोई भी दायित्व लेने के लिए बुद्धि की आवश्यकता होती है, फिर भी तुम लोगों ने कितनी बार मेरे उपदेशों की छानबीन की है और उन पर आगे विचारहै? यहाँ तक कि यदि तुम्हें मेरे उपदेशों के एक वचन की समझ हो भी, और जब तुम इसे सुनते हो तब तुम्हें यह ठीक लगता है, तब भी इसके बाद तुम्हें इसकी कोई परवाह नहीं होती है। जब तुम इसे सुनते हो, तो इसे अपनी वास्तविक परिस्थितियों की ओर निर्देशित करते हो और तुम खुद से घृणा करते हो—परन्तु बाद में तुम मान लेते हो कि यह एक मामूली बातहै। आज सवाल यह है कि क्या तेरा जीवन प्रगति कर सकता है या नहीं; और यह उस बात का सवाल नहीं है कि तू बाहर से कैसे सँवरता है। तुम लोगों में से किसी में भी कोई संकल्प नहीं है और तुम दृढ़ संकल्प करने के इच्छुक नहीं हो। तुम क़ीमत का भुगतान करना नहीं चाहते हो, तुम क्षणिक सांसारिक सुख को छोड़ना नहीं चाहते हो, मगर तुम स्वर्ग के आशीषों को खोने से डरते हो। तू किस तरह का व्यक्ति है? तू एक मूर्ख हो! तुम लोगों को व्यथित महसूस नहीं करना चाहिए; क्या मैंने जो कहा वह तथ्यात्मक नहीं है? क्या इसने मात्र उसे इंगित नहीं किया है जो तूने पहले ही स्वयं सोचा है? तेरे पास कोई मानवता नहीं है! तेरे पास एक सामान्य व्यक्ति की गुणवत्ता भी नहीं है। इसके अलावा, भले ही यह ऐसा ही है, फिर भी तू खुद को दरिद्र के रूप में नहीं देखता है। तू पूरे दिन आराम और बेपरवाही से रहता है, सर्वथा आत्मसंतुष्ट है! तू नहीं जानता है कि तेरी अपनी कमियाँ कितनी बड़ी हैं, अथवा तुझमें किसका अभाव है। यह कैसी मूर्खता है!

क्या तू नहीं देखते है कि मेरा काम पहले ही ऐसे बिंदु पर पहुँच चुका है? मेरी सारी इच्छा तुम लोगों में है। कब तुम लोग इसे समझ और इस पर कुछ विचार कर सकोगे? तुम आलसी हो! तुम क़ीमत का भुगतान करने के लिए तैयार नहीं हो, कड़ी मेहनत करने के लिए तैयार नहीं हो, समय निकालने के लिए तैयार नहीं हो, और प्रयास करने के लिए तैयार नहीं हो। मैं तुम्हें कुछ बता दूँ! जितना अधिक तू कठिनाई का सामना करने से डरेगा, तेरे जीवन में उतने ही कम लाभ होंगे, इसके अलावा, जैसे-जैसे तेरे जीवन का विकास होगा तू उतनी ही अधिक बाधाओं का सामना करेगा, तथा तेरे जीवन की प्रगति करने की और भी कम संभावना होगी। मैं तुझे एक बार फिर याद दिलाता हूँ (मैं इसे फिर से नहीं कहूँगा)! जो भी अपने खुद के जीवन के लिए जिम्मेदारी नहीं लेता है, मैं ऐसे किसी के भी प्रति उदासीन रहूँगा और उसे त्याग दूँगा। मैंने पहले ही इसे कार्यान्वित करना शुरू कर दिया है; क्या तूने इसे स्पष्ट रूप से नहीं देखा है? यह एक व्यापारिक लेन-देन नहीं है न ही यह वाणिज्य है; यह जीवन है, क्या यह स्पष्ट है?

मैं धार्मिकता के सूर्य के रूप में उभरता हूँ, तथा तुम सब और मैं मिलकर, सदा सर्वदा के लिए, महिमा और अच्छी आशीषों को साझा करते हैं! यह पूर्णतः एक सच्चाई है और तुम सभी पर पूरी होनी शुरू हो चुकी है। मैंने जो भी वादे किये हैं, उन्हें मैं तुम सभी के लिए पूरा करूँगा; मैं जो भी कहता हूँ वह सच है, और वह खाली नहीं जाएगा। ये अच्छी आशीषें तुम सभी के लिए हैं, कोई अन्य उनका दावा नहीं कर सकता; वे मेरे साथ समन्वय में की गई तुम सब की सेवा के फल हैं। अपनी धार्मिक अवधारणाओं को दूर कर दो; मेरे वचनों को सच मानो और संशयपूर्ण न बनो! मैं तुम सभी के साथ मज़ाक नहीं कर रहा हूँ, मैं जो कहता हूँ वही मेरा आशय है; जिन्हें मैं अपनी आशीषें देता हूँ वे उन्हें इसी तरह प्राप्त करते हैं; जिन्हें मैं आशीषें नहीं देता हूँ, वे उन्हें प्राप्त नहीं करते हैं; यह मेरे द्वारा निर्धारित किया जाता है। सांसारिक सौभाग्य क्या होता है? मेरे विचार में यह कूड़े के अलावा कुछ भी नहीं है, उसका मूल्य फूटी कौड़ी से भी कम होता है। इसलिए सांसारिक सुखों को बहुत मूल्यवान न समझो; क्या मेरे साथ स्वर्गीय आशीष का आनंद लेना अधिक अर्थपूर्ण, अधिक उपयोगी नहीं है?

पहले सत्य प्रकाशित नहीं हुआ था, और मैं खुले तौर पर प्रकट नहीं हुआ था; तुम सभी ने मुझ पर संदेह किया और मेरे बारे में अनिश्चित रहने की हिम्मत की। बहरहाल, अब सारी चीज़ें प्रकट हो चुकी हैं, और मैं धार्मिकता के सूर्य के रूप में उभर आया हूँ—तो यदि तुम सब अभी भी संदेह में हो तो तुम इस बारे में क्या कहोगे? जब अंधेरे ने धरती को ढक लिया था, तो तुम सभी का प्रकाश को नहीं देख पाना क्षमा के योग्य था, लेकिन अब सूर्य ने सभी अंधेरे कोनों को प्रकाशित कर दिया है; जो छिपा था वह अब छिपा नहीं है, जो गुप्त था वह अब और गुप्त नहीं है; यदि तुम लोग अभी भी संदेह में हो, तो मैं तुम सभी को आसानी से क्षमा नहीं करूँगा! अब मेरे बारे में पूरी तरह निश्चित होने का समय है, अपने आप को मुझे समर्पित करने और मेरे लिए खपने को तैयार होने का समय है। जो भी मेरा ज़रा-सा भी विरोध करता है, उसे दुबारा सोचे बिना या पल भर की देर किये बिना, न्याय की अग्नि में तुरंत ही सौंप दिया जाएगा। क्योंकि अब वो समय है जब निर्मम न्याय आ पहुँचा है; जिनके दिलोदिमाग़ सही नहीं हैं, उनके लिए तत्काल न्याय होगा; "मेरा कार्य चमकती बिजली की तरह है" इस बात को कहने का यही सच्चा अर्थ है।

यह तेजी से प्रगति कर रहा है; यह लोगों को अचंभित किये बिना नहीं रह सकता है, यह लोगों को भयभीत किये बिना नहीं रह सकता है, इसमें अब और देर नहीं की जा सकती और इसे रोका नहीं जा सकता है। मेरा कार्य जितना अधिक किया जाता है, वह उतनी ही तेज़ी से आगे बढ़ता है; जो भी सतर्क और तैयार नहीं है, उसके अलग कर दिए जाने का ख़तरा हमेशा बना रहता है; अब फिर से कभी भी अपने दिल में परीक्षा लेने की कोशिश मत करना। मेरा कार्य पूरी तरह से शुरू हो चुका है, जो अन्यजाति के राष्ट्रों और ब्रह्मांडीय दुनिया में विस्तृत हो रहा है। न्याय की आग निर्मम है और इसमें किसी के भी प्रति दया या प्यार नहीं है। जो लोग ईश्वर के प्रति वफ़ादार हैं, फिर भी गलत विचार और धारणाएँ लिए हुए हैं, या थोड़ा भी प्रतिरोध करते हैं, बिना किसी संदेह के उनका भी न्याय किया जाएगा। जिस पर भी मेरी रोशनी डाली जाती है, वह उस प्रकाश के भीतर रहेगा, और प्रकाश में कार्य करेगा, और मार्ग के अंत तक मेरी सेवा करेगा। जो लोग प्रकाश के भीतर नहीं रहते, वे अंधेरे में रहते हैं। अपने अपराध के प्रति उनके रवैये के आधार पर, उनका न्याय करने के बाद मैं निर्णय लूँगा।

मेरा दिन आ गया है, मेरा पूर्व उल्लेखित दिन अब तुम सब की आँखों के सामने है, क्योंकि तुम सब मेरे साथ उतरते हो। मैं तुम्हारे साथ, तुम मेरे साथ, हम आकाश में मिले हैं, मिलकर महिमा साझा करते हैं। मेरा दिन वास्तव में पूरी तरह से आ चुका है!

मैं शुरुआत हूं, और मैं अंत हूं। मैं ही पुनर्जीवित और पूर्ण सच्चा परमेश्वर हूं। मैं तुम लोगों के सामने अपने वचन बोलता हूं, और जो मैं कहता हूं तुम लोगों को उस पर दृढ़ता से विश्वास करना चाहिए। आकाश और धरती समाप्त हो सकते हैं, लेकिन जो भी मैं कहता हूं उसका एक अक्षर या एक रेखा भी कभी समाप्त नहीं होगी। यह याद रखना! यह याद रखना! एक बार जब मैं बोल देता हूं, तो एक वचन भी कभी वापस नहीं लिया जाएगा और प्रत्येक वचन पूरा होगा। अब समय आ गया है और तुम लोगों को शीघ्र वास्तविकता में प्रवेश करना होगा। समय ज़्यादा नहीं है। मैं अपने बेटों को महिमामय राज्य में ले जाऊंगा और जिसके लिए तुम लोगों नें प्रयास किया है और प्रतीक्षा की है, वह सच हो जाएगा। मेरे बेटों! जल्दी उठो और मेरे पीछे आओ! अब तुम लोगों के लिए सोचने का समय नहीं रहा। जो समय निकल चुका है वह कभी वापस नहीं आएगा, अंधेरे के बाद प्रकाश होता है, और हर्ष तुम्हारी आंखों के सामने है। क्या तुम लोग समझ रहे हो? अपनी आँखें खोलो! जल्दी से जागो! अब तुम्हें बेकार की बकवास में शामिल होने की या ऐसी किसी भी बात को बोलने की अनुमति नहीं है जो कलीसिया के निर्माण के लिए लाभदायक न हो, महत्वपूर्ण यह है कि भाइयों और बहनों को तुम्हारे व्यावहारिक अनुभव प्रदान किए जाएं या यह बताया जाए कि कैसे परमेश्वर के सामने तुम रोशन हुए हो और स्वयं को जान पाए हो; जो भी यह प्रदान कर पाएगा उसकी एक हैसियत होगी! अब कुछ लोग डरते नहीं हैं, और मैं जितना भी बोलूं या मैं जितना भी चिंता करूं, तुम अभी भी डरते नहीं हो; तुम्हारा पुराना अस्तित्व स्वयं को छूने की अनुमति नहीं देता है, इसलिए तुम इस तरह से आगे बढ़ सकते हो! देखो कौन है जो बर्बाद होगा। तुम हमेशा दुनिया को अपनी मुट्ठी में करने के बारे में सोचते रहते हो, धन की लालसा करते रहते हो, अपने बेटों और बेटियों पति के लिए लालसा एक मज़बूत लगाव महसूस करती रहती हो। ख़ैर, तुम बस लगाव महसूस करते रहना जारी रख सकते हो! ऐसा नहीं है कि मेरे वचनों ने तुम लोगों को संबोधित नहीं किया है, और तुम जैसे चाहो वैसे आगे बढ़ते रहो! निकट भविष्य में तुम सब कुछ समझ पाओगे, लेकिन बहुत देर हो चुकी होगी और केवल न्याय तुम्हारी प्रतीक्षा कर रहा होगा।

मैं प्रत्येक कलीसिया को बहुत अच्छे से समझता हूँ। ऐसा मत सोचो कि मैं स्पष्ट नहीं हूँ या समझ नहीं पाता हूँ। प्रत्येक कलीसिया के सारे विभिन्न लोगों को मैं और भी अधिक समझता हूँ और जानता हूँ। मुझे तुम्हें प्रशिक्षित करने की एक तात्कालिकता की भावना महसूस होती है। मैं तुम्हें तेज़ी से वयस्कता की ओर बढ़ाना चाहता हूँ ताकि वह दिन जल्द ही आ जाए जब तुम मेरे काम आ सको। मैं चाहता हूँ कि तुम सब के कार्य मेरे ज्ञान से भरे हों, ताकि तुम लोग हर जगह परमेश्वर को प्रकट कर सको। इस तरह मेरा अंतिम उद्देश्य हासिल किया जाएगा। मेरे पुत्रों! तुम्हें मेरे इरादों के प्रति ध्यान देना चाहिए, तुम्हें सिखाते समय मुझे तुम्हारा हाथ पकड़ने के लिए न कहो। तुम्हें मेरी इच्छा समझना और मुद्दों को उनकी तह तक देखना सीखना चाहिए। जिससे आसानी से और बिना कठिनाई के तुम सब के सामने जो कुछ भी आता है, उसे संभालने में सक्षम हो सको। शायद तुम्हारे प्रशिक्षण के दरम्यान, तुम पहली बार समझ नहीं पाओगे, फिर दूसरी बार, तीसरी बार...। अंततः तुम मेरे इरादों को समझ लोगे।

तुम सभी के शब्दों में हमेशा एक अभेद्य गुणवत्ता होती है, तुम लोग यह सोचते हो कि यह ज्ञान है, है ना? कभी अवज्ञाकारी, कभी विनोदी, कभी मानव की अवधारणाओं और ईर्ष्या को लिए हुए...। संक्षेप में, तुम किसी स्थिरता के बिना बोलते हो, तुम यह नहीं जानते कि दूसरों को जीवन की आपूर्ति कैसे करें या उनकी परिस्थितियों को कैसे महसूस करें, और तुम अटपटा संवाद करते हो। तुम लोगों की सोच अस्पष्ट है, तुम नहीं जानते कि ज्ञान क्या होता है, चालाकी क्या होती है, तुम बस बहुत ही उलझे हुए हो। तुम चालाकी और कुटिलता को ज्ञान मानते हो, क्या यह मेरे नाम को शर्मिंदा नहीं करता है? क्या यह मेरी निंदा नहीं करता है? क्या यह मेरे खिलाफ़ झूठे आरोप नहीं लगाता है? तो तुम्हारा वांछित लक्ष्य क्या है? क्या तुम सब ने इसके बारे में सोचा है? क्या तुम लोगों ने ऐसा करने की कोशिश की है? मैं तुम्हें बताता हूँ, मेरा इरादा ही वो दिशा और उद्देश्य है जिसे तुम सब खोजते हो, अन्यथा सब कुछ व्यर्थ होगा। जो लोग मेरे इरादे को नहीं जानते वे वो हैं जो यही नहीं जानते कि कैसे खोजना चाहिए, और वे त्याग दिए जाएँगे, बाहर निकाल दिए जाएँगे! मेरे इरादों को खोजना वो पहला सबक़ है जो तुम सभी को सीखना चाहिए। यह सबसे ज़रूरी काम है, और इसमें कोई विलम्ब स्वीकार्य नहीं है! तुम इसका इंतज़ार मत करो कि मैं तुम सभी की एक एक करके, कड़ी आलोचना करूँ! तुम हमेशा दिमाग़ के सुस्त और सुन्न हो। यह उपहास योग्य है! मुझे विश्वास नहीं होता कि तुम इतने उलझे हुए हो! तुम्हें मेरे इरादों की परवाह नहीं है! अपने आप से पूछो, ऐसा कितनी बार होता है कि तुम काम करने से पहले मेरे इरादों को समझते हो? तुम लोगों को स्वयं ही अपना प्रशिक्षण करना चाहिए। तुम चाहते हो कि मैं तुम लोगों से एक एक कर निपटूँ, यह असंभव है! तुम्हें काम करने के साथ ही साथ अनुभव प्राप्त करना, एवं अंतर्बुद्धि और बुद्धि हासिल करना सीखना चाहिए। तुम लोगों के मुंह से निकलने वाले शब्द ठीक हैं, लेकिन असली स्थिति क्या है? जब तुम वास्तविकता का सामना करोगे, तो तुम लोग कुछ भी करने में सक्षम नहीं होगे। तुम जो कहते हो वह वास्तविकता से मेल नहीं खाता है। तुम लोग जो कर रहे हो, उसे मैं वास्तव में सहन नहीं कर सकता; मैं देखता रहता हूँ और दुखी हुए बिना नहीं रह पाता हूँ। इसे याद रखो! भविष्य में मेरे इरादों को जानना सीखो!


अध्याय 55



सामान्य मानवता, जिसकी बात की जाती है, इतनी अलौकिक नहीं होती है जितनी कि लोग कल्पना करते हैं, लेकिन यह सभी लोगों, घटनाओं और वस्तुओं के बंधनों को पार करने में सक्षम होती है, और किसी व्यक्ति के परिवेश से उठने वाली यातनाओं को पार करने में सक्षम होती है, और यह किसी भी जगह और किसी भी पर्यावरण में मेरे करीब आ सकती है और मेरे साथ संवाद कर सकती है। तुम मनुष्य हमेशा मेरे इरादों को गलत समझते हो। जब मैं तुमसे कहता हूँ कि तुम्हें एक सामान्य मानवता को जीना चाहिए, तुम सब आत्म-संयम का अभ्यास करते हो और अपने देह पर नियंत्रण करते हो। पर तुम अपने आत्मा के भीतर सावधानी से खोजने की ओर ध्यान नहीं देते, तुम केवल बाहर से क्या पहना जाए इसी पर ध्यान देते हो, अपने भीतर मेरे प्रकटीकरण और मेरे क्रियाशीलता की अवहेलना करते हो। तुम कितने लापरवाह हो! बहुत ही लापरवाह! क्या यह हो सकता है कि जो मैंने तुम्हें सौंपा है, उसे पूरा करना एक महान उपलब्धि होगी? तुम मूर्ख हो! तुम अपनी जड़ों को गहरी बनाने पर ध्यान नहीं दे रहे हो! "पेड़ का एक पत्ता न बनो, बल्कि पेड़ की जड़ बनो"—क्या यह सचमुच तुम्हारा नीति-वाक्य है? विचारहीन! लापरवाह! जैसे ही तुम्हें लगता है कि तुमने थोड़ा-बहुत पा लिया है, तुम संतुष्ट हो जाते हो। मेरी इच्छा के बारे में तुम कितनी कम परवाह करते हो! अब आगे से ध्यान रखो! निष्क्रिय न बनो! नकारात्मक मत बनो! जब तुम सेवा करते हो, तो अक्सर मेरे करीब आया करो, और मुझसे अधिक बात किया करो। बच निकलने का तुम्हारे लिए यही एक रास्ता है। मैं जानता हूँ कि तुम पहले ही खुद को नकार चुके हो, तुम पहले ही अपनी कमियों, और अपनी कमजोरियों को जानते हो। लेकिन सिर्फ जान लेना पर्याप्त नहीं है। तुम्हें मेरे साथ सहयोग करने की आवश्यकता है और एक बार जब तुम मेरे इरादों को समझ लेते हो, तो तुरंत उन्हें अभ्यास में डाल दो। यह मेरे बोझ के प्रति चिंता दिखाने का सबसे अच्छा तरीका है, अनुपालन करने का सबसे अच्छा तरीका है।

चाहे तुम मुझसे कैसा भी व्यवहार करो, मैं तुम पर और सभी संतों पर अपनी इच्छाओं को कार्यान्वित करना चाहता हूँ, और मैं चाहता हूँ कि सारे मुल्क में मेरी इच्छा बिना किसी बाधा के पूरी की जाए। इस बारे में पूरी तरह से अवगत रहो! इसका सम्बन्ध मेरे प्रशासनिक आदेशों से है! क्या तुम ज़रा भी नहीं डरते हो? क्या तुम अपने काम और अपने व्यवहार को लेकर भय से काँप नहीं रहे हो? सभी संतों में शायद ही कोई ऐसा है जो मेरे इरादे को महसूस कर सके। क्या तुम ऐसे व्यक्ति होकर असाधारण बनना नहीं चाहते हो जो पूरी तरह से मेरी इच्छा के प्रति विचारशील हो? क्या तुम जानते हो? वर्तमान में मेरा तात्कालिक इरादा उन लोगों के एक समूह की तलाश करना है जो मेरी इच्छा के प्रति पूरी तरह से विचारशील हो सकें। क्या तुम उनमें से एक बनना नहीं चाहते हो? क्या तुम मेरे लिए खुद को खपाना, मेरे लिए खुद को अर्पित कर देना, नहीं चाहते हो? तुम न्यूनतम क़ीमत का भुगतान करने, ज़रा से प्रयास का योगदान करने के लिए भी तैयार नहीं हो! यदि यही बात जारी रहती है, तो तुम मेरे बहुत मेहनत से किये गये प्रयास को नहीं समझोगे। मेरे द्वारा तुम्हें यह सब बता देने के बाद, क्या अब भी तुम इस मुद्दे की गंभीरता को नहीं समझ पाए हो?

"जो ईमानदारी से मेरे लिए स्वयं को खपाता है, मैं निश्चित रूप से तुझे बहुत आशीष दूँगा।" समझे तुम! मैंने तुम्हें यह कई बार बताया है, पर अभी भी तुम्हें कई आशंकाएँ हैं, तुम पारिवारिक माहौल से डरे हुए हो, बाहरी परिवेश से भयभीत हो। तुम वास्तव में नहीं जानते कि तुम्हारे लिए क्या अच्छा है! मैं केवल नेक, सरल और खुले दिल के लोगों का उपयोग करता हूँ। तुम मेरे द्वारा उपयोग में लाये जाने के विषय में प्रसन्न और इच्छुक रहे हो, लेकिन तुम अभी भी इतने चिंतित क्यों हो? क्या यह हो सकता है कि मेरे वचनों का तुम पर कोई भी प्रभाव नहीं पड़ता है? मैंने कहा है कि मैं तुम्हारा उपयोग कर रहा हूँ, फिर भी तुम दृढ़ता से उस पर विश्वास नहीं कर सकते हो। तुम हमेशा संदेह करते रहते हो, डरते हो कि मैं तुम्हें छोड़ दूँगा। तुम्हारी धारणाएँ बहुत मजबूती से जमी हुई हैं! जब मैं कहता हूँ कि मैं तुम्हारा उपयोग कर रहा हूँ, तो उसका अर्थ है कि मैं तुम्हारा उपयोग कर रहा हूँ। तुम हमेशा इतने संदेहग्रस्त क्यों हो? क्या ऐसा है कि मैंने स्पष्टता से बात नहीं की है? हर वचन जो मैंने कहा है, सच है! एक भी कथन ऐसा नहीं है जो सच न हो। मेरे पुत्र! मेरा विश्वास करो। मेरे प्रति प्रतिबद्ध रहो, और मैं निश्चित रूप से तुम्हारे लिए प्रतिबद्ध रहूँगा!


अध्याय 56


मैंने उन लोगों को सज़ा देने का कार्य शुरू कर दिया है जो बुराई करते हैं, जो शक्ति का प्रयोग करते हैं, और जो परमेश्वर के पुत्रों पर अत्याचार करते हैं। अब से, जो भी अपने दिल में मेरा विरोध करता है, मेरे प्रशासनिक नियमों का हाथ हमेशा उसके ऊपर होगा। इसे जान लो! यह मेरे न्याय की शुरुआत है और किसी के प्रति कोई दया नहीं दिखाई जाएगी, न ही किसी को छोड़ा जाएगा, क्योंकि मैं निष्पक्ष परमेश्वर हूँ जो धार्मिकता का पालन करता है; इसे पहचान लेना तुम सभी के लिए अच्छा होगा।

ऐसा नहीं है कि मैं उन लोगों को दंडित करना चाहता हूँ जो बुराई करते हैं, बल्कि यह उनकी खुद की बुराई से उन्हीं पर लाया गया प्रतिशोध है। मैं किसी को दंडित करने के लिए जल्दबाज़ी नहीं करता हूँ, न ही मैं किसी के साथ अन्यायपूर्ण व्यवहार करता हूँ—मैं सभी के प्रति धार्मिकता का आचरण करता हूँ। मैं निश्चित रूप से अपने पुत्रों से प्रेम करता हूँ और मैं निश्चित रूप से उन दुष्टों से नफ़रत करता हूँ जो मेरी अवहेलना करते हैं; मेरे कार्यों के पीछे यह सिद्धांत है। तुम लोगों में से प्रत्येक को मेरे प्रशासनिक नियमों के बारे में अंतर्दृष्टि होनी चाहिए। यदि ऐसा नहीं होगा, तो तुम लोगों को ज़रा भी भय न होगा और तुम सब मेरे सामने लापरवाह रहोगे, और तुम्हें पता नहीं होगा कि मैं क्या सिद्ध करना चाहता हूँ, मैं किसे पूर्ण करना चाहता हूँ, मैं क्या हासिल करना चाहता हूँ या किस तरह के व्यक्ति की मेरे राज्य को आवश्यकता है।

मेरे प्रशासनिक आदेश इस प्रकार हैं:

1. चाहे तुम कोई भी हो, यदि तुम अपने दिल में मेरा विरोध करते हो, तो तुम्हारा न्याय किया जाएगा।

2. जिन लोगों को मैंने चुना है, उन्हें किसी भी गलत विचार के लिए तुरंत अनुशासित किया जाएगा।

3. मैं उन लोगों को एक तरफ़ कर दूँगा जो मुझ पर विश्वास नहीं करते हैं। मैं उन्हें लापरवाही से बोलने और काम करने दूँगा और अंत में, मैं उन्हें पूरी तरह से दंडित करूँगा और उनसे निपटूंगा।

4. जो मुझ पर विश्वास करते हैं, मैं उनकी देखभाल करूँगा और हर समय उनकी रक्षा करूँगा। सदा के लिए मैं उद्धार के मार्ग का उपयोग करके उनके लिए जीवन की आपूर्ति करूँगा। इन लोगों के पास मेरा प्यार होगा और वे निश्चित रूप से न तो गिरेंगे, न ही अपनी राह से भटकेंगे। उनकी कोई भी कमज़ोरी अस्थायी होगी, और मैं निश्चित रूप से उसे याद नहीं रखूँगा।

5. वे लोग जो विश्वास करते हुए प्रतीत होते हैं लेकिन जो वास्तव में विश्वास नहीं करते हैं—अर्थात जो लोग विश्वास करते हैं कि एक परमेश्वर है, लेकिन जो मसीह की तलाश नहीं करते हैं, पर जो विरोध भी नहीं करते हैं—इस तरह के लोग सबसे दयनीय होते हैं, और अपने कार्यों के माध्यम से मैं उन्हें स्पष्ट रूप से दिखाऊंगा। अपने कार्यों के माध्यम से, मैं इस प्रकार के लोगों को बचाऊंगा और उन्हें वापस लाऊंगा।

6. ज्येष्ठ पुत्रों को, जो मेरे नाम को स्वीकार करने वाले पहले थे, आशीष मिलेगी! मैं निश्चित रूप से तुम सब को सबसे अच्छी आशीषें प्रदान करूँगा और तुम लोग जी भर कर आनंद लोगे; कोई भी इसमें बाधा डालने की हिम्मत नहीं करेगा। सब कुछ तुम्हारे लिए पूरी तरह से तैयार किया गया है, क्योंकि यह मेरा प्रशासनिक आदेश है।

सभी पहलुओं में तुम लोगों को यह देखने में सक्षम होना चाहिए कि मेरा हाथ क्या करता है और मेरे दिल में क्या विचार हैं—क्या वे तुम सब की खातिर नहीं है? तुम लोगों में से कौन मेरे लिए है? क्या तुमने अपने दिलों के विचारों या तुम्हारे द्वारा कहे गए शब्दों की जांच की है? क्या तुमने इन चीजों के प्रति एक अंतर्विवेकशील दृष्टिकोण बनाया है? बेवकूफ! लम्पट! पवित्र आत्मा के नियंत्रण को तुम स्वीकार नहीं करते हो! मैं अपनी आवाज़ को तुम्हारे भीतर बार बार जारी करता हूँ, लेकिन कोई भी प्रतिक्रिया नहीं हुई है। अब और मंदबुद्धि मत बनो! तुम्हारा कर्तव्य मेरी इच्छा को समझना है और इससे भी बढ़कर वो पथ है जिसमें तुम्हें प्रवेश करना चाहिए। तुम बेसुध हो, तुम्हारे पास कोई अंतर्दृष्टि नहीं है, तुम स्पष्ट रूप से नहीं देखते हो कि मैं तुम में क्या पूरा करना चाहता हूँ, या मैं तुमसे क्या हासिल करना चाहता हूँ! मेरी इच्छा को समझने के लिए, तुम्हें सबसे पहले मेरे करीब आने और मेरे साथ अधिक सहभागिता करने से इसे शुरू करना होगा। तुम हमेशा कहते हो कि तुम मेरी इच्छा को समझने में असमर्थ हो; तुम पहले से अपनी ही चीज़ों से भरे हुए रहते हो, तो मैं तुम पर कैसे काम कर सकता हूँ? तुम मेरे सामने सक्रिय रूप से नहीं आते हो, बल्कि नकारात्मक रूप से प्रतीक्षा करते रहते हो। मैं कहता हूँ कि तुम एक कीड़े की तरह हो, फिर भी तुम अन्याय महसूस करते हो और तुम इसे स्वीकार नहीं करते हो। इस बार तुम्हें उठना चाहिए और मेरे साथ सहयोग करना चाहिए! नकारात्मक मत बनो! यह तुम्हारे जीवन को पीछे धकेल देगा। सक्रिय होना दूसरों को नहीं, खुद तुम्हें लाभ पहुँचाता है—क्या तुमने अभी भी इसे पहचाना और समझा नहीं है? मेरी इच्छा लगातार तुम में प्रकट होती है—क्या तुमने इसे नहीं जाना है? तुमने कभी भी इस पर ध्यान क्यों नहीं दिया है? और क्यों तुम मेरी इच्छा को समझने में कभी भी सक्षम नहीं रहे हो? क्या मेरी इच्छा को समझने से तुम्हें कोई लाभ नहीं होता है?

मुझे उम्मीद है कि तुम सभी मामलों में मेरी इच्छा के प्रति विचारशील रह सकते हो ताकि मेरे पास जाने का एक मार्ग हो और आराम करने के लिए तुम में एक घर हो। अब मुझे और बाधित न करो, यह अत्यधिक क्रूर है! तुम्हें मेरे वचनों की कोई समझ नहीं है और उनके प्रति तुम्हारी कोई प्रतिक्रिया नहीं है। देखो और पता करो कि क्या समय हुआ है—अब और इंतज़ार नहीं किया जा सकता है! यदि तुम सावधानी से मेरे कदमों का अनुसरण नहीं करते हो तो अब बहुत देर हो चुकी है, और इसे बचाने की सम्भावना तो उससे भी कम होगी!

क्या तुमने अपनी प्रत्येक सोच, विचार और कार्य की जांच की है? क्या तुम स्पष्ट हो कि इनमें से कौन-से मेरी इच्छा के अनुसार हैं और कौन नहीं हैं? तुम्हारे पास अंतर समझने की कोई क्षमता नहीं है! तुम मेरे पास क्यों नहीं आए हो? क्या ऐसा इसलिए है क्योंकि मैं तुम्हें नहीं बताऊंगा, या यह किसी अन्य कारण से है? तुम्हें यह पता होना चाहिए! जानो कि जो लापरवाह हैं वे मेरी इच्छा को बिल्कुल भी समझ नहीं सकते हैं या महान रोशनी और प्रबुद्धता को प्राप्त नहीं कर सकते हैं।

क्या तुमने उन कारणों की खोज की है जिनकी वजह से कलीसिया फल-फूल नहीं पाया है और जिनकी वजह से वास्तविक साहचर्य की कमी है? क्या तुम जानते हो कि कितने कारकों का तुम से लेना-देना है जो इसका कारण बने हैं? मैंने तुम्हें जीवन प्रदान करने और मेरी बात को फैलाने के निर्देश दिए थे। क्या तुमने ऐसा किया है? क्या अपने भाइयों और बहनों की जीवन में प्रगति की देरी की तुम ज़िम्मेदारी ले सकते हो? जब समस्याएं आती हैं, तो शांत और स्थिर होने के बजाय तुम परेशान हो जाते हो। तुम सही में अज्ञानी हो! मेरी आवाज़ को संतों के बीचे फैलाया जाना चाहिए। पवित्र आत्मा के काम को दबाओ मत और मेरे लिए समय में देरी न करो; इससे किसी को लाभ नहीं मिलेगा। मैं चाहता हूँ कि शरीर और मस्तिष्क, पूरी तरह से, तुम मेरी ओर समर्पित रहो, ताकि तुम्हारी हर सोच और विचार मेरे लिए हो, ताकि तुम मेरे विचारों और चिंताओं को साझा करोगे, और ताकि जो भी तुम करोगे वह आज के राज्य और मेरे प्रबंधन के वास्ते होगा, तुम्हारे अपने लिए नहीं। केवल यही मेरे दिल को संतुष्ट करेगा।

मैंने जो भी किया है वह सबूत के बिना नहीं है। तुमने मेरा अनुकरण क्यों नहीं किया है? तुम जो भी करते हो, उसके लिए तुमने सबूत क्यों नहीं ढूंढे हैं? तुम क्या चाहते हो कि मैं और क्या कहूं? मैंने तुम्हें सिखाने के लिए तुम्हारा हाथ पकड़ा था, लेकिन तुम सीखने में असमर्थ रहे हो—तुम कितने बेवकूफ़ हो! क्या तुम फिर से शुरू करना चाहते हो? निराश मत हो। तुम्हें एक बार फिर अपने आप को संभालना होगा और संतों की साझा उम्मीदों और साझा इच्छाओं के लिए अपने आप को समर्पित करना होगा। उन वचनों को याद करो: "जो ईमानदारी से मेरे लिए स्वयं को खपाता है, मैं निश्चित रूप से तुझे बहुत आशीष दूँगा।"

तुम जो कुछ भी करो, वह तुम्हें व्यवस्थित तरीके से करना होगा, अव्यवस्थित ढंग से नहीं। क्या तुम लोग वास्तव में यह कहने की हिम्मत कर सकते हो कि तुम संतों की स्थिति के बारे में बहुत अच्छी तरह से जानते हो? इससे पता चलता है कि तुम में ज्ञान की कमी है, कि तुमने इस मामले को गंभीरता से नहीं लिया है, और इस पर कोई समय नहीं बिताया है। यदि तुम वास्तव में उस पर अपना पूरा समय व्यतीत करते, तो देखो कि तुम्हारी आंतरिक स्थिति कैसी होती। तुम व्यक्तिपरक प्रयास करने की कोशिश नहीं करते हो, बल्कि केवल वस्तुनिष्ठ कारणों की तलाश करते हो और मेरी इच्छा के लिए इतनी-सी भी चिंता नहीं दिखाते हो—इसने मुझे अत्यंत चोट पहुंचाई है! इस तरह से चलना जारी मत रखो! क्या यह हो सकता है कि मैंने जो आशीष तुम्हें दिए हैं, तुम उन्हें स्वीकार नहीं कर रहे हो?

हे परमेश्वर! तुम्हारा बच्चा तुम्हारे कर्ज़ में है। मैंने तुम्हारे कार्यों को गंभीरता से नहीं लिया है, या तुम्हारी इच्छाओं की चिंता नहीं की है, न ही मैं तुम्हारे उपदेशों के प्रति वफ़ादार रहा हूं। तुम्हारा बच्चा यह सब बदलना चाहता है। कृपया तुम मेरा त्याग न करो, और तुम मेरे माध्यम से अपना काम करना जारी रखो। हे परमेश्वर! अपने बच्चे को अकेला मत छोड़ो, बल्कि हर पल मेरे साथ रहो। हे परमेश्वर! तुम्हारा बच्चा जानता है कि तुम मुझसे प्यार करते हो, लेकिन मैं तुम्हारी इच्छाओं को समझ नहीं पाता हूं, मुझे नहीं पता कि तुम्हारे बोझ के लिए विचारशील कैसे होना चाहिए, और मुझे नहीं पता कि तुमने जो मुझे सौंपा है उसे मैं कैसे पूरा करूं, उससे भी कम मुझे यह पता है कि कलीसिया को आगे कैसे बढ़ाऊं। तुम जानते हो कि मैं इसकी वजह से निराश और परेशान हूं। हे परमेश्वर! कृपया हर समय मेरा मार्गदर्शन करो। केवल अब मुझे लगता है कि मुझमें कितनी कमी है, बहुत कमी है! मैं इसका वर्णन नहीं कर सकता हूं। अपने सर्वशक्तिमान हाथों से अपने बच्चे पर अनुग्रह करो, अपने बच्चे को हर समय सहारा दो, और अपने बच्चे को अपने आप को पूरी तरह से तुम्हारे सामने झुकने में सक्षम बनाओ, ताकि वह अपने से चुनना बंद करे, ताकि उसकी अपनी सोच या विचार न रहे। हे परमेश्वर! तुम जानते हो कि तुम्हारा बच्चा पूरी तरह से सब कुछ तुम्हारे लिए, आज के राज्य के लिए करना चाहता है। तुम जानते हो कि मैं क्या सोच रहा हूं और मैं इस समय क्या कर रहा हूं। हे परमेश्वर! मुझे स्वयं ढूंढो। मैं बस यही मांगता हूं कि तुम मेरे साथ चलो और हमेशा मेरे साथ रहो, ताकि तुम्हारी शक्तियां मेरे कार्यों के साथ रहें।

मेरा इरादा समझ कर, तू मेरे बोझ के प्रति विचारशील होने में सक्षम हो जाएगा, और तू रोशनी और प्रकाशन प्राप्त कर सकता है, और मुक्ति और स्वतंत्रता प्राप्त कर सकता है। यह मुझे संतुष्ट करेगा और तेरे लिए मेरी इच्छा को पूरा करेगा, सभी संतों के लिए आत्मिक उन्नति लाएगा, और पृथ्वी पर मेरे राज्य को दृढ़ और स्थिर बनाएगा। इस समय महत्वपूर्ण बात है मेरा इरादा समझना; यह वह मार्ग है जिसमें तुम लोगों को प्रवेश करना चाहिए, और इससे भी अधिक, यह वह कर्तव्य है जिसे हर व्यक्ति को पूरा करना चाहिए।

मेरा वचन अच्छी दवा है जो सभी प्रकार की बीमारियों को ठीक करती है। जब तक तू मेरे पास आने का इच्छुक रहेगा, मैं तुझे चंगा करूँगा, और तुझे अपनी सर्वशक्तिमत्ता, मेरे अद्भुत कर्मों, मेरी धार्मिकता और प्रताप को देखने दूँगा। इसके अलावा, मैं तुम लोगों को तुम्हारी स्वयं की भ्रष्टता और कमज़ोरियों की एक झलक दूँगा।। मैं तेरे भीतर की हर स्थिति को पूरी तरह से समझता हूँ; तू हमेशा अपने दिल के अन्दर चीज़ों को करता है, और उन्हें बाहर नहीं दिखाता है। तेरे द्वारा की जाने वाली हर एक चीज़ के बारे में मैं और भी स्पष्ट हूँ। हालाँकि, तुझे पता होना चाहिए कि मैं किन चीज़ों की प्रशंसा करता हूँ, और किन चीज़ों की प्रशंसा नहीं करता हूँ; तुझे इन दोनों के बीच स्पष्ट रूप से अंतर करना चाहिए, और इसके प्रति लापरवाही की प्रवृत्ति नहीं अपनानी चाहिए।

यह कर कह कि, "हमें परमेश्वर के बोझ के प्रति विचारशील अवश्य होना चाहिए" तू केवल दिखावटी प्रेम दर्शा रहा है। हालाँकि जब तू तथ्यों का सामना करता है, तो तू इसकी कोई चिंता नहीं करता है, भले तू पूरी तरह से जानता है कि परमेश्वर का बोझ क्या है। तू वास्तव में बिल्कुल नासमझ और बेवकूफ़ है, और उससे भी अधिक, तू अत्यंत अज्ञानी है। यह बताता है कि मनुष्य से निपटना कितना मुश्किल है; और वे केवल अच्छे सुनाई देने वाले शब्द बोलते हैं जैसे कि "मुझे परमेश्वर के इरादे समझ में नहीं आते हैं, लेकिन अगर मैं इसे समझने में सफल हो जाऊँ, तो मैं निश्चित रूप से इसके अनुरूप कार्य करूँगा।" क्या यह तुम लोगों की वास्तविक स्थिति नहीं है? यद्यपि तुम सभी लोगों को परमेश्वर के इरादे पता हैं, और तुम जानते हो कि तुम्हारी बीमारी का कारण क्या है, महत्वपूर्ण बात यह है कि तुम अभ्यास करने के इच्छुक बिल्कुल नहीं हो; यह तुम्हारी सबसे बड़ी कठिनाई है। यदि तुम तुरंत इसका समाधान नहीं करते हो, तो यह तुम्हारे जीवन की सबसे बड़ी बाधा होगी।

जिन परिस्थितियों का सामना तू करे, वहाँ मेरी इच्छा की अधिक खोज कर और तुझे निश्चित रूप से मेरी स्वीकृति प्राप्त होगी। जब तक तू खोज करने का इच्छुक है और मेरे लिए आदर बनाए रखता है, तब तक मैं तुझे वे सब चीज़ें दूँगा जिनकी तेरे पास कमी है। कलीसिया अब एक औपचारिक प्रशिक्षण में प्रवेश कर रहा है, और सभी चीज़ें सही रास्ते पर हैं। चीज़ें अब वैसी नहीं हैं जैसी वे तब थी जब आने वाली चीज़ों का पूर्वानुभव हो जाता था; तुम लोगों को अब और भ्रमित अवश्य नहीं होना चाहिए या अंतर समझने की क्षमता के बिना नहीं होना चाहिए। मुझे क्यों आवश्यकता है कि तुम लोग हर चीज़ में वास्तविकता में प्रवेश करो? क्या तूने वास्तव में इसका अनुभव किया है? क्या तुम लोग वास्तव में मुझे उन चीज़ों में संतुष्ट कर सकते हो जो मुझे तुम लोगों से चाहिए, ठीक वैसे ही जैसे मैं तुम लोगों को संतुष्ट करता हूँ? कपटी मत बनो! मैं तुम लोगों को बार-बार बर्दाश्त करता रहता हूँ, फिर भी तुम लोग अच्छे और बुरे के बीच अंतर बताने और अपना आभार दिखाने में असफल रहते हो!

मेरी धार्मिकता, मेरा प्रताप महिमा, मेरा न्याय और मेरा प्यार—ये सब चीज़ें जिन्हें मैं धारण करता हूँ, और जो चीज़ें मैं हूँ—क्या तूने वास्तव में इनका स्वाद लिया है? तू वास्तव में बहुत विचारहीन है, और तू मेरी इच्छा को नहीं समझने पर ज़ोर देता है। मैंने तुम लोगों को बार-बार कहा है कि जिन दावतों को मैं तैयार करता हूँ, उनका स्वाद तुम्हें स्वयं लेना चाहिए, मगर तुम लोग बार-बार उन्हें उलट देते हो, और अच्छे और बुरे वातावरण के बीच अंतर नहीं बता सकते हो। इनमें से कौन-से वातावरण तुम्हारे द्वारा स्वयं बनाये गये थे? और किन्हें मेरे हाथों द्वारा व्यवस्थित किया गया था? अपना बचाव करना बंद कर! मैं सब कुछ पूरी स्पष्टता से देखता हूँ, और वास्तविकता यह है कि तू बस खोज नहीं करता है। इससे अधिक मैं क्या कह सकता हूँ?

मैं हमेशा उन सभी को आराम पहुँचाऊँगा जो मेरी इच्छा को समझेंगे, और मैं उन्हें पीड़ा सहने या कोई नुकसान पहुँचने नहीं दूँगा। इस समय महत्वपूर्ण बात यह है मेरी इच्छा के अनुसार कार्य करने में सक्षम बनना। जो लोग ऐसा करेंगे, वे निश्चित रूप से मेरे आशीषों को प्राप्त करेंगे और मेरी सुरक्षा के अंतर्गत रहेंगे। कौन वास्तव में पूरी तरह से मेरे लिए समर्पित हो सकता है और मेरे वास्ते अपना सब कुछ भेंट कर सकता है? तुम सभी अधूरे मन वाले हो; तुम्हारे विचार इधर-उधर घूमते हैं, तुम घर, बाहरी दुनिया, भोजन और कपड़ों के बारे में सोचते रहते हो। इस तथ्य के बावज़ूद कि तू मेरे सामने है, मेरे लिए चीज़ों को कर रहा है, अपने दिल में तू अभी भी घर पर उपस्थित अपनी पत्नी, बच्चों और माता-पिता के बारे में सोच रहा है। क्या ये सभी चीज़ें तेरी संपत्ति हैं? तू उन्हें मेरे हाथों में क्यों नहीं सौंप देता है? क्या तू मुझ पर पर्याप्त विश्वास नहीं करता है? या क्या ऐसा है कि तुझे डर है कि मैं तेरे लिए अनुचित व्यवस्थाएँ करूँगा? तू हमेशा अपने देह के परिवार के बारे में चिंता क्यों महसूस करता है? तू हमेशा अपने प्रियजनों के लिए विलाप करता है! क्या तेरे दिल में मेरा कोई निश्चित स्थान है? और तू फिर भी मुझे तेरे भीतर प्रभुत्व करने देने और तेरे पूरे अस्तित्व पर कब्ज़ा करने देने के बारे में बात करता है—ये सभी कपटपूर्ण झूठ हैं! तुम में से कितने लोग कलीसिया के लिए पूरे दिल से समर्पित हो? और तुम में से कौन अपने बारे में नहीं सोचता है, बल्कि आज के राज्य के वास्ते कार्य कर रहा है? इस बारे में बहुत ध्यानपूर्वक सोचो।

तुम लोगों ने मुझे इस हद तक मज़बूर कर दिया है कि मैं तुम्हें मार कर आगे की ओर ढकेलने के लिए केवल अपने हाथों का उपयोग कर सकता हूँ; मैं तुम लोगों को अब और नहीं मनाऊँगा। ऐसा इसलिए है क्योंकि मैं एक बुद्धिमान परमेश्वर हूँ, और मैं भिन्न-भिन्न लोगों के साथ भिन्न-भिन्न ढंग से व्यवहार करता हूँ, इस बात के अनुसार कि तुम लोग मेरे प्रति कितने वफ़ादारी हो। मैं सर्वशक्तिमान परमेश्वर हूँ—किसकी हिम्मत है कि मेरे आगे बढ़ते कदमों को रोक सके? अब से, मेरे साथ अनिष्ठता से व्यवहार करने की हिम्मत करने वाले सभी निश्चित रूप मेरे प्रशासनिक आदेशों के हाथ के अधीन आ जाएँगे, ताकि उन्हें मेरी सर्वशक्तिमत्ता ज्ञात करायी जाएगी। मैं जो चाहता हूँ वह बड़ी संख्या में लोग नहीं, बल्कि उत्कृष्टता है। जो भी निष्ठाहीन, बेईमान होगा, और कुटिल व्यवहार और कपट में संलग्न होगा, मैं उसे त्याग दूँगा और दंडित करूँगा। अब यह मत सोचो कि मैं करुणाशील हूँ, या कि मैं प्रेममय और दयालु हूँ; ऐसे विचार केवल आत्मनिरति हैं। मुझे पता है कि जितना अधिक मैं तुम्हारे साथ हास्य करता हूँ तुम उतना ही अधिक नकारात्मक और निष्क्रिय हो जाते हो और तुम उतना ही अधिक अपने आप को छोड़ देने के लिए तैयार नहीं होते हो। जब लोग इस हद तक ज़िद्दी हों, तो मैं केवल उन्हें आगे बढ़ने के लिए लगातार प्रोत्साहित कर सकता हूँ और अपने साथ खींच सकता हूँ। यह जान लो! अब से, मैं वह परमेश्वर हूँ जो न्याय करता है; अब से, मैं वह करुणाशील, दयालु और प्रेममय परमेश्वर नहीं हूँ जैसा लोग मेरे होने की कल्पना करते हैं!

जीवन का विकास कोई आसान बात नहीं है; इसके लिए एक प्रक्रिया की आवश्यकता होती है, और इससे भी अधिक, इसके लिए यह ज़रूरी है कि तुम लोग लागत का भुगतान कर सको और मेरे साथ सहमति के साथ सहयोग करो, और फिर तुम्हें मेरी प्रशंसा प्राप्त होगी। मेरे मुँह से निकले वचनों से आकाश और पृथ्वी और सभी चीज़ें स्थापित की गई हैं और पूर्ण की गई हैं और मेरे साथ कोई भी चीज़ हासिल की जा सकती है। मेरी एकमात्र इच्छा यह है कि तुम लोग शीघ्र विकास करो, मेरे कंधों से बोझ लेकर अपने ऊपर रख लो, मेरे लिए मेरा श्रम करो, और यह मेरे दिल को संतुष्ट करेगा। कौन-सा बेटा अपने पिता के बोझ को अस्वीकार करेगा? कौन-सा पिता अपने बेटे के लिए रात और दिन श्रम नहीं करेगा? लेकिन तुम लोग मेरी इच्छा नहीं समझते हो, तुम्हें मेरे बोझ की चिंता नहीं है, मेरे वचन तुम लोगों के लिए कोई मायने नहीं रखते हैं और तुम मेरे वचनों के अनुसार कार्य नहीं करते हो। तुम लोग हमेशा अपने मालिक हो; कितने स्वार्थी हो! तुम केवल अपने बारे में सोचते हो!

क्या तुम वास्तव में मेरी इच्छा समझते हो या केवल नाटक कर रहे हो कि तुम्हें समझ नहीं आ रहा है? तुम हमेशा इस तरह के ऊधमी व्यवहार में क्यों व्यस्त रहते हो? क्या तुम्हारा ज़मीर यह कहता है कि इस तरह काम करने में तुम मेरे साथ सही कर रहे हो? बीमारी का कारण पता चल जाने पर तुम इलाज के लिए मेरे साथ बात क्यों नहीं करते हो? मैं तुम्हें बताऊंगा: इस दिन से तुम लोगों के शरीर में कोई भी रोग नहीं रहेंगे। यदि तुम्हारा कोई भी अंग अस्वस्थ महसूस करता है, तो बाहरी कारण की तलाश करने में व्यस्त न रहो। इसके बजाय, मेरे पास आओ और मेरा इरादा जानने का प्रयास करो—क्या तुम्हें यह याद रहेगा? यह मेरा वादा है: इस दिन से तुम पूरी तरह अपने शारीरिक शरीर से दूर जाकर आध्यात्मिक दुनिया में प्रवेश करोगे, यानी, तुम लोगों के शरीर पर बीमारी का कोई बोझ नहीं आएगा। क्या तुम इससे ख़ुश हो? क्या तुम हर्षित महसूस करते हो? यह मेरा वादा है और इससे भी अधिक, इसी की तुम लंबे समय से आशा करते आए हो। आज यह तुम लोगों में हासिल कर लिया गया है, धन्य लोगों; कितना अद्भुत और अपरिमेय!

मेरा काम दिन और रात प्रगति कर रहा है, यह किसी भी पल नहीं रुकता है। ऐसा इसलिए है क्योंकि मेरी तत्काल इच्छा है कि मैं तुम्हें अपने दिल के अनुसार बना लूं और मेरे दिल को तुम लोग शीघ्र ही सांत्वना दोगे। मेरे बेटों! समय आ गया है कि तुम लोग अच्छाई के मेरे आशीषों को साझा करो! अतीत में, तुम लोगों ने मेरे नाम के लिए पीड़ा सही थी, लेकिन अब तुम लोगों के परीक्षण के दिन समाप्त हो गए हैं। यदि किसी ने भी मेरे बेटों के सिर के एक बाल को भी नुकसान पहुँचाने की हिम्मत की, तो मैं उन्हें आसानी से माफ़ नहीं करूँगा, न ही फिर कभी दोबारा ऊपर उठने में समर्थ होंगे। यह मेरा प्रशासनिक आदेश है और जो भी इसका उल्लंघन करेगा वह ऐसा अपने जोखिम पर करेगा। मेरे बेटों! अपने दिल के संतोष तक आनंद उठाओ! ख़ुशी में गाओ और आवाज़ लगाओ! तुम लोगों को अब धमकाया नहीं जाएगा और उत्पीड़ित नहीं किया जाएगा और तुम लोगों पर अत्याचार नहीं किया जाएगा। मुझ पर अपने विश्वास के लिए तुम्हें अब और अवश्य नहीं डरना चाहिए; तुम्हें अपने भरोसे की सार्वजनिक रूप से घोषणा कर देनी चाहिए। मेरे पवित्र नाम को इतनी ज़ोर से पुकारो कि वह ब्रह्मांड और पृथ्वी के कोने-कोने को हिला दे। उन्हें देखने दो कि जिन्हें नीचा दिखाया गया, जिन्हें उनके द्वारा तबाही और अत्याचार का सामना करना पड़ा, आज वे उनके ऊपर खड़े होकर उन पर शासन कर रहे हैं, उन्हें नियंत्रित कर रहे हैं, और अधिक महत्वपूर्ण बात यह है, उनका न्याय कर रहे हैं।

तुम लोगों को केवल अपनी प्रविष्टि के बारे में चिंता करनी चाहिए, और मैं तुम लोगों पर इससे भी बेहतर आशीष बरसाऊंगा ताकि तुम लोग उनका आनंद उठा सको, और ये आशीष तुम लोगों को अपनी अतुलनीय मिठास का बेहतर स्वाद दिला सके और अपने अंतहीन रहस्य को तीव्रता से महसूस करा सके और तुम लोग जान सको कि ये समझने के लिए बहुत ही गहरे हैं!


अध्याय 61


जब तुम्हें अपनी स्थिति का ज्ञान होता है, तो तुम्हें मेरी इच्छा प्राप्त होती है। वास्तव में, मेरी इच्छा को समझना मुश्किल नहीं है, बात केवल इतनी है कि अतीत में तुमने कभी भी मेरे इरादे के अनुसार प्रयास नहीं किया है। मुझे मानवीय अवधारणाएं या मानवीय विचार नहीं चाहिए, मुझे तुम्हारे पैसे या तुम्हारी संपत्ति भी नहीं चाहिए। मुझे बस तुम्हारा दिल चाहिए, समझे? यह मेरी इच्छा है, और इससे भी महत्वपूर्ण यह है कि मैं यही प्राप्त करना चाहता हूं। लोग हमेशा मुझे समझने के लिए अपने मस्तिष्क की अवधारणाओं का उपयोग करते हैं, और अपने माप का उपयोग करके मेरी हैसियत का मोल करते हैं। मनुष्य के साथ, इस चीज़ से निपटना सबसे कठिन बात है, और यही है वह जिससे मैं सबसे अधिक घृणा और नफ़रत करता हूं, क्या तुम समझ रहे हो? क्योंकि यह शैतान का सबसे अधिक दिखने वाला स्वभाव है। और तुम लोगों की हैसियत कम है, इसलिए तुम लोग अक्सर शैतान की चालाक योजनाओं में फंस जाते हो। तुम उन्हें पहचान ही नहीं पाते हो! मैंने तुम लोगों से कई बार कहा है कि हर समय और हर मामले में सतर्क रहो, ताकि तुम शैतान की चालाकी से धोखा न खा जाओ। लेकिन तुम लोग सुनते नहीं हो और मैं जो कहता हूं उसे सहर्ष अनदेखा करते हो, इसलिए तुम अपने जीवन में हानि का सामना करते हो और अफ़सोस करने में बहुत देर कर देते हो। वैसे भी, क्या यह बेहतर नहीं होगा कि तुम इसे भविष्य के लिए सबक के रूप में लो? मैं तुमसे कहता हूं, आसानी से नकारात्मक बनने से तुम्हारे जीवन में नुकसान आएगा और यह अत्यंत गंभीर होगा। यह जानकर, तुम्हें जागना चाहिए, है न?

लोग त्वरित परिणामों के लिए अधीर रहते हैं और केवल वही देखते हैं जो उनकी आंखों के सामने होता है। जब मैं कहता हूं कि मैंने सत्ता के लोगों को दंडित करना शुरू कर दिया है, तो तुम लोग और भी चिंतित हो जाते हो, और पूछते हो: "वे लोग अभी भी सत्ता में क्यों हैं? क्या परमेश्वर के वचन खोखले नहीं हैं?" मनुष्य की अवधारणाएं कितनी स्थापित हैं! मैं जो कहता हूं तुम लोग उसका अर्थ नहीं समझते हो। मैं उन बुरे लोगों को दंडित करता हूं जो मेरा विरोध करते हैं, जो मुझे नहीं जानते हैं, और मैं उन लोगों को अनदेखा करता हूं जो केवल मुझ पर विश्वास करते हैं, लेकिन सत्य की तलाश नहीं करते हैं। तुम वास्तव में बहुत अज्ञानी हो! मैंने जो कहा तुम्हें बिल्कुल समझ नहीं आया! ऐसा होते हुए भी तुम अपनी पीठ थपथपाते हो यह सोचकर कि तुम समझदार हो गए हो, कि तुम चीज़ों को समझते हो और तुम मेरी इच्छा को समझते हो। मैं अक्सर कहता हूं कि सभी चीज़ें और मामले मसीह के लिए सेवा प्रदान करते हैं, लेकिन क्या तुम वास्तव में इन वचनों को समझते हो? क्या तुम वास्तव में इन वचनों को जानते हो? मैंने पहले कहा है कि मैं किसी को भी बेतहाशा दंडित नहीं करता हूं। ब्रह्मांड की दुनिया का हर एक व्यक्ति मेरी उचित व्यवस्था का पालन करता है: जिन्हें मैं दंडित करता हूं, जो मसीह के लिए सेवा प्रदान करते हैं (इन्हें मैं नहीं बचाऊंगा), जिन्हें मैंने चुना है, और जिन्हें मैंने चुना है लेकिन बाद में हटाई जाने वाली वस्तुएं बन गए हैं, ये सब मेरे हाथों में है, और तुम भी हो—जिसे मैंने चुना है—जिसे मैं अधिक समझता हूं। इस चरण के दौरान मैं जो करता हूं और अगले चरण के दौरान मैं जो कुछ करता हूं, वे सभी मेरी बुद्धिमान व्यवस्था का पालन करते हैं। तुम्हें पहले से मेरे लिए कुछ भी व्यवस्थित करने की आवश्यकता नहीं है; बस अपने आनंद की प्रतीक्षा करो! तुम इसके लायक हो। मेरा उन चीज़ों पर प्रभुत्व है जो मेरी हैं और मैं उन लोगों को हल्के से नहीं छोड़ देता हूं जो शिकायत करने की या मेरे बारे में अन्य राय रखने की हिम्मत करते हैं। मैं अक्सर इन दिनों क्रोध से भड़क जाता हूं, क्योंकि प्रशासनिक नियमों के जिस कार्यक्रम की व्यवस्था मैंने की है वह इस चरण तक प्रगति कर चुका है। यह मत सोचो कि मेरी कोई भावना नहीं है। क्योंकि मैंने पहला कहा है कि किसी भी चीज़, किसी भी व्यक्ति, किसी भी घटना की इतनी हिम्मत नहीं है कि मेरे कदमों को आगे बढ़ने से रोके। मैं जो कहता हूं वह करता हूं, और मैं यही हूं, और इससे भी अधिक यह मेरे स्वभाव की सबसे दृश्यमान प्रकटीकरण है। मैं सभी लोगों के साथ समान व्यवहार करता हूं, क्योंकि तुम सभी मेरे बेटे हो, और मैं तुम सब से प्यार करता हूँ। कौन पिता है जो अपने बेटे के जीवन की ज़िम्मेदारी नहीं लेता है? कौन पिता है जो अपने बेटे के भविष्य के लिए दिन-रात कड़ी मेहनत नहीं करता है? और तुम लोगों में से कौन जान सकता है? कौन मेरे दिल के लिए चिंता दिखा सकता है? तुम लोग अपने शारीरिक सुखों के लिए लगातार योजनाएं और व्यवस्था करते हो और मेरे दिल की तुम्हें बिल्कुल चिंता नहीं है। मैं तुम लोगों के लिए इतनी चिंता करता हूं कि मेरे दिल के टुकड़े-टुकड़े हो जाते हैं, लेकिन तुम लोग शारीरिक सुखों, खाने और पीने, सोने, कपड़ों के बारे में निरंतर चिंता करते हो—क्या तुम में थोड़ा-सा भी विवेक नहीं है? यदि ऐसा है, तो तुम मानव के कपड़ों में पशु हो। जो मैं कहता हूं वह अनुचित नहीं है और तुम में इसे सहन करने की क्षमता होनी चाहिए। तुम लोगों को बचाने के लिए यह सबसे अच्छा तरीका है और यही मेरा ज्ञान निवास करता है—शैतान की बड़ी कमज़ोरी पर हमला करो, इसे पूरी तरह से पराजित करो और इसे पूरी तरह से नष्ट कर दो। जब तक तुम पश्चाताप करोगे और सुनिश्चित करोगे कि तुम अपनी पुरानी प्रकृति को समाप्त करने और नए व्यक्ति की छवि को जीने के लिए मुझ पर भरोसा करो, मेरा दिल पूरी तरह से संतुष्ट रहेगा, क्योंकि यह सामान्य मानवता से जीना है, मेरे नाम की गवाही देना है, और यही मुझे सबसे अधिक ख़ुशी देता है।

हर पल तुम्हें मेरे करीब होना होगा, और यह देखा जा सकता है कि मेरी गति दिन-प्रतिदिन तेज़ हो रही है। यदि तुम पल भर के लिए आध्यात्मिक साहचर्य में कमी करोगे, तो मेरा न्याय फौरन तुम पर बरसाया जाएगा। इस बिंदु पर, तुमने एक गहन अहसास पा लिया है। मैं इसलिए तुम्हें ताड़ना नहीं देता हूं क्योंकि मैं तुम से प्यार नहीं करता हूं, बल्कि मैं तुम्हें अनुशासित इसलिए करता हूं क्योंकि मैं तुमसे प्यार करता हूं। अन्यथा तुम विकसित नहीं होगे और तुम पवित्र आत्मा के संयम के बिना हमेशा दूषित रहोगे। यह मेरी बुद्धि का एक पहलू है।


अध्याय 62


मेरी इच्छा को समझना केवल इसलिए आवश्यक नहीं कि तुम मुझे जान सको, बल्कि इसलिए भी महत्वपूर्ण है कि तुम मेरे इरादे के अनुसार कार्य कर सको। लोग मेरे दिल को नहीं समझते हैं। जब मैं कहता हूं कि यह पूर्व है, तो उनके लिए विवेचन करना आवश्यक है, और वे सोचते हैं, "क्या यह वास्तव में पूर्व है? शायद नहीं। मैं इतनी आसानी से विश्वास नहीं कर सकता हूं। मुझे स्वयं देखना होगा।" तुम लोगों से निपटना बहुत मुश्किल है, और तुम नहीं जानते कि असली आज्ञाकारिता क्या है। जब तुम्हें मेरा इरादा पता होता है, तो इसे बिना संकोच पूरा करो—इसके बारे में सोचने की कोई आवश्यकता नहीं है! मैं जो भी कहता हूं, तुम हमेशा उस पर थोड़ा-सा संदेह करते हो और उसे बेतुके ढंग से समझते हो, तो फिर कैसे तुम्हारे पास सच्ची अंतर्दृष्टि हो सकती है? तुम कभी भी मेरे वचनों में प्रवेश करने की कोशिश नहीं करते हो। जैसा कि मैंने पहले कहा है, मुझे बस कुछ चुनिंदा लोगों की चाह है, न कि बहुत से लोगों की। जो लोग मेरे वचनों में प्रवेश करने को महत्व नहीं देते हैं वे मसीह के अच्छे सैनिक होने के लायक नहीं हैं, बल्कि वे शैतान के चेले की तरह काम करते हैं और मेरे काम में बाधा डालते हैं। इसे एक मामूली बात न समझो। जो भी मेरे काम में बाधा पहुंचाता है, वह मेरे प्रशासनिक नियमों का उल्लंघन करता है, और मैं निश्चित रूप से उन्हें गंभीरता से अनुशासित करूंगा। कहने का अर्थ है कि, अब से, यदि तुम कुछ समय के लिए मुझसे दूर हो जाते हो, तो मेरा न्याय तुम पर पड़ेगा। यदि तुम मेरे वचनों पर विश्वास नहीं करते हो तो स्वयं आज़माकर देख लो, देख लो कि मुखाकृति के प्रकाश में जीकर तुम्हारी स्थिति कैसी है, और मुझे छोड़ने पर तुम्हारी स्थिति कैसी होगी।

मुझे यह डर नहीं है कि तुम आत्मा में नहीं रहते हो। मेरा काम वर्तमान चरण तक जारी रहा है, तो तुम क्या कर सकते हो? मैं क्रम से कार्य करता हूं, इसलिए तुम्हें चिंता करने की कोई आवश्यकता नहीं है। मैं अपना काम स्वयं करूंगा। जब मैं कुछ करता हूं तो लोग पूरी तरह से आश्वस्त हो जाते हैं, अन्यथा मैं उन्हें अधिक गंभीरता से ताड़ना देकर निपटूंगा। यह मेरे प्रशासनिक नियमों से अधिक संबंधित है। यह देखा जा सकता है कि मेरे प्रशासनिक नियमों को अब प्रकाशित और लागू किया जाना शुरू कर दिया गया है, अब इन्हें छुपाया नहीं जा सकता है। तुम्हें यह स्पष्टता से देखना होगा! अब सब कुछ मेरे प्रशासनिक नियमों से संबंधित है और जो भी उनका उल्लंघन करेगा उन्हें नुकसान का सामना करना पड़ेगा। निश्चित रूप से यह कोई मामूली मामला नहीं है। क्या तुम लोगों के पास वास्तव में इसके बारे में अंतर्दृष्टि है? क्या तुम लोग इस पहलू पर पूरी तरह से स्पष्ट हो? अब मैं साहचर्य शुरू करूंगा: सभी राष्ट्र और दुनिया के सभी लोगों को, चाहे उनका धर्म कोई भी हो, मेरे हाथों द्वारा प्रशासित किया जाता है और सभी को मेरे सिंहासन तक पहुंचना होगा। निस्संदेह, न्याय पाने वाले कुछ लोगों को एक अथाह गड्ढे में डाल दिया जाएगा (वे बर्बाद करने की वस्तुएं हैं जिन्हें पूरी तरह जला दिया जाएगा और वे अब नहीं बचेंगे), और मेरा न्याय पाने के बाद मेरा नाम स्वीकार करने वाले कुछ लोग मेरे राज्य के लोग बन जाएंगे (वे केवल 1,000 वर्षों के लिए आनंद लेंगे)। तुम में से वे लोग हमेशा मेरे साथ शासन को बाँटेंगे, और चूँकि तुम सबने मेरे लिए पहले पीड़ा सही है, मैं तुम लोगों की पीड़ाओं को आशीषों में बदल दूंगा जो मैं तुम्हें असीम मात्रा में दूंगा; मेरे वे लोग मसीह को मात्र सेवा प्रदान करना जारी रखेंगे। आनंद का अर्थ केवल आनंद से नहीं है, बल्कि यह भी है कि वे लोग आपदाओं से बचे रहें। यही तुमसे मेरी अपेक्षाओं और मेरे प्रशासनिक आदेशों को स्पर्श करने वाली हर चीज़ से अपेक्षाओं के इतना सख्त होने का आंतरिक अर्थ है। क्योंकि यदि तुम लोगों ने मेरा प्रशिक्षण स्वीकार नहीं किया, तो मैं तुम लोगों को वह नहीं दे पाऊंगा जो तुम्हें विरासत में मिलना है। हालांकि, मामला यह है, तुम लोग अभी भी पीड़ा से डरते हो, अपनी आत्माओं को घाव लगने से डरते हो, हमेशा देह के बारे में सोचते हो और हमेशा अपने लिए व्यवस्था करते हो और योजना बनाते हो। क्या मैंने तुम लोगों के लिए उपयुक्त व्यवस्था नहीं की है? तो क्यों तुम लोग बार-बार अपने लिए व्यवस्था करते हो? तुम मेरा तिरस्कार करते हो! क्या ऐसा नहीं है? मैं तुम्हारे लिए कुछ व्यवस्थित करता हूं, लेकिन तुम इसे पूरी तरह से नकारते हो और अपनी योजना बनाते हो।

हो सकता है तुम लोग अच्छा बोलते हो, लेकिन वास्तविकता में तुम मेरी इच्छा का पालन बिल्कुल नहीं करते हो। मैं तुमसे कहता हूँ, मैं बिल्कुल नहीं कहूँगा कि तुम लोगों में से कोई भी वास्तव में मेरी इच्छा के प्रति विचारशील होने योग्य है। हालांकि तुम्हारे कार्य मेरी इच्छा के अनुरूप हो सकते हैं, फिर भी मैं बिल्कुल तुम्हारी प्रशंसा नहीं करूंगा। यह उद्धार की मेरी विधि है हालांकि ऐसा है, तुम लोग फिर भी कभी-कभी आत्मसंतुष्ट हो जाते हो, अपने आप को अद्भुत समझते हो और हर किसी को दोषी मानते हो। यह मनुष्यों के दूषित स्वभाव का एक पहलू है। तुम सभी इस बात को स्वीकार करते हो, लेकिन केवल ऊपरी तौर पर। वास्तव में बदलने के लिए तुम्हें मेरे करीब आने की आवश्यकता है; मेरे साथ साहचर्य करो और मैं तुम पर अनुग्रह करूंगा। कुछ लोग बेकार बैठकर दूसरों के बोए हुए को काटने के बारे में सोचते हैं, वे महसूस करते हैं कि उन्हें कपड़े पहनने के लिए केवल अपने हाथ फैलाने की, खिलाए जाने के लिए अपने मुँह खोलने की आवश्यकता है, और प्रतीक्षा करते हैं कि इससे पहले कि वे भोजन को निगलने की इच्छा करें दूसरे लोग उनके भोजन को चबा दें। ऐसे लोग सबसे मूर्ख होते हैं, उन्हें वह खाना पसंद है जो दूसरे खा चुके होते हैं, और यह मनुष्य के सबसे आलसी पहलू की अभिव्यक्ति है। मेरे इन वचनों को सुनकर, तुम्हें इन्हें अब और अनदेखा नहीं करना चाहिए। अत्यंत सावधानी बरतना ही सही तरीका है। तब मेरी इच्छा संतुष्ट हो सकती है, और यह आज्ञाकारिता का सबसे उत्तम प्रकार है।


अध्याय 63

अपनी स्थितियों को समझो, और इससे भी अधिक, जिस मार्ग पर तुम्हें चलने की आवश्यकता है उसके बारे में स्पष्ट रहो; यह प्रतीक्षा न करो कि मैं तुम्हें कान से पकड़कर उठाऊं और चीज़ों की ओर इशारा करूं। मैं वह परमेश्वर हूं जो मनुष्य के सबसे भीतरी दिल को देखता है और मुझे तुम्हारी सभी सोच और तुम्हारे सारे विचार पता हैं, और उससे भी अधिक मैं तुम्हारे कार्यों और व्यवहार को समझता हूं। लेकिन क्या तुम्हारे कार्य और व्यवहार में मेरा वादा है? क्या उसमें मेरी इच्छा है? क्या तुमने वास्तव में यह खोजा है? क्या तुमने वास्तव में इस संबंध में कोई भी समय बिताया है? क्या तुमने सही में कोई प्रयास किया है? मैं तुम्हारी आलोचना नहीं कर रहा हूं। तुम लोग बस इस पहलू को अनदेखा करते हो! तुम लोग हमेशा उलझे हुए रहते हो और कुछ भी स्पष्टता से नहीं देख पाते हो। क्या तुम जानते हो कि इसका क्या कारण है? ऐसा इसलिए है क्योंकि तुम लोगों के विचार अस्पष्ट हैं और तुम लोगों की धारणाएं बहुत मज़बूती से स्थापित हैं, और साथ ही तुम मेरी इच्छा के प्रति कोई विचार नहीं करते हो। कुछ लोग कहेंगे: "तुम कैसे कह सकते हो कि हम तुम्हारी इच्छे के प्रति विचारशील नहीं हैं? हम निरंतर तुम्हारी इच्छाओं को समझने की कोशिश कर रहे हैं, लेकिन हम इसे कभी समझ नहीं पाते हैं, तो हम क्या कर सकते हैं? क्या तुम वास्तव में कह सकते हो कि हम कोई प्रयास नहीं करते?" मैं तुमसे पूछना चाहूंगा: क्या तुम में यह कहने की हिम्मत है कि तुम सही में मेरे प्रति वफ़ादार हो? और किसमें यह कहने की हिम्मत है कि वे पूर्ण निष्ठा के साथ मेरे सामने अपने आप को समर्पित करता है? मुझे डर है कि तुम लोगों में से कोई भी यह नहीं कह सकता है। और मेरे लिए यह कहना ज़रूरी नहीं कि ऐसा इसलिए है क्योंकि तुम सबके अपने विकल्प हैं, अपनी पसंद हैं, और इससे भी अधिक अपने इरादे हैं। कपटी मत बनो! मैं बहुत पहले समझ जाता हूं कि तुम लोग अपने दिल में क्या सोचते हो; क्या मुझे अभी भी इसे स्पष्ट करने की आवश्यकता है? तुम्हें हर पहलू (अपनी सोच और विचार, जो कुछ भी तुम कहते हो, हर शब्द, हर कदम में तुम्हारा प्रत्येक इरादा और प्रेरणा) से अधिक जांच करनी होगी; इस तरह तुम हर पहलू में प्रवेश प्राप्त करोगे, और इससे भी अधिक तुम पूर्ण सत्य के साथ स्वयं को तैयार कर सकोगे।

यदि मैं तुम लोगों को इस तरह नहीं बताऊंगा, तुम फिर भी उलझने में रहोगे, पूरा दिन शारीरिक सुखों की लालसा करोगे, मेरी इच्छा के प्रति विचारशील होने की कोई भी अभिलाषा नहीं रखोगे। मैं लगातार तुम लोगों को बचाने के लिए अपने स्नेहशील हाथ का उपयोग कर रहा हूं, क्या तुम लोग यह जानते हो? क्या तुम लोगों को यह अहसास हो पाया है? मैं तुमसे तेहदिल से प्यार करता हूँ; क्या तुम में हिम्मत है यह कहने की कि तुम मुझसे तहेदिल से प्यार करते हो? अपने आप से पूछो, अपने कार्यों पर मेरा निरीक्षण प्राप्त करने के लिए मेरे सामने क्या तुम वास्तव में आ सकते हो? क्या तुम वाकई मुझे अपने हर आचरण की जांच करने दे सकते हो? मैं कहता हूं कि तुम दूषित हो और तुम अपनी रक्षा करने के लिए कूद पड़ते हो। अब तुम पर मेरा न्याय जारी हो रहा है; अब तुम्हें सत्य को स्वीकार करना चाहिए! मैं जो कुछ बोलता हूं वह सत्य है, और तुम्हारे भीतर की वास्तविक स्थितियों का संकेत देता है। आह, मानव जाति! तुमसे निपटना बहुत मुश्किल है। जब मैं तुम्हारी वास्तविक स्थितियों की ओर इशारा करता हूं, केवल तब तुम लोग अपने दिल में और अपने शब्द से आश्वस्त होते हो। अगर मैं ऐसा नहीं करूं, तो तुम लोग हमेशा अपने पुराने विचारों से चिपके रहोगे और सोचने के अपने तरीकों के साथ लगे रहोगे, यह सोचते हुए कि पृथ्वी पर कोई भी तुमसे अधिक होशियार नहीं है। क्या तुम पाखंडी नहीं हो रहे हो? क्या तुम आत्म-संतुष्टि और आत्म-तुष्टि में लिप्त नहीं हो रहे हो, और अहंकारी और कपटी नहीं हो रहे हो? अब तुम्हें यह पहचानना चाहिए! अपने आप को होशियार या असाधारण मत मानो, बल्कि इसके बजाय तुम्हें अपनी कमियों और अपनी कमज़ोरियों के बारे में लगातार अवगत होना चाहिए। इस तरह, मुझे प्यार करने का तुम्हारा संकल्प कम नहीं होगा, बल्कि दिन-प्रतिदिन मज़बूत होता जाएगा, और तुम्हारी अपनी स्थिति बेहतर होती जाएगी; इससे भी अधिक महत्वपूर्ण बात यह है कि तुम्हारा जीवन दिन-प्रतिदिन आगे बढ़ता रहेगा।

जब तुम मेरी इच्छा को समझोगे तो तुम अपने आप को जानोगे, जिससे तुम मुझे बेहतर जान पाओगे और मेरे बारे में अपनी निश्चितता में प्रगति करोगे। इस वर्तमान समय में, यदि कोई मेरे बारे में नब्बे प्रतिशत निश्चितता प्राप्त नहीं कर सकता है, बल्कि इसके बजाय एक मिनट ऊपर और एक मिनट नीचे जाता है, कभी गर्म होता है और कभी ठंडा होता है, तो मैं कहूंगा कि वह व्यक्ति निश्चित रूप से त्याग की वस्तु है। शेष दस प्रतिशत पूरी तरह से मेरी प्रबुद्धता और रोशनी के साथ रहता है, और इस प्रकार मेरे बारे में सौ प्रतिशत निश्चितता प्राप्त करता है। अभी, अर्थात् आज, इस तरह की हैसियत कौन हासिल कर सकता है? मैं निरंतर अपनी इच्छाओं को तुम्हारे लिए प्रकट कर रहा हूं और तुम्हारे भीतर जीवन की भावनाएं निरंतर बह रही हैं, तो तुम आत्मा के अनुसार क्यों नहीं कार्य करते हो? क्या तुम गलतियां करने से डरते हो? तो फिर तुम केवल अभ्यास पर क्यों नहीं ध्यान देते? मैं तुमसे कह रहा हूं, तुम एक या दो बार कोशिश करके मेरी इच्छा को नहीं समझ सकते; एक प्रक्रिया होनी चाहिए। मैंने यह कई बार कहा है, तो तुम इसे अभ्यास में क्यों नहीं लाते हो? क्या तुम्हें नहीं लगता कि तुम अवज्ञाकारी हो रहे हो? तुम सब कुछ एक पल में समाप्त करना चाहते हो, कभी भी कोई प्रयास करने या कोई भी समय बिताने के इच्छुक नहीं हो। तुम कितने मूर्ख हो और कितने अज्ञानी हो!

क्या तुम लोग नहीं जानते हो कि मैं अपने वचनों की हेराफेरी किए बिना निरंतर चीज़ों के बारे में बात करता हूं? तुम क्यों हमेशा अज्ञानी, सुन्न और मंदबुद्धि रहते हो? तुम्हें अपने आप को अधिक जांचना चाहिए, और यदि ऐसी कोई बात है जो तुम्हें समझ नहीं आती है, तो मेरे पास अक्सर आना चाहिए। मैं तुमसे कहता हूं, मैं तुम लोगों से इन अनेक तरीकों से इसलिए बात करता हूं ताकि मैं तुम लोगों की अगुवाई कर सकूं; क्यों, इतने लंबे समय के बाद भी तुम लोगों को फिर भी इसका एहसास नहीं होता है? क्या ऐसा इसलिए है क्योंकि मेरे वचनों ने तुम लोगों को भ्रमित कर दिया है? या ऐसा इसलिए है कि तुम लोगों ने मेरे वचनों में से प्रत्येक को गंभीरता से नहीं लिया है? जब तुम लोग मेरे वचनों को देखोगे, तो तुम अपने बारे में अच्छा ज्ञान प्राप्त करोगे, और तुम कहते हो कि तुम मेरे ऋणी हो या तुम मेरी इच्छा को समझ नहीं सकते हो। और बाद में? ऐसा लगता है कि इन चीज़ों के साथ तुम्हारे पास करने के लिए कुछ भी नहीं है, मानो तुम ऐसे व्यक्ति हो ही नहीं जो परमेश्वर में विश्वास करता हो। क्या तुम जानकारी को पचाने में बिना कोई समय बिताए उसे केवल निगल नहीं रहे हो? जब तुम मेरे वचनों का आनंद लेते हो, तो ऐसा लगता है मानो तुम घुड़सवारी करते समय फूलों की तरफ़ एक शीघ्र निगाह डाल रहे हो, और मेरे वचनों में मेरी इच्छा को समझने की कोशिश भी नहीं कर रहे हो। लोग ऐसे ही होते हैं: वे हमेशा नम्र दिखना पसंद करते हैं, और इस तरह का व्यक्ति सबसे घृणास्पद है। जब वे दूसरों के साथ साहचर्य के लिए इकट्ठे होते हैं, तो वे हमेशा अपने ज्ञान को अन्य लोगों के साथ साझा करना पसंद करते हैं, जिससे दूसरों को यह लगे कि वे एक ऐसे व्यक्ति हैं जो मेरे बोझ के प्रति विचारशील हैं, जब कि वास्तव में वे बेवकूफ़ मूर्ख हैं। (वे अपने भाइयों और बहनों के साथ मेरे बारे में सच्ची अंतर्दृष्टि या ज्ञान पर सहचार्य नहीं करते हैं, बल्कि इसके बजाय वे स्वयं का प्रदर्शन करते हैं और दूसरे लोगों के सामने दिखावा करते हैं; मैं इन लोगों से सबसे अधिक घृणा करता हूं, क्योंकि वे मेरा तिरस्कार और अपमान करते हैं।)

मैं अक्सर अपने महान चमत्कारों को तुम लोगों में प्रकट करता हूं—क्या तुम लोग उन्हें देख नहीं पा रहे हो? जिसे वास्तविकता कहते हैं वे उन लोगों द्वारा जी जाती है जो तहेदिल से मुझसे प्यार करते हैं—क्या तुम लोगों ने यह देखा नहीं है? क्या यह सबसे अच्छा प्रमाण नहीं है जिसके माध्यम से तुम लोग मुझे जान सकते हो? क्या यह मेरे लिए बेहतर गवाही नहीं देता है? लेकिन तुम लोग इसे पहचानते नहीं हो। मुझे बताओ, कौन है जो इस गंदी, मैली, शैतान द्वारा दूषित सिद्धांत शून्य पृथ्वी पर वास्तविकता को जी सकता है? क्या सभी लोग दूषित और खाली नहीं हैं? वैसे भी, मेरे वचन अपने चरम पर पहुंच गए हैं; ऐसे कोई वचन नहीं हैं जिन्हें इनसे अधिक आसानी से समझा जा सके। एक पूर्ण रूप से मूर्ख भी मेरे वचनों को पढ़ सकता है और उन्हें समझ सकता है, तो क्या ऐसा नहीं है कि तुम लोगों ने कोई प्रयास नहीं किया है?

तुम्हें मेरे वचनों को बेतुके तरीके से समझना नहीं चाहिए; तुम्हें मेरे वचनों को सभी पहलुओं से समझना चाहिए और उन्हें केवल एक दिन या रात के लिए नहीं, बल्कि और अधिक जानने और उन पर बार-बार विचार करने की कोशिश करनी चाहिए। तुम नहीं जानते कि मेरी इच्छा कहां है या मैं किस पहलू से अपने परिश्रम का मूल्य चुकाता हूं; तुम मेरी इच्छा के प्रति विचार कैसे दिखा सकते हो? तुम लोग इसी तरह हो; तुम विवरण समझने में असमर्थ रहते हो, केवल ऊपरी बातों पर ध्यान देते हो और केवल नकल कर सकते हो। इसे आध्यात्मिकता कैसे कहा जा सकता है? यह केवल मनुष्य का उत्साह है, यह ऐसी चीज़ है जिसकी मैं सराहना नहीं करता हूं और उससे भी अधिक यह ऐसी चीज़ है जिससे मैं घृणा करता हूं। मैं तुमसे कहना चाहता हूं, जिन चीज़ों से मैं घृणा करता हूं उन सबको हटाना होगा, उन्हें आपदाओं में फंसे रहना होगा, और उन्हें मेरे ताप और मेरे न्याय की प्रक्रिया से गुज़रना होगा। अन्यथा लोग नहीं जान पाएंगे कि "डर" का अर्थ क्या है और वे बहुत दूषित रहेंगे, हमेशा मुझे मानव आंखों से देखेंगे—वे कितने मूर्ख हैं! मेरे करीब आना और मेरे साथ साहचर्य करना शैतान के विचारों को दूर करने का सबसे अच्छा तरीका है। मेरी इच्छा है कि तुम सभी इस नियम के अनुसार कार्य करो और अपने जीवन में न्याय की प्रक्रिया से गुजरने और हानि का सामना करने से बचो।

मनुष्य से निपटना बहुत मुश्किल है, वह हमेशा बाहरी लोगों, घटनाओं, और चीज़ों के नियंत्रण में और अपनी धारणाओं के नियंत्रण में रहता है, जिसकी वजह से वे मेरे लिए अच्छे गवाह नहीं बन पाते हैं और मेरे साथ सहयोग नहीं कर पाते हैं। मैं निरंतर तुम्हारी सहायता करता हूं और तुम लोगों को प्रोत्साहित करता हूं, फिर भी तुम लोग मेरे साथ सहयोग करने की अपनी पूरी कोशिश नहीं कर पाते हो। ये सभी चीज़ें मेरे प्रति तुम्हारी समझ की कमी को दर्शाती हैं। जब समय आएगा और तुम्हें मेरे बारे में कोई संदेह नहीं रहेगा, तो कोई भी तुम्हारे सही रास्ते पर चलने में बाधा नहीं डाल सकेगा, और कोई भी मानव धारणा तुम्हें रोक नहीं पाएगी। मैं ऐसा क्यों कह रहा हूं? क्या तुम सही में मेरे वचनों का अर्थ समझते हो? जब मैं इस तरह वचनों को स्पष्ट करता हूं, केवल तब तुम लोग थोड़ी समझ हासिल कर पाते हो। लोग इसी तरह बेवकूफ़ हैं और उनका मस्तिष्क इसी तरह कमज़ोर है। जब सुई हड्डी में चुभती है, केवल तब उन्हें थोड़ा दर्द महसूस होता है। यानी, जब मेरे वचन तुम्हारी बीमारियों के स्रोत की ओर संकेत करते हैं, केवल तब तुम पूरी तरह से आश्वस्त होते हो। हालांकि ऐसा है, कभी-कभी तुम लोग फिर भी मेरे वचनों को अभ्यास में लाने के इच्छुक नहीं रहते हो, और स्वयं को जानना नहीं चाहते हो। अब इस बिंदु पर, ऐसा क्यों है कि अभी तक तुम लोग नहीं समझ पाए हो कि मनुष्य से निपटना कितना मुश्किल है? क्या ऐसा इसलिए है क्योंकि मेरे वचन सादे शब्दों में या स्पष्टता से नहीं कहे गए हैं? मैं चाहता हूं कि तुम लोग मेरे साथ ईमानदारी से और तहेदिल से सहयोग करो; इससे कोई फ़र्क नहीं पड़ता कि तुम सुखद शब्द बोलते हो या नहीं, जब तक तुम मेरे साथ सहयोग करने के इच्छुक हो और अपने सच्चे दिल से मेरी आराधना कर सकते हो, तो तुम मेरी सुरक्षा में रहोगे। भले ही इस तरह के व्यक्ति बहुत अज्ञानी हों, मैं उन्हें प्रबुद्ध करूंगा ताकि वे अपनी अज्ञानता को दूर कर सकें। ऐसा इसलिए है ताकि मेरे कार्य मेरे वचनों के अनुरूप रहें; मैं सर्वशक्तिमान परमेश्वर हूं जो कभी ऐसा वादा नहीं करता जिसे वह पूरा न कर सके।

मेरी इच्छा तुरंत सभी कलीसियाओं और सभी पहली संतानों के लिए प्रकट कर दी जाएगी, फिर कभी कुछ छिपा हुआ नहीं रह जाएगा, क्योंकि सब कुछ प्रकट करने का दिन करीब आ गया है। कहने का मतलब यह है कि अब से "छिपा हुआ" शब्द का इस्तेमाल नहीं किया जाएगा, अब कोई भी चीज़ छिपी नहीं रह जाएगी। सभी छिपे हुए लोगों, घटनाओं और चीज़ों को एक-एक कर उजागर किया जाएगा। मैं एक बुद्धिमान परमेश्वर हूं जो पूर्ण अधिकार रखता है। सभी घटनाएं, सभी चीज़ें, और हर एक व्यक्ति मेरे हाथों में है। मैं उन्हें उजागर करने के लिए अपने कदम उठाता हूं और मैं उन्हें एक-एक करके व्यवस्थित तरीके से उजागर करूंगा। जहाँ तक उनकी बात है जो मुझे फुसलाने या मुझसे कुछ छुपाने की हिम्मत करते हैं, मैं सुनिश्चित करूंगा कि वे कभी भी फिर कभी न उठे। मैं इस तरह से कार्रवाई करूंगा ताकि तुम सभी यह देख सको। ध्यान से देखो! मैंने परिश्रम का जो मूल्य चुकाया है वह व्यर्थ नहीं है, बल्कि इससे फल प्राप्त होगा। जो कोई भी मेरी बात नहीं सुनता या उसका पालन नहीं करता, वह तुरंत मेरे न्याय का सामना करेगा। मेरे विरुद्ध जाने की अभी भी किसकी हिम्मत है? तुम सभी को मेरी आज्ञा माननी होगी। मैं तुमसे कहना चाहता हूं, जो भी मैं कहता हूं और करता हूं, मेरा हर कदम, मेरा हर विचार, सोच और व्यवस्था सही है, और वे मनुष्य के लिए विचार करने की कोई जगह नहीं छोड़ते हैं। मैं तुम लोगों से बार-बार क्यों कहता हूं कि तुम्हें बस अनुसरण करने की आवश्यकता है और अब इसके बारे में सोचने की आवश्यकता नहीं है? यह इस कारण से है; क्या अभी भी मुझे तुम्हारे लिए इसे स्पष्ट करने की आवश्यकता है?

तुम लोगों की अवधारणाएं तुम्हें रोकती हैं, फिर भी तुम लोग नहीं सोचते हो कि ऐसा इसलिए है क्योंकि तुमने स्वयं कोई प्रयास नहीं किया है, उसके बजाय तुम कारणों के लिए मेरी ओर देखते हो, कहते हो कि मैंने तुम्हें प्रबुद्ध नहीं किया है—यह किस तरह की बात है? तुम कोई ज़िम्मेदारी नहीं लेते हो, हमेशा मुझसे शिकायत करते हो। मैं तुम्हें चेतावनी दे रहा हूँ! यदि तुम इस तरह आगे बढ़ते रहे, कोई कीमत नहीं चुकाओगे, तो तुम्हें त्याग दिया जाएगा! मैं तुम लोगों को डराने के लिए पूरे दिन बड़ी-बड़ी बातें नहीं करता हूं। यह वास्तव में तथ्य है, और मैं जो कहता हूं वह करता हूं। जैसे ही वचन मेरे मुंह से निकलते हैं, वे तुरंत पूरे होने लगते हैं। पहले, मैं जो वचन बोलता था वे धीरे-धीरे पूरे होते थे। लेकिन अब चीज़ें अलग हैं, और चीजें धीरे-धीरे नहीं होती हैं। स्पष्ट रूप से कहा जाए, तो मैं अब ज़ोर नहीं दूंगा और मनाऊंगा नहीं, इसके बजाय मैं तुम लोगों को प्रोत्साहित और मजबूर करूंगा। इससे भी सादा वचनों में कहा जाए, तो जो लोग साथ रह सकते हैं, रहें; जो लोग साथ नहीं रह सकते हैं और नहीं चल सकते हैं उन्हें हटा दिया जाएगा। अतीत में, मैंने तुम लोगों से धैर्यपूर्वक बात की, लेकिन तुम लोगों ने कभी नहीं सुना। अब जब काम इस चरण तक जारी रहा है, तो तुम लोग क्या करोगे? क्या तुम अभी भी स्वयं में लिप्त हो? इस तरह के व्यक्ति को पूरा नहीं किया जा सकता है, लेकिन निश्चित रूप से यह मेरे द्वारा हटाने की वस्तु बन जाएगा!

मेरे वचन लगातार सही निशाने पर लगते हैं, यानी यह तुम लोगों की घातक कमज़ोरियों की ओर संकेत करते हैं, अन्यथा तुम लोग अभी भी धीमी गति से काम करते, और तुम लोगों को यह अहसास भी नहीं होता कि अभी क्या समय है। यह बात जान लो! मैं तुम लोगों को बचाने के लिए प्रेम के तरीके का उपयोग करता हूँ। इस बात की परवाह किए बिना कि तुम लोग कैसे हो, मैं निश्चित रूप से उन सभी चीज़ों को किसी भी तरह की त्रुटि के बिना पूरा करूँगा जिन्हें मैंने अनुमोदित किया है। क्या मैं, धार्मिक सर्वशक्तिमान परमेश्वर, कोई ग़लती कर सकता हूँ? क्या यह मनुष्य की धारणा नहीं है? मुझे बताओ, क्या मैं जो कुछ भी करता और कहता हूँ वह तुम लोगों के वास्ते नहीं है? कुछ लोग नम्रतापूर्वक कहेंगे: "हे परमेश्वर! तू सब कुछ हमारे वास्ते करता है, लेकिन हम नहीं जानते कि तेरे साथ कैसे सहयोग करें।" ऐसी अज्ञानता! यह कहना कि तुम नहीं जानते कि मेरे साथ कैसे सहयोग करें! ये सब शर्मनाक झूठ हैं! चूँकि तुम लोग इस तरह की बातें कहते हो तो, क्यों, वास्तव में, तुम लोग बार-बार देह के प्रति इतना सोच-विचार दर्शाते हो? तुम जो कहते हो वह सुनने में अच्छा लगता है, लेकिन तुम एक सरल और खुशनुमा तरीके से कार्य नहीं करते हो। तुम्हें यह अवश्य समझना चाहिए: जो आज मैं तुम लोगों से अपेक्षा करता हूँ वह बहुत अधिक माँगना नहीं है, न ही यह तुम्हारी समझ के बाहर है, बल्कि इसे मनुष्य द्वारा प्राप्त किया जा सकता है। मैं तुम लोगों को अधिक बिल्कुल नहीं आँकता हूँ; क्या मैं मनुष्यों की क्षमताओं की सीमा नहीं जानता हूँ? मैं इसे पूर्ण स्पष्टता में समझता हूँ।

मेरे वचन निरंतर तुम लोगों को प्रबुद्ध करते हैं, फिर भी तुम लोगों के हृदय बहुत कठोर हैं और तुम लोग अपनी आत्माओं में मेरी इच्छा को समझने में असमर्थ हो! मुझे बताओ, मैंने तुम लोगों को कितनी बार याद दिलाया है कि भोजन, कपड़े और अपने रंग-रूप पर ध्यान केन्द्रित मत करो, बल्कि इसके बजाय आंतरिक जीवन पर ध्यान केन्द्रित करो? लेकिन तुम लोग बस सुनते ही नहीं हो। मैं यह कह-कहकर थक गया हूँ। क्या तुम लोग इतने सन्न हो गए हो? क्या तुम पूरी तरह मूर्ख हो? क्या ऐसा हो सकता है कि मेरे वचन व्यर्थ में कहे गए हैं? क्या मैंने कुछ ग़लत कहा है? मेरे पुत्रो! मेरे ईमानदार इरादों के प्रति विचारशील बनो! जब तुम लोगों का जीवन परिपक्व हो जाएगा, तो चिंता करने की कोई आवश्यकता नहीं होगी, और सब कुछ प्रदान किया जाएगा। अभी उन चीज़ों पर ध्यान केन्द्रित करने का कोई महत्व नहीं है। मेरा राज्य पूरी तरह से साकार हो गया है और यह सार्वजनिक रूप से दुनिया में उतर आया है; इससे भी अधिक यह इस बात का द्योतक है कि मेरा न्याय पूरी तरह से पड़ चुका है। क्या तुम लोगों ने इसका अनुभव किया है? मुझे तुम लोगों का न्याय करने से नफ़रत है, लेकिन तुम लोग मेरे हृदय के प्रति कोई सोच-विचार बिल्कुल भी नहीं दर्शाते हो। मैं चाहता हूँ कि तुम लोग लगातार मेरे प्रेम की देखरेख और सुरक्षा प्राप्त करो, और निर्दयी न्याय नहीं। क्या ऐसा हो सकता है कि तुम लोग न्याय किए जाने के इच्छुक हो? यदि नहीं, तो तुम क्यों बार-बार मेरे पास नहीं आते हो, मेरे साथ संगति और संवाद नहीं करते हो? तुम मेरे साथ इतना उदासीनता पूर्वक व्यवहार करते हो, और जब शैतान तुम्हें विचार देता है, तो तुम यह सोचते हुए कि वे तुम्हारी इच्छा से मेल खाते हैं, गर्वित महसूस करते हो, लेकिन तुम मेरे वास्ते कुछ भी नहीं करते हो। क्या तुम हमेशा मेरे साथ इतनी क्रूरता से व्यवहार करने की इच्छा रखते हो?

ऐसा नहीं है कि मैं यह तुझे देना नहीं चाहता हूँ, बल्कि बात यह है कि तुम लोग इसकी कीमत चुकाने के इच्छुक नहीं हो, इसलिए तुम लोगों के हाथ खाली हैं, उनमें कुछ भी नहीं है। क्या तुम लोगों को दिखाई नहीं देता है कि पवित्र आत्मा का कार्य अब शीघ्रता से चल रहा है? क्या तुम लोगों को दिखाई नहीं देता है कि मेरा दिल अधीरता से जल रहा है? मैं तुम लोगों से कहता हूँ कि मेरे साथ सहयोग करो, लेकिन तुम लोग अनिच्छुक रहते हो। एक के बाद सभी आपदाएँ आ पड़ेंगी; सभी राष्ट्र और सभी स्थान आपदाओं का अनुभव करेंगे—हर जगह दैवी कोप, अकाल, बाढ़, सूखा और भूकंप होंगे। ये आपदाएँ सिर्फ एक या दो जगहों पर ही नहीं होंगी, न ही ये एक या दो दिनों में समाप्त हो जाएँगी, बल्कि इसके बजाय ये बड़े से बड़े क्षेत्र तक फैल जाएँगी, और आपदाएँ अधिकाधिक गंभीर हो जाएँगी। इस समय के दौरान सभी प्रकार की कीट महामारियाँ क्रमशः उत्पन्न होती जाएँगी, और सभी स्थानों पर नरभक्षण की घटनाएँ होगी। सभी राष्ट्रों और लोगों पर यह मेरा न्याय है। मेरे पुत्रों! तुम लोगों को आपदाओं की पीड़ा या कठिनाइयों को नहीं भुगतना चाहिए। मैं चाहता हूँ कि तुम लोग शीघ्र परिपक्व हो जाओ और जितनी जल्दी हो सके मेरे कंधों के बोझ को उठा लो; तुम लोग मेरी इच्छा को क्यों नहीं समझते हो? आगे का काम अत्यधिक प्रचंड होता जाएगा। क्या तुम लोग इतने निष्ठुर हो कि सारा काम मेरे हाथों में देकर, मुझे अकेले इतना कठिन काम करने के लिए छोड़ रहे हो? मैं सरल वचनों में बोलूँगा: जिनके जीवन परिपक्व होंगे वे शरण में प्रवेश करेंगे और पीड़ा या कठिनाई का सामना नहीं करेंगे; जिनके जीवन परिपक्व नहीं होंगे उन्हें अवश्य पीड़ा और नुकसान भुगतना पड़ेगा। मेरे वचन पर्याप्त रूप से स्पष्ट हैं, है न?

मेरा नाम अवश्य सभी दिशाओं और सभी स्थानों में फैलना चाहिए, ताकि हर कोई मेरे पवित्र नाम को और मुझे जान सके। अमेरिका, जापान, कनाडा, सिंगापुर, सोवियत संघ, मकाऊ, हांगकांग और अन्य देशों से जीवन के सभी क्षेत्रों के लोग सच्चे मार्ग की खोज में तुरंत चीन में एक साथ भीड़ लगाएँगे। उनके लिए मेरे नाम की पहले से ही गवाही दी जा चुकी है; बस तुम लोगों का जितनी जल्दी हो सके परिपक्व होना बाकी है, ताकि तुम लोग उनकी चरवाही और अगुआई कर सको। यही कारण है कि मैं कहता हूँ कि आगे का काम अधिक बड़ा होगा। आपदाओं के परिणामस्वरूप मेरा नाम व्यापक रूप से फैलेगा, और यदि तुम लोग सावधान नहीं रहते हो, तो तुम लोग उस हिस्से को गँवा दोगे जो तुम्हारा होना चाहिए; क्या तुम लोग डरते नहीं हो? मेरा नाम सभी धर्मों, जीवन के सभी क्षेत्रों, सभी राष्ट्रों और सभी संप्रदायों तक फैला है। यह मेरा कार्य है जो, निकटता से जुड़े संबंधों में, व्यवस्थित तरीके से किया जा रहा है; यह सब मेरी बुद्धिमान व्यवस्था द्वारा होता है। मैं केवल यही चाहता हूँ कि तुम लोग मेरे पदचिह्नों का निकटता से अनुसरण करके हर कदम के साथ आगे बढ़ने में सक्षम रहो।


अध्याय 66


मेरा कार्य वर्तमान चरण तक जारी रहा है और इसने मेरे हाथों की बुद्धिमान व्यवस्था का अनुसरण किया है, और साथ ही यह मेरी बड़ी सफलता भी है। मनुष्य के बीच ऐसा कौन है जो ऐसी किसी चीज़ को कर सकता है? और बल्कि इसके बजाय क्या वे मेरे प्रबंधन को बाधित नहीं करते हैं? लेकिन तुझे पता होना चाहिए कि ऐसा कोई तरीका नहीं है कि कोई मेरे कार्य को मेरी जगह कर सके, उसमें बाधा डालना तो दूर की बात है, क्योंकि ऐसा कोई नहीं है जो वह कह सके जो मैं कहता हूँ, जो वह कर सके जो मैं करता हूँ। यद्यपि यह बात है, फिर भी लोग मुझे—बुद्धिमान सर्वशक्तिमान परमेश्वर को—नहीं जानते हैं! बाहर से तुम लोग खुलकर मेरा विरोध करने की हिम्मत नहीं करते हो, मगर अपने हृदय और मस्तिष्क में मेरा विरोध करते हो। मूर्खो! क्या तुम नहीं जानते कि मैं ही वह परमेश्वर हूँ जो मनुष्य के अंतर्तम हृदय को देखता है? क्या तू नहीं जानता है कि मैं तेरे हर वचन और कर्म को देखता हूँ? मैं तुझसे कहता हूँ, मैं कभी भी अपने होंठों से नम्र वचन नहीं कहूँगा। इसके बजाय, वे सभी कठोर न्याय के वचन होंगे, और मैं देखूँगा कि क्या तू उन्हें सहन कर सकता है या नहीं। अब से, जिनके हृदय मेरे नज़दीक नहीं हैं, अर्थात् जो सच्चे हृदय से मुझे प्रेम नहीं करते हैं, ये वे लोग हैं खुलेआम मेरा अनादर करते हैं।

आज, पवित्र आत्मा का कार्य उस स्थिति तक पहुँच गया है जहाँ पिछली विधि का उपयोग अब और नहीं किया जाना है, बल्कि इसके बजाय अब एक नई विधि शामिल की जाती है। जो लोग मेरे साथ सकारात्मक और सक्रिय रूप से सहयोग नहीं करेंगे वे मृत्यु की खाई, अधोलोक, में गिरेंगे (ये लोग हमेशा नरक-वास भुगतेंगे)। नई विधि इस प्रकार है: यदि तुम्हारा हृदय और मस्तिष्क सही नहीं हैं, तो मेरा न्याय तुरंत तुम पर पड़ेगा, और इसमें दुनिया, सम्पत्ति, परिवार, पति, पत्नी, बच्चों, माता-पिता, खाने और पीने, कपड़े और ऐसी हर चीज़ जो आध्यात्मिक क्षेत्र के बाहर है, से चिपके रहना शामिल है। संतों की प्रबुद्धता दिखाई देना अधिक हो जाएगी, अर्थात्, जीवन की भावनाएँ बहुत अधिक स्पष्ट होंगी और निरंतर चलती रहेंगी। जो कोई मामूली-सी भी बाधा उत्पन्न करेगा, वह विनाशकारी पतन को भुगतेगा और जीवन के मार्ग पर बहुत पीछे रह जाएगा। जो लोग उदासीन हैं, जो भक्ति के साथ खोज नहीं करते हैं, मैं बिना किसी अपवाद के उनका पूरी तरह से परित्याग कर दूँगा और उन सभी को अनदेखा कर दूँगा, और वे एक हज़ार साल तक आपदाओं में दिन काटेँगे। जो लोग उत्साहपूर्वक खोज करेंगे, अर्थात्, जो हमेशा बाधा डालते हैं, मैं उनकी अज्ञानता को दूर कर दूँगा और उन्हें अपने प्रति वफ़ादार बना दूँगा, और इसके अलावा उन्हें बुद्धि और ज्ञान प्राप्त होगा, और इस तरह वे और अधिक विश्वास के साथ खोज करेंगे। मैं अपने सभी ज्येष्ठ पुत्रों पर अपने आशीषों को दुगुना कर देता हूँ और तुम लोगों को मेरा प्यार हर समय मिलता है। मैं हर समय तुम लोगों की देखभाल और रक्षा करता हूँ और मैं तुम लोगों को शैतान के जाल में नहीं फँसने दूँगा। मैंने सभी लोगों के बीच अपने कार्य की शुरुआत कर दी है, अर्थात्, मैंने एक अन्य कार्य परियोजना जोड़ दी है; ये वे लोग हैं जो हज़ारों सालों तक मसीह को सेवा प्रदान करेंगे, और बड़ी संख्या में लोग मेरे राज्य में इकट्ठा हो जाएँगे।

मेरे पुत्रो, तुम लोगों को अवश्य अपने अभ्यास को तीव्र करना चाहिए। तुम लोगों के लिए बहुत-सा कार्य प्रतीक्षा कर रहा है जिसका तुम्हें बीड़ा उठाना और पूरा करना है। मैं केवल इतना ही चाहता हूँ कि तुम लोग जल्दी से परिपक्व बनो, उस कार्य को पूरा करो जो मैंने तुम लोगों को सौंपा है। यह तुम लोगों की पवित्र ज़िम्मेदारी है, और ऐसा कर्तव्य है जो तुम लोगों में से उनके द्वारा किया जाना चाहिए जो मेरे ज्येष्ठ पुत्र हैं। मैं पथ के अंत तक तुम लोगों की रक्षा करूँगा और तुम लोगों की इसलिए रक्षा करूँगा ताकि तुम लोग मेरे साथ हमेशा आनंद ले सको! तुम लोगों में से हर एक को इस तथ्य का परिज्ञान होना चाहिए कि मैंने कई बलिदानों की व्यवस्था की है और कई पर्यावरणों की व्यवस्था की है, यह सब इसलिए किया है ताकि तुम लोग सिद्ध बनाए जा सको। तुम लोग जानते हो कि ये सभी मेरे आशीष हैं, है न? तुम सभी लोग मेरे प्यारे पुत्र हो। अगर तुम लोग ईमानदारी से मुझे प्यार करोगे, तो मैं तुम लोगों में से एक को भी नहीं त्यागूँगा, यद्यपि यह इस बात पर निर्भर करता है कि तुम लोग मेरे साथ सामंजस्यपूर्ण ढंग से सहयोग करने में सक्षम हो या नहीं।

मेरे पुत्र खुले में और सभी लोगों के सामने दिखाई देते हैं। मैं उन लोगों को गंभीर रूप से ताड़ना दूँगा, जो खुले आम उनका अनादर करने का साहस करते हैं; यह निश्चित है। आज, जो लोग उठकर कलीसिया की चरवाही करने में सक्षम हैं, उन्होंने मेरे ज्येष्ठ पुत्र की हैसियत प्राप्त कर ली है, और अब वे महिमा में मेरे साथ हैं—जो कुछ मेरा है, वह तुम लोगों का भी है। जो लोग ईमानदारी से मेरे प्रति समर्पण करते हैं, मैं उन सभी को प्रचुर मात्रा में अपना अनुग्रह प्रदान करता हूँ, ताकि तुम शक्तिशाली बन सको, जिनमें अन्य मनुष्यों से अधिक शक्ति हो। मेरी इच्छा अपनी समग्रता में तुम लोगों, मेरे ज्येष्ठ पुत्रों के ऊपर है, और मैं केवल यही चाहता हूँ कि जितनी जल्दी हो सके, तुम लोग परिपक्व हो जाओ और उसे पूरा करो, जो मैंने तुम्हें सौंपा है। यह जान लो! जो मैं तुम लोगों को सौंपता हूँ, वह मेरी प्रबंधन योजना की अंतिम परियोजना है। मैं केवल यही आशा करता हूँ कि तुम लोग अपने पूरे हृदय, मन और शक्ति के साथ अपना पूरा अस्तित्व मुझे अर्पित कर सको, और मेरे लिए पूर्ण रूप से इन्हें खपा सको। समय वास्तव में किसी भी मनुष्य की प्रतीक्षा नहीं करता, और कोई भी व्यक्ति, घटना या चीज़ मेरे कार्य में बाधा नहीं डाल सकती। यह जान लो! मेरा कार्य हर कदम पर बिना किसी अवरोध के सुचारु रूप से आगे बढ़ता है।

मेरे पदचिह्न पूरे ब्रह्मांड में और पृथ्वी के सिरों तक जाते हैं, मेरी आँखें लगातार हर व्यक्ति की जाँच करती हैं, और इससे भी अधिक, मैं ब्रह्मांड को पूरा देखता हूँ। मेरे वचन वास्तव में ब्रह्मांड के हर कोने में कार्य कर रहे हैं। जो कोई भी मेरे लिए सेवा प्रदान नहीं करने का साहस करता है, जो कोई भी मेरे प्रति वफ़ादार नहीं होने का साहस करता है, जो कोई भी मेरे नाम की आलोचना करने का साहस करता है, और जो कोई भी मेरे पुत्रों को बुरा-भला कहने और उनकी बदनामी करने का साहस करता है—जो वास्तव में इन चीज़ों को करने में सक्षम हैं, उन्हें कठोर न्याय से गुज़रना ही होगा। मेरा न्याय अपनी पूरी समग्रता में पड़ेगा, जिसका अर्थ है कि अब न्याय का युग है, और सतर्क अवलोकन से तुम पाओगे कि मेरा न्याय पूरे ब्रह्मांड की दुनिया में फैला हुआ है। निस्संदेह, मेरा घर भी नहीं छूटेगा; जिनके विचार, शब्द और कार्यकलाप मेरी इच्छा के अनुरूप नहीं हैं, उनका न्याय किया जाएगा। इसे समझो! मेरा न्याय समस्त ब्रह्मांड की दुनिया पर निर्देशित है, लोगों या चीज़ों के एक समूह मात्र पर नहीं। क्या तुम इसे समझ रहे हो? यदि भीतर से तुम अपने विचारों में मुझे लेकर दुविधा में हो, तो अंदर से तुरंत तुम्हारा न्याय किया जाएगा।

मेरा न्याय सभी आकारों और रूपों में आता है। यह जान लो! मैं ब्रह्मांड की दुनिया का अद्वितीय और बुद्धिमान परमेश्वर हूँ! कुछ भी मेरे सामर्थ्य से परे नहीं है। मेरे सभी न्याय तुम लोगों पर प्रकट किए जाते हैं : यदि तुम अपने विचारों में मुझे लेकर दुविधा में हो, तो एक चेतावनी के रूप में मैं तुम्हें प्रबुद्ध करूँगा। यदि तुम नहीं सुनोगे, तो मैं तुरंत तुम्हें त्याग दूँगा (इसमें मैं अपने नाम पर संदेह करने को नहीं, बल्कि दैहिक सुखों से संबंधित बाहरी व्यवहारों को संदर्भित कर रहा हूँ)। यदि मेरे प्रति तुम्हारे विचार अवज्ञापूर्ण हैं, यदि तुम मुझसे शिकायत करते हो, यदि तुम शैतान के विचारों को बार-बार स्वीकार करते हो, और यदि तुम जीवन की भावनाओं का अनुसरण नहीं करते, तो तुम्हारी आत्मा अँधेरे में रहेगी और तुम्हारी देह पीड़ा भुगतेगी। तुम्हें मेरे करीब आना चाहिए। तुम संभवत: केवल एक या दो दिनों में ही अपनी सामान्य स्थिति बहाल करने में असमर्थ रहोगे, और तुम्हारा जीवन स्पष्ट रूप से बहुत पीछे रह जाएगा। जो लोग वाणी से स्वच्छंद हैं, मैं तुम लोगों के मुँह और ज़बान को अनुशासित कर दूँगा और तुम्हारी ज़बान का निपटारा करवा दूँगा। जो लोग कर्म में असंयमित रूप से स्वच्छंद हैं, मैं तुम लोगों को तुम्हारी आत्मा में चेतावनी दूँगा, और जो लोग नहीं सुनेंगे, उन्हें गंभीर रूप से ताड़ना दूँगा। जो लोग खुले आम मेरी आलोचना और अवज्ञा करते हैं, जो वचन या कर्म से अवज्ञा प्रदर्शित करते हैं, मैं उन्हें पूरी तरह से हटा दूँगा और उनका त्याग कर दूँगा, उनके नष्ट होने और उनके उच्चतम आशीषों के खोने का कारण बनूँगा; ये वे लोग हैं, जो चुने जाने के बाद हटा दिए जाएँगे। जो लोग अज्ञानी हैं, अर्थात्, जिनकी दृष्टि स्पष्ट नहीं है, मैं फिर भी उन्हें प्रबुद्ध करूँगा और बचाऊँगा; लेकिन जो लोग सत्य को समझते हैं, परंतु फिर भी उसका अभ्यास नहीं करते, उन्हें पूर्वोक्त नियमों के अनुसार प्रशासित किया जाएगा, चाहे वे अज्ञानी हों या न हों। जहाँ तक उन लोगों की बात है, जिनके इरादे शुरू से ही ग़लत हैं, मैं उन्हें हमेशा के लिए वास्तविकता को समझने में असमर्थ बना दूँगा और अंततः वे धीरे-धीरे, एक-एक करके, समाप्त कर दिए जाएँगे। एक भी नहीं बचेगा, हालाँकि वे अभी मेरी व्यवस्था के अनुसार बने हुए हैं (क्योंकि मैं चीज़ों को जल्दबाज़ी में नहीं, बल्कि व्यवस्थित ढंग से करता हूँ)।

मेरा न्याय पूरी तरह से प्रकट है; यह विभिन्न लोगों को संबोधित करता है, उन सबको अपने उचित स्थान ले लेने चाहिए। मैं लोगों का प्रशासन और न्याय उनके द्वारा तोड़े गए नियमों के अनुसार करूँगा। जहाँ तक उनकी बात है, जो इस नाम में नहीं हैं और जो अंत के दिनों के मसीह को स्वीकार नहीं करते, उन पर केवल एक ही नियम लागू होता है : जो कोई मेरी अवज्ञा करेंगे, मैं तुरंत उनकी आत्मा, जीव और देह ले लूँगा और उन्हें अधोलोक में फेंक दूँगा; जो मेरी अवज्ञा नहीं करते, मैं दूसरा न्याय करने से पहले तुम लोगों के परिपक्व होने की प्रतीक्षा करूँगा। मेरे वचन हर चीज़ पूरी स्पष्टता के साथ समझाते हैं और कुछ भी छिपा हुआ नहीं है। मैं केवल यह आशा करता हूँ कि तुम लोग हर समय उन्हें ध्यान में रखने में सक्षम होगे!


अध्याय 68



मेरा वचन हर देश, स्थान, राष्ट्र और संप्रदाय में कार्यान्वित है, और हर कोने में हर समय मेरा वचन पूरा हो रहा है। हर जगह होने वाली आपदाएँ लोगों के बीच के युद्ध नहीं हैं, न ही वे हथियारों से लड़ी जा रही लड़ाईयाँ हैं। बाद में अब और कोई भी युद्ध नहीं होगा। सभी मेरी मुट्ठी में हैं। सब मेरे न्याय का सामना करेंगे और आपदा के बीच दिन काटेंगे। जो लोग मेरा विरोध करते हैं और जो मेरे साथ सहयोग करने की पहल नहीं करते हैं उन्हें विभिन्न आपदाओं की पीड़ा भुगतने दो। उन्हें अनंत काल तक रोने और अपने दाँतों को पीसने दो, और हमेशा के लिए अंधकार में रहने दो। वे जीवित नहीं बचेंगे। मैं स्पष्टवादिता और फुर्ती के साथ कार्य करता हूँ, और इस बात पर विचार नहीं करता हूँ कि तू अतीत में मेरे प्रति कितना वफ़ादार रहा है। अगर तू मेरा विरोध करेगा, तो ज़रा सी, यहाँ तक कि एक पल की भी देरी के बिना, ज़रा सी भी दया के बिना मेरे न्याय का हाथ तेज़ी से तुझ पर कोप को बरसाएगा। मैं निरंतर कहता रहा हूँ कि मैं वह परमेश्वर हूँ जो अपना वचन निभाता है। हर एक वचन जो मैं कहूँगा वह पूरा होगा, और तुम सब लोग इसे देखोगे। हर चीज़ में वास्तविकता में प्रवेश करने का यही सच्चा अर्थ है।

मेरे प्रिय पुत्रों, मेरे प्रियजनों, पर, निश्चित रूप से बड़ी आपदाएँ नहीं पड़ेंगी। मैं हर समय और हर पल अपने पुत्रों की देखरेख करूँगा। तुम लोग निश्चित रूप से उस पीड़ा और कष्ट को नहीं भुगतोगे; बल्कि, यह मेरे पुत्रों की सिद्धता और उनमें मेरे वचन की पूर्ति के लिए है, ताकि तुम लोग मेरी सर्वशक्तिमत्ता को पहचान सको, जीवन में आगे बढ़ सको, शीघ्र ही मेरी खातिर ज़िम्मेदारी कंधे पर ले सको, और मेरी प्रबंधन योजना की पूर्णता के लिए अपनी संपूर्ण अस्मिता को समर्पित कर सको। तुम लोगों को इसकी वजह से ख़ुश और हर्षित और प्रसन्न होना चाहिए। मैं तुम लोगों को सब कुछ सौंप दूँगा, तुम लोगों को नियंत्रण में लेने की अनुमति दूँगा। मैं इसे तुम लोगों के हाथों में रख दूँगा। अगर कोई पुत्र अपने पिता की पूरी संपत्ति की विरासत पाता है, तो मेरे ज्येष्ठ पुत्रों, तुम लोगों के साथ यह कितना अधिक सच है? तुम लोग वास्तव में धन्य हो। बड़ी आपदाओं को भुगतने के बजाय, तुम लोग अनन्त आशीषों का आनंद लोगे। कैसी महिमा है! कैसी महिमा है!

अपनी गति बढ़ाओ और हर समय और हर जगहों में मेरे पदचिह्नों का अनुसरण करो, और पीछे मत छूट जाओ। अपने हृदयों को मेरे हृदय का अनुसरण करने दो; अपने मन को मेरे मन का अनुसरण करने दो। एक हृदय, एक मन से मेरे साथ सहयोग करो। मेरे साथ खाओ, मेरे साथ रहो, और मेरे साथ आनंद लो। आनंद लेने और प्राप्त करने के लिए अद्भुत आशीष तुम लोगों की प्रतीक्षा में है। मेरे भीतर ऐसी अतुलनीय प्रचुरता है। यह ज़रा-सा भी किसी और के लिए तैयार नहीं किया गया है—मैं इसे पूरी तरह से अपने पुत्रों के लिए करता हूँ।

अब, मेरे मन में जो है वह पूरा होगा। एक बार जब मैं तुम लोगों से बात करना समाप्त कर लेता हूँ, तो ये मामले पहले ही पूरे हो चुके होंगे। कार्य वास्तव में इतनी ही जल्दी आगे बढ़ता है और यह हर पल बदल रहा है। यदि तुम लोगों का ध्यान एक पल के लिए भी भटकता है, तो "अपकेन्द्री" घटना घटेगी, और तुम्हें बहुत दूर फेंक दिया जाएगा, और तुम इस धारा से बाहर हो जाओगे। यदि तुम लोग ईमानदारी से नहीं खोजोगे, तो तुम लोग मेरे मेहनती प्रयासों को व्यर्थ जाने दोगे। बाद में, विभिन्न राष्ट्रों के लोग किसी भी समय भीड़ लगाएँगे। अपने वर्तमान स्तर पर, क्या तुम लोग उनकी अगुआई कर पाओगे? अपने कार्यभार को पूरा करने के लिए मैं इस छोटी सी समयावधि के भीतर अच्छे सैनिक बनने के लिए तुम लोगों को पूरी तरह से प्रशिक्षित करूँगा। मेरी इच्छा है कि तुम लोग सभी मामलों में मेरे नाम को महिमान्वित करो और मेरे लिए अद्भुत गवाही दो। जिनका वे तिरस्कार करते थे आज उन्हें उनसे ऊपर खड़े होने दो, उन्हें अगुआई करने दो और साथ ही उन्हें शासन करने दो। क्या मेरे इरादे तुम लोगों की समझ में आते हैं? क्या तुमने मेरे मेहनती प्रयासों को अनुभव किया है? मैं यह सब तुम लोगों के वास्ते करता हूँ। यह इस बात पर निर्भर करता है कि तुम लोग मेरे आशीषों का आनंद लेने में सक्षम हो या नहीं।

मैं, वो परमेश्वर हूँ जो मनुष्य के मन और हृदय को टटोलता है, पृथ्वी के सिरों तक यात्रा करता है। कौन मेरी सेवा नहीं करने का साहस करता है? सभी राष्ट्रों में तनाव बढ़ रहा है और वे बुरी तरह से संघर्ष कर रहे हैं, लेकिन अंत में वे मेरी पकड़ से बच कर नहीं निकलेंगे। मैं निश्चित रूप से उन्हें आसानी से नहीं छोड़ूँगा। मैं उनके कार्यकलापों, सांसारिक हैसियतों और सांसारिक सुखों के आधार पर एक-एक करके उनका न्याय करूँगा। मैं किसी को भी नहीं छोड़ूँगा। मेरा कोप प्रकट होना शुरू हो गया है और यह सब उन पर पड़ेगा। उनमें सब कुछ एक-एक करके पूरा होगा, और यह पूरी तरह वही होगा जो वे अपने आप पर लाए हैं। जो लोग मुझे जानने में असफल रहे हैं या जिन्होंने अतीत में मेरा तिरस्कार किया है, वे अब मेरे न्याय का सामना करेंगे। जहाँ तक उन लोगों की बात है जिन्होंने अतीत में मेरे पुत्रों को सताया है, उन्होंने जो कहा और किया था उसके अनुसार मैं उन्हें विशेष रूप से ताड़ना दूँगा। मैं बच्चों को भी नहीं छोड़ूँगा। वे सब शैतान की किस्में हैं। भले ही वे कुछ भी कहते या करते नहीं हैं किन्तु यदि वे अपने हृदय में मेरे पुत्रों से घृणा करते हैं, तो मैं उनमें से एक को भी नहीं छोड़ूँगा। मैं उन सभी को यह दिखा दूँगा कि आज जो लोग शासन करते हैं और सत्ता धारण करते हैं, वे हम हैं, लोगों का यह समूह है, निश्चित रूप से वे नहीं हैं। इस कारण से, हर जगह, हर कोने में, हर धर्म और संप्रदाय में मेरे नाम की महिमा करने और गवाही देने, और इसे पूरे ब्रह्मांड और धरती के छोरों तक फैलाने के लिए, तुम लोगों को अपनी पूरी ताक़त से और भी अधिक समर्पण करना चाहिए और ईमानदारी से स्वयं को मेरे लिए व्यय करना चाहिए!

जब मेरी इच्छा आगे बढ़ेगी, तो जो कोई भी विरोध करने की हिम्मत करेगा और जो भी आलोचना या संदेह करने की हिम्मत करेगा, मैं उसे तुरंत निकाल दूँगा। आज, जो कोई भी मेरी इच्छा के अनुसार कार्य नहीं करता है, या जो भी मेरी इच्छा को ग़लत समझता है, उसे अवश्य मेरे राज्य से बाहर निकाल दिया जाना चाहिए और हटा दिया जाना चाहिए। मेरे राज्य में कोई और नहीं है—सब मेरे पुत्र हैं, जिन्हें मैं प्यार करता हूँ और जो मेरे बारे में विचारशील हैं। इसके अलावा, यही वे हैं जो मेरे वचन के अनुसार कार्य करते हैं और जो सभी देशों और सभी लोगों का न्याय करने के लिए मेरी ओर से सामर्थ्य में शासन करने में सक्षम हैं। इसके अलावा, वे ज्येष्ठ पुत्रों का एक समूह हैं, जो निर्दोष और जीवंत हैं; सादे और स्पष्ट हैं; ईमानदार और विवेकी हैं। मेरी इच्छा तुम लोगों में संतुष्ट होती है, और जो मैं करना चाहता हूँ वह तुम लोगों में पूर्ण होता है, बिना किसी ग़लती के, पूरी तरह से स्पष्ट और प्रकट। जिनके इरादे और उद्देश्य गलत हैं—मैंने उन्हें त्यागना शुरू कर दिया है, और उन्हें एक-एक करके इस हद तक नष्ट करूँगा कि वे जीते नहीं रह पाएंगे—और यह सब उनके जीव, उनकी आत्माओं, और उनकी देहों को संदर्भित करता है।

समझो कि वह क्या है जिसे मेरे हाथ कर रहे हैं—गरीबों को सहारा दे रहे हैं, जो मुझे प्यार करते हैं उनकी देखभाल और रक्षा कर रहे हैं, जो मेरे प्रबंधन में हस्तक्षेप नहीं करते हैं उन अज्ञानी और उत्साही लोगों को बचा रहे हैं, जो मेरा विरोध करते हैं और जो सक्रिय रूप से मेरे साथ सहयोग नहीं करते हैं उन्हें दंड दे रहे हैं—इन सभी चीज़ों की एक-एक करके मेरे कहे अनुसार पुष्टि होगी। क्या तू कोई ऐसा व्यक्ति है जो वास्तव में मुझसे प्यार करता है? क्या तू कोई ऐसा व्यक्ति है जो अपने आप को निष्ठापूर्वक मेरे लिए व्यय करता है? क्या तू कोई ऐसा व्यक्ति है जो मेरे वचन को सुनता है और तदनुसार कार्य करता है? क्या तू कोई ऐसा व्यक्ति है जो मेरे विरुद्ध है, या क्या तू मेरे साथ संगत है? क्या इन मुद्दों पर तेरा स्वयं का मन स्पष्ट है? क्या तू इन चीज़ों का उत्तर दे सकता है जो मैंने एक-एक करके कही हैं? यदि नहीं, तो तू एक ऐसा व्यक्ति है जो उत्साहपूर्वक खोज करता है, लेकिन मेरी इच्छा को नहीं समझता है। इस तरह का व्यक्ति आसानी से मेरे प्रबंधन में हस्तक्षेप करेगा और मेरी इच्छा को ग़लत समझेगा। अगर ऐसे व्यक्ति का क्षण भर के लिए भी ग़लत इरादा होगा, तो उसे मेरे द्वारा निर्वासन और विनाश के अधीन कर दिया जाएगा।

मुझमें अनंत रहस्य हैं, जो अथाह हैं। मैं उन्हें अपनी योजना के अनुसार लोगों के सामने एक-एक करके प्रकट करूँगा। अर्थात्, मैं उन्हें अपने ज्येष्ठ पुत्रों के लिए प्रकट करूँगा। जो लोग अविश्वासी हैं और जो मेरा विरोध करते हैं, मैं उन्हें बस प्रवाह के साथ जाने दूँगा, लेकिन अंत में मैं उन्हें अवश्य समझा दूँगा कि मैं प्रताप और न्याय हूँ। आज के अविश्वासियों को केवल वही पता है जो उनकी आँखों के सामने होता है, लेकिन वे मेरी इच्छा को नहीं जानते हैं। केवल मेरे पुत्र, वे जिन्हें मैं प्यार करता हूँ, मेरी इच्छा को जानते और समझते हैं। मेरे पुत्रों के लिए, मैं खुले तौर पर प्रकट हूँ, लेकिन शैतान के लिए मैं प्रताप और न्याय हूँ, बिल्कुल भी छुपा हुआ नहीं हूँ। आज केवल ये मेरे ज्येष्ठ पुत्र ही हैं जो मेरी इच्छा को जानने के योग्य हैं—अन्य कोई योग्य नहीं है—और सृजन से पहले मैंने यही व्यवस्थित किया था। कौन धन्य है और कौन अभिशप्त है, यह मेरे द्वारा पहले ही व्यवस्थित किया गया था, मैं इस बारे में स्पष्ट था, और आज यह पूरी तरह से व्यक्त हो चुका है: जो लोग धन्य हैं, उन्होंने अपने आशीषों का आनंद लेना शुरू कर दिया है, जबकि जो लोग अभिशप्त हैं उन्होंने भी आपदा को झेलना शुरू कर दिया है। जो लोग अभिशाप को झेलना नहीं चाहते हैं, तब भी झेलेंगे क्योंकि मैंने यही निर्धारित किया है और प्रशासनिक नियमों के मेरे हाथों ने यही व्यवस्थित किया है। वास्तव में किस प्रकार का व्यक्ति धन्य है और किस प्रकार का व्यक्ति अभिशप्त है? मैं पहले ही इन चीज़ों को प्रकट कर चुका हूँ; यह तुम लोगों के लिए रहस्य नहीं है, बल्कि यह खुले में प्रकट है: जो मुझे स्वीकार करते हैं लेकिन जिनके इरादे गलत हैं; जो मुझे स्वीकार करते हैं लेकिन खोजते नहीं हैं; जो मुझे जानते हैं लेकिन अवज्ञाकारी हैं; जो मुझे धोखा देने के लिए कुटिलता और विश्वासघात में संलग्न हैं; जो मेरे वचनों को पढ़ते हैं लेकिन नकारात्मकता उगलते हैं; जो स्वयं को नहीं जानते हैं, जो नहीं जानते हैं कि वे क्या हैं, जो सोचते हैं कि वे स्वयं महान हैं, और जो सोचते हैं कि वे परिपक्वता तक पहुँच चुके हैं (शैतान का उदाहरण), ये लोग अभिशाप के लक्ष्य हैं। जो मुझे स्वीकार करते हैं और जिनका इरादा मेरे प्रति है (और यदि वे बाधा उत्पन्न करते हैं तो मैं उनके उल्लंघनों को याद नहीं रखूँगा, लेकिन उनके इरादे अवश्य सही होने चाहिए और उन्हें अवश्य हमेशा सतर्क, सावधान रहना चाहिए और स्वच्छन्द नहीं होना चाहिए, और उन्हें अवश्य मेरी बात सुनना और मेरा आज्ञापालन करना हमेशा अपने हृदय में रखना चाहिए); जो शुद्ध हैं; जो स्पष्ट हैं; जो ईमानदार हैं; जो लोग किसी भी व्यक्ति, चीज़ या पदार्थ द्वारा नियंत्रित नहीं हैं; जो दिखने में बच्चे जैसे हैं, यद्यपि जीवन में परिपक्व हैं, ये लोग मेरे प्रिय हैं, मेरे आशीष की वस्तुएँ हैं। अब, प्रत्येक अपनी स्थिति के अनुसार अपनी उचित जगह लेगा। और तुझे पता चल जाएगा कि तू धन्य है या अभिशाप है—मुझे स्पष्ट रूप से कहने की कोई आवश्यकता नहीं है। जो लोग धन्य हैं उन्हें आनन्दित और प्रसन्न होना चाहिए, जबकि जिन्हें अभिशाप भुगतना है उन्हें व्यथित नहीं होना चाहिए। दोनों को मेरे हाथों द्वारा व्यवस्थित किया गया है, लेकिन मैं दोषी नहीं हूँ: यह मेरे साथ तेरे सक्रिय सहयोग की तेरी स्वयं की कमी है, और यह समझने में तेरी विफलता है कि मैं एक परमेश्वर हूँ जो मनुष्य के हृदय के अंतर्तम को टटोलता है; यही है वह जो मैंने यह पहले से निर्धारित किया है, और यह तेरी अपनी तुच्छ चाल है जिससे तूने स्वयं को नुकसान पहुँचाया है; यह स्वयं-पहुँचाई-गई-पीड़ा है! तुझे अधोलोक में गिरना चाहिए यह तेरे बारे में दुर्व्यवहार नहीं है! यह तेरा अंत है; यह तेरा परिणाम है!

धन्य ज्येष्ठ पुत्रो! जयजयकार करने के लिए शीघ्र उठो! स्तुति करने के लिए शीघ्र उठो! अब से, कोई और कड़वाहट नहीं होगी, और कोई और कष्ट नहीं होगा, और सब कुछ हमारे हाथों में है। जो भी मेरे अनुरूप है उससे मैं प्रेम करता हूँ, और वह आपदा की पीड़ा के अधीन नहीं होगा। जो कुछ भी तेरे ह़ृदय की इच्छा है, मैं उसे पूरा करूँगा (लेकिन यह मनमाना नहीं हो सकता है), यह मेरा कार्य है।

यह पूरी तरह से मेरे अनुग्रह और मेरी दया के माध्यम से ही है कि मेरा रहस्य प्रकट और खुले तौर पर व्यक्त होता है, अब और छुपा नहीं है। इसके अतिरिक्त, मेरे वचन का मनुष्यों के बीच प्रकट होना, अब इसका छुपा न होना भी मेरे अनुग्रह और मेरी दया के कारण है। मैं उन सभी से प्यार करता हूँ जो ईमानदारी से मेरे लिए खुद को व्यय करते हैं और खुद को मेरे प्रति समर्पित करते हैं। मैं उन सभी से नफ़रत करता हूँ जो मुझ से जन्मे तो हैं, मगर मुझे नहीं जानते हैं, यहाँ तक कि मेरा विरोध भी करते हैं। मैं ऐसे किसी भी व्यक्ति का परित्याग नहीं करूँगा जो ईमानदारी से मेरे लिए है; बल्कि मैं उसके आशीषों को दुगुना कर दूँगा। जो लोग कृतघ्न हैं और मेरी दयालुता का अपमान करते हैं, उन्हें मैं दुगुनी सजा दूँगा और हल्के में नहीं छोड़ूँगा। मेरे राज्य में कोई कुटिलता या छल नहीं है, कोई सांसारिकता नहीं है; अर्थात् मृतकों की कोई गंध नहीं है। बल्कि सारी सत्यपरायणता, धार्मिकता है, सारी शुद्धता और सारा खुलापन है, कुछ भी छुपाया गया या परदे में रखा गया नहीं है। सब कुछ ताज़ा है, आनंदपूर्ण है, सब कुछ आत्मिक उन्नति है। अगर किसी से अभी भी मृतकों की गंध आती है, तो वह किसी भी तरीके से मेरे राज्य में नहीं रह सकता है, बल्कि मेरे लौहदण्ड द्वारा उसका फैसला किया जाएगा। पुरातन काल से लेकर वर्तमान समय तक के सभी अंतहीन रहस्य, पूरी तरह से तुम लोगों को प्रकट किये गए हैं—तुम सब लोगों का वो समूह जो अंत के दिनों में मेरे द्वारा प्राप्त किया जाता है—क्या तुम सब धन्य महसूस नहीं करते हो? वे दिन जब सब खुले तौर पर प्रकट किया जाता है, इसके अतिरिक्त वे दिन जब तुम लोग मेरे शासन को साझा करते हो।

लोगों का समूह जो वास्तव में राजाओं के रूप में शासन करता है, वह मेरे द्वारा पूर्वनियति और चयन पर निर्भर करता है, और इसमें बिलकुल कोई मानवीय इच्छा नहीं होती। यदि कोई इसमें हिस्सा लेने की हिम्मत करता है, तो उसे अवश्य मेरे हाथ के प्रहार को झेलना होगा, और वह मेरी उग्र अग्नि का लक्ष्य होगा; यह मेरी धार्मिकता और प्रताप का एक अन्य पक्ष है। मैंने कहा है कि मैं सभी चीज़ों पर शासन करता हूँ, मैं ही वह बुद्धिमान परमेश्वर हूँ जो पूर्ण अधिकार का उपयोग करता है, और मैं किसी भी व्यक्ति के प्रति उदार नहीं हूँ; मैं अत्यंत निष्ठुर हूँ, व्यक्तिगत भावना से पूरी तरह रहित हूँ। मैं हर किसी के साथ अपनी धार्मिकता, सत्यपरायणता, और अपने प्रताप के साथ व्यवहार करता हूँ (चाहे कोई कितना भी अच्छा क्यों न बोलता हो, मैं उसे नहीं छोड़ूँगा), और इस बीच मैं हर किसी को मेरे कर्मों के चमत्कार को बेहतर ढंग से देखने, मेरे कर्मों के अर्थ को समझने देता हूँ। मैंने दुष्ट आत्माओं के सभी प्रकार के कर्मों को एक-एक करके दण्डित किया, उन्हें एक-एक करके अथाह गड्ढे में डाल दिया। उनके लिए कोई पद न छोड़ते हुए, उनके लिए उनके कार्य करने की कोई जगह न छोड़ते हुए, समय शुरू होने से पहले ही इस कार्य को मैंने पूरा कर लिया था। मेरे चुने लोगों में से—जो मेरे द्वारा पूर्वनियत और चयनित हैं—कोई दुष्टात्माओं के कब्ज़े में नहीं हो सकता है, बल्कि वो हमेशा पवित्र रहेगा। जहाँ तक उनकी बात है जिन्हें मैंने पूर्वनियत और चयनित नहीं किया है, उन्हें मैं शैतान को सौंप दूँगा और उन्हें अब और नहीं रहने दूँगा। सभी पहलुओं में, मेरे प्रशासनिक आदेशों में मेरी धार्मिकता, मेरा प्रताप शामिल हैं। मैं उन लोगों में से एक को भी नहीं जाने दूँगा जिन पर शैतान कार्य करता है बल्कि उन्हें सशरीर अधोलोक में डाल दूँगा, क्योंकि मैं शैतान से नफ़रत करता हूँ। मैं इसे किसी भी तरह से आसानी से नहीं छोड़ूँगा बल्कि इसे पूरी तरह से नष्ट कर दूँगा और इसके लिए कार्य को करने का ज़रा-सा भी मौका नहीं छोड़ूँगा। जिन्हें शैतान ने एक निश्चित सीमा तक भ्रष्ट कर दिया है (अर्थात, वे जो आपदा के लक्ष्य हैं) वे मेरे स्वयं के हाथ की बुद्धिमत्तापूर्ण व्यवस्था के अधीन हैं। ऐसा मत सोच कि यह शैतान की क्रूरता की वजह से है; जान ले कि मैं सर्वशक्तिमान परमेश्वर हूँ, जो ब्रह्मांड और सभी चीज़ों पर शासन करता है! मेरे लिए ऐसी कोई समस्या नहीं है जिसे हल नहीं किया जा सकता है, ऐसी कोई चीज़ बिल्कुल भी नहीं है जिसे पूरा नहीं किया जा सकता, या ऐसा कोई वचन नहीं है जिसे कहा नहीं जा सकता है। मनुष्यों को मेरे सलाहकारों के रूप में कार्य बिलकुल नहीं करना चाहिए। मेरे हाथ से मारे जाने और अधोलोक में डाल दिए जाने के प्रति सावधान रह। मैं तुझे बताता हूँ! आज जो मेरे साथ अग्रसक्रिय रूप से सहयोग करते हैं वे ही सबसे चतुर लोग हैं, वे नुकसान से दूर रहेंगे और न्याय की पीड़ा से बचे रहेंगे। यह सब मेरी व्यवस्था है, मेरे द्वारा पूर्वनियत है। यह सोचते हुए कि तू बहुत महान है, बड़ी-बड़ी बातें मत कर, अविवेकपूर्ण टीका-टिप्पणियाँ मत कर। क्या यह सब मेरे द्वारा पूर्वनियति के माध्यम से नहीं है? तुम लोगों को, जो मेरे सलाहकार होंगे, कोई शर्म नहीं है! तुम लोग अपनी स्वयं की क़द-काठी को नहीं जानते हो; यह दयनीय रूप से कितनी तुच्छ है! फिर भी, तुम सोचते हो कि ये कोई बड़ा मामला नहीं है, और खुद को नहीं समझते हो। बार-बार तुम लोग मेरे वचनों को अनसुना कर देते हो, मेरे मेहनती प्रयासों को व्यर्थ होने देते हो, तुम बिलकुल नहीं समझते हो कि यह मेरा अनुग्रह और मेरी कृपा है। इसके बजाय, तुम लोग बार-बार अपनी चालाकी दिखाने की कोशिश करते हो। क्या तुम लोगों को यह याद है? उन लोगों को कैसी ताड़ना मिलनी चाहिए जो सोचते हैं कि वे चतुर हैं? मेरे वचनों के प्रति उदासीन और अविश्वासी रहकर, उन्हें अपने हृदय में नहीं उकेरते हुए, तुम लोग तमाम चीज़ें करने के लिए दिखावे के रूप में मेरा उपयोग करते हो। कुकर्मियो! तुम लोग कब मेरे हृदय पर पूरी तरह से विचार कर पाओगे? तुम लोग मेरे हृदय पर विचार नहीं करते, और इसलिए तुम लोगों को "कुकर्मी" कहना तुम लोगों के प्रति दुर्व्यवहार नहीं होगा। यह तुम्हारे लिए बिलकुल उपयुक्त है!

आज मैं तुम लोगों को, एक-एक करके, उन चीज़ों को दिखाता हूँ जो कभी छुपी हुई थीं। बड़े लाल अजगर को अथाह गड्ढे में डाल दिया जाता है और वह पूरी तरह नष्ट कर दिया जाता है, क्योंकि इसे रखने का कोई उपयोग नहीं होगा; जिसका अर्थ है कि यह मसीह की सेवा नहीं कर सकता है। इसके बाद लाल चीज़ें अब और अस्तित्व में नहीं रहेंगी; धीरे-धीरे इन्हें कमज़ोर होकर मिट जाना होगा। मैं जो कहता हूँ वह करता हूँ; यह मेरे कार्य की पूर्णता है। मानवीय धारणाओं को हटा दे, मैंने जो कुछ भी कहा है, उसे मैंने किया है। जो कोई भी चालाक होने का प्रयास करता है, वह खुद पर विनाश और तिरस्कार ला रहा है, और जीना नहीं चाहता है। इसलिए मैं तुझे संतुष्ट करूँगा और निश्चित रूप से ऐसे लोगों को नहीं रखूँगा। इसके बाद, आबादी उत्कृष्टता में बढ़ेगी, जबकि जो लोग मेरे साथ अग्रसक्रिय रूप से सहयोग नहीं करते हैं, उनका नामो-निशान तक मिटा दिया जाएगा। जिन्हें मैंने स्वीकार किया है, ये वे लोग हैं जिन्हें मैं पूर्ण करूँगा। मैं एक को भी नहीं निकालूँगा। मैं जो कहता हूँ, उसमें कोई विरोधाभास नहीं है। जो लोग मेरे साथ अग्रसक्रिय रूप से सहयोग नहीं करते हैं, वे और अधिक ताड़ना भुगतेंगे, भले ही अंततः मैं उन्हें निश्चित रूप से बचाऊँगा फिर भी उस समय तक उनके जीवन का विस्तार काफी अलग होगा। क्या तू ऐसा व्यक्ति बनना चाहता है? उठ, और मेरे साथ सहयोग कर! मैं निश्चित रूप से उन लोगों के साथ क्षुद्रता से व्यवहार नहीं करूँगा जो ईमानदारी से खुद को मेरे लिए खपाते हैं। जो अपने आप को ईमानदारी से मेरे प्रति समर्पित करता है, मैं तुझे अपने सभी आशीष प्रदान करूँगा। अपने आप को पूरी तरह से मेरे प्रति अर्पित कर दे! तू क्या खाता है, क्या पहनता है, और तेरा भविष्य, ये सब मेरे हाथों में है; मैं सब को ठीक से व्यवस्थित कर दूँगा, ताकि तू अनंत आनंद पा सके जो कभी ख़त्म न हो। ऐसा इसलिए है क्योंकि मैंने कहा है, "जो ईमानदारी से मेरे लिए स्वयं को खपाता है, मैं निश्चित रूप से तुझे बहुत आशीष दूँगा।" सारी आशीष हर उस व्यक्ति पर आएगी जो खुद को ईमानदारी से मेरे लिए खपाता है।


अध्याय 71


मैंने अपना सब कुछ तुम लोगों को प्रकट कर दिया है, फिर भी तुम मेरे वचनों को अपने पूरे हृदय और आत्मा से चिंतन क्यों नहीं कर सकते? तुम मेरे वचनों को व्यर्थ क्यों लेते हो? क्या मैं जो कहता हूं वह गलत है? क्या मेरे वचनों ने तुम्हारे मर्मस्थल पर आघात किया है? लगातार देरी करना, लगातार हिचकिचाना, तुम लोग इस तरह से क्यों काम करते हो? क्या मैंने स्पष्ट रूप से नहीं बोला है? मैंने कई बार कहा है कि मेरे वचनों पर ध्यानपूर्वक चिंतन करना चाहिए, और उन पर बारीकी से तवज्जो देनी चाहिए। क्या तुम लोगों में से कोई आज्ञाकारी और विनम्र बच्चे हैं? क्या मैंने निरर्थक बात की है? क्या इसका कोई परिणाम नहीं है? तुम अंदर जो है वो मेरी इच्छा के कितना अनुरूप हो सकता है? यदि एक पल के लिए भी, तुमसे बात नहीं की जाती, तो तुम स्वच्छंद और अनियंत्रित हो जाओगे। अगर मैं स्पष्ट रूप से यह नहीं बताता हूं कि कैसे कार्य करना है, या कैसे बोलना है, तो क्या यह हो सकता है कि तुम्हें अपने हृदय में कुछ पता न हो? मैं तुम्हें बताता हूं! जो अवज्ञाकारी है, समर्पण नहीं करता, मूर्खतापूर्ण ढंग से विश्वास करता है, वही नुकसान उठाता है! यदि कोई मेरे कहे पर ध्यान नहीं देता है, अगर वह ब्यौरों को नहीं समझ सकता, तो वो मेरे इरादों को समझने में सक्षम नहीं होगा, और मेरी सेवा करने में सक्षम नहीं होगा। ऐसे व्यक्ति से मैं निपटूंगा, और वो मेरे न्याय का सामना करेगा। ब्यौरों को न समझना अत्यधिक धृष्टता करना और जानबूझकर उतावला होना है। इसलिए मैं इस तरह के व्यक्ति से नफरत करता हूं, और उस पर नरम नहीं होता, उस पर कोई दया नहीं करता बल्कि सिर्फ प्रताप दिखाता हूं और न्याय करता हूं; देखो, क्या तुम अभी भी मुझे धोखा देने की हिम्मत करते हो। मैं परमेश्वर हूं जो मनुष्य के अंतरतम हृदय को परखता है। यह बात हर किसी को स्पष्ट होनी चाहिए; अन्यथा, वे लापरवाही भरे ढंग से अपना कार्य करेंगे और मेरे प्रति यंत्रवत ढंग से पेश आएंगे। यही कारण है कि कुछ लोग अनजाने में मेरे द्वारा मारे जाते हैं। मैंने कहा है कि मैं किसी के साथ अन्याय नहीं करूंगा, मैं कोई गलत काम नहीं करूंगा, मैं जो कुछ भी करता हूं वह मेरे हाथ की बुद्धिमान व्यवस्थाओं के अनुसार होता है।

मेरा न्याय उन सभी लोगों पर टूटा है जो मुझसे वास्तव में प्यार नहीं करते, उस समय यह स्पष्ट होगा कि मैंने किनको पहले से तय किया और चुना है, और किन्हें मैं हटाता हूँ। इन्हें बिना कुछ छुपाए एक-एक करके स्पष्ट किया जाना है। सभी लोग, घटनाएं, और चीजें मेरे वचनों को पूरा करने के लिए अस्तित्व में हैं, और मेरे मुंह से बोले गए वचनों को सच बनाने में लगी हैं। ब्रह्मांड और पृथ्वी के छोर बस मेरे द्वारा नियंत्रित किए जाते हैं। मैं उन लोगों पर प्रहार करूंगा जो मेरे वचनों का उल्लंघन करने की हिम्मत दिखाते हैं, या मेरे कर्मों को अमल में नहीं लाते हैं। इस तरह वह व्यक्ति पाताल में समा जाएगा और उबर नहीं पाएगा। मेरे सभी वचन बिना किसी अशुद्धता के उपयुक्त और उचित हैं। क्या तुम्हारी बात मेरी जैसी लग सकती है? यह बहुत लंबी बात है, तुम्हारी बात समझ में नहीं आती है और तुम स्पष्ट रूप से नहीं समझाते हो, और फिर भी तुम्हें लगता है कि तुमने कुछ चीजें हासिल कर ली हैं, तुमने लगभग हासिल कर ही ली हैं। मैं तुम्हें बताता हूं! कोई व्यक्ति जितना अधिक आत्म-संतुष्ट होता है, उतना ही वो मेरे मानकों से दूर होता है। वे मेरी इच्छा के बारे में सोच-विचार नहीं दिखाते हैं, और वे मुझे धोखा देते हैं और मेरे नाम को निर्दयतापूर्वक अपमानित करते हैं! बेशर्म! तुम खुद अपनी कद-काठी पर नज़र नहीं डालते हो। तुम कितने मूर्ख और अज्ञानी हो!

मेरे वचन हर समय और सभी जगहों में चीजों की ओर इशारा करते हैं। क्या यह हो सकता है कि तुम्हें अभी भी समझ में न आता हो, और अभी भी स्पष्ट न हो? क्या तुम मुझे निराश करना चाहते हो? अपनी आत्माओं को जगाओ, और हिम्मत जुटाओ। मैं ऐसे किसी भी व्यक्ति से भद्दे ढंग से व्यवहार नहीं करता जो मुझे प्यार करता है। मैं मनुष्य के अंतरतम हृदय को परखता हूं, और सबके हृदय में जो कुछ भी है उसे जानता हूं। इन सभी को एक-एक करके स्पष्ट किया जाएगा, और सभी मेरी परीक्षा से गुजरेंगे। मैं ऐसे किसी भी व्यक्ति को कभी भी नजरअंदाज नहीं करूंगा जो वास्तव में मुझे प्यार करता है। उन सभी को मेरा आशीर्वाद प्राप्त है; वे ज्येष्ठ पुत्रों का समूह हैं जिन्हें मैंने राजा बनने के लिए पहले से तय किया है। उन लोगों के लिए जो वास्तव में मुझसे प्यार नहीं करते हैं, वे स्वयं अपने छल का निशाना हैं, और दुर्भाग्य को पाने वाले हैं, और यह भी मेरे द्वारा पहले से तय है। चिंता न करो। मैं उन्हें एक-एक करके उजागर करूंगा। मैंने इस काम को काफी पहले से ही तैयार किया हुआ है, और मैंने इस कार्य को करना शुरू कर दिया है। यह सभी व्यवस्थित है, बिल्कुल भी अस्त-व्यस्त नहीं है। मैंने पहले से ही तय कर लिया है कि कौन चुना गया है और किसे छोड़ दिया गया है। एक-एक करके उन्हें तुम लोगों के देखने के लिए प्रकट किया जाएगा। इस दौरान तुम लोग देखोगे कि मेरा हाथ क्या कर रहा है, सभी लोग देखेंगे कि मेरी धर्मपरायणता और मेरा प्रताप किसी के भी द्वारा किसी भी अपमान या प्रतिरोध की अनुमति नहीं देता है, और यदि कोई भी अपमान करता है तो उसे कठोर दंड दिया जाएगा।

मैं ही लगातार हर किसी के अंतरतम हृदय को जाँचता हूँ। मुझे केवल बाहर से मत देखो। अज्ञानी मनुष्यों! तुम उन वचनों को नहीं सुनते हो जिन्हें मैंने स्पष्ट रूप से बोला है, और तुम लोग सहजता से मुझ पर विश्वास नहीं करते हो, जो स्वयं पूर्ण परमेश्वर है। मैं निश्चित रूप से किसी ऐसे व्यक्ति को बर्दाश्त नहीं करूंगा जो मुझे फुसलाने या मुझसे कुछ भी छिपाने की हिम्मत करता है।

क्या तुम्हें वो सब याद है जो मैंने कहा है? "मुझे देखना अनंत से अनंत तक हर एक छिपे रहस्य को देखने जैसा ही है।" क्या तुमने सावधानीपूर्वक इस कथन पर विचार किया है? मैं परमेश्वर हूं। मेरे रहस्य तुम लोगों के लिए प्रकट किए गए हैं। क्या तुमने उन्हें नहीं देखा है? तुम मुझ पर ध्यान क्यों नहीं देते हो? और तुम इतने अस्पष्ट परमेश्वर की पूजा क्यों करते हो जो तुम्हारे दिमाग में है? कैसे मैं—एक सच्चा परमेश्वर—कुछ भी गलत कर सकता हूं? इसे स्पष्ट रूप से देखो! इसके बारे में निस्संदेह रहो! मेरा हर वचन और कार्य, मेरा हर कार्य और हर कदम, मेरी मुस्कुराहट, मेरा खाना, और मेरे कपड़े, मेरा सब कुछ स्वयं परमेश्वर द्वारा किया जाता है। तुम लोग मुझे आंको; क्या यह हो सकता है कि तुम लोगों ने मेरे आगमन से पहले ही परमेश्वर को देखा था? तो फिर तुम हमेशा अपने हृदय में अपने परमेश्वर से मेरी तुलना क्यों करते हो? यह सब मनुष्यों की धारणा है! मेरे कार्य और व्यवहार तुम्हारी कल्पनाओं के अनुरूप नहीं हैं, हैं क्या? मैं किसी भी व्यक्ति को यह राय देने की अनुमति नहीं देता कि मेरे कार्य और व्यवहार सही हैं या नहीं। मैं इकलौता सच्चा परमेश्वर हूं। यह एक अटल, बिल्कुल सही सत्य है! अपने ही छल से धोखा मत खाओ। मैंने अपने वचनों में इसे पूरी स्पष्टता से कहा है। मुझमें मानवता का कोई दाग नहीं है, और मेरा सब कुछ स्वयं परमेश्वर है, पूरी तरह से तुम लोगों को प्रकट किया गया, बिना कुछ छिपाए!

जैसे ही तुम्‍हें किसी कमी या दुर्बलता का पता चले, उसे दूर करने के लिए तुम्‍हें मुझ पर भरोसा रखना चाहिए। विलम्‍ब न करो; अन्‍यथा पवित्र आत्‍मा का कार्य तुमसे बहुत दूर होगा, और तुम बहुत पीछे रह जाओगे। जो कार्य मैंने तुम्‍हें सौंपा है, वह, तुम्‍हारे, मेरे समीप आने, प्रार्थना करने और मेरी उपस्थिति में सहभागिता करने पर ही पूरा हो सकता है। यदि नहीं, तो कोई परिणाम प्राप्‍त न होंगे, और सब कुछ व्‍यर्थ होगा। मेरा आज का कार्य वैसा नहीं है जैसा वह पूर्व में था। उन लोगों में, जिन्‍हें में प्रेम करता हूँ, जीवन का परिमाण पहले जैसा नहीं है। वे मेरे वचन स्‍पष्‍ट रूप में समझते हैं, और उनके प्रति उनमें कुशाग्र प्रवीणता होती है। यह सर्वाधिक स्‍पष्‍ट पहलू है, यह मेरे कार्य की अद्भुतता को परावर्तित करने मे सबसे अधिक सक्षम है। मेरे कार्य की गति बढ़ गई है, और यह कार्य निश्चित रूप से अतीत से भिन्‍न है। लोगों के लिए इसकी कल्‍पना करना कठिन है, और उससे भी अधिक, लोगों के लिए इसकी थाह पाना असंभव है। तुम लोगों के लिए अब कुछ भी रहस्‍य नहीं है; बल्कि सभी कुछ ज्ञात और प्रत्‍यक्ष करा दिया गया है। यह पारदर्शी है, मुक्‍त किया हुआ है, और, इसके अतिरिक्‍त, यह पूर्णत: स्‍वतंत्र है। जिन्‍हें मैं प्रेम करता हूँ वे निश्चित रूप से किसी भी व्‍यक्ति, घटना, वस्‍तु या किसी स्‍थान अथवा भूभाग से सीमित न होंगे; वे सभी प्रकार के परिवेशों के नियंत्रण के परे चले जाएंगे तथा देह से उभर जाएंगे। यह मेरे महान कार्य का समापन है। कुछ भी शेष न रहेगा; उसका पूरी तरह अंत हो जाएगा।

इस महान कार्य के समापन का कथन सभी पहिलौठे पुत्रों और ऐसे सभी लोग जिन्‍हें मैं प्रेम करता हूँ, उनके संदर्भ में किया जाता है। इसके पश्‍चात तुम कभी भी किसी व्‍यक्ति, घटना अथवा वस्‍तु के द्वारा नियंत्रित नहीं किए जाओगे। तुम सभी राष्‍ट्रों में चारों ओर यात्रा करोगे, संपूर्ण ब्रह्माण्‍ड में घूमोगे, ताकि तुम लोगों के पदचिन्‍ह सभी जगह रहें। इसे बहुत अधिक दूर न समझो; यह कुछ ऐसा है जो अतिशीघ्र तुम्‍हारी आंखों के सामने साकार होगा। जो मैं करता हूँ वह तुम लोगों को सौंप दिया जाएगा, ओर जिन स्‍थानों पर मैं पग रखता हूँ वहाँ तुम लोगों के पदचिन्‍ह रहेंगे। यही वास्तव में मेरा और तुम लोगों का, साथ-साथ राजाओं के रूप में शासन करने का सही अर्थ है। क्‍या तुमने कभी विचार किया है कि जो प्रकाशन मैं देता हूँ वह किसी भी गुप्‍तता से रहित, निरंतर और अधिक साफ़, अधिकाधिक स्‍पष्‍ट क्‍यों है? क्‍यों मैंने सर्वोच्‍च साक्ष्‍य दिए हैं, और तुम लोगों को सभी भेद और सारे वचन बताये हैं? इसका कारण, ऊपर उल्‍लेखित कार्य के अतिरिक्‍त और कुछ नहीं है। मगर तुम लोगों के काम की प्रगति अभी भी बहुत मंथर है। तुम मेरे डगों के साथ अपनी चाल नहीं बैठा पा रहे हो, मेरे साथ बहुत अच्‍छे से सहयोग नहीं कर पा रहे हो, और अभी के लिए तुम मेरी इच्‍छा को प्राप्‍त करने में असमर्थ हो। मुझे तुम लोगों को और तीव्रता से प्रशिक्षित करना होगा, अपने द्वारा तुम लोगों की पूर्णता को और वेग देना होगा, ताकि तुम लोग मेरे हृदय को जितना शीघ्र हो सके संतुष्‍ट कर सको।

सबसे अधिक स्‍पष्‍ट बात अब यह है कि पहिलौठे पुत्रों का एक समूह संपूर्ण रूप से बन गया है, जो कि संसार की रचना से, मेरे द्वारा पूर्वनिर्धारित भी किए गए और चुने गए थे, जिनमें से प्रत्‍येक को मैंने अपने हाथों से बढ़ावा दिया, सब कुछ मेरे द्वारा अनुमोदित है। इसमें किसी मानवीय सोच के लिए कोई जगह नहीं है, और यह तुम्‍हारे नियंत्रण से बाहर है। अभिमानी न बनो; यह मेरी कृपालुता और करूणा है। मेरी दृष्टि में, सब कुछ पहले ही सम्‍पन्‍न हो चुका है। क्‍योंकि तुम लोगों की आंखें बहुत धुंधलाई हुई हैं, इसी कारण मात्र तुम अभी भी मेरे कर्मों की अद्भुतता देखने में समर्थ नहीं हो। तुम लोग बिल्‍कुल भी मेरी सर्वशक्तिमत्ता, मेरी बुद्धिमत्‍ता, मेरे हर कृत्‍य, और मेरे प्रत्‍येक वचन तथा कर्मों के विषय में स्‍पष्‍ट नहीं हो। अत: मैं स्‍पष्‍ट रूप से कहता हूँ। अपने पुत्रों, अपने प्रियजनों के लिए, मैं कोई भी मूल्‍य अदा करने के लिए तत्‍पर हूँ, मैं श्रम करने हेतु तैयार हूँ, और मैं स्‍वयं को व्‍यय करने के लिए तैयार हूँ। क्‍या तुम मुझे मेरे वचनों के माध्‍यम से जानते हो? क्‍या तुम मुझसे और स्‍पष्‍ट रूप से कहलवाना चाहते हो? और अधिक हठीले न बनो; मेरे हृदय का ध्‍यान रखो! अब चूंकि इतना महान रहस्‍य तुम लोगों को बताया जा चुका है, तो तुम लोगों को क्‍या कहना है? क्‍या तुम में अभी भी कुछ शिकायतें बाकी हैं? यदि तुम मूल्‍य नहीं चुकाते हो और कड़ा श्रम नहीं करते हो, तो क्‍या तुम मेरे द्वारा उठाई गईं सभी कठिनाईयों के योग्‍य हो सकते हो?

इन दिनों लोग स्‍वयं पर नियंत्रण नहीं कर पाते हैं। यदि मैं किसी पर अति कृपा न करूं, तो वे मुझे प्रेम नहीं कर पाएंगे, भले ही वे ऐसा करना चाहते हों। मगर, जिन लोगों को मैंने पूर्वनिधारित किया और चुना है, वे चाह कर भी बच नहीं पाएंगे; चाहे वे जहां भी जाएं, वे मेरी हथेली से बच नहीं पाएंगे। ऐसा मेरा प्रताप है, इससे भी और अधिक ऐसा मेरा न्‍याय है। सभी लोगों को अपने कार्य मेरी योजना, और मेरी इच्‍छा के अनुसार करने चाहिए। अब के बाद से, पूर्णतया सब कुछ मेरे हाथों में लौटता है, और उनके स्‍वयं के नियंत्रण के बाहर है। वह पूरी तरह मेरे द्वारा संचालित और व्‍यवस्थित किया जाता है। यदि कोई व्‍यक्ति मामूली ढंग से इसमें भाग लेता है, तो मैं उसे सहजता से नहीं छोड़ दूंगा। आज से शुरू कर, मैं सभी लोगों को मुझे जानना प्रारंभ करने दूंगा–एकमात्र सच्‍चा परमेश्‍वर जिसने सभी कुछ रचा, जो लोगों के मध्‍य आया और जिसे लोगों ने अस्‍वीकार और कलंकित किया, जो सब कुछ पर नियंत्रण रखता और उसकी व्‍यवस्‍था करता है, वह राजा जो राज्‍य का प्रभारी है, वह परमेश्‍वर जो ब्रह्माण्‍ड का प्रबंधन करता है, इसके अतिरिक्‍त वह परमेश्‍वर जो मनुष्‍यों के जीवन और मृत्‍यु पर नियंत्रण करता है और जिसके पास अधोलोक की कुंजियाँ हैं। मैं सभी लोगों (वयस्‍क, बच्‍चे, चाहे उनमें आत्‍मायें हों या न हों, या वे मूर्ख हों अथवा उनमें कोई अक्षमता हो, आदि) को मुझे जानने दूंगा। मैं किसी को भी इस कार्य से बचने नहीं देता; यह सबसे गंभीर कार्य है, एक ऐसा कार्य जिसे मैंने अच्‍छे से तैयार किया है, एक ऐसा कार्य जो ठीक अभी से प्रारंभ होकर क्रियान्वित किया जा रहा है। जो मैं कहता हूँ वह होगा। अपनी आध्‍यात्मिक आंखों को खोलो, अपनी अवधारणाओं को छोड़ दो, और यह पहचानो कि मैं ही वह सच्‍चा परमेश्‍वर हूँ जो पूरी कायनात का प्रशासन करता है! मैं किसी से छिपा हुआ नहीं हूँ, और मैं सभी के प्रति अपनी प्रशासकीय आज्ञाओं को पूरा करता हूँ।

अपनी सभी बातें एक ओर रख दो। क्‍या मुझसे जो चीज़ें तुम्‍हें प्राप्‍त होती हैं वे अधिक मूल्‍यवान और अधिक महत्‍वपूर्ण नहीं हैं? क्‍या उनमें और तुम्‍हारे कूड़े-करकट में ज़मीन-आसमान का अंतर नहीं हैं? व्‍यर्थ की सभी वस्‍तुओं को त्‍यागने में कोई समय न गंवाओ। आशीषों की प्राप्ति होगी या दुर्गति का सामना होगा, यह बात निर्णित हो चुकी है। यही निर्णायक क्षण है; यह नाज़ुक घड़ी भी है। क्‍या तुम इसे देख पा रहे हो?

मेरे वचन बोलते ही तुरंत पूरे हो जाते हैं; वे कभी नहीं बदलते और पूरी तरह से सही होते हैं। इसे याद रखो! मेरे मुंह से निकले हर वचन और हर बात पर सावधानी से विचार किया जाना चाहिए। विशेष रूप से सावधान रहो, ताकि तुम्हें नुकसान न पहुँचे और तुम्हें मेरे न्याय, क्रोध और ताप को न सहना पड़े। मेरा कार्य अब बहुत तेज़ गति से आगे बढ़ रहा है, भले ही यह अधूरा नहीं है; यह इतनी बारीकी से परिष्कृत है कि यह नग्न आँखों के लिए लगभग अदृश्य है और मनुष्य के हाथों द्वारा पकड़ा नहीं जा सकता है। यह विशेष रूप से सतर्कतापूर्वक किया गया है। मेरे वचन कभी खाली नहीं होते और सारे सच होते हैं। तुम्हें विश्वास करना चाहिए कि हर वचन सत्य और सटीक है। लापरवाह न बनो; यह अत्यंत महत्वपूर्ण क्षण है! तुम आशीष पाओगे या दुर्भाग्य, यह इसी पल में निश्चित किया जाएगा। इनका अंतर स्वर्ग और पृथ्वी की तरह है। तुम स्वर्ग में जाओगे या नरक में, यह पूरी तरह से मेरे नियंत्रण में है। नरक को जाने वाले लोग अपनी मृत्यु के समय के अंतिम संघर्ष में प्रवृत्त हैं, जबकि स्वर्ग में जाने वाले लोग अपनी पीड़ा के आख़िरी दौर में हैं और मेरे लिए अंतिम बार खप रहे हैं, और भविष्य में वे जो कुछ भी करते हैं, वह आनंद लेना और प्रशंसा करना है, उन सभी छोटी छोटी चीजों के बिना जो लोगों को परेशान करती हैं (शादी, काम, कष्टप्रद धन, हैसियत, इत्यादि)। लेकिन नरक में जाने वाले लोगों की पीड़ा हमेशा के लिए होती है (यह बात उनकी भावना, आत्मा और शरीर को संदर्भित करती है), वे कभी भी मेरे दंड देने वाले हाथ से बच नहीं सकते। ये दोनों पक्ष अग्नि और जल की तरह असंगत हैं। यहाँ कोई उलझन नहीं है: जो लोग दुर्भाग्य का सामना करते हैं, वे दुर्भाग्य से पीड़ित होते रहेंगे, जबकि जो लोग धन्य हैं वे जी भर के आनंद लेंगे।

सभी घटनाएँ और चीज़ें मेरे द्वारा नियंत्रित होती हैं, यहाँ हमें इसका उल्लेख करने की ज़रुरत नहीं है कि तुम लोग—मेरे पुत्रों, मेरे प्यारों—विशेष रूप से मेरे अपने हो। तुम लोग मेरी 6,000 साल की प्रबंधन योजना के निचोड़ हो, मेरे खजाने हो। वे सभी जिन्हें मैं प्यार करता हूँ, मेरी आँखों को भाते हैं, क्योंकि वे मुझे प्रकट करते हैं; जिन लोगों से मैं नफ़रत करता हूँ, उनकी ओर देखे बिना ही वे मुझे बुरे लगते हैं, क्योंकि वे शैतान के वंशज हैं और शैतान से सम्बन्ध रखते हैं। आज, हर किसी को खुद की जाँच करनी चाहिए: यदि तुम्हारे इरादे सही हैं और तुम वास्तव में मुझसे प्यार करते हो, तो तुम निश्चित रूप से मेरे प्यार को पाओगे। तुम्हें मुझसे सच्चा प्यार करना चाहिए और मुझे धोखा नहीं देना चाहिए! मैं वो परमेश्वर हूँ जो लोगों के अंतरतम दिलों की जांच करता है! यदि तुम्हारे इरादे गलत हैं और तुम मेरे प्रति उदासीन और विश्वासघाती हो, तो तुम निश्चित रूप से मेरे द्वारा घृणित होगे और तुम मेरे द्वारा चुने गए या पहले से निर्धारित किये गए नहीं थे। तुम बस नरक में जाने का इंतजार करो! संभव है कि अन्य लोग इन चीज़ों को देखने में सक्षम न हों, लेकिन केवल तुम और मैं—वो परमेश्वर जो लोगों के अंतरतम दिलों में झाँकता है—उन्हें जानते हैं। वे चीज़ें एक निश्चित समय पर प्रकट की जाएँगी। जो ईमानदार हैं उन्हें चिंतित होने की आवश्यकता नहीं है और जो लापरवाह हैं केवल उन्हें ही डरने की आवश्यकता है। यह सब मेरी बुद्धिमत्तापूर्ण योजना का हिस्सा है।

यह कार्य ज़रूरी और दूभर है, और तुम सभी को इस निर्णायक कार्य को पूरा करने के लिए एक अंतिम बार मेरी खातिर खपने की आवश्यकता है। मेरी अपेक्षाएँ ऊँची नहीं हैं: मुझे केवल यह आवश्यकता है कि तुम सब मेरे साथ बहुत अच्छी तरह समन्वय करने में सक्षम हो सको, हर बात में मुझे संतुष्ट करो, अपने अंदर मेरे मार्गदर्शन का पालन करो। अंधे मत बनो; एक लक्ष्य को रखो, और सभी पहलुओं से और सब बातों में मेरे इरादों को महसूस करो। ऐसा इसलिए है क्योंकि तुम सभी के लिए मैं अब और एक गुप्त परमेश्वर नहीं हूँ। मेरे इरादों को समझने के लिए तुम्हें इसके बारे में बहुत स्पष्ट होना चाहिए। बहुत ही कम समय में, तुम लोग न केवल उन विदेशी लोगों से मिलोगे जो सही मार्ग को खोजते हैं, बल्कि और भी महत्वपूर्ण बात यह है कि तुम सब में उनकी चरवाही करने की क्षमता होनी चाहिए। यह मेरा आग्रहपूर्ण इरादा है। अगर तुम इसे नहीं देख पाते हो, तो बात नहीं बनेगी। बहरहाल, तुम्हें मेरी सर्वशक्तिमत्ता में विश्वास करना चाहिए। जब तक लोग सही हैं, मैं निश्चित रूप से उन्हें अच्छे सैनिक बनने के लिए प्रशिक्षित करूँगा। सब कुछ मेरे द्वारा उचित रूप से व्यवस्थित कर दिया गया है। तुम सभी को मेरे लिए कष्ट सहन करने की चाह रखनी चाहिए। यह अत्यंत महत्वपूर्ण क्षण है। इसे खोना नहीं! मैं तुम लोगों के अतीत की बातों को याद नहीं रखूँगा। तुम्हें अक्सर प्रार्थना करनी चाहिए और मुझसे आग्रह करना चाहिए; तुम्हारे आनंद और उपभोग के लिए मैं तुम्हें पर्याप्त अनुग्रह प्रदान करूँगा। अनुग्रह और आशीर्वाद एक ही नहीं हैं। अभी तुम जिसका आनंद ले रहे हो, वह अनुग्रह है और यह मेरी दृष्टि में उल्लेखनीय नहीं है; जबकि आशीर्वाद वो होते हैं जिनका तुम भविष्य में असीम रूप से आनंद लोगे। वे वो आशीषें हैं जिनके बारे में लोगों ने न कभी सोचा है न ही जिनकी वे कल्पना कर सकते हैं। मैं इसीलिए कहता हूँ तुम लोग धन्य हो—सृष्टि के बनने से लेकर आज तक मनुष्य ने कभी इस आशार्वाद का आनंद नहीं लिया है।

मैंने पहले ही तुम सभी के सामने मेरा सब कुछ प्रकट कर दिया है। मैं केवल यही उम्मीद करता हूँ कि तुम लोग मेरे ह्रदय के प्रति विचारशील हो सको, हर बात में मेरे बारे में सोच सको, और सभी बातों में मेरा ध्यान रख सको, ताकि जिन्हें मैं हमेशा तुम्हारे मुस्कुराते हुए चेहरे देखता रहूँ। इसके बाद से, जो लोग ज्येष्ठ पुत्र की स्थिति प्राप्त करते हैं वे वो लोग होंगे जो मेरे साथ राजाओं के रूप में शासन करेंगे। उन्हें किसी भी भाई द्वारा धमकाया नहीं जाएगा, न ही उन्हें मेरे द्वारा प्रताड़ित किया या निपटाया जाएगा, क्योंकि चीज़ों को करने का मेरा सिद्धांत यह है: ज्येष्ठ पुत्र के समूह में जो लोग हैं, उन्हें दूसरों के द्वारा तुच्छ समझा गया और धमकाया गया है और उन्होंने जीवन के सभी विचलनों का सामना किया है। (मैं उनके साथ पहले ही निपट चुका हूँ और उन्हें तोड़ चुका हूँ और उन्हें पहले ही परिपूर्ण कर चुका हूँ)। ये लोग पहले ही मेरे साथ उन आशीर्वादों का आनंद ले चुके हैं जो उन्हें पहले ही हासिल कर लेने चाहिए। मैं धार्मिक हूँ और किसी के भी प्रति पक्षपाती नहीं हूँ।


अध्याय 74



धन्य हैं वे, जिन्होंने मेरे वचन पढ़े हैं और जो यह विश्वास करते हैं कि वे पूरे होंगे। मैं तुम्हारे साथ बिलकुल भी दुर्व्यवहार नहीं करूंगा; जो तुम विश्वास करते हो, उसे तुम्हारे भीतर पूरा करूँगा। ये तुम पर आता हुआ मेरा आशीष है। मेरे वचन हर व्यक्ति के भीतर छिपे रहस्यों पर सटीकता से वार करते हैं; सभी में प्राणघातक घाव हैं, और मैं वह अच्छा चिकित्सक हूँ, जो उन्हें चंगा करता है : बस मेरी उपस्थिति में आ जाओ। मैंने क्यों कहा कि भविष्य में कोई दु:ख नहीं होगा और न ही कोई अश्रु होंगे? उसका कारण यही है। मुझमें सभी चीज़ें संपन्न होती हैं, परंतु मनुष्य में सभी बातें दूषित, खोखली और मनुष्यों को धोखा देने वाली हैं। मेरी उपस्थिति में तुम निश्चित रूप से सभी चीज़ें पाओगे, और निश्चित रूप से उन सभी आशीषों को देखोगे और उनका आनंद भी उठाओगे, जिनकी तुम कभी कल्पना भी नहीं कर सकते। जो मेरे समक्ष नहीं आते, वे निश्चित रूप से विद्रोही हैं और पूरी तरह से मेरा विरोध करने वाले हैं। मैं निश्चित रूप से उन्हें हलके में नहीं छोडूंगा; मैं ऐसे लोगों को कठोरता से ताड़ित करूंगा। इसे स्मरण रखो! लोग जितना अधिक मेरे सामने आएँगे, उतना ही अधिक वे प्राप्त करेंगे—हालाँकि वह सिर्फ़ अनुग्रह होगा। बाद में वे और बड़े आशीष प्राप्त करेंगे।

संसार के सृजन के समय से मैंने लोगों के इस समूह को—अर्थात् आज के तुम लोगों को—पूर्वनिर्धारित करना तथा चुनना प्रारंभ कर दिया है। तुम लोगों का मिज़ाज, क्षमता, रूप-रंग, कद-काठी, वह परिवार जिसमें तुमने जन्म लिया, तुम्हारी नौकरी और तुम्हारा विवाह—अपनी समग्रता में तुम, यहां तक कि तुम्हारे बालों और त्वचा का रंग, और तुम्हारे जन्म का समय—सभी कुछ मेरे हाथों से तय किया गया था। यहां तक कि हर एक दिन जो चीज़ें तुम करते हो और जिन लोगों से तुम मिलते हो, उसकी व्यवस्था भी मैंने अपने हाथों से की थी, साथ ही आज तुम्हें अपनी उपस्थिति में लाना भी वस्तुत: मेरा ही आयोजन है। अपने आप को अव्यवस्था में न डालो; तुम्हें शांतिपूर्वक आगे बढ़ना चाहिए। आज जिस बात का मैं तुम्हें आनंद लेने देता हूँ, वह एक ऐसा हिस्सा है जिसके तुम योग्य हो, और यह संसार के सृजन के समय मेरे द्वारा पूर्वनिर्धारित किया गया है। सभी मनुष्य बहुत चरमपंथी हैं : या तो वे अत्यधिक दुराग्रही हैं या पूरी तरह से निर्लज्ज। वे मेरी योजना और व्यवस्था के अनुसार कार्य करने में असमर्थ हैं। अब और ऐसा न करो। मुझमें सभी मुक्ति पाते हैं; स्वयं को बांधो मत, क्योंकि इससे तुम्हारे जीवन के संबंध में हानि होगी। इसे स्मरण रखो!

विश्वास करो कि सब-कुछ मेरे हाथों में है। अतीत में जो तुम लोगों को रहस्य लगते थे, वे आज खुले तौर पर प्रकट कर दिए गए हैं; वे अब छिपे नहीं रहे (क्योंकि मैंने कहा है कि भविष्य में कुछ भी छिपा नहीं रहेगा)। लोग अकसर धैर्यहीन होते हैं; वे चीज़ें पूरी करने के लिए बहुत उत्सुक रहते हैं, और इस बात का ध्यान नहीं रखते कि मेरे हृदय में क्या है। मैं तुम लोगों को प्रशिक्षित कर रहा हूँ, ताकि तुम मेरा बोझ बाँट सको और मेरे घर का प्रबंधन कर सको। मैं चाहता हूँ कि तुम लोग शीघ्रता से बड़े हो जाओ, ताकि अपने से छोटे भाइयों का नेतृत्व कर सको, और ताकि हम पिता और पुत्रों का शीघ्र पुनर्मिलन हो सके और हम फिर कभी अलग न हों। इससे मेरे इरादे पूरे होंगे। रहस्य पहले ही सभी लोगों पर प्रकट कर दिए गए हैं, और कुछ भी बिलकुल छिपा नहीं रहा है : मैं—स्वयं संपूर्ण परमेश्वर, जिसमें सामान्य मानवता और पूर्ण दिव्यता दोनों हैं—आज ठीक तुम लोगों की आंखों के सामने प्रकट कर दिया गया हूँ। मेरा पूरा अस्तित्व (वेशभूषा, बाहरी रूप-रंग, और शारीरिक आकार) स्वयं परमेश्वर की पूर्ण अभिव्यक्ति है; यह परमेश्वर के व्यक्तित्व का मूर्त रूप है जिसकी कल्पना मनुष्य ने संसार के सृजन के समय से की है, परंतु जिसे किसी ने देखा नहीं। मेरे कृत्य मेरे वचनों जितने ही अच्छे होने का यह कारण है कि मेरी सामान्य मानवता और मेरी संपूर्ण दिव्यता एक-दूसरे की पूरक हैं; इतना ही नहीं, इससे सभी लोग यह देख पाते हैं कि एक सामान्य व्यक्ति वास्तव में इतना ज़बर्दस्त सामर्थ्य रखता है। तुममें से जो लोग सचमुच मुझमें विश्वास रखते हैं, वे ऐसा इसलिए करते हैं क्योंकि मैंने तुममें से प्रत्येक को एक सच्चा हृदय दिया है ताकि तुम मुझसे प्रेम कर सको। जब मैं तुम्हारे साथ व्यवहार करता हूँ, तो मैं तुम पर प्रकाश डालता हूँ और तुम्हें प्रबुद्ध करता हूँ, और इसी के माध्यम से मैं तुम्हें अपने को जानने देता हूँ। नतीजतन, मैं चाहे तुमसे किसी भी तरह व्यवहार करूं, तुम भागोगे नहीं; बल्कि तुम मुझे लेकर अधिक से अधिक निश्चित हो जाओगे। जब तुम दुर्बल होते हो, तो वह भी मेरी व्यवस्था होती है, जो तुम्हें यह देखने देती है कि अगर तुम मुझे छोड़ोगे, तो तुम मुरझा जाओगे और मर जाओगे। उससे तुम यह सीख सकते हो कि मैं तुम्हारा जीवन हूँ। दुर्बल रहने के पश्चात् सबल बनने से तुम यह देख पाते हो कि दुर्बल या सबल होना तुम्हारे वश में नहीं है; यह पूरी तरह से मुझ पर निर्भर करता है।

सभी रहस्य पूर्ण रूप से प्रकट हैं। तुम लोगों की भावी गतिविधियों में मैं तुम्हें कार्य-दर-कार्य अपने निर्देश दूंगा। मैं अस्पष्ट नहीं रहूँगा; मैं सर्वथा सुस्पष्ट रहूँगा, यहां तक कि तुमसे सीधे बात करूंगा; ताकि तुम लोगों को चीज़ों पर स्वयं विचार करने की आवश्यकता न रहे, वरना कहीं तुम मेरा प्रबंधन अस्तव्यस्त न कर दो। इसीलिए मैं बार-बार इस बात पर ज़ोर देता हूँ कि अब से कुछ भी छिपा नहीं रहेगा।


अध्याय 75


जैसे ही मेरे वचन बोले जाते हैं, ज़रा भी विचलन के बिना सब कुछ पूरा हो जाएगा। अब से आगे, सभी छिपे हुए रहस्यों को बिलकुल ही अस्पष्ट या गुप्त नहीं रखा जाएगा, और उन्हें तुम सभी के सामने प्रकट किया जाएगा—मेरे प्यारे पुत्रों। मैं तुम्हें और भी अधिक संकेतों और चमत्कारों को, यहाँ तक कि और भी बड़े रहस्यों को, मुझमें दिखाऊँगा। ये चीज़ें निश्चित रूप से तुम सभी को आश्चर्यचकित कर देंगी और तुम लोगों को मेरी, अर्थात सर्वशक्तिमान परमेश्वर की, एक बेहतर समझ प्रदान करेंगी, और तुम्हें उनमें निहित मेरी बुद्धि की सराहना करने देंगी। आज तुम सभी को उस सच्चे परमेश्वर के आमने सामने लाया गया है जिसे मनुष्य ने सृष्टि से लेकर अब तक कभी नहीं देखा है, और मेरे बारे में कुछ भी खास नहीं है। मैं तुम सब लोगों के साथ खाता हूँ, जीता हूँ, बोलता हूँ और हँसता हूँ, और मैं हमेशा तुम सभी के भीतर रहता हूँ, और इसके साथ ही, तुम सभी लोगों के बीच घूमता भी हूँ। उन लोगों के लिए जो विश्वास नहीं करते हैं या जिनकी अपनी गंभीर अवधारणाएँ हैं, यह मार्ग की एक बाधा है। यह मेरी बुद्धि है। मैं कुछ लोगों के लिए उन चीज़ों को भी प्रकट करूँगा जो मेरी सामान्य मानवता को ज्ञात नहीं है, लेकिन इसका मतलब यह नहीं है कि मैं स्वयं परमेश्वर नहीं हूँ। इसके विपरीत, यह इसे साबित करने के लिए पर्याप्त है कि मैं ही सर्वशक्तिमान परमेश्वर हूँ। जो लोग विश्वास करते हैं, उनके लिए इस बात का एक निर्णायक प्रभाव पड़ता है, और इस बात के कारण ही उनके पास मेरे बारे में एक सौ प्रतिशत निश्चितता है। अत्यधिक चिंतित मत बनो; मैं एक-एक करके चीज़ों को तुम्हारे लिए प्रकट करूँगा।

तुम सभी के लिए, मैं खुला हूँ, छिपा हुआ नहीं। हालांकि, अविश्वासियों के लिए—जो धोखेबाज़ हैं, जो शैतान द्वारा एक हद तक भ्रष्ट हो गए हैं—मैं छिपा रहूँगा। बहरहाल, जब मैंने पहले सभी लोगों के लिए खुद को प्रकट करने की बात की थी, तो मैं अपनी धार्मिकता, अपने न्याय और प्रताप की बात कर रहा था, ताकि वे प्राप्त किये गए परिणाम से जान सकें कि मैं ब्रह्मांड और सभी चीज़ों का प्रभारी हूँ। साहसपूर्वक कार्य करो! बस अपने सिर उठाए रखो! डरो मत: मैं—तुम सभी का पिता—तुम लोगों का समर्थन करने के लिए यहाँ मौजूद हूँ, और तुम लोग पीड़ित नहीं होगे। जब तक तुम अक्सर मेरे सामने प्रार्थना और अनुनय करते हो, मैं तुम सभी को विश्वास प्रदान करूँगा। सत्ता में रहने वाले लोग बाहर से दुष्ट लग सकते हैं, लेकिन डरो मत, क्योंकि ऐसा इसलिए है तुम सब का विश्वास बहुत कम है। जब तक तुम सभी का विश्वास बढ़ता है, तब तक कुछ भी मुश्किल नहीं होगा। प्रसन्न रहो और जी भर कर उछलो! सब कुछ तुम लोगों के पैरों तले और मेरी पकड़ में है। क्या मेरे एक ही वचन से कार्यसिद्धि या विनाश का फैसला नहीं किया जाता है?

जिन लोगों का मैं अभी उपयोग कर रहा हूँ वे सभी मेरे द्वारा बहुत पहले एक-एक करके अनुमोदित किए गए थे। अर्थात, ज्येष्ठ पुत्रों के समूह के लोगों को पहले से ही निर्धारित कर लिया गया है, और जब मैंने दुनिया बनाई थी, तब से उन्हें निर्धारित किया गया है। कोई भी इसे बदल नहीं सकता है, और सभी कुछ मेरे आदेश के अनुसार होना चाहिए। कोई भी मानव ऐसा नहीं कर सकता; ये सभी मेरी व्यवस्थाएँ हैं। मेरे साथ, सब कुछ स्थिर और सुरक्षित होगा; मेरे साथ, थोड़े से प्रयास के बिना ही, सब कुछ उचित और उपयुक्त तरीके से किया जाएगा। मेरे बोलते ही यह स्थापित हो जाता है; मेरे बोलते ही यह पूरा हो जाता है। अंतरराष्ट्रीय स्थिति में हो रही खलबली को देखते हुए, तुम लोगों ने अपने प्रशिक्षण को शुरू करने की जल्दी क्यों नहीं की है? तुम कब तक इंतज़ार करोगे? क्या तुम तब तक इंतज़ार करते रहोगे जब तक विदेशियों की भीड़ चीन में तुम सब से मिलने के लिए चली न आए? हो सकता है कि तुम पहले कुछ धीमे थे, लेकिन तुम खुद में लिप्त रहना जारी नहीं रख सकते! मेरे पुत्रों! मेरे श्रमसाध्य इरादों के प्रति विचारशील बनो! जो लोग अधिक बार मेरे करीब आते हैं, वे सब कुछ हासिल करेंगे। क्या तुम मुझ पर संदेह करते हो?

मेरे कार्य की गति बिजली की एक दमक है, लेकिन निश्चित रूप से यह गर्जन की गड़गड़ाहट नहीं है। क्या तुम इन वचनों के सही अर्थ को समझते हो? तुम सभी को मेरे साथ बेहतर समन्वय करने और मेरे इरादों के प्रति विचारशील होने में सक्षम होना चाहिए। तुम आशीर्वाद प्राप्त करना चाहते हो, लेकिन पीड़ा से डरते भी हो; क्या यह तुम सभी का दोगलापन नहीं है? मैं तुम्हें बता दूँ! यदि आज कोई आशीर्वाद प्राप्त करना चाहता है लेकिन वह उस दिशा में सब कुछ बलिदान नहीं करता है, तो वह सिर्फ मेरे दंड और मेरे न्याय को पाएगा। परन्तु, जो लोग सब कुछ बलिदान कर देते हैं, वे सभी चीज़ों में शांति का अनुभव करेंगे और उनके लिए सब कुछ बहुतायत में होगा, और वो सब जिसे वे प्राप्त करेंगे, मेरे आशीर्वाद होंगे। आज तुम लोगों के विश्वास की, और तुम सभी के द्वारा एक क़ीमत के भुगतान की, तत्काल आवश्यकता है। मेरे इरादों को ग़लत न समझो। सब कुछ होकर रहेगा, और इसे तुम सब अपनी आँखों से देखोगे और इसे व्यक्तिगत रूप से महसूस करोगे। मेरे साथ, एक भी मिथ्या भाषण या झूठ नहीं है; जो कुछ भी मैं कहता हूँ वह पूरी तरह सत्य है, लेकिन इसमें बुद्धि की कमी नहीं है। आधा विश्वास और आधा संदेह मत करो। यह मैं ही हूँ जो तुम सभी के बीच सब कुछ पूरा करता हूँ, और यह भी मैं हूँ जो बुराई करने वालों का न्याय और हल करता है। मैं तुमसे प्यार करता हूँ तुम सभी को सिद्ध करता हूँ। उनके लिए, हालांकि, मैं पूरी तरह से विपरीत हूँ: घृणा और विनाश, बिना किसी छूट के और कोई भी निशान छोड़े बगैर। जो कुछ भी मैं कहता और करता हूँ, उसमें मेरी बहुतायत निहित है। क्या तुम सबने उनका थोड़ा-थोड़ा करके परीक्षण किया है? कुछ वचन मैंने कई बार कहे हैं, तो तुम लोग मेरे अभिप्राय को क्यों नहीं समझते हो? मेरे वचनों को पढ़ लेने के बाद, क्या सब कुछ ठीक वैसा ही होगा जैसा कि होना चाहिए? क्या तब सब कुछ संपन्न हो जाएगा? तुम्हारे पास मेरे दिल के प्रति विचारशील होने का कोई इरादा नहीं है। मैं ऐसा क्यों कहता हूँ कि मैं पूरी तरह से आधिकारिक, सर्वज्ञ, एकमात्र सच्चा परमेश्वर हूँ जो लोगों के दिलों में गहराई से देखता है? क्या तुम अभी भी इन वचनों के अर्थ को नहीं समझते हो? क्या तुमने प्रत्येक उस वचन को याद कर लिया है जिस पर मैंने ज़ोर दिया है? क्या वे वास्तव में तुम्हारे लिए कर्म-सिद्धांत बन गए हैं?

मैं पूरे ब्रह्मांड की निगरानी करते हुए, सब के ऊपर खड़ा हूँ। मैं अपनी महान शक्ति और अपने पूरे ज्ञान को सारे देशों और लोगों को दिखाऊँगा। तुम लोग बस केवल अपने सुख-भोग में ही न लगे रहो। जब दुनिया के सभी देश एकजुट हो जाते हैं, तो ऐसा क्या रहेगा जो तुम सब का न हो? फिर भी, मैं तुम लोगों में अब कमी न रहने दूँगा, न ही मैं तुम सब को पीड़ित होने दूँगा। विश्वास रखो कि मैं सर्वशक्तिमान परमेश्वर हूँ! सब कुछ पूरा हो जाएगा, बेहतर, और बेहतर, हो जाएगा! मेरे ज्येष्ठ पुत्र! सारे आशीर्वाद तुम लोगों के पास आएँगे! वे आपूर्ति में अखूट, बहुतायत में और समृद्ध, और पूर्ण होंगे, और तुम सब उनका अंतहीन आनंद लोगे!


अध्याय 76


मेरे सभी वचन मेरी इच्छा की अभिव्यक्तियाँ हैं। मेरे बोझ के प्रति कौन विचारशील हो सकता है? मेरे इरादे को कौन समझ सकता है? क्या तुम लोगों ने मेरे द्वारा तुम्हारे सामने उठाए गए प्रत्येक प्रश्न पर विचार किया है? ऐसी लापरवाही! तुम मेरी योजनाओं में बाधा डालने की हिम्मत कैसे करते हो? तुम हाथ के बाहर हो चुके हो! यदि दुष्ट आत्माओं का ऐसा काम जारी रहता है, तो मैं उन्हें तुरंत अथाह गड्ढे में मरने के लिए डाल दूँगा! मैंने लंबे समय से दुष्ट आत्माओं के विभिन्न दुष्कर्मों को स्पष्ट रूप से देखा है। और बुरी आत्माओं द्वारा इस्तेमाल किए जाने वाले लोग (गलत इरादों वाले लोग, जो देह-सुख या धन की लालसा करते हैं, जो खुद को ऊंचा उठाते हैं, जो कलीसिया को अस्त-व्यस्त करते हैं, आदि) भी मेरे द्वारा स्पष्ट रूप से समझे गये हैं। यह न मान लो कि दुष्ट आत्माओं को बाहर निकालते ही सब कुछ खत्म हो जाता है। मैं तुम्हें बता दूँ! अब से, मैं इन लोगों का एक-एक करके निपटारा करूँगा, कभी उनका उपयोग नहीं करूँगा! कहने का तात्पर्य है, दुष्ट आत्माओं द्वारा भ्रष्ट किसी भी व्यक्ति का उपयोग मेरे द्वारा नहीं किया जाएगा, और उसे बाहर धकेल दिया जाएगा! ऐसा मत सोचना कि मैं भावनाविहीन हूँ! जान लो! मैं पवित्र परमेश्वर हूँ, और मैं एक गंदे मंदिर में नहीं रहूँगा! मैं केवल ईमानदार और बुद्धिमान लोगों का उपयोग करता हूँ जो मेरे प्रति पूरी तरह वफ़ादार और मेरे बोझ के प्रति विचारशील हो सकते हैं। ऐसा इसलिए है क्योंकि ऐसे लोगों को मेरे द्वारा पूर्वनिर्धारित किया गया था। कोई भी दुष्ट आत्मा उन पर बिलकुल काम नहीं करता है। मुझे यह बात स्पष्ट करने दो: अब से, वे सब जिनके पास पवित्र आत्मा का कार्य नहीं है, उन लोगों के पास दुष्ट आत्माओं का काम है। मैं दोहरा दूँ: मैं एक भी ऐसे व्यक्ति को नहीं चाहता जिस पर दुष्ट आत्माओं का काम होता है। वे सभी अपने शरीर के साथ नरक में डाल दिए जाएँगे!

अतीत में तुम लोगों से मेरी अपेक्षाएँ ज़्यादा सख्त नहीं थीं, और जब देह की बात आती है, तो तुम लोग स्वछन्द रहे हो। अब इस दिन के बाद, मैं तुम्हें इसे जारी रखने की अनुमति नहीं दूँगा। यदि तुम्हारे शब्द और कार्य मुझे हर तरह से प्रकट नहीं करते हैं, या यदि वे ज़रा भी मेरी अनुरूपता में नहीं हैं, तो निश्चित रूप से मैं तुम्हें आसानी से नहीं छोडूँगा। अन्यथा, तुम लोग हमेशा किसी भी संयम के बिना, हँसते और मज़ाक करते रहोगे और ठहाके लगाते रहोगे। जब तुम कुछ गलत करते हो, तो क्या तुम्हें नहीं लगता है कि मैंने तुम्हें त्याग दिया है? चूँकि तुम जानते हो, तो तुम अब भी क्यों ज़िद्दी हो? क्या तुम अभी भी मेरे न्याय के हाथ के स्पर्श की प्रतीक्षा कर रहे हो? आज से, जो कोई एक भी पल के लिए मेरे इरादे से सहमत नहीं होता है, उसे मैं तुरंत दंडित करूँगा। यदि तुम साथ बैठकर गपशप करते हो, तो मैं तुम्हें त्याग दूँगा। अगर तुम आध्यात्मिक आपूर्ति नहीं देते हो, तो मत बोलो। मैं तुम पर रोक-टोक लगाने के लिए यह नहीं कह रहा हूँ बल्कि मेरा मतलब यह है कि चूँकि मेरा काम इस चरण तक बढ़ चुका है, तो अब मैं अपनी योजना के अनुसार इसे जारी रखूँगा। यदि तुम लोग साथ बैठकर जीवन की आध्यात्मिक चीज़ों के बारे में संवाद करते हो, तो मैं तुम सभी के साथ रहूँगा। मैं तुम लोगों में से किसी से भी अनुचित व्यवहार नहीं करूँगा। जब तुम अपना मुंह खोलोगे, तो मैं तुम्हें उचित शब्द प्रदान करूँगा। तुम्हें मेरे वचनों के भीतर निहित मेरे दिल की सराहना करनी चाहिए। मैं तुम लोगों से मूक होने का ढोंग करने के लिए नहीं कह रहा हूँ, न ही मैं तुम सभी से तुच्छ बातों में शामिल होने के लिए कह रहा हूँ।

मैं क्यों कहता रहता हूँ कि ज्यादा समय नहीं बचा है, और मेरे दिन के आने में देर नहीं होनी चाहिए? क्या तुम लोगों ने इस बारे में सावधानी से सोचा है? क्या तुम वास्तव में मेरे वचनों का अर्थ समझते हो? अर्थात, जब से मैंने बात करना शुरू किया था तब से मैं काम करता रहा हूँ। तुम सभी में से विशेष रूप से कोई एक ही व्यक्ति नहीं, बल्कि प्रत्येक व्यक्ति मेरे कार्य का उद्देश्य रहा है; और तुम्हारे अलावा, कोई और व्यक्ति नहीं। तुम लोग केवल आशीर्वाद का आनंद न ले पाने के बारे में चिंतित हो, लेकिन तुम अपने जीवन के विषय पर नहीं सोचते हो। तुम कितने मूर्ख हो! तुम कितने दयनीय हो! तुम मेरे बोझ के बारे में बिलकुल ही विचारशील नहीं हो!

मेरे सभी श्रमसाध्य प्रयास और वो क़ीमत जो मैंने चुकाई है, वे तुम्हारी खातिर हैं। यदि तुम मेरे बोझ के बारे में विचारशील नहीं हो, तो तुम लोग मेरी उन अपेक्षाओं पर खरे नहीं उतर रहे हो जो मुझे तुम सभी से हैं। सभी राष्ट्र तुम लोगों के शासन का इंतजार कर रहे हैं, और सभी लोग तुम सब के राज्य करने का इंतज़ार कर रहे है। मैंने सब कुछ तुम लोगों के हाथों में दे दिया है। अब, सत्ता में रहने वाले सभी लोग पद त्याग करने लगे हैं और गिर पड़े हैं, और वे सिर्फ मेरे न्याय का सामना करने की प्रतीक्षा कर रहे हैं। ध्यान से देखो! दुनिया अब टुकड़े-टुकड़े हो रही है, जबकि मेरा साम्राज्य सफलतापूर्वक बनाया गया है। मेरे पुत्र प्रकट हुए हैं और मेरे ज्येष्ठ पुत्र मेरे साथ राजाओं के रूप में विभिन्न राष्ट्रों और लोगों पर शासन करते हैं। ऐसा मत सोचो कि यह एक अस्पष्ट बात है; यह सीधा-सादा सच है। क्या ऐसा नहीं है? जैसे ही तुम सब प्रार्थना करते हो और मुझसे अनुनय करते हो, मैं तुरंत कार्यवाही करूँगा और तुम सभी को सताने वालों को दंडित करूँगा, जो तुम्हें परेशान करते हैं उनसे निपटूँगा, उन लोगों को नष्ट कर दूँगा जिनसे तुम नफ़रत करते हो, और उन लोगों, घटनाओं, और चीज़ों का प्रबंधन करूँगा जो तुम्हारी सेवा में रत हैं। मैंने इसे कई बार कहा है: मैं उस व्यक्ति का उद्धार नहीं करूँगा जो मसीह की सेवा करता है (यानी कोई भी जो मेरे पुत्र के लिए सेवा प्रदान करता है)। मेरे पुत्र की सेवा करने का मतलब यह नहीं है कि वे अच्छे लोग हैं; यह पूरी तरह से मेरी महान शक्ति और मेरे अद्भुत कार्यों का परिणाम है। मानवजाति को बहुत ज्यादा महत्व न दो। ऐसे लोगों के पास निश्चित रूप से पवित्र आत्मा का कार्य नहीं है और वे आध्यात्मिक चीज़ों को बिलकुल ही नहीं समझते हैं। मैं जब उन्हें समाप्त कर देता हूँ, तब उनका कोई उपयोग नहीं रहेगा। इसे याद रखना! यह तुम सब के लिए मेरी पुष्टि है। अंधाधुंध ढंग से जानने की कोशिश मत करो, समझे?

लोग लगातार कम होते जा रहे हैं, लेकिन सदस्य अधिक से अधिक परिष्कृत हो रहे हैं। यह मेरा कार्य है, मेरी प्रबंधन योजना, और इसके अलावा यह मेरी बुद्धि और मेरी सर्वशक्तिमत्ता है। यह मेरी सामान्य मानवता और मेरी पूर्ण दिव्यता का समन्वय है। क्या तुम सब इसे स्पष्ट रूप से देख रहे हो? क्या तुम्हें इस मुद्दे की कोई वास्तविक समझ है? एक एक करके मैं अपनी दिव्यता के माध्यम से उसे पूरा करूँगा जिसकी मैंने अपनी सामान्य मानवता से बात की है। इसी कारण से मैं यह कहता रहता हूँ कि जो भी मैं बोलता हूँ वह किसी संदिग्धता के बिना होकर रहेगा; बल्कि, यह सब बहुत स्पष्ट और प्रकट होगा। जो भी मैं कहता हूँ वह पूरा होगा, और निश्चित रूप से यह लापरवाही से नहीं किया जाएगा। मैं खोखले वचनों को नहीं कहता और मैं भूल नहीं करता हूँ। जो भी मुझे मापने की हिम्मत करता है, उसका न्याय किया जाएगा, और निश्चित रूप से मेरी हथेली से बच नहीं पाएगा। जैसे ही मेरे वचन बोले जाते हैं, कौन विरोध करने की हिम्मत करता है? मुझे फुसलाने या मुझसे कुछ भी छिपाने का दुस्साहस कौन करता है? मैं पहले यह कह चुका हूँ: मैं एक बुद्धिमान परमेश्वर हूँ। मैं अपनी सामान्य मानवता का उपयोग सभी लोगों और शैतानी व्यवहार को प्रकट करने के लिए करता हूँ, उन लोगों को उघाड़ता हूँ जो गलत इरादों वाले हैं, जो दूसरों के सामने तो एक तरह से पेश आते हैं और उनकी पीठ के पीछे दूसरी तरह से, जो मेरा विरोध करते हैं, जो मेरे प्रति विश्वासघाती हैं, जो दौलत के लालच में हैं, जो मेरे बोझ के प्रति विचारशील नहीं हैं, जो अपने भाइयों और बहनों के साथ धोखाधड़ी और कुटिलता में लगे हुए हैं, जो लोगों को खुश करने के लिए चिकनी-चुपड़ी बातें करते हैं, और जो अपने भाइयों और बहनों के साथ अपने दिलोदिमाग में सर्वसम्मति से सहयोग नहीं कर सकते हैं। मेरी सामान्य मानवता के कारण, बहुत से लोग गुप्त रूप से मेरा विरोध करते हैं और धोखाधड़ी और कुटिलता में लगे होते हैं, वे यह मान लेते हैं कि मेरी सामान्य मानवता को पता नहीं होता है। और बहुत से लोग मेरी सामान्य मानवता पर विशेष ध्यान देते हैं, मुझे खाने और पीने के लिए अच्छी चीज़ें देते हैं, सेवकों की तरह मेरी सेवा करते हैं, और उनके दिल में जो कुछ भी होता है, उसे कहते हैं, जबकि मेरी पीठ के पीछे बिलकुल दूसरी तरह से काम करते हैं। अंधे मनुष्यों! तुम मुझे—उस परमेश्वर को जो मनुष्य के दिल में गहराई से देखता है—कितना कम जानते हो। तुम अभी भी मुझे नहीं जानते हो; तुम अभी भी सोचते हो कि मुझे पता नहीं है कि तुम क्या करने जा रहे हो। इसके बारे में सोचो: मेरी सामान्य मानवता के कारण कितने लोगों ने खुद को बर्बाद कर दिया है? जागो! मुझे अब और धोखा मत दो। तुम्हें अपने समस्त आचरण और व्यवहार को, तुम्हारे प्रत्येक शब्द और कार्य को, मेरे सामने अर्पित कर देना चाहिए, और मेरे द्वारा किए गए इसके निरीक्षण को स्वीकार करना चाहिए।


अध्याय 77


मेरे वचनों को लेकर अनिश्चित रहना, मेरे कार्यों के प्रति अस्‍वीकृति का रवैया रखने के समान ही है। अर्थात्, मेरे वचन मेरे पुत्र के भीतर से प्रवाहित हुए हैं, तो भी तुम लोग उन्‍हें महत्‍व प्रदान नहीं करते। तुम बहुत तुच्‍छ हो! मेरे पुत्र के भीतर से कई वचन प्रवाहित हुए हैं, तो भी तुम लोग उन्‍हें लेकर संदिग्‍ध हो, अनिश्चित हो। तुम अंधे हो! जो कार्य मैंने किए हैं उनमें से एक का भी उद्देश्‍य तुम नहीं समझते। क्‍या जो वचन मैं अपने पुत्र के माध्‍यम से कहता हूँ वे मेरे वचन नहीं हैं? ऐसी कुछ बातें हैं जिन्‍हें मैं प्रत्‍यक्ष कहने को इच्‍छुक नहीं हूँ, अत: मैं अपने पुत्र के माध्‍यम से कहता हूँ। परंतु तुम लोग इतने बेतुके क्‍यों हो कि तुम मेरे प्रत्‍यक्ष बोलने पर अड़े हुए हो? तुम मुझे नहीं समझते, और तुम्‍हें मेरे कृत्‍यों और कर्मों को लेकर सदैव संदेह रहता है। क्‍या मैंने पहले नहीं कहा है कि मेरी हर हरकत तथा मेरा हर कृत्‍य और कर्म सही है? लोगों को उनकी जाँच करनी अवश्य बंद कर देनी चाहिए। अपने गंदे हाथ हटा लो! मैं तुम्‍हें बता देता हूँ: जिनका भी मैं उपयोग करता हूँ, ऐसे सभी लोग मेरे द्वारा संसार की रचना से पहले ही, पूर्वनियुक्‍त किए गए थे और वे मेरे द्वारा आज भी अनुमोदित किए जाते हैं। तुम लोग निरंतर ऐसी बातों के लिए प्रयास करते रहते हो, जो व्यक्ति मैं हूँ उसकी जांच करते रहते हो और मेरे कृत्‍यों की जांच करते रहते हो। तुम सभी में व्‍यापारियों की मानसिकता है। यदि यह पुन: घटित हुआ तो तुम निश्चित ही मेरे हाथों से मार दिए जाओगे। मेरा कहना यह है कि: मुझ पर संदेह न करो, और जो बातें मैंने की हैं उन का न तो विश्‍लेषण करो न ही उन पर सोच विचार करो। इसके अतिरिक्‍त, ऐसी सब बातों में हस्‍तक्षेप न करो। यह इसलिये क्‍योंकि इसका संबंध मेरी प्रशासकीय आज्ञाओं से है। यह छोटा-मोटा विषय नहीं है।

समय का सदुपयोग मेरे सभी निर्देशों को पूरा करने के लिए करो। मैं पुन: यह कहता हूँ, और यह चेतावनी भी है: चीन में बहुतायत में विदेशी भर जाने वाले हैं। यह पूरी तरह सच है! मैं जानता हूँ कि अधिकांश लोगों को इस विषय में संदेह है और वे निश्चित नहीं हैं, अत: मैं तुम्‍हें बारंबार स्‍मरण कराता हूँ ताकि तुम लोग शीघ्रता से जीवन विकास की खोज कर मेरी इच्‍छा को शीघ्रता से संतुष्‍ट कर सको। वर्तमान समय से प्रारंभ होकर, अंतरराष्ट्रीय स्थिति और अधिक तनावपूर्ण होने लगेगी, और कई राष्‍ट्र भीतर से भहरा कर गिरना प्रारंभ कर देंगे। चीन में आनंदपूर्ण दिन अब और न रहेंगे। अर्थात्, कर्मचारी हड़ताल पर चले जाएंगे, विद्यार्थीगण अपनी पढ़ाई छोड़ देंगे, व्‍यवसायी बाज़ारों का त्‍याग कर देंगे, और सभी कारखाने बंद हो जाएंगे व बचे रहने में नाकाम रहेंगे। कैडर्स (सभी संवर्ग के लोग) बच निकलने के लिए धनसंग्रह करना प्रारंभ कर देंगे (यह भी मेरी प्रबंधन योजना के काम में आने के लिए है), और इसके अतिरिक्‍त केंद्रीय सरकार के सभी स्‍तर के नेता जैसे-जैसे तैयारी करते हैं, (अगले कदम हेतु काम में आने के लिए) वे दूसरों को नुकसान पहुंचाकर विशेष चीज़ों पर ध्यान लगाने में बहुत व्यस्त होंगे। इसे स्‍पष्‍टता से देखो! यह कुछ ऐसा है जिसमें मात्र चीन ही नहीं वरन् पूरी कायनात सम्मिलित है, क्‍योंकि मेरा कार्य पूरी दुनिया की ओर प्रवृत्‍त है, परंतु यह पहिलौठे पुत्रों के समूह को राजा बनाने के काम के लिए भी है। क्‍या इसे स्‍पष्‍टता से देखते हो? शीघ्रता करो और खोज करो! मैं तुम लोगों के साथ अन्यायपूर्ण ढंग से व्यवहार नहीं करूँगा; मैं तुम लोगों को तुम्‍हारे हृदय तृप्‍त होने तक आनंद का अनुभव करने दूँगा।

मेरे कृत्‍य अद्भुत हैं। जब दुनिया में महान आपदायें आती हैं, जब सभी दुष्‍कर्मी और शासक दंड पा रहे होते हैं—या और अधिक स्‍पष्‍ट करने के लिए, जब मेरे नाम के बाहर रहने वाले दुष्‍कर्मी कष्‍ट भोगते हैं—तब मैं अपने आशीष तुम लोगों को प्रदान करूंगा। ये वचन जो मैंने पूर्व में कई बार दोहराये थे "तुम लोग आपदाओं की पीड़ा या नुकसान नहीं भुगतोगे" इन वचनों का तात्विक अर्थ यही है। क्‍या तुम लोग इसे समझ रहे हो? मेरे कहे "वर्तमान समय" का संबंध उस समय से है जब वचन मेरे मुख से उच्‍चारित होते हैं। पवित्र आत्‍मा का कार्य बहुत तीव्रगति से होता है; मैं एक भी मिनट या सेकंड की देरी नहीं करूंगा, वरन् जैसे ही मेरे वचन उच्‍चारित होते हैं उसी क्षण मैं उनके सादृश्‍य कार्य करूंगा। यदि मैं कहूँ कि आज मैं किसी को हटा रहा हूँ या मैं किसी से घृणा करता हूँ, तो वह उस व्‍यक्ति के लिए तत्‍क्षण घटित हो जाएगा। अर्थात् मेरी पवित्र आत्‍मा तुरंत ही उनमें से वापस ले ली जाएगी और वे चलती-फ़िरती लाशें, एक व्‍यर्थ व्‍यक्ति बन जाएंगे। वे तब भी सांस लेते, चलते और बात करते रहेंगे, और मेरे समक्ष प्रार्थना भी करेंगे, परंतु वे यह जान न पाएंगे कि मैंने उन्‍हें छोड़ दिया है। वे विशिष्‍ट रूप से बेकार लोग हैं। यह पूर्णत: सच और खरा है!

मेरे वचन मनुष्य का प्रतिनिधित्‍व करते हैं जो मैं हूँ। इसे स्‍मरण रखो! कोई संदेह न रखो, तुम्‍हें पूरी तरह से निश्चित होना होगा। यह जीवन और मृत्‍यु का विषय है! यह अत्यंत गंभीर है! जिस क्षण मेरे वचन उच्‍चारित होते हैं, उस क्षण मैं जो करना चाहता हूँ वह पहले ही सच हो चुका होता है। ये सभी वचन मेरे पुत्र के माध्‍यम से कहे जाने चाहिएं। तुम लोगों में से किसने इस विषय पर गंभीरतापूर्वक विचार किया है? और किस तरह मैं इसे स्‍पष्‍ट कर सकता हूँ? हर समय भयभीत और घबराये हुए न रहा करो। क्‍या मैं सचमुच ऐसा हूँ जिसे दूसरो की भावनाओं का कोई लिहाज नहीं? क्‍या मैं यूं ही ऐसे लोगों को त्‍याग दूंगा जिन्‍हें मैं अनुमोदित करता हूँ? जो भी मैं करता हूँ वह सिद्धांत से करता हूँ। जो वाचा स्‍वयं मैंने बांधी है मैं उसे ऐसे ही नहीं तोडूंगा; मैं अपनी स्‍वयं की योजना को भंग नहीं करूंगा। मैं तुम लोगों जैसा सरलमति नहीं हूँ। मेरा कार्य एक महान बात है; यह ऐसी बात है जो कोई भी मनुष्‍य नहीं कर सकता। मैंने कहा था कि मैं धार्मिक हूँ, और मैं उनके प्रति प्रेम हूँ जो मुझसे प्रेम करते हैं। क्‍या तुम लोग इसे सच नहीं मानते? तुम निरंतर गलतफहमियां पाले रहते हो! अगर तुम्‍हारा अंत:करण हर बात को लेकर शुद्ध है तो तुम अब भी क्‍यों भयभीत हो? यह सब इसलिये है क्‍योंकि तुमने स्‍वयं को बांध लिया है। मेरे पुत्र! मैंने तुम्‍हें कई बार स्‍मरण कराया कि उदास न रहो और अश्रु न बहाओ, और मैं तुम्‍हें त्‍यागूंगा नहीं। क्‍या तुम अभी भी मुझ पर भरोसा नहीं कर पाते? मैं तुम्‍हें थामे रहूँगा और छोडूंगा नहीं। मैं तुम्‍हें सदैव अपने प्रेम के आलिंगन में रखूंगा। मैं तुम्‍हारी देखभाल करूंगा, तुम्‍हारी रक्षा करूंगा, और हर बात में तुम्‍हें प्रकाश और परिज्ञान दूंगा ताकि तुम देख सको कि मैं तुम्‍हारा पिता, तुम्‍हारा सहारा हूँ। मैं जानता हूँ कि तुम सदा यह सोचते रहते हो कि किस तरह तुम अपने पिता के कंधो को बोझ हल्‍का कर सको। यह बोझ मैंने तुम्‍हें दिया है। इसे हटाने का प्रयास न करो! आज कितने हैं ऐसे जो मेरे प्रति निष्‍ठावान रह सकते हैं? मैं उम्‍मीद करता हूँ कि तुम अपना प्रशिक्षण तीव्रता से ले सको और मेरे हृदय को संतुष्‍ट करने के लिए तेज़ी से विकसित हो सको। पिता, पुत्र के लिए दिन-रात श्रम करता है, तो पुत्र को भी पिता की प्रबंधन योजना पर हर मिनट, हर सेकंड विचार करना चाहिए। यह मेरे साथ वह अग्रसक्रिय सहयोग है जिसकी मैं बात किया करता था।

यह सब मेरा ही किया हुआ है। मैं जिन लोगों का आज उपयोग करता हूँ उन पर बोझ डालूंगा और उन्‍हें बुद्धिमत्‍ता दूंगा, ताकि जो वे करें वह सब मेरी इच्‍छा के अनुरूप हो, जिससे मेरा राज्‍य साकार होगा, और एक नया स्‍वर्ग तथा पृथ्‍वी प्रकट होगी। जिन लोगों का मैं उपयोग नहीं करता वे पूरी तरह से विपरीत होते हैं। बिल्‍कुल भी यह जाने बिना कि बोझ क्‍या होता है, वे निरंतर स्‍तब्‍धता में रहते हैं, वे भोजन करने के बाद सोते हैं, और सोने के पश्‍चात भोजन करते हैं। ऐसे लोग पवित्र आत्‍मा के कार्य से विहीन हैं और मेरी कलीसिया से यथाशीघ्र निकाल दिए जाने चाहिएं। अब मैं दर्शन के पहलू के कुछ विषयों को सूचित करूंगा: कलीसिया, राज्‍य की पूर्व शर्त है। कलीसिया का एक हद तक निर्माण होने के पश्‍चात ही लोग राज्‍य में प्रवेश कर सकते हैं। (यदि मैने वचन न दिया हो तो) कोई भी राज्‍य में सीधे प्रवेश नहीं कर सकता। कलीसिया पहला कदम है, जबकि राज्‍य मेरी प्रबंधन योजना का उद्देश्‍य है। एक बार लोग राज्‍य में प्रवेश कर जाएं तो सभी बातें साकार होने लगेंगी और भयभीत होने के लिए कुछ न रहेगा। इस समय, केवल मेरे पहिलौठे पुत्रों और मैंने ही राज्‍य में प्रवेश किया है और सभी राष्‍ट्रों तथा लोगों को शासित करना प्रारंभ किया है। अर्थात, मेरा राज्‍य एक व्‍यवस्‍था में आना प्रारंभ हुआ है, और जो भी राजा या मेरी प्रजा होंगे उसकी घोषणा सार्वजनिक तौर पर की दी गई है। भविष्‍य की घटनायें तुम लोगों को क्रमश: तथा सुव्‍यवस्थित रूप से बता दी जाएंगी। तुम्‍हें बहुत अधिक उ‍द्विग्‍न और चिंतित नहीं होना चाहिए। जो भी वचन मैंने तुमसे कहे क्‍या वे तुम्‍हें स्‍मरण हैं? यदि तुम वाकई मेरे लिए हो, तो मैं तुमसे सत्‍यतापूर्वक बात करूंगा। जहां तक धोखा और कुटिलता को अमल में लाने वालों का प्रश्‍न है, बदले में मैं भी उनके साथ लापरवाही से व्यवहार करूँगा और उन्‍हें स्पष्ट रूप से यह देखने दूँगा कि वह कौन है जो इस तरह नष्‍ट होगा!


अध्याय 78



मैं पहले कह चुका हूँ कि यह कार्य मेरे द्वारा किया जाता है, किसी मानव के द्वारा नहीं। मेरे साथ, सब कुछ निश्चिन्त और आनंदमय है, लेकिन तुम लोगों के साथ चीज़ें बहुत अलग होती हैं और तुम जो भी करते हो वह बेहद मुश्किल होता है। जिस चीज़ को भी मैं स्वीकार करता हूँ वह निश्चित रूप से मेरे द्वारा पूरी की जाएगी, और जिस व्यक्ति को भी मैं स्वीकार करता हूँ वह मेरे द्वारा सिद्ध किया जाएगा। हे मनुष्यों—मेरे कार्य में दख़ल मत करो! तुम सभी को जिस बात पर ध्यान देने की ज़रूरत है, वह है मेरे नेतृत्व का पालन करना, जो कुछ मुझे प्रिय है उसे करना, वह सब जिससे मुझे नफ़रत है उसे अस्वीकार कर देना, पाप से खुद को दूर खींच लेना, और मेरे प्रेम भरे आलिंगन में स्वयं को झोंक देना। मैं तुम लोगों के सामने न डींगे हाँक रहा हूँ, न ही मैं अतिशयोक्ति कर रहा हूँ। सच वास्तव में ऐसा ही है। अगर मैं कहता हूँ कि मैं दुनिया को नष्ट करने जा रहा हूँ, तो तुम लोगों की पलक झपकते ही, दुनिया राख में बदल जाएगी। तुम सब अक्सर बहुत चिंतित होते हो और अपने ही बोझ को बढ़ाते हो, तुम लोगों को यह डर लगता है कि मेरे वचन खाली हैं, इसलिए तुम सभी मेरे लिए "बच निकलने का रास्ता तलाशने" की कोशिश करते हो। अंधों! मूर्खों! तुम्हें खुद अपने मोल का भी पता नहीं है और तुम मेरे सलाहकार बनने की कोशिश करते हो। क्या तुम योग्य हो? दर्पण में एक बार ठीक से देखो!

मैं तुम्हें बता दूँ! भीरू लोगों को उनकी भीरुता के लिए ताड़ित किया जाना चाहिए, जबकि सर्वोच्च आस्था वाले अपने विश्वास के लिए आशीर्वाद अर्जित करेंगे। स्पष्ट कहा जाए तो, अब सबसे महत्वपूर्ण मुद्दा "विश्वास" का है। जब तुम सभी को दिए जाने वाले आशीर्वाद अभी प्रकट नहीं किये गए हैं, तो इस समय तुम्हें मेरे लिए अपना सब कुछ लगा देने की ज़रूरत है। तथाकथित "धन्य होना" और "आपदा से पीड़ित होना" इसी पहलू को संदर्भित करते हैं। मेरे पुत्रों! क्या मेरे वचन अभी भी तुम्हारे दिल में खुदे हुए हैं? "जो ईमानदारी से मेरे लिए स्वयं को खपाता है, मैं निश्चित रूप से तुझे बहुत आशीष दूँगा।" आज, क्या तुम हक़ीकत में उस अर्थ को समझते हो जो इसके भीतर निहित है? मैं खाली वचनों को नहीं बोलता; अब से कुछ भी छिपा नहीं रहेगा। कहने का तात्पर्य यह है कि जो चीज़ें पहले मेरे वचनों में छिपी हुई थीं, वे अब तुम सभी को एक-एक करके, बिलकुल कुछ भी छिपाए बिना, बता दी जाएँगी। इसके अलावा, प्रत्येक वचन मेरा असली अभिप्राय होगा, यह बताने की आवश्यकता नहीं है कि मुझसे छिपे हुए सभी लोगों, घटनाओं और चीज़ों को आसानी से उजागर कर दिया जाएगा और मेरे लिए यह मुश्किल न होगा। मैं जो कुछ भी करता हूँ, उसमें मेरी सामान्य मानवता का पहलू निहित है, और उसमें मेरी पूर्ण दिव्यता का पहलू भी है। क्या तुम लोग वास्तव में इन वचनों की स्पष्ट समझ रखते हो? यही कारण है कि मैं दोहराना जारी रखता हूँ: बहुत जल्दबाज़ी में मत पड़ो। किसी व्यक्ति या चीज़ को प्रकट करना मेरे लिए मुश्किल नहीं है, और इसके लिए हमेशा एक समय होता है। क्या ऐसा नहीं है? बहुत-से लोगों ने मेरे सामने अपने सच्चे स्वरूप को उजागर कर दिया है। चाहे वे लोमड़ी, या कुत्ते या भेड़िये के स्वरूप हों, वे सब उस निश्चित समय पर अपना सच्चा रूप प्रकट करते हैं जिसे मैं निर्धारित करता हूँ, क्योंकि जो कुछ भी मैं करता हूँ वह मेरी योजना का हिस्सा होता है। इस मुद्दे पर तुम्हारी समझ स्पष्ट होनी चाहिए!

क्या तुम वास्तव में समझते हो कि "वह समय बहुत दूर नहीं है" किस सन्दर्भ में कहा जाता है? अतीत में, तुमने हमेशा समझा था कि यह मेरे दिन को संदर्भित करता था, लेकिन तुम सब मेरे वचनों का अर्थ अपनी ही अवधारणाओं के आधार पर निकालते रहे हो। मैं तुम्हें बता दूँ! अब से कोई भी जो मेरे वचनों की गलत विवेचना करता है, निस्संदेह एक बेतुका व्यक्ति है! इस वचन को कि "समय बहुत दूर नहीं है" मैंने तुम सब के लिए आशीर्वादों का आनंद लेने के दिनों के सन्दर्भ में कहा था, अर्थात वह दिन जब सभी दुष्ट आत्माओं को नष्ट कर दिया जाएगा और मेरी कलीसिया से उन्हें बाहर निकाल दिया जाएगा, चीज़ों को करने के सभी मानवीय तरीकों को अस्वीकार कर दिया जाएगा, और इसके अलावा यह वचन उन दिनों को संदर्भित करता है जब सभी महान आपदाएँ उतर आएँगी। इसे याद रखना! यह "सभी महान आपदाओं" के बारे में है, और अब आगे से इसे गलत मत समझना। मेरी महान आपदाएँ मेरे हाथों से सारी दुनिया पर एक साथ उतरेंगी। जिन लोगों ने मेरे नाम को प्राप्त किया है उन्हें आशीर्वाद मिलेगा और निश्चित रूप से उन्हें यह पीड़ा नहीं सहनी होगी। क्या तुम्हें अब भी याद है? क्या मैंने जो कहा उसके बारे में तुम स्पष्ट हो? जब मैं बोलता हूँ तो वही वो समय है जब मैं कार्य करना शुरू करता हूँ (बड़ी आपदाएँ इसी क्षण में आती हैं)। तुम लोग मेरे इरादों को वास्तव में नहीं समझते हो। क्या तुम लोग यह समझते हो कि मैं तुम सब से ऐसी सख्त माँगें क्यों करता हूँ और तुम्हारी ओर कोई भी रियायत क्यों नहीं दिखाता हूँ? ठीक जब अंतरराष्ट्रीय स्थिति तनावपूर्ण होती है और जब चीन के भीतर (तथाकथित) सत्ताधारी लोग सभी तैयारियाँ कर रहे हैं, यही वो सटीक समय भी है जब एक टाइम बम फटने वाला है। सात राष्ट्रों से सच्चे मार्ग की तलाश करने वाले लोग, कीमत की परवाह किये बगैर, बाँध तोड़कर बहते पानी के सैलाब की तरह चीन में आएँगे। कुछ मेरे द्वारा चुने गये हैं, अन्य मेरी सेवा करने के लिए हैं, लेकिन उनमें से कोई भी ज्येष्ठ पुत्र नहीं है। यह मेरे द्वारा किया जाता है! यह तब किया गया था जब मैंने दुनिया बनाई थी। अपनी मानवीय अवधारणाओं से मुक्ति पाओ। यह मत सोचो कि मैं निरर्थक बातें कर रहा हूँ! मैं जो सोचता हूँ, वही मैंने किया है। मेरी योजना भी ऐसी है जो मैंने पहले ही पूरी कर ली है। क्या तुम इस बात पर स्पष्ट हो?

हर मामले में सब कुछ मेरे विचारों और मेरी योजना पर निर्भर करता है। मेरे पुत्र! मैंने तुम्हें तुम्हारी खातिर चुना है और इसके अलावा, इसलिए भी कि मैं तुमसे प्यार करता हूँ। जो भी अपने विचार में अवज्ञा करने की, या एक ईर्ष्यालु दिल को पालने की हिम्मत करता है, वह मेरे अभिशाप और दहन से मर जाएगा। इसमें मेरे राज्य के प्रशासनिक आदेश शामिल हैं क्योंकि आज राज्य बन चुका है। लेकिन मेरे पुत्र, तुम्हें सावधान रहना होगा और इसे एक तरह की पूंजी के रूप में नहीं लेना चाहिए। तुम्हें परम पिता के दिल का ख़याल करना चाहिए और इसके माध्यम से, उसके श्रमसाध्य प्रयासों की सराहना करनी चाहिए। इससे, मेरे पुत्र को यह समझना चाहिए कि मैं किस प्रकार के व्यक्ति से सबसे ज्यादा प्यार करता हूँ, किस तरह के व्यक्ति को दूसरे स्थान पर प्यार करता हूँ, किस प्रकार के व्यक्ति से मुझे सबसे ज्यादा नफ़रत है, और किस प्रकार के व्यक्ति से मैं घृणा करता हूँ। खुद पर दबाव बढ़ाते न जाओ। तुम्हारा जो भी स्वभाव है, वह मेरे द्वारा पहले से ही व्यवस्थित किया गया था और मेरे दिव्य स्वभाव के एक पहलू का एक प्रकटन है। अपनी ग़लतफ़हमियों को दूर फेंक दो! मैं तुम्हारे प्रति नफ़रत नहीं पालता हूँ। मुझे यह कैसे कहना चाहिए? क्या तुम अभी भी नहीं समझते हो? क्या तुम अभी भी अपने भय से बाधित हो? कौन वफ़ादार है, कौन भावुक है, कौन ईमानदार है, कौन धोखेबाज़ है—मैं यह सब जानता हूँ, क्योंकि जैसा कि मैंने पहले कहा है, मैं संतों की स्थिति को अपनी हथेली की तरह जानता हूँ।

मेरी दृष्टि में, सब कुछ लंबे समय से पूरा और प्रकट हो चुका है (मैं वह परमेश्वर हूँ जो लोगों के अंतरतम हृदय की जाँच करता है। यह सिर्फ़ तुम लोगों को मेरी सामान्य मानवता का पहलू दिखाने के लिए है, बस बात इतनी ही है), लेकिन तुम्हारी दृष्टि में यह छिपा हुआ और अपूर्ण है। यह सब इसलिए है क्योंकि तुम सब मुझे नहीं जानते हो। सब कुछ मेरे हाथों में है, सब कुछ मेरे पैरों के तले है, और मेरी आँखें सब कुछ जाँच लेती हैं; मेरे न्याय से कौन बच सकता है? जो लोग अशुद्ध हैं, जिनके पास छिपाने के लिए चीजें हैं, जो मेरी पीठ के पीछे आकलन करते हैं, जिनके दिलों में प्रतिरोध होता है, इत्यादि—उन सभी लोगों को जो मेरी दृष्टि में बहुमूल्य नहीं हैं, मेरे सामने घुटने टेककर खुद को बोझ से मुक्त कर लेना चाहिए। शायद यह सुनने के बाद, कुछ लोग ज़रा प्रेरित होंगे, जबकि अन्य लोग विश्वास नहीं करेंगे कि यह बात इतनी गंभीर है। मैं तुम सभी को सावधान कर दूँ! जो बुद्धिमान हैं, वे जल्द ही पश्चाताप करें! यदि तुम मूर्ख हो, तो बस प्रतीक्षा करो! देखो कि समय आने पर कौन आपदा का सामना करेगा!

स्वर्ग अभी भी मूलभूत स्वर्ग है और पृथ्वी अभी भी मूलभूत पृथ्वी है, लेकिन मेरी दृष्टि में स्वर्ग और पृथ्वी पहले ही बदल चुके हैं और वे वो स्वर्ग और पृथ्वी नहीं हैं जो वे पहले हुआ करते थे। स्वर्ग किसे संदर्भित करता है? क्या तुम जानते हो? और आज का स्वर्ग किसे संदर्भित कर रहा है? अतीत के स्वर्ग ने किसे संदर्भित किया? मैं तुम सभी को यह बता दूँ: अतीत के स्वर्ग का सम्बन्ध उस परमेश्वर से था जिस पर तुम सब ने विश्वास किया गया था, लेकिन जिसे किसी ने देखा नहीं था, और यह वो परमेश्वर था जिस पर लोग खरी ईमानदारी से विश्वास करते थे (क्योंकि वे उसे नहीं देख पाते थे), जबकि आज का स्वर्ग मेरी सामान्य मानवता के साथ-साथ मेरी पूर्ण दिव्यता को संदर्भित करता है, यानी, स्वयं व्यावहारिक परमेश्वर को। यह वही परमेश्वर है, तो फिर मैं क्यों कहता हूँ कि मैं नया स्वर्ग हूँ? यह सब मनुष्यों की अवधारणाओं की ओर निर्देशित है। आज की धरती यह बताती है कि तुम सब कहाँ स्थित हो। अतीत की धरती में एक ऐसा स्थान नहीं था जो पवित्र हो, जबकि जिन स्थानों पर तुम लोग आज जाते हो वे पवित्र होने के रूप में अलग से माने जाते हैं, यही कारण है कि मैं कहता हूँ कि यह एक नई पृथ्वी है। यहाँ "नई" का मतलब "पवित्र" है। नया स्वर्ग और नई पृथ्वी अब पूरी तरह से वास्तविकता बन चुके हैं। क्या तुम लोग इस बारे में स्पष्ट हो? मैं तुम लोगों पर सभी रहस्यों को, पृष्ठ दर पृष्ठ, प्रकट कर दूँगा। जल्दबाज़ी मत करो, और अधिक बड़े रहस्यों को तुम सभी के सामने प्रकट किया जाएगा!

अंधे! अज्ञानी! बेकार कचरे के ढेर! तुम मेरी सामान्य मनुष्यता को मेरी पूर्ण दिव्यता से अलग करते हो! क्या तुम लोग नहीं देखते कि यह मेरे विरुद्ध पाप है? इतना ही नहीं, यह ऐसी चीज़ है, जिसे क्षमा करना कठिन है! व्यावहारिक परमेश्वर आज तुम लोगों के मध्य आया है, फिर भी तुम लोग मेरे केवल एक पक्ष—मेरी सामान्य मनुष्यता—को जानते हो और तुम सबने मेरा वह पक्ष तो बिलकुल नहीं देखा है, जो पूर्ण रूप से दिव्य है। क्या तुम यह सोचते हो कि मैं यह जानता नहीं कि कौन मेरी पीठ पीछे मुझे धोखा देने का प्रयास करता है? मैं तुम्हारी आलोचना नहीं कर रहा; मात्र यह देख रहा हूँ कि तुम किस स्तर तक जा सकते हो और तुम्हारा अंतिम हश्र क्या होगा। मेरे वचन लाखों की संख्या में कहे गए हैं, फिर भी तुम लोगों ने कई बुरी बातें की हैं। तुम मुझे बार-बार छलने का प्रयास क्यों करते हो? सावधान रहो कि कहीं अपना जीवन न खो बैठो! यदि तुम मेरे क्रोध को एक निश्चित स्तर तक भड़काते हो, तो मैं तुम पर कोई दया नहीं दिखाऊँगा और तुम धक्के मारकर बाहर निकाल दिए जाओगे। मैं इस बात पर ध्यान नहीं दूँगा कि तुम पहले कैसे थे, कि क्या तुम निष्ठावान या उत्साही थे, कि तुम कितना दौड़े-भागे, तुमने खुद को मेरे लिए कितना खपाया; मैं इन चीज़ों को बिलकुल नहीं देखूँगा। अब तुम्हें केवल मुझे उकसाने भर की जरूरत है, और मैं तुम्हें अथाह गड्ढे में फेंक दूँगा। कौन अभी भी मुझसे छल करने की कोशिश करने का साहस करता है? इसे याद रखो! अब से मैं जब भी क्रोधित होऊँगा, फिर चाहे वह कोई भी क्यों न हो, मैं तुरंत तुम्हें धो डालूँगा, ताकि भविष्य में कोई मुसीबत न हो और ताकि मुझे तुम्हें और न देखना पड़े। यदि तुम मेरी अवहेलना करते हो, तो मैं तुरंत तुम्हारी ताड़ना करूँगा। क्या तुम लोग इसे ध्यान में रखोगे? तुम लोगों में से जो होशियार हैं, उन्हें तुरंत पश्चात्ताप करना चाहिए।

आज—अर्थात् अभी—मैं कुपित हूँ। तुम सभी लोगों को मेरे प्रति निष्ठावान होना चाहिए और अपना पूरा अस्तित्व मुझे सौंप देना चाहिए। तुम्हें अब और देर नहीं करनी चाहिए। यदि तुम मेरे वचनों पर ध्यान नहीं देते, तो मैं अपना हाथ आगे बढ़ाकर तुम्हें मार डालूँगा। ऐसा करके मैं सबको अपने से अवगत करा दूँगा; आज के दिन मैं सभी के प्रति कुपित और प्रतापी हूँ (जो मेरे न्याय से भी अधिक कठोर है)। मैंने इतने सारे वचन कहे हैं, लेकिन तुम लोगों ने बिलकुल भी प्रतिक्रिया नहीं की; क्या तुम वास्तव में इतने मंदबुद्धि हो? मुझे नहीं लगता कि तुम हो। यह तुम लोगों के भीतर का पुराना शैतान है, जो शरारत कर रहा है। क्या तुम लोग इसे स्पष्ट रूप से देखते हो? आमूलचूल परिवर्तन लाने की शीघ्रता करो! आज, पवित्र आत्मा का कार्य इस स्तर तक प्रगति कर चुका है; क्या तुम लोगों ने इसे नहीं देखा है? मेरा नाम घर-घर में, सभी राष्ट्रों में और सभी दिशाओं में फैलेगा और दुनिया भर में वयस्कों और बच्चों के मुख से समान रूप से पुकारा जाएगा; यह एक परम सत्य है। मैं स्वयं अद्वितीय परमेश्वर हूँ, इसके अतिरिक्त मैं परमेश्वर का एकमात्र प्रतिनिधि हूँ। इतना ही नहीं, मैं, देह की समग्रता के साथ परमेश्वर की पूर्ण अभिव्यक्ति हूँ। जो कोई मेरा सम्मान न करने का साहस करता है, जो कोई अपनी आँखों में प्रतिरोध प्रदर्शित करने का साहस करता है, और जो कोई मेरे विरुद्ध अवज्ञा के शब्द बोलने की धृष्टता करता है, वह निश्चित रूप से मेरे शापों और कोप से मारा जाएगा (मेरे कोप के कारण शाप दिए जाएँगे)। इतना ही नहीं, जो कोई मेरे प्रति निष्ठावान अथवा संतानोचित नहीं होता, और जो कोई मुझसे चालबाज़ी करने का प्रयास करता है, वह निश्चित रूप से मेरी घृणा से मर जाएगा। मेरी धार्मिकता, प्रताप और न्याय सदा-सदा के लिए कायम रहेंगे। पहले मैं प्रेममय और दयालु था, परंतु यह मेरी पूरी दिव्यता का स्वभाव नहीं है; केवल धार्मिकता, प्रताप और न्याय ही मेरे, स्वयं पूर्ण परमेश्वर के, स्वभाव में शामिल हैं। अनुग्रह के युग में मैं प्रेममय और दयालु था। जो कार्य मुझे पूरा करना था, उसके कारण मुझमें प्रेममय-कृपालुता और दयालुता थी; उसके बाद ऐसी चीज़ों की कोई आवश्यकता न रही (और तबसे कोई भी नहीं रही है)। यह सब धार्मिकता, प्रताप और न्याय है और यह मेरी सामान्य मानवता के साथ जुड़ी मेरी पूर्ण दिव्यता का संपूर्ण स्वभाव है।

जो लोग मुझे नहीं जानते, वे अथाह गड्ढे में नष्ट हो जाएँगे, जबकि जो लोग मेरे बारे में निश्चित हैं, वे हमेशा जिएँगे और उनकी मेरे प्रेम के अंतर्गत देखभाल और सुरक्षा की जाएगी। जिस क्षण मैं एक शब्द भी बोलता हूँ, पूरा ब्रह्मांड और पृथ्वी के छोर काँपने लगते हैं। कौन मेरे वचन सुनकर भय से नहीं काँप उठेगा? कौन खुद को मेरे सम्मान में उमड़ने से रोक सकता है? और कौन मेरे कर्मों से मेरी धार्मिकता और प्रताप को जानने में अक्षम है? और कौन मेरे कर्मों में मेरी सर्वशक्तिमत्ता और बुद्धिमता नहीं देख सकता? जो कोई भी ध्यान नहीं देता, वह निश्चित रूप से मर जाएगा। ऐसा इसलिए है, क्योंकि जो ध्यान नहीं देते, वे ऐसे लोग हैं जो मेरा प्रतिरोध करते हैं और मुझे नहीं जानते; वे प्रधान दूत हैं और सर्वाधिक निरंकुश हैं। अपने आप को जाँचो : जो कोई निरंकुश, दंभी, उद्धत और अभिमानी है, वह निश्चित रूप से मेरी घृणा का पात्र है, और वह नष्ट होने के लिए बाध्य है!

अब मैं अपने राज्य की प्रशासनिक आज्ञाओं की घोषणा करता हूँ : सभी चीज़ें मेरे न्याय के अंतर्गत हैं, सभी चीज़ें मेरी धार्मिकता के अंतर्गत हैं, सभी चीज़ें मेरे प्रताप के अंतर्गत हैं, और मैं अपनी धार्मिकता सब पर लागू करता हूँ। जो यह कहते हैं कि वे मुझमें विश्वास रखते हैं परंतु गहराई में मेरा खंडन करते हैं, या जिनके हृदयों ने मेरा त्याग कर दिया है, वे निकाल बाहर किए जाएँगे—परंतु सब मेरे यथोचित समय पर। जो मेरे बारे में व्यंग्यात्मक ढंग से बात करते हैं, परंतु इस तरह से कि दूसरों के ध्यान में न आए, वे तुरंत मृत्यु को प्राप्त होंगे (वे आत्मा, देह और मन से नष्ट हो जाएँगे)। जो लोग मेरे प्रियजनों पर अत्याचार करते हैं अथवा उनसे रूखा व्यवहार करते हैं, मेरे कोप द्वारा उनका तत्काल न्याय किया जाएगा। इसका अर्थ है कि जो मेरे प्रियजनों के प्रति ईर्ष्यालु हैं, और जो मुझे अधार्मिक समझते हैं, उन्हें न्याय किए जाने के लिए मेरे प्रियजनों को सौंप दिया जाएगा। जो सभ्य, सरल और ईमानदार हैं (वे भी, जिनमें बुद्धिमत्ता की कमी है), और जो मेरे साथ एकचित्त होकर ईमानदारी से व्यवहार करते हैं, वे सभी मेरे राज्य में रहेंगे। जो लोग प्रशिक्षण से नहीं गुज़रे—यानी ऐसे ईमानदार लोग, जिनमें बुद्धिमत्ता और अंतर्दृष्टि का अभाव है—उन्हें मेरे राज्य में सामर्थ्य प्राप्त होगा। हालाँकि उन्हें भी निपटाया और तोड़ा गया है। वे प्रशिक्षण से नहीं गुज़रे, यह परम तथ्य नहीं है। बल्कि इन्हीं चीज़ों के माध्यम से मैं सभी को अपनी सर्वशक्तिमत्ता और अपनी बुद्धिमत्ता दिखाऊँगा। मैं उन सभी को निकाल बाहर करूँगा, जो अभी भी मुझ पर संदेह करते हैं; मैं उनमें से किसी एक को भी नहीं चाहता (मैं उन लोगों से घृणा करता हूँ, जो ऐसे समय में भी मुझ पर संदेह करते हैं)। उन कर्मों के माध्यम से, जो मैं पूरे ब्रह्मांड में करता हूँ, मैं ईमानदार लोगों को अपने कार्य की अद्भुतता दिखाऊँगा, जिससे उनकी बुद्धिमत्ता, अंतर्दृष्टि और विवेक में वृद्धि होगी। मैं अपने अद्भुत कर्मों के परिणामस्वरूप धोखेबाज लोगों को एक ही पल में नष्ट कर दूँगा। मेरा नाम सबसे पहले स्वीकार करने वाले सभी ज्येष्ठ पुत्र (यानी वे पवित्र और निष्कलंक, ईमानदार लोग) ही सबसे पहले राज्य में प्रवेश करेंगे और मेरे साथ सभी राष्ट्रों और सभी लोगों पर शासन करेंगे, और राज्य में राजाओं की तरह राज करेंगे तथा सभी राष्ट्रों और सभी लोगों का न्याय करेंगे (यह राज्य में सभी ज्येष्ठ पुत्रों को संदर्भित करता है, किसी और को नहीं)। सभी राष्ट्रों और सभी लोगों में से जिनका न्याय हो चुका है और जो पश्चात्ताप कर चुके हैं, वे मेरे राज्य में प्रवेश करेंगे और मेरे लोग बन जाएँगे, जबकि जो जिद्दी हैं और जिन्हें पछतावा नहीं है, वे अथाह गड्ढे में फेंक दिए जाएँगे (हमेशा के लिए नष्ट होने हेतु)। राज्य में न्याय अंतिम होगा, और यह दुनिया की मेरी ओर से पूरी सफ़ाई होगी। उसके पश्चात् कोई अन्याय, दुःख, आँसू या आहें नहीं होंगी, और यहाँ तक कि कोई दुनिया भी नहीं रहेगी। सब-कुछ मसीह की अभिव्यक्ति होगा, और सब मसीह का राज्य होंगे। ऐसी महिमा होगी! ऐसी महिमा होगी!


अध्याय 80


प्रबुद्ध और रोशन होने के लिए हर किसी को मेरे साथ वास्तविक संवाद की आवश्यकता होती है; इसके अलावा, केवल इसके माध्यम से आध्यात्मिक जगत से सम्बन्धित भावना शांत हो सकती है। अन्यथा, इसे शांति नहीं होगी। अब तुम लोगों की सबसे गंभीर बीमारी मेरी सामान्य मानवता को मेरी पूर्ण दिव्यता से अलग कर देना है; इसके अलावा, तुममें से अधिकांश लोग मेरी सामान्य मानवता पर ज़ोर देते हैं, मानो कि वे कभी जानते ही नहीं कि मेरे पास पूर्ण दिव्यता भी है। यह मुझे तिरस्कृत करता है! क्या तुम जानते हो? तुम लोगों की बीमारी इतनी गंभीर है कि यदि तुम जल्दी नहीं करते हो और ठीक नहीं होते हो, तो तुम मेरे हाथों मारे जाओगे। मेरे सामने तुम एक तरह से व्यवहार करते हो (एक सम्माननीय व्यक्ति के रूप में दिखाई देना; विनम्र और धैर्यवान), लेकिन मेरी पीठ के पीछे तुम पूरी तरह से अलग व्यवहार करते हो (पूरी तरह से पाखंडी, लम्पट और असंयमित, अपनी मनमानी करते हुए, गुट बनाते हुए, स्वतंत्र राज्य स्थापित करते हुए, मुझे धोखा देने की इच्छा रखते हुए), तुम अंधे हो! अपनी आँखों को खोलो जो शैतान द्वारा भ्रमित की गई हैं! मैं वास्तव में कौन हूँ, यह देखो! तुम्हें कोई शर्म नहीं है! तुम नहीं जानते कि मेरे कार्य आश्चर्यजनक होते हैं! तुम मेरी सर्वशक्तिमत्ता के बारे में नहीं जानते हो! किसके बारे में यह कहा जाएगा कि वह मसीह की सेवा करता है फिर भी बचाया नहीं गया है? तुम नहीं जानते कि तुम कौन सी भूमिका अदा कर रहे हो! तुम वास्तव में मेरे सामने वेश बदल कर आते हो अपनी मनोहरता को दिखाते हुए, कैसे कमबख्त हो! मैं तुम्हें अपने घर से बाहर धकेल दूँगा, मैं इस प्रकार के व्यक्ति का उपयोग नहीं करता क्योंकि मैंने उसे पूर्वनियत नहीं किया था न ही उसे चुना था।

मैं जो कहता हूँ, वही करता हूँ, जो बुराई करते हैं उन्हें डरना नहीं चाहिए। मैं किसी भी व्यक्ति के साथ अन्याय नहीं करता हूँ। मैं हमेशा अपनी योजना के अनुसार कार्य करता हूँ, मेरी धार्मिकता के अनुरूप व्यवहार करता हूँ। चूँकि जो लोग बुराई करते हैं, वे सृष्टि के निर्माण से ही शैतान के वंशज हैं, मैंने उन्हें नहीं चुना, यही अर्थ है इस कहावत का कि "तेंदुए अपने धब्बे नहीं बदलते हैं।" उन मुद्दों पर जो मानवजाति की समझ में नहीं आते हैं, सब कुछ स्पष्ट हो गया है और मेरे लिए कुछ भी छिपा हुआ नहीं है। शायद तुम कुछ लोगों की आँखों से थोड़ा छिपा सकते हो, थोड़े-बहुत लोगों का भरोसा हासिल कर सकते हो, लेकिन मेरे साथ यह करना इतना आसान नहीं है। अंत में तुम मेरे न्याय से बच नहीं सकते हो। मानवजाति की नज़र सीमित होती है, और ऐसा माना जाता है कि उन लोगों के पास भी कुछ कौशल है जो वर्तमान स्थिति के एक छोटे से हिस्से को ही समझ पाते हैं। मेरे लिए सब कुछ सुचारू रूप से आगे बढ़ता जाता है, कुछ भी मेरे रास्ते में बिलकुल नहीं आता है, क्योंकि सब कुछ मेरे नियंत्रण और मेरी व्यवस्था में होता है। कौन मेरे नियंत्रण के प्रति समर्पित न होने की हिम्मत करेगा! मेरे प्रबंधन में बाधा डालने की हिम्मत कौन करेगा! कौन मेरे प्रति निष्ठाहीन संतानोचित न होने का साहस करेगा! मुझे कुछ ऐसा बताने की हिम्मत कौन करेगा जो सच न हो, बल्कि झूठ का एक पुलिंदा हो! उनमें से कोई भी मेरे क्रुद्ध हाथों से बच नहीं पाएगा। यदि तुम अब हार मान भी चुके हो, और तुम ताड़ना पाने के लिए और अथाह गड्ढे में प्रवेश करने के लिए तैयार हो, तो भी मैं तुम्हें आसानी से नहीं छोडूँगा। मुझे तुम्हें अथाह गड्ढे से पुनः निकाल लाना होगा ताकि तुम एक बार फिर मेरी क्रोधपूर्ण सजा (चरम सीमा की नफ़रत) के अधीन हो जाओ, यह देखना होगा कि तुम कहाँ भागते हो। जिस चीज़ से मैं सबसे ज्यादा नफ़रत करता हूँ वह मेरी सामान्य मानवता को मेरी पूर्ण दिव्यता से अलग करना है।

जो मेरे प्रति वफ़ादार हैं वे धन्य हैं, अर्थात वे लोग धन्य हैं जो वास्तव में मुझे ऐसे परमेश्वर स्वयं के रूप में पहचानते हैं जो मानव हृदय की बारीकी से जाँच करता हो, और मैं निश्चित रूप से तुम्हारे लिए आशीषों को कई गुना बढ़ा दूँगा, जिससे तुम लोग हमेशा के लिए मेरे राज्य में अच्छे आशीषों का आनंद लोगे। शैतान को शर्मिंदा करने का यह सबसे प्रभावी तरीका भी है। बहरहाल, बहुत अधीर या चिंतित न हो, हर बात के लिए मैंने एक समय निर्धारित किया है। यदि मेरा पूर्वनिर्धारित समय अभी नहीं आया है, भले ही पल भर ही बाक़ी हो, मैं कार्य नहीं करूँगा। मैं सटीक रूप से और एक लय में कार्य करता हूँ, अकारण कार्य नहीं करता। मानव जाति के लिए मैं चिंतित नहीं हूँ, ताइ पर्वत की तरह स्थिर हूँ, लेकिन क्या तुम नहीं जानते हो कि मैं ही सर्वशक्तिमान परमेश्वर स्वयं हूँ? बहुत अधीर मत बनो, सब कुछ मेरे हाथों में है। सब कुछ बहुत समय से तैयार हो रखा है, वे सारी चीज़ें मेरी सेवा करने के लिए अधीर हैं। पूरी ब्रह्मांडीय दुनिया बाहर से उथल-पुथल दिखती है, लेकिन मेरे परिप्रेक्ष्य से यह सुव्यवस्थित है। मैंने तुम सब के लिए जो तैयार किया है वह केवल तुम लोगों के आनंद के लिए है, क्या तुम्हें इसका एहसास है? मेरे प्रबंधन में अपना दख़ल मत डालो, सभी लोगों और सभी राष्ट्रों को मैं अपने कार्यों से अपनी सर्वशक्तिमत्ता को देखने दूँगा, और मेरे अद्भुत कृत्यों के लिए मेरे पवित्र नाम को धन्य करने और उसकी प्रशंसा करने दूँगा। क्योंकि मैंने कहा था कि मैं जो कुछ भी करता हूँ वह निराधार नहीं होता, बल्कि सब कुछ मेरी बुद्धि और मेरी शक्ति से, मेरी धार्मिकता और प्रताप से, और इससे भी अधिक मेरे क्रोध से, भरा होता है।

जो लोग मेरे वचनों को सुनते ही तुरंत जाग उठते हैं, वे निश्चित रूप से मेरे आशीर्वाद को, निश्चित रूप से मेरी सुरक्षा और देखभाल को, प्राप्त करेंगे। वे ताड़ना की पीड़ा का अनुभव नहीं करेंगे; बल्कि परिवार के सुख का आनंद लेंगे। क्या तुम यह जानते हो? पीड़ा अनंत होती है, लेकिन आनंद और भी अधिक शाश्वत होता है; वे दोनों अब से अनुभव किये जाएँगे। तुम पीड़ित होते हो या आनंद का अनुभव करते हो, यह इस बात पर निर्भर करता है कि जब तुम अपने पाप को स्वीकार करते हो तो तुम किस प्रकार की प्रवृत्ति धारण करते हो। जहाँ तक इस बात का प्रश्न है कि तुम मेरे पूर्वनिर्धारित और चुने गए लोगों में से एक हो या नहीं, मैंने जो कुछ कहा है उसके प्रकाश में तुम्हें सुनिश्चित होना चाहिए। तुम मनुष्यों को मूर्ख बना सकते हो, लेकिन तुम मुझे मूर्ख नहीं बना सकते। जिन लोगों को मैंने पूर्व निर्धारित किया और चुना है वे अब से आगे बहुत ही धन्य होंगे; जिन लोगों को मैंने पूर्वनिर्धारित और चयनित नहीं किया है, उन्हें अब से आगे मैं कठोर ताड़ना दूँगा। यह तुम सब के लिए मेरा प्रमाण होगा। जो लोग अभी धन्य हैं, वे निस्संदेह मेरे प्यारे हैं; यह कहने की आवश्यकता नहीं होनी चाहिए कि जिन्हें ताड़ना मिलती है, वे लोग मेरे द्वारा पूर्वनिर्धारित और चुने हुए नहीं हैं। तुम्हें इस बारे में स्पष्ट होना चाहिए! कहने का तात्पर्य है, यदि अब तुम जो पाते हो वह मेरा निपटारा है, यदि वे मेरे कठोर न्याय के वचन हैं, तो तुम मेरे दिल में घृणित और तिरस्कृत हो और तुम वो लोग होगे जिन्हें मैं अलग हटा दूँगा। अगर तुम्हें मेरी सांत्वना मिलती है और अगर तुम्हें जीवन के लिए मेरा प्रावधान मिलता है, तो तुम मेरी शरण में हो, तुम मेरे प्यारों में से एक हो। मेरी बाहरी उपस्थिति के आधार पर तुम इसे तय नहीं कर सकते हो। इस पर अपना दिमाग़ खराब मत करो!

मेरे वचन हर व्यक्ति की वास्तविक स्थिति से बात करते हैं। क्या तुम लोग यह मानते हो कि मैं यूँ ही किसी भी विषय पर बोलता हूँ? कि जो भी मेरे मन में आए, मैं वही कह देता हूँ? बिलकुल नहीं! मेरे हर वचन में मेरी बुद्धि छिपी हुई है। बस मेरे वचनों को सच मानो। बहुत ही कम समय में, वे विदेशी लोग जो सही मार्ग की खोज कर रहे हैं, आ पहुँचेंगे। उस समय तुम लोग हक्के-बक्के रह जाओगे और बिना किसी कठिनाई के सब कुछ पूरा कर दिया जाएगा। क्या तुम नहीं जानते कि मैं सर्वशक्तिमान परमेश्वर हूँ? मेरे वचनों को सुनते ही तुम सब दृढ़ता से उन पर विश्वास करते हो, है ना? मैं भूल नहीं करता, गलत बयान देने की बात तो छोड़ ही दो, क्या तुम इसे जानते हो? इसलिए, मैंने बार-बार इस बात पर ज़ोर दिया है कि तुम लोगों को शीघ्रता से मेरा प्रशिक्षण स्वीकार करना है, ताकि उनका नेतृत्व और उनकी चरवाही की जाए, क्या तुम यह जानते हो? तुम लोगों के माध्यम से मैं उन्हें सिद्ध करूँगा। इससे भी महत्वपूर्ण बात यह है कि, तुम सब के माध्यम से मैं अपने महान संकेतों और चमत्कारों को प्रकट कर दूँगा, अर्थात्, उन लोगों में से जिन्हें मानव जाति तुच्छ मानती है, मैंने लोगों के एक समूह को मुझे प्रकट करने के लिए, मेरे नाम की महिमा करने के लिए, मेरी खातिर सारा दायित्व लेने के लिए, मेरे साथ राजाओं के रूप में शासन करने के लिए, चुना है। इसलिए, मैं अभी तुम लोगों को जिसका प्रशिक्षण दे रहा हूँ, वह दुनिया का सबसे बड़ा प्रबंधन है; यह एक अद्भुत चीज़ है जिसे मानवजाति संपादित नहीं कर सकती है। तुम लोगों को सिद्ध करने के माध्यम से मैं शैतान को आग और गंधक की झील और अथाह गड्ढे में डाल दूँगा, पूरी तरह से बड़े लाल अजगर को उसकी मृत्यु के लिए, फिर कभी न उठने के लिए, नीचे फ़ेंक दूँगा। इसलिए, जो भी अथाह गड्ढे में फेंक दिए जा रहे हैं वे बड़े लाल अजगर के वंशज हैं। मैं उनसे एक चरम सीमा तक नफ़रत करता हूँ। मैंने यह हासिल कर लिया है, क्या तुम सब देख नहीं सकते हो? वे सब जो विश्वासघाती हैं, वे जो कुटिलता और धोखाधड़ी से काम करते हैं, उघाड़ दिए गए हैं। जो अभिमानी, दम्भी, आत्म-तुष्ट और ढीठ हैं वे उस महादूत के वंशज हैं और वे सर्वाधिक प्रतीकात्मक रूप से शैतान जैसे ही हैं—वे सभी मेरे शपथबद्ध दुश्मन, मेरे विरोधी हैं। अपने दिल की घृणा को बुझाने के लिए मुझे उन्हें एक-एक करके दंडित करना होगा। मैं इसे क्रम से करूँगा और क्रम से हल कर दूँगा।

अब, आग और गंधक की झील और अथाह गड्ढा आखिर क्या हैं? मानवजाति की कल्पना में आग और गंधक की झील एक भौतिक चीज़ है, लेकिन मानवजाति को यह नहीं पता कि यह एक बेहद गलत व्याख्या है, फिर भी मानवजाति के दिमागों में यह एक निश्चित स्थान बनाए हुए है। आग और गंधक की झील मेरा हाथ है जो मानवजाति में ताड़ना बाँटता है। जो भी आग और गंधक की झील में फेंक दिया गया है, वह मेरे हाथ से मारा गया है। इन लोगों के आध्यात्मिक जगत से सम्बन्ध, इनकी आत्माएँ, और शरीर हमेशा के लिए पीड़ित रहते हैं। जब मैंने कहा कि सब मेरे हाथों में हैं, तो यही उसका वास्तविक अर्थ है। और अथाह गड्ढे का क्या अर्थ है? मानवीय अवधारणाओं में यह एक बड़ा रसातल है जो अंतहीन और अगाध रूप से गहरा होता है। वास्तविक अथाह गड्ढा शैतान का प्रभाव है। यदि कोई व्यक्ति शैतान के हाथों में पड़ जाता है, तो वह व्यक्ति अथाह गड्ढे में है; यदि वह पंख उगा ले, तो भी वह उड़कर बाहर नहीं जा सकेगा। इसीलिए, इसे अथाह गड्ढा कहा जाता है। इन सभी लोगों को अनंत ताड़ना के अधीन किया जाएगा, मैंने इसे इस तरह व्यवस्थित किया है।


अध्याय 81


ओह, यह बुरा और व्याभिचारी पुराना युग! मैं तुझे निगल जाउँगा! सिय्योन पर्वत! मेरा अभिवादन करने के लिए उठ! मेरी प्रबंधन योजना के समापन के कारण, मेरे महान कार्य के सफल निष्पादन के कारण, कौन है जो उठकर जयजयकार नहीं करने का साहस करता है! कौन है जो ख़ुशी से लगातार नहीं उछलने-कूदने का साहस करता है! वे मेरे हाथों मारे जाएँगे। मैं करुणा या प्यार-भरी दया के बिना, और निष्पक्ष रूप से, सभी पर धार्मिकता कार्यान्वित करता हूँ। सभी लोगो! स्तुति करने के लिए उठो, मुझे महिमा दो! अनन्त महिमा, अनन्त से अनन्त तक, मेरे कारण ही मौजूद है और मेरे द्वारा ही स्थापित की गई थी। कौन खुद के लिए महिमा को लेने का साहस करेगा? कौन मेरी महिमा को भौतिक चीज़ के रूप में मानने का साहस करेगा? वे मेरे हाथ से मारे जाएँगे! हे, क्रूर मनुष्यो! मैंने तुम लोगों को बनाया और तुम लोगों का भरण-पोषण किया, और मैंने तुम लोगों की आज तक अगुआई की है, फिर भी तुम लोग मेरे बारे में जरा सा भी नहीं जानते हो और तुम मुझसे बिलकुल भी प्यार नहीं करते हो। मैं तुम लोगों के लिए फिर से दया कैसे दिखा सकता हूँ? मैं तुम लोगों को कैसे बचा सकता हूँ? मैं तुम लोगों के साथ केवल अपने कोप से ही व्यवहार कर सकता हूँ! मैं तुम लोगों का भुगतान विनाश के साथ करूँगा, तुम लोगों का भुगतान शाश्वत ताड़ना के साथ करूँगा। यह धार्मिकता है; इसे केवल इसी तरह से किया जा सकता है।

मेरा राज्य दृढ़ और स्थिर है; यह कभी नहीं ढहेगा, बल्कि यह अनंत काल तक अस्तित्व में रहेगा! मेरे पुत्र, मेरे ज्येष्ठ पुत्र, मेरे लोग सदा सर्वदा के लिए मेरे साथ आशीषों का आनंद लेंगे! जो लोग आध्यात्मिक मामलों को नहीं समझते हैं और जो पवित्र आत्मा से प्रकाशन प्राप्त नहीं करते हैं, उन्हें देर-सबेर मेरे राज्य से अलग कर दिया जाएगा। वे अपनी मर्जी से नहीं निकलेंगे, बल्कि मेरे लौहदण्ड के शासन द्वारा, मेरे प्रताप द्वारा निकल जाने के लिए मजबूर किये जाएँगे, और इसके अलावा, उन्हें मेरे पैर की ठोकर से निकाल दिया जाएगा। वे लोग जिन पर दुष्ट आत्माओं ने एक अवधि के लिए (जन्म के बाद से) कब्ज़ा कर रखा था, उन सभी को अब प्रकट किया जाएगा। मैं तुझे लात मारकर बाहर निकाल दूँगा! क्या तुझे अभी भी वह याद है जो मैंने कहा था? मैं—पवित्र और निष्कलंक परमेश्वर—एक कलुषित और गंदे मंदिर में नहीं रहता हूँ। जो लोग दुष्ट आत्माओं के कब्ज़े में थे, वे खुद जानते हैं, और मुझे स्पष्ट करने की आवश्यकता नहीं है। मैंने तुझे पूर्वनियत नहीं किया है! तू पुराना शैतान है, फिर भी तू मेरे राज्य में घुसपैठ करना चाहता है! बिलकुल नहीं! मैं तुझे कह रहा हूँ! आज मैं इसे तेरे लिए बहुत स्पष्ट कर दूँगा। जिन्हें मैंने मानवजाति के सृजन के समय चुना था, मैंने उन्हें अपने गुणों और अपने स्वभाव से भर दिया है; इसलिए, आज केवल वे ही मेरे प्रति वफ़ादार हैं, वे कलीसिया के लिए एक ज़िम्मेदारी वहन कर सकते हैं, और वे मेरे लिए खुद को व्यय करने और अपने सम्पूर्ण अस्तित्व को मुझे अर्पित करने के लिए तैयार हैं। इसलिए जिन्हें मैंने नहीं चुना है, वे शैतान द्वारा एक निश्चित सीमा तक भ्रष्ट किए जा चुके हैं, और उनके पास मेरा कोई भी गुण और मेरा कोई भी स्वभाव नहीं है। तुम लोग सोचते हो कि मेरे वचन विरोधाभासी हैं, लेकिन ये वचन कि, "तुम लोग मेरे द्वारा पूर्वनियत और चयनित हो, फिर भी तुम लोग अपने कर्मों के फल को भुगतते हो", सब शैतान को संदर्भित करते हैं। अब मैं एक बात समझाऊँगा: आज, जो लोग उठ सकते हैं और कलीसियाओं का अधिकार ग्रहण कर सकते हैं, कलीसियाओं की चरवाही कर सकते हैं, मेरी ज़िम्मेदारी के प्रति विचारशील हो सकते हैं, और विशेष प्रकार्यों को धारण करते हैं—इनमें से कोई भी मसीह की सेवा में नहीं है। सभी वे लोग हैं जिन्हें मैंने पूर्वनियत किया और चुना है। मैं तुम लोगों को यह बताता हूँ ताकि तुम सब अत्यधिक चिंता न करो और अपने जीवन की प्रगति में विलम्ब न करो। कितने लोग ज्येष्ठ पुत्रों की हैसियत को प्राप्त कर सकते हैं? क्या ऐसा हो सकता है कि यह एक डिप्लोमा प्राप्त करने जितना आसान है? असंभव! अगर मैं तुम लोगों को सिद्ध न करता, तो तुम लोग बहुत पहले शैतान द्वारा एक निश्चित सीमा तक भ्रष्ट कर दिए गए होते। इसी वजह से मैंने इस बात पर बार-बार ज़ोर दिया है कि जो मेरे प्रति वफ़ादार हैं मैं उन लोगों की हमेशा देखभाल करूँगा और उनकी रक्षा करूँगा और उन्हें नुकसान और कष्टों से बचाऊँगा। जिन्हें मैंने पूर्वनियत नहीं किया है, ये वे लोग हैं जिन पर दुष्ट आत्माओं ने कब्ज़ा कर रखा है, जो सुन्न, मंद-बुद्धि, और आध्यात्मिक रूप से अविकसित हैं और कलीसियाओं की चरवाही नहीं कर सकते हैं (अर्थात् जिनमें उत्साह तो है किन्तु जो दर्शनों के बारे में अस्पष्ट हैं)। तुम्हें जल्द ही मेरी दृष्टि के सामने से हटा दिया जाना चाहिए, और यह जितनी जल्दी हो सके उतना बेहतर होगा ताकि तुझे देखकर मुझे घृणा और नाराज़गी न हो। यदि तू जल्दी से दूर हो जाता है, तो तुझे कम ताड़ना मिलेगी, लेकिन जितना अधिक समय तू लेगा, ताड़ना भी उतनी ही कठोर होगी। क्या तेरी समझ में आया? इतना बेशर्म मत बन! तू लम्पट और असंयमी है, बेढंगा और लापरवाह है, बिलकुल नहीं जानता है कि तू किस प्रकार का कचरा है! तू अंधा है!

जो लोग मेरे राज्य में सामर्थ्य रखते हैं वे सभी मेरे द्वारा सावधानी पूर्वक चुने गए हैं और बार-बार परीक्षाओं से गुज़रे हैं; कोई भी उन्हें पराजित नहीं कर सकता है। मैंने उन्हें शक्ति दी है, इसलिए वे कभी गिरेंगे या भटकेंगे नहीं। उन्होंने मेरा अनुमोदन प्राप्त कर लिया है। आज के दिन से आगे, पाखंडी लोग अपने सच्चे रंग दिखाएँगे, और वे सभी प्रकार की शर्मनाक चीज़ों को करने में सक्षम हैं, लेकिन अंततः वे मेरे हाथ से बच कर नहीं निकलेंगे जो शैतान को ताड़ित और भस्म कर देता है। मेरा मंदिर पवित्र और निर्दोष हो जाएगा। यह सब मेरे लिए एक गवाही है, मेरी एक अभिव्यक्ति है, और मेरे नाम की महिमा है। यह मेरा शाश्वत धाम है और मेरे शाश्वत प्रेम का लक्ष्य है। मैं अक्सर इसे अपने प्रेम के हाथ से दुलार करता हूँ, प्रेम की भाषा में इसे सांत्वना देता हूँ, प्रेम की दृष्टि से इसकी देखभाल करता हूँ, और प्रेम-भरे सीने से इसका आलिंगन करता हूँ, ताकि यह दुष्ट लोगों के फंदे में न गिर जाए, या शैतान से धोखा न खा ले। आज, जो मेरे लिए सेवा प्रदान करते हैं लेकिन बचाए नहीं जाते हैं, वे अंतिम समय में मेरे द्वारा उपयोग किए जाएँगे। क्यों मैं इन चीज़ों को अपने राज्य से बाहर निकालने की जल्दी में हूँ? क्यों मुझे अवश्य उन्हें अपनी दृष्टि से दूर कर देना चाहिए? मैं अपनी अस्थियों की मज्जा की गहराई तक, उनसे नफ़रत करता हूँ! क्यों मैं उनसे नफ़रत करता हूँ? क्यों मुझे उन्हें अवश्य मार डालना चाहिए? क्यों मुझे उन्हें अवश्य नष्ट कर देना चाहिए? (उनकी राख सहित, उनका एक भी अंश मेरी दृष्टि में नहीं रह सकता है)। क्यों? बड़ा लाल अजगर, प्राचीन सर्प, और पुराना शैतान भी मेरे राज्य के टुकड़ों पर पलने की तलाश में है! अब और हवाई किले न बनाओ! उन सब का नामोनिशान तक नहीं रहेगा, वे राख में बदल जाएँगे!

मैं इस युग को नष्ट कर दूँगा, इसे अपने राज्य में बदल दूँगा, और उन लोगों के साथ अनंत काल तक आनंद से रहूँगा जिन्हें मैं प्यार करता हूँ। उन गन्दी चीज़ों को यह नहीं सोचना चाहिए कि वे मेरे राज्य में रह सकती हैं। क्या तुम्हें लगता है कि तुम गंदे पानी में मछली पकड़ सकते हो? ऐसी कल्पनाओं को भूल जाओ! तुम नहीं जानते हो कि सब कुछ मेरी निगाहों से जाँचा जाता है! तुम नहीं जानते कि सब कुछ मेरे हाथों से व्यवस्थित किया जाता है! यह न सोचो कि तुम लोग अत्यंत सम्मानित हो! तुम लोगों में से हर एक को अपना योग्य स्थान अवश्य ग्रहण करना होगा। विनम्र होने का दिखावा मत करो (यह उन्हें संदर्भित करता है जो धन्य हैं), या काँपो और डरो नहीं (उन्हें संदर्भित करता है जो दुर्भाग्य को झेलते हैं)। अब, सभी को अपने हृदय के भीतर स्वयं को जान लेना चाहिए। भले ही मैं तुम लोगों के नाम का उल्लेख न करूँ, तब भी तुम लोगों को आश्वस्त हो जाना चाहिए, क्योंकि मैंने अपने वचनों को हर व्यक्ति पर निर्देशित किया है। इस बात की परवाह किए बिना कि तुम मेरे द्वारा चुने गए हो या नहीं, मेरे वचन तुम लोगों की समस्त परिस्थितियों पर निर्देशित हैं। अर्थात्, यदि तुम लोग मेरे चयनित में से हो, तो मैं तुम्हारी प्रस्तुति के आधार पर मेरे द्वारा चुने हुए लोगों की अवस्था की बात करता हूँ; क्यों कि जहाँ तक उन लोगों की बात है जो मेरे द्वारा चुने गए लोगों में से नहीं हैं, मैं उनकी अवस्था के अनुसार भी बोलता हूँ। इसलिए, मेरे वचन एक स्थिति तक कहे गए हैं। प्रत्येक व्यक्ति को इसकी एक अच्छी समझ होनी चाहिए। अपने आप को धोखा मत दो! डरो मत! क्योंकि लोगों की संख्या सीमित है, केवल कुछ गिने-चुने ही हैं, इसलिए धोखाधड़ी नहीं चलेगी! जिस किसी को भी मैं चुना गया कहता हूँ, वह चुना गया है, और चाहे तू कितनी ही अच्छी तरह से दिखावा कर ले, मेरे गुण के बिना तू असफल रहेगा। क्योंकि मैं अपना वचन निभाता हूँ, इसलिए मैं अपनी स्वयं की योजनाओं को यूँ ही अस्त-व्यस्त नहीं करता हूँ; मैं जो भी करना चाहता हूँ वह करता हूँ, क्योंकि जो कुछ भी मैं करता हूँ वह सही होता है, मैं सर्वोच्च हूँ, और मैं अद्वितीय हूँ। क्या तू इस बारे में स्पष्ट है? क्या तेरी समझ में आया?

अब, मेरे वचनों को पढ़ने के बाद, जो लोग दुष्टता करते हैं और जो कुटिल और धोखेबाज हैं, वे प्रगति की तलाश में और अपना व्यक्तिगत प्रयास करने में कड़ी मेहनत भी कर रहे हैं। वे मेरे राज्य में घुसने का रास्ता बनाने के लिए एक छोटी सी क़ीमत का भुगतान करना चाहते हैं। उन्हें ऐसे विचार दरकिनार कर देने चाहिए! (इन लोगों के लिए कोई उम्मीद नहीं है क्योंकि मैंने उन्हें पश्चाताप करने का कोई अवसर नहीं दिया है)। मैं अपने राज्य के प्रवेश द्वार की रक्षा करता हूँ। क्या तू मानता है कि लोग अपनी इच्छानुसार मेरे राज्य में प्रवेश कर सकते हैं? क्या तू मानता है कि मेरा राज्य किसी भी प्रकार के कबाड़ को स्वीकार कर लेगा? कि मेरा राज्य किसी भी प्रकार के कचरे को ले लेगा? तू ग़लत समझ रहा है! आज राज्य में जो लोग हैं ये वे लोग हैं जो मेरे साथ राजसी सामर्थ्य रखते हैं; मैंने उन्हें सावधानीपूर्वक विकसित किया है। यह कुछ ऐसी चीज़ नहीं है जो केवल चाहने मात्र से ही प्राप्त की जा सकती है—तुझे मेरे द्वारा अनुमोदित अवश्य होना चाहिए। और यह कुछ ऐसा नहीं है जिसे दूसरों के साथ विचार-विमर्श किया जाता है, बल्कि यह कुछ ऐसा है जिसे मैं स्वयं व्यवस्थित करता हूँ। जो भी मैं कहता हूँ, वह हो जाता है। मेरे रहस्य उन लोगों के सामने प्रकट किए जाते हैं जिन्हें मैं प्रेम करता हूँ। जो लोग दुष्टता करते हैं, अर्थात् जिन्हें मैंने चुना नहीं है, वे उन्हें प्राप्त करने के अधिकारी नहीं हैं। भले ही वे उन्हें सुन लें, तब भी उनकी समझ में नहीं आएगा, क्योंकि शैतान ने उनकी आँखों को ढक दिया है और उनके हृदयों पर कब्ज़ा कर लिया है, उनके पूरे अस्तित्व को बर्बाद कर दिया है। ऐसा क्यों कहा जाता है कि मेरे कार्यकलाप अद्भुत और बुद्धिमत्तापूर्ण हैं, और यह कि मैं अपनी सेवा में सब कुछ संगठित करता हूँ? जिन लोगों को मैंने पूर्वनियत नहीं किया है और चुना नहीं है, मैं उन्हें दण्डित और भ्रष्ट करने के लिए शैतान को सौंप दूँगा, और मैं उन्हें दंडित करने में हाथ नहीं डालूँगा; मैं इतना बुद्धिमान हूँ! किसने कभी इस बारे में सोचा है? बिल्कुल भी किसी प्रयास के बिना, मेरा महान कार्य सम्पन्न किया गया है, है ना?

मेरे वचन सुनकर सभी भयभीत हो जाते हैं; हर एक व्यक्ति घबराहट से भर जाता है। तुम किस बात से भयभीत हो? मैं तुम लोगों को जान से मारने वाला नहीं हूँ! ऐसा है कि तुम लोगों का अंतःकरण दोषी है; मेरी पीठ-पीछे तुम जो करते हो, वह बहुत तुच्छ और बेकार होता है। इससे मुझे तुमसे इतनी नफ़रत हो गई है कि मैं उग्रता से सोचता हूँ कि काश मैंने उन सभी लोगों को, जिन्हें मैंने पूर्वनिर्धारित और चयनित नहीं किया था, टुकड़े-टुकड़े हो जाने के लिए अगाध गड्ढे में फेंक दिया होता। बहरहाल, मेरे पास अपनी योजना है; मेरे पास अपने लक्ष्य हैं। फिलहाल मैं तुम्हारे क्षुद्र जीवन को बख्श दूँगा, अपने प्रति तुम्हारी सेवा के समाप्त होने तक तुम्हें ठोकर मारकर बाहर नहीं निकालूँगा। मैं ऐसे प्राणियों को देखना नहीं चाहता; वे मेरे नाम पर कलंक हैं! क्या तुम यह जानते हो? क्या तुम समझते हो? निकम्मे अभागो! इसे समझो! जब तुम उपयोग में लाए जाते हो, तो यह मैं ही होता हूँ जो ऐसा करता है और जब तुम उपयोग में नहीं लाए जाते, तो यह भी मेरी वजह से ही होता है। सब-कुछ मेरे द्वारा आयोजित होता है, और मेरे हाथों में सब-कुछ शिष्ट और व्यवस्थित है। जो भी बिना बारी के जाने की हिम्मत करेगा, उसे तुरंत मेरे हाथों मार गिराया जाएगा। मैं अक्सर "मार गिराने" की बात कहता हूँ; क्या तुम सोचते हो कि मैं वास्तव में ऐसा अपने हाथों से करता हूँ? मुझे इसकी ज़रूरत नहीं है! मेरे कार्य ऐसे मूर्खतापूर्ण नहीं हैं, जैसा कि मनुष्य कल्पना करते हैं। इसका क्या अर्थ होता है, जब यह कहा जाता है कि सब-कुछ मेरे वचनों के द्वारा स्थापित और संपन्न किया जाता है? सब-कुछ मेरे द्वारा एक उँगली भी उठाए बिना संपन्न हो जाता है। क्या तुम मेरे वचनों का सही अर्थ समझते हो?

मैं उन लोगों में से किसी का भी उद्धार नहीं करूँगा, जो मेरे लिए सेवा करते हैं; मेरे राज्य में उनका कोई हिस्सा नहीं है। ऐसा इसलिए है, क्योंकि ये लोग मेरी इच्छा पूरी करने की जगह स्वयं को केवल बाहरी मामलों में व्यस्त रखते हैं। यद्यपि मैं अभी उनका उपयोग कर रहा हूँ, किंतु असल में ये ऐसे लोग हैं, जिनसे मैं सबसे ज्यादा नफ़रत करता हूँ; ऐसे लोग, जिन्हें मैं सबसे ज्यादा तुच्छ मानता हूँ। आज, मुझे वह आदमी पसंद है, जो मेरी इच्छा पूरी कर सके, जो मेरी ज़िम्मेदारियों का ध्यान रख सके, और जो मेरे लिए सच्चे दिल और ईमानदारी से अपना सब-कुछ दे सके। मैं उन्हें लगातार प्रबुद्ध करूँगा, उन्हें अपने से दूर नहीं जाने दूँगा। मैं अकसर कहता हूँ, "जो ईमानदारी से मेरे लिए स्वयं को खपाता है, मैं निश्चित रूप से तुझे बहुत आशीष दूँगा।" "आशीष" किस चीज़ का संकेत करता है? क्या तुम जानते हो? पवित्र आत्मा के वर्तमान कार्य के संदर्भ में, यह उन ज़िम्मेदारियों का संकेत करता है, जो मैं तुम्हें देता हूँ। वे सभी, जो कलीसिया के लिए ज़िम्मेदारी वहन कर पाते हैं, और जो ईमानदारी से मेरे लिए खुद को अर्पित करते हैं, उनकी ज़िम्मेदारियाँ और उनकी ईमानदारी दोनों आशीष हैं, जो मुझसे आते हैं। इसके अलावा, उनके लिए मेरे प्रकटन भी मेरे आशीष हैं। ऐसा इसलिए है, क्योंकि जिनके पास अभी कोई ज़िम्मेदारी नहीं है, वे मेरे द्वारा पूर्वनिर्धारित और चयनित नहीं हैं; मेरे शाप पहले ही उन पर आ चुके हैं। दूसरे शब्दों में, जिन्हें मैंने पूर्वनिर्धारित और चयनित किया है, उनका मेरे द्वारा कही गई बातों के सकारात्मक पहलुओं में एक हिस्सा है, जबकि जिन्हें मैंने पूर्वनिर्धारित और चयनित नहीं किया है, उनका मेरे कथनों के केवल नकारात्मक पहलुओं में एक हिस्सा है। मेरे वचन जितने अधिक बोले जाते हैं, उतना ही स्पष्टतर उनका अर्थ होता है; जितना अधिक मैं उन्हें बोलता हूँ, वे उतने ही अधिक पारदर्शी हो जाते हैं। उन सभी कुटिल और धोखेबाज़ लोगों को, और उन लोगों में से हर एक को, जिन्हें मैंने पूर्वनिर्धारित नहीं किया है, दुनिया के निर्माण से पहले ही मेरे द्वारा शाप दे दिया गया था। ऐसा क्यों कहा जाता है कि तुम लोगों के जन्मों के वर्ष, महीने, दिन, यहाँ तक कि घंटे, मिनट और सेकंड भी सब मेरे द्वारा उपयुक्त रूप से नियोजित किए गए थे? मैंने बहुत समय पहले पूर्वनिर्धारित कर दिया था कि कौन-से लोग ज्येष्ठ पुत्रों की हैसियत प्राप्त करेंगे। वे मेरी नज़रों में हैं; वे लंबे समय से मेरे द्वारा क़ीमती समझे गए हैं, और लंबे समय से मेरे दिल में उनके लिए एक जगह रही है। मेरे द्वारा बोले गए प्रत्येक वचन में वज़न है और उसमें मेरे मत निहित हैं। आदमी क्या है? उन कुछ लोगों को छोड़कर, जिन्हें मैं प्यार करता हूँ, जो ज्येष्ठ पुत्रों की हैसियत रखते हैं, कितने कम लोग मेरी इच्छा के प्रति कोई विचारशीलता दर्शाते हैं? मेरे पुत्र किसके योग्य हैं? मेरे लोग किसके लायक हैं? अतीत में "मेरे पुत्र" मेरे ज्येष्ठ पुत्रों के लिए एक पदवी थी, लेकिन मेरे उन पुत्रों और मेरे उन लोगों में से जिनमें ज़रा भी शर्म नहीं थी, उन्हें लगा कि यह उनके लिए एक सम्मानसूचक उपाधि है। मेरे ज्येष्ठ पुत्रों की भूमिका निर्लज्जता से मत निभाओ। क्या तुम इस पदवी के योग्य हो? आज, एकमात्र सत्यापित लोग वे ही हैं, जो मेरे सामने महत्वपूर्ण पदों पर रखे गए हैं; इन लोगों ने ज्येष्ठ पुत्रों की हैसियत प्राप्त कर ली है। उनका पहले से ही मेरे सिंहासन, मेरे मुकुट, मेरी महिमा और मेरे राज्य में एक हिस्सा है। सब-कुछ मेरे द्वारा ध्यानपूर्वक व्यवस्थित किया गया है। जिन लोगों ने आज ज्येष्ठ पुत्रों की हैसियत हासिल की है, उन सभी ने बहुत कष्ट, उत्पीड़न और विपत्तियाँ झेली हैं, जिनमें उनका वह अनुभव शामिल है, जो उन्होंने जन्म के बाद से अपने परिवारों में, अपनी स्वयं की व्यक्तिगत संभावनाओं में, अपने काम, अपने विवाह इत्यादि में प्राप्त किया है। इन ज्येष्ठ पुत्रों ने यह हैसियत बिना कोई क़ीमत चुकाए नहीं पाई है; बल्कि वे पहले से ही जीवन के सभी पहलुओं से गुज़र चुके हैं : अच्छे, बुरे, उतार के, चढ़ाव के। वे सभी, जो पहले दुनिया के लोगों द्वारा बहुत सम्मानित माने जाते थे और जो घर पर आराम से रहते थे, उनका ज्येष्ठ पुत्रों में कोई हिस्सा नहीं है। वे ज्येष्ठ पुत्र होने के योग्य नहीं हैं; वे मेरे नाम को लज्जित करते हैं, मैं उन्हें बिलकुल भी नहीं चाहता। मेरे पुत्रों और मेरे लोगों, जिन्हें मैंने चुना है, के पास भी दुनिया में अच्छी प्रतिष्ठा है, लेकिन वे मेरे ज्येष्ठ पुत्रों से बहुत ही कम योग्य हैं। मैं वर्तमान में कुछ लोगों का उपयोग कर रहा हूँ, लेकिन उनमें से बहुत से मेरे लोग बनने के योग्य भी नहीं हैं। बल्कि वे शाश्वत तबाही की वस्तुएँ हैं; वे कुछ समय के लिए मेरी सेवा करने के लिए उपयोग में लाए जाते हैं, वे लंबे समय के उपयोग के मतलब के नहीं हैं। मैंने अपने दिल की गहराई में पहले से ही निर्धारित कर लिया है कि किसे लंबी अवधि के लिए उपयोग किया जाना है। अर्थात्, जिन्हें मैं महत्वपूर्ण स्थितियों में रखता हूँ, वे, वे हैं जिन्हें मैं प्यार करता हूँ, और मैंने बहुत पहले से उनका उपयोग करना शुरू कर दिया है। दूसरे शब्दों में, उनके काम पहले ही तय हो चुके हैं। जहाँ तक उन लोगों का संबंध है, जिनसे मैं घृणा करता हूँ, वर्तमान चरण में उनका केवल अस्थायी रूप से ही उपयोग किया जा रहा है। जब विदेशी आएँगे, तब ज्येष्ठ पुत्रों को तुम लोगों के सामने स्पष्ट रूप से प्रकट किया जाएगा।

अभी मेरी आवश्यकता यह है कि तुम लोग तेज़ी से बढ़ो और मेरी ज़िम्मेदारी के प्रति विचारशीलता दर्शाओ। यह ज़िम्मेदारी बहुत बड़ी नहीं है, और मैं तुम लोगों से केवल वही करवाऊँगा जो तुम्हारी क्षमताओं के भीतर है। मैं तुम लोगों का आध्यात्मिक क़द जानता हूँ; मुझे पता है कि तुम लोग क्या काम कर सकते हो। मैं यह सब जानता हूँ, और मैं इन चीज़ों को समझता हूँ; मैं सिर्फ यह चाहता हूँ कि मेरे पुत्रो, तुम लोग स्वेच्छा से अपने आपको नकार दोगे और उससे प्यार करने में जिससे मैं प्यार करता हूँ, उससे घृणा करने में जिससे में घृणा करता हूँ, वह करने में जो मैं करता हूँ, और वह कहने में जो मैं कहता हूँ, सचमुच सफल होगे। आकाश, भूगोल, समय, या किसी अन्य व्यक्ति द्वारा नियंत्रित न हो। मेरी इच्छा है कि तुम लोगों की आत्माएँ हर जगह मुक्त हों, और यह कि तुम लोगों में से प्रत्येक, मेरे ज्येष्ठ पुत्रों की स्थिति में खड़ा हो सके। आज कौन मेरे प्रति अपना संपूर्ण अस्तित्व अर्पित करता है? कौन मेरे लिए निष्ठा से अपने को खपाता है? कौन मेरे लिए रात-दिन प्रस्तुत रहता है? कौन मेरे लिए मेरे घरेलू मामलों को चलाता है? कौन मेरे लिए मेरे कंधों का भार कम करता है? क्या वे मेरे पुत्र नहीं हैं? मैं जो कुछ भी करता हूँ, वह मेरे पुत्रों को पूर्ण बनाने के लिए है और मेरे पुत्रों की सेवा के लिए किया जाता है। क्या तुम समझे? सब मेरे ज्येष्ठ पुत्रों के लिए है और मैं कोई भूल नहीं करता। इस ग़लतफहमी में मत रहना कि मैं लोगों को ग़लत समझता हूँ, और यह मत सोचना कि मैं तुम्हें तुच्छ समझता हूँ। यह मत समझो कि मैं महान प्रतिभा का पर्याप्त उपयोग नहीं करता, या कि मैंने तुम्हें पूर्वनिर्धारित न करके कोई भूल की है। ऐसा नहीं है; बल्कि ऐसा है कि तुम इसके योग्य नहीं हो! क्या तुम यह जानते हो? अब मैं तुम लोगों के लिए कुछ बातों की पुष्टि करूँगा : जो कोई भी अकसर मेरे क्रोध को जगाता है और अकसर मेरी आलोचना या निपटारे का लक्ष्य होता है, वह निश्चित रूप से मेरी घृणा का लक्ष्य है। ऐसे लोग निश्चित रूप से मरेंगे—यह पत्थर की लकीर है। मैंने कहा है कि अब मैं अपने ज्येष्ठ पुत्रों से नहीं निपटूँगा, क्योंकि ये लोग पहले ही मेरे गंभीर परीक्षण से गुज़र चुके हैं और मेरी मंजूरी प्राप्त कर चुके हैं। जिसे भी मैं एक कठोर अभिव्यक्ति के साथ देखता हूँ, वह ख़तरे में है। क्या तुम भयभीत नहीं हो? कई लोग मेरे मुँह से मेरे वचनों के निकलते ही मर जाएँगे। हालाँकि, कुछ लोग अभी भी अपनी देह को बनाए रखेंगे; बात सिर्फ इतनी होगी कि उनकी आत्मा मर चुकी होगी। उनका सबसे स्पष्ट संकेतक यह है कि वे पवित्र आत्मा का कार्य धारण नहीं करते और उनके पास उन्हें रोककर रखने वाला कुछ नहीं है। (वे पहले से ही शैतान द्वारा एक गहन अंश तक भ्रष्ट किए जा चुके हैं।) जब भी उनकी देह नष्ट की जाती है, तो ऐसा मेरे द्वारा उपयुक्त योजना के बाद और ऐसे समय पर होता है, जो मैं निर्दिष्ट करता हूँ। उनकी आत्मिक मृत्यु मेरे लिए कोई महान सेवा नहीं कर सकती; मैं अपने कर्मों का चमत्कार दिखाने के लिए उनकी देह का उपयोग करूँगा। इससे लोग आश्वस्त हो जाएँगे; वे अंतहीन प्रशंसा करेंगे, और ऐसा कोई नहीं होगा जो मेरा सम्मान न करता हो और मुझसे डरता न हो। मैं किसी भी बात को हलके में नहीं लेता; सभी को मेरे लिए ही जीना और मरना होगा, और कोई भी मेरे लिए अपनी सेवा पूरी किए बिना नहीं जा सकता। यहाँ तक कि शैतान भी तब तक वापस अगाध गड्ढे में नहीं गिर सकता, जब तक वह मेरे लिए अपनी सेवा पूरी नहीं कर लेता। मेरे द्वारा उठाया गया हर एक कदम स्थिर, सुरक्षित और ठोस जमीन पर होता है; मेरे द्वारा उठाया गया कोई कदम अव्यावहारिक नहीं होता है—जरा भी नहीं।

कौन मेरे साथ तुलना करने का साहस करेगा? कौन मेरा विरोध करने की हिम्मत करेगा? मैं तुम्हें फ़ौरन मार गिराऊँगा! मैं नामोनिशान नहीं छोडूँगा, और तुम्हारी देह को पूरी तरह से मिटा दिया जाएगा; यह पूर्णतया सत्य है। जैसे ही मैं इन बातों को कहता हूँ, मैं इन पर तत्काल क्रिया करता हूँ, और इसे पलटा नहीं जाएगा। दुनिया दिन-प्रतिदिन टूट रही है, और मानव-जाति दिन-प्रतिदिन नष्ट हो रही है। हर गुज़रते दिन के साथ, मेरा राज्य आकार ले रहा है और मेरे ज्येष्ठ पुत्र बढ़ रहे हैं। दिन-प्रतिदिन मेरा क्रोध बढ़ रहा है, मेरी ताड़ना अधिक गंभीर होती जा रही है, और मेरे वचन अधिक कठोर हो रहे हैं। तुम लोग अभी भी प्रतीक्षा कर रहे हो कि मैं तुमसे अधिक नरमी से बोलूँ और मेरा स्वर हलका हो, किंतु फिर से सोचो! मेरा स्वर इस बात पर निर्भर करता है कि मैं किन लोगों से निपट रहा हूँ। जिन लोगों से मैं प्यार करता हूँ, उनके लिए मेरा स्वर नरम और हमेशा सांत्वना देने वाला होता है, किंतु तुम लोगों के प्रति मैं केवल कठोरता और न्याय ही दर्शा सकता हूँ, जिसके शीर्ष पर मैं ताड़ना और क्रोध को जोड़ता हूँ। किसी के भी अवगत हुए बिना, दुनिया के हर देश की स्थिति तेज़ी से तनावपूर्ण होती जा रही है, दिन-प्रतिदिन चूर-चूर और अराजक होती जा रही है। प्रत्येक देश के नेता अंत में सत्ता जीतने की उम्मीद करते हैं। उनके दिमाग में यह बिलकुल नहीं आया है कि मेरी ताड़ना पहले से ही उन पर है। वे मेरी ताक़त को ज़ब्त करने की कोशिश करते हैं—लेकिन यह केवल उनकी कल्पना है! यहाँ तक कि संयुक्त राष्ट्र के नेता को भी मुझसे क्षमा माँगनी होगी। उसने जो बुरे कर्म किए हैं, वे असंख्य हैं। अब ताड़ना का समय है, और मैं उसे हलके में नहीं छोड़ूँगा। सत्ता में रहने वाले सभी लोगों को अपने मुकुट उतारने होंगे; केवल मैं ही सभी चीज़ों पर शासन करने के लायक हूँ। सब-कुछ मुझ पर निर्भर करता है—सब-कुछ, यहाँ तक कि मुट्ठीभर विदेशी लोग भी। मैं ऐसे सभी लोगों को तुरंत मार गिराऊँगा, जो मेरी जाँच करते हैं, क्योंकि मेरा काम यहाँ तक पहुँच चुका है। हर दिन नया प्रकाशन दिखाई देता है; हर दिन नई रोशनी होती है। सब-कुछ तेजी से पूरा हो रहा है। शैतान का अंतिम दिन अधिकाधिक निकट और अधिक स्पष्ट होता जा रहा है।


अध्याय 83

तुम लोग नहीं जानते हो कि मैं ही सर्वशक्तिमान परमेश्वर हूँ; तुम लोग नहीं जानते हो कि सभी पदार्थ और चीज़ें मेरे नियंत्रण में हैं! इसका क्या अर्थ है कि सब कुछ मेरे द्वारा सृजित और पूरा किया जाता है? प्रत्येक व्यक्ति के आशीष या दुर्भाग्य सभी मेरी तृप्ति पर, मेरे कार्यकलापों पर निर्भर करते हैं। मनुष्य क्या कर सकता है? मनुष्य सोच के द्वारा क्या सम्पन्न कर सकता है? इस अंतिम युग में, इस लम्पट युग में, इस अंधकारमय दुनिया में जिसे शैतान ने बहुत अधिक भ्रष्ट कर दिया है, मेरी पसंद के वे थोड़े से क्या हैं? चाहे यह आज हो, या बीते हुए कल हो, या निकट भविष्य में हो, सभी लोगों के जीवन मेरे द्वारा निर्धारित किए जाते हैं। चाहे वे आशीषों को प्राप्त करें या दुर्भाग्य को भुगतें, और चाहे वे मेरे द्वारा प्यार किए जाएँ या नफ़रत किए जाएँ, इन सब बातों को निश्चित रूप से मेरे द्वारा एक ही झटके में निर्धारित किया गया था। तुम लोगों में से कौन यह दावा करने का साहस करता है कि तेरी गति आत्म-निर्धारित है, कि तेरा भाग्य तेरे नियंत्रण में है, कौन ऐसा करने का साहस करता है? कौन इतना अवज्ञाकारी होने का साहस करता है? कौन मुझसे नहीं डरता है? कौन अन्दर गहराई तक मेरे प्रति अवज्ञाकारी है? कौन अपनी मनमानी करने का साहस करता है? मैं उन्हें मौके पर ही ताड़ना दूँगा, निश्चित रूप से मानवजाति पर अब और दया नहीं करूँगा या उसे अब और नहीं बचाऊँगा। इस बार, अर्थात् जब तुम लोगों ने मेरे नाम को स्वीकार कर लिया है, अंतिम बार है कि मैं मानवजाति के प्रति उदारता दिखाऊँगा। अर्थात्, मैंने मानवजाति के एक हिस्से को चुना है जो, यद्यपि उनके आशीष शाश्वत नहीं हैं, फिर भी वे मेरे प्रचुर अनुग्रह का आनंद उठा चुके हैं; इसलिए, भले ही यह पूर्वनियत नहीं है कि तू शाश्वत रूप से धन्य रहेगा, फिर भी मैं तेरे साथ दुर्व्यवहार नहीं कर रहा हूँ, और तू उन लोगों की तुलना में बहुत बेहतर है जो सीधे दुर्भाग्य को भुगतेंगे।

वास्तव में, मेरा न्याय, एक अभूतपूर्व क्षेत्र में प्रवेश करते हुए, पहले ही एक उच्च बिंदु पर पहुँच चुका है। मेरा न्याय हर व्यक्ति पर है, अब यह एक कोपपूर्ण न्याय है। अतीत में यह, अब से बहुत भिन्न, एक प्रतापी न्याय था। अतीत में मनुष्यों को ज़रा भी डर महसूस होना शुरू नहीं होता था जब तक कि वे न्याय किए जाने के किसी उदाहरण का सामना नहीं करते थे, अब यदि वे एक वचन भी सुनते हैं तो वे बुरी तरह से घबरा जाते हैं; कोई तो मेरे मुँह खोलने से भी डरता है। जब मैं बोलना शुरू करता हूँ, तो यदि मेरी आवाज़ भी निकलती है, तो वह इतना डर जाता है कि वह नहीं जानता कि क्या करे, उस समय वह ईमानदारी से यही चाहता है कि अपने आप को ज़मीन में किसी गड्ढे में छुपा ले, किसी सबसे अँधेरे कोने में छुपा ले। इस तरह के व्यक्ति को बचाया नहीं जा सकता क्योंकि वह दुष्ट आत्माओं के कब्ज़े में है। जब मैं बड़े लाल अजगर, उस प्राचीन सर्प, का न्याय करूँगा, तो वह बुज़दिल हो जाएगा, वह लोगों द्वारा देखे जाने से भी डरेगा; सचमुच वह शैतान का अंधकार में पैदा हुआ वंशज है।

अतीत में मैंने अक्सर "पूर्वनियति और चयन" शब्दों का उपयोग किया, इनका क्या अर्थ है? मैं कैसे पूर्वनियत और चयन करता हूँ? क्यों कोई व्यक्ति पूर्वनियत और चयनित लोगों में से एक नहीं होगा? तुम इसे कैसे समझ सकते हो? इन सब बातों को मेरी कुछ स्पष्ट व्याख्या की आवश्यकता है और सभी को मेरे प्रत्यक्ष बोलने की आवश्यकता है। यदि यह तुम लोगों में प्रकट किया जाता, तो उस किस्म का भ्रमित व्यक्ति ऐसा ग़लत ढंग से विश्वास करेगा कि यह शैतान द्वारा दिया गया एक विचार है! मैं अन्यायपूर्वक तिरस्कृत हो जाउँगा! अब मैं, कुछ भी छिपाकर नहीं रखते हुए, रूखाई से बोलूँगा: जब मैंने सभी चीज़ों का सृजन किया, तो मैंने मानव जाति की सेवा में सबसे पहले उन सामग्रियों को बनाया (फूल, घास, पेड़, लकड़ी, पर्वत, नदियाँ, झीलें, भूमि और समुद्र, सभी प्रकार के कीड़े, पक्षी, जानवर, कुछ मानवजाति के खाने के लिए हैं, कुछ मानवजाति के देखने के लिए हैं), मानवजाति के लिए विभिन्न क्षेत्रों में विभिन्न प्रकार के अनाज बनाए गए; केवल इन सबको बनाने के बाद ही मैंने मानवजाति का सृजन शुरू किया। दो तरह के लोग हैं: पहली तरह के लोग मेरे द्वारा चयनित और पूर्वनियत हैं; दूसरे प्रकार के लोगों में शैतान का गुण है। इस प्रकार के लोगों को मैंने दुनिया का सृजन करने से पहले ही बनाया था, लेकिन उन्हें शैतान द्वारा पूरी तरह से भ्रष्ट कर दिया गया है इसलिए मैंने उनका परित्याग कर दिया है। तब मैंने पूर्वनियत और चयनित किस्म के लोगों को बनाया, इनमें से प्रत्येक के पास अलग-अलग अंशों में मेरे गुण हैं; इसलिए, आज मेरे द्वारा चुने गए प्रत्येक व्यक्ति के पास अलग-अलग अंशों में मेरे गुण हैं। यद्यपि उन्हें शैतान के द्वारा भ्रष्ट कर दिया गया है, फिर भी वे मेरे से संबंधित हैं; प्रत्येक चरण मेरी प्रबंधन योजना का एक भाग है। यह कि राज्य में ईमानदार लोग शासन करते हैं इस सब की समय से पूर्व योजना बना ली गई थी; जो लोग कुटिल और धोखेबाज हैं, वे चाहे कुछ भी हो जाए ईमानदार नहीं हो सकते हैं, क्योंकि वे शैतान के वंशज हैं, शैतान के कब्ज़े में हैं, हमेशा शैतान के अधीन उसके सेवक हैं, लेकिन यह सब मेरी इच्छा पूरी करने के लिए है। मैंने इसे स्पष्ट कर दिया है ताकि तुम लोगों को अनुमान न लगाना पड़े। जिन्हें मैं सिद्ध बनाऊँगा, मैं उनका ख्याल रखूँगा और उनकी रक्षा करूँगा; जिन लोगों से मैं घृणा करता हूँ, उनकी सेवा खत्म हो जाने के बाद वे मेरे स्थान से बाहर निकल जाएँगे। जब इन लोगों का उल्लेख किया जाता है तो मैं क्रोधित हो जाता हूँ, उनका ज़िक्र होते ही मैं उनसे उसी समय निपटना चाहता हूँ, लेकिन मैं अपने कार्यकलापों में संयमित रहता हूँ; अपने कार्यों और भाषण में मैं संयत रहता हूँ। मैं क्रोध के एक दौर में दुनिया को विषादग्रस्त कर सकता हूँ, पर उन लोगों को छोड़कर जिन्हें मैंने पूर्वनियत किया है; शांत होने के बाद मैं दुनिया को अपने हाथ की हथेली में थाम सकता हूँ, अर्थात्, मैं सब कुछ नियंत्रित करता हूँ। जब मुझे महसूस होगा कि दुनिया एक हद तक भ्रष्ट हो गई है और मैं इसे सहन नहीं कर सकता हूँ, तो मैं इसे तुरंत नष्ट कर दूँगा। क्या यह मेरे सिर्फ एक वचन से ही नहीं हो जाएगा?

मैं स्वयं व्यावहारिक परमेश्वर हूँ; मैं अलौकिक चिह्नों और चमत्कारों का प्रदर्शन नहीं करता हूँ, लेकिन हर जगह मेरे अद्भुत कार्यों से भरी हुई है। आगे की राह अतुलनीय रूप से अधिक दीप्तिमान हो जाएगी। मेरे द्वारा प्रत्येक चरण का प्रकाशन, तुम लोगों के लिए मेरी प्रबंधन योजना को इंगित करने का, मेरा तरीक़ा है। अर्थात्, बाद में ये प्रकाशन और भी बहुसंख्यक और स्पष्टतर हो जाएँगे। यहाँ तक कि सहस्त्राब्दि राज्य में भी, अति सुदूर भविष्य में नहीं, तुम लोगों को अवश्य मेरे प्रकाशन और मेरी गति के अनुसार आगे बढ़ना चाहिए। सब कुछ साकार हो चुका है, सब कुछ तैयार किया जा चुका है, तुम लोगों में से जो धन्य हुए हैं अनन्त आशीष उनकी प्रतीक्षा कर रहे हैं; जो अभिशप्त हैं उनके लिए शाश्वत ताड़ना प्रतीक्षा कर रही है। मेरे रहस्य तुम लोगों के लिए बहुत अधिक संख्या में हैं, जो वचन मेरे लिए सबसे सरल हैं, वे तुम लोगों के लिए सबसे कठिन हो सकते हैं; इसलिए, मैं अधिक से अधिक कहता हूँ, क्योंकि तुम लोगों की समझ में बहुत कम आता है, और तुम लोगों को हर वचन को विस्तार से समझाने के लिए मेरी आवश्यकता है, लेकिन बहुत ज्यादा चिंता मत करो, मैं अपने कार्य के अनुसार तुम लोगों से बात करूँगा।


अध्याय 84


मेरे बारे में ज्ञान की कमी के कारण, मनुष्य ने अनगिनत बार मेरे प्रबंधन को बाधित किया है और मेरी योजनाओं को कमज़ोर बनाया है, लेकिन वे मेरे आगे बढ़ते हुए कदमों को रोक पाने में कभी भी समर्थ नहीं हुए हैं। ऐसा इसलिए है क्योंकि मैं बुद्धि का परमेश्वर हूँ। मेरे साथ असीम ज्ञान है; मेरे साथ असीम और अथाह रहस्य है। मनुष्य अतिप्राचीन काल से अनंत काल तक इसकी थाह पाने और इसे पूरी तरह से समझने में कभी भी सक्षम नहीं रहा है। क्या ऐसा नहीं है? मेरे द्वारा बोले गए प्रत्येक वचन में केवल ज्ञान ही नहीं, मेरा छिपा हुआ रहस्य भी है। मेरे साथ, सब कुछ रहस्यमय है, और मेरा हर हिस्सा एक रहस्य है। तुम लोगों ने आज केवल रहस्य को देखा है, जो कि तुमने मेरे व्यक्तित्व को देखा है, लेकिन तुम लोगों ने अभी तक इस छिपे हुए रहस्य को नहीं सुलझाया है। केवल मेरी अगुआई का अनुसरण करके ही मनुष्य मेरे राज्य में प्रवेश कर सकता है। अन्यथा, वे दुनिया के साथ नष्ट हो जाएँगे और राख बन जाएँगे। मैं स्वयं पूर्ण परमेश्वर हूँ, और स्वयं परमेश्वर के अलावा कुछ नहीं हूँ। अतीत की उक्तियाँ जैसे कि "परमेश्वर की अभिव्यक्ति" पहले ही पुरानी हो चुकी हैं; वे घिसी-पिटी पुराने बाते हैं जो वर्तमान में लागू नहीं होती हैं। तुम लोगों में से कितनों ने इसे स्पष्ट रूप से देखा है? तुम लोगों में से कितने मेरे बारे में इस हद तक निश्चित हैं? सब कुछ मेरे द्वारा स्पष्ट रूप से समझाया और निर्देशित किया जाना है।

शैतान का राज्य नष्ट कर दिया गया है और इसके लोग जल्द ही मेरे प्रति अपनी सेवा पूरी कर लेंगे। उन्हें मेरे घर से एक-एक करके बाहर निकाल दिया जाएगा, कहने का अर्थ है कि उन सभी लोगों के सच्चे रंगों को आज दिखा दिया गया है जो पहले विभिन्न भूमिकाओं में छद्मवेश में ढोंग करते आ रहे हैं, और उन सभी को मेरे राज्य से छाँट दिया जाएगा। तुम लोगों को अवश्य याद रखना चाहिए! आज से, जिन्हें मैं त्यागता हूँ, जिनमें भूतकाल के लोग भी शामिल हैं, ये वे लोग हैं जो केवल नाटक कर रहे हैं, जो ढोंगी हैं। वे केवल मेरे लिए एक नाटक कर रहे थे, और नाटक खत्म हो जाने के बाद उन्हें रंगमंच अवश्य छोड़ना होगा। जो लोग सचमुच मेरे पुत्र हैं, वे मेरे प्रेम को प्राप्त करने और उन आशीषों का आनंद लेने के लिए आधिकारिक तौर पर मेरे राज्य में रहेंगे, जो मैंने तुम लोगों के लिए तैयार किए हैं! ज्येष्ठ पुत्र धन्य हैं! आज तुम लोग मेरे उपयोग के योग्य हो क्योंकि तुम लोगों ने पहले ही मेरे प्रशिक्षण को प्राप्त कर लिया है। विश्वास करो कि मैं सर्वशक्तिमान परमेश्वर हूँ। जिन चीज़ों को लोग निष्पादित नहीं कर सकते हैं, मैं बिना किसी रूकावट के उन्हें पूरा कर सकता हूँ और इसमें प्रतियोगिता के लिए बिल्कुल भी कोई जगह नहीं है। ऐसा मत सोचो कि तुम लोग कुछ नहीं कर सकते हो और तुम मेरे ज्येष्ठ पुत्र बनने के योग्य नहीं हो। तुम पूर्णतः योग्य हो! ऐसा इसलिए है क्योंकि मैं ही वह एक हूँ जो सभी चीज़ों को कार्यान्वित और निष्पादित करता है। तुम लोग अभी ऐसा महसूस क्यों करते हो कि तुम लोग ऐसी क़द-काठी के हो? ऐसा केवल इसलिए है कि मेरे द्वारा तुम सभी का उपयोग करने का समय वास्तव में नहीं आया है। बड़ी प्रतिभाओं का तुच्छ उद्देश्यों के लिए उपयोग नहीं किया जा सकता है; क्या तुम लोग समझते हो? क्या तुम लोग पूरे ब्रह्माण्ड की दुनिया में से केवल एक छोटे से चीन तक ही सीमित हो? अर्थात्, पूरे ब्रह्माण्ड की दुनिया के सभी लोग तुम्हारी चरवाही और अगुआई के लिए तुम लोगों को दिए जाएँगे, क्योंकि तुम लोग ज्येष्ठ पुत्र हो और भाइयों की अगुआई करना वह कर्तव्य है जिसे तुम लोगो को पूरा करना चाहिए। इसे जान लो! मैं ही सर्वशक्तिमान परमेश्वर हूँ! मैं एक बार पुनः इस बात पर ज़ोर देता हूँ कि मैं तुम लोगों को आनंद लेने दे रहा हूँ। मैं ही वह एक हूँ जो कार्य कर रहा है—पवित्र आत्मा हर जगह कार्य कर रहा है और व्यक्तिगत रूप से अगुआई कर रहा है।

लोग अतीत में मेरे द्वारा उद्धार को समझ नहीं पाए थे—क्या अब तुम इस बारे में स्पष्ट हो? मेरे द्वारा उद्धार में कई पहलू शामिल हैं: उनमें से एक है कि कुछ लोगों के लिए बिल्कुल भी पूर्वनियति नहीं है, जिसका अर्थ है कि वे मेरी कृपा का आनंद बिल्कुल नहीं ले सकते हैं; दूसरा पहलू है कि कुछ लोग ऐसे हैं जो आरंभ में पूर्वनियत किए जाते हैं, जो एक समयाविधि तक मेरे अनुग्रह का आनंद लेते हैं लेकिन जिन्हें कुछ समय बाद, जो कि वह समय है जो मैंने पूर्वनियत किया है, मेरे द्वारा हटा दिया जाएगा, और फिर उनके जीवन पूरी तरह समाप्त हो जाएँगे; एक और पहलू है कि ऐसे लोग हैं जिन्हें मैंने पूर्वनियत किया और चुना है, जो अनंत आशीषों का आनंद लेते हैं; वे शुरु से लेकर अंत तक मेरे अनुग्रह का आनंद लेते हैं, जिनमें मुझे स्वीकार करने से पहले और उसके बाद उनके द्वारा भुगती गई कठिनाइयाँ और साथ ही मुझे स्वीकार करने के बाद उन्हें प्राप्त प्रबुद्धता और रोशनी शामिल हैं। तब से, वे आशीषों का आनंद लेना शुरू कर देंगे, अर्थात्, ये वे लोग हैं जिन्हें मैं पूरी तरह से बचाता हूँ। यह मेरे महान कार्य के पूर्ण होने की सबसे स्पष्ट अभिव्यक्ति है। तब फिर, आशीष किसे संदर्भित करता है? मैं पूछना चाहूँगा, तुम लोग सबसे ज्यादा क्या करना चाहते हो? तुम लोग सबसे ज्यादा किस से नफ़रत करते हो? तुम लोग सबसे अधिक क्या पाने की आशा करते हो? केवल मुझे पाने के वास्ते, और अपने जीवन को विकसित करने के लिए, तुम लोग अतीत में कष्टों और कठिनाइयों से गुज़रे हो; ये अनुग्रह के ही हिस्से हैं। आशीष का अर्थ है कि जिन चीज़ों से तुम लोग घृणा करते हो वे भविष्य में तुम लोगों के साथ अब और नहीं होंगी, जिसका अर्थ है कि, ये चीज़ें तुम्हारे वास्तविक जीवन में अब और मौजूद नहीं रहेंगी। उन्हें तुम लोगों की आँखों के सामने पूरी तरह से हटा दिया जाएगा: परिवार, कार्य, पत्नी, पति, बच्चे, मित्र और रिश्तेदार। यहाँ तक कि दिन में तीन बार का भोजन भी जिससे तुम नफ़रत करते हो, चला जाएगा। (इसका अर्थ समय के द्वारा सीमित होना और देह से पूरी तरह निकल जाना नहीं है। केवल जीव में तुष्ट होकर ही तेरा शरीर बना रह सकता है। यह तेरा शरीर है, न कि देह, जिसे संदर्भित किया जा रहा है। तू पूरी तरह से मुक्त और ज्ञानातीत हो जाएगा। संसार के सृजन से लेकर अब तक, परमेश्वर द्वारा व्यक्त किया गया यह सबसे महान और सबसे स्पष्ट चमत्कार है।) तुम लोगों के शरीर से मिट्टी के सभी तत्व हटा दिए जाएँगे और तुम लोग पूरी तरह से आध्यात्मिक शरीर बन जाओगे जो पवित्र और निष्कलंक है, और पूरे ब्रह्मांड और पृथ्वी के छोरों तक यात्रा करने में समर्थ है। तब से आगे उन सभी कष्टप्रद धुलाई और रगड़ाई से भी मुक्ति मिल जाएगी और, तुम लोग पूरा आनंद उठाओगे। उस समय से आगे, तुम लोग विवाह की धारणा अब और नहीं रखोगे (क्योंकि मैं एक युग को समाप्त कर रहा हूँ, संसार का सृजन नहीं कर रहा हूँ), और अब वे प्रसव पीड़ाएँ नहीं होंगी जो महिलाओं के लिए अत्यंत दुःखदायी होती हैं। न ही तुम लोग भविष्य में अब और काम या परिश्रम करोगे। तुम लोग पूरी तरह से मेरे प्रेम के आलिंगन में डूब जाओगे और उन आशीषों का आनंद लोगे जो मैंने तुम लोगों को दिए हैं। यह पूर्ण सत्य है। जब तुम लोग इन आशीषों का आनंद ले रहे होगे, अनुग्रह तुम लोगों को मिलता रहेगा। मैंने तुम लोगों के लिए जो बनाये हैं, अर्थात्, दुनिया भर के दुर्लभ और अनमोल ख़जाने, वे सब तुम लोगों को दिए जाएँगे। वर्तमान में तुम लोग इनके बारे में अनुमान या कल्पना भी नहीं कर सकते हो, और किसी भी मनुष्य ने इससे पहले इनका आनंद नहीं लिया है। जब ये आशीष तुम लोगों पर आएँगे, तो तुम लोग अंतहीन रूप से उन्मत्त हो जाओगे, किन्तु यह न भूलना कि ये सब मेरी सामर्थ्य, मेरे कार्यकलाप, मेरी धार्मिकता और उनसे भी बढ़कर, मेरे प्रताप से हैं। (मैं उन लोगों के प्रति अनुग्रहशील रहूँगा जिनके प्रति मैं अनुग्रहशील होना चुनता हूँ, और मैं उन लोगों के प्रति दयालु रहूँगा जिनके प्रति मैं दयालु होना चुनता हूँ।) उस समय तुम लोगों के कोई माता-पिता नहीं होंगे, और कोई रक्त संबंधी नहीं होंगे। मेरे प्यारे पुत्रों, तुम सब वे लोग हो जिनसे मैं प्रेम करता हूँ। तब से कोई भी तुम लोगों को सताने का साहस नहीं करेगा। यह तुम लोगों के लिए वयस्क बनने का समय होगा, और राष्ट्रों पर एक लौह दण्ड के साथ शासन करने का समय होगा। कौन मेरे प्यारे पुत्रों को रोकने का साहस करता है? कौन मेरे प्यारे पुत्रों पर हमला करने का साहस करता है? वे सभी मेरे प्रिय पुत्रों का आदर करेंगे क्योंकि परमपिता की महिमा हुई है। वे सभी चीज़ें जिनकी कभी कोई कल्पना भी नहीं कर सकता था, तुम लोगों की आँखों के सामने दिखाई देंगी। वे असीम, अक्षय और अंतहीन होंगी। शीघ्र ही, निश्चय ही तुम लोगों को धूप से झुलसने और अति कष्टदायी गर्मी को सहने की अब और आवश्यकता नहीं होगी। न तो तुम लोगों को सर्दी को झेलनी पड़ेगी और न ही वर्षा, बर्फ या हवाएँ तुम लोगों तक पहुँच पाएँगी। ऐसा इसलिए है क्योंकि मैं तुम लोगों से प्रेम करता हूँ, और यह पूरी तरह से मेरे प्रेम की दुनिया होगी। मैं तुम लोगों को वह सब कुछ दूँगा जो तुम लोग चाहते हो, और मैं उस हर चीज़ को तैयार कर दूँगा जिसकी तुम लोगों को आवश्यकता है। कौन यह कहने की हिम्मत करता है कि मैं धार्मिक नहीं हूँ? मैं तुझे फ़ौरन मार डालूँगा, क्योंकि मैं पहले ही कह चुका हूँ कि मेरा कोप (दुष्ट लोगों के खिलाफ़) अनंत काल तक चलेगा, और मैं ज़रा सी भी नरमी नहीं दिखाऊँगा। हालाँकि, मेरा प्रेम (मेरे प्रिय पुत्रों के लिए) भी अनंत काल तक चलेगा; मैं इसे ज़रा-सा भी रोक कर नहीं रखूँगा।

आज, जो लोग मेरे वचनों को न्याय के रूप में सुनते हैं ये वे लोग हैं जो एक सही हालत में नहीं हैं, लेकिन जब तक उन्हें इसका पता चलता है, तब तक पवित्र आत्मा उन्हें पहले ही त्याग चुका होता है। ज्येष्ठ पुत्रों को पूरे ब्रह्मांडीय जगत में तुम सभी लोगों में से चुना जाता है, लेकिन पुत्र और मेरे लोग मिलकर तुम लोगों में से एक छोटा सा हिस्सा ही हैं। मेरा जोर पूरे ब्रह्मांडीय जगत पर है, जिसका अर्थ है कि पुत्रों और लोगों को दुनिया के सभी राष्ट्रों में से चुना जाता है। क्या तुम लोग समझते हो? मैं क्यों इस बात पर भार देता रहता हूँ कि ज्येष्ठ पुत्रों को जल्दी बड़ा हो जाना चाहिए और उन विदेशियों की अगुआई करनी चाहिए? क्या तुम लोग मेरे वचनों के पीछे के सही अर्थ को समझते हो? ऐसा इसलिए है क्योंकि चीन एक ऐसा राष्ट्र है जिसे मैंने शाप दिया है, उसने मुझे सबसे ज्यादा उत्पीड़ित किया है, और मैं इससे सबसे अधिक घृणा करता हूँ। तुम लोगों को यह अवश्य पता होना चाहिए कि मैं और मेरे ज्येष्ठ पुत्र स्वर्ग से आते हैं और सार्वभौमिक पुरुष हैं। हम किसी देश से संबंधित नहीं हैं। मानवीय धारणाओं को मत थामे रहो! ऐसा इसलिए है क्योंकि मैंने तुम लोगों को अपना व्यक्तित्व दिखा दिया है। सब कुछ मुझ पर निर्भर है। क्या तुम मेरे वचनों को याद कर सकते हो? मैं क्यों ऐसा कहता हूँ कि तुम लोगों में से बहुत ही कम लोग हैं और आबादी उत्तरोत्तर अधिक परिष्कृत हो गई है। ऐसा इसलिए है क्योंकि मेरे द्वारा उद्धार क्रमशः ब्रह्माण्डीय दुनिया की ओर मुड़ रहा है। जो अब बाहर निकलते हैं, जिन्होंने मेरे नाम को स्वीकार कर लिया है, ये सभी वे लोग हैं जिन्होंने मेरे ज्येष्ठ पुत्रों को सिद्ध बनाने के लिए सेवा की थी। क्या तुम लोग समझते हो? मैं क्यों कहता हूँ कि ये सभी वे लोग हैं जो मेरे पुत्रों के लिए सेवा करते हैं? अब तुम वाकई समझ गए हो, है ना? उनकी संख्या वास्तव में बहुत कम है, वे निश्चित रूप से बहुत थोड़े से हैं, लेकिन उन लोगों ने मेरे पुत्रों की वजह से काफी लाभ पाया है और मेरे बहुत अनुग्रह का आनंद लिया है, और इसीलिए मैंने कहा कि मैं अंतिम बार मानवजाति को बचा रहा हूँ। अब तुम लोग मेरे वचनों के सही अर्थ को जानते हो! जो कोई भी मेरा विरोध करेगा, उसे मैं कठोरतापूर्वक ताड़ना दूँगा, और जो भी मेरा समर्थन करेगा, मैं अपना चेहरा उसकी ओर मुड़ लूँगा, क्योंकि मैं हमेशा, शुरू से अंत तक, प्रतापी और धार्मिक परमेश्वर रहा हूँ, और तुम लोगों के सामने सब कुछ प्रकट कर दिया जाएगा। अद्भुत तरीकों से मैं तेज़ी से कार्य करता हूँ, और शीघ्र ही, आश्चर्यजनक चीज़ें जो मनुष्यों के लिए अकल्पनीय हैं, घटित होंगी। यकीनन, मेरा तात्पर्य फौरन और तुरंत से है, क्या तुम लोग समझते हो? बिना देर किए जीवन में प्रवेश करने की कोशिश करो! मेरे प्यारे पुत्रो, यहाँ सभी चीज़ें तुम लोगों के लिए हैं, और सभी चीज़ें तुम लोगों के लिए मौज़ूद हैं।


अध्याय 85



अपनी इच्छा को प्राप्त करने के लिए मैं विभिन्न लोगों का उपयोग करता हूँ: मेरे शाप उन लोगों पर साकार होते हैं जिन्हें मैं ताड़ना देता हूँ, और जिन लोगों को मैं प्यार करता हूँ, उन पर मेरे आशीष साकार होते हैं। अब किसे मेरे आशीष मिलते हैं और कौन मेरे शाप से पीड़ित होता है, यह मेरे एक वचन और मेरे कथन पर निर्भर करता है। तुझे पता होना चाहिए कि जिसके लिए भी मैं अच्छा हूँ, वह अब हमेशा निश्चित रूप से मेरे आशीषों को पाएगा (अर्थात् धीरे-धीरे मुझे जानने लगना, और मेरे बारे में अधिकाधिक आश्वस्त हो जाना, नई रोशनी और प्रकाशन पाना, और हमेशा मेरे कार्य के साथ कदम मिलाकर चल पाना)। जिससे भी मैं घृणा करता हूँ (यह कुछ ऐसा है जो मेरे अन्दर है जिसे लोग बाहर से नहीं बता सकते हैं), यह वह व्यक्ति है जो निश्चित रूप से मेरे शापों को भुगतेगा, और यह ऐसा व्यक्ति है जो निस्संदेह बड़े लाल अजगर की संतानों में से हैं, इसलिए वह बड़े लाल अजगर को दिए गए मेरे शाप में सहभागी होगा। जिन लोगों को देखना भी मुझे बर्दाश्त नहीं है, जिनकी गुणवत्ता में मुझे कमी लगती है और जिन्हें मेरे द्वारा न तो सिद्ध किए जा सकता है न ही उपयोग किया जा सकता है, उनके पास अभी भी बचाए जाने का एक अवसर होगा और वे मेरे पुत्रों में से एक हो जाएँगे। अगर किसी व्यक्ति में मेरा कोई भी गुण नहीं है, वह आध्यात्मिक मामलों को नहीं समझ सकता है और मुझे नहीं जानता है, लेकिन उसके पास एक उत्साही हृदय है, तो वह मेरे लोगों के रूप में निर्दिष्ट किया जाएगा। जो लोग मेरे शापों में सहभागी बनते हैं उन्हें मैं बचाए जाने से परे मानता हूँ और ये वे लोग हैं जो दुष्ट आत्माओं के कब्ज़े में हैं। मैं उन्हें लात मार कर बाहर निकालने के लिए उत्सुक हूँ। उन्हें बड़े लाल अजगर द्वारा जन्म दिया गया है और मैं उनसे सबसे ज्यादा नफ़रत करता हूँ। अब से आगे मैं नहीं चाहता हूँ कि वे मुझे सेवा प्रदान करें—मैं बस उन्हें नहीं चाहता हूँ! मैं उनमें से किसी को भी नहीं चाहता हूँ! उनके रोने और दाँत भींचने का भी मुझ पर कोई असर नहीं पड़ता है, मैं उनमें से किसी की ओर भी नहीं देखता हूँ, बल्कि उन्हें लात मार कर दूर कर देता हूँ—तू क्या चीज़ है? क्या तू मेरे सामने आने के लायक है? क्या तू योग्य है? अभी भी अच्छा व्यक्ति होने का और नम्र होने का ढोंग कर रहा है! असंख्य बुरी चीज़ें करने के बाद, क्या मैं तुझे छोड़ सकता हूँ? और मेरे सामने उठकर तू फिर से मेरा अनादर करना शुरू कर देता है। तेरा कभी भी कोई अच्छा इरादा नहीं रहा है और तू बस मेरे साथ चालाकी करना चाहता है! बड़े लाल अजगर का वंशज होकर क्या तू कभी भला हो सकता है? असंभव! तू पहले ही मेरे द्वारा शापित किया जा चुका है और मैं तेरा पूरी तरह से न्याय करता हूँ! पूरे मन से, ईमानदारी से और एक अनुशासित तरीके से मेरे लिए सेवा प्रदान कर, और फिर अपने अथाह गड्ढे में वापस लौट जा! तू मेरे राज्य में एक हिस्सा चाहता है? तू सपना देख रहा है! बेशर्म! गंदे और मलिन शरीर के साथ, तू इतना अधिक भ्रष्ट है, फिर भी तेरे पास अभी भी मेरे सामने खड़े होने का साहस है! हट जा! यदि तू अब और देर करता है तो मैं तुझे कठोरता से दंड दूँगा! जो मेरे सामने कुटिलता और धोखाधड़ी में संलग्न होते हैं, उन सब को उजागर अवश्य किया जाना चाहिए। तू कहाँ छिप सकता है? तुम खुद को कहाँ छिपा कर रख सकता है? चाहे दू कितना भी चकमा दे और कितना भी छिपना क्यों न चाहे, क्या तू मेरे नियंत्रण से बच सकता है? यदि तू मेरे लिए अच्छी तरह से सेवा प्रदान नहीं करता है, तो तेरा जीवन और भी छोटा हो जाएगा—तुझे तुरंत समाप्त कर दिया जाएगा!

मैं तुम लोगों को स्पष्ट रूप से बताता हूँ कि किस तरह के लोग मेरे ज्येष्ठ पुत्र हैं और मैं तुम सभी को सटीक सत्यापन देता हूँ। यदि मैंने ऐसा नहीं किया, तो तुम लोग अपने उचित स्थान नहीं ले पाओगे और तुम लोग अपने आप विवेकहीनता से निर्णय ले लोगे कि तुम्हारे स्थान कौन से होने चाहिए। कुछ बहुत नम्र होंगे और कुछ बहुत असंयमित होंगे, और जिनमें मेरा गुण नहीं है, या जिनकी गुणवत्ता बहुत ही कम है, वे सभी मेरे ज्येष्ठ पुत्र बनना चाहेंगे। जो मेरे ज्येष्ठ पुत्र हैं उनके द्वारा क्या अभिव्यक्तियाँ की जाती हैं? सबसे पहले, वे मेरी इच्छा को समझने पर ध्यान केंद्रित करते हैं, मेरी इच्छा के प्रति विचारशील होते हैं और साथ ही पवित्र आत्मा उनके ऊपर काम कर रहा होता है; दूसरा, वे लगातार जीव में खोज करते रहते हैं, वे पथभ्रष्ट नहीं होते हैं, वे हर समय मेरी सीमाओं के भीतर रहते हैं, बेहद सामान्य होते हैं, और ये व्यवहार कोई नक़ल नहीं होते हैं (क्योंकि वे पवित्र आत्मा के कार्य को समझने पर ध्यान केन्द्रित करते हैं और उनके लिए मेरे प्रेम के प्रति विचारशील होते है, इसलिए वे हर समय सतर्क रहते हैं और उन्हें ऐसा हृदय रखने में एक गहरा भय होता है जो मेरे साथ विश्वासघात करे, या मेरा अनादर करे); तीसरा, वे मेरे लिए पूरे दिल से कार्य करते हैं, वे अपने पूरे अस्तित्व को अर्पित करने में सक्षम हैं, और वे अपनी स्वये की भविष्य की संभावनाओं, अपने जीवन के बारे में, वे क्या खाते, पहनते, उपयोग करते हैं या कहाँ रहते हैं, इस बारे में किसी भी विचार को पहले ही हटा चुके हैं; चौथा, वे लगातार एक ऐसा हृदय रखते हैं जो धार्मिकता के लिए भूखा और प्यासा हो, उनका मानना है कि उनमें बहुत कमियाँ हैं और उनकी कद-काठी बहुत अपरिपक्व है; पाँचवाँ, ये वे लोग हैं जिनका मैंने पहले उल्लेख किया है, जिनके पास दुनिया में अच्छी प्रतिष्ठा है लेकिन उन्हें सांसारिक लोगों द्वारा अलग कर दिया गया है, और जिनमें विपरीत लिंग के साथ संबंधों में एक नैतिक पवित्रता है। ये सभी सत्यापन हैं, लेकिन अभी मैं उन्हें पूरी तरह से तुम लोगों के सामने प्रकट नहीं कर सकता हूँ क्योंकि मेरा काम अभी तक उस चरण तक नहीं पहुँचा है। ज्येष्ठ पुत्रो, याद रखो! तुम लोगों के भीतर जीवन की भावनाएँ, तुम्हारा मेरे प्रति आदर, मेरे लिए प्रेम, मेरे बारे में ज्ञान, मेरे लिए खोज, तुम लोगों का विश्वास—ये सभी चीज़ें तुम लोगों के लिए मेरा प्रेम है, और ये सभी ऐसे सत्यापन हैं जो मैं तुम लोगों को देता हूँ, ताकि तुम लोग वास्तव में मेरे प्यारे पुत्र बन सको और अद्वितीय महिमा में मेरे साथ भोजन कते हुए, मेरे साथ रहते हुए, और मेरे साथ आशीषों का आनंद लेते हुए ठीक मेरी ही तरह के हो सको।

मैं ऐसे किसी प्रति कोई उदारता नहीं दिखा सकता हूँ जिन्होंने मुझे उत्पीड़ित किया था, जिन्हें मेरे बारे में कोई ज्ञान नहीं था (मेरे नाम की गवाही दिए जाने से पहले के समय सहित), जो मुझे मनुष्य होना मानते थे, और साथ ही जिन्होंने अतीत में मेरे खिलाफ़ ईशनिन्दा की थी और मेरी बदनामी की थी। भले ही वे अभी मेरे लिए सबसे ज़बरदस्त गवाही देते हैं, फिर भी इससे काम नहीं चलेगा। अतीत में मुझे प्रताड़ित करना मेरे लिए सेवा प्रदान करना था और वे अभी भी मेरे उपकरण हैं, यदि वे आज मेरे लिए गवाही देते हैं। केवल वे लोग जिन्हें आज मेरे द्वारा सचमुच में सिद्ध किया जाता है, मेरे उपयोग के हैं, क्योंकि मैं स्वयं ही धार्मिक परमेश्वर हूँ, और मैं देह से बाहर आ गया हूँ और उन सभी रिश्तों से स्वयं को अलग कर चुका हूँ जो पार्थिव हैं। मैं स्वयं परमेश्वर हूँ और सभी लोग, सभी मामले और सभी चीज़ें जो अतीत में मेरे आसपास थीं, मेरे हाथों में हैं। मैं भावनाओं से रहित हूँ और मैं सभी चीज़ों के साथ धार्मिकता का अभ्यास करता हूँ। मैं न्यायी हूँ, ज़रा सी भी गन्दगी से दूषित नहीं हूँ। क्या तुम लोग मेरे वचनों के अर्थ को समझते हो? क्या तुम लोग भी इसे प्राप्त कर सकते हो? लोग सोचते हैं कि मेरे पास भी सामान्य मानवता है, एक परिवार है और भावनाएँ हैं, लेकिन क्या तुम लोग जानते हो कि तुम लोग पूरी तरह से ग़लत हो? मैं परमेश्वर हूँ! क्या तुम लोग इसे भूल गए हो? क्या तुम लोग भ्रांति में हो? तुम लोग अभी भी मुझे नहीं जानते हो!

मेरी धार्मिकता तुम लोगों के सामने पूरी तरह से प्रकट की जा चुकी है। किसी भी तरह के व्यक्ति के साथ मेरा किसी भी तरह से निपटना मेरी धार्मिकता और मेरे प्रताप को प्रकट करता है। चूँकि मैं स्वयं परमेश्वर हूँ जो अपने साथ कोप को लाता है, इसलिए मैं एक भी ऐसे व्यक्ति को छूटने नहीं दूँगा जिसने मुझे प्रताड़ित किया या धिक्कारा है। क्या तुम लोग इस तरह की कठोर अपेक्षाओं के तहत इसे स्पष्ट रूप से देखते हो? जिन्हें मैंने चुना और पूर्वनियत किया है वे दुर्लभ मोती या गोमेद की तरह हैं और वे बिरले ही हैं, क्योंकि जो राजाओं के रूप में शासन करेंगे, वे निश्चित रूप से उन लोगों की तुलना में अवश्य बहुत कम होने चाहिए जो मेरे लोग होंगे, और यह बात मेरी सामर्थ्य और मेरे अद्भुत कर्मों को प्रकट करती है। मैं अक्सर कहता हूँ कि मैं तुम लोगों को पुरस्कार दूँगा, तुम लोगों को ताज प्रदान करूँगा और मेरे भीतर की महिमा का कोई अंत नहीं है। पुरस्कार, ताज और महिमा से मेरा क्या तात्पर्य है? लोगों की धारणाओं में, पुरस्कार भौतिक चीजें हैं, जैसे कि भोजन, कपड़े या वे वस्तुएँ जिनका उपयोग किया जा सकता है, लेकिन यह पूरी तरह से उनकी पुरानी सोच है; मेरा यह मतलब नहीं है, बल्कि यह एक त्रुटिपूर्ण समझ है। पुरस्कार वे चीज़ें हैं जो अभी प्राप्त की जाती हैं और वे अनुग्रह का एक हिस्सा हैं। लेकिन कुछ ऐसे पुरस्कार भी हैं जो दैहिक सुख से संबंधित हैं, और जो लोग मेरे लिए सेवा प्रदान करते हैं, लेकिन बचाए नहीं जाते हैं, वे भी कुछ भौतिक आनंद प्राप्त कर सकते हैं (यद्यपि वे अब भी भौतिक चीज़ें ही हैं जो मेरे लिए सेवा प्रदान करती हैं)। ताज दफ्तर का एक बिल्ला नहीं है। अर्थात्, यह कोई भौतिक चीज़ नहीं है जो मैं तुम लोगों को तुम्हारे आनंद के लिए देता हूँ, बल्कि यह एक नया नाम है जो मैं तुम लोगों को प्रदान करता हूँ, और जो कोई भी अपने इस नए नाम के अनुरूप जी सकने में समर्थ होंगे, ये वे होंगे जिन्होंने ताज प्राप्त कर लिया होगा, जो मेरे आशीषों को प्राप्त करना है। पुरस्कार और ताज आशीषों के हिस्से हैं, लेकिन आशीषों की तुलना में, वे बहुत कम हैं, स्वर्ग और पृथ्वी के बीच के अंतर के समान हैं। महिमा की कल्पना लोगों की धारणाओं मात्र में नहीं की जा सकती है, क्योंकि महिमा कोई भौतिक चीज़ नहीं है, बल्कि कुछ ऐसी चीज़ है जिसकी वे चरम अमूर्तता में कल्पना करते हैं। तो महिमा वास्तव में क्या है? यह कहने का क्या अर्थ है कि तुम लोग मेरे साथ महिमा में उतरोगे? मेरी समग्रता—अर्थात्, जो मैं हूँ और जो कुछ मेरे पास है, दया और प्रेमपूर्ण दयालुता (मेरे पुत्रों के लिए), और धार्मिकता, प्रताप, न्याय, कोप, शाप देना और भस्म करना (सभी लोगों के लिए)—मेरा व्यक्तित्व महिमा है। मैं क्यों कहता हूँ कि मेरे साथ अंतहीन महिमा है? ऐसा इसलिए है क्योंकि मेरे साथ अनंत बुद्धि और अतुल्य प्रचुरता है। इसलिए, मेरे साथ महिमा में उतरने का अर्थ है कि तुम लोगों को मेरे द्वारा पहले ही परिपूर्ण किया जा चुका है, मैं जो हूँ और मेरे पास जो भी है वह तुम्हारे पास है, तुम मेरे द्वारा पूर्ण किये जाते हो, तुम लोगों के पास मेरे लिए एक आदरपूर्ण ह्रदय है और तुम लोग मेरा विरोध नहीं करते हो; तुम्हें अब समझ जाना चाहिए, है ना?

सभी सांसारिक राष्ट्रों की तनाव की स्थिति चरम पर पहुँच गई है, और वे सभी मेरे लिए सेवा प्रदान करने और मेरे दहन को पाने के लिए लगातार तैयारी कर रहे हैं। जब मेरा कोप और दहन पहुँचेंगे तो इनकी पहले से कोई भनक नहीं लगेगी, फिर भी मुझे पता है कि मैं क्या करता हूँ और मैं इस बारे में बिल्कुल स्पष्ट हूँ। तुम लोगों को मेरे वचनों के बारे में निश्चित हो जाना चाहिए और तुम्हें अवश्य सब कुछ तैयार करने के लिए शीघ्रता करनी चाहिए, और उन लोगों की चरवाही करने के लिए तैयार रहना चाहिए जो विदेश से खोज करते हुए आते हैं। यह याद रखना! चीन—अर्थात्, चीन के भीतर हर एक व्यक्ति और हर एक जगह—मेरे शाप से पीड़ित है; क्या तुम लोग मेरे वचनों के अर्थ को समझते हो?


अध्याय 86


लोग कहते हैं कि मैं एक दयालु परमेश्वर हूँ और वे कहते हैं कि मैंने जिसे भी बनाया है, उसके लिए मैं नियमानुसार उद्धार दूँगा—ये सभी बातें मानव जाति की अवधारणाओं के आधार पर कही जाती हैं। एक दयालु परमेश्वर के रूप में मेरा ज़िक्र मेरे पहले पुत्रों की ओर निर्देशित है, और मेरा उद्धार ले आना मेरे पुत्रों और मेरे प्रजा-जनों की ओर निर्देशित होता है। क्योंकि मैं एक बुद्धिमान परमेश्वर हूँ, यह बात मेरे मन में स्पष्ट है कि मैं किनसे प्यार करता हूँ और किनसे नफ़रत करता हूँ। जिन लोगों से मैं प्यार करता हूँ, उन्हें मैं हमेशा अंत तक प्यार करता हूँ और यह प्यार कभी नहीं बदलेगा। जिन लोगों से मैं नफ़रत करता हूँ, उनके लिए मेरा दिल थोड़ा भी नहीं पसीजता है, चाहे वे कितने भी अच्छे हों। ऐसा इसलिए है क्योंकि वे मुझसे पैदा नहीं हुए हैं, उनके पास मेरे गुण नहीं हैं और उनके पास मेरा जीवन नहीं है। कहने का मतलब है, वे मेरे द्वारा पूर्वनिर्धारित और चुने हुए नहीं थे, क्योंकि मैं अचूक हूँ। अर्थात जो कुछ भी मैं करता हूँ वह पवित्र और सम्मानजनक कहलाता है और मुझे कभी कोई पछतावा नहीं होता है। लोगों की निगाहों में, मैं बहुत निर्मम हूँ; लेकिन क्या तुम नहीं जानते कि मैं खुद धार्मिक और प्रतापी परमेश्वर हूँ? मेरा सब कुछ सही होता है; जिनसे मैं नफ़रत करता हूँ, वे निश्चित रूप से मेरे शाप को प्राप्त करेंगे और जिन्हें मैं प्यार करता हूँ उन्हें निश्चित रूप से मेरे आशीर्वाद प्राप्त होंगे। यह मेरा पवित्र और अकाट्य स्वभाव है और कोई भी व्यक्ति इसे नहीं बदलेगा; यह परम सत्य है!

आज, जो वास्तव में मेरे इरादों के अनुसार हैं, वे निश्चित रूप से मेरे द्वारा परिपूर्ण किए जाएँगे, क्योंकि मेरा काम स्पष्ट और पूर्ण दोनों है, और मैं कुछ भी अधूरा नहीं छोड़ता; जिन्हें मैं शाप देता हूँ उन्हें भस्म किया जाएगा। तो ऐसा क्यों है कि अधिकांश लोगों को मैंने शाप दिए हैं और फिर भी, पवित्र आत्मा अभी उन पर कार्य कर रहा है (यह मेरे एक गंदे मंदिर में न रहने के संबंध में कहा गया है)? क्या तुम लोग उन सभी मामलों और चीज़ों के सच्चे अर्थ को समझते हो जो मसीह के लिए सेवा प्रदान करती हैं? जब मैं उनकी सेवा का उपयोग करता हूँ, तो पवित्र आत्मा उनके माध्यम से अपना कार्य करता है, लेकिन आम तौर पर जब वे मेरी सेवा में नहीं होते हैं तो वे मूल रूप से अपनी भावना में प्रबुद्ध नहीं होते हैं। यहां तक कि यदि वे मुझे खोजते भी हैं, तो यह जोश के कारण होता है, और यह शैतान की चाल होती है, क्योंकि सामान्य समय में, वे मेरे कार्य पर बिलकुल ध्यान नहीं देते हैं और वे मेरे बोझ के बारे में पूरी तरह से असंवेदनशील हैं। अब मेरे ज्येष्ठ पुत्र बड़े हो गए हैं, इसलिए मैं इन्हें दूर भगाता हूँ और इसलिए मेरा आत्मा हर जगह से वापस लौट आया है, और मेरे ज्येष्ठ पुत्रों पर विशेष ज़ोर दिया जाता है, क्या तुम समझते हो? सभी चीज़ें मेरे कार्यों पर निर्भर करती हैं, मेरे पूर्वनिर्धारण पर निर्भर करती हैं, और मेरे मुंह के सभी वचनों पर निर्भर करती हैं। मेरे आशीर्वाद प्राप्त करने वाले सभी स्थान निश्चित तौर पर वे स्थान होंगे जहाँ मैं काम करता हूँ, और वे स्थान भी जहाँ मेरा कार्य पूरा किया गया है। चीन वह राष्ट्र है जहां शैतान की सबसे अधिक उपासना की जाती है और इसलिए मैंने इसे शाप दे दिया है, और यह वह देश भी है जिसने मुझे सबसे अधिक सताया है। मैं निश्चित रूप से बड़े लाल अजगर के प्रभाव में रहते लोगों पर अपना कार्य नहीं करूँगा। क्या तुम मेरे वचन का सही अर्थ समझते हो? आखिरकार, मेरे पुत्रों और मेरे प्रजा-जनों की संख्या कम है। सब कुछ बिलकुल मेरे हाथों में है; ऊर्जा को केंद्रित होना चाहिए और उन लोगों पर अधिक प्रयास लगाना चाहिए जिन्हें मैंने चुना है और पूर्वनिर्धारित किया है। कहने का अर्थ है, जो मेरे ज्येष्ठ पुत्र हैं, उन्हें जल्दी से अभ्यास करना चाहिए ताकि वे मेरे कंधों के बोझ को जितनी जल्दी हो सके उठा लें और मेरे कार्य में अपने सभी प्रयास लगा दें।

मेरे लिए सेवा करने वालों, सुनो! मेरी सेवा करते समय तुम मेरा कुछ अनुग्रह प्राप्त कर सकते हो। अर्थात, तुम लोग मेरे बाद के काम और भविष्य में होने वाली चीजों के बारे में एक समय के लिए कुछ जान लोगे, लेकिन तुम बिलकुल ही इसका आनंद नहीं भोगोगे। यह मेरा अनुग्रह है। जब तुम्हारी सेवा पूरी हो जाती है, तो तुरंत चले जाओ, ठहरे न रहो। जो मेरे ज्येष्ठ पुत्र हैं, वे घमंडी न हों, लेकिन तुम्हें गर्व हो सकता है क्योंकि मैंने तुम्हें अनंत आशीर्वाद प्रदान किये हैं। तुम लोग जो विनाश के लक्ष्य हो, खुद पर परेशानी न ले आओ या अपने भाग्य के लिए तुम्हें दुख महसूस नहीं करना चाहिए; तुम लोगों को शैतान के वंशज किसने बनाया? मेरे लिए अपनी सेवा पूरी करने के बाद, तुम अथाह कुंड में लौट सकते हो, क्योंकि तुम अब मेरे लिए किसी काम के नहीं रहोगे। फिर मैं तुमसे अपनी ताड़ना के साथ निपटना शुरू कर दूँगा। एक बार जब मैं अपना काम शुरू कर दूँगा तो मैं अंत तक जाऊंगा; मेरे कर्म पूरे किए जाएंगे और मेरी उपलब्धियां हमेशा के लिए बनी रहेंगी। यह मेरे ज्येष्ठ पुत्रों, मेरे बेटों, मेरे प्रजा-जनों पर लागू है, और यह तुम सभी के लिए भी है—तुम लोगों के लिए मेरी ताड़ना हमेशा के लिए है। मैंने तुम लोगों को पहले कई बार बताया है: मेरा विरोध करने वाले दुष्ट लोग निश्चित रूप से मेरे द्वारा प्रताड़ित किए जाएँगे। जब तुम पवित्र आत्मा की डांट के बिना मेरा विरोध करते हो, तो तुम पहले ही शापित हो जाते हो और उसके बाद तुम मेरे हाथ से मारे जाओगे। यदि तुम पवित्र आत्मा के अनुशासन को उस समय प्राप्त करते हो जब तुम मेरे बारे में बुरे विचार रखते हो, तो तुमने मेरा आशीर्वाद प्राप्त किया है। बहरहाल, तुम्हें हमेशा सावधान रहना चाहिए, कभी लापरवाह नहीं बनना चाहिए, और कभी भी असावधान नहीं होना चाहिए।


अध्याय 87


तुम्हें अवश्य अपनी गति को तेज़ करना चाहिए और मैं जो करना चाहता हूँ, उसे करना चाहिए। यह तुम लोगों के लिए मेरा उत्कट इरादा है। क्या ऐसा हो सकता है कि अभी तक तुम लोगों ने मेरे वचनों का अर्थ नहीं समझा है? क्या ऐसा हो सकता है कि तुम अभी भी मेरे इरादे को नहीं जानते हो? मैंने अधिकाधिक स्पष्ट रूप से बात की है, और अधिक से अधिक कहा है, लेकिन क्या तुम लोगों ने मेरे वचनों के अर्थ को समझने का प्रयास नहीं किया है? शैतान, तू यह कल्पना मत कर कि तू मेरी योजना को नष्ट कर सकता है! जो लोग शैतान की सेवा करते हैं, अर्थात् जो शैतान के वंशज हैं (यह उन लोगों के बारे में है जो शैतान के कब्ज़े में हैं। इस तरह जो भी शैतान के कब्ज़े में हैं, उनके पास निश्चित रूप से शैतान का जीवन है, और इसलिए वे शैतान के वंशज कहलाते हैं), वे मेरे पैरों पर गिर कर दया की भीख माँगते हैं, रोते हैं और अपने दाँतों को भींचते हैं, पर मैं ऐसा बेवकूफ़ी का काम नहीं करूँगा! क्या मैं शैतान को माफ़ कर सकता हूँ? क्या मैं शैतान का उद्धार कर सकता हूँ? यह असंभव है! मैं जो कहता हूँ, उसे करता हूँ और मैं कभी इसका अफ़सोस नहीं करता हूँ!

मैं जो भी कहता हूँ वह उत्पन्न हो जाता, ऐसा नहीं है क्या? लेकिन तुम लोग अभी भी मुझ पर अविश्वास करते हो, मेरे वचनों पर संदेह करते हो, और सोचते हो कि मैं तुम लोगों के साथ मज़ाक कर रहा हूँ। यह वास्तव में हास्यास्पद है। मैं स्वयं परमेश्वर हूँ! क्या तुम लोग समझते हो? मैं स्वयं परमेश्वर हूँ! यदि मेरे पास कोई बुद्धि, कोई सामर्थ्य न हो, तो क्या मैं जैसा चाहूँ वैसा कर या बोल सकता हूँ? लेकिन तुम लोग अभी भी मुझ पर अविश्वास करते हो। मैंने बार-बार तुम लोगों पर दबाव डाला है, और मैंने बार-बार तुम लोगों से कहा है। ऐसा क्यों है कि तुममें से अधिकांश अभी भी विश्वास नहीं करते हैं? तुम लोगों को अभी भी संदेह क्यों है? तू प्यारे जीवन के लिए अपनी स्वयं की धारणाओं से क्यों चिपकता है? क्या वे तुझे बचा सकती हैं? मैं जो कहता हूँ, उसे करता हूँ। मैंने तुम लोगों को कई बार बताया है: मेरे वचनों को सच समझो और संदेह मत करो। क्या तुम लोगों ने मेरे वचनों को गंभीरता से लिया है? तू अपने दम पर कुछ नहीं कर सकता है, लेकिन मैं जो करता हूँ तू उस पर विश्वास भी नहीं कर सकता है। ऐसे व्यक्ति के बारे में क्या कहा जा सकता है? रूख़े शब्दों में कहें तो, ऐसा लगता है मानो कि मैंने तुम लोगों को कभी बनाया ही नहीं है, कहने का मतलब है, तू मेरे लिए सेवा करने वाला होने के लिए हर तरह से अयोग्य है। हर किसी को मेरे वचनों पर विश्वास अवश्य करना चाहिए। सभी को परीक्षण से अवश्य गुज़रना चाहिए—मैं किसी को भी बच निकलने नहीं दूँगा। निस्संदेह, यह उन लोगों के अलावा है जो विश्वास करते हैं। जो लोग मेरे वचनों पर विश्वास करते हैं, वे निश्चित रूप से मेरा आशीष प्राप्त करेंगे, जो तेरे विश्वास के अनुसार तुझे प्रदान किया जाएगा और तुझमें पूरा किया जाएगा। मेरे ज्येष्ठ पुत्रो! अब मैं तुम लोगों को अपने आशीष देना शुरू करता हूँ! तुम लोग अब थोड़ा-थोड़ा करके अपनी देह के घृणित बंधनों को त्यागना प्रारंभ कर दोगे: विवाह, परिवार, भोजन करना, कपड़े पहनना, सोना, सारी प्राकृतिक विपदाएँ (हवा, धूप, वर्षा, प्रचंड झंझावात, हिमपात की विपदा, और वे सभी चीज़ें जिनसे तुम नफ़रत करते हो)। तुम लोग आकाश, समय, या भूगोल के प्रतिबंधों से प्रभावित हुए बिना समुद्र, ज़मीन और हवा में यात्रा करोगे, मेरी प्रेमपूर्ण देखभाल के तहत हर चीज़ के प्रभारी होते हुए, मेरे प्रेमपूर्ण आलिंगन में जी भर कर आनंद लोगे।

कौन मेरे ज्येष्ठ पुत्रों पर गर्व नहीं करता है जिन्हें मैंने परिपूर्ण किया है? कौन मेरे ज्येष्ठ पुत्रों के कारण मेरे नाम की स्तुति नहीं करेगा? क्यों अब मैं तुम लोगों को इतने सारे रहस्यों को दिखाना चाहता हूँ? अतीत में क्यों नहीं, बल्कि आज क्यों? यह भी अपने आप में एक रहस्य है, क्या तू जानता है? मैंने अतीत में क्यों नहीं कहा कि चीन एक ऐसा राष्ट्र है जिसे मैंने शाप दिया है? और क्यों मैंने उन लोगों को प्रकट नहीं किया जो मेरे लिए सेवा करते हैं? आज मैं तुम लोगों को यह भी बताता हूँ: आज, मेरी राय में, सब कुछ निष्पादित हो गया है—यह मैं अपने ज्येष्ठ पुत्रों के संबंध में कह रहा हूँ (क्योंकि आज मेरे ज्येष्ठ पुत्रों ने मेरे साथ शासन किया है, वे न केवल आकार ले रहे हैं, बल्कि वास्तव में मेरे साथ शासन कर रहे हैं। अब ऐसा है कि जिस किसी में भी पवित्र आत्मा कार्य करता है वह अवश्य मेरे साथ शासन करता है, और यह अब प्रकट होता है, बीते हुए कल या आने वाले कल नहीं।) आज मैं अपनी सामान्य मानवता में अपने सारे रहस्यों को प्रकट करता हूँ, क्योंकि जिन लोगों को मैं प्रकट करना चाहता हूँ वे प्रकट किए जा चुके हैं, और यह मेरी बुद्धि है। मेरा कार्य इस चरण तक प्रगति कर चुका है: अर्थात्, इस समय मुझे उन प्रशासनिक आदेशों की योजना को कार्यान्वित अवश्य करना होगा जिसे मैंने इस समय के लिए तय किया था। इसलिए, मैं अपने ज्येष्ठ पुत्रों, पुत्रों, लोगों और सेवा करने वालों को यथोचित सत्यापन प्रदान कर रहा हूँ क्योंकि मेरे पास अधिकार है और मैं न्याय करूँगा और लौह-दण्ड से शासन करूँगा। कौन आज्ञाकारिता के साथ मेरी सेवा नहीं करने का साहस करता है? कौन मुझसे शिकायत करने का साहस करता है? कौन यह कहने का साहस करता है कि मैं धार्मिकता का परमेश्वर नहीं हूँ? मुझे मालूम है, तुम लोगों की राक्षसी प्रकृति बहुत पहले ही मेरे सामने प्रकट हो चुकी है: मैं जिस किसी के प्रति भी अच्छा होता हूँ, तुम लोग उससे ईर्ष्या और नफ़रत करते हो। यह पूरी तरह से शैतान की प्रकृति है! मैं अपने पुत्रों के प्रति अच्छा हूँ—क्या तू यह कहने का साहस करेगा कि मैं अधार्मिक हूँ? मैं तुझे लात मार कर बिलकुल बाहर निकाल सकता हूँ। सौभाग्य से तू मेरे लिए सेवा कर रहा है और अभी इसका समय नहीं है; अन्यथा, मैंने तुझे लात मार कर बाहर निकाल दिया होता!

शैतान की किस्म! वहशी होना बंद कर! अब और कुछ मत बोल! अब और ढोंग मत कर! मेरे चुने हुए पुत्रों और लोगों में मेरा कार्य निष्पादित होना शुरू हो चुका है, और यह पहले से ही चीन के बाहर के सभी देशों, सभी संप्रदायों, सभी धर्मों, और जीवन के सभी क्षेत्रों में फैल रहा है। ऐसा क्यों है कि जो लोग मेरे लिए सेवा प्रदान करते हैं, वे हमेशा आध्यात्मिक रूप से अवरुद्ध होते हैं? क्यों वे आध्यात्मिक मामलों को कभी नहीं समझते हैं? क्यों हमेशा ऐसा होता है कि मेरा आत्मा इन लोगों में कार्य नहीं कर रहा होता है? आम तौर पर, मैं उन लोगों पर बहुत अधिक प्रयास व्यय नहीं कर सकता हूँ जिन्हें मैंने पूर्वनियत या चयनित नहीं किया है। मेरी पिछली सभी पीड़ाएँ, मेरी समस्त श्रमसाध्य देखभाल और कोशिशें मेरे ज्येष्ठ पुत्रों और मेरे पुत्रों और लोगों के एक छोटे से हिस्से के लिए की गई हैं, और इसके अलावा, वे मेरे भविष्य के कार्य के सुचारू समापन की ओर से भी रही हैं, ताकि मेरी इच्छा अबाधित रहे। चूँकि मैं स्वयं बुद्धिमान परमेश्वर हूँ, इसलिए मैंने हर कदम को उचित रूप से व्यवस्थित किया है। मैं किसी भी व्यक्ति को रोके रखने का प्रयास नहीं करता हूँ (यह उन लोगों पर निर्देशित है जो पूर्वनियत या चयनित नहीं थे), और मैं यूँ ही किसी को नहीं मार गिराता हूँ (यह चयनित और पूर्वनियत पर निर्देशित है): यह मेरा प्रशासनिक आदेश है, जिसे कोई नहीं बदल सकता है! उन लोगों के प्रति जिनसे मैं घृणा करता हूँ, मैं बहुत कठोर हूँ; जिनसे मैं प्रेम करता हूँ उनके लिए, मैं उनकी देखभाल करता हूँ और उनकी रक्षा करता हूँ। इस तरह, मैं जो कहता हूँ, उसे करता हूँ (जिन्हें मैं चुनता हूँ, वे चुने जाते हैं; जिन्हें मैं पूर्वनियत करता हूँ, वे पूर्वनियत होते हैं; ये मेरे मामले हैं जिन्हें मैंने सृजन के पहले व्यवस्थित किया है)।

मेरे हृदय को कौन परिवर्तित कर सकता है? अपनी इच्छा से बनाई गई मेरी योजनाओं के अनुसार मेरे कार्य करने के अलावा, कौन उतावलेपन से कार्य करने और मेरी अवज्ञा करने का साहस करता है? ये मेरे प्रशासनिक आदेश हैं, और कौन उनसे से एक को भी मुझसे दूर हटाने का साहस करेगा? सभी को मेरे नियंत्रण में अवश्य होना चाहिए। कुछ लोग कहते हैं, कि अमुक व्यक्ति ने बहुत कठिनाई झेली है, और वह ईमानदार है और पूर्ण रूप से मेरे हृदय के बारे में विचारशील है, लेकिन फिर भी वह चुना क्यों नहीं गया? यह भी मेरा प्रशासनिक नियम है। यदि मैं कहता हूँ कि कोई मेरे हृदय के अनुरूप है, तो वह व्यक्ति मेरे हृदय के अनुरूप है और ऐसा एक है जिसे मैं प्यार करता हूँ; यदि मैं कहता हूँ कि कोई शैतान का बच्चा है, तो वह व्यक्ति ऐसा एक है जिससे मैं नफ़रत करता हूँ। किसी की खुशामद मत कर। क्या तू उस व्यक्ति की वास्तविक प्रकृति का पता लगा सकता है? इन सबका फैसला मैं करता हूँ। एक पुत्र हमेशा एक पुत्र होता है, और शैतान हमेशा शैतान होता है, अर्थात्, मनुष्य की प्रकृति नहीं बदलती है। जब तक मैं उन्हें बदल नहीं देता हूँ, तब तक सभी अपनी-अपनी किस्म का अनुसरण करेंगे और कभी नहीं बदल सकते हैं!

जैसे-जैसे मेरा कार्य प्रगति करता है, मैं अपने रहस्यों को तुम लोगों के सामने प्रकट करता जाता हूँ। आज, क्या तुम लोग वास्तव में जानते हो कि किस चरण तक मेरा कार्य प्रगति कर चुका है? क्या तुम लोग वही करने के लिए जो मैं करता हूँ, और वही कहने के लिए जो मैं कहता हूँ, वास्तव में मेरे आत्मा की अगुआई का अनुसरण करोगे? मैं क्यों कहता हूँ कि चीन एक ऐसा राष्ट्र है जिसे मैंने शाप दिया है? सबसे पहले, आज चीन के जो लोग हैं, उन्हें मैंने अपनी छवि में बनाया था। उनमें कोई जीव नहीं था, और शुरु में ही उन्हें शैतान द्वारा भष्ट कर दिया गया था और उन्हें बचाया नहीं जा सका था। इसलिए मैं इन लोगों से नाराज़ था और मैंने उन्हें शाप दे दिया था। मैं इन लोगों से सबसे ज्यादा नफ़रत करता हूँ, और जब उनका उल्लेख किया जाता है तो मैं क्रोधित हो जाता हूँ क्योंकि वे बड़े लाल अजगर के बच्चे हैं। इससे कोई उस युग के बारे में सोच सकता है जिसमें दुनिया के देशों ने चीन को हड़प लिया है। यह आज भी ऐसा ही है, और यह सब मेरा अभिशाप रहा है—बड़े लाल अजगर के खिलाफ़ मेरा सबसे शक्तिशाली निर्णय। अंततः, मैंने एक अन्य किस्म के लोग बनाए, जिनके भीतर मैंने अपने ज्येष्ठ पुत्रों, अपने पुत्रों और लोगों को, और उन लोगों को पूर्वनियत किया जो मेरी सेवा करते हैं, इसलिए आज जो मैं करता हूँ, उसकी मैंने बहुत पहले ही व्यवस्था कर ली थी। क्यों चीन में सत्ता में रहने वाले लोग तुम लोगों को बार-बार प्रताड़ित करते और सताते हैं? ऐसा इसलिए है क्योंकि बड़ा लाल अजगर मेरे अभिशाप से दुःखी है और मेरा विरोध करता है। लेकिन यह ठीक इसी तरह के उत्पीड़न और खतरे के तहत ही है कि बड़े लाल अजगर और उसके बच्चों के खिलाफ़ एक ठोस जवाबी हमला करने के लिए मैं अपने ज्येष्ठ पुत्रों को परिपूर्ण करता हूँ। बाद में मैं उन्हें व्यवस्थित कर दूँगा। मेरे वचनों को सुनने के बाद, क्या तुम लोगों को अपने साथ शासन करने की अनुमति देने के महत्त्व को तुम लोग वास्तव में समझते हो? जब मैं कहता हूँ कि बड़े लाल अजगर को पूरी तरह से मौत के घाट उतार दिया गया है, तो यही वह समय भी है जब मेरे ज्येष्ठ पुत्र मेरे साथ शासन करते हैं। बड़े लाल अजगर के द्वारा मेरे ज्येष्ठ पुत्रों का किया गया उत्पीड़न मेरे लिए बहुत सेवा प्रदान करता है, और जब मेरे पुत्र बड़े हो जाते हैं और मेरे घर के मामलों का प्रबंधन कर सकते हैं, तो दुष्ट सेवकों (सेवा करने वालों) को लात मार कर एक और कर दिया जाएगा। चूँकि मेरे साथ मेरे ज्येष्ठ पुत्र शासन कर रहे होंगे, और वे मेरे इरादों को पूरा कर चुके होंगे, इसलिए मैं एक-एक करके उन सेवा करने वालों को आग और गंधक की झील में झोंक दूँगा। हर हाल में, उन्हें जाना ही होगा। मैं पूरी तरह जानता हूँ कि शैतान की किस्म के लोग भी मेरे आशीषों का आनंद लेना चाहते हैं, और शैतान के अधिकार-क्षेत्र में लौटना नहीं चाहते हैं, लेकिन मेरे अपने प्रशासनिक आदेश हैं जिनका हर एक को पालन अवश्य करना होगा और जिन्हें कार्यान्वित अवश्य किया जाना चाहिए, और किसी को भी छूट नहीं है। बाद में, मैं तुम लोगों को अपने प्रशासनिक आदेश, एक एक करके बताऊँगा, ताकि कहीं ऐसा न हो तुम लोग कोई अपमान कर बैठो।

लोग इस बात की कल्पना भी नहीं कर सकते कि मेरी गति किस हद तक तेज़ हो गई है : यह एक ऐसा चमत्कार हुआ है, जो मनुष्य के लिए अथाह है। दुनिया के सृजन के बाद से मेरी गति जारी रही है और मेरा कार्य कभी नहीं थमा है। समस्त ब्रह्मांडीय दुनिया दिन-प्रतिदिन बदलती है, और लोग भी लगातार बदल रहे हैं। ये सब मेरे कार्य का हिस्सा हैं, सब मेरी योजना के भाग हैं, और इससे भी ज्यादा, वे मेरे प्रबंधन से संबंधित हैं, कोई भी व्यक्ति इन चीज़ों को नहीं जानता या समझता। केवल जब मैं स्वयं तुम लोगों को बताता हूँ, केवल जब मैं तुम लोगों के साथ आमने-सामने संवाद करता हूँ, तब तुम लोगों को थोड़ा-सा पता चलता है; अन्यथा कोई भी मेरी प्रबंधन योजना की रूपरेखा को नहीं जान सकता। ऐसा मेरा महान सामर्थ्य है और उससे भी अधिक, मेरे आश्चर्यजनक कार्यकलाप ऐसे हैं। ये वे चीज़ें हैं, जिन्हें कोई नहीं बदल सकता। इसलिए, जो मैं आज कहता हूँ, वह अवश्य होगा, और यह बदल नहीं सकता। मनुष्य की धारणाओं में मेरे बारे में ज़रा-सा भी ज्ञान निहित नहीं है—वे सब मूर्खतापूर्ण बकवास हैं! यह मत सोचो कि तुम्हारे पास पर्याप्त है, या यह कि तुम संतुष्ट हो! मैं तुम्हें यह बताता हूँ : अभी भी तुम्हें बहुत दूर जाना है! मेरी संपूर्ण प्रबंधन योजना में से तुम लोग बहुत थोड़ा जानते हो, इसलिए जो कुछ मैं कहता हूँ, तुम लोगों को उसे अवश्य सुनना चाहिए, और जो कुछ करने के लिए मैं तुम लोगों से कहता हूँ, वह करना चाहिए। हर चीज़ में मेरी इच्छा के अनुसार कार्य करो और तुम्हें निश्चित रूप से मेरे आशीष प्राप्त होंगे; जो कोई विश्वास करता है, वह प्राप्त कर सकता है, जबकि जो भी विश्वास नहीं करते, उनमें वह "कुछ नहीं" जिसकी उन्होंने कल्पना की थी, पूरा हो जाएगा। यह मेरी धार्मिकता है, और, उससे भी बढ़कर, यह मेरा प्रताप, मेरा कोप और मेरी ताड़ना है—मैं किसी को भी एक भी विचार या कार्रवाई से बचकर नहीं जाने दूँगा।

मेरे वचनों को सुनकर ज्यादातर लोग डर जाते हैं और काँपने लगते हैं, उनके चेहरे पर चिंता की रेखाएँ उभर आती हैं और भौंहें चढ़ जाती हैं। क्या मैंने तुम्हारे साथ कुछ ग़लत किया है? क्या ऐसा हो सकता है कि तुम बड़े लाल अजगर के बच्चों में से एक नहीं हो? तुम अच्छे होने का ढोंग कर रहे हो! तुम मेरे ज्येष्ठ पुत्र होने का नाटक कर रहे हो! क्या तुम्हें लगता है कि मैं अंधा हूँ? क्या तुम्हें लगता है कि मैं लोगों के बीच भेद नहीं कर सकता? मैं परमेश्वर हूँ, जो लोगों के अंतर्तम हृदयों को टटोलता है : यही मैं अपने पुत्रों से कहता हूँ, और यही मैं तुम—बड़े लाल अजगर के बच्चों—से भी कहता हूँ। मैं सब-कुछ स्पष्ट रूप से देखता हूँ, ज़रा-सी भी त्रुटि नहीं करता। मैं वह कैसे नहीं जान सकता, जो मैं करता हूँ? मैं जो कुछ करता हूँ, उसके बारे में बिलकुल स्पष्ट हूँ! मैं क्यों कहता हूँ कि मैं स्वयं परमेश्वर, ब्रह्मांड और सभी चीज़ों का सृजनकर्ता हूँ? मैं क्यों कहता हूँ कि मैं परमेश्वर हूँ, जो लोगों के अंतर्तम हृदयों की जाँच करता है? मैं हर व्यक्ति की स्थिति से अच्छी तरह वाक़िफ़ हूँ। क्या तुम लोगों को लगता है कि मुझे नहीं पता कि मुझे क्या करना या क्या कहना चाहिए? यह तुम्हारी चिंता नहीं है। सावधान रहो, ताकि मेरे हाथ से न मारे जाओ; इस तरह से तुम्हें नुकसान होगा। मेरे प्रशासनिक आदेश क्षमाशील नहीं हैं। क्या तुम समझे? उपर्युक्त सभी मेरे प्रशासनिक आदेशों का हिस्सा हैं। जिस दिन से मैं उन्हें तुम्हें बताता हूँ, यदि तुम आगे कोई अपराध करते हो, तो दंड मिलेगा, क्योंकि पहले तुम लोग समझे नहीं थे।

अब मैं तुम लोगों के लिए अपने प्रशासनिक आदेशों की घोषणा करता हूँ (जो घोषणा के दिन से प्रभावी होंगे और भिन्न-भिन्न लोगों को भिन्न-भिन्न ताड़नाएँ देंगे) :

मैं अपने वादे पूरे करता हूँ, और सब-कुछ मेरे हाथों में है : जो कोई भी संदेह करेगा, वह निश्चित रूप से मारा जाएगा। किसी भी लिहाज के लिए कोई जगह नहीं है; वे तुरंत नष्ट कर दिए जाएँगे, जिससे मेरे हृदय को नफ़रत से छुटकारा मिलेगा। (अब से यह पुष्टि की जाती है कि जो कोई भी मारा जाता है, वह मेरे राज्य का सदस्य बिलकुल नहीं होगा, और वह अवश्य ही शैतान का वंशज होगा।)

ज्येष्ठ पुत्रों के रूप में तुम लोगों को अपनी खुद की स्थिति को बनाए रखना चाहिए और अपने कर्तव्य अच्छी तरह से पूरे करने चाहिए, और दखलंदाज नहीं बनना चाहिए। तुम लोगों को मेरी प्रबंधन योजना के लिए खुद को अर्पित कर देना चाहिए, हर जगह जहाँ भी तुम जाओ, तुम्हें मेरी अच्छी गवाही देनी चाहिए और मेरे नाम को महिमा-मंडित करना चाहिए। शर्मनाक कृत्य मत करो; मेरे सभी पुत्रों और मेरे लोगों के लिए उदाहरण बनो। एक पल के लिए भी पथभ्रष्ट मत होओ : तुम्हें सभी के सामने हमेशा मेरे ज्येष्ठ पुत्रों की पहचान के साथ दिखाई देना चाहिए, और गुलाम न बनो; बल्कि तुम्हें सिर ऊँचा करके आगे बढ़ना चाहिए। मैं तुम लोगों से अपने नाम को महिमा-मंडित करने के लिए कह रहा हूँ, उसे अपमानित करने के लिए नहीं। जो लोग मेरे ज्येष्ठ पुत्र हैं, उनमें से प्रत्येक का अपना व्यक्तिगत कार्य है, और वे हर चीज़ नहीं कर सकते। यह वह ज़िम्मेदारी है, जो मैंने तुम लोगों को दी है, और इससे जी नहीं चुराना है। तुम लोगों को स्वयं को अपने पूरे हृदय से, अपने पूरे मन से और अपनी पूरी शक्ति से उस काम को पूरा करने के लिए समर्पित करना चाहिए, जो मैंने तुम्हें सौंपा है।

इस दिन से आगे, समस्त ब्रह्मांडीय दुनिया में मेरे सभी पुत्रों और मेरे सभी लोगों की चरवाही करने का कर्तव्य पूरा करने के लिए मेरे ज्येष्ठ पुत्रों को सौंपा जाएगा, और जो कोई भी अपने पूरे हृदय और पूरे मन से उसे पूरा नहीं कर सकेगा, मैं उसे ताड़ना दूँगा। यह मेरी धार्मिकता है। मैं अपने ज्येष्ठ पुत्रों को क्षमा नहीं करूँगा, न ही उनके साथ नरमी बरतूँगा।

यदि मेरे पुत्रों या मेरे लोगों में से कोई मेरे ज्येष्ठ पुत्रों में से किसी का उपहास और अपमान करता है, तो मैं उसे कठोर दंड दूँगा, क्योंकि मेरे ज्येष्ठ पुत्र स्वयं मेरा प्रतिनिधित्व करते हैं; कोई उनके साथ जो करता है, वह मेरे साथ भी करता है। यह मेरे प्रशासनिक आदेशों में से सबसे गंभीर आदेश है। मेरे पुत्रों और मेरे लोगों में से जो कोई भी इस आदेश का उल्लंघन करेगा, उसके विरुद्ध मैं अपने ज्येष्ठ पुत्रों को उनकी इच्छाओं के अनुसार अपनी धार्मिकता लागू करने दूँगा।

मैं धीरे-धीरे उस व्यक्ति का परित्याग कर कर दूँगा, जो मेरे साथ ओछेपन से पेश आता है और केवल मेरे भोजन, कपड़े और नींद पर ध्यान केंद्रित करता है; केवल मेरे बाह्य मामलों पर ध्यान देता है और मेरे बोझ का विचार नहीं करता; और अपने स्वयं के कार्य सही ढंग से पूरे करने पर ध्यान नहीं देता। यह निर्देश उन सभी के लिए है, जिनके कान हैं।

जो कोई भी मेरे लिए सेवा करने का काम समाप्त कर लेता है, उसे बिना किसी उपद्रव के, आज्ञाकारी ढंग से अलग हो जाना चाहिए। सावधान रहो, मैं तुम्हें बाहर कर दूँगा। (यह एक पूरक आदेश है।)

अब से मेरे ज्येष्ठ पुत्र लोहे की छड़ी उठाएँगे और सभी राष्ट्रों और लोगों पर शासन करने के लिए, सभी राष्ट्रों और लोगों के बीच चलने के लिए, और सभी राष्ट्रों और लोगों के बीच मेरे न्याय, धार्मिकता और प्रताप को कार्यान्वित करने के लिए मेरे अधिकार को निष्पादित करना शुरू करेंगे। मेरे पुत्र और मेरे लोग मुझसे डरेंगे, बिना रुके मेरी स्तुति, मेरी जयजयकार और मेरा महिमा-मंडन करेंगे, क्योंकि मेरी प्रबंधन योजना पूरी हो गई है और मेरे ज्येष्ठ पुत्र मेरे साथ शासन कर सकते हैं।

यह मेरे प्रशासनिक आदेशों का एक हिस्सा है; इसके बाद जैसे-जैसे काम आगे बढ़ेगा, मैं तुम लोगों को उनके बारे में बताऊँगा। उपर्युक्त प्रशासनिक आदेशों से तुम लोग उस गति को देखोगे, जिससे मैं अपना कार्य करता हूँ, और उस कदम को देखोगे, जहाँ तक मेरा कार्य पहुँच चुका है। यह एक पुष्टि होगी।

मैं पहले ही शैतान का न्याय कर चुका हूँ। चूँकि मेरी इच्छा अबाधित है, और चूँकि मेरे ज्येष्ठ पुत्र मेरे साथ महिमा-मंडित किए गए हैं, इसलिए मैंने पहले ही दुनिया पर और शैतान से संबंधित सभी चीज़ों पर अपनी धार्मिकता और प्रताप का प्रयोग कर लिया है। मैं शैतान की तरफ एक उँगली तक नहीं उठाता या उसकी तरफ बिलकुल ध्यान नहीं देता (क्योंकि वह मुझसे बात करने लायक भी नहीं है)। मैं बस वह करता रहता हूँ, जो मैं करना चाहता हूँ। मेरा कार्य सुचारु रूप से कदम-दर-कदम आगे बढ़ता है, और मेरी इच्छा सारी धरती पर अबाधित है। इसने शैतान को एक सीमा तक शर्मिंदा कर दिया है, और उसे पूरी तरह से नष्ट कर दिया गया है, लेकिन इससे मेरी इच्छा पूरी नहीं हुई है। मैं अपने ज्येष्ठ पुत्रों को अपने प्रशासनिक आदेश उन पर भी कार्यान्वित करने की अनुमति देता हूँ। एक ओर तो मैं शैतान को अपना कोप देखने देता हूँ, और दूसरी ओर मैं उसे अपनी महिमा देखने देता हूँ (देखो कि मेरे ज्येष्ठ पुत्र शैतान को दिए गए अपमान के ज़बरदस्त गवाह हैं)। मैं उसे व्यक्तिगत रूप से दंड नहीं देता, बल्कि अपने ज्येष्ठ पुत्रों को अपनी धार्मिकता और प्रताप को कार्यान्वित करने देता हूँ। चूँकि शैतान मेरे पुत्रों के साथ दुर्व्यवहार करता था, मेरे पुत्रों को सताता था और मेरे पुत्रों का दमन करता था, अत: आज जब उसका काम पूरा हो गया है, तो मैं अपने परिपक्व ज्येष्ठ पुत्रों को उससे निपटने देता हूँ। इस पतन के सामने शैतान शक्तिहीन रहा है। दुनिया के सभी राष्ट्रों का पक्षाघात इसकी सबसे अच्छी गवाही है; आपस में लड़ते हुए लोग और युद्धरत राष्ट्र शैतान के राज्य के ढहने की प्रकट अभिव्यक्तियाँ हैं। मेरे द्वारा पहले कोई चिह्न और चमत्कार न दिखाया जाना शैतान को अपमानित करने और अपने नाम को उत्तरोत्तर महिमा-मंडित करने के लिए था। जब शैतान पूरी तरह खत्म हो जाता है, तब मैं अपना सामर्थ्य दिखाना शुरू करता हूँ : मैं जो भी कहता हूँ वह साकार हो जाता है, और वे अलौकिक चीज़ें जो मानवीय धारणाओं के अनुरूप नहीं हैं, पूरी हों जाएँगी (यह शीघ्र ही आने वाले आशीषों को संदर्भित करता है)। चूँकि मैं स्वयं व्यावहारिक परमेश्वर हूँ और मेरे पास कोई नियम नहीं हैं, और चूँकि मैं अपनी प्रबंधन योजना में होने वाले बदलावों के अनुसार बोलता हूँ, इसलिए अतीत में मैंने जो कुछ कहा, उसका वर्तमान में लागू होना ज़रूरी नहीं है। अपनी धारणाओं से चिपके मत रहो! मैं नियमों का पालन करने वाला परमेश्वर नहीं हूँ; मेरे साथ हर चीज़ स्वतंत्र, उत्कृष्ट और पूरी तरह मुक्त है। शायद कल जो कहा गया था, वह आज पुराना पड़ गया हो, या आज उसे अलग कर दिया जाए (लेकिन मेरे प्रशासनिक आदेश, जब से घोषित हुए हैं, कभी नहीं बदलेंगे)। ये मेरी प्रबंधन योजना के कदम हैं। विनियमों से चिपके मत रहो। हर दिन नया प्रकाश होता है, नए प्रकटीकरण होते हैं, और यह मेरी योजना है। हर दिन मेरा प्रकाश तुम में प्रकट होगा, और मेरी वाणी ब्रह्मांड की दुनिया में जारी की जाएगी। समझे तुम? यह तेरा कर्तव्य है, यह वह उत्तरदायित्व है जो मैंने तुम्हें सौंपा है। तुम्हें एक पल के लिए भी इसकी उपेक्षा नहीं करनी चाहिए। जिन लोगों का मैं अनुमोदन करूँगा, उनका मैं अंत तक उपयोग करूँगा, और यह कभी नहीं बदलेगा। चूँकि मैं सर्वशक्तिमान परमेश्वर हूँ, इसलिए मुझे पता है कि किस तरह के व्यक्ति को क्या कार्य करना चाहिए, और किस प्रकार का व्यक्ति क्या करने में सक्षम है। यह मेरी सर्वशक्तिमत्ता है।

हर काम जो तुम करते हो, उसमें मेरे इरादों के अनुरूप होना आसान नहीं है; यह खुद को ढोंग करने के लिए मजबूर करने की बात नहीं है, लेकिन यह इस बात पर निर्भर करता है कि क्या मैंने दुनिया के निर्माण से पहले तुम्हें मेरी योग्यता दी थी, जो कि मुझ पर निर्भर करता था। यह कुछ ऐसा नहीं है जो मनुष्य कर सकते हैं। जिसे मैं प्यार करना चाहता हूँ, उसे मैं प्यार करता हूँ, और जिसके लिए भी मैं कहता हूँ कि वह ज्येष्ठ पुत्र है, तो वह निश्चित रूप से ज्येष्ठ पुत्र है, यह बिल्कुल सही है। तुम नाटक करना चाह सकते हो, लेकिन यह व्यर्थ होगा! क्या तुम सोचते हो कि मैं तुम्हें पहचानता नहीं हूँ? क्या मेरे सामने अच्छा व्यवहार करना काफ़ी है? क्या यह इतना आसान है? बिलकुल नहीं। तुम्हारे पास मेरा वादा होना चाहिए, मेरा पूर्वनिर्धारण होना चाहिए। क्या तुम सोचते हो कि मुझे पता नहीं कि तुम मेरी पीठ के पीछे क्या करते हो? तुम पथभ्रष्ट हो! जैसे ही तुम मेरी सेवा पूरी कर लो, आग और गंध की झील में फ़ौरन लौट जाओ! मैं घृणा से भर गया हूँ; मुझे तुम्हारी सूरत से भी नफ़रत है। मेरी सेवा करने वाले तुम लोग जो मेरे लिए वफ़ादारी से खर्च नहीं करते हो, असंयमित और अनियंत्रित हो, और मेरे इरादों का पता नहीं लगाते हो, तुम्हारी सेवा पूरी होते ही, मेरी दृष्टि से दूर हो जाओ! अन्यथा, मैं तुम्हें बाहर धकेल दूँगा! ऐसे लोग और एक पल के लिए भी मेरे घर (अर्थात् कलीसिया) में नहीं रह सकते हैं। उन्हें यहाँ से बाहर निकल जाना चाहिए ताकि वे मेरे नाम को न लजाएँ, मेरी प्रतिष्ठा को बर्बाद न करें। ये सभी लोग बड़े लाल अजगर के वंशज हैं, वे मेरे प्रबंधन को बाधित करने के लिए बड़े लाल अजगर के द्वारा भेजे गए हैं। वे मेरे काम को अस्त-व्यस्त करने के लिए धोखेबाज़ी में विशेषज्ञ हैं। मेरे पुत्र! तुम्हें इसके आर-पार स्पष्ट देखना होगा! इन लोगों के साथ सम्बन्ध मत रखो। जब भी तुम इस प्रकार के लोगों को देखते हो, जल्दी ही उनसे दूर हो जाओ ताकि उनके द्वारा फँसाये जाने से बच सको और तुम्हारे जीवन को नुकसान न पहुँचे! मैं उन लोगों से सबसे अधिक घृणा करता हूँ जो लापरवाही से बात करते हैं, जो बिना सोचे-समझे ही कार्य करते हैं, जो सिर्फ हँसी-मज़ाक करते हैं, जो बेकार की गपशप में लगे रहते हैं। मैं इन लोगों में से किसी को भी नहीं चाहता, वे सब शैतान की क़िस्म के हैं! बिल्कुल अकारण चिढ़ाते हैं, वे क्या हैं? वे बकवास और फ़िजूल के काम करते हैं, क्या उन्हें अभी भी कोई शर्म नहीं है? सच में, इस प्रकार के व्यक्ति का सबसे कम मान होता है, मैंने उन्हें लंबे समय से समझ लिया है, उन्हें लंबे समय से त्याग दिया है। अन्यथा, वे मेरे अनुशासन से परे बार-बार बकवास क्यों करते हैं? वे वास्तव में बड़े लाल अजगर के वंशज हैं! अब, मैंने इन चीज़ों को एक-एक करके हटाना शुरू कर दिया है। क्या मैं शैतान के वंशजों का मेरे ज्येष्ठ पुत्रों, अपने पुत्रों और अपने लोगों के रूप में उपयोग कर सकता हूँ? इससे क्या मैं उलझन में नहीं पड़ जाऊँगा? मैं निश्चित रूप से ऐसा नहीं करूँगा। क्या तुम लोग इसे स्पष्ट रूप से समझते हो?

आज तुम लोग जिसका भी सामना करते हो, चाहे वह अच्छा हो या बुरा, सब कुछ मेरे हाथों से व्यवस्थित किया गया है; सब मेरे द्वारा नियंत्रित, नियोजित किया गया है। यह निश्चित रूप से ऐसा कुछ नहीं है जो मानवजाति आसानी से कर ले। कुछ लोग अभी भी घबरा रहे हैं, मेरे बारे में चिंतित हैं; उन्हें वास्तव में चिंता करने की ज़रूरत नहीं है! वे अपने मुख्य कार्य की अवहेलना करते हैं, आत्मा में प्रवेश नहीं करते हैं फिर भी जीवन में विकास चाहते हैं; वे व्यर्थ की आशा करते हैं! उन्हें कोई फ़िक्र नहीं हैं, लेकिन वे फिर भी मेरे इरादों को पूरा करना चाहते हैं! तुम मेरी तरफ से चिंता करते हो, लेकिन मुझे चिंता नहीं है। तुम किस लिए चिंता कर रहे हो? मेरे लिए किये गए तुम्हारे काम में तुम लापरवाह हो, और साफ़-साफ़ झूठ बोलते हो। मैं तुम्हें बता दूँ! मैं ऐसे व्यक्ति को इसी पल अपने घर से बाहर निकाल दूँगा। वह मेरे घर में मेरी सेवा करने के योग्य नहीं है। मैं इस प्रकार के व्यक्ति से घृणा करता हूँ क्योंकि वह अपने कर्म के द्वारा मेरी निंदा करता है। जब यह कहा गया था कि "मेरे खिलाफ़ निन्दा एक अक्षम्य पाप है," तो इसका सन्दर्भ किससे था? क्या तुम लोग इस बारे में स्पष्ट हो? इस तरह का व्यक्ति मानता है कि समस्या अभी इतनी गंभीर नहीं हुई है, भले ही उसने पहले ही यह पाप कर लिया है। वास्तव में यह उलझा हुआ व्यक्ति अंधा, अज्ञानी है, और उसकी आत्मा अवरुद्ध है! मैं तुम्हें धक्के मारकर बाहर निकाल दूँगा! (क्योंकि मेरे लिए यह शैतान का प्रलोभन है, इसलिए मुझे इससे बहुत नफ़रत है और इस विषय का बार-बार उल्लेख किया गया है, हर बार यह मुझे क्रोधित करता है। मैं इसे रोक नहीं सकता, कोई भी इसे रोक नहीं सकता। अगर ऐसा नहीं होता कि समय अभी नहीं आया है, तो मैं उसके साथ लम्बे समय पहले ही निपट चुका होता।) (यह इस तथ्य के संबंध में है कि वर्तमान में ऐसे कई लोग हैं जो अभी भी विश्वास नहीं करते कि विदेशी लोगों की भीड़ चीन में तलाश करते हुए आएगी, यहाँ तक कि अब भी वे विश्वास नहीं करते हैं, जिससे मेरा क्रोध आन्दोलित होता और उबलता है।)

मेरे घर में किस तरह का व्यक्ति मेरे दिल के अनुरूप है? अर्थात, सृष्टि से पहले, मैंने अपने घर में हमेशा जीने के लिए, किस तरह के लोगों को पूर्वनिर्धारित किया था? क्या तुम लोग जानते हो? क्या तुम लोगों ने सोचा है कि मुझे किस तरह के लोगों से प्यार है और मैं किस तरह के लोगों से मैं नफ़रत करता हूँ? मेरा घर उन लोगों के लिए है जिनका मन मेरे जैसा होता है, जो मेरे साथ अच्छे समय और मुश्किलों को साझा करते हैं, अर्थात जो लोग आशीष और कठिनाई दोनों में हिस्सा लेते हैं। जिसे भी मैं पसंद करता हूँ, ये लोग उसे पसंद कर सकते हैं, और जिससे मैं नफ़रत करता हूँ, उससे नफ़रत भी कर सकते हैं। वे उसे त्याग सकते हैं जिससे मुझे घृणा होती है। अगर मैं कहूँ कि वे न खाएँ, तो वे मेरी इच्छा पूरी करने के लिए खाली पेट रहने को तैयार हो जाते हैं। इस तरह के व्यक्ति मेरे प्रति वफ़ादार रहने के लिए, और मेरे लिए खर्च करने के लिए, तैयार होते हैं, वे मेरे श्रमसाध्य प्रयासों के प्रति विचारशील हो सकते हैं, हमेशा मेरे लिए कड़ी मेहनत करते हैं। इसलिए, इस तरह के व्यक्तियों को मैं ज्येष्ठ पुत्र का क़द देता हूँ, जो कुछ मेरे पास है, मैं उन्हें दे देता हूँ: मेरे पास सभी कलीसियाओं का नेतृत्व करने की क्षमता है, यह मैं उन्हें देता हूँ; मेरे पास बुद्धि है, यह भी मैं उन्हें देता हूँ; सच्चाई का पालन करने के लिए मैं पीड़ा सह सकता हूँ, और मैं इन लोगों को इच्छा-शक्ति भी दूँगा, जिससे वे मेरी खातिर सब कुछ सहन कर सकें; मेरे पास एक अच्छी योग्यता है और मैं यह भी उन्हें प्रदान करूँगा, मैं उन्हें बिल्कुल अपने जैसा बना दूँगा, थोड़ा भी अंतर न होगा, ताकि अन्य लोग जब इन लोगों को देखेंगे तो वे मुझे देखेँगे। अब, मैं इन लोगों के भीतर अपनी पूर्ण दिव्यता डाल रहा हूँ ताकि वे मेरी पूर्ण दिव्यता के एक पहलू को जीने में सक्षम हो सकें, मेरी पूर्ण अभिव्यक्ति बन सकें; यह मेरा इरादा है। बाहर की चीज़ों में मेरे जैसा बनने की कोशिश मत करो (मेरे जैसा ही खाना, मेरे जैसे कपड़े पहनना), यह सब बेकार है, और जब तुम इन चीज़ों को खोजते हो, तो बस तुम खुद को बर्बाद ही करोगे। ऐसा इसलिए है कि जो लोग मेरे बाहरी रूप का अनुकरण करना चाहते हैं, वे शैतान के अनुचर हैं, और यह प्रयास शैतान की चाल, शैतान की महत्वाकांक्षा है। तुम मेरे जैसा बनना चाहते हो, लेकिन क्या तुम इसके योग्य हो? मैं तुम्हें कुचल कर मार दूँगा! मेरा काम हमेशा जारी है, दुनिया के हर देश में विस्तृत हो रहा है। जल्दी से मेरे चरण-चिन्हों का अनुसरण करो!

जो लोग अंधे हैं उन्हें मेरे पास से अवश्य चले जाना चाहिए और एक पल के लिए भी नहीं टिकना चाहिए, क्योंकि जिन लोगों को मैं चाहता हूँ ये वे लोग हैं जो मुझे जान सकते हैं, जो मुझे देख सकते हैं और जो मुझसे सब कुछ प्राप्त कर सकते हैं। और कौन वास्तव में मुझसे सब कुछ प्राप्त कर सकता है? निश्चित रूप से इस तरह के लोग बहुत कम हैं और वे अवश्य मेरे आशीषों को प्राप्त करेंगे। मैं इन लोगों से प्रेम करता हूँ और उन्हें मैं अपना दायाँ हाथ बनने, मेरी अभिव्यक्तियाँ बनने के लिए एक-एक करके चुनूँगा, और मैं सभी राष्ट्रों और सभी लोगों से, इन लोगों के वास्ते जयजयकार कराते हुए, लगातार अपनी स्तुति करवाऊँगा। हे, पर्वत सिय्योन! जीत का झंडा उठा और मेरी जयजयकार कर! क्योंकि मैं, फिर यहाँ दोबारा लौटने से पहले, पर्वतों, नदियों के हर कोने को और सभी चीज़ों से होते हुए, पूरे ब्रह्मांड और पृथ्वी के अंत तक जाता हूँ। मैं धार्मिकता, न्याय, कोप और दहन के साथ और उससे भी अधिक अपने ज्येष्ठ पुत्रों के साथ विजयी रूप से लौटता हूँ। उन सभी चीज़ों को जिनसे मैं घृणा करता हूँ और उन सभी लोगों, मामलों, और वस्तुओं को जिनसे मैं नफ़रत करता हूँ, बहुत दूर फेंक देता हूँ। मैं विजेता हूँ और मैंने वह सब पूरा कर लिया है जो मैं करना चाहता हूँ। कौन ऐसा कहने का साहस करता है कि मैंने अपना कार्य पूरा नहीं किया है? कौन ऐसा कहने का साहस करता है कि मैंने अपने ज्येष्ठ पुत्रों को प्राप्त नहीं किया है? कौन ऐसा कहने का साहस करता है कि मैं जीत के साथ वापस नहीं आया हूँ? वे निश्चित रूप से शैतान के प्रकार हैं, और ऐसे लोग हैं जिन्हें मेरी क्षमा पाना मुश्किल लगता हैं। वे अंधे हैं, वे गंदे राक्षस हैं और मैं उनसे सर्वाधिक घृणा करता हूँ। इन चीज़ों पर मैं अपने कोप और अपने न्याय की समग्रता को प्रकट करना शुरू करूँगा और, मेरी जलती हुई आग के माध्यम से, हर कोने को रोशन करते हुए, ब्रह्मांड और पृथ्वी के एक छोर से दूसरे छोर तक जला दूँगा—यह मेरा प्रशासनिक आदेश है।

एक बार जब मेरे वचन तेरी समझ में आ जाते हैं, तो तुझे उनसे सान्त्वना मिलनी चाहिए; तुझे उन्हें ध्यान दिए बिना बिल्कुल नहीं गुज़रने देना चाहिए। न्याय के कथन हर दिन पड़ते हैं, तो तुम लोग इतने मंद-बुद्धि और सुन्न क्यों हो? तुम लोग मेरे साथ सहयोग क्यों नहीं करते हो? क्या तुम लोग नरक में जाने के लिए इतने इच्छुक हो? मैं कहता हूँ कि मैं अपने ज्येष्ठ पुत्रों, अपने पुत्रों और लोगों के लिए दया का परमेश्वर हूँ, तो तुम लोग इसे कैसे समझते हो? यह एक साधारण वक्तव्य नहीं है, और इसे सकारात्मक परिप्रेक्ष्य से समझा जाना चाहिए। ओह, अंधी मानवजाति! मैंने, तुम लोगों को शैतान के चंगुल से और ताड़ना से बाहर निकाल कर, तुम लोगों को कई बार बचाया है ताकि तुम लोग मेरा वादा प्राप्त कर सको, तो तुम लोग मेरे हृदय के लिए कोई विचारशीलता क्यों नहीं दिखाते हो? क्या इस तरह से तुम लोगों में से किसी को भी बचाया जा सकता है? मेरी धार्मिकता, प्रताप और न्याय शैतान के प्रति कोई दया नहीं दिखाते हैं। लेकिन तुम लोगों के लिए, वे तुम लोगों को बचाने के लिए हैं, फिर भी तुम लोग मेरे स्वभाव को समझने में अक्षम हो, न ही तुम लोग मेरे कार्यों के पीछे के सिद्धांतों को जानते हो। तुम लोगों ने सोचा था कि मैं अपने कार्यों की गंभीरता, या उनके लक्ष्यों की परवाह किए बिना कार्य करता हूँ—कितने अज्ञानी हो! मैं सभी लोगों, घटनाओं और चीज़ों को स्पष्ट रूप से देखने में समर्थ हूँ। मैं प्रत्येक व्यक्ति के सार की वास्तविक प्रकृति को पूरी स्पष्टता के साथ समझता हूँ, जिसका अर्थ है कि, मैं उन चीज़ों की वास्तविक प्रकृति का पूरी तरह से पता लगा लेता हूँ जिन्हें कोई व्यक्ति अपने स्वयं के भीतर आश्रय देता है। मैं स्पष्ट रूप से देख सकता हूँ कि क्या कोई व्यक्ति ईजेबेल है या वेश्य, और मुझे पता है कि कौन गुप्त रूप से क्या करता है। मेरे सामने अपने आकर्षण का दिखावा मत कर—कमबख्त! यहाँ से अभी बाहर निकल! ताकि मेरा नाम शर्मिंदा होने से बचे, मेरे पास इस तरह के व्यक्तियों के लिए कोई उपयोग नहीं है! वे मेरे नाम की गवाही नहीं दे सकते हैं, बल्कि इसके बजाय वे प्रतिकूल ढंग से कार्य करते हैं और वे मेरे परिवार को अपमानित करते हैं! उन्हें तुरंत मेरे घर से निष्कासित कर दिया जाएगा। मुझे वे नहीं चाहिए। मैं एक पल का विलंब भी सहन नहीं करूँगा! चाहे वे कैसे ही क्यों न खोजें यह उन लोगों के लिए व्यर्थ है, क्योंकि मेरे राज्य में सभी पवित्र और किसी भी दोष से मुक्त हैं। मेरे लोगों सहित, यदि मैं कहता हूँ कि मुझे कोई व्यक्ति नहीं चाहिए तो मुझे वह सच में नहीं चाहिए; मेरा मन बदलने की प्रतीक्षा मत कर। मुझे परवाह नहीं है कि पहले तूने मेरे प्रति कितना अच्छा था!

मैं हर दिन तुम लोगों के लिए रहस्यों को प्रकट करता हूँ। क्या तुम लोग बोलने की मेरी विधि को जानते हो? मैं अपने रहस्यों को किसके अनुसार प्रकट करता हूँ? क्या तुम लोग जानते हो? तुम लोग अक्सर कहते हो कि मैं ही वह परमेश्वर हूँ जो तुम लोगों का सही समय पर भरण-पोषण करता है, तो तुम लोग इन पहलुओं को कैसे समझते हो? मैं तुम लोगों के लिए एक-एक करके अपने कार्य के चरणों के अनुसार अपने रहस्यों को प्रकट करता हूँ, और मैं अपनी योजनानुसार और उससे भी अधिक तुम लोगों की वास्तविक कद-काठी के अनुसार तुम लोगों का भरण-पोषण करता हूँ, (भरण-पोषण करना राज्य में हर एक व्यक्ति के संदर्भ में उल्लेख किया जाता है)। मेरे बोलने की विधि इस प्रकार है: मेरे घर के लोगों को मैं सान्त्वना देता हूँ, मैं उन्हें भरण-पोषण प्रदान करता हूँ और मैं उनका न्याय करता हूँ; शैतान के लिए मैं कोई दया नहीं दिखाता हूँ, और उसके लिए केवल कोप और दहन है। जिन्हें मैंने पूर्वनियत या चयनित नहीं किया है उन्हें एक-एक करके अपने घर से बाहर फेंकने के लिए मैं अपने प्रशासनिक आदेशों का उपयोग करूँगा। चिंतित होने की कोई आवश्यकता नहीं है। जब मैं उनसे उनके मूल रूपों को प्रकट करवा देता हूँ उसके बाद (जब अंत में वे मेरे पुत्रों के लिए सेवा प्रदान करते हैं उसके बाद), वे अथाह गड्ढे में लौट जाएँगे, नहीं तो मैं इस मामले को कभी ख़त्म नहीं करूँगा और मैं कभी नहीं छोड़ूँगा। लोग प्रायः नरक और अधोलोख का उल्लेख करते हैं। किन्तु ये दोनों शब्द किसका संकेत करते हैं, और उनके बीच क्या अंतर है? क्या वे वास्तव में किसी ठंडे, अंधकारमय कोने का उल्लेख करते हैं? मानव मन हमेशा मेरे प्रबंधन में बाधा डालता रहा है, वे अनियत तरीके से चीज़ों पर विचार करते हैं, फिर भी उन्हें लगता है कि यह बहुत अच्छा है! अधोलोक और नरक दोनों गंदगी के मंदिर का संकेत करते हैं जिसमें पहले शैतान या दुष्ट आत्माओं द्वारा निवास किया जाता था। अर्थात्, जिस किसी पर भी शैतान या बुरी आत्माओं द्वारा पहले कब्जा किया गया है, यही वे लोग हैं जो अधोलोक हैं और वे ही हैं जो नरक हैं—इसमें कोई त्रुटि नहीं है! यही कारण है कि मैंने अतीत में बार-बार जोर दिया है कि मैं गंदगी के मंदिर में नहीं रहता हूँ। क्या मैं (स्वयं परमेश्वर) अधोलोक में, या नरक में रह सकता हूँ? क्या यह अनुचित बकवास नहीं होगी? मैंने यह कई बार कहा है लेकिन तुम लोगों की समझ में अभी भी नहीं आता है कि मेरा मतलब क्‍या है। नरक की तुलना में, अधोलोक को शैतान के द्वारा अधिक गंभीर रूप से दूषित किया जाता है। जो लोग अधोलोक के लिए हैं वे सबसे गंभीर मामले हैं, और मैंने इन लोगों को पूर्वनियत किया ही नहीं है; जो लोग नरक के लिए हैं ये वे लोग हैं जिन्हें मैंने पूर्वनियत किया है, किन्तु उन्हें निकाल दिया गया है। आसान भाषा में कहें तो, मैंने इन लोगों में से एक को भी नहीं चुना है।

लोग अक्सर मेरे वचनों को ग़लत ढंग से समझने वाले विशेषज्ञ होना दर्शाते हैं। यदि मैं थोड़ा-थोड़ा करके चीज़ों को स्पष्ट रूप से नहीं दिखाता और समझाता, तो तुम लोगों में से कौन उसे समझता? मैं जो वचन बोलता हूँ उनमें भी तुम लोग केवल आधा ही विश्वास करते हो, उन चीज़ों की तो बात ही रहने दो जिनके बारे में पहले उल्लेख नहीं किया गया है। अब, सभी देशों के भीतर आंतरिक विवाद शुरू हो गए हैं: मजदूर नेताओं के साथ, छात्र शिक्षकों के साथ, नागरिक राज्य के संवर्गों के साथ विवाद कर रहे हैं, और इस तरह की सभी गतिविधियाँ जो अशांति का कारण बनती हैं, पहले हर देश में उत्पन्न होती हैं, और यह सब केवल एक हिस्सा है जो मुझे सेवा प्रदान करता है। और मैं क्यों कहता हूँ कि यह मुझे सेवा प्रदान करता है? क्या मैं लोगों के दुर्भाग्य में आनंद लेता हूँ? क्या मैं बेपरवाह बैठता हूँ? निस्संदेह नहीं! क्योंकि यह शैतान है जो अपनी अंतिम मौत की कसक में, और नकारात्मक पक्ष से, घोर निन्दा कर रहा है, यह मेरी सामर्थ्य के लिए एक विषमता के रूप में कार्य करता है और मेरे अद्भुत कर्मों के लिए एक विषमता के रूप में कार्य करता है। यह सब एक मज़बूत गवाही है जो मेरी गवाही देती है, और यह शैतान पर हमला करने का एक हथियार है। ठीक जब दुनिया के सभी राष्ट्र भूमि और प्रभाव के लिए लड़ रहे हैं, तो मैं और मेरे ज्येष्ठ पुत्र साथ-साथ राजाओं के रूप में शासन करते हैं और उन्हें ठीक करते हैं, और यह सर्वथा उनकी कल्पनाओं से परे है कि इन दुःखद पर्यावरणीय परिस्थितियों में, मेरा राज्य मनुष्य के बीच पूरी तरह से साकार होता है। इसके अलावा, जब वे सत्ता के लिए झगड़ते हैं और दूसरों की आलोचना करने की इच्छा करते हैं, तो दूसरे भी उनकी आलोचना करते हैं और वे मेरे कोप द्वारा जला दिए जाते हैं—कितना दयनीय है! कितना दयनीय है! मेरा म्राज्य मनुष्य के बीच साकार होता है—यह कितनी महिमामयी घटना है!

मनुष्य होने के नाते (चाहे मेरे राज्य के लोग हों या शैतान के वंशज), तुम सभी लोगों को मेरे अद्भुत कर्मों को अवश्य देखना चाहिए, अन्यथा मैं इस मामले को कभी भी खत्म नहीं करूँगा। भले ही तू मेरे न्याय को स्वीकार करने का इच्छुक हो, तब भी इससे काम नहीं चलेगा यदि तूने मेरे अद्भुत कर्मों को नहीं देखा है। सभी लोगों को मन से, वचन से और दृष्टि से आश्वस्त अवश्य होना चाहिए, और किसी को भी चुपके से निकलने की अनुमति नहीं दी जा सकती है। सभी लोगों को मुझे महिमा अवश्य देनी चाहिए। अंत में, मैं बड़े लाल अजगर को भी खड़ा करवाऊँगा और मेरी जीत के लिए मेरी स्तुति करूवाऊँगा। यह मेरा प्रशासनिक आदेश है—क्या यह तुझे याद रहेगा? सभी लोगों को अवश्य अनंत रूप से मेरी स्तुति करनी चाहिए और मुझे महिमा देनी चाहिए!


अध्याय 91


मेरा आत्मा लगातार मेरी वाणी बोलता और कथन कहता है—तुम लोगों में से कितने मुझे जान सकते हैं? मुझे क्यों अवश्य देह बन कर तुम लोगों के बीच आना होगा? यह एक बड़ा रहस्य है। तुम लोग मेरे बारे में सोचते हो और पूरे दिन मेरे लिए लालायित रहते हो, और तुम लोग मेरी स्तुति करते हो, मेरा आनंद लेते हो और हर दिन मुझे खाते और पीते हो, और फिर भी आज मुझे नहीं जानते हो। कितने अज्ञानी और अंधे हो! तुम लोग मुझे कितना कम जानते हो! तुम लोगों में से कितने मेरी इच्छा के प्रति विचारशील हो सकते हैं? अर्थात्, तुम लोगों में से कितने मुझे जान सकते हो? तुम सभी चालाक, भयावह ढंग के हो, और फिर भी तुम मेरी इच्छा को पूरा करना चाहते हो? रहने भी दो! मैं तुझसे कहता हूँ, शैतान के कार्य चाहे कितने ही अच्छे क्यों न हों, यह सब मेरे निर्माण को ध्वस्त करने और मेरे प्रबंधन को बाधित करने के लिए किये जाते हैं। चाहे यह कितना अच्छा कार्य क्यों न करता हो, इसका सार नहीं बदलता है—यह मेरा अनादर करता है। इसलिए, बहुत से लोग अनजाने में मेरे हाथ से मार गिराए जाते हैं और अनजाने में मेरे परिवार से बाहर निकल जाते हैं। आज, कोई भी मामला (चाहे बड़ा हो या छोटा) मनुष्य द्वारा आयोजित नहीं किया जाता है और सब कुछ मेरे हाथों में है। यदि कोई कहता है कि सभी चीज़ें मनुष्य के नियंत्रण में हैं तो मैं कहता हूँ कि तू मेरा अनादर करता है, और मैं निश्चित रूप से तुझे गंभीर रूप से ताड़ना दूँगा और तेरे आराम के लिए कोई जगह नहीं छोड़ूँगा। सभी चीज़ों में से कौन सी चीज़ मेरे हाथों के भीतर नहीं है? कौन सी चीज़ मेरे द्वारा स्थापित, या मेरे द्वारा निर्धारित नहीं है? और तू अभी भी मुझे जानने के बारे में बात करता है! यह एक सफेद झूठ है। तूने दूसरों को धोखा दिया है इसलिए तू सोचता है कि तू मुझे भी धोखा दे सकता है? तू सोचता है कि यदि तूने जो किया है उसके बारे में कोई नहीं जानता तो उससे कुछ नहीं होगा? ऐसा मत सोच कि तू हल्के में बच जाएगा! मुझे अवश्य तुझसे अपने सामने घुटने टेकवाने है और इसके बारे में कहलवाना है। न बोलना अस्वीकार्य है; यह मेरा प्रशासनिक आदेश है!

क्या तुम लोग वास्तव में समझते हो कि मेरा आत्मा कौन है, और वह कौन व्यक्ति है जो मैं हूँ? मेरे देहधारण करने का अर्थ क्या है? तुम लोगों में से किसने इस तरह के महत्वपूर्ण मामले पर सावधानी से विचार किया है और मुझसे कुछ प्रकाशन प्राप्त किया है? तुम सब लोग स्वयं को बेवकूफ़ बना रहे हो! मैं क्यों कहता हूँ कि तू बड़े लाल अजगर की संतान है? आज मैं तुम लोगों के लिए अपने देहधारण के रहस्य को प्रकट करता हूँ, ऐसा रहस्य जिसे मनुष्य दुनिया के सृजन के बाद से ही उजागर करने में असमर्थ रहा है, जिसने मेरी नफ़रत की बहुत सी वस्तुओं का ध्वंस कर दिया है। और इसलिए यह आज है। मेरी देह की वजह से, जिन्हें मैं प्यार करता हूँ उनमें से बहुतों को सिद्ध बना दिया गया है। मुझे वास्तव में देह क्यों बनना होगा? और मेरे पास मेरी वर्तमान छवि क्यों है (मेरी ऊँचाई, मेरा प्रकटन और कद-काठी आदि जैसी मेरी सभी चीज़ें)? इसके बारे में एक भी बात कौन कह सकता है? मेरे देहधारण का इतना अधिक महत्व है कि इसे बस नहीं कहा जा सकता है। मैं तुम लोगों को इसका बस एक अंश बताऊँगा (क्योंकि मेरे काम के चरणों ने इसे यहाँ तक पहुँचाया है, इसलिए मुझे अवश्य यह करना और यह कहना चाहिए): मेरा देहधारण प्राथमिक रूप से मेरे ज्येष्ठ पुत्रों पर निर्देशित है, ताकि मैं अवश्य उनकी चरवाही करूँ और ताकि वे मेरे साथ आमने-सामने बातचीत कर सकें और बोल सकें; यह ये भी दिखाता है कि मैं और मेरे ज्येष्ठ पुत्र एक दूसरे के साथ अंतरंग हैं (जिसका अर्थ है कि हम एक साथ खाते हैं, एक साथ रहते हैं, एक साथ जीते हैं और एक साथ कार्य करते हैं), ताकि उन्हें वास्तविकता में मेरे द्वारा खिलाया जा सके—ये खोखले वचन नहीं हैं बल्कि यह वास्तविकता है। पहले, लोग मुझ पर विश्वास करते थे लेकिन वास्तविकता को समझ नहीं सके थे, और ऐसा इसलिए था क्योंकि मैंने अभी तक देहधारण नहीं किया था। आज, मेरा देहधारण करना तुम सभी लोगों को वास्तविकता को समझने देता है और मेरे भाषणों और आचरण और जिस तरह से मैं—बुद्धिमान परमेश्वर स्वयं—मामलों को सँभालता हूँ उनके पीछे के सिद्धान्तों के माध्यम से उन लोगों को मुझे जानने देता है जो मुझे ईमानदारी से प्रेम करते हैं। जो ईमानदारी से मेरी तलाश नहीं करते हैं यह उन लोगों को भी मेरे अगोचर कार्यों में मेरी मानवता के पहलू को देखने देता है और इस तरह मेरा अनादर करने देता है, और फिर, मेरे द्वारा मार गिराए जाने से, "बिना किसी भी कारण के" मरने देता है। शैतान को अपमानित करने में, देहधारण मेरे लिए सबसे जबरदस्त गवाही देता है; मैं न केवल देह से सामने आने में सक्षम हूँ बल्कि मैं देह के भीतर भी रह सकता हूँ। मैं किसी भी स्थानिक या भौगोलिक प्रतिबंध से प्रभावित नहीं हूँ, मेरे साथ किसी भी तरह की कोई बाधाएँ नहीं है और सब कुछ अबाध गति से चलता है। इस स्थिति से शैतान सर्वाधिक शर्मिंदा होता है, और जब मैं देह से सामने आता हूँ, तब भी मैं अपनी देह के माध्यम से कार्य करता हूँ, और बिल्कुल भी प्रभावित नहीं होता हूँ। मैं अभी भी पर्वतों, नदियों, झीलों और ब्रह्मांड के हर कोने में और साथ ही उसमें की विभिन्न चीजों पर चलता हूँ। उन सभी को प्रकट करने के लिए मेरा देहधारण हुआ है जो मुझसे जन्मे तो थे लेकिन मेरा अनादर करने के लिए उठ गए हैं। यदि मैं देह नहीं बनता, तो उन्हें प्रकट करने का कोई तरीका नहीं होता (जिसका अर्थ है कि वे लोग जो मेरे सामने एक तरह से क्रिया करते हैं और मेरी पीठ पीछे दूसरी तरह से)। यदि मैं एक पवित्रात्मा के रूप में बना रहता, तो लोग अपनी धारणाओं में मेरी आराधना करते, और सोचते कि मैं एक निराकार और अगम्य परमेश्वर हूँ। आज लोगों की धारणाओं (मेरी ऊँचाई और मेरे प्रकटन के सम्बन्ध में) के विपरीत, बहुत लंबा नहीं होते हुए, मैंने एक साधारण व्यक्ति के समान मैंनेदेहधारण किया है। यही स्थिति शैतान को सर्वाधिक अपमानित करती है और लोगों की धारणाओं (शैतान की ईशनिन्दा) का सबसे शक्तिशाली प्रत्युत्तर है। यदि मेरा प्रकटन हर किसी से भिन्न होता तो यह परेशानी उत्पन्न करता—सभी मेरी आराधना करने आते और अपनी धारणाओं के माध्यम से मुझे समझते, और वे मेरे लिए उस सुंदर गवाही को देने में समर्थ नहीं होते। इसलिए मैंने स्वयं उस छवि को लिया जो आज मेरी है, और इसे समझना बिल्कुल भी मुश्किल नहीं है। सभी को इंसानी धारणाओं से बाहर निकलना चाहिए और शैतान के कुटिल षड़यंत्रों से धोखा नहीं खाना चाहिए। भविष्य में, अपने कार्य की आवश्यकताओं के अनुसार, मैं तुम लोगों को बारी-बारी से और अधिक बताऊँगा।

आज, मेरी परियोजना सफल है और मेरी योजना पूरी हो गई है। मैंने उन लोगों का एक समूह प्राप्त कर लिया है जो एक चित्त होकर मेरे साथ सहयोग करते हैं। यह मेरे लिए सबसे गौरवशाली समय है। मेरे प्यारे पुत्र (वे सभी जो मुझसे प्रेम करते हैं) सभी चीज़ों को पूरा करने में मेरे साथ एक दिल और दिमाग वाले होने में सक्षम हैं—यह एक अदभुत बात है। आज के बाद, जिनसे मैं असंतुष्ट हूँ, उनके पास पवित्र आत्मा का कार्य नहीं होगा। अर्थात्, मैं उन लोगों को निकाल दूँगा जो अतीत में मेरे कहे के अनुरूप नहीं हैं। जो कुछ भी मैं कहता हूँ लोगों को पूरी तरह से उसके अनुरूप अवश्य होना चाहिए। इसे याद रख! यह पूरी तरह से अनुरूप होना है। ग़लत ढंग से मत समझ; सब मेरे ऊपर है। लोगो, मेरे साथ शर्तों की बात मत करो। यदि मैं कहता हूँ कि तू योग्य है तो यह पत्थर की लकीर है, और यदि मैं कहता हूँ कि तू योग्य नहीं हैं, तो दुःखी मत हो और स्वर्ग और धरती को दोष मत दे—वे सभी मेरी व्यवस्थाएँ हैं। किसने तुझसे तेरा स्वयं का अपमान करवाया है? किसने तुझसे ऐसी शर्मनाक मूर्खता करवाई है? भले ही तू कुछ नहीं कहे, तू मुझसे सत्य को छिपा नहीं सकता है। जब मैं कहता हूँ कि मैं स्वयं परमेश्वर हूँ जो मनुष्य के अंतर्तम हृदय की जाँच करता है तो मैं किसे लक्षित कर रहा हूँ? यह मैं उन बेईमान लोगों से कहता हूँ। मेरी पीठ पीछे इस प्रकार की चीज़ को करना, कितनी बेशर्मी की बात है। क्या तुम लोग असत्य बोल कर मुझे धोखा देना चाहते हो? यह इतना आसान नहीं है! यहाँ से तुरंत निकल जाओ! विद्रोह के पुत्रो! तुम लोग खुद से प्यार नहीं करते हो, खुद का सम्मान नहीं करते हो! अपने बारे में परवाह नहीं करते हो, फिर भी चाहते हो कि मैं तुम लोगों से प्यार करूँ? ऐसा कभी नहीं होगा! मुझे इस तरह का एक भी अभागा नहीं चाहिए। सभी यहाँ से निकल जाओ! यह मेरे नाम को सबसे गंभीर रूप से शर्मिंदा करता है और इसे स्पष्ट रूप से नहीं देखने से तुम लोगों का काम नहीं चलेगा। इस दुष्ट और कामुकतापूर्ण पुराने युग में किसी भी गंदगी से दूषित होने से तुम लोगों को खुद को अवश्य बचाना चाहिए; तुम लोगों को पूरी तरह पवित्र और बेदाग अवश्य होना चाहिए। आज, जो मेरे साथ राजाओं के रूप में शासन करने के लिए पर्याप्त रूप से योग्य हैं ये वे लोग हैं जो किसी भी गंदगी से दूषित नहीं हुए हैं, क्योंकि मैं स्वयं पवित्र परमेश्वर हूँ और मैं ऐसे किसी को भी नहीं चाहता हूँ जो मेरा नाम को शर्मिंदा करता हो। ऐसे लोग मेरी परीक्षा लेने के लिए शैतान द्वारा भेजे जाते हैं और सचमुच वे शैतान के अनुचर हैं जिन्हें मारकर भगा दिया जाना चाहिए (अथाह गड्ढे में डालते हुए)।

मेरा परिवार पवित्र और बेदाग है, और मेरा मंदिर आलीशान और प्रतापी है (जिसका अर्थ है कि वे लोग जिनके पास मेरा स्वरूप है)। कौन प्रवेश करने और अंधाधुंध तरीके से उपद्रव मचाने का साहस करता है? मैं निश्चित रूप से उन्हें माफ नहीं करूँगा। वे पूरी तरह से नष्ट हो जाएँगे और वे अवश्य बहुत शर्मिंदा होंगे। मैं बुद्धिमानी से काम करता हूँ। चाकू के बिना, बंदूक के बिना और एक भी अँगुली उठाए बिना, मैं उन लोगों को पूरी तरह से पराजित कर दूँगा जो मेरा अनादर करते हैं और मेरे नाम को शर्मिंदा करते हैं। मैं उदारचरित हूँ, और तब भी एक स्थिर गति से मैं अपना काम करता रहता हूँ जब शैतान ऐसी परेशानी पैदा करता है; मैं इस पर कोई ध्यान नहीं देता हूँ और मैं अपनी प्रबंधन योजना की पूर्णता के साथ इसे पराजित कर दूँगा। यह मेरी सामर्थ्य और मेरी बुद्धि है, और इससे भी अधिक यह मेरी अनन्त महिमा का एक छोटा सा हिस्सा है। मेरी नज़रों में, जो मेरा अनादर करते हैं वे गंदगी में रेंगने वाले कीड़ों की तरह हैं और, जैसा मैं चाहूँ, मैं उन्हें किसी भी समय पैरों तले कुचल कर मार सकता हूँ। हालाँकि, मैं बुद्धि के साथ चीज़ों को करता हूँ। मैं चाहता हूँ कि मेरे ज्येष्ठ पुत्र जा कर उन्हें निबटाएँ; मैं किसी जल्दी में नहीं हूँ। मैं विधिवत रूप से, व्यवस्थित रीति में, और निश्चित रूप से बिना किसी त्रुटि के कार्य करता हूँ। उन ज्येष्ठ पूत्रों के पास जो मुझसे जन्मे हैं, वह होना चाहिए जो मैं हूँ, और उन्हें मेरे कर्मों में मेरी अनन्त बुद्धि को देखने में समर्थ होना चाहिए!


अध्याय 92


मैं जो वचन बोलता हूँ और जिन चीज़ों को करता हूँ उनके भीतर हर एक व्यक्ति मेरी सर्वशक्तिमत्ता और मेरी बुद्धि को देख सकता है। मैं जहाँ कहीं भी जाता हूँ, वहाँ मेरा कार्य होता है। मेरे पदचिह्न न केवल चीन में हैं, बल्कि, सबसे महत्वपूर्ण बात यह है कि वे दुनिया के सभी देशों में हैं। हालाँकि, इस नाम को सबसे पहले प्राप्त करने वाले केवल सात राष्ट्र हैं जिनके बारे में पहले बात की गई है, क्योंकि ये मेरे कार्य के चरण हैं, और निकट भविष्य में तुम लोग इसके बारे में पूरी तरह से स्पष्ट हो जाओगे और तुम लोग इसे पूरी तरह से समझ जाओगे। यदि मैं तुम लोगो को अभी बताता हूँ, तो मुझे डर है कि इसके कारण अधिकांश लोग गिर जाओगे, जैसा कि मैंने पहले कहा है कि मैं तुम लोगों की कद-काठी के अनुसार तुम लोगों से बात करता हूँ और अपनी वाणी का कथन करता हूँ, और जो कुछ भी मैं करता हूँ उसके भीतर मेरी अनन्त बुद्धि होती है जिसकी कोई थाह नहीं पा सकता है; मैं तुम लोगों को एक बार में केवल थोड़ा सा ही बता सकता हूँ। इसे जानो! मेरी नज़रों में तुम लोग हमेशा बच्चे हो; हर कदम जो तुम लोग लेते हो उसमें अवश्य तुम लोगों की मेरे द्वारा अगुआई की जानी चाहिए और वह मेरे द्वारा निर्देशित किया जाना चाहिए। लोगो, केवल मेरे मार्गदर्शन के तहत ही तुम अपना पूरा जीवन जी सकते हो, अन्यथा कोई भी जीवित रहने में सक्षम नहीं होगा। समस्त ब्रह्मांड की दुनिया मेरे हाथों में है, किन्तु तू मुझेइधर-उधर दौड़-धूप करता हुआ नहीं देखता है। इसके विपरीत, मैं तनाव-मुक्त और खुश हूँ। लोग मेरी सर्वशक्तिमत्ता को नहीं जानते हैं और वे सभी मेरे लिए उत्सुक होने की इच्छा रखते हैं—तुम लोग अपने आप को कितना कम जानते हो! तब भी तुम लोग मेरे सामने अपने कचरे का प्रदर्शन करते हो, अपने आप की प्रशंसा करते हो! मैंने इस असलियत को बहुत पहले देख लिया था। और, तुम तुच्छ अभागो, मेरे सामने चालाकियाँ करने में लगे हो! मेरे घर से तुरंत निकल जाओ! मुझे तुम लोगों जैसी चीज़ें नहीं चाहिए। बल्कि तुम लोगों की तरह के तुच्छ अभागों को चाहने की अपेक्षा मैं अपने राज्य में किसी को भी नहीं रखना पसंद करूँगा! क्या तुझे पता था कि मैं पहले से ही तुझ पर कार्य नहीं कर रहा हूँ? इस तथ्य के बावजूद कि तू अभी भी हमेशा की तरह से खा रहा है और कपड़े पहन रहा है! किन्तु क्या तुझे पता था कि तू शैतान के लिए जी रहा है? कि तू शैतान के लिए सेवा प्रदान कर रहा है? फिर भी तुझमें मेरे सामने खड़े होने की धृष्टता है! तू कितना बेशर्म है!

इससे पहले, मैंने प्रायः कहा है कि, "बड़ी आपदाएँ जल्दी ही पड़ेंगी; बड़ी आपदाएँ पहले ही मेरे हाथों से निकल चुकी हैं।" "बड़ी आपदाएँ" किस चीज़ का संकेत करती हैं, और इस "निकलने" को कैसे समझाया जाना चाहिए? तुम लोग सोचते हो कि ये बड़ी आपदाएँ अपरिहार्य आपदाओं का संकेत करती हैं जो मनुष्य के प्राण, आत्मा और शरीर को चोट पहुँचाती हैं, और तुम सोचते हो कि "भूकंप, अकाल और महामारियाँ" जिनके बारे में मैं बात करता हूँ ये वे बड़ी आपदाएँ हैं। किन्तु जो तुम लोगों को नहीं पता है वह है कि तुम लोगों ने मेरे वचनों की ग़लत व्याख्या की है। और तुम लोग सोचते हो कि इस "निकलने" का मतलब है कि बड़ी आपदाएँ शुरू हो गई हैं; यह हास्यास्पद है! तुम इसे वास्तव में इस तरह से समझते हो, और तुम लोगों की व्याख्या सुनने के बाद मुझे वास्तव में गुस्सा आता है। लोग जिस रहस्य को सुलझाने में असमर्थ रहे हैं (सर्वाधिक गुप्त रहस्य) वही ऐसा रहस्य भी है जिसकी युगों भर में सबसे गंभीर रूप से ग़लत व्याख्या की गई है। इसके अलावा, यह रहस्य कुछ ऐसा है जिसे पहले कभी किसी ने अनुभव नहीं किया है (क्योंकि यह रहस्य केवल अंत के दिनों में काम में लाया गया है, और केवल अंत के युग में ही मनुष्य इसे देख सकता है किन्तु वे इसे नहीं जानते हैं) क्योंकि मैं इसे बहुत कसकर मुहरबंद करता हूँ और मनुष्य इसमें बिल्कुल भी नहीं घुस नहीं सकता है (वे इसके सबसे छोटे से हिस्से को भी नहीं देख सकते हैं)। अब चूँकि मेरा कार्य इस चरण तक बढ़ चुका है, इसलिए मैं तुम लोगों को मेरे कार्य की आवश्यकताओं के अनुसार प्रेरित करता हूँ, अन्यथा तुम लोगों के पास समझने का कोई तरीका नहीं होगा। अब मैं संगति शुरू करता हूँ और हर कोई ध्यान दे, अन्यथा मेरे ज्येष्ठ पुत्रों सहित जो कोई भी असावधान रहता है, वह मेरे न्याय को भुगतेगा, और सर्वाधिक गंभीर मामलों में उसे मेरे हाथ से मारा गिराया जाएगा (जिसका अर्थ है कि उसके प्राण, आत्मा और शरीर को ले लिया जाएगा)। बड़ी आपदाएँ मेरे राज्य के प्रत्येक प्रशासनिक आदेश के संबंध में बोली जाती है, और मेरा हर एक प्रशासनिक आदेश बड़ी आपदाओं का एक हिस्सा है। (मेरे प्रशासनिक आदेशों को तुम लोगों पर पूरी तरह से प्रकट नहीं किया गया है, किन्तु इस बारे में चिंतित या उद्विग्न न हों; ऐसी कुछ चीज़ें हैं यदि वे तुम लोगों को बहुत जल्दी पता चल जाएँ तो उनसे तुम लोगों को थोड़ा लाभ मिलेगा। इसे याद रखना! मैं एक बुद्धिमान परमेश्वर हूँ)। तो अन्य हिस्सा क्या है? बड़ी आपदाओं के दो भाग हैं: मेरे प्रशासनिक आदेश और मेरा कोप। जिस समय बड़ी आपदाएँ पड़ेंगी यही वह समय भी होगा जब मैं क्रोध में धधकना शुरू करूँगा और अपने प्रशासनिक आदेशों को लागू करूँगा। यहाँ मैं अपने ज्येष्ठ पुत्रों को बताता हूँ: तुम्हें इसके कारण पतित नहीं होने के लिए आश्वस्त अवश्य होना चाहिए। क्या तू भूल गया है कि सभी चीजें और सभी मामले मेरे द्वारा पूर्वनियत हैं? मेरे पुत्र, डर मत! मैं निश्चित रूप से तेरी रक्षा करूँगा, तू मेरे साथ हमेशा के लिए अच्छे आशीषों का आनंद लेगा, और अनंत काल तक मेरे साथ रहेगा। क्योंकि तू मेरा प्रियजन है, मैं तुझे नहीं त्यागूँगा; क्योंकि मैं मूर्खतापूर्ण चीज़ें नहीं करता हूँ, यदि मैं उस चीज को नष्ट कर देता हूँ जिसे कठिनाई से पूरा किया गया है, तो क्या यह स्वयं अपने ही पैर पर कुल्हाड़ी मारने जैसा नहीं होगा? मुझे पता है कि तू अपने दिल में क्या सोचता है। क्या तुझे याद आया? तू मुझसे और क्या कहवाएगा? मैं बड़ी आपदाओं के बारे में और अधिक बात करूँगा। जिस समय बड़ी आपदाएँ पड़ेंगी वह सबसे डरावना समय होगा और वे मनुष्यों की कुरूपता को सबसे अधिक प्रकट करेंगी। मेरे चेहरे के प्रकाश में सभी तरह के राक्षसी चेहरों को उजागर किया जाएगा और उनके पास छिपने की कोई जगह नहीं होगी, आड़ लेने की कोई जगह नहीं होगी; उन्हें पूरी तरह से उजागर कर दिया जाएगा। बड़ी आपदाओं का परिणाम यह होगा कि वे सभी जो मेरे द्वारा चुने और पूर्वनियत नहीं किए गए हैं, रोते हुए और दाँतों को पीसते हुए, मेरे सामने घुटने टेकेंगे और क्षमा की भीख माँगेंगे। यह शैतान के बारे में मेरा न्याय, मेरा कोपपूर्ण न्याय है। मैं वर्तमान में इस कार्य को करने में व्यस्त हूँ और हो सकता है कि कुछ ऐसे लोग हों जो योग्यता रखने का ढोंग करना और अपने आप को सक्षम दिखाने का दिखावा करना चाहते हों, किन्तु वे जितना अधिक इस तरह के होंगे, उतना ही अधिक शैतान उन पर कार्य करेगा, जब तक कि वे एक स्थिति तक नहीं पहुँच जाते हैं, जहाँ उनके मूल रूप प्रकट हो जाते हैं।

मुझे अपना कार्य करने की कोई जल्दबाज़ी नहीं है, और मैं हर एक व्यक्ति को स्वयं आयोजित करता हूँ (इससे व्यंग्य द्वारा उनका उपहास होता है और साबित होता है कि वे बड़े लाल अजगर के वंशज हैं और मैं उन पर ध्यान कोई नहीं देता हूँ, इसलिए "आयोजित" का उपयोग करना अत्यधिक नहीं है), और हर कर्म को स्वयं करता हूँ। हर चीज़ मेरे साथ ही सफल होती है, और यह एक सुरक्षित और निरापद सफलता है; मैं जो भी करता हूँ वह, कदम-दर-कदम, पहले से ही व्यवस्थित है। मैं तुम लोगों को अपनी इच्छा और अपनी ज़िम्मेदारी के बारे में एक बार में थोड़ा सा बताता हूँ। इस स्थिति से, मेरे वचन सभी राष्ट्रों और सभी लोगों के सामने प्रकट होना शुरू करते हैं। क्योंकि मेरे ज्येष्ठ पुत्रों को पहले ही पूर्ण बना दिया गया है (मेरे वचनों का केन्द्र बिंदु मेरे पुत्रों और मेरे लोगों पर है), इसलिए जिस तरीके से मैं कार्य करता हूँ वह फिर से बदलना शुरू हो गया है। क्या यह तुम लोगों को स्पष्ट रूप से दिखाई देता है? क्या तुम लोगों ने इन पिछले कुछ दिनों में मेरे वचनों के स्वर को महसूस किया है? मैं अपने ज्येष्ठ पुत्रों को रास्ते के हर कदम पर सान्त्वना देता हूँ, किन्तु अब से (क्योंकि मेरे ज्येष्ठ पुत्रों को पहले ही पूर्ण बनाया जा चुका है) मैं अपने हाथ में एक चाकू रखता हूँ (सबसे कठोर वचन होना)। जिस किसी पर भी मैं क्षणिक रूप से प्रतिकूल नज़र डालता हूँ (जिसका अर्थ है कि जिन्हें पूर्व नियत या चयनित नहीं किया गया है, इस प्रकार कोई विरोधाभास नहीं है), मैं परवाह नहीं करता हूँ कि क्या वे मेरे लिए सेवा प्रदान करते हैं, या क्या वे कुछ और हैं, मैं उन्हें तुरंत फेंक दूँगा। मैं सर्वशक्तिमान परमेश्वर हूँ और मैं अपने लिए सभी लोगों से सेवा प्रदान करवा सकता हूँ। मैं उस तरह के व्यक्ति से अलग होने का बिल्कुल भी अनिच्छुक नहीं हूँ; यदि मैं कहता हूँ कि मुझे वे नहीं चाहिए तो वे मुझे नहीं चाहिए। अब चूँकि समय आ गया है, इसलिए मुझे केवल ऐसे किसी व्यक्ति को देखने की आवश्यकता है जो मुझे अप्रसन्न करता हो और मैं उसे जाँच के बिना तुरंत त्याग दूँगा। क्योंकि मैं ही वह परमेश्वर हूँ जो वही करता है जो वो कहता है। जिन लोगों को मैंने अपनी सेवा में रहने के लिए पूर्व नियत किया है, चाहे तू कितना ही अच्छा क्यों न हो और चाहे तूने कोई ऐसी चीज़ की हो जो मेरा अनादर करती हो या नहीं, यदि तू मुझे अप्रसन्न करता है तो मैं तुझे लात मार कर बाहर कर दूँगा। मुझे भविष्य की किसी परेशानी का डर नहीं है। मेरे अपने प्रशासनिक आदेश हैं, मैं जो कहता हूँ वो करता हूँ और मेरा वचन पूरा होगा। क्या मैं शैतान को रख सकता हूँ? तुम लोग, मेरी बात सुनो! तुम लोगों को डरने की आवश्यकता नहीं है; जब भी मैं तुझे बाहर निकलने के लिए कहूँ तुझे अवश्य बाहर निकलना होगा। मेरे सामने बहाने मत बना क्योंकि मेरे पास तुझसे कहने के लिए कोई वचन नहीं है! क्योंकि मैंने बहुत धैर्य रखा है, और मेरे प्रशासनिक आदेशों को लागू करने का समय आ गया है और तुम लोगों के अंत का दिन भी आ पहुँचा है। हजारों वर्षों से तुम लोग लंपट थे और तुम लोगों ने चीजों को हमेशा अड़ियल, उद्दंड तरीके से किया, किन्तु मैं हमेशा सहिष्णु रहा (क्योंकि मैं उदारचरित हूँ और मैं तेरी भ्रष्टता को कुछ हद तक जाने की अनुमति देता हूँ)। किन्तु अब मेरी उदारता की समाप्ति तिथि आ गई है और तुम लोगों को पकड़ने और आग और गंधक की झील में फेंकने का समय आ गया है। जल्दी करो और रास्ते से हटो। मैं औपचारिक रूप से अपने निर्णय को लागू करना और अपने कोप को जारी करना शुरू करता हूँ।

दुनिया के सभी राष्ट्रों और सभी स्थानों में भूकंप, अकाल, महामारियाँ, सभी प्रकार की आपदाएँ बार-बार होती हैं। जैसे-जैसे मैं सभी राष्ट्रों और सभी जगहों पर अपना महान कार्य करता हूँ, ये आपदाएँ दुनिया के निर्माण के बाद के किसी भी अन्य समय की तुलना में अधिक गंभीर रूप से उभरेंगी। यह सभी लोगों के बारे में मेरे न्याय की शुरुआत है; किन्तु मेरे पुत्र आराम कर सकते हैं, तुम लोगों पर कोई आपदा नहीं आएगी, और मैं तुम लोगों की रक्षा करूँगा (जिसका अर्थ है कि तुम लोग बाद में शरीर में रहोगे, किन्तु देह में नहीं, इसलिए किसी भी आपदा की पीड़ा को नहीं भुगतोगे)। तुम लोग बस मेरे साथ राजाओं के रूप में शासन करोगे और ब्रह्मांड और पृथ्वी के अंतिम छोर तक हमेशा मेरे साथ अच्छे आशीषों का आनंद लेते हुए, सभी राष्ट्रों और सभी लोगों का न्याय करोगे। ये सभी वचन पूरे होंगे और उन्हें शीघ्र ही तुम लोगों की आँखों के सामने प्राप्त कर लिया जाएगा। मैं एक घंटा या एक दिन की भी देरी नहीं करता हूँ, मैं चीजों को अविश्वसनीय रूप से शीघ्रता से करता हूँ। चिंतित या व्याकुल मत हो, और जो आशीष मैं तुझे देता हूँ वह कुछ ऐसा है जिसे कोई तुझसे दूर नहीं कर सकता है—यह मेरा प्रशासनिक आदेश है। मेरे कर्मों की वजह से सभी लोग मेरे प्रति आज्ञाकारी होंगे; न केवल वे जयजयकार ही जयजयकार करेंगे, बल्कि इससे भी अधिक वे खुशी से छलाँग पर छलाँग लगाएँगे।

तथ्य व्यक्ति की आँखों के सामने पूरे होते हैं और सभी चीज़ों को पूरा कर लिया गया है। मेरा कार्य, एक रॉकेट की तरह ऊँचा उठते हुए, ऐसी गति पकड़ता है जिसकी कभी किसी ने अपेक्षा नहीं की थी। केवल चीज़ों के होने के बाद ही तुम लोग मेरे वचनों के सही अर्थ को समझोगे। बड़े लाल अजगर की संतान कोई अपवाद नहीं हैं और उन्हें उनकी ही आँखों से मेरे अद्भुत कर्म दिखाए जाने चाहिए। ऐसा मत सोच कि मैं तुझे त्याग नहीं दूँगा, अब चूँकि तू मेरे कर्मों को देखने के बाद मेरे बारे में निश्चित है—तो यह इतना आसान नहीं है! मैंने जो कुछ भी कहा है और जो कुछ भी मैंने निर्धारित किया है, मैं निश्चित रूप से उसे पूरा करूँगा, और वे मेरे पास ख़ाली वापस नहीं आएँगे। चीन में, उन अल्पसंख्य लोगों के अलावा जो मेरे ज्येष्ठ पुत्र हैं, कुछ हैं जो मेरे लोग हैं। तो मैं आज तुम लोगों (बड़े लाल अजगर की संतान, जिन्होंने मुझे सबसे ज्यादा भयानक रूप से उत्पीड़ित किया है) को स्पष्ट रूप से कहता हूँ कि तुम लोगों को अवश्य कोई भी बड़ी उम्मीद नहीं रखनी चाहिए, और यह कि मेरे कार्य का केन्द्र बिन्दु (सृष्टि के सृजन के बाद से) मेरे ज्येष्ठ पुत्रों और चीन से परे कई देशों पर रहा है। इस कारण से, जब मेरे ज्येष्ठ पुत्र बड़े हो जाएँगे, तो मेरी इच्छा पूरी हो जाएगी। (एक बार मेरे ज्येष्ठ पुत्र बड़े हो जाएँ तो, सब कुछ हो जाएगा, क्योंकि आगे का कार्य उन्हें दिया जाता है।) अब मैं इन लोगों को केवल अपने अद्भुत कर्मों का एक हिस्सा देखने की अनुमति देता हूँ ताकि बड़े लाल अजगर को शर्मिंदा किया जा सके। ये लोग उसमें आनंद लेने में समर्थ ही नहीं हैं बल्कि केवल इस बात से खुश रह सकते हैं कि वे मेरे लिए सेवा प्रदान करते हैं। और उनके पास कोई विकल्प नहीं है, क्योंकि मेरे अपने प्रशासनिक आदेश हैं और कोई भी उनका अपमान करने का साहस नहीं करता है।

अब मैं कुछ परिस्थितियों के बारे में संगति करूँगा जिसमें विदेशी आते हैं ताकि तुम लोगों को इसका पूर्वज्ञान हो सके, मेरे नाम की गवाही देने के लिए हर चीज़ तैयार कर सको, उनके ऊपर जा कर खड़े हो सको और उन पर शासन कर सको। (क्योंकि उनमें से सबसे बड़ा अभी भी तुम लोगों के बीच सबसे छोटा है, इसलिए मैं कहता हूँ कि तुम उनसे ऊपर खड़े रहो और उन पर शासन करो)। इन सभी लोगों ने पवित्र आत्मा का प्रकाशन प्राप्त कर लिया है और बाद में वे सभी चीन में एक साथ इकट्ठा होंगे, मानो कि पूर्व व्यवस्था से हुए हों। बड़ा लाल अजगर चौंक जाता है और विरोध करने की अपनी पूरी कोशिश करता है, लेकिन एक बात याद रखो! मेरी प्रबंधन योजना सर्वथा साकार हो गई है, और कुछ भी और कोई भी व्यक्ति मेरे कदमों को बाधित करने का साहस नहीं करता है। मैं उन्हें हर समय प्रकाशन देता हूँ, और वे पवित्र आत्मा के मार्गदर्शन का पालन करके कार्य करते हैं। वे निश्चित रूप से बड़े लाल अजगर के बंधन को नहीं भुगतेंगे, क्योंकि मेरे साथ सभी रिहाई और स्वतंत्रता है। तुम लोग उनकी चरवाही करने के प्रारंभिक कार्य को तैयार करो इसकी प्रतीक्षा करते हुए, मैंने सभी चीज़ों को उचित तरीके से व्यवस्थित किया है। अतीत में मैंने हमेशा तुम लोगों से यह कहा है, किन्तु तुम लोगों में से अधिकांश अभी भी केवल आधा विश्वास करते हैं। अब स्थिति क्या है? तुम लोग हक्के-बक्के हो गए हो, है ना?

ये सभी बातें गौण हैं; तुम लोगों के लिए मुख्य बात समस्त प्रारंभिक कार्य को जितना जल्दी हो सके तैयार करना है। भयभीत मत हो। एकमात्र जो कार्य करता है वह मैं हूँ और, जब समय आएगा, तो मैं अपना कार्य स्वयं करूँगा। मैंने बड़े लाल अजगर को चूर-चूर कर दिया है। कहने का मतलब है, मेरा आत्मा मेरे ज्येष्ठ पुत्रों के अलावा सभी लोगों से वापस हट गया है (अबयह प्रकट करना आसान बनाते हुए कि कौन बड़े लाल अजगर की संतान है)। इन लोगों ने मेरे लिए सेवा प्रदान करना समाप्त कर दिया है और मैं उन्हें वापस अथाह गड्ढे में भेज दूँगा। (इसका मतलब है कि मैं उनमें से किसी का भी उपयोग नहीं करूँगा। अब से मेरे ज्येष्ठ पुत्रों को पूरी तरह से प्रकट किया जाएगा और जो मेरी ओर हैं और जो मेरे उपयोग के लिए उपयुक्त हैं वे मेरे ज्यष्ठ पुत्र होंगे।) मेरे ज्येष्ठ पुत्रो, तुम लोग आधिकारिक रूप से उन आशीषों का आनंद लेते हो जो मैं तुम लोगों को प्रदान करता हूँ (क्योंकि जिनसे मैं घृणा करता हूँ उन सभी ने अपने असली रंग दिखा दिए हैं), और अब से तुम लोगों के साथ फिर से ऐसा कुछ नहीं होगा जिससे मेरा अनादर होता हो। तुम लोग वास्तव में मेरे बारे में एक सौ प्रतिशत निश्चित हो। (केवल आज ही यह पूरी तरह से निष्पादित होता है, और इस बार मैंने पूर्वनिर्धारित किया था)। जो कुछ भी तुम लोग अपने मन और मस्तिष्क में सोचते हो वह मेरे लिए अंतहीन प्रेम है, मेरे लिए सम्मान है, और तुम लोग मेरी स्तुति करते हो और हर समय मुझे महिमा देते हो। तुम लोग वास्तव में, मेरे प्रेम की देखभाल और सुरक्षा के अधीन रह रहे हो, तीसरे स्वर्ग में रह रहे हो। ऐसा अनुपम आनंद और खुशी! यह एक अन्य क्षेत्र है जिसकी कल्पना करना लोगों को मुश्किल लगता है—वास्तविक आध्यात्मिक दुनिया!

सभी आपदाएँ एक के बाद एक उत्पन्न होती हैं, पहले वाली की तुलना में अगली अधिक गंभीर होती है, और स्थिति दिन—प्रतिदिन अधिक तनावपूर्ण होती जाती है। यह आपदाओं की केवल शुरुआत है, और बाद में आने वाली अधिक गंभीर आपदाएँ मनुष्य के लिए अकल्पनीय हैं। मेरे पुत्रों को उन्हें निबटाने दो; यह मेरा प्रशासनिक आदेश है और वह है जिसे मैंने बहुत पहले व्यवस्थित किया था। सभी संकेत और अद्भुत काम जिन्हें मनुष्य ने पहले कभी नहीं देखे हैं, सभी लोगों (अर्थात मेरे राज्य के सभी लोग) के सामने एक के बाद एक प्रकट होते हुए, मुझसे उत्पन्न होते हैं। किन्तु यह ऐसा कुछ है जो निकट भविष्य में होगा। चिंता मत करो। सभी लोगों ने राज्य में प्रवेश करने के बारे में पहले बोला है, तो राज्य में प्रवेश करने की परिस्थितियाँ क्या हैं? और राज्य क्या है? क्या यह एक भौतिक शहर है? तुम लोग ग़लत समझते हो। राज्य पृथ्वी पर नहीं है, न ही यह भौतिक आकाश में है, बल्कि यह आध्यात्मिक दुनिया है जिसे मनुष्य द्वारा देखा या छुआ नहीं जा सकता है। जो मेरे द्वारा पूरी तरह से पूर्ण किए जाएँगे और मेरा नाम स्वीकार करने के बाद मेरे आशीष का आनंद लेंगे, केवल वे लोग ही इसमें प्रवेश करने में समर्थ होंगे। आध्यात्मिक दुनिया जिसके बारे में पहले बार-बार उल्लेख किया गया है वह राज्य की सतह है। वास्तव में राज्य में प्रवेश करना, हालाँकि, कोई आसान बात नहीं है। जो लोग इसमें प्रवेश करते हैं उन्हें मेरा वादा अवश्य प्राप्त करना होगा और वे ऐसे लोग अवश्य होने चाहिए जिन्हें मैंने स्वयं पूर्वनियत किया है और चुना है। इसलिए आध्यात्मिक दुनिया ऐसी जगह नहीं है जहाँ लोग जैसे चाहें वैसे आ और जा सकते हैं। इस बारे में लोगों की समझ बहुत सतही हुआ करती थी और यह केवल मनुष्य की धारणाएँ थी। केवल वे जो राज्य में प्रवेश करते हैं आशीषों का आनंद ले सकते हैं, इसलिए इन आशीषों का आनंद न केवल मनुष्य द्वारा नहीं लिया जा सकता है, बल्कि इससे भी अधिक उनके द्वारा उन्हें देखा भी नहीं जा सकता है, और यह मेरे प्रशासनिक आदेशों में से अंतिम है।

मैं अपने ज्येष्ठ पुत्रों के साथ सिय्योन लौटता हूँ—क्या तुम लोग इन वचनों के सही अर्थ को वास्तव में समझते हो? मैंने बार—बार तुम लोगों को याद दिलाया है कि मैं चाहता हूँ कि तुम लोग मेरे साथ शासन करने के लिए जल्दी से बड़े हो जाओ। क्या तुम लोगों को याद है? ये बातें सीधे मेरे देहधारण से संबंधित हैं: सिय्योन से दुनिया में मैं देह में आया ताकि देह के माध्यम से ऐसे लोगों के एक समूह को प्राप्त कर सकूँ जो मेरे साथ एक मन वाले हों, और फिर हम सिय्योन लौट जाएँ। इसका मतलब है कि हम देह से मूल शरीर में वापस लौट जाते हैं। "सिय्योन लौटने" का यही असली अर्थ है। यही मेरी संपूर्ण प्रबंधन योजना का वास्तविक अर्थ और केन्द्रबिंदु भी है, और उससे भी अधिक मेरी प्रबंधन योजना का सबसे महत्वपूर्ण हिस्सा है, जिसे कोई रोक नहीं सकता है, और जिसे तुरंत प्राप्त किया जाएगा। यदि तू देह में है तो तू कभी भी मानवीय अवधारणाओं और सोच से छुटकारा नहीं पाएगा, पार्थिव हवा को त्यागना, धूल से पीछा छुड़ाना तो दूर की बात है, और तू हमेशा मिट्टी रहेगा; जब तू शरीर में होता है केवल तभी तू आशीषों का आनंद लेने का पात्र होगा। आशीष क्या हैं? क्या तुम लोगों को याद है? देह में आशीषों के बारे में कोई मनन नहीं किया जा सकता है, इसलिए हर ज्येष्ठ पुत्र को देह से शरीर तक के पथ का अनुसरण अवश्य करना होगा। देह में तू बड़े लाल अजगर द्वारा उत्पीड़ित किया और सताया जाता है (ऐसा इसलिए है क्योंकि तेरे पास कोई सामर्थ्य नहीं है, तूने कोई महिमा प्राप्त नहीं की है), लेकिन शरीर में यह बहुत अलग होगा, और तू गर्व करेगा और उल्लसित होगा। उत्पीड़न के दिन पूरी तरह से चले जाएँगे और तू हमेशा के लिए मुक्त और स्वतंत्र होगा। यदि मुझे तुम लोगों में अपने स्वरूप को जोड़ना हो तो यह अवश्य ऐसे ही होना चाहिए। अन्यथा, तुम लोगों के पास केवल मेरे गुण होंगे। इससे कोई फर्क नहीं पड़ता कि कोई व्यक्ति बाह्य रूप से किसी अन्य व्यक्ति का अनुकरण कैसे करता है, वह बिल्कुल उसी के समान नहीं हो सकता है। केवल पवित्र आध्यात्मिक शरीर में (यह शरीर को संदर्भित करता है) हम बिल्कुल समान हो सकते हैं। (यह एक ही गुण, एक ही अस्तित्व, एक ही संपत्तियों का होना, और एक मन, अखंडित, और अविभाजित होने में सक्षम हो पाना है, क्योंकि सब पवित्र आध्यात्मिक शरीर है।)

तुम लोगों ने अब दुनिया से नफ़रत करना, और खाने, कपड़े पहनने इत्यादि जैसी सभी खिजाने वाली चीज़ों में अरुचि रखना क्यों शुरू कर दिया है, और उन्हें बहिष्कृत करने को इतने तत्पर क्यों हो? यह संकेत है कि तुम लोग आध्यात्मिक दुनिया (शरीर) में प्रवेश करोगे, और तुम सभी लोगों को इसका एक पूर्वाभास है (हालाँकि सभी को एक समान मात्रा में नहीं है)। मैं अपने सबसे महत्वपूर्ण कदम को पूरा करने के लिए सभी प्रकार के विभिन्न लोगों, विभिन्न घटनाओं और विभिन्न चीज़ों का उपयोग करूँगा, और वे सभी मेरे लिए सेवा प्रदान करेंगे। मुझे ऐसा अवश्य करना होगा। (निस्संदेह मैं इसे देह में पूरा नहीं कर सकता हूँ, और केवल मेरा आत्मा ही इस कार्य को कर सकता है, क्योंकि समय नहीं आया है।) यह समस्त ब्रह्मांड की दुनिया के लिए अंतिम थोड़ा सा कार्य है। हर कोई मेरी स्तुति करेगा और हर्षपूर्वक मेरी जयजयकार करेगा। मेरा महान कार्य पूरा हो गया है। ब्रह्मांड की दुनिया की ओर, सभी राष्ट्रों और सभी लोगों की ओर, पर्वतों, नदियों और सभी चीज़ों की ओर, महामारियों के सात कटोरे मेरे हाथ से उँड़ेले जाते हैं, गर्जना की सात आवाजें होती, सात तुरहियाँ बजती हैं, और सात मुहरें खोली जाती हैं। महामारियों के सात कटोरे क्या हैं? वे किस पर निर्देशित हैं? मैं क्यों कहता हूँ कि वे मेरे हाथ से उँड़ेले जाएँगे? हर किसी के यकीन करने और समझने के पहले, एक लंबा समय बीतेगा। भले ही मैं अभी तुम्हें बता भी दूँ तब भी तुम लोग केवल एक छोटे से हिस्से को ही समझोगे। मानवीय कल्पना के अनुसार, महामारियों के सात कटोरे दुनिया के सभी देशों और लोगों पर निर्देशित हैं, लेकिन वास्तव में ऐसा नहीं है। महामारियों के ये सात कटोरे दुष्ट शैतान के प्रभाव और बड़े लाल अजगर (वह वस्तु जिसे मैं अपने लिए सेवा प्रदान करने हेतु उपयोग करता हूँ) की साजिश का संकेत करते हैं। उस समय मैं पुत्रों और लोगों को ताड़ित करने के लिए शैतान और बड़े लाल अजगर को मुक्त कर दूँगा, जो प्रकट करेगा कि कौन पुत्र हैं और कौन लोग हैं। धोखा खाने वाले वे हैं जो मेरे द्वारा पूर्वनियति के लक्ष्य नहीं थे, जबकि मेरे ज्येष्ठ पुत्र उस समय मेरे साथ शासन कर रहे होंगे। इस प्रकार, मैं पुत्रों और लोगों को पूरा कर दूँगा। महामारियों के सात कटोरों को उँड़ेलने से सभी राष्ट्र और सभी लोग प्रभावित नहीं होंगे, बल्कि केवल मेरे बेटे और मेरे लोग प्रभावित होंगे। आशीष आसानी से नहीं मिलता है, और पूरी क़ीमत अवश्य चुकाई जानी चाहिए। जब पुत्र और लोग बड़े हो जाएँगे तो महामारियों के सात कटोरों को पूरी तरह से हटा दिया जाएगा और वे बाद में अस्तित्व में नहीं रहेंगे। गर्जना की सात आवाजें होती क्या है? इसे समझना मुश्किल नहीं है। जिस क्षण मैं और मेरे ज्येष्ठ पुत्र देह बनेंगे, तो गर्जना की सात आवाजें होंगी। इससे पूरा ब्रह्मांड इस तरह से डाँवाडोल हो जाएगा मानो कि स्वर्ग और पृथ्वी को उल्टा कर दिया गया हो। हर किसी को इसका पता लगेगा, और ऐसा कोई भी नहीं होगा जिसे इसका पता नहीं लगेगा। उस समय मैं और मेरे ज्येष्ठ पुत्र एक साथ महिमा में होंगे और कार्य के अगले कदम को शुरू करेंगे। कई लोग दया और माफी के लिए घुटने टेकेंगे क्योंकि गर्जन के सात शब्‍द गूँजते हैं। किन्तु यह अनुग्रह का युग अब और नहीं रहेगा: यह कोप का समय होगा। जहाँ तक उन सभी लोगों की बात है जो बुराई करते हैं (जो व्यभिचार करते हैं, या काले धन में सौदा करते हैं, या जिनमें पुरुषों और महिलाओं के बीच अस्पष्ट सीमाएँ हैं, या जो मेरे प्रबंधन को बाधित करते हैं या नुकसान पहुँचाते हैं, या जिनकी आत्माएँ अवरुद्ध हैं, या जो दुष्ट आत्माओं के कब्ज़े में हैं, इत्यादि—मेरे चुने हुओं के अलावा सभी), उनमें से किसी को भी नहीं छोड़ा जाएगा, न ही माफ़ किया जाएगा, बल्कि सभी को अधोलोक में उतार दिया जाएगा और वे हमेशा के लिए नष्ट हो जाएँगे! सात तुरहियों का बजना बड़े बुरे माहौल का संकेत नहीं करता है, न ही यह दुनिया को घोषित की जाने वाली किसी चीज़ का संकेत करता है, जो कि पूरी तरह से एक मानवीय धारणा है। सात तुरहियाँ मेरे कोपपूर्ण कथन का उल्लेख करती हैं। जब मेरी वाणी (प्रतापी न्याय और कोपपूर्ण न्याय) जारी होती है, तो सात तुरहियाँ बजती हैं। (अभी, मेरे घर में, यह सबसे गंभीर है, जिससे कोई भी बच कर नहीं निकल सकता है।) और अधोलोक और नरक में सभी राक्षस, बड़े या छोटे, अपने सिरों को अपने हाथों में थाम रोते और अपने दाँतों को पीसते हुए, सभी दिशाओं में भागेंगे और उनके पास मुँह छिपाने को कोई जगह नहीं होगी। इस समय सात तुरहियाँ बजना शुरू नहीं हुईं हैं, बल्कि यह मेरा प्रचण्ड प्रकोप है और मेरा सबसे गंभीर न्याय भी है, जिसके कोई भी बच कर नहीं निकल सकता है, और सभी को इससे अवश्य गुज़रना होगा। इस समय जो प्रकट किया गया है वह सात मुहरों की विषयवस्तु नहीं है। सात मुहरें वे आशीष हैं जिनका तुम लोग भविष्य में आनंद लोगे। खोलना केवल तुम लोगों को बताने का संकेत करता है, किन्तु तुमने अभी तक इन आशीषों का आनंद नहीं लिया है। जब तुम लोग आशीषों का आनंद लोगे, तब तुम तुम सात मुहरों की विषयवस्तुओं को जानोगे। अभी तुम लोग केवल उस हिस्से पर स्पर्श कर रहे हो जो अब तक पूरा नहीं हुआ है। मैं भविष्य के कार्य में तुम लोगों को केवल कदम-दर-कदम बता सकता हूँ, ताकि तुम लोग इसे व्यक्तिगत रूप से अनुभव करोगे और एक अतुलनीय महिमा महसूस करोगे, और तुम लोग अंतहीन परमानंद की दशा में बने रहोगे।

ज्येष्ठ पुत्रों के आशीष का आनंद लेने में सक्षम होना न तो कोई आसान बात है, और न ही यह कोई ऐसी चीज़ है जिसे औसत व्यक्ति प्राप्त कर सकता है। मैं एक बार फिर जोर दूँगा और अधिक बलपूर्वक कहूँगा कि मुझे अपने ज्येष्ठ पुत्रों से सख्त अपेक्षाएँ अवश्य करनी होंगी। अन्यथा वे मेरे नाम की महिमा नहीं कर सकते हैं। जो कोई भी दुनिया में बदनाम है, मैं उसे दृढ़ता से अस्वीकार करता हूँ और इससे भी ज्यादा मैं ऐसे किसी को भी अस्वीकार करता हूँ जिसकी नैतिकता कमजोर है या जो कामुकतापूर्ण है। (उनका परमेश्वर के लोग बनने में कोई हिस्सा नहीं है—इस पर मैं विशेष रूप से जोर देता हूँ।) ऐसा मत सोचना कि तुम लोगों ने अतीत में जो किया वह पूर्णतया समाप्त हो गया है—इस तरह की अच्छी बात कैसे हो सकती है! क्या ज्येष्ठ पुत्र की हैसियत प्राप्त करना इतना आसान है? और इसी तरह से मैं ऐसे सभी लोगों को जो मेरे खिलाफ हैं, जो मुझे मेरी देह में नहीं पहचानते हैं, जो तब मेरे साथ हस्तक्षेप करते हैं जब मैं अपनी इच्छा पूरी कर रहा होता हूँ, और जो कोई भी मुझे उत्पीड़ित करते हैं, अस्वीकार करता हूँ—मैं बहुत कठोर हूँ (क्योंकि मैंने अपनी सामर्थ्य को पूरी तरह से वापस ले लिया है)! आखिर में, मैं इसी तरह से ऐसे किसी को भी अस्वीकार करता हूँ जिसे अपने जीवन में कोई असफलता नहीं मिली है। मुझे ऐसे लोग चाहिए जो, मेरी तरह, अपने मनस्तापों से बाहर आते हैं, भले ही वे छोटे मनस्ताप हों। अन्यथा मैं ऐसे व्यक्तियों को लात मार बाहर कर दूँगा। बेशर्म मत बनो, मेरे सामने खुद का दिखावा करते हुए मेरे ज्येष्ठ पुत्र बनना चाहते हो। मुझ से दूर हो जाओ! तूने मेरी कृपा पाने की कोशिश में, पहले मामूली बातें बताई हैं! यह अंधापन है! क्या तू नहीं जानता कि मैं तुझ कमबख्त से नफ़रत करता हूँ! क्या तुझे लगता है कि मैं तेरे संदेहात्मक व्यवसाय को नहीं जानता हूँ? तू बार—बार छिपता है! क्या तुझे नहीं पता कि तूने अपने शैतान चेहरे को दिखा दिया है? यद्यपि लोग इसे नहीं देख सकते हैं, फिर भी क्या तुझे लगता है कि मैं इसे नहीं देख सकता हूँ? जो मेरे लिए सेवा प्रदान करते हैं वे अच्छी चीज़ें नहीं हैं बल्कि कमबख्तों का झुण्ड है। मुझे उनसे अवश्य निपटना होगा और मैं उन्हें अथाह गड्ढे में फेंक कर जला दूँगा!

कोई व्यक्ति जो अधर्मी तरीके से बोलता है, जो विश्वासघाती ढंग से कार्य करता है, और जो दूसरों के साथ सही तरीके से सहयोग नहीं करता है, ऐसा व्यक्ति राजा बनना चाहता है। क्या तू सपना नहीं देख रहा है? क्या तू भ्रांति में नहीं हैं? क्या तुझे दिखाई नहीं देता है कि तू क्या है? तू एक कमबख्त है! क्या ऐसे व्यक्ति का कोई उपयोग है? मेरी नज़र से जल्दी से दूर हो जा! जो कुछ भी मैं कह रहा है, उसे प्रत्येक व्यक्ति को स्पष्ट रूप से समझ लेना चाहिए, मेरे वचनों से प्रेरित होना, मेरी सर्वशक्तिमत्ता को पहचानना, और मेरी बुद्धि को जानना चाहिए। अक्सर यह कहा गया है कि पवित्र आध्यात्मिक शरीर प्रकट हुआ है। आखिरकार, तुम लोग क्या कहते हो, पवित्र आध्यात्मिक शरीर प्रकट हुआ है या नहीं? क्या जो मैं कहता हूँ वह खोखली बात है? पवित्र आध्यात्मिक शरीर क्या है? किन परिस्थितियों में पवित्र आध्यात्मिक शरीर है? मनुष्यों के लिए यह अकल्पनीय है और इसे समझा नहीं जा सकता है। मैं तुम लोगों को बताता हूँ: मैं दोषरहित हूँ, और मुझ में सब कुछ स्पष्ट है, और सब कुछ मुक्त है (क्योंकि मैं वह करता हूँ जो बुद्धिमत्तापूर्ण है और मैं स्वतंत्र रूप से बोलता हूँ)। मेरे द्वारा की जाने वाली चीज़ों में कुछ भी शर्मनाक नहीं है, और सब कुछ प्रकाश में किया जाता है, ताकि हर एक को पूरी तरह से आश्वस्त किया जा सके। इसके अलावा, कोई भी ऐसी किसी चीज़ नहीं पायी जा सकती है जिसे मेरे विरुद्ध उपयोग किया जा सकता है। यह पवित्र आध्यात्मिक शरीर में "पवित्र" की एक व्याख्या है। इसलिए मैंने बार—बार जोर दिया है कि मुझे उन लोगों में से ऐसा कोई नहीं चाहिए जो शर्मनाक चीज़ें करता है। यह मेरे प्रशासनिक आदेशों की एक मद है और मेरे स्वभाव का एक हिस्सा भी है। आध्यात्मिक शरीर मेरे कथन का संकेत करता है। मैं जो कहता हूँ उसका हमेशा उद्देश्य होता है, उसमें हमेशा बुद्धि होती है, किन्तु नियंत्रण के अधीन नहीं होता है। (मैं जो कहना चाहता हूँ वह कहता हूँ, और यह मेरा आत्मा है जो वाणी उच्चारित कर रहा है और यह मेरा व्यक्तित्व है जो बोल रहा है)। मैं जो कहता हूँ वह उदारता से प्रकट किया जाता है, और जब यह लोगों की धारणाओं को पूरा नहीं करता है, तो वह लोगों को प्रकट करने का समय होता है। यह मेरी उचित व्यवस्था है। इसलिए, जब कभी भी मैं जो व्यक्ति हूँ वो बोलता या कार्य करता है, तो यह शैतान के सार को उजागर करने का हमेशा एक अच्छा अवसर होता है। जब मैं जो व्यक्ति हूँ उसे अभिषिक्त किया गया है उस समय, पवित्र आध्यात्मिक शरीर उभरता है। भविष्य में पवित्र आध्यात्मिक शरीर, शरीर का संकेत करता है, और अर्थ के दो पहलू हैं। अर्थ का एक पहलू है वर्तमान में, और अर्थ का एक अन्य पहलू है भविष्य में। किन्तु भविष्य में पवित्र आध्यात्मिक शरीर वर्तमान से बहुत भिन्न होगा—यह स्वर्ग और पृथ्वी के बीच का अंतर होगा। कोई भी इसकी थाह नहीं पा सकता है और मुझे इसे तुम लोगों के लिए व्यक्तिगत रूप से प्रकट करना होगा।

लोग कल्पना करते हैं कि हर चीज़ बेहद सरल है, जबकि वास्तव में ऐसा नहीं है। हर चीज़ के भीतर छिपे हुए रहस्य, और साथ ही मेरी बुद्धि और मेरी व्यवस्था भी निहित होती हैं। किसी भी विवरण को अनदेखा नहीं किया जाता है, और सब स्वयं मेरे द्वारा व्यवस्थित किए जाते हैं। महान दिन का न्याय उन सभी पर पड़ता है जो मुझे ईमानदारी से प्रेम नहीं करते हैं (याद रखो, महान दिन का न्याय उस हर व्यक्ति पर लक्षित है जो इस नाम को प्राप्त करता है) और उनके रोने और दाँत पीसने का कारण बनता है। विलाप की यह आवाज़ अधोलोक और नरक से आती है; यह लोग नहीं, बल्कि राक्षस रो रहे हैं। यह मेरा न्याय है जो इस रुदन को लाता है, जो लोगों के लिए मेरी प्रबंधन योजना के अंतिम उद्धार को लाता है। मैं कुछ लोगों के प्रति कुछ उम्मीदें रखा करता था। लेकिन अभी का नज़ारा देखते हुए, मुझे इन लोगों को अवश्य एक-एक करके त्यागना होगा, क्योंकि मेरा कार्य इस चरण तक आ गया है और यह ऐसा कुछ है जिसे कोई बदल नहीं सकता है। वे सभी जो मेरे ज्येष्ठ पुत्र या मेरे लोग नहीं हैं उन्हें अवश्य त्याग दिया जाना चाहिए और उन्हें यहाँ से निकल जाना चाहिए! तुम लोगों को अवश्य समझना चाहिए कि, चीन में, मेरे ज्येष्ठ पुत्रों और मेरे लोगों के अलावा, अन्य सभी बड़े लाल अजगर की संतान हैं और उन्हें त्याग दिया जाना है। तुम सभी लोगों को समझना चाहिए, कि आखिरकार चीन मेरे द्वारा शापित राष्ट्र है, और वहाँ मेरे कुछ लोग हैं जो भविष्य के मेरे कार्य के लिए सेवा प्रदान करने वालों से अधिक कुछ नहीं हैं। इसे दूसरे ढंग से कहें तो, मेरे ज्येष्ठ पुत्रों के अलावा, और कोई नहीं—बाकी सब नष्ट होने के लिए हैं। ऐसा मत सोचो कि मैं अपने कर्मों में अत्यधिक अति करता हूँ—यह मेरा प्रशासनिक आदेश है। जो मेरे शाप से पीड़ित होते हैं वे मेरी नफ़रत की वस्तुएँ हैं, और यह निश्चित है। मैं कोई ग़लती नहीं करता हूँ; यदि मैं किसी ऐसे को देखता हूँ जो मुझे अप्रसन्न करता है तो मैं उसे लात मार कर बाहर निकाल दूँगा, और यह पर्याप्त सबूत है कि तू मेरे द्वारा शापित है और बड़े लाल अजगर का वंशज है। मैं तुझे फिर से समझा दूँ कि चीन में केवल मेरे ज्येष्ठ पुत्र हैं (सेवा प्रदान करन वाले मेरे लोगों के अलावा) और यह मेरा प्रशासनिक आदेश है। लेकिन मेरे ज्येष्ठ पुत्र बहुत कम हैं और सभी मेरे द्वारा पूर्वनियत हैं—मुझे पता है कि मैं क्या कर रहा हूँ। मैं तेरी नकारात्मकता से नहीं डरता हूँ और मैं इस बात से नहीं डरता हूँ कि तू पलट कर मुझे काट लेगा, क्योंकि मेरे अपने प्रशासनिक आदेश हैं और मुझमें कोप है। अर्थात्, मैं अपने हाथ में बड़ी आपदाओं को धारण करता हूँ और मुझे किसी चीज़ का डर नहीं है, क्योंकि मैं सभी चीज़ों को पहले से ही प्राप्त कर लिया गया मानता हूँ, और जब वह दिन आएगा तो मैं तुझे पूरी तरह से अलग कर दूँगा। किसी को भी मनुष्य द्वारा मेरा ज्येष्ठ पुत्र बनने में सिद्ध या शिक्षित नहीं किया जा सकता है, बल्कि यह पूरी तरह से मेरे द्वारा की गयी पूर्वनियति पर निर्भर करता है। जिस किसी को भी मैं कहता हूँ कि वह ज्येष्ठ पुत्र है तो वह ज्येष्ठ पुत्र है; इसके लिए छीना-झपटी मत करो। सभी चीजें मुझ सर्वशक्तिमान परमेश्वर स्वयं पर निर्भर करती हैं।

एक दिन मैं तुम सभी लोगों को यह देखने दूँगा कि मेरे प्रशासनिक आदेश क्या हैं और मेरा कोप क्या है (सभी मेरे सामने घुटने टेकेंगे, सब मेरी आराधना करेंगे, सभी मुझसे क्षमा माँगेंगे और सभी आज्ञाकारिता में रहेंगे; अभी मैं केवल अपने ज्येष्ठ पुत्रों को इसका एक हिस्सा देखने देता हूँ)। मैं बड़े लाल अजगर की सभी संतानों को दिखाऊँगा कि मैंने अपने ज्येष्ठ पुत्रों को सिद्ध बनाने के लिए कई लोगों (मेरे ज्येष्ठ पुत्रों को छोड़कर हर कोई) को बलिदान किए जाने के लिए चुना है, कि मैंने बड़े लाल अजगर को उसके अपने कुटिल षड़यंत्र में फँसा दिया है। (मेरी प्रबंधन योजना में, बड़ा लाल अजगर मेरी प्रबंधन योजना को बाधित करने के लिए उन लोगों को—मेरे ज्येष्ठ पुत्रों के अलावा हर एक को—भेजता है जो मेरे लिए सेवा प्रदान करते हैं; फिर भी यह अपने ही कुटिल षड़यंत्र में फँस गया है, और वे सभी मेरे कार्य के लिए सेवा प्रदान करते हैं। यह मुझे सेवा प्रदान करने के लिए सभी को संगठित करने के वास्तविक अर्थ का एक हिस्सा है)। आज, जब सभी चीजें प्राप्त कर ली गई हैं, तो मैं उन सभी का निपटारा करूँगा, उन्हें अपने पैरों के नीचे कुचल दूँगा, और इसके माध्यम से मैं बड़े लाल अजगर को अपमानित करूँगा और इसे पूरी तरह से शर्मिंदा कर दूँगा (वे आशीषों को प्राप्त करने के लिए धोखाधड़ी का मार्ग अपनाने का प्रयास करते हैं, लेकिन उन्होंने कभी नहीं सोचा होगा कि वे मेरे लिए सेवा प्रदान करेंगे)—यह मेरी बुद्धि है। यह सुनकर, लोग सोचते हैं कि मैं भावनाओं या दया से रहित हूँ, और सोचते हैं कि मुझमें कोई मानवता नहीं है। मैं वास्तव में शैतान के प्रति भावनाओं या करुणा से रहित हूँ, और इसके अलावा मैं स्वयं परमेश्वर हूँ जो मानवता से बढ़ कर है। तू कैसे कह सकता है कि मैं मानवता सहित एक परमेश्वर हूँ? क्या तू नहीं जानता है कि मैं दुनिया का नहीं हूँ? क्या तू नहीं जानता है कि मैं सभी चीज़ों से ऊपर हूँ? मेरे ज्येष्ठ पुत्रों के अलावा, मेरे जैसा कोई नहीं है, ऐसा कोई नहीं है जिसके पास मेरा स्वभाव है (मानवीय स्वभाव नहीं बल्कि दिव्य स्वभाव), और ऐसा कोई नहीं है जिसके पास मेरे गुण हैं।

जब आध्यात्मिक दुनिया का द्वार खुलता है, तो तुम लोग सभी रहस्यों को देखोगे, जिससे तुम लोग एक पूरी तरह से मुक्त क्षेत्र में प्रवेश करने में, मेरे प्रेमपूर्ण आलिंगन में प्रवेश करने में और मेरे अनन्त आशीषों में प्रवेश करने में सक्षम बनोगे। मेरे हाथों ने हमेशा मानवजाति को सहारा दिया है। लेकिन मानवजाति का एक हिस्सा है जिसे मैं बचाऊँगा और एक हिस्सा है जिसे मैं नहीं बचाऊँगा। (मैं "सहारा" कहता हूँ क्योंकि यदि मैंने पूरी दुनिया को सहारा नहीं दिया होता, तो यह बहुत पहले ही अधोलोक में गिर गयी होती।) इसे स्पष्ट रूप से देखो! यह मेरी प्रबंधन योजना है। और मेरी प्रबंधन योजना क्या है? मैंने मानवजाति को बनाया, किन्तु मैंने कभी भी हर एक व्यक्ति को प्राप्त करने की नहीं, बल्कि केवल मानवजाति के एक छोटे से हिस्से को प्राप्त करने की योजना बनाई। तो मैंने इतने सारे लोगों को किसलिए बनाया? मैं पहले कह चुका हूँ कि, मेरे साथ, सब स्वतंत्रता और मुक्ति है, और मैं जो कुछ भी चाहता हूँ वह करता हूँ। जब मैंने मानवजाति का सृजन किया, तो यह केवल इसलिए था कि वे एक सामान्य जीवन जी सकें और फिर मानवजाति का एक छोटा सा हिस्सा उठ सके जो कि मेरे ज्येष्ठ पुत्र, मेरे पुत्र और मेरे लोग हैं। यह कहा जा सकता है कि—मेरे ज्येष्ठ पुत्रों, मेरे लोगों और मेरे पुत्रों के अलावा—सभी लोग, चीज़ें और वस्तुएँ सभी सेवा करने वाले हैं और सब को नष्ट अवश्य होना है। इस तरह से मेरी पूरी प्रबंधन योजना का समापन होगा। यह मेरी प्रबंधन योजना है, यह मेरा कार्य है और यह मेरे आगे बढ़ते कदम हैं। जब सब कुछ ख़त्म हो जाएगा तो मैं पूरी तरह आराम से रहूँगा। उस समय, सब कुछ अच्छा बना दिया जाएगा और सब कुछ शांतिपूर्ण और सुरक्षित बना दिया जाएगा।

इसलिए मेरे कार्य की गति इतनी तेज़ है कि कोई इसकी कल्पना नहीं कर सकता है। यह दिन-प्रतिदिन बदलती है और जो गति नहीं बनाए रख सकता है उसे नुकसान होगा; कोई व्यक्ति केवल हर दिन नई रोशनी से चिपका रह सकता है (यद्यपि मेरा प्रशासनिक आदेश, दर्शन और सत्य जिसकी मैं संगति करता हूँ कभी नहीं बदलते हैं)। मैं हर दिन क्यों बोलता हूँ? मैं लगातार तुझे क्यों प्रबुद्ध करता हूँ? क्या तू भीतर सच्चे अर्थ को समझता है? अधिकांश लोग अभी भी हँसी उड़ाते हैं और मज़ाक करते रहते हैं और गंभीर नहीं हो सकते हैं। वे मेरे वचनों पर किसी भी तरह का कोई ध्यान नहीं देते हैं, लेकिन जब वे उन्हें सुनते हैं तो बस एक सरसरी उत्कंठा महसूस करते हैं। इसके बाद, मेरे वचनों को शीघ्र ही भुला दिया जाता है और शीघ्र ही वे अपनी पहचान से अनजान हो जाते हैं और वे लापरवाह हो जाते हैं। क्या तू जानता है कि तेरी हैसियत क्या है? कोई मेरे लिए सेवा प्रदान करता है या नहीं अथवा मेरे द्वारा पूर्वनियत और चयन किया जाता है या नहीं, यह केवल मेरे हाथों से प्रशासित होता है और कोई भी इसे बदल नहीं सकता है—मुझे इसे स्वयं ही करना होगा, उन्हें स्वयं ही चुनना और पूर्वनियत करना होगा। कौन कहने का साहस करता है कि मैं एक अज्ञानी परमेश्वर हूँ? हर वचन जो मैं कहता हूँ और हर चीज़ जो मैं करता हूँ वह मेरी बुद्धि हैं। कौन एक बार फिर से मेरे प्रबंधन को बाधित करने या मेरी योजनाओं को नष्ट करने का साहस करता है? मैं निश्चित रूप से उन्हें माफ़ नहीं करूँगा! समय मेरे हाथों में रहता है और मुझे किसी विलंब का भय नहीं है; क्या मैं ही एकमात्र वह नहीं हूँ जो अपनी प्रबंधन योजना के समाप्त होने का समय तय करेगा? क्या यह सिर्फ मेरे एक विचार पर निर्भर नहीं करता है? जब मैं कहता हूँ कि यह हो जाता है, तो यह हो जाता है, और जब मैं कहता हूँ कि यह समाप्त होता है तो यह समाप्त हो जाता है। मुझे कोई जल्दबाज़ी नहीं है और मैं उचित व्यवस्थाएँ करूँगा। मनुष्य को अवश्य मेरे कार्य में अपनी टाँग नहीं अड़ानी चाहिए और उन्हें मेरे लिए चीज़ों को जैसा वे चाहें वैसे अवश्य नहीं करना चाहिए। जो कोई भी अपनी टाँग अड़ाता है मैं उसे शाप देता हूँ—यह मेरे प्रशासनिक आदेशों में से एक है। मैं स्वयं अपना कार्य करता हूँ और मुझे किसी अन्य की आवश्यकता नहीं है (मैं उन सेवा करने वालों को कार्य करने की अनुमति देता हूँ, अन्यथा वे उतावलेपन से या बिना देखे कार्य करने की हिम्मत नहीं करते)। समस्त कार्य मेरे द्वारा व्यवस्थित किया जाता है, मेरे द्वारा तय किया जाता है, क्योंकि मैं एकमात्र परमेश्वर स्वयं हूँ।

दुनिया के सभी राष्ट्र एक-दूसरे के साथ सामर्थ्य और लाभ के लिए होड़ करते हैं और जमीन के लिए लड़ाई करते हैं, लेकिन चिंतित न हों, क्योंकि ये सभी चीज़ें मेरी सेवा में हैं। और मैं क्यों कहता हूँ कि वे मेरी सेवा में हैं? मैं एक अँगुली उठाए बिना चीज़ों को करता हूँ। शैतान का न्याय करने के लिए मैं सबसे पहले उनसे आपस में विवाद करवाता हूँ और अंत में उनका ध्वंस कर देता हूँ और उन्हें उनके ही कुटिल षड़यंत्रों में फँसा देता हूँ (वे सामर्थ्य के लिए मेरे साथ होड़ करना चाहते हैं, लेकिन अंत में वे मेरे लिए सेवा प्रदान करते हैं)। मैं केवल बोलता हूँ और अपने आदेश देता हूँ और हर कोई वह करेगा जो मैं करने के लिए कहता हूँ, अन्यथा मैं तुझे तुरंत नष्ट कर दूँगा। ये चीज़ें मेरे न्याय का एक हिस्सा हैं, क्योंकि मैं सभी चीज़ों को नियंत्रित करता हूँ, और सभी चीज़ें मेरे द्वारा नियत की जाती हैं। जो कोई भी कुछ भी करता है तो वह ऐसा अनैच्छिक रूप से करता है, मेरी अपनी व्यवस्था के अनुसार ऐसा कर रहा होता है, और मुझे आशा है कि तुम लोग शीघ्र ही होने वाली घटनाओं में मेरी बुद्धि से भरपूर हो सकते हो। इसके प्रति लापरवाही का रवैया न अपनाओ, बल्कि जब तुम लोगों पर चीज़ें पड़ती हैं तो मेरे और करीब आ जाओ; मेरी ताड़ना को अपमानित करने और शैतान के कुटिल षड़यंत्रों में फँसने से बचने के लिए हर बात में अधिक सावधान और सतर्क रहो। तुम लोगों को मेरे वचनों से परिज्ञान प्राप्त करना चाहिए, जानना चाहिए कि मैं क्या हूँ, और देखना चाहिए कि मेरे पास क्या है। तुम लोगों को अवश्य मेरे सार्थक रूप के अनुसार चीज़ों को करना चाहिए और लापरवाही से कार्य अवश्य नहीं करना चाहिए। वह करो जो मैं करता हूँ, और वह कहो जो मैं कहता हूँ। मैं ये बातें तुम लोगों को अग्रिम में कहता हूँ ताकि तुम लोग गलतियाँ करने से बच सको और प्रलोभित किए जाने से बच सको। और वह क्या है जो मेरा स्वरूप है? क्या तुम लोग वास्तव में जानते हो? जिस पीड़ा को मैं सहन करता हूँ वह उसका हिस्सा है जो मैं हूँ, क्योंकि यह मेरी सामान्य मानवता का हिस्सा है, और जो मैं हूँ उसे मेरी पूर्ण दिव्यता में भी पाया जा सकता है—क्या तुम लोग यह जानते हो? जो मैं हूँ वह दो पहलुओं से बना है: एक पहलू मेरी मानवता का है, जबकि दूसरा मेरी पूर्ण दिव्यता का है। केवल ये दो पहलू ही एक साथ मिलकर पूर्ण परमेश्वर स्वयं बनाते हैं। मेरी जो पूर्ण दिव्यता है उसमें बड़ी मात्रा में चीजें शामिल हैं: मैं किसी भी व्यक्ति, पदार्थ या चीज़ के अवरोध को नहीं झेलता हूँ; मैं सभी वातावरणों से पार हूँ; मैं समय या स्थान या भूगोल के किसी भी प्रतिबंध से परे हूँ; मैं सभी लोगों, मामलों, और चीज़ों को अपनी हथेली की तरह सचमुच जानता हूँ; और तब भी मैं एक मूर्त रूप में देह और हड्डियों का हूँ; मैं तब भी लोगों की नज़रों में यह व्यक्ति हूँ, लेकिन प्रकृति बदल गई है—यह देह नहीं, बल्कि शरीर है। ये चीज़ें इसका एक छोटा सा हिस्सा हैं। मेरे सभी ज्येष्ठ पुत्र भी भविष्य में इसी तरह के होंगे; यही वह मार्ग है जिस पर अवश्य चलना चाहिए, और जो अभिशप्त हो गए हैं वे बच कर नहीं निकल सकते हैं। जबकि मैं यह कर रहा हूँ, तो उन सभी को जिन्हें पूर्वनियत नहीं किया गया है लात मार कर बाहर निकाल दिया जाएगा (क्योंकि यह शैतान है जो यह देखने के लिए मेरा परीक्षण कर रहा है कि मेरे वचन अचूक हैं या नहीं)। जो लोग पूर्वनियत हैं वे इससे बच कर नहीं निकल सकते हैं, चाहे वे कहीं भी क्यों न चले जाएँ, और फलस्वरूप तुम लोग मेरे इस कार्य के पीछे के सिद्धांतों को देखोगे। मेरे पास जो है वह मेरी बुद्धि, मेरे ज्ञान, मेरी साधन-संपन्नता और मेरे द्वारा कहे गए हर वचन को संदर्भित करता है। मेरी मानवता और मेरे दिव्यता दोनों के पास यह है। अर्थात्, वह सब कुछ जो मेरी मानवता द्वारा किया जाता है और साथ ही जो मेरी दिव्यता द्वारा किया जाता है वही वो है जो मेरे पास है; कोई भी इन चीज़ों को दूर नहीं कर सकता है और न ही उन्हें हटा सकता है, वे मेरे कब्जे में हैं, और कोई उन्हें बदल नहीं सकता है। यह मेरा सबसे गंभीर प्रशासनिक आदेश है (क्योंकि मनुष्य की धारणाओं में, बहुत सी चीज़ें जो मैं करता हूँ वे उनकी धारणाओं के अनुरूप नहीं है और उन्हें मनुष्य द्वारा समझा नहीं जा सकता है; यही वह आदेश है जिसका हर एक व्यक्ति बड़ी आसानी से अपमान करता है और यही सबसे गंभीर भी है, इसलिए उसमें उनका जीवन नुकसान सहता है)। मैं फिर से कहूँगा, तुम लोगों को उसके प्रति एक शुद्ध अंतःकरण वाला दृष्टिकोण अवश्य अपनाना चाहिए जिसे करने के लिए मैं तुम लोगों को उपदेश देता हूँ—तुम लोगों को लापरवाह बिल्कुल नहीं होना चाहिए!

मैं अपना समस्त कोप दिखाने, अपनी महान सामर्थ्य दिखाने, और अपनी पूरी बुद्धि दिखाने के लिए, मुझसे जन्मे उस हर एक को ताड़ना दूँगा जो अभी तक मुझे नहीं जानता है। मुझ में सब कुछ धार्मिक है और कोई अधार्मिकता, कोई छल, और कोई कुटिलता बिल्कुल भी नहीं है; जो कोई भी कुटिल और धोखेबाज है वह अवश्य नरक का पुत्र होना चाहिए अधोलोक में पैदा हुआ होना चाहिए। मुझमें सब कुछ प्रत्यक्ष है; जो कुछ भी मैं पूरा करने के लिए कहता हूँ वह पूरा हो जाता है और जो कुछ भी मैं स्थापित करने के लिए कहता हूँ वह स्थापित हो जाता है, और कोई भी इन चीज़ों को बदल नहीं सकता है या इनकी बराबरी नहीं कर सकता है क्योंकि मैं स्वयं ही एकमात्र परमेश्वर हूँ। जो आने वाला है उसमें, मेरे पूर्वनियत और चयनित ज्येष्ठ पुत्रों के समूह में रहने वाला हर कोई एक-एक करके प्रकट किया जाएगा, और हर कोई जो ज्येष्ठ पुत्रों के समूह में नहीं है, उसे इसके माध्यम से मेरे द्वारा निकाल दिया जाएगा। इस तरह मैं अपना कार्य करता हूँ और उसे पूरा करता हूँ। अभी मैं केवल कुछ लोगों को ही उजागर करता हूँ ताकि मेरे ज्येष्ठ पुत्र मेरे अद्भुत कर्मों को देख सकें, किन्तु बाद में मैं इस तरह से कार्य नहीं करूँगा। बल्कि, मैं उन्हें एक-एक करके उनकी वास्तविक प्रकृति को दिखाने के बजाय सामान्य स्थिति से आगे बढ़ूँगा (क्योंकि मूल रूप से सभी दुष्ट समान होते हैं, इसे प्रदर्शित करने के लिए केवल कुछ को छाँटना ही पर्याप्त है)। मेरे सभी ज्येष्ठ पुत्र अपने हृदयों में साफ़ हैं, और मुझे विस्तारपूर्वक इसे और कहने की आवश्यकता नहीं है (क्योंकि नियुक्त समय पर वे निश्चित रूप से एक के बाद एक प्रकट किए जाएँगे)।

अपने वचनों को पूरा करना मेरा स्वभाव है और मुझमें कुछ भी छुपा हुआ और अप्रकट नहीं है। जो कुछ भी तुम लोगों को समझना चाहिए, मैं वह सब तुम लोगों को बताऊँगा, किन्तु जो कुछ भी तुम लोगों को पता नहीं होना चाहिए, मैं वह तुम लोगों को बिल्कुल नहीं बताऊँगा, कदाचित तुम लोग अडिग रहने में असमर्थ हो जाओ। तुच्छ चीजों से चिपके न रहो जिससे कि महत्वपूर्ण चीज़ें छूट जाएँ—वह वास्तव में इसके लायक नहीं होगा। विश्वास करो कि मैं सर्वशक्तिमान परमेश्वर हूँ और सब कुछ सम्पन्न हो जाएगा और सब आसान और सुखद हो जाएगा। मैं इस तरह से चीजों को करता हूँ। जो कोई भी विश्वास करता है, मैं उसे देखने देता हूँ, और जो कोई भी विश्वास नहीं करता है, मैं उसे जानने नहीं देता हूँ और मैं उसे कभी भी समझने नहीं देता हूँ। मुझमें कोई भावना या दया नहीं है, और जो कोई भी मेरी ताड़ना को अपमानित करता है, मैं उसे बिना छोड़े, सभी के साथ एक समान व्यवहार करते हुए, मार डालूँगा। मैं सभी के प्रति समान हूँ—मुझमें कोई व्यक्तिगत भावना नहीं है और मैं किसी भी तरीके से भावुकतावश कार्य नहीं करता हूँ। इसके द्वारा लोग मेरी धार्मिकता और प्रताप को कैसे नहीं देख सकते थे? यह मेरी बुद्धि और मेरा स्वभाव है, जिसे कोई नहीं बदल सकता है और कोई भी पूरी तरह से नहीं जान सकता है। हर चीज़ हर समय मेरे हाथों के नियंत्रण में है, और मैं सदैव हर चीज़ को मेरी सेवा करने हेतु मेरा आज्ञाकारी होने के लिए व्यवस्थित करता हूँ। मेरी प्रबंधन योजना को पूरा करने के लिए अनगिनत लोग मेरी ओर से सेवा प्रदान कर रहे हैं, किन्तु अंत में वे आशीषों को देखते हैं किन्तु उनका आनंद नहीं ले सकते हैं—यह कितना दयनीय है! किन्तु कोई भी मेरे हृदय को नहीं बदल सकता है। यही मेरी प्रशासनिक आज्ञा है (जब प्रशासनिक आज्ञा की बात आती है, तो वह ऐसी है जिसे कोई नहीं बदल सकता है, इसलिए जब मैं भविष्य के बारे में बात करता हूँ, तब यदि मैंने किसी चीज़ पर अपना मन तय कर लिया है, तो वह निश्चित रूप से मेरी प्रशासनिक आज्ञा है। याद रखो! इसका अपमान मत करो, अन्यथा तुम लोग नुकसान भुगतोगे), और यह मेरी प्रबंधन योजना का हिस्सा भी है। यह मेरा अपना कार्य है, कुछ ऐसा नहीं है जिसे बस कोई भी व्यक्ति कर सकता है। मुझे यह अवश्य करना होगा—मुझे यह अवश्य व्यवस्थित करना होगा, जो मेरी सर्वशक्तिमत्ता को दर्शाने और मेरे कोप को व्यक्त करने के लिए पर्याप्त है।

अधिकांश लोग मेरी मानवता के बारे में अभी भी नहीं जानते हैं और स्पष्ट नहीं हैं। मैंने इसे कई बार कहा है, किन्तु तुम लोग अभी भी अस्पष्ट हो और तुम लोगों की समझ में अधिक नहीं आता है। किन्तु यह मेरा कार्य है, और अब, इस समय, जो कोई भी जानता है, वह जानता है, और जो कोई भी नहीं जानता, मैं उसे विवश नहीं करता हूँ। यह केवल इसी तरह से हो सकता है। मैंने स्पष्ट रूप से कहा है और मैं इसे बाद में नहीं कहूँगा (क्योंकि मैंने बहुत अधिक कहा है, और इसे बहुत स्पष्ट रूप से कहा है। जो मुझे जानता है उसके पास निश्चित रूप से पवित्र आत्मा का कार्य है और वह निस्संदेह मेरे ज्येष्ठ पुत्रों में से एक है। जो मुझे नहीं जानता है वह निश्चित रूप से मेरा पुत्र नहीं है, और यह सिद्ध करता है कि मैंने पहले ही उससे अपना आत्मा वापस ले लिया है)। किन्तु अंत में, मैं हर एक को मुझे ज्ञात करवा दूँगा—मुझे अपनी मानवता और अपनी दिव्यता दोनों में पूरी तरह से ज्ञात करवा दूँगा। ये मेरे कार्य के कदम हैं, और मुझे अवश्य इसी तरह से कार्य करना चाहिए। यह मेरी प्रशासनिक आज्ञा भी है। हर एक को मुझे एकमात्र सच्चा परमेश्वर अवश्य कहना, और बिना रुके मेरी स्तुति और जयजयकार अवश्य करनी चाहिए।

मेरी प्रबंधन योजना पहले ही पूरी तरह से पूर्ण हो चुकी है, और हर चीज़ लंबे समय पहले ही सम्पन्न हो चुकी है। मनुष्य की आँखों को ऐसा लगता है मानो कि मेरा बहुत सा कार्य अभी भी प्रगति पर है, किन्तु मैंने इसे पहले से ही ठीक से व्यवस्थित कर दिया है और मात्र मेरे कदमों के अनुसार एक बार में एक कार्य के साथ उनका पूरा होना शेष है (ऐसा इसलिए है क्योंकि दुनिया के सृजन से पहले मैंने पूर्वनियत किया था कि कौन परीक्षण का सामना करने में सक्षम है, किसे मेरे द्वारा चुना और पूर्वनियत नहीं किया जा सकता है, और कौन मेरी पीड़ा को साझा नहीं कर सकता है। जो मेरी पीड़ा को साझा कर सकते हैं, अर्थात्, जो मेरे द्वारा पूर्वनियत किए और चुने गए हैं, उन्हें मैं निश्चित रूप से बनाए रखूँगा और उन्हें हर चीज़ से परे जाने में सक्षम करूँगा)। मैं इस बारे में अपने हृदय में स्पष्ट हूँ कि प्रत्येक भूमिका में कौन है। मुझे अच्छी तरह से पता है कि कौन मेरे लिए सेवा प्रदान करता है, कौन एक ज्येष्ठ पुत्र है, और कौन मेरे पुत्रों और मेरे लोगों में से है। मैं इसे बहुत अच्छी तरह से जानता हूँ। अतीत में मैंने जिस किसी को भी ज्येष्ठ पुत्र कहा है वह अभी भी ज्येष्ठ पुत्र है, और अतीत में मैंने जिस किसी को भी ज्येष्ठ पुत्र नहीं कहा है, वह अभी भी ज्येष्ठ पुत्र नहीं है। मैं जो कुछ भी करता हूँ, उसका मुझे खेद नहीं होता है, और मैं इसे आसानी से नहीं बदलता हूँ। जो मैं कहता हूँ उसके मायने होते हैं (मुझमें कुछ भी तुच्छ नहीं है), और यह कभी नहीं बदलता है! जो मेरे लिए सेवा प्रदान करते हैं वे सदैव मुझे सेवा प्रदान करते हैं: वे मेरे मवेशी हैं; वे मेरे घोड़े हैं (किन्तु इन लोगों को कभी भी उनकी आत्मा में प्रबुद्ध नहीं किया जाता है; जब मैं उनका उपयोग करता हूँ तो वे उपयोगी होते हैं, किन्तु जब मैं उनका उपयोग नहीं करता हूँ तो मैं उन्हें मार डालता हूँ। जब मैं मवेशियों और घोड़ों की बात करता हूँ, तो मेरा मतलब उनसे है जो अपनी आत्मा में प्रबुद्ध नहीं हैं, जो मुझे नहीं जानते हैं, और जो मेरी अवज्ञा करते हैं, और यहाँ तक कि यदि वे आज्ञाकारी और विनम्र और सरल और ईमानदार भी हैं, तब भी वे अभी भी असली मवेशी और घोड़े ही हैं)। अब, अधिकांश लोग, यूँ ही बात करते हुए और ठहाके लगाकर हँसते हुए, अनादरपूर्वक व्यवहार करते हुए, मेरे सामने आवारा और निरंकुश रहते हैं—वे केवल मेरी मानवता को देखते हैं, मेरी दिव्यता को नहीं। मेरी मानवता में इन व्यवहारों पर ध्यान नहीं दिया जा सकता है और मैं उन्हें क्षमा करने की व्यवस्था कर सकता हूँ, किन्तु मेरी दिव्यता में यह इतना आसान नहीं है। भविष्य में मैं तय करूँगा कि तूने मेरी निंदा करके पाप किया है। दूसरे शब्दों में, मेरी मानवता को अपमानित किया जा सकता है, किन्तु मेरी दिव्यता को नहीं, और जो कोई भी मेरे साथ थोड़ा सा भी प्रतिकूल होगा, मैं बिना किसी विलंब के, तुरंत उसका न्याय करूँगा। ऐसा मत सोचना कि क्योंकि तू उस व्यक्ति के साथ जो मैं हूँ, कई वर्षों से सम्बद्ध रहा है और मुझसे परिचित हो गया है, इसलिए तू मनमर्ज़ी से बोल और कार्य कर सकता है। मुझे वास्तव में बहुत परवाह नहीं है! चाहे कोई भी क्यों न हो, मैं उसके साथ धार्मिकता से व्यवहार करूँगा। यह मेरी धार्मिकता है।

मेरे रहस्य दिन-प्रतिदिन लोगों के सामने प्रकट होते हैं, और प्रकाशन के चरणों के बाद, वे दिन पर दिन स्पष्ट होते हैं, जो मेरे कार्य की गति को दर्शाने के लिए पर्याप्त है। यह मेरी बुद्धि है (मैं इसे सीधे नहीं कहता हूँ। मैं अपने ज्येष्ठ पुत्रों को प्रबुद्ध कर देता हूँ और बड़े लाल अजगर की संतान को अंधा कर देता हूँ)। इसके अलावा, आज मैं अपने पुत्र के माध्यम से तुम्हारे लिए अपने रहस्य को प्रकट करूँगा। जो चीजें लोगों के लिए अकल्पनीय हैं, तुम लोगों को उन्‍हें पूरी तरह से जानने देने और उनकी एक स्पष्ट समझ रखने देने के लिए, उन्हें आज मैं तुम लोगों के लिए प्रकट करूँगा। इसके अलावा, यह रहस्य मेरे ज्येष्ठ पुत्रों के बाहर हर किसी में विद्यमान है, किन्तु कोई इसे समझ नहीं सकता है। यद्यपि यह प्रत्येक व्यक्ति के भीतर है, फिर भी कोई इसे पहचान नहीं सकता है। मैं क्या कह रहा हूँ? इस अवधि के दौरान मेरे कार्य में और इस अवधि के दौरान मेरे कथनों में, मैं प्रायः बड़े लाल अजगर, दुष्ट, शैतान, और प्रधान दूत का उल्लेख करता हूँ। वे क्या हैं? उनके आपसी संबंध क्या हैं? इन चीज़ों में क्या व्यक्त होता है? बड़े लाल अजगर की अभिव्यक्ति मेरे प्रति प्रतिरोध, मेरे वचनों के अर्थों की समझ और बोध की कमी, बार-बार मेरा उत्पीड़न, और मेरे प्रबंधन को बाधित करने के लिए षड़यंत्रों का उपयोग करने की कोशिश करना है। शैतान इस प्रकार से व्यक्त होता है: सामर्थ्य के लिए मेरे साथ संघर्ष करना, मेरे चुने हुए लोगों पर कब्‍ज़ा करने की इच्छा करना, और मेरे लोगों को धोखा देने के लिए नकारात्मक वचनों को जारी करना। शैतान (जो लोग मेरे नाम को स्वीकार नहीं करते हैं, जो विश्वास नहीं करते हैं, वे सभी शैतान हैं) की अभिव्यक्तियाँ इस प्रकार हैं: देह के सुखों की अभिलाषा करना, बुरी वासनाओं में लिप्त होना, शैतान के बंधन में रहना, कुछ लोगों द्वारा मेरा विरोध करना और कुछ के द्वारा समर्थन किया जाना (किन्तु यह साबित नहीं करना कि वे मेरे प्रिय पुत्र हैं)। प्रधान दूत की अभिव्यक्तियाँ इस प्रकार है: बदतमीज़ी से बोलना, अधर्मी होना, लोगों को व्याख्यान देने के लिए प्रायः मेरा स्वर अपनाना, केवल बाह्य रूप से मेरी नक़ल करने पर ध्यान केन्द्रित करना, जो मैं खाता हूँ वह खाना और जो मैं उपयोग करता हूँ उसका उपयोग करना; संक्षेप में, मेरे साथ बराबरी करना चाहना, महत्वाकांक्षी होना किन्तु मेरी गुणवत्ता का अभाव और मेरा जीवन नहीं होना, अपशिष्ट होना। राक्षस, शैतान, और प्रधान दूत सभी बड़े लाल अजगर के विशिष्ट प्रदर्शन हैं, इसलिए जो लोग मेरे द्वारा पूर्वनियत और चयनित नहीं हैं वे सभी बड़े लाल अजगर की संतान हैं: यह बिल्कुल ऐसा ही है! ये सभी मेरे दुश्मन हैं। (हालाँकि शैतान के व्यवधानों को बाहर रखा गया है। यदि तेरी प्रकृति मेरी गुणवत्ता है, तो कोई भी इसे बदल नहीं सकता है। क्योंकि तू अभी भी देह में रहता है, इसलिए कभी-कभी तुझे शैतान के प्रलोभनों का सामना करना पड़ेगा—यह अपरिहार्य है—किन्तु तुझे सदैव सावधान अवश्य रहना चाहिए।) इसलिए, मैं बड़े लाल अजगर की सभी संतानों को अपने पहले पुत्रों के बाहर त्याग दूँगा। उनकी प्रकृति कभी नहीं बदल सकती है, और यह शैतान की गुणवत्ता है। वे लोग शैतान को व्यक्त करते हैं, और यह प्रधान दूत है जिसे वे जीते हैं। यह पूरी तरह से सत्य है। जिस बड़े लाल अजगर के बारे में मैं बात करता हूँ वह एक बड़ा लाल अजगर नहीं है; बल्कि यह मेरे विरोध में दुष्ट आत्मा है, जिसके लिए "बड़ा लाल अजगर" एक समानार्थी है। इसलिए पवित्र आत्मा के बाहर की सभी आत्माएँ दुष्ट आत्माएँ हैं, और बड़े लाल अजगर की संतान भी कही जा सकती हैं। यह सभी को बिल्कुल स्पष्ट हो जाना चाहिए।


अध्याय 97


मैं हर एक व्यक्ति को अपने अद्भुत कर्म दिखाऊँगा और अपने बुद्धिमत्तापूर्ण वचन सुनाऊँगा। इसमें प्रत्येक व्यक्ति शामिल होना चाहिए और यह हर एक चीज़ के माध्यम से होना चाहिए। यह मेरा प्रशासनिक आदेश है और यह मेरा कोप है। मैं हर एक व्यक्ति और हर एक मामले को स्पर्श करूँगा, ताकि ब्रह्मांड में हर जगह और पृथ्वी के आखिरी छोर तक सभी लोग अपनी आँखों से देख लें; जब तक यह हासिल नहीं हो जाता, मैं कभी नहीं रुकूँगा। मेरा कोप पूरी तरह से बाहर उमड़ आया है और उसका एक कतरा भी भीतर नहीं बचा है। यह हर उस व्यक्ति पर निर्देशित है, जो इस नाम को स्वीकार करता है (इसे शीघ्र ही दुनिया के सभी राष्ट्रों पर गिराया जाएगा)। और मेरा कोप क्या है? यह कितना गंभीर है? किस प्रकार के लोगों पर मेरा कोप गिरता है? ज्यादातर लोग सोचते हैं कि कोप क्रोध की सबसे गंभीर स्थिति है, लेकिन इससे बात पूरी तरह से स्पष्ट नहीं होती। मेरा कोप और मेरे प्रशासनिक आदेश दोनों अविभाज्य अंग हैं; जब मैं अपने प्रशासनिक आदेश कार्यान्वित करता हूँ, तो उसके परिणामस्वरूप कोप पीछे-पीछे चलता है। तो कोप वास्तव में क्या है? कोप न्याय की एक मात्रा है, जो मैं लोगों को देता हूँ और यह मेरे किसी भी प्रशासनिक आदेश के कार्यान्वयन के पीछे का सिद्धांत है। जो कोई भी मेरे किसी आदेश का उल्लंघन करेगा, तो उस पर मेरे कोप का परिमाण इस बात पर निर्भर होगा कि किस आदेश का उल्लंघन किया गया है। जब मेरा कोप मौजूद होता है, तो यह निश्चित है कि मेरे प्रशासनिक आदेश भी मौजूद होते हैं, और जब मेरे प्रशासनिक आदेश मौजूद होते हैं, तो उनके साथ मेरा कोप भी निश्चित रूप से मौजूद होता है। मेरे प्रशासनिक आदेश और कोप एक अविभाज्य इकाई बनाते हैं। यह न्यायों में कठोरतम है और कोई भी इसका उल्लंघन नहीं कर सकता। सभी लोगों को इसका पालन करना चाहिए, वरना मेरे हाथों मारे जाने से बचना उनके लिए मुश्किल होगा। युगों-युगों से लोग इसके बारे में कभी नहीं जानते थे (हालाँकि कुछ ऐसे भी थे, जिन्होंने बड़ी आपदाओं के कारण पीड़ा भुगती, फिर भी उन्हें इसके बारे में पता नहीं था; हालाँकि इस प्रशासनिक आदेश का कार्यान्वयन मुख्य रूप से अब शुरू होता है), पर आज मैं यह सब तुम लोगों पर प्रकट करता हूँ, ताकि तुम लोग उल्लंघन करने से बच सको।

सभी लोगों को मेरी वाणी सुननी चाहिए और मेरे वचनों पर विश्वास करना चाहिए। अन्यथा मैं कार्रवाई नहीं करूँगा और न ही कोई कार्य करूँगा। मेरा हर वचन और कार्रवाई ऐसे उदाहरण हैं, जिनका तुम लोगों को अनुसरण करना चाहिए; वे तुम लोगों के लिए प्रतिमान हैं और तुम लोगों के अनुसरण के लिए एक आदर्श हैं। मेरे देह बनने का कारण यह है कि तुम लोग देख सको कि अपनी मानवता में मेरा स्वरूप और सत्ता क्या है। भविष्य में मैं तुम लोगों देखने दूँगा कि मेरी दिव्यता में मेरा स्वरूप और सत्ता क्या है। चीज़ें इसी तरह से कदम-दर-कदम आगे बढ़नी चाहिए। अन्यथा लोग विश्वास करने में बिलकुल असमर्थ होंगे, और उन्हें मेरे बारे में कोई जानकारी नहीं होगी। इसके बजाय वे केवल अस्पष्ट और धुँधले दर्शनों में ही सक्षम होंगे और मेरे बारे में स्पष्ट समझ प्राप्त करने में असमर्थ होंगे। मेरे वचनों ने दर्शा दिया है कि मेरा व्यक्तित्व पूरी तरह से तुम लोगों के सामने प्रकट हो गया है, फिर भी लोग मेरे वचनों को सुनते हैं और फिर भी मुझे नहीं जानते—केवल इस कारण से कि वे मूर्ख और अज्ञानी हैं। अब भी, जबकि मैंने देह धारण कर लिया है, लोग मेरी उपेक्षा करते हैं, और इसलिए, इस दुष्ट और कामुकतापूर्ण पुराने युग को दंडित करने और शैतान और दुष्टों को पूरी तरह से शर्मिंदा करने के लिए, मैं अपने कोप और प्रशासनिक आदेशों का उपयोग करता हूँ। यही एकमात्र मार्ग है, यही मानवजाति की मंज़िल है, और यही वह अंत है, जो मानवजाति की प्रतीक्षा कर रहा है। इसका परिणाम एक पूर्व-निश्चित निष्कर्ष है, जिसे कोई नहीं बदल सकता या जिससे कोई बहाने बनाकर बच नहीं सकता। केवल मेरा कथन ही निर्णायक है; यह मेरा प्रबंधन है और यह मेरी योजना है। सभी लोगों को विश्वास करना चाहिए तथा मन और वचन से आश्वस्त होना चाहिए। जिन लोगों को इस जीवन में सौभाग्य प्राप्त है, वे निश्चित रूप से अनंत काल तक पीड़ित होंगे, जबकि जो लोग इस जीवन में कष्ट उठाते हैं, वे निश्चित रूप से अनंत काल तक धन्य होंगे—मैंने यह पूर्वनियत किया है और कोई इसे बदल नहीं सकता। कोई ऐसा नहीं है, जो मेरे हृदय को बदल सके, और कोई ऐसा नहीं है, जो मेरे वचनों में एक अतिरिक्त वचन भी जोड़ सके, उन्हें किसी एक वचन को भी मनमाने ढंग से हटाने की अनुमति तो बिलकुल भी नहीं है; जो इसका उल्लंघन करेगा, मैं निश्चित रूप से उसकी ताड़ना करूँगा।

मेरे रहस्य रोज़ तुम लोगों के सामने प्रकट होते हैं—क्या तुम लोग वास्तव में उन्हें समझते हो? क्या तुम लोग उनके बारे में वास्तव में निश्चित हो? क्या जब शैतान तुझे धोखा दे रहा होता है, तब क्या तुम इसे आर-पार देख पाने में सक्षम होते हो? यह जीवन में तुम लोगों के आध्यात्मिक कद के अनुसार निर्धारित किया जाता है। चूँकि मैं कहता हूँ कि सभी चीज़ें मेरे द्वारा पूर्वनियत की जाती हैं, तो फिर मैंने क्यों अपने ज्येष्ठ पुत्रों को पूर्ण बनाने के लिए व्यक्तिगत रूप से देह धारण किया है? इसके अलावा, मैंने इतना कार्य क्यों किया है कि लोग उसे बेकार समझते हैं? क्या यह मैं हूँ, जो भ्रमित है? याद रखो! जो कुछ भी मैं करता हूँ, वह न केवल मेरे ज्येष्ठ पुत्रों को प्राप्त करने के लिए किया जाता है, बल्कि अधिक महत्वपूर्ण रूप से, वह शैतान को शर्मिंदा करने के लिए किया जाता है। यद्यपि शैतान मेरी अवहेलना करता है, फिर भी मेरे पास उसके वंशजों से उसके विरुद्ध विद्रोह करवाने और उनसे अपनी स्तुति करवाने का सामर्थ्य है। इतना ही नहीं, मैं जो कुछ भी करता हूँ, वह इसलिए करता हूँ कि कार्य का अगला चरण सुचारु रूप से चले, और पूरी दुनिया मेरी जयजयकार तथा स्तुति करे और साँस लेने वाली सभी चीज़ें मेरे सामने घुटने टेक दें और मेरा महिमा-मंडन करें; वह दिन सच में गौरव का दिन होगा। मैं सभी चीज़ों को अपने हाथों में रखता हूँ, और जब सात गरजनें फूटेंगी, तो सभी चीज़ें पूरी तरह से संपन्न हो जाएँगी, कभी नहीं बदलेंगी, सभी स्थिर हो जाएँगी। उस समय से नए स्वर्ग और पृथ्वी के नए जीवन को प्रवेश कराया जाएगा, पूरी तरह से नई परिस्थितियों में प्रवेश कराया जाएगा, और राज्य का जीवन शुरू हो जाएगा। लेकिन राज्य के भीतर का हाल कैसा है? लोग इसे स्पष्ट रूप से समझ ही नहीं सकते (क्योंकि पहले किसी ने कभी भी राज्य के जीवन का स्वाद नहीं लिया है, और इसलिए लोगों ने केवल अपने मन में इसकी कल्पना की है और अपने हृदय में इस पर सोच-विचार किया है)। कलीसिया के जीवन से राज्य के जीवन की ओर मुड़ने, जो कि वर्तमान स्थिति से भविष्य की स्थिति की ओर मुड़ना है, के दौरान कई ऐसी चीज़ें घटित होंगी, जिनकी लोगों ने पहले कभी कल्पना नहीं की होगी। कलीसिया का जीवन राज्य के जीवन में प्रवेश करने के लिए अग्रदूत है, इसलिए राज्य का जीवन प्रारंभ होने से पहले मैं कलीसिया के जीवन को बढ़ावा देने का कोई प्रयास नहीं छोड़ूँगा। कलीसिया का जीवन क्या है? यह ऐसा है : मेरे ज्येष्ठ पुत्रों सहित हर किसी का मेरे वचनों को खाना, पीना और आनंद लेना तथा मुझे जानना, और उसके द्वारा मुझसे दहन और शुद्धिकरण प्राप्त करना, ताकि वे मेरे प्रशासनिक आदेशों, मेरे न्याय और मेरे कोप को समझ सकें और राज्य के जीवन में अपमान का कारण बनने से बच सकें। और "राज्य का जीवन" क्या है? राज्य का जीवन वह है, जहाँ मेरे ज्येष्ठ पुत्र मेरे साथ सभी लोगों और सभी राष्ट्रों पर शासन करते हुए राजाओं के रूप में राज करते हैं (केवल मैं और मेरे ज्येष्ठ पुत्र ही राज्य के जीवन का आनंद लेने में सक्षम हैं)। यद्यपि मेरे पुत्र और सभी राष्ट्रों से मेरे लोग तथा सभी लोग राज्य में प्रवेश करते हैं, किंतु वे राज्य के जीवन का आनंद लेने में सक्षम नहीं हैं। राज्य के जीवन का आनंद केवल उन्हीं लोगों द्वारा लिया जा सकता है, जो आध्यात्मिक दुनिया में प्रवेश करते हैं। इसलिए केवल मैं ओर मेरे ज्येष्ठ पुत्र ही शरीर में रहने में सक्षम हैं, जबकि मेरे पुत्र और मेरे लोग देह में जीते रहते हैं। (फिर भी यह वह देह नहीं है, जो शैतान द्वारा भ्रष्ट कर दी गई है। मेरे ज्येष्ठ पुत्रों के मेरे साथ राजाओं के रूप में शासन करने का यह अर्थ है)। अन्य सभी लोगों के प्राण, आत्माएँ और शरीर ले लिए जाएँगे और उन्हें अधोलोक में डलवा दिया जाएगा। अर्थात् ये लोग पूरी तरह से नष्ट हो जाएँगे और अस्तित्व में नहीं रहेंगे (फिर भी उन्हें मुसीबतों और आपदाओं जैसे, शैतान के सभी बंधनों और क्रूरताओं से गुज़रना होगा)। एक बार ऐसा हो जाने पर राज्य का जीवन आधिकारिक रूप से पटरी पर आ जाएगा, और मैं आधिकारिक रूप से अपने कर्मों को प्रकट करना शुरू कर दूँगा (वे खुले तौर पर प्रकट होंगे और छिपे न रहेंगे)। तब से, निश्चित रूप से कोई आहें और कोई आँसू नहीं होंगे। (क्योंकि अब ऐसी कोई चीज़ नहीं होगी, जो लोगों को आहत कर सकती हो, या उन्हें रुलाने या पीड़ित करने का कारण बन सकती हो, और यह मेरे पुत्रों और मेरे लोगों पर भी लागू होता है, किंतु एक बिंदु है जिस पर ज़ोर दिया जाना आवश्यक है, और वह यह कि मेरे पुत्र और मेरे लोग हमेशा देह होंगे)। सभी हर्षित होंगे—एक आनंददायक दृश्य। यह कुछ भौतिक नहीं होगा, बल्कि कुछ ऐसा होगा, जिसे भौतिक आँखों से नहीं देखा जा सकता। जो मेरे ज्येष्ठ पुत्र हैं, वे भी इसका आनंद लेने में सक्षम होंगे; यह मेरा अद्भुत कर्म है, और मेरा महान सामर्थ्य है।

मेरी अभिलाषा है कि तुम लोग मेरी इच्छा जानने में सक्षम हो सको और हर समय मेरे हृदय के प्रति विचारशील रहो। क्षणिक आनंद तुम्हारे पूरे जीवन को नष्ट कर सकता है, जबकि क्षणिक पीड़ा आशीषों की शाश्वतता का सूत्रपात कर सकती है। खिन्न मत हो; यही वह मार्ग है, जिस पर चलना चाहिए। मैंने पहले अकसर कहा है : "जो ईमानदारी से मेरे लिए स्वयं को खपाता है, मैं निश्चित रूप से तुझे बहुत आशीष दूँगा।" और आशीष क्या हैं? ये न केवल वे हैं, जो आज प्राप्त किए जाते हैं, बल्कि इससे भी बढ़कर ये वे हैं, जिनका भविष्य में आनंद लिया जाना है—केवल ये ही सच्चे आशीष हैं। जब तुम लोग सिय्योन पर्वत पर लौटोगे, तो तुम अपने वर्तमान दुःखों के लिए अंतहीन कृतज्ञता दिखाओगे, क्योंकि यह मेरा आशीष है। अब देह में रहना सिय्योन पर्वत पर होना है (जिसका अर्थ है कि तुम मेरे भीतर रहते हो), जबकि कल शरीर में रहना महिमा का दिन होगा, और यह और भी अधिक सिय्योन पर्वत पर होना होगा। मेरे द्वारा कहे गए इन वचनों को सुनने के बाद, तुम लोग समझते हो कि सिय्योन पर्वत का क्या अर्थ है। सिय्योन पर्वत राज्य का पर्यायवाची है, और यह आध्यात्मिक दुनिया भी है। आज के सिय्योन पर्वत पर तुम देह में हो और सुख प्राप्त कर रहे हो तथा मेरा अनुग्रह हासिल कर रहे हो; भविष्य के सिय्योन पर्वत पर तुम शरीर में होगे और राजाओं के रूप में शासन करने के आशीष का आनंद ले रहे होगे। इसे स्पष्ट रूप से बिलकुल नजरअंदाज़ नहीं किया जाना चाहिए। और किसी भी तरह ऐसे समयों को न आने दो, जब आशीष प्राप्त होने के बाद हाथ से फिसल सकते हों; आज आखिर आज है, और यह आने वाले कल से बहुत भिन्न है। जब तुम आशीषों का आनंद प्राप्त करने के लिए आओगे, तो तुम सोचोगे कि आज का अनुग्रह उल्लेख करने लायक नहीं है। यही मैं तुम्हें सौंपता हूँ, और यह मेरा अंतिम परामर्श है।


अध्याय 98


सभी चीज़ें तुम लोगों में से प्रत्येक पर आएँगी, और वे तुम लोगों को मेरे बारे में और अधिक जानने देंगी और मेरे बारे में और अधिक निश्चित होने देंगी। वे तुम लोगों को मुझ, एकमात्र स्वयं परमेश्वर के बारे में जानने देंगी, मुझ सर्वशक्तिमान के बारे में जानने देंगी, मुझ स्वयं देहधारी परमेश्वर के बारे में जानने देंगी। इसके बाद, मैं देह में से बाहर आ जाऊँगा, सिय्योन लौट जाऊँगा, कनान की अच्छी भूमि पर लौट जाऊँगा, जो कि मेरा निवास है, जो कि मेरा गंतव्य है, और यही वह अड्डा है जहाँ से मैंने सभी चीज़ों को बनाया है। अभी तुम लोगों में से कोई भी उन वचनों के अर्थ को नहीं समझता है जो मैं कह रहा हूँ, एक भी ऐसा व्यक्ति नहीं है जो इन वचनों के अर्थ को समझ सकता है। जब सब कुछ तुम लोगों के लिए प्रकट कर दिया जाता है केवल तभी तुम लोग समझोगे कि मैं इन वचनों को क्यों कह रहा हूँ। मैं दुनिया से संबंधित नहीं हूँ और मैं ब्रह्मांड से भी संबंधित नहीं हूँ क्योंकि मैं ही एकमात्र स्वयं परमेश्वर हूँ। मैं संपूर्ण ब्रह्मांड की दुनिया को अपने हाथ में रखता हूँ, मैं स्वयं इसका प्रभारी हूँ, और लोग केवल मेरे अधिकार के सामने समर्पण कर सकते हैं, मेरा पवित्र नाम बोल सकते हैं, मेरी जयजयकार कर सकते हैं और मेरी स्तुति कर सकते हैं। सब कुछ धीरे-धीरे तुम लोगों के लिए प्रकट कर दिया जाएगा। यद्यपि कुछ भी छिपा हुआ नहीं है, तब भी तुम लोग मेरे बोलने के तरीके को, और मेरे वचनों के स्वर को नहीं समझ सकते हो। तुम लोगों की समझ में अभी भी नहीं आ रहा है कि मेरी समस्त प्रबंधन योजना किस बारे में है। तो, मैं तुम लोगों को उन सभी चीज़ों के बारे में बाद में बताऊँगा जो तुम लोगों को जो मैंने कहा है उसमें से समझ में नहीं आ रही हैं, क्योंकि मेरे लिए, सब कुछ सरल और स्पष्ट है, जबकि तुम लोगों के लिए, यह बेहद मुश्किल है, यह तुम लोगों की समझ में बिल्कुल नहीं आता है। इसलिए, मैं अपने बोलने की पद्धति को बदल दूँगा, जब मैं बोलूँगा तो मैं चीज़ों को एकसाथ नहीं जोड़ूँगा बल्कि एक-एक करके प्रत्येक बिंदु को स्पष्ट करूँगा।

मरे हुओं में से जी उठना किस के बारे में है? क्या यह देह में मरना है और फिर मृत्यु के बाद शरीर में लौटना है? क्या इसे मरे हुओं में से जी उठना कहा जाता है? क्या यह इतना आसान है? मैं सर्वशक्तिमान परमेश्वर हूँ, तू इस बारे में क्या जानता है? तू इसे कैसे समझता है? क्या मेरे पहले देहधारण के दौरान मरे हुओं में से जी उठने को वास्तव में अक्षरशः लिया जा सकता है? क्या प्रक्रिया वास्तव में ऐसी ही थी जैसी कि मूलग्रंथ में वर्णन की गई थी? मैं कह चुका हूँ कि यदि मैं स्पष्ट रूप से नहीं बोलता हूँ, यदि मैं स्पष्ट रूप से नहीं बताता हूँ, तो कोई भी मेरे वचनों के अर्थ को समझने में समर्थ नहीं होगा। युगों भर में एक भी ऐसा व्यक्ति नहीं है जिसने नहीं सोचा कि मरे हुओं में से जी उठना उस तरह से था। दुनिया के निर्माण के बाद से किसी ने इसके असली अर्थ को नहीं समझा है। क्या मुझे वास्तव में सलीब पर कीलों से ठोका गया था? और, मृत्यु के बाद, क्या मैं क़ब्र में से बाहर आया था? क्या वास्तव में ऐसा हुआ था? क्या यह वास्तव में सत्य हो सकता है? युगों भर में किसी ने भी इसमें कोई प्रयास नहीं किया है, किसी को भी इससे मेरे बारे में पता नहीं चला है और एक भी व्यक्ति ऐसा नहीं है जो विश्वास नहीं करता है, हर कोई सोचता है कि यह सत्य है। वे नहीं जानते कि मेरे हर वचन का आंतरिक अर्थ है। फिर, मरे हुओं में से जी उठना वास्तव में क्या है? (निकट भविष्य में, तुम लोग इसका अनुभव करोगे, इसलिए मैं तुम लोगों को इसके बारे में अग्रिम में बता देता हूँ)। प्रत्येक सृजित प्राणी मरने के बजाए जीना चाहता है। मेरे परिप्रेक्ष्य से, देह की मृत्यु वास्तविक मृत्यु नहीं है। जब मेरे आत्मा को किसी व्यक्ति से वापस ले लिया जाता है, तो वह व्यक्ति मर जाता है। इसलिए, मैं शैतान द्वारा भ्रष्ट की गयी उन सभी दुष्टात्माओं को (जिनके पास कोई विश्वास नहीं है, सभी अविश्वासियों को) मरा हुआ कहता हूँ। दुनिया के निर्माण के बाद से, मैंने अपने आत्मा को हर उस व्यक्ति पर प्रकट किया है जिसे मैंने चुना है। हालाँकि, एक चरण के बाद जो कि सृजन के बाद आया था, एक समयावधि के लिए शैतान द्वारा लोगों पर कब्जा कर लिया गया था। इसलिए मैं छोड़ कर चला गया और लोग पीड़ित होने लगे (पीड़ा जो मैंने देहधारण करने पर और सलीब पर कीलों से ठोके जाने पर झेली, जैसा कि कहा जाता है)। हालाँकि, मेरे द्वारा पूर्वनियत समय पर (उस समय जब मेरे द्वारा लोगों का परित्याग समाप्त हो गया), मैंने उन लोगों को वापस ले लिया जिन्हें मैंने पूर्वनियत किया था और मैंने एक बार फिर से तुम लोगों में अपने आत्मा को रखा ताकि तुम लोग जीवन में वापस आ सको। इसे "मरे हुओं में से जी उठना" कहा जाता है। अब, जो वास्तव में मेरे आत्मा में रहते हैं वे सभी पहले से ही सब सीमाओं से पार हैं, और वे सभी शरीर में रहते हैं। हालाँकि, शीघ्र ही, तुम लोग अपनी सोच को दूर कर दोगे, अपनी अवधारणाओं को दूर कर दोगे, और सभी पार्थिव संलिप्तताओं को दूर कर दोगे। किन्तु, जैसा कि लोग कल्पना करते हैं, यह पीड़ा झेलने के बाद मरे हुओं में से जी उठना नहीं है। यह कि तुम लोग जो अब जीवित हो यह शरीर में जीने के लिए पूर्वशर्त है, यह आध्यात्मिक दुनिया में प्रवेश करने का आवश्यक मार्ग है। जिस सामान्य मानवता के बारे में मैं बोलता हुँ उससे पार होने का मतलब है कोई परिवार, कोई पत्नी, कोई बच्चा और कोई मानवीय आवश्यकताएँ नहीं होना। यह केवल मेरी छवि को जीने पर एकाग्र होना, केवल मेरे भीतर प्रवेश करने पर एकाग्र होना और मेरे से बाहर की अन्य चीज़ों के बारे में विचार नहीं करना है। हर जगह जहाँ तुम लोग जाते हो वह तुम्हारा का घर है, यह सामान्य मानवता से पार जाना है। तुम लोगों ने मेरे उन वचनों को पूरी तरह से ग़लत समझा है, तुम लोगों की समझ बहुत सतही है। मैं सभी राष्ट्रों और सभी लोगों को वास्तव में कैसे दिखाई दूँगा? आज, देह में? नहीं! जब समय आएगा, तो मैं ब्रह्मांड के हर देश में अपने शरीर में दिखाई दूँगा। वह समय, जब विदेशियों को उनकी चरवाही करने के लिए तुम लोगों की आवश्यकता होगी, अभी तक नहीं आया है। उस समय उन लोगों की चरवाही करने के लिए तुम लोगों को देह से बाहर निकलने और शरीर में प्रवेश करने की आवश्यकता होगी। यही सत्य है लेकिन यह "मरे हुओं में से जी उठना" नहीं है जेसा कि लोग कल्पना करते हैं। नियुक्त समय पर, तुम लोग अनजाने में देह से बाहर आ जाओगे और आध्यात्मिक दुनिया में प्रवेश करोगे और मेरे साथ सभी राष्ट्रों पर शासन करोगे। अभी तक वह समय नहीं आया है। जब मुझे देह में होने के लिए तुम लोगों की आवश्यकता होगी तो तुम लोग देह में होगे (मेरे कार्य की आवश्यकताओं के अनुसार, तुम लोगों की अब सोच अवश्य होनी चाहिए, तुम लोगों को अभी भी देह में रहना चाहिए, इसलिए तुम लोगों अभी भी उन चीज़ों को करना चाहिए जिन्हें तुम लोगों को मेरे कदमों के अनुसार देह में करने की आवश्यकता है; निष्क्रिय रूप से प्रतीक्षा मत करो क्योंकि इससे चीज़ों में विलंब होगा)। जब मुझे आवश्यकता होगी कि तुम लोग कलीसिया के चरवाहों के रूप में शरीर में कार्य करो, तो तुम लोग देह से बाहर आ जाओगे, अपनी सोच को निकाल दोगे, और जीने के लिए पूरी तरह से मुझ पर निर्भर रहोगे। मेरी सामर्थ्य में विश्वास रखो, मेरी बुद्धि में विश्वास रखो। सबकुछ मेरे द्वारा व्यक्तिगत रूप से किया जाएगा। तुम लोगों को केवल आनंद लेने के लिए प्रतीक्षा करने की आवश्यकता है। सभी आशीष तुम लोगों के पास आएँगे और तुम लोगों को एक अक्षय और अंतहीन आपूर्ति प्राप्त होगी। जब वह दिन आएगा, तो तुम लोग उस सिद्धांत को समझ जाओगे कि मैं इसे कैसे करता हूँ, तुम लोग मेरे अद्भुत कर्मों को जान जाओगे और समझ जाओगे कि मैं अपने ज्येष्ठ पुत्रों को वापस सिय्योन में कैसे लाऊँगा। यह वास्तव में उतना जटिल नहीं है जैसा कि तुम लोग कल्पना करते हो लेकिन यह उतना आसान भी नहीं है जितना कि तुम लोग सोचते हो।

मुझे पता है कि जब मैं यह कहता हूँ तो तुम लोग इसके पीछे के मेरे उद्देश्य को समझने में तो और भी असमर्थ हो तथा और भी ज्यादा उलझन में पड़ जाते हो। तुम इसे मेरे द्वारा पहले कहे गए के साथ मिला दोगे जिसकी वजह से तुम लोगों की समझ में कुछ नहीं आ सकता है, ऐसा प्रतीत होगा मानो कि इससे बाहर निकलने का कोई रास्ता नहीं है। हालाँकि, चिंता मत करो, मैं तुम लोगों को सब कुछ बताऊँगा। जो कुछ भी मैं कहता हूँ उसका अर्थ होता है। मैंने कहा है कि मैं मौज़ूदा चीज़ों को शून्य में बदल सकता हूँ और शून्य में से बहुतायत में चीज़ों को बना सकता हूँ। मानवीय कल्पना में, देह से शरीर में प्रवेश करने के लिए, किसी को भी अवश्य मरे हुओं में से जी उठना होगा। अतीत में, मैंने इस विधि का उपयोग किया था और अपने सबसे बड़े चमत्कार को अभिव्यक्त किया था, लेकिन आज अतीत की तरह नहीं है। मैं तुम लोगों को देह से सीधे शरीर में ले जाऊँगा। क्या यह एक और भी बड़ा चिह्न और चमत्कार नहीं है? क्या यह मेरी सर्वशक्तिमत्ता की एक अधिक बड़ी अभिव्यक्ति नहीं है? मेरी अपनी योजना है, मेरे अपने इरादे हैं। कौन मेरे हाथ में नहीं है? मैं कार्य करता हूँ और मैं जानता हूँ। आज मेरे कार्य करने के तरीके, आखिरकार, अतीत से भिन्न हैं। मैं युगों के परिवर्तन के अनुसार अपने कार्य करने के तरीकों को समायोजित करता हूँ। जब मुझे सलीब पर कीलों से ठोका गया था, तो वह अनुग्रह का युग था, किन्तु अब अंतिम युग है। मेरे कार्य की गति तेज हो रही है, इसकी गति उतनी ही नहीं है जितनी अतीत में थी, अतीत की तुलना में यह धीमी तो बिल्कुल नहीं है, बल्कि, यह अतीत की तुलना में बहुत तेज है। इसका वर्णन करने का कोई तरीका ही नहीं है, इतनी सारी जटिल प्रक्रियाओं की कोई आवश्यकता नहीं है। मैं कुछ भी करने के लिए स्वतंत्र हूँ; क्या यह सत्य नहीं है कि यह निर्धारित करने में कि कैसे मेरी इच्छा पूरी होगी और कैसे मैं तुम लोगों को सिद्ध बना दूँगा, केवल मेरे अधिकार के एक वचन की ही आवश्यकता है? जो भी मैं कहता हूँ वह निश्चित रूप से होगा। अतीत में, मैं प्रायः कहता था कि मैं पीड़ित होऊँगा, और मैंने लोगों को उस पीड़ा का उल्लेख करने की अनुमति नहीं दी जो मैंने पहले सहन की थी; इसका उल्लेख करना मेरे प्रति ईशनिन्दा करना था। ऐसा इसलिए है क्योंकि मैं स्वयं परमेश्वर हूँ और मेरे लिए कोई कठिनाई नहीं है; जब तू इस पीड़ा का जिक्र करता है तो तू लोगों को रुलाता है। मैं कह चुका हूँ कि भविष्य में कोई आहें और कोई आँसू नहीं होंगे। इसे इस पहलू से समझाया जाना चाहिए, और तब मेरे वचनों का अर्थ समझा जा सकता है। "इंसान इस पीड़ा में खड़ा रह ही नहीं सकता है" का अर्थ यह है कि मैं सभी मानवीय धारणाओं और सोच से दूर हो सकता हूँ, देह की भावनाओं से दूर हो सकता हूँ, सांसारिक होने के निशान से भी दूर हो सकता हूँ और देह से बाहर निकल सकता हूँ, और मैं तब भी खड़ा रह सकता हूँ जब हर कोई मुझे झूठा ठहरा रहा होता है। यह इस बात को साबित करने के लिए पर्याप्त है कि मैं ही एकमात्र स्वयं परमेश्वर हूँ। मैंने कहा है कि, "हर ज्येष्ठ पुत्र को देह से आध्यात्मिक दुनिया में प्रवेश अवश्य करना होगा; यही वह मार्ग है जो राजाओं के रूप में मेरे साथ शासन करने के लिए उन्हें लेना होगा।" इस वाक्य का अर्थ यह है कि जब तुम लोग उस चीज़ का सामना करते हो जो तुम लोगों ने, अतीत में, कल्पना की है, तो तुम लोग आधिकारिक रूप से उन राजकुमारों और राजाओं का न्याय करने के लिए आधिकारिक रूप से देह से बाहर आ जाओगे और शरीर में प्रवेश करोगे। इस समय होने वाली चीज़ों के आधार पर उनका न्याय किया जाएगा। हालाँकि, यह उतना जटिल नहीं है जितना तुम लोग कल्पना करते हो, यह एक पल में हो जाएगा। तुम लोगों को मरे हुओं में से उठने की आवश्यकता नहीं होगी और तुम लोगों को पीड़ित होने की भी आवश्यकता नहीं होगी (क्योंकि धरती पर तुम लोगों की पीड़ा और कठिनाइयों का पहले ही अंत हो चुका है और मैं कह चुका हूँ कि उसके बाद मैं अपने ज्येष्ठ पुत्रों के साथ अब और नहीं निपटूँगा)। ज्येष्ठ पुत्र अपने आशीषों का आनंद लेंगे, जैसा कि कहा गया है, जो कि यह तथ्य है कि तुम लोग अनजाने में आध्यात्मिक दुनिया में प्रवेश करोगे। मैं क्यों कहता हूँ कि यह मेरी दया और अनुग्रह है? यदि कोई मरे हुओं में से जी उठने के बाद ही आध्यात्मिक दुनिया में प्रवेश कर सकता, तो यह दयालु और अनुग्रहशील होने से बहुत दूर होता। तो यह मेरी दया और अनुग्रह की सबसे स्पष्ट अभिव्यक्ति है और, इसके अलावा, मेरे द्वारा पूर्वनियति और लोगों के चयन को प्रकट करता है। यह इस बात को दिखाने के लिए पर्याप्त है कि मेरा प्रशासनिक आदेश कितना सख्त है। मैं जिस किसी को भी चाहूँ उसके प्रति अनुग्रहशील रहूँगा और जिस किसी को भी चाहूँ उसके प्रति दयालु रहूँगा। कोई भी संघर्ष या लड़ाई नहीं करेगा। मैं यह सब तय करूँगा।

लोग इसे समझ नहीं सकते हैं और वे तब तक अपने आप पर दबाव डालते हैं जब तक कि उनकी साँस बंद नहीं हो जाती है और फिर भी वे अपने आप को बाँध लेते हैं। लोगों की सोच वास्तव में सीमित है, इसलिए उन्हें मानवीय सोच और धारणाओं से छुटकारा अवश्य पाना चाहिए। इसलिए, हर चीज़ को नियंत्रण में लेने के लिए, हर चीज़ को प्रबंधित करने के लिए, मुझे अवश्य देह से बाहर आना चाहिए और आध्यात्मिक दुनिया में प्रवेश करना चाहिए। सभी लोगों और सभी राष्ट्रों पर शासन करने और मेरी इच्छा को पूरा करने का यही एकमात्र तरीका है। यह बहुत दूर नहीं है। तुम लोगों को मेरी सर्वशक्तिमत्ता पर विश्वास नहीं है, तुम उस मनुष्य को नहीं जानते हो जो मैं हूँ। तुम लोगों को लगता है कि मैं केवल एक मनुष्य हूँ, तुम लोग मेरी दिव्यता को बिल्कुल नहीं देख सकते हो। चीज़ें तभी पूरी होंगी जब मैं चाहूँगा कि वे पूरी हो जाएँ। इनके होने के लिए केवल मेरे मुँह से वचन की आवश्यकता है। तुम लोगों ने केवल हाल ही में मैंने जो कहा है उसमें मेरी मानवता के पहलू पर और मेरे हर कदम पर ध्यान दिया है, लेकिन तुम लोगों ने मेरी दिव्यता के पहलू पर ध्यान नहीं दिया है। अर्थात् तुम लोग सोचते हो कि मेरी भी सोच और धारणाएँ हैं। लेकिन मैं कह चुका हूँ कि मेरे अभिप्राय, विचार और मन, मेरा हर कदम, जो कुछ भी मैं करता हूँ और कहता हूँ वे स्वयं परमेश्वर की पूर्ण अभिव्यक्ति है। क्या तुम लोग यह सब भूल गए हो? तुम सभी संभ्रमित लोग हो! तुम लोग मेरे वचनों के अर्थ को नहीं समझते हो। जो कुछ मैंने कहा है उससे मैंने तुम लोगों को मेरी सामान्य मानवता के पहलू को देखने की अनुमति दी है (मैंने तुम लोगों को मेरी रोजमर्रा की जिंदगी में, वास्तविकता में, मेरी सामान्य मानवता को देखने की अनुमति दी है, क्योंकि इस अवधि के दौरान जो कुछ मैंने कहा है उससे तुम लोग अभी भी मेरी सामान्य मानवता के पहलू को नहीं समझते हो), फिर भी तुम लोग मेरी सामान्य मानवता को नहीं समझते हो, और तुम लोग बस कुछ ऐसी चीज़ को पकड़ने की कोशिश करते हो जिसे मेरे विरुद्ध उपयोग किया जा सकता हो और मेरे सामने उच्छृंखल हो। तुम लोग अंधे हो! तुम लोग अज्ञानी हो! तुम लोग मुझे नहीं जानते हो! मैंने इतने लंबे समय तक व्यर्थ में बात की है, तुम लोग मुझे बिल्कुल भी नहीं जानते हो, तुम लोग मेरी सामान्य मानवता को पूर्ण परमेश्वर स्वयं के हिस्से के रूप में बिल्कुल नहीं मानते हो! मुझे गुस्सा कैसे नहीं आ सकता है? मैं फिर से दयालु कैसे हो सकता हूँ? मैं अवज्ञा के इन बच्चों को केवल अपने कोप के साथ जवाब दे सकता हूँ। कितने ढीठ, मेरे बारे में कितने अज्ञानी हो! तुम लोगों को लगता है कि मैं जो मनुष्य हूँ उसने ग़लत किया है! क्या मैं ग़लत कर सकता हूँ? क्या मैं किसी भी देह को ग्रहण करने के लिए यादृच्छिक रूप सेचयन करूँगा? मेरी मानवता और मेरी दिव्यता दो अविभाज्य हिस्से हैं जो मिल कर पूर्ण परमेश्वर स्वयं को बनाते हैं। अब तुम लोगों को इस बारे में पूरी तरह से स्पष्ट हो जाना चाहिए! मुझे जो कुछ कहना है मैंने पहले ही कह दिया है। मैं इसे और अधिक नहीं समझाऊँगा!


अध्याय 99


क्योंकि मेरे कार्य की गति तेज़ हो रही है, इसलिए कोई भी मेरे पदचिह्नों के साथ गति बनाए नहीं रख सकता है, और कोई भी मेरे मन में प्रवेश नहीं कर सकता है, किन्तु यही एकमात्र मार्ग है जिसकी यात्रा की जानी है। यह "मरे हुओं" वैसा ही है जैसा कि जब मैं मरे हुओं में से जी उठने की बात करता हूँ (यह मेरी इच्छा को समझने में असमर्थ होना है, जो मेरे वचनों से मेरा जो मतलब है उसे समझने में असमर्थ होना है। यह "मरे हुओं" की एक और व्याख्या है, और इसका अर्थ मेरे आत्मा द्वारा त्याग दिया जाना नहीं है)। जब मैंने और तुम लोगों ने इस चरण से शरीर में परिवर्तन कर लिया है, तो मरे हुओं में से जी उठने का मूल अर्थ पूरा हो जाएगा (अर्थात्, यही मरे हुओं में से जी उठने का मूल अर्थ है)। अब, तुम लोगों की स्थिति यह है: तुम लोग मेरी इच्छा को समझ नहीं सकते हो और तुम लोग मेरे पदचिह्नों को नहीं ढूँढ सकते हो। इसके अलावा, तुम लोग अपनी आत्माओं में शांत नहीं हो सकते हो, इसलिए तुम लोग मन में असहज महसूस करते हो। इस तरह की हालत वास्तव में वह "पीड़ा" है जिसका मैंने उल्लेख किया है, और लोग इस पीड़ा को सहन नहीं कर सकते हैं। एक तरफ तुम लोग अपने स्वयं के भविष्य के बारे में सोच रहे हो, और दूसरी तरफ तुम मेरे द्वारा दहन और मेरे न्याय को स्वीकार कर रहे हो, जो तुम लोगों पर सभी दिशाओं से दाग़ा जा रहा है। इसके अलावा, जिस स्वर और तरीके से मैं बोलता हूँ उसमें, तुम लोग किसी भी नियम को नहीं समझ सकते हो, और एक दिन के कथन में कई प्रकार के स्वर हैं, जिसकी वजह से तुम लोग बहुत पीड़ित होते हो। ये मेरे कार्य के कदम हैं। यह मेरी बुद्धि है। भविष्य में तुम लोग इस संबंध में और अधिक पीड़ा का अनुभव करोगे, जो कि पूरा का पूरा पाखंडी लोगों को प्रकट करने के लिए है—यह अब स्पष्ट हो जाना चाहिए! मैं इसी तरह से कार्य करता हूँ। इस तरह की पीड़ा की प्रेरणा के तहत, मृत्यु की पीड़ा की इस समानता के बाद, तुम लोग एक अन्य क्षेत्र में प्रवेश करोगे। तुम लोग शरीर में प्रवेश करोगे और सभी राष्ट्रों और सभी लोगों पर मेरे साथ शासन करोगे।

हाल ही में मैं अधिक गंभीर स्वर में क्यों बोलता रहा हूँ? क्यों मेरा स्वर इतनी बार बदला है और क्यों कार्य करने का मेरा तरीका भी इतनी बार बदला है? मेरी बुद्धि इन चीजों में रही है। मेरे वचन उन सभी के लिए बोले जाते हैं जिन्होंने इस नाम को स्वीकार कर लिया है (चाहे वे विश्वास करें या नहीं मेरे वचन पूरे किए जा सकते हैं), इसलिए मेरे वचन हर किसी के द्वारा सुने और देखे जाने चाहिए, और उन्हें बिल्कुल दबाया नहीं जाना चाहिए क्योंकि मेरा कार्य करने का अपना तरीका है और मेरी अपनी बुद्ध है। मैं लोगों का न्याय करने, लोगों को प्रकट करने, और मानवीय प्रकृति को उजागर करने के लिए अपने वचनों का उपयोग करता हूँ। इस प्रकार से, मैं उन लोगों का चयन करता हूँ जिन्हें मैं चुनता हूँ, और इस प्रकार से मैं उन लोगों को हटा देता हूँ जिन्हें मैंने पूर्वनियत नहीं किया है या चुना नहीं है। यह सब मेरी बुद्धि और मेरे कार्य दिमाग सीमित हैं, और कई चीज़ें ऐसी हैं जिन्हें मैं तुम लोगों के आध्यात्मिक दुनिया में प्रवेश कर लेने के बाद ही बता सकता हूँ; अन्यथा मानव देह कार्य करने में समर्थ नहीं है और यह मेरे प्रबंधन में केवल हस्तक्षेप कर सकता है। यही "मेरे कार्य के कदमों" का सही अर्थ है जिनके बारे में मैं बोलता हूँ। अचम्भा है। मेरे कार्य के इस चरण में यह वास्तव में मेरी विधि है। लोगों में, क्या कोई ऐसा है जो मेरी इच्छा को समझ सकता है? लोगों में, क्या कोई ऐसा व्यक्ति है जो मेरी ज़िम्मेदारी के बारे में विचारशील हो सकता है? एकमात्र जो कार्य कर रहा है वह मैं, परमेश्वर स्वयं हूँ। एक दिन आएगा जब तुम लोग मेरे इन वचनों के महत्व को अच्छी तरह से समझोगे, और तुम लोगों को पूरी तरह से स्पष्ट हो जाएगा कि क्यों मैं इन वचनों को बोलना चाहता हूँ। मेरी बुद्धि अंतहीन, अनंत, और अथाह है, और यह मनुष्यों के लिए पूरी तरह से अभेद्य है। वे मेरे द्वारा की गई चीज़ों से केवल इसके एक हिस्से को ही देख सकते हैं, लेकिन जो वे देखते हैं वह अभी भी दोषपूर्ण है और अभी भी अधूरा है। जब तुम लोग इस चरण से अगले चरण में पूरी तरह से परिवर्तन कर लोगे, तो तुम लोग इसे स्पष्ट रूप से देख पाओगे। याद रखो! अब सबसे अनमोल युग है—यह अंतिम चरण है जिसमें तुम लोग देह में हो। अभी तुम लोगों का जीवन तुम्हारे भौतिक जीवन का अंतिम है। जब तुम लोग देह से आध्यात्मिक दुनिया में प्रवेश करते हो, उस समय सभी पीड़ाएँ तुम्हें छोड़ देंगी। तुम लोग बहुत आनंदित और हर्षित हो जाओगे, और बिना रुके खुशी से कूदोगे। लेकिन तुम लोगों को यह बिल्कुल स्पष्ट होना चाहिए कि मैं जो वचन बोलता हूँ वे केवल ज्येष्ठ पुत्रों के लिए हैं, क्योंकि केवल ज्येष्ठ पुत्र ही इस आशीष के योग्य हैं। आध्यात्मिक दुनिया में प्रवेश सबसे बड़ा आशीष, सर्वोच्च आशीष, और सबसे मूल्यवान आनंद है। अभी तुम लोगों को खाने और पहनने के लिए जो मिलता है वह देह के सुख से ज्यादा कुछ नहीं है, और यह एक अनुग्रह है, जिसका मैं कोई सम्मान नहीं करता हूँ। मेरे कार्य का केन्द्र अगले चरण में है (आध्यात्मिक दुनिया में प्रवेश करना और ब्रह्मांड की दुनिया का सामना करना)।

मैं कह चुका हूँ कि बड़े लाल अजगर को मेरे द्वारा पहले ही फेंक दिया गया है और कुचल दिया गया है। कैसे तुम लोग मेरे वचनों पर विश्वास नहीं कर सकते हो? क्यों तुम लोग अभी भी मेरे लिए उत्पीड़न और विपत्ति का सामना करना चाहते हो? क्या यह तुम्हारे लिए चुकाने हेतु बेकार की कीमत नहीं है? मैंने तुम लोगों को कई बार याद दिलाया है कि जिस समय में व्यक्तिगत रूप से कार्य करता हूँ, तो तुम्हें केवल आनंद लेने की आवश्यकता है: तुम लोग कार्रवाई करने के लिए क्यों इतने उत्सुक हो? तुम लोग वास्तव में नहीं जानते हो कि आनंद कैसे लिया जाए! मैंने तुम लोगों के लिए सबकुछ पूरी तरह से तैयार कर दिया है: क्यों तुम लोगों में से कोई भी इसे लेने के लिए मेरे पास नहीं आया है? मैंने जो कहा है उसके बारे में तुम लोग अभी भी अनिश्चित हो! तुम लोग मुझे नहीं समझते हो! तुम लोगों को लगता है कि मैं खाली खुश करने वाली बातें बोल रहा हूँ और तुम लोग वास्तव में भ्रमित हो! (जिस पूरी तैयारी की मैं बात करता हूँ उसका अर्थ है कि तुम लोगों को मेरा और अधिक आदर करना चाहिए और मेरे सामने और अधिक प्रार्थना करनी चाहिए, जबकि मैं अपना विरोध करने वाले हर किसी को शाप देने, और तुम लोगों को सताने वाले हर किसी को दंडित करने के लिए व्यक्तिगत रूप कार्य करूँगा)। तुम लोग मेरे वचनों के बारे में कुछ नहीं जानते हो! मैं तुम लोगों के सामने अपने सभी रहस्यों को प्रकट करता हूँ, और तुम लोगों में से कितने लोग वास्तव में उन्हें समझते हैं? तुम लोगों में से कितने उन्हें गहराई से समझते हैं? मेरा सिंहासन क्या है? मेरी लौहदण्ड क्या है? तुम लोगों में से कौन जानता है? जब मेरे सिंहासन का उल्लेख किया जाता है, तो ज्यादातर लोग सोचते हैं कि वह वहाँ है जहाँ मैं बैठता हूँ, या यह मेरे निवास स्थान का संकेत करता है, या यह उस व्यक्ति का संकेत करता है जो मैं हूँ। ये सभी समझ ग़लत हैं—वे बस एक उलझे हुए झमेले हैं! उनमें से कोई भी सही नहीं है, है ना? तुम सभी लोग इसे इसी तरह से जानते और समझते हो—यह समझ का चरम भटकाव है? अधिकार और सिंहासन के बीच संबंध क्या है? सिंहासन मेरा अधिकार है। जब मेरे ज्येष्ठ पुत्र मेरे सिंहासन को ऊँचा रखेंगे, यही वह समय होता है जब मेरे ज्येष्ठ पुत्रों को मुझसे अधिकार प्राप्त होगा। केवल मेरे पास ही अधिकार है, इसलिए केवल मेरे पास ही सिंहासन है। दूसरे शब्दों में, मेरे ज्येष्ठ पुत्रों के उसी तरह से पीड़ित होने के बाद जिस तरह से मैं पीड़ित हुआ था, वे स्वीकार करेंगे कि मैं क्या हूँ और मेरे पास क्या है, और मुझसे सबकुछ प्राप्त करेंगे, और यही वह प्रक्रिया है जिसके द्वारा वे ज्येष्ठ पुत्र की हैसियत प्राप्त करेंगे। यही वह समय होगा जब मेरे ज्येष्ठ पुत्र मेरे सिंहासन को ऊँचा रखते हैं, और वह समय होगा जब वे मुझसे अधिकार स्वीकार करेंगे। अब यह तुम लोगों की समझ में आ जाना चाहिए! जो कुछ भी मैं कहता हूँ वह स्पष्ट और पूर्णतः असंदिग्ध है जिसकी वजह से हर किसी की समझ में आ जाएगा। अपनी धारणाओं को अलग रखो, और उन रहस्यों को स्वीकार करने के लिए प्रतीक्षा करो जो मैं तुम लोगों के लिए प्रकट करता हूँ! तो लौहदण्ड क्या है? पिछले चरण में इसका मतलब मेरे कठोर वचन था, किन्तु अब यह अतीत से भिन्न है: अब लौहदण्ड मेरे कर्मों का इशारा करता है, जो कि बड़ी आपदाएँ हैं जो अधिकार वहन करती हैं। इसलिए लौहदण्ड के उल्लेख पर, यह अधिकार के साथ संयोजन में है। लौहदण्ड का मूल अर्थ बड़ी आपदाओं का इशारा करता है—यह अधिकार का हिस्सा है। हर किसी को अवश्य इसे स्पष्ट रूप से देखना चाहिए और केवल इस प्रकार से ही वे मेरी इच्छा को समझ सकते हैं और मेरे वचनों से प्रकाशन को प्राप्त कर सकते हैं। जिस किसी के पास पवित्र आत्मा का कार्य है वह अपने हाथ में लौहदण्ड रखता है, और वही अधिकार धारण करता है और उसके पास किसी भी बड़ी आपदा को निष्पादित करने का अधिकार है। यह मेरे प्रशासनिक आदेशों का एक खण्ड है।

हर चीज़ तुम लोगों के सामने खुली है (उस हिस्से का इशारा करता है जिसे स्पष्ट रूप से बताया गया है), और हर चीज़ तुम लोगों से छिपी हुई है (मेरे वचनों के गुप्त हिस्से का इशारा करता है)। मैं बुद्धि के साथ बोलता हूँ: मैं अपने कुछ वचनों के केवल शाब्दिक अर्थ तुम लोगों को समझने देता हूँ, जबकि मैं दूसरे वचनों के अर्थ तुम लोगों को समझने देता हूँ (लेकिन अधिकांश लोग समझने में असमर्थ हैं), क्योंकि यह मेरे कार्य का अनुक्रम है। मैं तुम लोगों को अपने वचनों का सही अर्थ केवल तभी बता सकता हूँ जब तुम लोग जब एक निश्चित कद-काठी तक पहुँच जाओ। यह मेरी बुद्धि है और ये मेरे अद्भुत कर्म हैं (ताकि तुम लोगों को सिद्ध बनाया जाए और शैतान को पूरी तरह से पराजित करने और दुष्टों को अपमानित करने के लिए)। तुम लोग पूरी तरह से समझने में तब तक समर्थ नहीं हो सकोगे जब तक कि तुम लोग एक अन्य क्षेत्र में प्रवेश न कर लो। मुझे इसे इसी तरह से करना है क्योंकि मानवीय धारणाओं में ऐसी कई चीज़ें हैं जिन्हें लोग आसानी से नहीं समझ सकते हैं, और यदि मैं स्पष्ट रूप से बोलूँ भी तब भी तुम लोगों की समझ में नहीं आएँगी। आखिरकार, लोगों का दिमाग सीमित है, और बहुत-सी चीज़ें हैं जो मैं तुम्हें तभी बता सकता हूँ जब तुम आध्यात्मिक जगत में प्रवेश कर जाओ; अन्यथा मानवीय देह काम की इच्छुक नहीं होती है और यह बात केवल मेरे प्रबंधन को बाधित कर सकती है। यह “मेरे कार्य के अनुक्रम” का सच्चा अर्थ है जिसके बारे में मैं बात करता हूँ। अपनी धारणाओं में, तुम लोग मुझे कितना समझते हो? क्या तुम लोगों की समझ दोषरहित है? क्या यही वह ज्ञान जो आत्मा में तुम लोगों के पास है? इसलिए, मुझे तुम लोगों को अन्य क्षेत्र में अवश्य परिवर्तन करने देना चाहिए ताकि तुम लोग मेरे कार्य को पूरा करो और मेरी इच्छा को पूरा करो। तो वास्तव में यह अन्य क्षेत्र क्या है? क्या यह वास्तव में, जैसा कि लोग सोचते हैं, एक प्रकार की ज्ञानातीत दृष्टि है? क्या यह वास्तव में हवा के समान है जिसे देखा या महसूस नहीं किया जा सकता है, और तब भी विद्यमान रहता है? जैसा कि मैंने कहा है, शरीर में रहने की दशा एक मांस और हड्डी की दशा है, यह रूप और आकार धारण करने की दशा है। यह बिल्कुल सही और संशयहीन है, और हर किसी को इस पर विश्वास करना ही होगा। यह शरीर में वास्तविक अवस्था है। इसके अलावा, शरीर में ऐसा कोई पदार्थ नहीं हैं जिससे कि लोग नफ़रत करते हैं। किन्तु यह अवस्था वास्तव में क्या है? जब लोग देह से शरीर में जाते हैं, तो एक बड़ा समूह अवश्य दिखाई देना चाहिए। अर्थात्, वे अपने दैहिक घर से चले जाएँगे, और यह कहा जा सकता है कि प्रत्येक अपने प्रकार का अनुसरण करेगा: देह देह के पास इकट्ठा होगा और शरीर शरीर के पास। अब जो लोग अपने घरों, अपने माता—पिता, पत्नियों, पतियों, पुत्रों और पुत्रियों से अलग हो जाते हैं, वे आध्यात्मिक दुनिया में प्रवेश करना शुरू कर देते हैं। अंत में, यह इस तरह है: आध्यात्मिक दुनिया की स्थिति यह है कि ज्येष्ठ पुत्र एक साथ इकट्ठे होते हैं, गाते और नाचते हैं, मेरे पवित्र नाम की स्तुति करते हैं और जयजयकार करते हैं। और यह एक ऐसा दृश्य है जो सुंदर और हमेशा नया है। सभी मेरे प्यारे पुत्र हैं, जो हमेशा बिना रुके मेरी स्तुति करते हैं, मेरे पवित्र नाम को हमेशा ऊँचा रखते हैं। आध्यात्मिक दुनिया में प्रवेश के बाद यही स्थिति है, आध्यात्मिक दुनिया में प्रवेश के बाद यही कार्य भी है, और यही आध्यात्मिक दुनिया में कलीसिया की चरवाही करने की वह स्थिति भी है जिसके बारे में मैंने बोला है। इसके अलावा, मेरे अधिकार, मेरे कोप, और मेरे न्याय को धारण किए हुए, और इससे भी अधिक, सभी राष्ट्रों और सभी लोगों को नियंत्रित करने के लिए मेरे लौहदण्ड को धारण किए हुए, मेरा व्यक्तित्व ब्रह्मांड के हर देश में और सभी राष्ट्रों और सभी लोगों के बीच प्रकट होता है। यह, सभी लोगों और पूरे ब्रह्मांड में, मेरी गवाही देता है जो स्वर्ग और पृथ्वी को कँपा देती है, जिसके कारण सभी लोग और पर्वतों पर, नदियों में, झीलों में और पृथ्वी के सिरों पर की सभी चीज़ें मेरी स्तुति करती हैं और मुझे महिमा देती हैं, और मुझे, एकमात्र परमेश्वर स्वयं को जानने लगती हैं, जो कि सभी चीज़ों का सृजनकर्ता है, और जो हर चीज़ का मार्गदर्शन करता है, हर चीज़ को प्रबंधित करता है, हर चीज़ का न्याय करता है, हर चीज़ को पूरा करता है, हर चीज़ को दंडित करता है, और हर चीज़ को नष्ट करता है। यही मेरे व्यक्तित्व का प्रकटन है।

मैं उन सभी से नफ़रत करता हूँ, जिन्हें मेरे द्वारा पूर्वनिर्धारित नहीं किया गया और चुना नहीं गया है। इसलिए मुझे इन लोगों को एक-एक करके अपने घर से बाहर निकालना चाहिए, जिससे मेरा मंदिर पवित्र और निर्दोष हो जाएगा, मेरा घर सदैव नया रहेगा और कभी पुराना नहीं पड़ेगा, मेरा पवित्र नाम सदा के लिए फैल जाएगा और मेरे पवित्र लोग मेरे प्रियजन बन जाएँगे। इस तरह का दृश्य, इस तरह का घर, इस तरह का राज्य मेरा लक्ष्य और मेरा धाम है; यही मेरे द्वारा सभी चीज़ों के निर्माण का आधार है। कोई भी इसे प्रभावित या परिवर्तित नहीं कर सकता। इसमें केवल मैं और मेरे प्यारे पुत्र ही एक-साथ रहेंगे, और किसी को भी इसे कदमों के नीचे कुचलने नहीं दिया जाएगा, किसी को भी इस पर कब्जा नहीं करने दिया जाएगा, और कुछ अप्रिय तो बिलकुल भी घटित नहीं होने दिया जाएगा। सभी जगह प्रशंसा और उल्लास होगा, और यह सारा दृश्य मनुष्य के लिए अकल्पनीय होगा। मेरी केवल यही कामना है कि तुम लोग अपने संपूर्ण हृदय और मन के साथ और अपनी सर्वोत्तम क्षमता के साथ अपनी समस्त शक्ति मुझे अर्पित कर दो। चाहे आज या कल, चाहे तुम लोग मुझे सेवा प्रदान करने वाले हो या आशीष प्राप्त करने वाले, तुम सभी लोगों को अपनी शक्ति का परिमाण मेरे राज्य के लिए लगाना चाहिए। यह दायित्व सभी सृजित लोगों को लेना चाहिए, और इसे इसी तरह से संपन्न और कार्यान्वित किया जाना चाहिए। मैं सभी चीज़ों को अपने राज्य की सुंदरता सदैव नई बनाए रखने और अपना घर सामंजस्यपूर्ण और एकजुट रखने हेतु सेवा प्रदान करने के लिए जुटाऊँगा। किसी को भी मेरी अवज्ञा करने की अनुमति नहीं है, और जो कोई ऐसा करता है, उसे न्याय भुगतना और शापित होना पड़ेगा। अब मेरे शाप सभी राष्ट्रों और सभी लोगों पर पड़ने शुरू हो गए हैं, और मेरे शाप मेरे न्याय से भी अधिक कठोर हैं। अब सभी लोगों की निंदा शुरू करने का समय है, इसलिए इसे शाप कहा जाता है। ऐसा इसलिए है, क्योंकि अब अंतिम युग है, और सृजन का समय नहीं है। चूँकि युग बदल गए हैं, इसलिए अब मेरे कार्य की गति बहुत भिन्न है। मेरे कार्य की आवश्यकताओं के कारण, मुझे जिन लोगों की आवश्यकता है, वे भी भिन्न हैं; जिनका त्याग किया जाना चाहिए उनका त्याग किया जाएगा; जिन्हें छाँट दिया जाना चाहिए उन्हें छाँट दिया जाएगा; जिन्हें मार दिया जाना चाहिए उन्हें मार दिया जाएगा, और जिन्हें रखा जाना चाहिए, उन्हें रखा ही जाना चाहिए। यह एक अपरिहार्य प्रवृत्ति है, जो मनुष्य की इच्छा से स्वतंत्र है, और कोई भी व्यक्ति इसे बदल नहीं सकता। यह मेरी इच्छा के अनुसार किया जाना चाहिए! मैं उन लोगों को त्याग देता हूँ जिन्हें मैं त्यागना चाहता हूँ, और उन्हें खत्म कर देता हूँ जिन्हें मैं खत्म करना चाहता हूँ; कोई मनमाने ढंग से काम नहीं करेगा। मैं उन्हें रखता हूँ जिन्हें मैं रखना चाहता हूँ और मैं उनसे प्रेम करता हूँ जिनसे मैं प्रेम करना चाहता हूँ; यह मेरी इच्छा के अनुसार किया जाना चाहिए! मैं भावनाओं पर कार्रवाई नहीं करता; मेरे साथ केवल धार्मिकता, न्याय और कोप है—कोई भी भावना बिलकुल नहीं है। मुझमें मनुष्य का धुँधला-सा भी चिह्न नहीं है, क्योंकि मैं स्वयं परमेश्वर हूँ, परमेश्वर का व्यक्तित्व हूँ। क्योंकि सभी लोग मेरी मनुष्यता वाले पहलू को देखते हैं और उन्होंने मेरी दिव्यता वाले पहलू को नहीं देखा है। सच में, वे बड़े अंधे और भ्रमित हैं!

तुम लोगों को उस चीज़ को अपने हृदय में रखना चाहिए, जो मैं तुम लोगों को बताता हूँ, तुम्हें मेरे वचनों के माध्यम से मेरे हृदय को समझना चाहिए और मेरी ज़िम्मेदारी के प्रति विचारशीलता दिखानी चाहिए। तब तुम मेरी सर्वशक्तिमत्ता को जानोगे और मेरे व्यक्तित्व को देखोगे। क्योंकि मेरे वचन बुद्धिमत्ता के वचन हैं और कोई मेरे वचनों के पीछे के सिद्धांतों या व्यवस्थाओं को नहीं समझ सकता। लोग सोचते हैं कि मैं छल और कुटिलता का अभ्यास करता हूँ और वे मेरे वचनों के माध्यम से मुझे नहीं जानते, इसके विपरीत वे मेरे विरुद्ध निंदा करते हैं। वे इतने अंधे और अज्ञानी हैं! उनमें ज़रा-सा भी विवेक नहीं है। हर एक वाक्य जो मैं कहता हूँ, उसमें अधिकार और न्याय होता है, और कोई मेरे वचनों को बदल नहीं सकता। एक बार जब मेरे वचन निर्गत हो जाते हैं, तो चीज़ें मेरे वचनों के अनुसार संपन्न होनी निश्चित हैं; यह मेरा स्वभाव है। मेरे वचन अधिकार हैं और जो कोई उन्हें संशोधित करता है, वह मेरी ताड़ना को अपमानित करता है, और मुझे उन्हें मार गिराना होगा। गंभीर मामलों में वे अपने जीवन पर बरबादी लाते हैं और वे अधोलोक में या अथाह गड्ढे में जाते हैं। यही एकमात्र तरीका है, जिससे मैं मानवजाति से निपटता हूँ, और मनुष्य के पास इसे बदलने का कोई तरीका नहीं है—यह मेरा प्रशासनिक आदेश है। इसे याद रखना! किसी को भी मेरे आदेश का उल्लंघन करने की अनुमति नहीं है; चीज़ें मेरी इच्छा के अनुसार की जानी चाहिए! अतीत में, मैं तुम लोगों के प्रति बहुत नरम था और तुमने केवल मेरे वचनों का सामना किया था। लोगों को मार गिराने के बारे में मैंने जो वचन बोले थे, वे अभी तक घटित नहीं हुए हैं। किंतु आज से, उन सभी लोगों पर सभी आपदाएँ (मेरे प्रशासनिक आदेशों से संबंधित) एक-एक करके पड़ेंगी, जो मेरी इच्छा के अनुरूप नहीं हैं। तथ्यों का आगमन अवश्य होना चाहिए—अन्यथा लोग मेरे कोप को देखने में सक्षम नहीं होंगे, बल्कि बार-बार व्यभिचार में लिप्त होंगे। यह मेरी प्रबंधन योजना का एक चरण है, और यह वह तरीका है, जिससे मैं अपने कार्य का अगला चरण करता हूँ। मैं तुम लोगों से यह अग्रिम रूप से कहता हूँ, ताकि तुम लोग सदैव के लिए अपराध करने और नरक-यंत्रणा भुगतने से बच सको। अर्थात्, आज से मैं अपने ज्येष्ठ पुत्रों को छोड़कर सभी लोगों को मेरी इच्छा के अनुसार अपनी उचित जगह लेने के लिए मजबूर कर दूँगा, और मैं उन्हें एक-एक करके ताड़ना दूँगा। मैं उनमें से एक को भी दोषमुक्त नहीं करूँगा। तुम लोग ज़रा फिर से लंपट होने की हिम्मत तो करो! तुम लोग ज़रा फिर से विद्रोही होने की हिम्मत तो करो! मैं पहले कह चुका हूँ कि मैं सभी के लिए धार्मिक हूँ, कि मुझमें भावना का लेशमात्र भी नहीं है, जो यह दिखाता है कि मेरे स्वभाव को ठेस नहीं पहुँचाई जानी चाहिए। यह मेरा व्यक्तित्व है। इसे कोई नहीं बदल सकता। सभी लोग मेरे वचनों को सुनते हैं और सभी लोग मेरे गौरवशाली चेहरे को देखते हैं। सभी लोगों को पूर्णतया और सर्वथा मेरा आज्ञापालन करना चाहिए—यह मेरा प्रशासनिक आदेश है। पूरे ब्रह्मांड में और पृथ्वी के छोरों तक सभी लोगों को मेरी प्रशंसा करनी चाहिए और मुझे गौरवान्वित करना चाहिए, क्योंकि मैं स्वयं अद्वितीय परमेश्वर हूँ, क्योंकि मैं परमेश्वर का व्यक्तित्व हूँ। कोई मेरे वचनों और कथनों को, मेरे भाषण और तौर-तरीकों को नहीं बदल सकता, क्योंकि ये केवल मेरे अपने मामले हैं, और ये वे चीज़ें हैं, जो मुझमें प्राचीनतम काल से हैं और हमेशा रहेंगी।

लोग मेरी परीक्षा करने के इरादे रखते हैं, और वे मेरे वचनों में से कोई ऐसी चीज़ ढूँढ़ना चाहते हैं, जिसे वे मेरे विरुद्ध इस्तेमाल कर सकें, ताकि मुझे कलंकित किया जा सके। क्या मैं तुम्हारे द्वारा कलंकित किए जाने के लिए हूँ? क्या मैं यूँ ही आलोचना किए जाने के लिए हूँ? क्या मेरा काम-काज यूँ ही चर्चा किए जाने के लिए है? तुम लोग वास्तव में एक ऐसा समूह हो, जो नहीं जानता कि उसके लिए क्या अच्छा है! तुम मुझे बिलकुल नहीं जानते! सिय्योन पर्वत क्या है? मेरा धाम क्या है? कनान की अच्छी भूमि क्या है? सृष्टि का आधार क्या है? पिछले कुछ दिनों से मैं क्यों इन शब्दों का उल्लेख करता जा रहा हूँ? सिय्योन पर्वत, मेरा धाम, कनान की अच्छी भूमि, सृष्टि का आधार—ये सभी मेरे व्यक्तित्व के संदर्भ में (शरीर के संदर्भ में) कहे गए हैं। सभी लोग सोचते हैं कि ये कोई ऐसे स्थान हैं, जो भौतिक रूप से मौजूद हैं। मेरा व्यक्तित्व सिय्योन पर्वत है; वह मेरा धाम है। जो कोई आध्यात्मिक दुनिया में प्रवेश करता है, वह सिय्योन पर्वत पर चढ़ेगा और मेरे धाम में प्रवेश करेगा। मैंने सभी चीज़ें अपने व्यक्तित्व के भीतर सृजित कीं; अर्थात्, सभी चीज़ें शरीर के अंदर सृजित की गईं, इसलिए यह आधार है। मैं क्यों कहता हूँ कि तुम लोग मेरे साथ शरीर में लौटोगे? इसमें मूल अर्थ निहित है। ठीक "परमेश्वर" संज्ञा की तरह, इन संज्ञाओं का अपने आप में कोई अर्थ नहीं है, बल्कि ये विभिन्न नाम हैं, जो मैं विभिन्न स्थानों को देता हूँ। इसलिए उनके शाब्दिक अर्थों पर बहुत अधिक ध्यान मत दो, बल्कि केवल मेरे वचनों को सुनने पर ध्यान केंद्रित करो। तुम लोगों को उन्हें इसी तरीके से देखना चाहिए, और तब तुम लोग मेरी इच्छा को समझने में सक्षम होगे। मैं तुम लोगों को बार-बार क्यों याद दिलाता हूँ कि मेरे वचनों में बुद्धिमत्ता है? तुम लोगों में से कितनों ने इसके पीछे के अर्थ को समझने का प्रयास किया है? तुम सभी लोग आँख बंद करके विश्लेषण कर रहे हो और अविवेकी हो रहे हो!

तुम लोग अभी भी मेरे द्वारा अतीत में कही गई अधिकतर बातें नहीं समझते। तुम संदेह की स्थिति में रहते हो और मेरे हृदय को संतुष्ट नहीं कर पाते। जिस किसी भी समय तुम लोग मेरे द्वारा कहे जाने वाले हर वाक्य के बारे में निश्चित हो सकोगे, उसी क्षण तुम लोगों का जीवन परिपक्व हो जाएगा। मेरे लिए एक दिन एक हजार सालों जैसा और एक हजार साल एक दिन जैसे हैं; तुम लोग उस समय के बारे में कैसे सोचते हो, जिसके बारे में मैं बोलता हूँ? तुम उसकी व्याख्या कैसे करोगे? तुम इसकी ग़लत व्याख्या करते हो! और इसके अलावा, अधिकतर लोग इस पर मेरे साथ हंगामा करते हैं, मेरे विरुद्ध इस्तेमाल करने के लिए कुछ ढूँढ़ना चाहते हैं—तुम लोग नहीं जानते कि तुम्हारे लिए क्या अच्छा है! सावधान रहो, अन्यथा मैं तुम्हें मार गिराऊँगा! जब वह दिन आएगा, जब सब-कुछ स्पष्ट कर दिया जाता है, तो तुम लोग पूरी तरह से समझ जाओगे। मैं अभी भी तुम लोगों को नहीं बताता (अभी लोगों को उजागर करने का समय है; हर किसी को मेरी इच्छा पूरी करने में सक्षम होने के लिए सावधान और सतर्क रहना चाहिए)। मैं अपने वचनों के माध्यम से सभी लोगों को उजागर कर दूँगा, और यह दर्शाने के लिए उनके मूल रूपों को प्रकट कर दिया जाएगा कि वे सच्चे हैं या नहीं। यदि कोई वेश्या या ईज़ेबेल है, तो मुझे उसे अवश्य उजागर करना होगा। मैं पहले कह चुका हूँ कि मैं एक उँगली भी उठाए बिना चीज़ों को करता हूँ और कि मैं लोगों को उजागर करने के लिए केवल अपने वचनों का उपयोग करता हूँ। मुझे किसी छद्मवेश का डर नहीं है; एक बार जब मेरे वचन कह दिए जाते हैं, तो तुम्हें अपना मूल रूप प्रकट कर देना चाहिए, और तुम अपने आप को कितनी भी अच्छी तरह से क्यों न छिपा लो, मैं निश्चित रूप से उसका पता लगा लूँगा। यह मेरे कर्मों का सिद्धांत है—केवल कथनों का उपयोग करना और किसी भी तरह की शक्ति व्यय न करना। लोग इस बारे में व्यग्र हो जाते हैं कि मेरे वचन पूरे होंगे या नहीं, वे मेरे लिए उद्विग्न होते हैं और मेरी चिंता करते हैं, किंतु इन प्रयासों की वास्तव में आवश्यकता नहीं है; वे ऐसी कीमत हैं, जिसे चुकाना आवश्यक नहीं है। तुम मेरे बारे में चिंता करते हो, किंतु क्या तुम्हारा अपना जीवन परिपक्व हो गया है? तुम्हारी अपनी नियति के बारे में क्या ख़याल है? स्वयं से बार-बार पूछो और फूहड़ मत बनो। सभी लोगों को मेरे कार्य पर विचार करना चाहिए और—मेरे कर्मों और मेरे वचनों के माध्यम से—मेरे व्यक्तित्व को देखना चाहिए, मेरे बारे में अधिक ज्ञान प्राप्त करना चाहिए, मेरी सर्वशक्तिमत्ता को जानना चाहिए, मेरी बुद्धिमत्ता को जानना चाहिए और उन साधनों और तरीकों को जानना चाहिए, जिनके द्वारा मैंने सभी चीज़ों का सृजन किया है, और उसके लिए मेरी अनंत प्रशंसा करनी चाहिए। मैं सभी लोगों को यह दिखाऊँगा कि किस पर मैं अपने प्रशासनिक आदेशों के हाथ रखता हूँ, किस पर मैं कार्य करता हूँ, वह क्या है जो मैं करना चाहता हूँ और वह क्या है जिसे मैं पूरा करना चाहता हूँ। यह ऐसी चीज़ है, जिसे हर एक व्यक्ति को हासिल करना चाहिए, क्योंकि यह मेरा प्रशासनिक आदेश है। मैं जो कहता हूँ, वह पूरा करूँगा। किसी को भी मेरे वचनों का यूँ ही आकलन नहीं करना चाहिए, सभी को मेरे वचनों के माध्यम से मेरे कर्मों के पीछे के सिद्धांत देखने चाहिए, और मेरे वचनों से जानना चाहिए कि मेरा कोप क्या है, मेरा शाप क्या है और मेरा न्याय क्या है। ये सभी चीज़ें मेरे वचनों पर निर्भर करती हैं और ये ऐसी चीजें हैं, जो मेरे प्रत्येक वचन के भीतर हर एक व्यक्ति द्वारा देखी जानी चाहिए।


अध्याय 101


मैं ऐसे किसी भी व्यक्ति के प्रति उदार नहीं होऊँगा जो मेरे प्रबंधन को बाधित करता है या जो मेरी योजनाओं को बर्बाद करने की कोशिश करता है। हर किसी को समझना चाहिए कि उन वचनों से मेरा क्या मतलब है जो मैं कहता हूँ और उस बारे में स्पष्ट होना चाहिए जिस बारे में मैं बात कर रहा हूँ। वर्तमान स्थिति को देखते हुए, हर एक को स्वयं की जाँच करनी चाहिए: तू किस भूमिका को निभा रहा है? क्या तू मेरे वास्ते जी रहा है, या तू शैतान की सेवा कर रहा है? क्या तेरा प्रत्येक कार्य मुझसे आगे बढ़ता है, या वह शैतान से आगे बढ़ता है? यह सब स्पष्ट होना चाहिए ताकि मेरे प्रशासनिक आदेशों को अपमानित करने और इस तरह मेरे प्रचण्ड प्रकोप को उत्पन्न करने से बचा जाए। पीछे देखने पर, लोग सदैव मेरे लिए निष्ठाहीन और संतानोचित नहीं रहे हैं, वे अशिष्ट रहे हैं, और इसके अलावा, उन्होंने मेरे साथ विश्वासघात किया है। इन कारणों से लोग आज मेरे न्याय का सामना करते हैं। यद्यपि मैं सिर्फ एक मनुष्य प्रतीत होता हूँ, जिन सभी लोगों को मैं अनुमोदित नहीं करता हूँ (तुझे इससे मेरा अर्थ समझना चाहिए : यह इस बारे में नहीं है कि तू कितना सुंदर दिखता है या तू कितना आकर्षक है, बल्कि इस बारे में है कि मैंने तुझे पूर्वनियत किया और चुना है या नहीं) वे सभी मेरे उन्मूलन के लिए लक्ष्य होंगे। यह बिल्कुल सही है। क्योंकि मैं मनुष्य प्रतीत हो सकता हूँ, लेकिन मेरी दिव्यता को समझने के लिए तुझे मेरी मानवता के पार देखने की आवश्यकता है। मैंने कई बार कहा है कि, "सामान्य मानवता और पूर्ण दिव्यता पूर्ण परमेश्वर स्वयं के दो अविभाज्य हिस्से हैं।" तब भी, तुम लोग अभी भी मुझे नहीं समझते हो, और तुम लोगकेवल अपने उस अज्ञात परमेश्वर को महत्व देते हो। तुम ऐसे लोग हो जो आध्यात्मिक मामलों को नहीं समझते हो। फिर भी ऐसे लोग अभी भी मेरे ज्येष्ठ पुत्र बनना चाहते हैं। कैसे बेशर्म हैं! वे नहीं देखते हैं कि उनकी स्वयं की हैसियत वास्तव में क्या है! उनके पास मेरे लोग होने का आधार भी नहीं है, तो वे मेरे ज्येष्ठ पुत्र कैसे हो सकते हैं जो मेरे साथ राजा होंगे? ऐसे लोग अपने आपको नहीं जानते हैं, वे शैतान के प्रकार हैं; वे मेरे घर में बुनियाद होने के योग्य नहीं हैं, और मेरे सामने सेवा करने के योग्य तो बिल्कुल भी नहीं हैं। इसलिए मैं उन्हें एक-एक करके ख़त्म कर दूँगा, और एक-एक करके मैं उनके सच्चे चेहरों को प्रकट कर दूँगा।

मेरा कार्य बेरोक और किसी भी तरह कि बाधा के बिना कदम दर कदम आगे बढ़ता है क्योंकि मैंने विजय प्राप्त कर ली है और क्योंकि मैंने पूरे ब्रह्मांड में राजा के रूप में शासन किया है। (जिसका मैं उल्लेख कर रहा हूँ वह है कि दुष्ट शैतान को पराजित करने के बाद मैंने अपनी सामर्थ्य को फिर से प्राप्त कर लिया है)। जब मैं ज्येष्ठ पुत्रों की समग्रता प्राप्त करूँगा, तो विजय का झण्डा सिय्योन पर्वत पर उठेगा। अर्थात्, मेरे ज्येष्ठ पुत्र मेरी विजय पताका, मेरी महिमा, मेरा अभिमान हैं; वे इस बात का संकेत हैं कि मैंने शैतान को अपमानित किया है और ये ऐसे तरीके हैं जिनके द्वारा मैं कार्य करता हूँ। (उन लोगों के एक समूह के माध्यम से जिन्हें मेरे द्वारा पूर्वनियत कर दिए जाने के बाद शैतान द्वारा उन्हें भ्रष्ट कर दिया था, लेकिन जो नए सिरे से मेरी ओर लौट आए हैं, मैं बड़े लाल अजगर को अपमानित करता हूँ और विद्रोह के सभी पुत्रों पर शासन करता हूँ।) मेरे ज्येष्ठ पुत्र वहाँ हैं जहाँ मेरी सर्वशक्तिमत्ता निहित होती है, वे मेरी महान सफलता हैं, यह अपरिवर्तनीय और निर्विवाद है। यह मेरे ज्येष्ठ पुत्रों के माध्यम से ही है कि मैं अपनी प्रबंधन योजना को पूरा करूँगा, मेरे कहने का यही मतलब था जब मैंने अतीत में कहा था कि: "यह तुम लोगों के माध्यम से है कि मैं सभी राष्ट्रों और सभी लोगों को अपने सिंहासन के समक्ष वापस लौटा लाऊँगा।" इसके अलावा, "तुम लोगों के कंधों पर भारी ज़िम्मेदारी" से मेरा यही मतलब है। क्या यह स्पष्ट है? क्या तुम लोगों की समझ में आ गया? ज्येष्ठ पुत्र मेरी पूरी प्रबंधन योजना के ठोस रूप हैं। इसलिए, मैं इस समूह के साथ कभी भी नरमी से पेश नहीं आया हूँ और मैंने सदैव उन्हें गंभीर रूप से अनुशासित किया है। (वह गंभीर अनुशासन है दुनिया में झेले जा रहे दुःख, परिवारों के दुर्भाग्य, माता-पिता, पतियों, पत्नियों और बच्चों द्वारा परित्याग—संक्षेप में, दुनिया के द्वारा परित्याग—संक्षेप में, दुनिया द्वारा परित्याग और युग द्वारा त्यागा जाना), और इसलिए, तुम लोगों की अच्छी किस्मत है जो आज तुम मेरे सामने आये हो। यह उस प्रश्न का उत्तर है जिसके बारे में प्रायः तुम लोगों ने सोचा है कि "अन्य लोगों ने इस नाम को क्यों स्वीकार नहीं किया, लेकिन मैंने इसे स्वीकार कर लिया?" अब तुम लोग जानते हो!

आज कुछ भी वैसा नहीं है जैसा अतीत में था। मेरी प्रबंधन योजना ने नए तरीकों को अपनाया है, मेरा कार्य उससे और भी अधिक भिन्न है जैसा यह अतीत में था और मेरे कथन अब और भी अधिक अभूतपूर्व हैं। इसलिए, मैंने बार-बार जोर दिया है कि तुम लोग को उचित रूप से मुझे सेवा प्रदान करनी चाहिए (यह सेवा करने वालों के लिए कहा जाता है)। स्वयं के साथ नकारात्मक रूप से व्यवहार न करो, बल्कि एक ईमानदार अनुसरण करते रहो। क्या कुछ अनुग्रह प्राप्त करना आनंददायक नहीं है? यह दुनिया में पीड़ा झेलने से कहीं अधिक बेहतर है। मैं तुझे बताता हूँ! यदि तू आज पूरे हृदय से मुझे सेवा प्रदान नहीं करता है, बल्कि यह शिकायत करता है कि मैं अधर्मी रहा हूँ, तो कल तू अधोलोक और नरक में पतित होगा। कोई भी समय-पूर्व मृत्यु नहीं चाहता है, है ना? भले ही यह केवल एक दिन और हो, तब भी यह एक दिन है जो मायने रखता है, इसलिए तू अपने आप को पूरी तरह से मेरी प्रबंधन योजना के लिए अर्पित करेगा और बाद में अपने बारे में मेरे न्याय की प्रतीक्षा करेगा और तुझ पर मेरी धार्मिक ताड़ना के पड़ने की प्रतीक्षा करेगा। यह मत सोच कि मैं जो कह रहा हूँ वह बकवास है; मैं अपनी धार्मिकता से और अपने स्वभाव से बोलता हूँ, और इसके अलावा मैं अपने प्रताप और अपनी धार्मिकता के साथ कार्य करता हूँ। लोग कहते हैं कि मैं धार्मिक नहीं हूँ। ऐसा इसलिए है क्योंकि वे मुझे नहीं जानते हैं। यह उनके विद्रोही स्वभाव की स्पष्ट अभिव्यक्ति है। मेरे लिए कोई भावना नहीं है, इसके बजाय केवल धार्मिकता, प्रताप, न्याय और कोप है। जितना अधिक समय गुज़रेगा उतना ही अधिक तू मेरे स्वभाव को देखेगा। वर्तमान एक परिवर्ती चरण है, और तुम लोग इसके केवल एक छोटे से हिस्से को देखने में, कुछ बाहरी चीजों को देखने में सक्षम हो। जब मेरे ज्येष्ठ पुत्र प्रकट होंगे, तो मैं तुम लोगों को सब कुछ देखने दूँगा और सब कुछ समझने दूँगा। हर कोई अपने हृदय में और अपने वचनों में आश्वस्त हो जाएगा। मैं अपनी गवाही तुम लोगों से दिलवाऊँगा, सदैव अपनी प्रशंसा करवाऊँगा, और सदैव सराहना करवाऊँगा। यह अपरिहार्य है और किसी के भी द्वारा बदला नहीं जा सकता है। लोग इसकी मुश्किल से ही कल्पना कर सकते हैं, इस पर विश्वास करने की बात को तो जाने ही दो।

जो ज्येष्ठ पुत्र हैं वे दर्शनों के बारे में उत्तरोत्तर स्पष्ट हो रहे हैं, मेरे लिए उनका प्रेम अब और अधिक है। (यह रोमांटिक प्रेम नहीं है, जो कि मेरे बारे में शैतान का प्रलोभन है, कुछ ऐसा जिसकी वास्तविक प्रकृति का पता अवश्य लगाया जाना चाहिए। इसलिए अतीत में मैंने उल्लेख किया था कि ऐसे लोग थे जिन्होंने मेरे सामने अपने आकर्षण दिखाए थे। ऐसे लोग शैतान के अनुचर हैं, जो मानते हैं कि मैं उनकी आकृति के प्रति आकर्षित हो जाऊँगा। बेशर्म! सबसे कमबख्त!) हालाँकि, इस अवधि के दौरान मैंने ये जो वचन कहे हैं उनके माध्यम से, जो लोग स्वयं ज्येष्ठ पुत्र नहीं हैं, वे दर्शनों के बारे में उत्तरोत्तर अस्पष्ट हो गए हैं, और उन्होंने उस व्यक्ति में आस्था गँवा दी है जो मैं हूँ। इसके बाद वे धीरे-धीरे तब तक उदासीन होते जाते हैं जब तक कि वे अंततः पतित नहीं हो जाते हैं। ये लोग स्वयं की सहायता नहीं कर सकते हैं। इस अवधि के दौरान मैं जो कह रहा हूँ उसका लक्ष्य यही है, हर किसी को इसे देखना चाहिए (ज्येष्ठ पुत्रों से बात करना), और मेरे कथनों और कार्यों के माध्यम से, मेरी अद्भुतता को देखना चाहिए। ऐसा क्यों कहा जाता है कि मैं शांति का राजकुमार हूँ, शाश्वत परमपिता हूँ, कि मैं अद्भुत हूँ, कि मैं परामर्शदाता हूँ? मेरी पहचान, मेरे कथनों, या जो कुछ मैं करता हूँ उससे यह समझाना बहुत सतही है: यह तो उल्लेख करने योग्य भी नहीं है। मुझे शांति का राजकुमार बुलाए जाने का कारण है ज्येष्ठ पुत्रों को पूर्ण करने की मेरी सामर्थ्य, शैतान के बारे में मेरा न्याय, और असीम आशीष जो मैंने ज्येष्ठ पुत्रों को प्रदान किए हैं। अर्थात्, केवल ज्येष्ठ पुत्र ही मुझे शांति का राजकुमार कहने के योग्य हैं, क्योंकि मैं अपने ज्येष्ठ पुत्रों से प्रेम करता हूँ, और शांति का राजकुमार विशेषण उनके मुख से आना चाहिए। उनके लिए, मैं शांति का राजकुमार हूँ। मेरे पुत्रों और मेरे लोगों के लिए मुझे शाश्वत परमपिता कहा जाता है। मेरे ज्येष्ठ पुत्रों के अस्तित्व की वजह से, क्योंकि मेरे ज्येष्ठ पुत्र मेरे साथ राजत्व की सामर्थ्य धारण कर सकते हैं और सभी राष्ट्रों और सभी लोगों (पुत्रों और लोगों) को नियंत्रित कर सकते हैं, इसलिए, पुत्रों और लोगों को मुझे शाश्वत परमपिता बुलाना चाहिए, जिसका अर्थ है परमेश्वर स्वयं, जो ज्येष्ठ पुत्रों से ऊपर है। मैं उन लोगों के लिए अदभुत हूँ जो पुत्र, लोग और ज्येष्ठ पुत्र नहीं हैं। मेरे कार्य की अद्भुतता के कारण, अविश्वासी मुझे बिल्कुल भी नहीं देख सकते हैं (क्योंकि मैंने उनकी आँखों पर पर्दा डाल दिया है), और मेरे कार्य को स्पष्ट रूप से बिल्कुल भी नहीं देख सकते हैं, इसलिए उनके लिए मैं अद्भुत हूँ। सभी दुष्टों और शैतान के लिए मैं परामर्शदाता हूँ क्योंकि जो कुछ मैं करता हूँ वह उन्हें शर्मिंदा करने का काम करता है, और जो कुछ मैं करता हूँ वह मेरे ज्येष्ठ पुत्रों के लिए है। मेरा हर कदम सुचारू रूप से चलता है और मैं प्रत्येक चरण के साथ जीत प्राप्त करता हूँ। इसके अलावा, मैं शैतान के सभी षड़यंत्रों की वास्तविक प्रकृति का पता लगा सकता हूँ और इसके षड़यंत्रों को अपनी सेवा करने के लिए उपयोग कर सकता हूँ, नकारात्मक पक्ष से अपने उद्देश्यों को पूरा करने के लिए इसे एक वस्तु बना सकता हूँ। मेरा परामर्शदाता होने का यही अर्थ है, जिसे कोई नहीं बदल सकता है और कोई भी पूरी तरह से नहीं समझ सकता है। लेकिन मेरे व्यक्तित्व के संदर्भ में, मैं शांति का राजकुमार, और शाश्वत परमपिता और साथ ही परामर्शदाता और अद्भुत हूँ। इसमें ऐसा कुछ भी नहीं है जो असत्य है। यह अखंडनीय और अपरिवर्तनशील सत्य है!

मेरे पास कहने के लिए बहुत अधिक है, यह बिल्कुल अतुलनीय है। इसलिए, मुझे आवश्यकता है कि तुम लोग धैर्य रखो और प्रतीक्षा करो। तुम लोग जो कुछ भी करो, लेकिन आवेग में आ कर कार्य मत करो कि बाद में छोड़ दो। क्योंकि अतीत में तुम लोगों ने जो समझा था, वह आज पुराना है, यह अब और लागू नहीं होता है, और वर्तमान परिवर्तन का एक पल है—राजवंशों के बीच एक परिवर्तन की तरह, इसलिए मुझे आवश्यकता है कि तुम लोग अपनी सोच को और अपनी पुरानी अवधारणाओं को बदलो। "धार्मिकता के पवित्र लबादे को पहनने" का यही असली अर्थ है। केवल मैं ही अपने स्वयं के वचनों को समझा सकता हूँ, और केवल मुझे ही पता है कि मैं क्या करना चाहता हूँ। इसलिए, केवल मेरे वचन ही अशुद्धता के बिना हैं, पूरी तरह से मेरा इरादा हैं, और इसलिए यह धार्मिकता का पवित्र लबादा पहनना है। मानव मन की समझ कल्पना मात्र है; उनकी समझ अशुद्ध है और मेरे इरादों को प्राप्त करने में असमर्थ है। इसलिए मैं स्वयं बोलता हूँ, और मैं स्वयं समझाता हूँ, और "मैं स्वयं कार्य करता हूँ" के पीछे का यही अभीष्ट अर्थ है। यह मेरी प्रबंधन योजना का एक अपरिहार्य हिस्सा है, और सभी लोगों को अवश्य मुझे महिमा देनी चाहिए और मेरी प्रशंसा करनी चाहिए। जहाँ तक मेरे वचनों को समझने की बात है, मैंने कभी भी लोगों को वह सामर्थ्य नहीं दी है और उनके पास उसकी बिल्कुल भी योग्यता नहीं है। शैतान को अपमानित करने की यह मेरी विधियों में से एक है। (यदि लोग मेरे कथनों को समझ जाते और वे हर कदम पर मेरे इरादों की जाँच कर सकते, तो शैतान किसी भी समय लोगों को काबू में कर सकता था, और परिणामस्वरूप लोग मेरे विरुद्ध हो जाते और ज्येष्ठ पुत्रों का चयन करने के मेरे लक्ष्य को हासिल करना असंभव बना देते। यदि मैं हर रहस्य को समझ जाता, और मैं जो व्यक्ति हूँ वो उन कथनों को कह सकता जिनकी कोई थाह नहीं पा सकता, तो मैं भी शैतान के द्वारा काबू किया जा सकता था। यही कारण है कि जब मैं देह में हूँ, मैं बिल्कुल भी अलौकिक नहीं हूँ)। इन वचनों के महत्व को स्पष्ट रूप से समझना और मेरी अगुआई का अनुसरण करते हुए चीज़ों को करना हर किसी के लिए आवश्यक है। गहन वचनों और सिद्धांतों को अपने आप समझने का प्रयास मत करो।


अध्याय 102


मैंने एक निश्चित अंश तक बात की है और कुछ हद तक कार्य किया है; तुम सभी लोगों को मेरी इच्छा को समझना चाहिए और अलग-अलग अंशों तक मेरी ज़िम्मेदारी के प्रति विचारशील होने में सक्षम होना चाहिए। अब देह से आध्यात्मिक दुनिया की ओर नया मोड़ है, तुम लोग एक युग से दुसरे युग में जा रहे अग्रदूत हो, सार्वभौमिक लोग हो जो ब्रह्मांड और पृथ्वी के छोरों के आरपार जाते हैं। तुम मेरे सबसे प्यारे हो; तुम्हीं वह हो जिनसे मैं प्रेम करता हूँ। यह कहा जा सकता है कि तुम लोगों के अलावा मुझे किसी से प्रेम नहीं है, क्योंकि मेरा समस्त श्रमसाध्य प्रयास तुम लोगों के लिए रहा है—क्या ऐसा हो सकता है कि इसे तुम लोग नहीं जानते हो? मैं सब कुछ क्यों बनाऊँगा? मैं तुम लोगों की सेवा करने के लिए सभी चीजों को क्यों प्रबंधित करूँगा? ये सभी तुम लोगों के लिए मेरे प्रेम की अभिव्यक्तियाँ हैं। पर्वत और पर्वतों की सभी चीज़ें, पृथ्वी और पृथ्वी की सभी चीज़ें मेरी स्तुति करती हैं और मुझे महिमा देती हैं क्योंकि मैंने तुम लोगों को प्राप्त कर लिया है। वास्तव में, सब कुछ किया जा चुका है, और इसके अलावा, सब कुछ पूरी तरह से पूर्ण कर लिया गया है। तुम लोगों ने मेरे बारे में ज़बरदस्त गवाही दी है और मेरे लिए दुष्टात्माओं और शैतान को अपमानित किया है। मुझ से बाहर के सभी लोग, मामले और चीज़ें मेरे अधिकार के अधीन समर्पित होती हैं, और सभी, मेरी प्रबंधन योजना की पूर्णता के कारण, अपने प्रकार का अनुसरण करते हैं (मेरे लोग मुझ से संबंधित हैं, और शैतान के प्रकार के सभी लोग आग की झील में जाते हैं—वे अथाह गड्ढे में जाते हैं, जहाँ वे शाश्वत रूप से विलाप करेंगे और सदा के लिए नष्ट हो जाएँगे)। जब मैं "नष्ट होने" और "उनके प्राण, आत्मा और शरीर को ले जाने के समय से" के बारे में बोलता हूँ, तो मैं उन्हें शैतान को सौंपने और उन्हें कुचलने की अनुमति देने का उल्लेख कर रहा हूँ। दूसरे शब्दों में, वे सभी जो मेरे घर के नहीं हैं वे विनाश की वस्तुएँ होंगे तथा वे अब और अस्तित्व में नहीं रहेंगे। यह ऐसा नहीं है, जैसा कि लोग कल्पना करते हैं, कि वे चले जाएँगे। और यह भी कहा जा सकता है कि मुझ से बाहर की हर चीज़, मेरी राय में, विद्यमान नहीं रहती है, जो कि तबाही का सही अर्थ है। मानवीय आँखों के लिए वे अभी भी विद्यमान प्रतीत होते हैं, किन्तु मेरे दृष्टिकोण में वे शून्य हो गए हैं और सदैव के लिए नष्ट हो जाएँगे। (जिस किसी पर भी मैं अब और कार्य नहीं करता हूँ और जो मुझ से बाहर हैं, जोर उन पर है।) मनुष्यों में, चाहे वे कैसे भी क्यों न सोचें, वे इसे नहीं समझ सकते हैं, और चाहे वे इसे कैसे भी क्यों न देखें, वे इसे नहीं भेद सकते हैं। कोई भी तब तक स्पष्ट रूप से नहीं समझ सकता है जब तक कि मैं उसे प्रबुद्ध नहीं करता हूँ, उसे रोशनी नहीं देता हूँ, और स्पष्ट रूप से इसे इंगित नहीं करता हूँ। इसके अलावा, हर कोई इसके बारे में अधिक से अधिक अस्पष्ट होगा, और अधिक खाली महसूस करेगा, और उत्तरोत्तर महसूस करेगा कि अनुसरण करने का कोई मार्ग नहीं है—वे लगभग मृत लोगों की तरह हैं। अभी अधिकांश लोग (जिसका अर्थ है कि ज्येष्ठ पुत्रों को छोड़कर सभी लोग) इसी स्थिति में हैं। मैं इन चीज़ों को बहुत स्पष्ट रूप से कहता हूँ और इन लोगों की कोई प्रतिक्रिया नहीं होती है और ये लोग फिर भी अपने शारीरिक आनंद की परवाह करते हैं—वे खाते हैं और फिर वे सो जाते हैं; वे सोते हैं और फिर खाते हैं, और वे मेरे वचनों पर विचार नहीं करते हैं। यहाँ तक कि यदि वे उत्साहित भी होते हैं, तो ऐसा केवल थोड़ी देर के लिए होता है, और बाद में वे वैसे ही रह जाते हैं जैसे थे, पूरी तरह से अपरिवर्तित, मानो कि उन्होंने मुझे बिल्कुल भी नहीं सुना। ये सामान्य निर्बल इंसान हैं जिनके पास कोई ज़िम्मेदारी नहीं है—सबसे स्पष्ट मुफ़्तखोर लोग। बाद में, मैं उन्हें एक-एक करके त्याग दूँगा। चिंता मत करो! एक-एक करके मैं उन्हें वापस अथाह-कुंड में भेज दूँगा। पवित्र आत्मा इस तरह के व्यक्ति पर कभी भी कार्य नहीं करता है, और वे जो कुछ भी करते हैं वह उन उपहारों से आता है जो उन्होंने प्राप्त किये हैं। जब मैं इस उपहार के बारे में बात करता हूँ, तो मेरा मतलब है कि यह कोई बिना जीवन वाला व्यक्ति है, जो मेरा, सेवादार है। मैं उनमें से किसी को भी नहीं चाहता हूँ और मैं उन्हें ख़त्म कर दूँगा (किन्तु फिलहाल वे अभी भी थोड़े उपयोगी हैं)। तू जो सेवा करने वाला है, सुन! यह मत सोच कि तेरा उपयोग करने से मेरा मतलब है कि मैं तेरा पक्ष लेता हूँ। यह इतना आसान नहीं है। यदि तू चाहता है कि मैं तेरा पक्ष लूँ, तो तुझे अवश्य कोई ऐसा व्यक्ति होना चाहिए जिसका मैं अनुमोदन करूँ और जिसे मैं व्यक्तिगत रूप से सिद्ध बनाऊँ। यही उस प्रकार का व्यक्ति है जिसे मैं प्रेम करता हूँ। भले ही लोग कहते हैं कि मैंने ग़लती की है, तो मैं कभी भी इन्कार नहीं करूँगा। क्या तू जानता है? जो लोग सेवा प्रदान करते हैं वे मवेशी और घोड़े हैं। वे मेरे ज्येष्ठ पुत्र कैसे हो सकते हैं? क्या यह बकवास नहीं होगा? क्या यह प्रकृति के नियमों का उल्लंघन नहीं होगा? जिन किन्हीं के पास भी मेरा जीवन है, मेरी गुणवत्ता है, वे मेरे ज्येष्ठ पुत्र हैं। यह एक तर्कसंगत बात है—कोई भी इसका खंडन नहीं कर सकता है। इसे अवश्य ऐसा ही होना चाहिए, अन्यथा ऐसा कोई भी नहीं होगा जो भूमिका निभा सके, कोई भी नहीं होगा जो प्रतिस्थापित कर सके। यह कोई ऐसा मामला नहीं है जो भावना से किया गया है, क्योंकि मैं स्वयं ही धार्मिक परमेश्वर हूँ; मैं स्वयं ही पवित्र परमेश्वर हूँ; मैं प्रतापी, अपमान न किए जाने योग्य स्वयं परमेश्वर हूँ!

वह सब जो इंसानों के लिए यह असंभव है कि मेरे लिए आसानी से और स्वतंत्र रूप से चलता है। कोई भी इसे रोक नहीं सकता है, और कोई भी इसे बदल नहीं सकता है। इतनी बड़ी दुनिया पूरी मेरे हाथों में है, छोटे से दुष्ट शैतान का तो जिक्र ही नहीं। यदि यह मेरी प्रबंधन योजना के लिए नहीं होता, और यदि यह मेरे ज्येष्ठ पुत्रों के लिए नहीं होता, तो मैंने बहुत पहले हो इस पुराने दुष्ट और कामुकतापूर्ण युग को नष्ट कर दिया होता जो कि मृत्यु की दुर्गंध से व्याप्त है। किन्तु मैं औचित्य के साथ कार्य करता हूँ और मैं बिना विचार के बात नहीं करता हूँ। एक बार जब मैं बोलूँगा तो यह पूरा हो जाएगा; यहाँ तक कि यदि ऐसा नहीं भी हुआ, तो भी मेरी बुद्धि का पहलू है, जो मेरे लिए सब कुछ सम्पन्न करेगा और मेरे कार्यों के लिए रास्ता खोल देगा। क्योंकि मेरे वचन मेरी बुद्धि हैं; मेरे वचन सब कुछ हैं। लोग मूल रूप से उन्हें समझने में विफल रहते हैं और उन्हें समझ नहीं पाते हैं। मैं प्रायः "आग की झील" का उल्लेख करता हूँ। इसका क्या अर्थ है? यह आग और गंधक की झील से भिन्न कैसे है? आग और गंधक की झील शैतान के प्रभाव को संदर्भित करती है, और आग की झील शैतान के अधिकार क्षेत्र में पूरी दुनिया को संदर्भित करती है। दुनिया में हर कोई आग की झील में आहुती दिए जाने के अधीन है (अर्थात्, वे उत्तरोत्तर भ्रष्ट हैं और, जब उनकी भ्रष्टता एक निश्चित स्तर तक पहुँच जाएगी, तो वे मेरे द्वारा एक-एक करके नष्ट कर दिए जाएँगे, जिसे करना मेरे लिए एक वचन कहने के समान आसान है)। जितना अधिक मेरा कोप होगा, उतनी ही अधिक धधकती हुई आग पूरी आग की झील में होगी। यह उन लोगों को संदर्भित करती है जो अधिकाधिक दुष्ट हो रहे हैं। जिस समय मेरा कोप फूटेगा उसी समय आग की झील में विस्फोट होगा; अर्थात्, यही वह समय होगा जब संपूर्ण ब्रह्मांड की दुनिया नष्ट हो जाएगी। उस दिन मेरा राज्य पृथ्वी पर पूरी तरह से साकार हो जाएगा और एक नया जीवन शुरू हो जाएगा। यह कुछ ऐसा है जो शीघ्र ही पूरा हो जाएगा। मेरे बोलने के बाद, देखते ही देखते सब कुछ पूरा हो जाएगा। यह इस मामले का मानवीय दृष्टिकोण है, किन्तु मेरे दृष्टिकोण में चीज़ें अग्रिम में ही पूरी हो चुकी हैं क्योंकि मेरे लिए सब कुछ आसान है। मैं बोलता हूँ और यह हो जाता है; मैं बोलता हूँ और यह स्थापित हो जाता है।

हर दिन तुम लोग मेरे वचनों को खाते हो; तुम लोग मेरे मंदिर में मोटापे का आनंद लेते हो; तुम लोग जीवन की मेरी नदी से जल पीते हो; तुम लोग जीवन के मेरे वृक्ष से फल तोड़ते हो। तो, फिर, मेरे मंदिर में मोटापा क्या है? जीवन की मेरी नदी का पानी क्या है? जीवन का वृक्ष क्या है? जीवन के वृक्ष का फल क्या है? ये आम वाक्यांश अभी भी सभी मनुष्यों के समझ से बाहर हैं, जो सभी उलझे हुए हैं, उन्हें गैर-ज़िम्मेदाराना ढंग से बोलते हैं, उनका लापरवाही से उपयोग करते हैं, और उन्हें बेतरतीब ढंग से लागू करते हैं। मंदिर में मोटापे का मतलब मेरे द्वारा बोले गए वचनों से नहीं हैं और न ही उस अनुग्रह से है जो मैंने तुम लोगों को दिया है। तो, आखिरकार, इसका क्या मतलब है? प्राचीन काल से ही ऐसा कोई भी नहीं रहा है जो मेरे मंदिर में मोटापे का आनंद लेने के लिए भाग्यशाली हो। केवल अंत के दिनों में, मेरे ज्येष्ठ पुत्रों में से ही, लोग देख सकते हैं कि मेरे मंदिर में मोटापा क्या है। "मेरे मंदिर में मोटापा" में बोला गया "मंदिर" मेरा व्यक्तित्व है, जो सिय्योन पर्वत, मेरे धाम को संदर्भित करता है। मेरी अनुमति के बिना कोई भी इसमें प्रवेश नहीं कर सकता है या इससे बाहर नहीं निकल सकता है। "मोटापा" का क्या अर्थ है? मोटापा शरीर में मेरे साथ शासन करने के आशीष को संदर्भित करता है। साधारण तौर पर बोलें तो, इसका मतलब शरीर में मेरे साथ शासन करने वाले ज्येष्ठ पुत्रों का आशीष है, और इसे समझना मुश्किल नहीं है। जीवन की नदी के जल के दो अर्थ हैं: एक तरफ यह जीवित जल का उल्लेख करता है जो मेरे अंतर्तम अस्तित्व से प्रवाहित होता है, अर्थात्, मेरे मुँह से निकलने वाला हर वचन। दूसरी ओर, यह मेरे कार्यों की बुद्धि और कार्यनीति का, और साथ ही मेरे स्वरूप का उल्लेख करता है। मेरे वचनों में अंतहीन, छुपे हुए रहस्य हैं (यह कि रहस्य अब छुपे हुए नहीं हैं यह बात अतीत के विपरीत कही जाती है, किन्तु भविष्य के दिन के सार्वजनिक प्रकाशन की तुलना में, वे अभी भी छुपे हुए हैं। यहाँ "छुपे हुए हैं" निरपेक्ष नहीं है, बल्कि यह सापेक्ष है), जिसका मतलब है कि जीवन की नदी का जल सदा से बह रहा है। मुझमें अनंत बुद्धि है, और लोग पूरी तरह से बिल्कुल भी नहीं समझ सकते कि मेरा स्वरूप क्या है; अर्थात्, जीवन की नदी का जल सदा से बह रहा है। मानव दृष्टिकोण में कई प्रकार के भौतिक वृक्ष हैं, किन्तु किसी ने कभी भी जीवन के वृक्ष को नहीं देखा है। हालाँकि, आज अब तक उसे नहीं पहचानते फिर भी, वे जीवन के वृक्ष से खाने की बात भी करते हैं। यह वास्तव में हास्यास्पद है! वे इसे अंधाधुंध तरीके से खाएँगे! मैं क्यों कहता हूँ कि आज लोग इसे देखते हैं किन्तु यह उनकी समझ में नहीं आता है? मैं ऐसा क्यों कहता हूँ? क्या तू मेरे वचनों के अर्थ को समझता है? आज का व्यावहारिक परमेश्वर वह व्यक्ति है जो मैं स्वयं हूँ, और वो जीवन का वृक्ष है। मुझे मापने के लिए मानव धारणा का उपयोग मत कर—बाहर से मैं किसी वृक्ष की तरह नहीं दिखता हूँ, किन्तु क्या तू जानता है कि मैं जीवन का वृक्ष हूँ? मेरी हर हरकत, मेरा भाषण और तरीका, जीवन के वृक्ष के फल हैं, और वे मेरे व्यक्तित्व हैं—ये वे हैं जो मेरे ज्येष्ठ पुत्रों द्वारा खाए जाने चाहिए, इसलिए अंततः केवल मेरे ज्येष्ठ पुत्र और मैं वास्तव में एक ही होंगे। वे मुझे जीने में सक्षम होंगे और वे मेरी गवाही देने में सक्षम होंगे। (ये वे चीज़ें हैं जो हमारे आध्यात्मिक दुनिया में प्रवेश करने के बाद होती हैं। केवल शरीर में हम एकसमान हो सकते हैं; देह में हम मोटे तौर पर एकसमान हो सकते हैं, किन्तु हमारी अभी भी अपनी स्वयं की पसंद होती है।)

मैं न केवल अपने ज्येष्ठ पुत्रों में अपनी सामर्थ्य दिखाऊँगा, बल्कि मैं सभी राष्ट्रों और सभी लोगों पर मेरे ज्येष्ठ पुत्रों के शासन द्वारा अपनी सामर्थ्य भी दिखाऊँगा। यह मेरे कार्य का एक कदम है। अभी ही महत्वपूर्ण, और उससे भी अधिक अभी ही नया मोड़ है। जब सब कुछ सम्पन्न हो जाएगा, तो तुम लोग देखोगे कि यह क्या है जो मेरे हाथ करते हैं, और तुम लोग देखोगे कि मैं कैसे योजना बनाता हूँ और मैं कैसे प्रबंधित करता हूँ, किन्तु यह कोई अस्पष्ट चीज़ नहीं है। दुनिया के हर देश की गतिशीलता के अनुसार, यह बहुत दूर नहीं है; यह कुछ ऐसा है जिसकी लोग कल्पना नहीं कर सकते हैं, और इसके अलावा, कुछ ऐसा है जिसका वे पूर्वानुमान नहीं कर सकते हैं। तुझे बिल्कुल भी लापरवाह या असावधान नहीं होना चाहिए ताकि आशीष प्राप्त करने और पुरस्कृत होने के अवसर को न गँवा दे। राज्य की संभावना नज़रों में है और पूरी दुनिया धीरे-धीरे मर रही है। अथाह गड्ढे तथा आग और गंधक की झील से विलाप करती हुई आवाजों के विस्फोट निकलते हैं, जो लोगों को भयभीत करते हैं और उन्हें डर और शर्मिंदा महसूस करवाते हैं। जिस किसी को भी मेरे नाम में चुना जाता है और फिर निष्कासित कर दिया जाता है वह अथाह गड्ढे में गिरेगा। इसलिए जैसा कि मैंने कई बार कहा है, मैं निष्कासन की वस्तुओं को अथाह गड्ढे में डाल दूँगा। जब पूरी दुनिया नष्ट हो जाएगी तो हर चीज़ जो नष्ट कर दी गई है, वह आग और गंधक की झील में जाएगी—अर्थात्, इसे आग की झील से आग और गंध की झील में स्थानांतरित कर दिया जाएगा। उस समय हर कोई या तो अनन्त विनाश के लिए (जिसका मतलब है वे सभी जो मुझ से बाहर हैं) या अनंत जीवन के लिए (जिसका अर्थ है वे सभी जो मेरे भीतर हैं) निर्धारित किया जा चुका होगा। उस समय मैं और मेरे ज्येष्ठ पुत्र साम्राज्य से उभरेंगे और शाश्वतता में प्रवेश करेंगे। यह ऐसा कुछ है जो बाद में पूरा होगा, और भले ही मैं अभी तुम लोगों को बता दूँ, तब भी तुम लोग की समझ में नहीं आएगा। तुम लोग केवल मेरी अगुआई का अनुसरण कर सकते हो, मेरी रोशनी में चल सकते हो, मेरे प्रेम में मेरा साथ दे सकते हो, मेरे घर में मेरे साथ आनंद ले सकते हो, मेरे राज्य में मेरे साथ शासन कर सकते हो, और मेरे अधिकार में सभी राष्ट्रों और लोगों के ऊपर मेरे साथ शासन कर सकते हो। मैंने ऊपर जो कहा है वह अनंत आशीष है जो मैं तुम लोगों को दे रहा हूँ।


अध्याय 103


एक ज़बरदस्त आवाज़ बाहर निकलती है, पूरे ब्रह्मांड को थरथरा देती है, लोगों के कान फोड़ देती है, उन्हें रास्ते से बच निकलने में बहुत देर हो जाती है, और कुछ मारे जाते हैं, कुछ नष्ट हो जाते हैं, और कुछ का न्याय किया जाता है। यह वास्तव में ऐसा नज़ारा है जैसा पहले किसी ने नहीं देखा है। ध्यानपूर्वक सुनो, गरज के विस्फोटों के साथ रोने की आवाज़ें आती हैं, और यह आवाज़ अधोलोक से आती है, यह आवाज़ नरक से आती है। यह विद्रोह के उन पुत्रों की कटु आवाज है जिनका मेरे द्वारा न्याय किया गया है। जो लोग वह नहीं सुनते हैं और जो मेरे वचनों का अभ्यास नहीं करते हैं, उनका गंभीर रूप से न्याय किया जाता है और वे मेरे कोप का अभिशाप प्राप्त करते हैं। मेरी आवाज़ न्याय और कोप है; मैं किसी के प्रति नरमी से पेश नहीं आता हूँ और किसी के प्रति भी दया नहीं दिखाता हूँ, क्योंकि मैं स्वयं धार्मिक परमेश्वर हूँ, और मैं कोप से संपन्न हूँ, मैं अग्न, शुद्धिकरण, विनाश से संपन्न हूँ। मुझमें छुपा हुआ कुछ भी नहीं है, भावनात्मक कुछ भी नहीं है, बल्कि सब कुछ स्पष्ट, धार्मिक और निष्पक्ष है। क्योंकि मेरे ज्येष्ठ पुत्र पहले से ही मेरे साथ सिंहासन पर हैं, सभी राष्ट्रों और सभी लोगों पर शासन कर रहे हैं, इसलिए अन्यायपूर्ण और अनैतिक चीज़ों और लोगों का न्याय किया जाना शुरू हो रहा है। मैं एक-एक करके उनकी जाँच करूँगा, कुछ भी नहीं छोड़ूँगा, उन्हें पूर्णतः प्रकट करूँगा। क्योंकि मेरा न्याय पूरी तरह से प्रकट हो गया है और पूरी तरह से स्पष्ट कर दिया गया है, और कुछ भी रोक कर नहीं रखा गया है; इसलिए जो कुछ भी मेरी इच्छा के अनुकूल नहीं होता है मैं उसे बाहर फेंक दूँगा और उसे अथाह गड्ढे में सदैव के लिए नष्ट होने दूँगा; मैं उसे अथाह गड्ढे में सदा के लिए जलने दूँगा। यह मेरी धार्मिकता है; यह मेरी ईमानदारी है। कोई भी इसे बदल नहीं सकता है, और यह अवश्य मेरे आदेश पर होगा।

अधिकांश लोग मेरे वचनों को अनदेखा करते हैं और सोचते हैं कि वचन केवल वचन हैं और तथ्य तथ्य हैं। वे अंधे हैं! क्या वे नहीं जानते हैं कि मैं स्वयं विश्वसनीय परमेश्वर हूँ? मेरे वचन और तथ्य एक साथ होते हैं—क्या यह वास्तव में सत्य नहीं है? लोग मेरे वचनों को बिल्कुल नहीं समझते हैं, और जो लोग प्रबुद्ध हैं केवल वे ही वास्तव में समझ सकते हैं—यह एक तथ्य है। जैसे ही लोग मेरे वचनों को देखते हैं, वे डर के कारण सोच नहीं पाते हैं, हर जगह छिपते फिरते हैं, उल्लेख करने की आवश्यकता नहीं कि ऐसा तब होता है जब मेरा न्याय पड़ता है। जब मैंने सभी चीज़ों को बना लिया, जब मैं दुनिया को नष्ट करता हूँ, और जब मैं ज्येष्ठ पुत्रों को पूर्ण करता हूँ, तो ये सभी चीज़ें मेरे मुँह के एक वचन से पूरी हो जाती हैं, क्योंकि मेरा वचन स्वयं में ही अधिकार है, न्याय है। यह कहा जा सकता है कि जो व्यक्ति मैं हूँ वो न्याय, प्रताप है; यह अपरिवर्तनीय तथ्य है। यह मेरे प्रशासनिक आदेशों का एक पक्ष है; लोगों का न्याय करने का मेरा एक तरीका है। मेरी नज़रों में, सभी लोग, सभी मामले और सभी चीज़ें—सर्वथा सबकुछ—मेरे हाथों में हैं और मेरे न्याय के अधीन हैं, कोई भी और कुछ भी जानबूझकर, पागलों के समान व्यवहार करने की हिम्मत नहीं करता है, और सब कुछ मेरे मुँह के वचनों के अनुसार अवश्य सम्पन्न होगा। मानव धारणा के भीतर हर कोई उस व्यक्ति के वचनों पर विश्वास करता है जो मैं हूँ। जब मेरा आत्मा आवाज़ देता है, तो लोग संदेहपूर्ण हो जाते हैं। वे मेरी सर्वशक्तिमत्ता को बिल्कुल नहीं जानते हैं, और वे मेरे विरुद्ध लांछन लगाते हैं। मैं तुझे बता रहा हूँ! जो भी मेरे वचनों पर संदेह करते हैं, जो भी मेरे वचन का तिरस्कार करते हैं, ये ही ऐसे लोग हैं जो नष्ट हो जाएँगे, ये तबाही के शाश्वत पुत्र हैं। इससे यह देखा जा सकता है कि बहुत कम ऐसे हैं जो ज्येष्ठ पुत्र हैं, क्योंकि यह कार्य करने का मेरा तरीका है। जैसा कि मैंने कहा, मैं एक अँगुली भी नहीं चलाता हूँ, बल्कि इसके बजाय मैं सब कुछ पूरा करने के लिए केवल अपने वचनों का उपयोग करता हूँ। तब यही है जहाँ मेरी सर्वशक्तिमत्ता निहित होती है। मेरे वचनों में कोई भी मेरे भाषण का स्रोत और उद्देश्य नहीं ढूँढ सकता है। लोग इसे प्राप्त नहीं कर सकते हैं, और वे केवल मेरी अगुआई के अनुसार कार्य कर सकते हैं, और मेरी धार्मिकता के अनुसार केवल मेरी इच्छा के अनुरूप सब कुछ कर सकते हैं, ताकि मेरे परिवार के पास, सदा-सदा के लिए दृढ़ और अटल रहते हुए, धार्मिकता और शांति होगी।

मेरा न्याय हर एक के लिए आता है, मेरे प्रशासनिक आदेश हर एक को छूते हैं, और मेरे वचन और मेरा व्यक्तित्व हर किसी के लिए प्रकट होते हैं। यह मेरे आत्मा के महान कार्य का समय है (इस समय जिन लोगों को आशीष मिलेगा और जो दुर्भाग्य से पीड़ित होंगे उन्हें अलग किया जाता है)। मेरे वचनों के सामने आते ही, मैंने उन लोगों को अलग कर दिया है जिन्हें आशीष मिलेगा और जो दुर्भाग्य से पीड़ित होंगे। यह सब अत्यंत स्पष्ट है और मैं इसे एक नज़र में देख सकता हूँ। (यह मेरी मानवता के संबंध में बोला जाता है, इसलिए यह मेरे पूर्वनियतन और चयन के विपरीत नहीं है।) मैं पहाड़ों और नदियों और सभी चीजों पर, ब्रह्मांड के अन्तरिक्ष में घूमता हूँ, हर जगह को देखता हूँ और हर स्थान को शुद्ध करता हूँ, ताकि उन अशुद्ध स्थानों और असंयमी भूमियों का अस्तित्व समाप्त हो जाएगा और मेरे वचनों के कारण जल कर शून्य हो जाएगा। मेरे लिए, सब कुछ आसान है। यदि अभी वह समय होता जो मैंने दुनिया को नष्ट करने के लिए पूर्वनियत किया था, तो मैं इसे एक वचन से निगल सकता था, लेकिन अभी वह समय नहीं है। इससे पहले कि मैं यह कार्य करूँगा, सभी को तैयार अवश्य रहना चाहिए, ताकि मेरी योजना अस्तव्यस्त और मेरा प्रबंधन बाधित न हो। मुझे पता है कि इसे उचित तरीके से कैसे करना है: मेरे पास मेरी बुद्धि है और मेरे पास मेरी अपनी व्यवस्था है। लोगों को अवश्य एक अँगुली भी नहीं हिलानी चाहिए—मेरे हाथ से नहीं मारे जाने के लिए सावधान रहो; यह पहले से ही मेरे प्रशासनिक आदेशों को स्पर्श करता है। इससे कोई व्यक्ति मेरे प्रशासनिक आदेशों की कठोरता को देख सकता है, और कोई मेरे प्रशासनिक आदेशों के सिद्धांतों को देख सकता है, जिसमें दो पहलू शामिल हैं: एक ओर तो मैं उन सभी को मारता हूँ जो मेरी इच्छा के अनुरूप नहीं हैं और जो मेरे प्रशासनिक आदेशों को अपमानित करते हैं; दूसरी ओर, अपने कोप में मैं उन सभी को शाप देता हूँ जो मेरे प्रशासनिक आदेशों को अपमानित करते हैं। ये दोनों पहलू अपरिहार्य हैं और मेरे प्रशासनिक आदेशों के कार्यकारी सिद्धांत हैं। चाहे लोग कितने ही वफादार क्यों न हों, सभी के साथ इन दोनों सिद्धांतों के अनुसार, बिना भावना के व्यवहार किया जाता है। यह मेरी धार्मिकता को दर्शाने के लिए पर्याप्त है और मेरे प्रताप और मेरे कोप को दर्शाने के लिए पर्याप्त है, जो सभी पार्थिव चीज़ों, सभी सांसारिक चीज़ों और उन सभी चीज़ों को भस्म कर देगा जो मेरी इच्छाओं के अनुरूप नहीं हैं। मेरे वचनों में रहस्य छुपे हैं, और मेरे वचनों में रहस्यों को भी प्रकट किया गया है, इसलिए मानव धारणा में, मानव मन में, मेरे वचन सदैव समझ से बाहर हैं और मेरा हृदय सदैव अथाह है। दूसरे शब्दों में, मुझे मनुष्यों को अवश्य उनकी धारणाओं और सोच से बाहर करना होगा। यह मेरी प्रबंधन योजना का सबसे महत्वपूर्ण अंश है। मुझे अपने ज्येष्ठ पुत्रों को पाने के लिए और उन चीजों को पूरा करने के लिए जो मैं करना चाहता हूँ इसे इसी तरह से अवश्य करना होगा।

दुनिया की आपदाएँ दिन पर दिन बढ़ती जाती हैं, और मेरे परिवार में विनाशकारी आपदाएँ और अधिक शक्तिशाली हो रही हैं। लोगों को छुपने के लिए वास्तव में कोई जगह नहीं मिलती है और वे शर्मिंदा हैं और अपने चेहरे दिखाने में असमर्थ हैं। क्योंकि अब परिवर्तन का काल है, कोई भी नहीं जानता कि वे अपना अगला कदम कहाँ आगे बढ़ाएँगे। यह केवल मेरे न्याय के बाद ही स्पष्ट होगा। याद रखो! यह मेरे कार्य का एक कदम है और वह तरीका है जिससे मैं कार्य करता हूँ। अपने सभी ज्येष्ठ पुत्रों के लिए, मैं उन्हें एक-एक करके सांत्वना दूँगा, मैं उन्हें कदम दर कदम ऊपर उठाऊँगा; सभी सेवा करने वालों के लिए, मैं उन्हें एक-एक करके निष्कासित कर दूँगा और उनका परित्याग कर दूँगा। यह मेरी प्रबंधन योजना का एक हिस्सा है। सभी सेवा करने वालों को प्रकट करने के बाद, मेरे ज्येष्ठ पुत्रों को भी प्रकट किया जाएगा। (मेरे लिए, यह बहुत आसान है। मेरे वचनों को सुनने के बाद, वे सभी सेवा करने वाले धीरे-धीरे मेरे वचनों के न्याय और ख़तरे के अधीन पीछे हट जाएँगे, और जो शेष बचेंगे वे बस मेरे ज्येष्ठ पुत्र होंगे। यह स्वैच्छिक नहीं है और यह ऐसा कुछ नहीं है जिसे मनुष्य बदल देगा, बल्कि यह मेरा आत्मा व्यक्तिगत रूप से कार्य कर रहा है।) यह कोई दूर की घटना नहीं है, और तुम लोगों को इसे मेरे कार्य और मेरे वचनों के इस चरण के भीतर से समझने में कुछ हद तक सक्षम होना चाहिए। यह लोगों के लिए अज्ञेय है कि मैं इतना अधिक क्यों कहता हूँ और पहले से अनुमान नहीं लगाया जा सकताहै। मैं अपने ज्येष्ठ पुत्रों से सांत्वना, दया और प्रेम के स्वरों में बात करता हूँ (क्योंकि मैं सदैव इन लोगों को प्रबुद्ध करता हूँ और मैं उन्हें नहीं छोड़ूँगा, क्योंकि मैंने उन्हें पूर्वनियत किया है), जबकि मैं अपने ज्येष्ठ पुत्रों के अलावा अन्य लोगों के साथ गंभीर न्याय, धमकाने, और डराने के साथ व्यवहार करता हूँ, उन्हें सदैव भयभीत रखता हूँ ताकि उनके जोश सदा एक कार्यरत अवस्था में हों। जब स्थिति एक निश्चित सीमा तक विकसित हो जाएगी, तो वे इस अवस्था से बच निकलेंगे (जब मैं दुनिया को नष्ट कर दूँगा, तो ये लोग अथाह गड्ढे में होंगे), लेकिन वे कभी भी मेरे न्याय के हाथ से नहीं बचेंगे, और वे कभी भी इस स्थिति से अलग नहीं होंगे। तब यह उनका न्याय है; यह उनके लिए ताड़ना है। जिस दिन अन्यदेशीय लोग आएँगे, उस दिन मैं इन लोगों को एक-एक करके प्रकट करूँगा। यह मेरे कार्य में एक कदम है। क्या अब इस बात के पीछे के इरादे तुम लोगों की समझ में आ गए हैं कि क्यों पहले मैंने उन वचनों को कहा था? मेरी राय में कोई अपूर्ण चीज़ कुछ ऐसी चीज़ भी है जो पूर्ण हो चुकी है, लेकिन कोई चीज़ जो पूर्ण हो चुकी है ज़रूरी नहीं कि ऐसी चीज़ हो जिसे प्राप्त कर लिया गया है, क्योंकि मेरी अपनी बुद्धि है, और कार्य करने का मेरा अपना तरीका है, जो मनुष्यों के लिए बिल्कुल अगम्य है। जब मैं इस कदम में परिणाम प्राप्त कर लेता हूँ (जब मैं उन सभी दुष्ट लोगों को प्रकट कर देता हूँ जो मेरा विरोध करते हैं), तो मैं अगला कदम शुरू करूँगा, क्योंकि मेरी इच्छा अबाधित है और कोई भी मेरी प्रबंधन योजना को बाधित करने का साहस नहीं करता है और कोई भी चीज़ अवरोध डालने का साहस नहीं करती है—उन्हें अवश्य रास्ते से बाहर निकलना होगा! बड़े लाल अजगर के बच्चो, सुनो! मैं सिय्योन से आया और अपने ज्येष्ठ पुत्रों को पाने के लिए, तुम लोगों के पिता को अपमानित करने (यह बड़े लाल अजगर के वंशजों पर लक्षित है), अपने ज्येष्ठ पुत्रों को सहारा देने, और मेरे ज्येष्ठ पुत्रों के साथ ग़लत किए गए को सही करने के लिए दुनिया में देह बन गया। तो फिर क्रूर मत बनो; मैं अपने ज्येष्ठ पुत्रों को तुम लोगों से निबटने दूँगा। अतीत में मेरे पुत्रों को धमकाया गया और उनका दमन किया गया था, और चूँकि पिता पुत्रों के लिए शक्ति का उपयोग करता है, इसलिए मेरे पुत्र मेरे प्रेमपूर्ण आलिंगन में वापस आ जाएँगे, तथा अब और धमकाए नहीं जाएँगे और उनका दमन नहीं किया जाएगा। मैं अधार्मिक नहीं हूँ; यह मेरी धार्मिकता को दर्शाता है, और यही वास्तव में "उनसे प्रेम करना जिनसे मैं प्रेम करता हूँ और उनसे नफ़रत करना जिनसे मैं नफ़रत करता हूँ" है। यदि तुम लोग कहते हो कि मैं अधार्मिक हूँ, तो तुम लोगों को जल्दी से बाहर निकल जाना चाहिए। मेरे परिवार में बेशर्म और मुफ़्तखोर मत बनो। तुम लोगों को जल्दी से अपने घरों को वापस चले जाना चाहिए ताकि मुझे तुम लोगों को अब और न देखना पड़े। अथाह गड्ढा तुम लोगों की मंजिल है और यही वह जगह है जहाँ तुम लोग आराम करते हो। यदि तुम लोग मेरे परिवार में हो तो तुम लोगों के लिए कोई जगह नहीं होगी क्योंकि तुम लोग बोझ ढोने वाले जानवर हो, तुम लोग मेरे द्वारा उपयोग किए जाने वाले औजार हो। जब मैं तुम लोगों का उपयोग नहीं करूँगा तो मैं तुम लोगों को भस्म करने के लिए आग में झोंक दूँगा। यह मेरा प्रशासनिक आदेश है; मुझे इसे अवश्य इसी तरह से करना होगा, और केवल यही उस तरीके को दर्शाता है जिससे मैं कार्य करता हूँ और मेरी धार्मिकता और मेरे प्रताप को दर्शाता है। अधिक महत्वपूर्ण यह है कि, केवल यह तरीका ही मेरे ज्येष्ठ पुत्रों को सत्ता में मेरे साथ शासन करने दे सकता है।


अध्याय 104



मुझसे बाहर के सभी लोग, घटनाएँ और चीज़ें शून्य हो जाएँगी, जबकि मेरे भीतर के सभी लोग, घटनाएँ और चीज़ें मुझसे सब कुछ प्राप्त करेंगे और मेरे साथ महिमा, मेरे सिय्योन पर्वत, मेरे निवास में प्रवेश करेंगे, और सदैव मेरे साथ मिलजुल कर रहेंगे। मैंने शुरुआत में सभी चीज़ें बनाईं और अंत में अपना कार्य पूरा करूँगा, और मैं सदा के लिए राजा के रूप में शासन करूँगा। बीच में, मैं पूरे ब्रह्मांड की अगुआई करता हूँ और इसे नियंत्रित करता हूँ। कोई भी मेरे अधिकार को नहीं ले सकता, क्योंकि मैं एकमात्र परमेश्वर स्वयं हूँ, और मेरे पास अपने ज्येष्ठ पुत्रों को अपना अधिकार देने की सामर्थ्य भी है, ताकि मेरे ज्येष्ठ पुत्र मेरे साथ-साथ शासन कर सकें। यह अनंत काल के लिए मौजूद है और कभी भी नहीं बदला जा सकता है। यह मेरा प्रशासनिक आदेश है। (जहां भी मैं अपने प्रशासनिक आदेश की चर्चा करता हूँ, मैं उल्लेख कर रहा होता हूँ कि मेरे राज्य में क्या होता है और अनंतकाल तक क्या अस्तित्व में रहेगा और कभी भी नहीं बदला जा सकता है।) हर किसी को पूरे मन से आश्वस्त होना चाहिए, और उन लोगों में मेरी महान सामर्थ्य को देखना चाहिए। कोई भी मेरे नाम को शर्मिंदा नहीं कर सकता है—तुम सभी को अवश्य यहाँ से बाहर निकलना होगा! ऐसा नहीं है कि मैं निर्दयी हूँ, किन्तु तू अधार्मिक है। यदि तू मेरी ताड़ना को अपमानित करता है तो मैं तुझसे निपटूँगा और तुझे सदा के लिए मार दूँगा। (निस्संदेह, यह सब उन पर लक्षित है जो मेरे ज्येष्छ पुत्र नहीं हैं।) मेरे घर को ऐसे बकवास लोग नहीं चाहिए, इसलिए जल्दी कर और यहाँ से निकल जा! एक मिनट या एक सेकंड की भी देरी मत कर! तुझे वह अवश्य करना होगा जो मैं कहता हूँ, अन्यथा मैं तुझे एक वचन से नष्ट कर दूँगा। बेहतर होगा कि तू अभी भी संकोच मत कर, बेहतर होगा कि तू अभी भी धोखा मत दे। जो लोग मेरे सामने बकवास करते हैं, जो मेरे सामने झूठ बोलते हैं—जल्दी से दूर चले जाएँ! ऐसी चीज़ों के लिए मेरे पास समय नहीं है। (जब सेवा करने का समय होगा तो वे सेवा करेंगे, और जब जाने का समय होगा तो वे चले जाएँगे। मैं बुद्धि के साथ चीज़ें करता हूँ, एक मिनट या सेकंड भी इधर-उधर नहीं, जरा सा भी इधर-उधर नहीं। यह सब धार्मिक और पूरी तरह से सटीक है।) किन्तु मेरे ज्येष्ठ पुत्रों के लिए, मैं असीम रूप से सहिष्णु हूँ और सदा अंत तक प्रेम करता हूँ, जिससे तुम लोग मेरे साथ सदा के लिए अच्छे आशीषों और अनन्त जीवन का आनंद लेने में समर्थ होते हो, और इस बीच कभी भी असफलताओं या न्याय को सहन नहीं करते हो। (यह उस समय का उल्लेख करता है जब तुम लोग आशीषों का आनंद लेना शुरू करते हो।) जब मैंने दुनिया का सृजन किया था तो यह मेरे ज्येष्ठ पुत्रों के लिए अनंत आशीष और वादा है। तुम लोगों में इसमें मेरी धार्मिकता को देखना चाहिए—सदा-सदा के लिए, मैं उन लोगों से प्रेम करता हूँ जिन्हें मैंने पूर्वनियत किया है, उन लोगों से नफ़रत करता हूँ जिन्हें मैंने त्याग दिया है और निकाल दिया है।

मेरे ज्येष्ठ पुत्रों के रूप में, तुम सभी को अपने कर्तव्यों पर ध्यान देना चाहिए और अपने पदों पर डटे रहना चाहिए, मेरे सामने उठाई गई पहली उपज बनो और मेरा व्यक्तिगत निरीक्षण स्वीकार करो, ताकि तुम लोग मेरी महिमामयी छवि को जी सको और मेरी महिमा का प्रकाश तुम लोगों के चेहरे से चमक सके, ताकि तुम लोगों के मुँह से मेरे कथनों को फैलाया जा सके, ताकि तुम लोगों के द्वारा मेरे राज्य शासित हो सके, और ताकि मेरे लोग तुम लोगों के द्वारा शासित हो सकें। यहाँ मैं "पहली उपज" और "उठाई गई" जैसे शब्दों का भी उल्लेख करता हूँ। पहली उपज क्या हैं? लोगों की धारणाओं में, वे सोचते हैं कि यह उठाए गए लोगों का पहला जत्था है, या कि यह जीतने वालों का या उन लोगों का उल्लेख करता है जो ज्येष्ठ पुत्र हैं। ये सभी मेरे वचनों की भ्रांतियाँ और ग़लत समझ हैं। पहली उपज वे लोग हैं जिन्होंने मुझसे प्रकाशन प्राप्त किया है और मुझसे अधिकार प्राप्त किया है। तथाकथित "पहली उपज" मेरे कब्जे में होने, मेरे द्वारा पूर्वनियत और मेरे द्वारा चयनित होने का उल्लेख करती है। "पहली उपज" का अर्थ अनुक्रम में सबसे पहले नहीं है। "पहली उपज" मनुष्य की नज़रों की कोई भौतिक चीज़ नहीं हैं। तथाकथित "उपज" उस चीज़ को संदर्भित करती है जिससे सुगंध टपकती है (यह प्रतीकात्मक अर्थ है), अर्थात्, जो मुझे जी सकते हैं, मुझे अभिव्यक्त कर सकते हैं, और सदा मेरे साथ रह सकते हैं। जब मैं "उपज" की बात करता हूँ, तो मैं अपने सभी पुत्रों और लोगों का उल्लेख कर रहा हूँ, जबकि पहली उपज ज्येष्ठ पुत्रों का उल्लेख करती है जो मेरे साथ-साथ राजाओं के रूप में शासन करेंगे। इसलिए, "पहली उपज" को अधिकार वहन करने वालों के रूप में समझाया जाना चाहिए। यह इसका सही अर्थ है। "उठाया जाना" नीचे स्थानों से उँचे स्थानों पर ले जाया जाना नहीं है जैसा कि लोग कल्पना करते हैं। यह एक बहुत बड़ी ग़लती है। उठाया जाना मेरे द्वारा पूर्वनियत और फिर चयनित किए जाने को संदर्भित करता है। यह उन सभी पर लक्षित है जिन्हें मैंने पूर्वनियत और चयनित किया है। जिन लोगों ने ज्येष्ठ पुत्रों की, मेरे पुत्रों की, या मेरे लोगों की हैसियत प्राप्त कर ली है, वे सभी ऐसे लोग हैं जो उठाए जा चुके हैं। यह लोगों की अवधारणाओं के साथ सर्वाधिक असंगत है। जिन लोगों का भविष्य में मेरे घर में हिस्सा है वे सभी ऐसे लोग हैं जो मेरे सामने उठाए जा चुके हैं। यह पूर्णतः सत्य है, कभी भी नहीं बदलता है, और किसी के द्वारा भी अस्वीकार नहीं किया जा सकता है। यह शैतान के विरुद्ध जवाबी हमला है। जिस किसी को भी मैंने पूर्व नियत किया है वह मेरे सामने उठाया जाएगा।

"पवित्र तुरही" को कोई कैसे समझाता है? इस बारे में तुम लोगों की समझ क्या है? इसे पवित्र और पहले से ही बज चुकी है ऐसा क्यों कहा जाता है? इसे मेरे कार्य के चरणों से समझाया जाना चाहिए और मेरी कार्य विधि से समझा जाना चाहिए। मेरा न्याय सार्वजनिक रूप से उस समय घोषित किया जाता है जब मेरा स्वभाव सभी राष्ट्रों और लोगों को प्रकट किया जाता है। यही वह समय है जब पवित्र तुरही बजती है। अर्थात्, मैं प्रायः कहता हूँ कि मेरा स्वभाव पवित्र है और अपमान किए जाने योग्य नहीं है, यही कारण है कि "तुरही" का वर्णन करने के लिए "पवित्र" का उपयोग किया जाता है। इससे यह देखा जा सकता है कि "तुरही" मेरे स्वभाव का उल्लेख करती है और मेरे स्वरूप का प्रतिनिधित्व करती है। यह भी कहा जा सकता है कि मेरा न्याय हर दिन प्रगति पर है, मेरा कोप हर दिन जारी किया जा रहा है, और हर दिन मेरा अभिशाप हर उस चीज़ पर पड़ता है जो मेरे स्वभाव के अनुरूप नहीं है। तब यह कहा जा सकता है कि मेरा न्याय जिस समय शुरू होता है उस समय पवित्र तुरही बजती है, और यह एक पल के लिए भी ठहरे बिना और एक मिनट या सेकंड के लिए भी रुके बिना, हर दिन बजती है। अब से, पवित्र तुरही बड़ी आपदाओं के उतरने के साथ उत्तरोत्तर तेज आवाज में बजेगी। कहने का अर्थ है कि, मेरे धार्मिक न्याय के प्रकटन के साथ, मेरा स्वभाव अधिकाधिक स्पष्ट होता जाएगा, और मेरा स्वरूप उत्तरोत्तर मेरे ज्येष्ठ पुत्रों में मिला दिया जाएगा। यह मेरी भविष्य की कार्य विधि है: एक ओर उन लोगों को बनाए रखना और बचाना जिन्हें मैं प्रेम करता हूँ, और दूसरी ओर अपने वचनों का उपयोग करके उन सभी को प्रकट करना जिन्हें मैं नफ़रत करता हूँ। याद रखो! यह मेरे कार्य की विधि है, मेरे कार्य के कदम हैं, जो पूर्णतः सही है। सृजन के समय से ही यह मेरे द्वारा बनाई गई योजना है और किसी के द्वारा बदली नहीं जा सकती है।

मेरे वचनों के अभी भी कई हिस्से हैं जिन्हें समझना लोगों के लिए मुश्किल है, इसलिए मैंने अपनी बोलने की शैली और रहस्यों को प्रकट करने के अपने तरीकों में और सुधार किया है। दूसरे शब्दों में, मेरे बोलने की शैली, एक अलग रूप और विधि के साथ हर दिन बदल और सुधर रही है। ये मेरे कार्य के कदम हैं और किसी के द्वारा बदले नहीं जा सकते हैं। लोग केवल जो मैं कहता हूँ उसके अनुसार बोल और कार्य कर सकते हैं। यह पूर्णतः सत्य है। मैंने अपने व्यक्तित्व और अपनी देह दोनों में उपयुक्त व्यवस्थाएँ की है। मेरी मानवता के हर कार्य और कर्म के भीतर मेरी दिव्यता की बुद्धि का एक पहलू है। (चूँकि मानवजाति के पास बिल्कुल भी कोई बुद्धि नहीं है, इसलिए यह कहना कि ज्येष्ठ पुत्रों के पास मेरी बुद्धि है उस बात का उल्लेख करना है कि ज्येष्ठ पुत्रों में मेरा दिव्य स्वभाव है।) जब ज्येष्ठ पुत्र मूर्खतापूर्ण चीज़ें करते हैं, तो ऐसा इसलिए होता है क्योंकि तुम लोगों में अभी भी मानवता के तत्व हैं। इसलिए तुम लोगों को अवश्य मानवजाति की मूर्खता से छुटकारा पाना होगा और वह करना होगा जो मुझे पसंद है और वह अस्वीकार करना होगा जिससे मैं नफ़रत करता हूँ। जो कोई भी मुझसे आता है उसे अवश्य मेरे अंदर वापस आना होगा। जो कोई भी मुझसे पैदा हुआ है उसे अवश्य मेरी महिमा के अंदर वापस आना होगा। जिनसे मुझे नफ़रत है उन्हें अवश्य मुझसे एक-एक करके परित्याग करके छाँट दिया जाना चाहिए। ये मेरे कार्य के चरण हैं; यह मेरा प्रबंधन है और मेरी छह-हजार-वर्ष की सृजन की योजना है। जिन लोगों का मैं परित्याग करता हूँ, उन सभी को आज्ञापालन करना चाहिए और आज्ञाकारी तरीके से मुझे छोड़ देना चाहिए। जिन लोगों को मैं प्रेम करता हूँ उन सभी को, मेरे द्वारा उन्हें प्रदान किए गए आशीषों की वजह से, मेरी स्तुति करनी चाहिए ताकि मेरे नाम की और भी अधिक महिमा हो और गौरवशाली प्रकाश को मेरे गौरवशाली चेहरे में मिलाया जा सके, ताकि वे मेरी महिमा में मेरी बुद्धि से परिपूर्ण हो सकें, और मेरे महिमामय प्रकाश में मेरे नाम की और भी महिमा कर सकें!


अध्याय 105


मेरे वचनों के सिद्धांतों के कारण, मेरे कार्य के तरीके के कारण, लोग मुझसे इन्कार करते हैं; इतने लंबे समय से मेरे बोलने का यही उद्देश्य है (बड़े लाल ड्रैगन के सभी वंशजों के संबंध में बोला गया है)। यह मेरे कार्य का बुद्धिमान तरीका है; यह बड़े लाल अजगर का मेरा न्याय है; यह मेरी कार्यनीति है, एक भी व्यक्ति इसे पूरी तरह से नहीं समझ सकता है। हर नये मोड़ पर, अर्थात्, मेरी प्रबंधन योजना के हर परिवर्ती चरण में, कुछ लोगों को अवश्य निष्कासित किया जाना चाहिए; वे मेरे कार्य के अनुक्रम के अनुसार निष्कासित किए जाते हैं। केवल यही मेरी पूरी प्रबंधन योजना का कार्य करने का तरीका है। जब मैं एक-एक करके, उन लोगों को बाहर फेंक देता हूँ जिन्हें मैं निष्कासित करना चाहता हूँ, तब मैं अपने कार्य के अगले कदम को शुरू करता हूँ। हालाँकि, इस बार का निष्कासन अंतिम बार है (चीन में कलीसियाओं के भीतर), और यही वह समय भी है जब दुनिया के सृजन के बाद से परिवर्ती चरण में बड़ी मात्रा में लोगों को निष्कासित किया जाएगा। पूरे इतिहास में, हर बार जब लोगों को समाप्त किया गया तो बाद के कार्य हेतु सेवा प्रदान करने के लिए एक हिस्सा बच जाता है, किन्तु इस बार पहले जैसा नहीं है; यह चुस्त और साफ है, यह सबसे महत्वपूर्ण और किसी भी समय से सर्वाधिक व्यापक है। यद्यपि मेरे वचनों को पढ़ने के बाद, अधिकांश लोग अपने मन से ज़बरदस्ती संदेह निकालने का प्रयास करते हैं, किन्तु अंत में वे इसे क़ाबू नहीं कर पाते हैं, और अंततः वे अपने संघर्ष में पड़ जाते हैं। यह निर्णय करना मनुष्य पर निर्भर नहीं है, क्योंकि जिन्हें मैंने पूर्वनियत किया है वे बच कर भाग नहीं सकते हैं, और जिन्हें मैंने पूर्वनियत नहीं किया है, उन्हें मैं केवल नफ़रत ही कर सकता हूँ। जिन लोगों को मैं कृपापूर्वक देखता हूँ केवल वे ही ऐसे लोग हैं जिन्हें मैं प्रेम करता हूँ, अन्यथा, एक भी व्यक्ति स्वतंत्र रूप से मेरे राज्य को छोड़कर नहीं जा सकता है या इसमें प्रवेश नहीं कर सकता; यह मेरी लोहे की छड़ी है, और केवल यही मेरे प्रशासनिक आदेशों को पूरा करने की सामर्थ्यवान गवाही और पूर्ण अभिव्यक्ति है। यह निश्चित रूप से मात्र एक जोशपूर्ण हृदय रखने का मामला नहीं है। मैंने क्यों कहा है कि शैतान कमज़ोर है और गिर गया है? पहले इसके पास ताक़त थी, किन्तु यह मेरे हाथों में है; यदि मैं इसे लेटने के लिए कहता हूँ, तो इसे लेटना ही होगा; यदि मैं इसे मेरे लिए सेवा प्रदान करने हेतु उठने के लिए कहता हूँ, तो इसे उठ कर मेरी अच्छी तरह से सेवा करनी ही होगी। ऐसा नहीं है कि शैतान ऐसा करने को तैयार है, यह मेरी लोहे की छड़ी है जो शैतान पर शासन करती है, और केवल तभी यह मन और वचन से यक़ीन करता है। मेरे प्रशासनिक आदेश इसे नियंत्रित करते हैं, मेरे पास मेरी शक्ति है, और इसलिए यह पूरी तरह से यक़ीन करने के अलावा और कुछ नहीं कर सकता है, इसे रत्ती भर भी प्रतिरोध के बिना, मेरे पैर के चौकी के नीचे अवश्य रौंद दिया जाना चाहिए। अतीत में जब यह मेरे पुत्रों के लिए सेवा कर रहा था, तो यह चरम रूप से धृष्ट था और जानबूझकर मेरे पुत्रों को धमकाता था, जिससे मुझे शर्मिंदा करने की आशा करता था, और कहता था कि मुझमें क्षमता नहीं है। कितना अंधा है तू! मैं तुझे कुचल कर मार डालूँगा! तू फिर से क्रूर होने का साहस तो कर! तू फिर से मेरे पुत्रों के साथ उदासीन उपेक्षा वाला व्यवहार करने का साहस तो कर! लोग जितना अधिक ईमानदार होते हैं, और जितना अधिक वे मेरे वचनों को सुनते हैं और मेरी आज्ञा का पालन करते हैं, उतना ही अधिक तू उन्हें धमकाता है, और उतना ही अधिक तू उन्हें अलग करता है (इसका अर्थ है लोगों को भर्ती करना, इकट्ठा करके टोली बनाना)। अब तेरी क्रूरता के दिनों का अंत आ गया है, मैं थोड़ा-थोड़ा करके तेरा हिसाब निपटा रहा हूँ, और मैं तुझे जरा सा भी क्षमा नहीं करूँगा। अब यह तू—शैतान—नहीं हैं जिसने सत्ता ले ली है; इसके बजाय मैंने उस शक्ति को वापस ले लिया है, और तुझसे निपटने के लिए मेरे पुत्रों को बुलाने का समय आ गया है। तुझे अवश्य आज्ञापालन करना होगा, और जरा सा भी प्रतिरोध नहीं रखना होगा। चाहे तूने अतीत में मेरे सामने कितना ही अच्छा व्यवहार क्यों न किया हो, आज इससे तुझे कोई सहायता नहीं मिलेगी। यदि तू उन लोगों में से एक नहीं हैं जिन्हें मैं प्रेम करता हूँ, तो तू मुझे नहीं चाहिए। एक भी अधिक अस्वीकार्य है, यह वह संख्या होनी चाहिए जो मैंने पूर्व निर्धारित की है; उससे एक भी कम और भी बदतर है। शैतान, बाधाकारी मत बन! क्या ऐसा हो सकता है कि मैं अपने हृदय में स्पष्ट नहीं हूँ कि मैं किससे प्रेम करता हूँ और किससे नफ़रत करता हूँ? क्या मुझे तेरे द्वारा याद कराने की आवश्यकता है? क्या शैतान मेरे पुत्रों को जन्म दे सकता है? सभी बेतुके हैं! सभी अधम हैं! मैं सभी को अच्छी तरह से, पूरी तरह से त्याग दूँगा, यहाँ तक कि एक भी नहीं चाहिए, सभी को अवश्य बाहर निकलना होगा! छः-हजार-वर्षीय प्रबंधन योजना समाप्ति पर है, मेरा कार्य हो गया है, और मुझे जानवरों और नीच लोगों के इस झुंड को दूर करना ही होगा!

जो मेरे वचनों पर विश्वास करते हैं और मेरे वचनों को पूरा करते हैं, वे अवश्य ऐसे लोग होने चाहिए जिन्हें मैं प्रेम करता हूँ, मैं एक को भी नहीं त्यागूँगा, किसी एक भी जाने नहीं दिया जाएगा, इसलिए जो ज्येष्ठ पुत्र हैं उन्हें चिंता करने की आवश्यकता नहीं है। चूँकि यह मेरे द्वारा प्रदान किया जाता है, इसलिए इसे कोई भी नहीं ले जा सकता है, और मैं इसे उन लोगों को प्रदान करने के लिए बाध्य हूँ जिन्हें मैं आशीष देता हूँ। जिन्हें मैं स्वीकार करता हूँ (दुनिया के सृजन से पहले), उन्हें मैं आशीष देता हूँ (आज)। मैं इसी तरह से कार्य करता हूँ, यह मेरे प्रशासनिक आदेशों के प्रत्येक अनुच्छेद का मुख्य सिद्धांत भी है, और कोई भी इसे बदल नहीं सकता है; इसमें एक भी और वचन, न ही एक भी और वाक्य जोड़ा जा सकता है, और इससे भी अधिक इसमें से एक भी वचन को, और न ही एक भी वाक्य को मिटाया जा सकता है। अतीत में मैंने बार-बार कहा था कि मेरा व्यक्तित्व तुम लोगों को प्रकट होता है; तो फिर मेरा व्यक्तित्व क्या है, और यह कैसे प्रकट होता है? क्या यह बस उस व्यक्ति को संदर्भित करता है जो मैं हूँ? क्या इसका अर्थ बस हर वह वाक्य है जो मैं कहता हूँ? ये दोनों पहलू, जबकि अपरिहार्य हैं, केवल एक छोटा सा हिस्सा हैं, अर्थात, यह मेरे व्यक्तित्व की पूर्ण व्याख्या नहीं है। मेरे व्यक्तित्व में मेरा दैहिक आत्म, मेरे वचन, और मेरे कर्म भी शामिल हैं, किन्तु सबसे सटीक व्याख्या यह है कि मेरे ज्येष्ठ पुत्र और मैं ही मेरा व्यक्तित्व है। अर्थात्, संगठित ईसाईयों का एक समूह, जो शासन करता है और सत्ता धारण करता है, मेरा व्यक्तित्व है। इसलिए, प्रत्येक ज्येष्ठ पुत्र अपरिहार्य है, मेरे व्यक्तित्व का एक हिस्सा है, और इसलिए मैं जोर देता हूँ कि लोगों की संख्या न तो एक भी अधिक (मेरे नाम को अपमानित करना), और न ही, और भी महत्वपूर्ण रूप से, एक भी कम (मेरी पूर्ण अभिव्यक्ति होने में असमर्थ) हो सकती है, और मैं बार—बार जोर देता हूँ कि ज्येष्ठ पुत्र मुझे सबसे प्रिय हैं, मेरा खजाना हैं, मेरी छः-हजार-वर्षीय प्रबंधन योजना का निश्चित स्वरूप हैं; केवल ज्येष्ठ पुत्र ही मेरी सिद्ध और पूर्ण अभिव्यक्ति हो सकते हैं, केवल मैं स्वयं ही अपने व्यक्तित्व की पूर्ण अभिव्यक्ति हो सकता हूँ, केवल ज्येष्ठ पुत्रों के मामले में ही इसे एक सिद्ध और पूर्ण अभिव्यक्ति कहा जा सकता है। इसलिए, एक भी चीज़ को अनदेखा किए बिना, अपने ज्येष्ठ पुत्रों पर मेरी सख्त माँगें हैं, मेरे ज्येष्ठ पुत्रों के अलावा उन सभी को बार-बार काटकर मार डालो; मैंने जो कुछ भी कहा है यह उसका मूल है, मैंने जो कुछ भी कहा है यह उसका अंतिम लक्ष्य है। इसके अलावा, मैं बार-बार जोर देता हूँ कि ये वे अवश्य होने चाहिए जिन्हें मैं स्वीकार करता हूँ, जिन्हें मैंने दुनिया के निर्माण के बाद से व्यक्तिगत रूप से चुना है। तो, अब "प्रकट होना" को कैसे समझाया जाए? क्या यह आध्यात्मिक दुनिया में प्रवेश करने का समय है? अधिकांश लोग मानते हैं कि यह वह समय है जब मेरा दैहिक आत्म अभिषिक्त किया गया था, या वह समय था जब उन्होंने मुझ स्वयं को देखा था; यह सब झूठ है, यहाँ तक कि करीब भी नहीं है। अपने मूल अर्थ के अनुसार "प्रकट होना" को समझना किसी भी तरह से मुश्किल नहीं है, किन्तु इसे मेरे इरादे के अनुसार समझना ज्यादाकठिन है। इस प्रकार यह कहा जा सकता है कि: जब मैंने मानवजाति को बना रहा था, तो मैं अपनी गुणवत्ता को लोगों के इस समूह में डाल रहा था जिन्हें मैं प्रेम करता था, और लोगों का यह समूह मेरा व्यक्तित्व था। इसे एक और तरीके से कहें तो, उस समय मेरा व्यक्तित्व पहले ही प्रकट हो चुका था। ऐसा नहीं है कि इस नाम को प्राप्त करने के बाद मेरा व्यक्तित्व प्रकट हुआ था, बल्कि यह कि मेरे द्वारा लोगों के इस समूह को पूर्वनियत करने के बाद यह प्रकट हुआ था, क्योंकि उनमें मेरी गुणवत्ता है (उनकी प्रकृति नहीं बदलती है, वे अभी भी मेरे व्यक्तित्व का हिस्सा हैं)। तो मेरा व्यक्तित्व, दुनिया के निर्माण से ले कर आज के दिन तक, सदा प्रकट हुआ है। लोगों की धारणाओं में, अधिकांश का मानना है कि मेरा दैहिक आत्म ही मेरा व्यक्तित्व है, जो कि बिल्कुल भी नहीं है; यह सब लोगों के विचार, लोगों की अवधारणाएँ है। यदि केवल मेरा दैहिक आत्म ही मेरा व्यक्तित्व होता, तो यह शैतान को शर्मिंदा करने में सक्षम नहीं होता, यह मेरे नाम की महिमा करने में सक्षम नहीं होता, और वास्तव में इसका प्रतिकूल-प्रभाव हुआ होता, इस प्रकार मेरे नाम को शर्मिंदा करता, और युगों भर में मेरे नाम को शर्मिंदा करने का शैतान का चिह्न बन जाता। मैं स्वयं बुद्धिमान परमेश्वर हूँ, और मैं कभी भी ऐसी मूर्खतापूर्ण चीज़ नहीं करूँगा।

मेरे कार्य के परिणाम अवश्य होने चाहिए, इससे भी अधिक मुझे वचनों को विधियों के साथ बोलना चाहिए; मेरे सभी वचन और कथन मेरे आत्मा का अनुसरण करते हुए बोले जाते हैं, और मैं उस सब के अनुसार बोलता हूँ जो मेरा आत्मा करता है। इसलिए सभी को, मेरे वचनों के माध्यम से, मेरे आत्मा को महसूस करना चाहिए, देखना चाहिए कि यह क्या है जो मेरा आत्मा कर रहा है, देखना चाहिए कि यह वास्तव में क्या है जो मैं करना चाहता हूँ, मेरे वचनों के अनुसार मेरे कार्य करने के तरीके को देखना चाहिए, और देखना चाहिए कि मेरी समस्त प्रबंधन योजना के सिद्धांत क्या हैं। मैं ब्रह्मांड की पूरी तस्वीर को देखता हूँ: हर व्यक्ति, हर घटना, और हर जगह सभी मेरे नियंत्रण के अधीन आते हैं। ऐसा कोई भी नहीं है जो मेरी योजना का उल्लंघन करने का साहस करता हो; सभी कदम-दर-कदम उस क्रम में आगे बढ़ते हैं जो मैंने निर्देशित किया है। यह मेरी शक्ति है, यह वह जगह है जहाँ मेरी पूरी योजना को प्रबंधित करने की बुद्धि निहित है। कोई भी पूरी तरह से नहीं समझ सकता है, कोई भी स्पष्ट रूप से नहीं बोल सकता है। सब मेरे द्वारा व्यक्तिगत रूप से किया जाता है, और मेरे अकेले के द्वारा नियंत्रित किया जाता है।


अध्याय 106


जो मेरे वचनों को नहीं जानते हैं, जो मेरी सामान्य मानवता को नहीं जानते हैं, और जो मेरे दिव्यता का अनादर करते हैं, उन्हें ध्वस्त करके उनका अस्तित्व मिटा दिया जाएगा। इससे किसी को भी छूट नहीं दी जाएगी, और सभी को इस पहलू को अवश्य इसे स्वीकार करना होगा, क्योंकि यह मेरा प्रशासनिक आदेश है, और अभ्यास में लाने के लिए सबसे गंभीर आदेश है। जो लोग मेरे वचनों को नहीं जानते हैं ये वे लोग हैं जिन्होंने उन बातों को सुना तो है जो मैंने स्पष्ट रूप से बतायी हैं, फिर भी उन्हें जाना नहीं है, दूसरे शब्दों में जो आध्यात्मिक मामलों को नहीं समझते हैं (क्योंकि मैंने मनुष्यों के लिए यह अंग नहीं बनाया है, इसलिए मैं उनसे अधिक माँग नहीं करता हूँ; मैं केवल इतना ही चाहता हूँ कि वे मेरे वचनों को सुनें और फिर उनका अभ्यास करें)। वे मेरे घर के लोग नहीं हैं, उसी प्रकार के नहीं हैं जैसा मैं हूँ; वे शैतान के राज्य से संबंधित हैं। इसलिए मुझे इन लोगों में से एक भी नहीं चाहिए जिन्हें आध्यात्मिक मामले समझ में नहीं आते हैं। इससे पहले, तुम लोग सोचते थे कि मेरा व्यवहार बहुत अनुचित है; आज तुम लोगों की समझ में आ जाएगा। जानवर संभवतः परमेश्वर के साथ कैसे बातचीत कर सकते हैं? क्या वह बेतुका नहीं है? जो लोग मेरी सामान्य मानवता को नहीं जानते हैं ये वे लोग हैं जो उस चीज़ को मापने के लिए अपनी स्वयं की अवधारणाओं का उपयोग करते हैं जो मैं अपनी मानवता में करता हूँ। आज्ञाकारिता के बजाए, वे, अपने देह की आँखों से, छोटी-छोटी बातों में मेरी आलोचना करने का प्रयास करते हैं। शायद मैंने व्यर्थ में बोला है? मैंने कहा था कि मेरी सामान्य मानवता मेरे व्यक्तित्व, स्वयं पूर्ण परमेश्वर, का एक अपरिहार्य हिस्सा है और यही वह उचित तरीका है जिसमें मेरी सामान्य मानवता और पूर्ण दिव्यता एक-दूसरे के साथ मिलकर कार्य करते हैं: जब मैं ऐसी चीज़ों को अपनी सामान्य मानवता के माध्यम से करता हूँ जो मानव धारणाओं के अनुरूप नहीं होती हैं तो जो मेरा अनादर करते हैं और जो मेरे साथ संगत नहीं हैं, वे प्रकट किए जाते हैं। उसके बाद, मेरी पूर्ण दिव्यता मानवता के माध्यम से बोलती है, और इस तरह, मैं कुछ लोगों से निपटा हूँ। यदि जो मैं करता हूँ वह तेरी समझ में नहीं आता है किन्तु उसके बावजूद तू आज्ञापालन करता है, तो इस तरह के व्यक्ति की मैं निंदा नहीं करता हूँ, बल्कि मैं उसे प्रबुद्ध करता हूँ। इसी प्रकार के व्यक्ति को मैं प्रेम करता हूँ, और तेरी आज्ञाकारिता की वजह से मैं तुझे प्रबुद्ध करता हूँ। जो लोग मेरी दिव्यता का अनादर करते हैं उनमें वे लोग शामिल हैं जो मेरे वचनों को नहीं जानते हैं, जो मेरी सामान्य मानवता के साथ असंगत हैं, और वे लोग जो दिव्यता में मैं जो करता हूँ उसे अस्वीकार करते हैं (उदाहरण के लिए, मेरा नाराज होना या कलीसिया का निर्माण करना इत्यादि)। वे सभी मेरी दिव्यता का अनादर करने की अभिव्यक्तियाँ हैं। किन्तु एक बात है जिस पर मैं जोर देता हूँ और तुम लोगों में से हर एक को इस पर ध्यान देना चाहिए: जो लोग आज मैं जो व्यक्ति हूँ उस के साथ असंगत हैं, वे मेरी दिव्यता का अनादर कर रहे हैं। मैं यह क्यों कहता रहता हूँ कि मैं जो व्यक्ति हूँ वह स्वयं पूर्ण परमेश्वर है? मैं जो व्यक्ति हूँ उसका स्वभाव दिव्य स्वभाव की संपूर्णता है; मानवीय धारणाओं का उपयोग करके मुझे मत मापो। अब भी, बहुत से लोग कहते हैं कि मुझमें सामान्य मानवता है और इसलिए जिन चीज़ों को मैं करता हूँ वे ज़रूरी नहीं कि सभी सही हों। ये लोग—क्या तू बस मरने के लिए नहीं कह रहा है? जो मैं कह रहा हूँ वे उसके एक भी वचन को नहीं जानते हैं, और वे पूरी तरह से अंधे के वंशज, बड़े लाल अजगर के सपोले हैं! मैं हर एक को एक बार और कहूँगा (और उसके बाद मैं इसे फिर से नहीं कहूँगा, यदि कोई इसका फिर से उल्लंघन करता है, तो उसे निश्चित रूप से शाप दिया जाएगा): मेरे वचन, मेरी हँसी, मेरा खाना, मेरा जीवन, मेरा भाषण और व्यवहार सब मेरे—स्वयं परमेश्वर—के द्वारा किया जाता है, और इसके भीतर मानवता का नामोनिशां भी नहीं होता है, कोई नामोनिशां नहीं! बिलकुल भी नहीं! हर किसी को अपना दिमागी खेल खेलना बंद करना होगा, अपने क्षुद्र हिसाब को रोकना होगा। जितना अधिक तू इसे जारी रखेगा उतना अधिक तू बर्बाद हो जाएगा। मेरी सलाह को ध्यान से सुन!

मैं सदा हर किसी के हृदय के अंतर्तम को टटोलता हूँ, उसके हर वचन और कृत्य को टटोलता हूँ, और मैं उन लोगों को, एक-एक करके, स्पष्ट रूप से देखता हूँ जिन्हें मैं पसंद करता हूँ और जिन्हें मैं नापसंद करता हूँ। यह कुछ ऐसा है जिसकी लोग कल्पना नहीं कर सकते हैं, और इससे भी अधिक, कुछ ऐसा जिसे लोग पूरा नहीं कर सकते हैं। मैंने बहुत कुछ कहा है और मैंने बहुत सी चीजें की हैं; कौन उस बारे में स्पष्ट रूप से बोलने में समर्थ होगा कि मेरे भाषण के पीछे और मेरे कार्य के पीछे मेरे क्या उद्देश्य हैं? कोई भी उन पर स्पष्ट रूप से बात नहीं कर सकता है। इसके बाद, मैं और अधिक बात करूँगा; एक ओर यह उन सभी लोगों को हटा देगा जिन्हें मैं नापसंद करता हूँ, और दूसरी ओर, यह तुम लोगों को इस संबंध में थोड़ा और अधिक पीड़ित करेगा, ताकि तुम लोग एक बार फिर मरे हुओं से पुनर्जीवन का अनुभव कर सको किन्तु अधिक गंभीरता से। इसे लोगों द्वारा निर्धारित नहीं किया जा सकता है, और कोई भी इससे स्वयं को नहीं बचा सकता है। यहाँ तक कि यदि तुम लोग अभी इस बारे में जानते भी हो, तब भी समय आने पर तुम लोग इस पीड़ा से नहीं बच पाओगे, क्योंकि मैं इसी तरह मैं कार्य करता हूँ। अपने लक्ष्य तक पहुँचने, और मेरी इच्छा को तुम लोगों के ऊपर पूरा होने देने के लिए, मुझे अवश्य इसी तरह कार्य करना होगा। यही कारण है कि इसे "वह अंतिम पीड़ा जिससे तुम लोगों को अवश्य गुज़रना चाहिए" कहा जाता है। इसके बाद तुम लोगों की देह फिर कभी भी पीड़ित नहीं होगी, क्योंकि बड़े लाल अजगर को मेरे द्वारा पूर्णतः नष्ट कर दिया गया होगा, और वह फिर से उपद्रव करने का साहस नहीं करेगा। शरीर में प्रवेश करने से पहले यह अंतिम कदम है; यह एक परिवर्ती चरण है। किन्तु डरो मत, मैं तुम लोगों की हर संकट में पूरी तरह से अगुआई करूँगा। विश्वास करो कि मैं स्वयं ही धार्मिक परमेश्वर हूँ। मैंने जो कहा है वह निश्चित रूप से पूरा होगा। मैं स्वयं भरोसेमंद परमेश्वर हूँ। सभी देश, सभी भूमियाँ, और सभी संप्रदाय मेरे पास लौट रहे हैं और मेरे सिंहासन के पास इकट्ठा हो रहे हैं। यह मेरी महान सामर्थ्य है, और मैं विद्रोह के प्रत्येक बच्चे का न्याय करूँगा, उसे बिना किसी अपवाद के आग और गंध की झील में डाल दूँगा, सभी को पीछे हटना होगा। यह मेरी प्रबंधन योजना का अंतिम चरण है, और जब यह पूरा हो जाएगा, तो मैं विश्राम में प्रवेश करूँगा, क्योंकि सब कुछ किया जा चुका होगा, और मेरी प्रबंधन योजना समाप्त हो गई होगी।

क्योंकि मेरे कार्य की गति बढ़ गई है (यद्यपि मेरा हृदय चिंतित नहीं है), इसलिए मैं हर दिन तुम लोगों के लिए वचनों को प्रकट करता हूँ, मैं हर दिन तुम लोगों के लिए उन रहस्यों का खुलासा करता हूँ जो मैं रखता हूँ, इसलिए तुम लोग मेरे पदचिह्नों का ध्यानपूर्वक अनुसरण कर सकते हो। (यह मेरी बुद्धि है, लोगों को सिद्ध बनाने के लिए अपने वचनों का उपयोग करना, लेकिन लोगों को मार भी गिराना। सभी मेरे वचनों को पढ़ते हैं, और मेरे वचनों में मेरी इच्छा के अनुसार कार्य करने में सक्षम हैं। जो नकारात्मक हैं वे नकारात्मक होंगे, जो प्रकट किए जाने हैं वे अपने असली रंग दिखाएँगे, अवज्ञाकारी अनादर करेंगे, और जो मुझसे निष्ठापूर्वक प्रेम करते हैं वे और भी अधिक निष्ठावान हो जाएँगे। इस प्रकार, सभी मेरे पदचिह्नों का अनुसरण कर सकते हैं। मैंने जिन विभिन्न स्थितियों का वर्णन किया है, ये सभी इस बात के तरीके हैं कि मैं कैसे कार्य करता हूँ और लक्ष्य हैं जो मैं प्राप्त करना चाहता हूँ)। अतीत में मैं कह चुका हूँ कि: मैं जैसे भी तुम लोगों की अगुआई करता हूँ, तुम लोगों को उसी तरह आगे बढ़ना चाहिए; जो कुछ भी मैं तुम लोगों से कहता हूँ, तुम लोगों को सुनना चाहिए। इससे मेरा क्या अर्थ था? क्या तुम लोग जानते हो? मेरे वचन का लक्ष्य और महत्व क्या है? क्या तुम लोग समझते हो? कितने लोग इसे पूरी तरह स्पष्ट रूप से कह सकते हैं? जब मैं कहता हूँ कि "मैं जैसे भी तुम लोगों की अगुआई करता हूँ, तुम लोगों को उसी तरह आगे बढ़ना चाहिए," मैं केवल उस मार्गदर्शन का उल्लेख नहीं कर रहा हूँ जो मैं उस व्यक्ति के तौर पर प्रदान करता हूँ जो मैं हूँ, , बल्कि इसके अलावा यह मैं वचनों का भी उल्लेख कर रहा हूँ जो मैं बोलता हूँ और उस मार्ग का जो मैं लेता हूँ, उसका भी उल्लेख करता है। आज, यह वचन वास्तव में पूरा हो गया है। जैसे ही मैंने अपने वचनों को बोला है, मेरी उपस्थिति के प्रकाश के समक्ष सभी प्रकार के दुष्टात्माओं के चेहरे उजागर हो गए हैं, ताकि तुम लोग उन सभी को स्पष्ट रूप से देख सको। मेरा यह वचन न केवल शैतान के लिए घोषणा है, बल्कि यह तुम सभी लोगों को सौंपना है। तुम में से अधिकांश इस वचन को अनदेखा करते हैं, मानते हैं कि यह तुम लोगों को सौंपा गया है, किन्तु नहीं समझते हो कि यह न्याय का एक वचन है, ऐसा वचन जो अधिकार रखता है। मेरे वचनों का उद्देश्य मेरे लिए उचित सेवा करने और पूरी तरह से मेरा आज्ञापालन करने का शैतान को आदेश देना है। अतीत में मैंने जिन रहस्यों को प्रकट किया है उनमें अभी भी बहुत से ऐसे हैं जो तुम लोगों की समझ में नहीं आएँगे, इसलिए भविष्य में मैं तुम लोगों के लिए और अधिक प्रकट करूँगा, ताकि तुम लोगों को अधिक स्पष्ट और पूर्ण समझ प्राप्त हो सके।

जब तबाहियाँ आती हैं, तो लोग डर जाते हैं। सभी लोग दुःख के साथ चीख़ते हैं और अतीत में किए गए अपने बुरे कामों से नफ़रत करते हैं, किन्तु तब तक यह बहुत देर हो चुकी होती है क्योंकि यह कोप का युग है। अब लोगों को बचाने और अनुग्रह प्रदान करने का काल नहीं है, बल्कि सभी सेवा कर्मियों को हटाने का समय है और मेरे पुत्रों को मेरे लिए शासन करने देने का समय है। यह अतीत से वास्तव में भिन्न है, और यह दुनिया के सृजन के बाद से अभूतपूर्व है। क्योंकि मैंने एक बार दुनिया बनाई है, इसलिए मैं एक बार दुनिया को नष्ट करूँगा, और जो मैंने पूर्वनियत किया है उसे किसी के द्वारा बदला नहीं जा सकता है। दो शब्दावलियाँ "सामूहिक ईसाई मनुष्य" और "सामूहिक सार्वभौमिक नवीन मनुष्य" का पहले अक्सर उल्लेख किया गया था। उन्हें कैसे समझाया जाना चाहिए? क्या सामूहिक ईसाई मनुष्य ज्येष्ठ पुत्रों को संदर्भित करते हैं? क्या सामूहिक सार्वभौमिक नवीन मनुष्य भी ज्येष्ठ पुत्रों को संदर्भित करते हैं? नहीं, लोगों ने इसकी सही ढंग से व्याख्या नहीं की है। क्योंकि मानव अवधारणाएँ केवल इस अंश तक ही चीज़ों को समझ सकती हैं, इसलिए मैं तुम लोगों को यहीं और अभी यह स्पष्ट कर दूँगा। सामूहिक ईसाई मनुष्य और सामूहिक सार्वभौमिक नवीन मनुष्य एक ही नहीं हैं, बल्कि इनके अलग-अलग अर्थ हैं। यद्यपि इन दो पदों शब्दावली बहुत समान है, और वे एक ही चीज़ जैसी प्रतीत हो सकती हैं, किन्तु वास्तविक स्थिति पूरी तरह से विपरीत है। सामूहिक ईसाई पुरुष वास्तव में किसे संदर्भित करते हैं? या वे क्या संदर्भित करते हैं? ईसाई पुरुषों की बात करते समय, हर कोई सर्वसम्मति से मेरे बारे में सोचेगा। ऐसा करके वे बिल्कुल भी ग़लत नहीं हैं। इसके अलावा, मानवीय धारणाओं में, "मनुष्य" शब्द निश्चित रूप से मानवों को संदर्भित करेगा, और एक भी व्यक्ति इसे किसी और चीज़ से संबद्ध नहीं करेगा। "सामूहिक" शब्द की बात करते समय, लोग सोचेंगे कि यह कई लोगों का एक जनसमूह है और वे लगभग एक इकाई हैं, इसलिए इसे सामूहिक कहा जाता है। यहाँ यह देखा जा सकता है कि मानव मन बहुत सरल हैं, और वे मेरा अर्थ बिल्कुल नहीं समझ सकते हैं। अब, मैं आधिकारिक रूप से इस बारे में संगति शुरू करूँगा कि सामूहिक ईसाई पुरुष क्या हैं (किन्तु हर एक को अपनी धारणाओं को अवश्य एक ओर रखना होगा, अन्यथा कोई भी नहीं समझ पाएगा, और भले ही मैं इस शब्द को समझा दूँ, तब भी लोग इस पर विश्वास नहीं करेंगे, और न ही इसे समझेंगे): जैसे ही मेरे वचन बोले जाएँगे, मेरे सभी ज्येष्ठ पुत्र मेरी इच्छा के अनुरूप कार्य करने, और मेरी इच्छा को व्यक्त करने में सक्षम हो जाएँगे, इसलिए वे मन और वचन से एक हैं। जब वे सभी राष्ट्रों और सभी लोगों का न्याय कर रहे होते हैं, तो वे मेरी धार्मिकता को पूरा करने और मेरे प्रशासनिक आदेशों को कार्यान्वित करने में सक्षम होंगे; वे मेरी अभिव्यक्ति हैं, और वे मेरा प्रकटीकरण हैं। इसलिए, यह कहा जा सकता है कि सामूहिक ईसाई मनुष्य मेरे प्रशासनिक नियमों को कार्यान्वित करने वाले ज्येष्ठ पुत्रों के तथ्य हैं, वे ज्येष्ठ पुत्रों के हाथों में अधिकार हैं; और यह सब मसीह से संबंधित है, इसलिए इस शब्दावली ईसाई मनुष्य का उपयोग किया गया है। इसके अलावा, सभी ज्येष्ठ पुत्र मेरी इच्छा के अनुसार कार्य कर सकते हैं, इसलिए मैं सामूहिक शब्द का उपयोग करता हूँ। सामूहिक सार्वभौमिक नवीन मनुष्यों का अर्थ है मेरे नाम में सभी लोग, दूसरे शब्दों में, मेरे ज्येष्ठ पुत्र, मेरे पुत्र और मेरे लोग। "नवीन" मेरे नाम के संदर्भ में है। क्योंकि वे मेरे नाम में हैं (मेरा नाम सब कुछ वहन करता है, और यह सदा नया है और कभी पुराना नहीं होता है, यह मनुष्य द्वारा अपरिवर्तनीय है), और वे भविष्य में सदा जीवित रहेंगे, इसलिए वे सार्वभौमिक नवीन पुरुष हैं। यहाँ "सामूहिक" लोगों की संख्या के संबंध में है, और यह पूर्ववर्ती मामले के समान नहीं है। जब मेरा वचन बोला जाता है, तो सभी को इसमें विश्वास करना चाहिए। संदेह मत कर। अपनी मानवीय धारणाओं और अपने मानवीय विचारों को हटा दे। रहस्यों को प्रकट करने की मेरी वर्तमान प्रक्रिया वास्तव में मानव धारणाओं और विचारों को हटाने की प्रक्रिया है (क्योंकि लोग मुझे मापने के लिए और जो मैं कहता हूँ उसे मापने के लिए अपनी अवधारणाओं का उपयोग करते हैं, इसलिए मैं मानवीय धारणाओं को हटाने और मानवीय विचारों को हटाने के लिए अपने स्वयं के प्रकट किए गए रहस्यों का उपयोग करता हूँ)। यह कार्य शीघ्र ही पूरा हो जाएगा। जब मेरे रहस्य एक निश्चित स्थिति तक प्रकट हो जाते हैं, तो लोगों के पास मेरे वचनों के लिए लगभग कोई विचार प्रक्रिया नहीं होगी और वे मुझे मापने के लिए अपनी मानवीय धारणाओं का उपयोग करना बंद कर देंगे। वे हर दिन जो सोचते हैं, मैं वह प्रकट कर दूँगा, और मैं जवाबी हमला करूँगा। एक निश्चित स्थिति में, लोग अब और नहीं सोचेंगे, उनके सिर बिना किसी विचार के खाली हो जाएँगे, और वे पूरी तरह से मेरे वचनों का पालन करेंगे, और यह तब होगा जब तुम लोग आध्यात्मिक क्षेत्र में प्रवेश करोगे। इससे पहले कि मैं तुम लोगों को आध्यात्मिक क्षेत्र में प्रवेश करने की अनुमति दूँ, यह मेरे कार्य में एक कदम है। इससे पहले कि तुम लोग पवित्र और निर्दोष बनाए जा सको और आध्यात्मिक क्षेत्र में प्रवेश कर सको, तुम्हें अवश्य मानवीय अवधारणाओं को हटाना होगा, और यही "मैं एक पवित्र आध्यात्मिक शरीर हूँ" का मूल अर्थ है। किन्तु तुम लोगों को मेरे कदमों के अनुसार कार्य करना होगा, और इससे पहले कि तुम लोग समझ सको, मेरा समय आ जाएगा।

जब मेरे वचन कठोरता के एक निश्चित अंश तक पहुँच जाते हैं, तो अधिकांश लोग उनकी वजह से पीछे हट जाते हैं—और ठीक इसी समय मेरे ज्येष्ठ पुत्रों को प्रकट किया जाता है। मैंने कहा है कि मैं एक भी अँगुली नहीं उठाऊँगा, बल्कि सभी चीज़ों को प्राप्त करने के लिए केवल अपने वचनों का उपयोग करूँगा। मैं उन सभी को नष्ट करने के लिए अपने वचनों का उपयोग करता हूँ जिनसे मैं नफ़रत करता हूँ, और मैं अपने ज्येष्ठ पुत्रों को सिद्ध बनाने के लिए भी अपने वचनों का उपयोग करता हूँ। (जब मेरे वचन बोले जाएँगे, तो सात गरजनें सुनाई देंगी, और उस पल में मेरे ज्येष्ठ पुत्र और मैं रूप बदलेंगे और आध्यात्मिक क्षेत्र में प्रवेश करेंगे)। जब मैंने कहा कि मेरा आत्मा व्यक्तिगत रूप से कार्य करता है, तो मेरा मतलब था कि मेरे वचन सब प्राप्त कर लेते हैं, और इस के माध्यम से कोई देख सकता है कि मैं सर्वशक्तिमान हूँ। इसलिए, कोई भी मेरे प्रत्येक वाक्य के लक्ष्य और उद्देश्य को और भी अधिक स्पष्टता के साथ देख सकता है। मैंने पहले कहा है, कि मैं अपनी मानवता के भीतर जो कुछ भी कहता हूँ वह मेरी अभिव्यक्ति का एक पहलू है। इसलिए, जो मैं अपनी सामान्य मानवता के भीतर कहता हूँ उसके बारे में जो लोग निश्चित नहीं हो सकते हैं और उसमें वास्तव में विश्वास नहीं करते हैं वे अवश्य हटा दिए जाने चाहिए! मैंने बार-बार जोर दिया है कि मेरी सामान्य मानवता मेरी पूर्ण दिव्यता का एक अपरिहार्य पहलू है, फिर भी बहुत से लोग मेरी मानवता को अनदेखा करते हुए अभी भी मेरी पूर्ण दिव्यता पर ध्यान केंद्रित करते हैं। तू अंधा है! तू कहता है कि मैं तेरी अवधारणाओं के अनुरूप नहीं हूँ, कि जो मनुष्य मैं हूँ वह परमेश्वर के तेरे अनुरूप नहीं है। क्या ये लोग मेरे राज्य में रह सकते हैं? मैं तुझे अपने पैरों के नीचे कुचल दूँगा! तू मेरे विरुद्ध विद्रोह करने का साहस तो कर! मैं तुझे ऐसी उच्छृंखलता के साथ जारी रखने की चुनौती देता हूँ! मेरी मुस्कुराहट उन धारणाओं को पूरा नहीं करती हैं जो तू रखता है, मेरा भाषण तेरे कानों के लिए सुखद नहीं है, और मेरे कार्य तेरे लिए फायदेमंद नहीं हैं, है ना? ये सभी चीज़ें तेरी पसंद की होनी चाहिए—क्या परमेश्वर ऐसा है? और ये लोग मेरे घर में रहना चाहते हैं, और मेरे राज्य में आशीषों को प्राप्त करना चाहते हैं? क्या तू दिवास्वप्न नहीं देख रहा है? ऐसी अद्भुत बात कैसे हो सकती है! तू मेरी अवज्ञा करना चाहता है, फिर भी मुझसे आशीषें प्राप्त करना चाहता है। मैं तुझसे कहता हूँ: किसी भी तरीके से ऐसा नहीं होगा! जो लोग मेरे राज्य में प्रवेश करते हैं और आशीषें प्राप्त करते हैं, ये अवश्य वे लोग होने चाहिए जिन्हें मैं प्यार करता हूँ, जैसा कि मैंने कई बार कहा है। मैं इन वचनों पर जोर क्यों देता हूँ? मैं जानता और समझता हूँ कि हर कोई अपने हृदय में क्या सोच रहा है, मुझे उनके सभी विचारों को इंगित करने की आवश्यकता नहीं है। उनके सच्चे रूपों को न्याय के मेरे वचनों के माध्यम से प्रकट किया जाएगा और सभी न्याय के मेरे आसन के सामने दुःख से रोएँगे। यह एक स्पष्ट तथ्य है जिसे कोई नहीं बदल सकता है! अंत में, मैं उन्हें एक-एक करके अथाह गड्ढे में प्रवेश करवाऊँगा। दुष्ट शैतान के बारे में मेरे न्याय का यह अंतिम प्रभाव है। मुझे प्रत्येक व्यक्ति का उपचार करने के लिए न्याय और प्रशासनिक आदेशों का उपयोग अवश्य करना होगा, और यह ताड़ना का मेरा तरीका है। क्या तुम लोगों के पास इसका सच्चा परिज्ञान है? मुझे शैतान को कोई कारण बताने की आवश्यकता नहीं है, मैं पीटने के लिए अपनी लोहे की छड़ी का तब तक उपयोग करता हूँ जब तक कि यह लगभग मरने की स्थिति तक न पहुँच गया हो और बार-बार दया की भीख न माँग रहा हो। इसलिए जब लोग न्याय के मेरे वचनों को पढ़ते हैं, तो वे इसे थोड़ा सा भी नहीं समझ सकते हैं, लेकिन मेरे परिप्रेक्ष्य से, हर पंक्ति और हर वाक्य मेरे प्रशासनिक आदेशों का एक कार्यान्वयन है। यह एक स्पष्ट तथ्य है।

आज से मैं न्याय ला रहा हूँ, इसमें न्याय का आसन शामिल है। इससे पहले तुम लोगों ने बार-बार कहा है कि तुम लोग मसीह के आसन के समक्ष न्याय प्राप्त करोगे। तुम लोगों को न्याय के बारे में समझ है, लेकिन तुम लोग न्याय के आसन की कल्पना नहीं कर सकते हो। शायद कुछ लोग सोचते हों कि न्याय का आसन एक भौतिक वस्तु है, वे इसकी एक बड़ी मेज के रूप में कल्पना कर सकते हैं, या शायद वे इसकी धर्मनिरपेक्ष दुनिया में न्याय की कुर्सी के रूप में कल्पना कर सकते हैं। निस्संदेह, इस बार मेरी व्याख्या में, तुम लोगों ने जो कहा है मैं उससे इन्कार नहीं करूँगा, बल्कि मेरे लिए, लोगों की कल्पनाओं की चीज़ों के अभी भी प्रतीकात्मक अर्थ हैं। इसलिए लोगों की कल्पनाओं और मेरे मूल अर्थ के बीच की खाई अभी भी स्वर्ग और पृथ्वी के बीच की दूरी जैसी व्यापक है। लोगों की धारणाओं में, न्याय के आसन के सामने, दुःख में रोते हुए और दया के लिए भीख माँगते हुए बहुत से लोग दंडवत पड़े हैं। यह पहले से ही मानव कल्पना का शिखर है और कोई भी इससे ज्यादा किसी चीज़ की कल्पना नहीं कर सकता है। तब न्याय का आसन क्या है? इससे पहले कि मैं रहस्यों को प्रकट करूँ, तुम लोगों को अवश्य उस सभी से इन्कार करना होगा जो तुम लोगों ने पहले से सोचा हुआ है और केवल तभी मेरे लक्ष्य तक पहुँचा जा सकता है। यही एकमात्र तरीका है जिससे इस क्षेत्र में तुम लोगों की धारणाओं और विचारों को दूर किया जा सकता है। जब मैं बोलता हूँ तो तुम लोगों को अवश्य हर समय ध्यान देना चाहिए। तुम लोगों को लापरवाह बिल्कुल नहीं होना चाहिए। मेरा न्याय का आसन दुनिया के सृजन के समय से ही स्थापित किया गया है। बीते युगों और पीढ़ियों में, मेरे न्याय के आसन के समक्ष कई लोग मर गए हैं, और कई लोग इसके सामने जी उठे हैं, जीवन की ओर लौट गए हैं। यह भी कहा जा सकता है कि शुरुआत से अंत तक मेरा न्याय कभी नहीं रुकता है, और इसलिए मेरा न्याय का आसन सदैव विद्यमान रहता है। जब न्याय के आसन का उल्लेख किया जाता है, तो सभी मनुष्यों में भय का अंश आ जाता है। निस्संदेह, मैंने ऊपर जो कहा है उससे, तुम लोग बिल्कुल भी नहीं जानते हो कि न्याय का आसन क्या है। न्याय का आसन और न्याय एक साथ होते है, लेकिन दो अलग-अलग पदार्थ हैं। (यह पदार्थ कोई भौतिक वस्तु नहीं है, बल्कि वचनों को संदर्भित करता है। मनुष्य इसे बिल्कुल भी नहीं देख सकते हैं)। न्याय मेरे वचनों को संदर्भित करता है। (भले ही वे तीखे या नरम हों, वे सभी मेरे न्याय में शामिल हैं। इस प्रकार, जो कुछ भी मैं अपने मुँह से बोलता हूँ वह न्याय है।) इससे पहले, लोगों ने मेरे वचनों को कई अलग-अलग प्रकारों में विभाजित किया था, जिसमें न्याय के वचन, सौम्य वचन और जीवन देने वाले वचन शामिल थे। आज, मैं तुम लोगों के लिए स्पष्ट कर दूँगा कि न्याय और मेरे वचन एक-दूसरे से जुड़े हुए हैं। दूसरे शब्दों में, न्याय मेरा वचन है, और मेरे वचन न्याय हैं। तुम लोगों को उन्हें अलग-अलग बिल्कुल नहीं कहना चाहिए। लोगों की कल्पनाओं में, वे सोचते हैं कि तीखे वचन न्याय हैं, लेकिन लोगों को केवल आंशिक समझ ही है। जो कुछ भी मैं कहता हूँ वह न्याय है। अतीत में कही गई न्याय की शुरुआत मेरे आत्मा के आधिकारिक रूप से हर जगह कार्य करना शुरू करने और मेरे प्रशासनिक आदेशों को कार्यान्वित करने को संदर्भित करती है। इस वाक्य में, "न्याय" यथार्थ वास्तविकता को संदर्भित करता है। अब मैं न्याय के आसन की व्याख्या करूँगा: मैं क्यों कहता हूँ कि न्याय का आसन अनंत काल से अनंत काल तक विद्यमान रहता है और मेरे न्याय के साथ चलता है? क्या न्याय की मेरी व्याख्या से यह तुम लोगों की समझ में आता है? न्याय का आसन मनुष्य को संदर्भित करता है जो मैं हूँ। अनंत काल से अनंत काल तक, मैं सदैव आवाज़ दे रहा और बोल रहा हूँ। मैं सदैव रहता हूँ, इसलिए मेरा न्याय का आसन और मेरा न्याय सदैव एक साथ होंगे। यह अब स्पष्ट हो जाना चाहिए! लोग मुझे अपनी कल्पनाओं में एक वस्तु के रूप में देखते हैं, लेकिन इस संबंध में मैं तुम लोगों को दोष नहीं देता हूँ और मैं तुम लोगों की निंदा नहीं करता हूँ। मैं केवल इतना ही चाहता हूँ कि तुम लोगों के पास एक आज्ञाकारी हृदय हो और मेरे प्रकाशन को स्वीकार करो, और इससे जानो कि मैं स्वयं ही सर्वव्यापी परमेश्वर हूँ।

मेरे वचन पूरी तरह से लोगों की समझ से बाहर हैं, उनके लिए मेरे पदचिह्नों को ढूँढना असंभव है, और मेरी इच्छा को समझना उनके लिए असंभव है। इसलिए, आज तुम लोग जिस अवस्था में हो (मेरे प्रकाशन को प्राप्त करने में सक्षम होना, इसके भीतर से मेरी इच्छा को समझना, और इसके माध्यम से मेरे पदचिह्नों का अनुसरण करना) वह पूरी तरह से मेरे अद्भुत कार्यों, मेरे अनुग्रह और मेरी करुणा का परिणाम है। एक दिन, मैं तुम लोगों को अपनी बुद्धि को भी देखने दूँगा, देखने दूँगा कि मैंने अपने हाथों से क्या किया है, और मेरे कार्य के चमत्कार को देखने दूँगा। तब, तुम लोगों की नज़रों के सामने मेरी पूरी प्रबंधन योजना की रूपरेखा पूरी तरह से प्रकट हो जाएगी। ब्रह्मांड की दुनिया में और हर दिन, मेरे अद्भुत कार्यों की अभिव्यक्तियाँ होती रहती हैं, और सभी सेवा प्रदान कर रहे होते हैं ताकि मेरी प्रबंधन योजना पूरी की जा सके। जब यह पूरी तरह से प्रकट हो जाएगा, तो तुम लोग देखोगे कि सेवा प्रदान करने के लिए मैंने किस तरह के लोगों की व्यवस्था की है, मेरी इच्छा को पूरा करने के लिए मैंने किस तरह के लोगों की व्यवस्था की है, मैंने शैतान का शोषण करके क्या प्राप्त किया है, मैंने स्वयं क्या सम्पन्न किया है, किस तरह के लोग रो रहे हैं, किस तरह के लोग अपने दाँत पीस रहे हैं, किस प्रकार के लोग विनाश की पीड़ा को भुगतेंगे, और किस प्रकार के लोग तबाही को भुगतेंगे। "विनाश" से, मैं उन लोगों का उल्लेख कर रहा हूँ जिन्हें मैं आग और गंधक की झील में डाल दिया जाएगा और पूरी तरह से जला दिया जाएगा; "तबाही" से मेरा अर्थ उन लोगों से है जिन्हें अनन्त काल तक दिन काटने के लिए अथाह गड्ढे में डाल दिया जाएगा। इसलिए विनाश और तबाही को एक ही चीज़ समझने की ग़लती मत करो। इसके विपरीत, ये दोनों बहुत भिन्न हैं। सेवा करने वाले जो आज मेरे नाम को छोड़ देते हैं वे तबाही भुगतेंगे, और जो मेरे नाम के नहीं हैं वे विनाश की ओर जाएँगे। यही कारण है कि मैं कहता हूँ कि जो लोग तबाही भुगतेंगे वे मेरे न्याय के बाद मेरी अनन्त स्तुति करेंगे, किन्तु वे लोग मेरी ताड़ना से कभी भी छुटकारा नहीं पाएँगे, वे सदैव मेरे नियम को स्वीकार करेंगे। यही कारण है कि मैं कहता हूँ कि अथाह गड्ढा ही वह हाथ है जिसका उपयोग मैं लोगों को ताड़ना देने के लिए करता हूँ। मैं यह भी कहता हूँ कि सब मेरे हाथों में है। भले ही मैने कहा है कि "अथाह गड्ढा" शैतान के प्रभाव को संदर्भित करता है, यह मेरे हाथों में भी है जिसे मैं लोगों को ताड़ना देने के लिए उपयोग करता हूँ। तो, जब मैं कहता हूँ कि सब मेरे हाथों में है, तो कोई विरोधाभास नहीं है। मेरे वचन गैर-जिम्मेदार नहीं हैं। वे उचित और सुसंगत हैं। वे बनावटी या उटपटांग नहीं हैं, और हर किसी को मेरे वचनों पर विश्वास करना चाहिए। भविष्य में, तुम लोग इसकी वजह से भुगतोगे। मेरे वचनों की वजह से, बहुत से लोग निरुत्साही या मायूस हो जाते हैं, या निराश हो जाते हैं, या चीखते, या रोते हैं। सभी प्रकार की प्रतिक्रियाएँ होंगी। एक दिन, जब वे सभी लोग पीछे हट जाएँगे जिनसे मुझे नफ़रत है, तो मेरा कार्य पूरा हो जाएगा। भविष्य में, ज्येष्ठ पुत्रों की वजह से बहुत से लोगों का पतन हो जाएगा, और अंत में वे कदम दर कदम छोड़ कर चले जाएँगे। दूसरे शब्दों में, मेरा घर धीरे-धीरे पवित्र हो जाएगा, और सभी प्रकार की दुष्टात्माएँ धीरे-धीरे मेरी ओर से, चुपचाप, विनम्रतापूर्वक और शिकायत के एक शब्द के बिना वापस चली जाएँगी। उसके बाद, मेरे सभी ज्येष्ठ पुत्रों को प्रकट किया जाएगा, और मैं अपने कार्य के अगले चरण को शुरू करूँगा। तभी केवल ज्येष्ठ पुत्र मेरे साथ राजा होंगे और पूरे ब्रह्मांड पर शासन करेंगे। ये मेरे कार्य के चरण हैं, और वे मेरी प्रबंधन योजना का एक महत्वपूर्ण हिस्सा हैं। इसे अनदेखा मत करो, अन्यथा तुम लोग ग़लती कर रहे होगे।

जब मेरे वचन तुम लोगों के लिए प्रकट किए जाते हैं यही वह समय है जब मैं अपना कार्य शुरू करता हूँ। मेरे वचनों में से कोई एक भी अपूर्ण नहीं रहेगा। मेरे लिए, एक दिन एक हजार वर्ष की तरह हैं, और एक हजार वर्ष एक दिन की तरह है। तुम लोग इसे कैसे देखते हो? तुम लोगों की समय की धारणा मुझसे बहुत भिन्न है, क्योंकि मैं ब्रह्मांड की दुनिया को नियंत्रित करता हूँ, और मैं सभी चीज़ों को पूरा करता हूँ। मेरा कार्य दिन-प्रतिदिन, कदम-दर-कदम, और चरण दर चरण किया जाता है, और इसके अलावा मेरे कार्य की गति एक सेकंड के लिए भी नहीं रुकती है, यह हर पल जारी रहता है। दुनिया के निर्माण के समय से ही, मेरे वचनों में बाधा नहीं आई है। मैंने बोलना जारी रखा है और आज भी बोलता रहता हूँ, और यह भविष्य में अपरिवर्तित रहेगा। हालाँकि, मेरा समय सावधानी से व्यवस्थित और संगठित है, और बहुत यथाक्रम है। मैं वह करूँगा जो और जब करने की मुझे आवश्यकता होगी (मेरे साथ, सब कुछ स्वतंत्र होगा, सभी मुक्त होंगे), और मैं अपने कार्य के चरणों के संबंध है जरा सा भी बाधित नहीं हूँ। मैं अपने घर में सभी को व्यवस्थित कर सकता हूँ, मैं दुनिया में हर एक को व्यवस्थित कर सकता हूँ, लेकिन मैं बिल्कुल भी व्यस्त नहीं हूँ, क्योंकि मेरा आत्मा कार्य कर रहा है, मेरा आत्मा हर स्थान में भरा हुआ है, क्योंकि मैं स्वयं अद्वितीय परमेश्वर हूँ और पूरा ब्रह्मांड का जगत मेरे हाथों में है। इस प्रकार, कोई भी यह देख सकता है कि मैं सर्वशक्तिमान हूँ, मैं बुद्धिमान हूँ और मेरी महिमा ब्रह्मांड के हर कोने में भरी हुई है।

मेरे भीतर, सभी विश्राम पा सकते हैं और सभी मुक्त हो सकते हैं। जो मुझसे बाहर हैं वे स्वतंत्रता और खुशी नहीं प्राप्त कर सकते हैं क्योंकि मेरा आत्मा इन लोगों के साथ नहीं है। इन लोगों को आत्माहीन मृत कहा जाता है। और मैं उन लोगों को जो मेरे भीतर हैं, उन्हें आत्माओं वाले जीवित लोग बुलाता हूँ। वे मुझसे संबंधित हैं, और वे मेरे सिंहासन की ओर लौट जाएँगे। जो सेवा प्रदान करते हैं और जो शैतान से संबंधित हैं वे आत्माहीन मृत हैं, और उन्हें अवश्य नष्ट करके मिटा दिया जाना चाहिए। यह मेरी प्रबंधन योजना का एक रहस्य है, और कुछ ऐसा है जो मानवजाति मेरी प्रबंधन योजना में समझ नहीं पाती है, लेकिन मैंने इसे हर एक के लिए सार्वजनिक भी कर दिया है। जो मुझसे संबंधित नहीं हैं वे मेरे विरूद्ध हैं; जो मुझसे संबंधित हैं ये वे लोग हैं जो मेरे साथ संगत हैं। यह पूरी तरह से संदेह रहित है, और यह शैतान के मेरे न्याय का सिद्धांत है। यह सिद्धांत सभी को ज्ञात होना चाहिए ताकि वे मेरी धार्मिकता और न्याय्यता को देख सकें—वे सभी जो शैतान से आते हैं, उनका न्याय किया जाएगा और उन्हें जला दिया जाएगा और राख में बदल दिया जाएगा। यह मेरा कोप भी है, और इससे कोई मेरा स्वभाव और अधिक देख सकता है। अब से, मेरा स्वभाव खुलेआम घोषित किया जाएगा—यह धीरे-धीरे सभी लोगों और सभी राष्ट्रों, सभी धर्मों, सभी संप्रदायों, के लिए और जीवन के सभी क्षेत्रों में प्रकट होगा। कुछ छुपा नहीं होगा। सब प्रकट किया जाएगा। ऐसा इसलिए है क्योंकि मेरा स्वभाव और मेरे कार्य का सिद्धांत मानवजाति के लिए सर्वाधिक गुप्त रहस्य हैं कि मुझे इसे अवश्य करना होगा (ताकि ज्येष्ठ पुत्र मेरे प्रशासनिक आदेशों को अपमानित नहीं करेंगे, और साथ ही सभी लोगों और सभी राष्ट्रों का न्याय करने के लिए मेरे प्रकट किए गए स्वभाव का उपयोग करने के लिए)। यह मेरी प्रबंधन योजना है, और ये मेरे कार्य के कदम हैं। कोई भी इसे बिना सोचे-विचारे नहीं बदलेगा। मैं अपनी मानवता में अपनी दिव्यता के पूर्ण स्वभाव को पहले ही जी चुका हूँ, इसलिए मैं किसी को भी अपनी मानवता को अपमानित करने की अनुमति नहीं देता हूँ। (जो कुछ भी मैं जीता हूँ वह दिव्य स्वभाव है—यही कारण है कि मैंने पहले कहा है कि, मैं स्वयं परमेश्वर हूँ जो सामान्य मानवता के पार जा चुका है।) मैं निश्चित रूप से ऐसे किसी को भी क्षमा नहीं करूँगा जो मुझे अपमानित करता है, और मैं उसे सदा के लिए नष्ट कर दूँगा! याद रख! मैंने यही निर्णय लिया है, दूसरे शब्दों में, यह मेरे प्रशासनिक आदेशों का एक अपरिहार्य हिस्सा है। हर किसी को यह देखना चाहिए कि: मैं जो व्यक्ति हूँ वह परमेश्वर, और उससे बढ़कर, स्वयं परमेश्वर है। यह अब स्पष्ट हो जाना चाहिए! मैं लापरवाही से बात नहीं करता हूँ। मैं हर चीज़ को स्पष्ट रूप से कहता और इंगित करता हूँ, जब तक कि तू पूरी तरह से न समझ जाए।

स्थिति बहुत तनावपूर्ण है, न केवल मेरे घर में, बल्कि उससे भी अधिक मेरे घर के बाहर, मैं कहता हूँ कि तुम लोगों को अवश्य मेरे नाम की गवाही देनी चाहिए, मुझे जीना चाहिए, और सभी पहलुओं में मेरी गवाही देनी चाहिए। चूँकि ये वर्तमान में अंत का समय है, अब सब कुछ तैयार है और हर चीज़ अपने मूल प्रकटन को बनाए रखती है, और कभी नहीं बदलेगी। जिन्हें दूर किया जाना चाहिए उन्हें दूर कर दिया जाएगा, और जिन्हें रखा जाना चाहिए उन्हें रखा जाएगा। बलपूर्वक रोकने या धक्का देने की कोशिश मत करो। मेरे प्रबंधन को बाधित मत करो या मेरी योजना को नष्ट मत करो। लोगों के लिए, मैं सदैव मानव जाति के प्रति प्रेममय और करुणामय हूँ, लेकिन अपने लिए, मेरा स्वभाव मेरे कार्य के चरणों के अनुसार विभेदित होता है, क्योंकि मैं स्वयं व्यवहारिक परमेश्वर हूँ, और मैं स्वयं अद्वितीय परमेश्वर हूँ! मैं अपरिवर्तनशील और निरंतर-परिवर्तनशील दोनो हूँ। यह कुछ ऐसा है जिसकी कोई थाह नहीं पा सकता है। जब मैं तुम लोगों को बताऊँगा और जब मैं यह तुम लोगों को समझाऊँगा केवल तभी तुम लोगों को स्पष्ट होगा, तुम लोगों की समझ में आएगा। अपने पुत्रों के लिए, मैं प्रेममय, करुणामय, धार्मिक और अनुशासनिक हूँ, किन्तु न्यायिक नहीं हूँ (इससे मेरा मतलब है कि मैं ज्येष्ठ पुत्रों को नष्ट नहीं करता हूँ)। मेरे पुत्रों के अलावा अन्यों के लिए, मैं युगों के परिवर्तन के आधार पर किसी भी समय बदल जाता हूँ: प्रेममय, करुणामय, धार्मिक, प्रतापी, न्यायिक, कोपपूर्ण, शाप देने वाला, जलाने वाला, और अंततः, उनकी देहों को नष्ट करने वाला। जिन लोगों को नष्ट किया जाता है वे अपने प्राणों और आत्माओं के साथ नष्ट हो जाएँगे। लेकिन उन लोगों के लिए जो सेवा प्रदान करते हैं, केवल उनके प्राणों और आत्माओं को बनाए रखा जाएगा (जहाँ तक इस बात का प्रश्न है कि इसे विशेष रूप से अभ्यास में कैसे लाया जाए, यह मैं तुम लोगों को बाद में बताऊँगा, ताकि तुम लोगों की समझ में आ सके)। हालाँकि, उन्हें स्वतंत्रता कभी नहीं मिलेगी और वे कभी भी रिहा नहीं किए जाएँगे, क्योंकि वे मेरे लोगों के नीचे हैं, और मेरे लोगों के नियंत्रण में हैं। सेवा करने वालों से मेरी बहुत घृणा का कारण यह है कि वे सभी बड़े लाल अजगर के वंशज हैं, और जो सेवा करने वाले नहीं हैं वे भी बड़े लाल अजगर के वंशज हैं। दूसरे शब्दों में, वे सभी जो ज्येष्ठ पुत्र नहीं हैं बड़े लाल अजगर के वंशज हैं। जब मैं कहता हूँ कि जो तबाही में हैं मेरी अनन्त स्तुति करते हैं, तो मेरा मतलब है कि वे सदा मेरे लिए सेवा प्रदान करेंगे। यह पत्थर की लकीर है। वे लोग सदैव दास, मवेशी और घोड़े होंगे। मैं किसी भी समय उनका वध कर सकता हूँ और मैं अपनी इच्छानुसार उन पर हावी हो सकता हूँ, क्योंकि वे बड़े लाल अजगर के वंशज हैं, और उनके पास मेरा स्वभाव नहीं है। चूँकि वे बड़े लाल अजगर के वंशज हैं, इसलिए उनके पास उसका स्वभाव है, अर्थात्, उनके पास जानवरों का स्वभाव है। यह बिल्कुल सत्य है, और शाश्वतरूप से अपरिवर्तनीय है! ऐसा इसलिए है क्योंकि यह सब मेरे द्वारा पूर्वनियत किया गया था। इसे कोई भी नहीं बदलेगा (मेरा मतलब है कि मैं इस नियम के विरुद्ध किसी को भी कार्य करने की अनुमति नहीं दूँगा), अन्यथा मैं तुझे मार डालूँगा!

तुम लोगों को रहस्यों से यह देखना चाहिए कि मैं उस कदम को प्रकट करता हूँ जिस पर मेरी प्रबंधन योजना और मेरा कार्य आगे बढ़ गए हैं, यह देखना चाहिए कि मैं अपने हाथों में क्या करता हूँ, यह देखना चाहिए कि किस पर मेरे न्याय और मेरे कोप पड़ते हैं। यह मेरी धार्मिकता है। मेरे द्वारा प्रकट किए गए रहस्यों के आधार पर, मैं अपने कार्य का खाका बनाता हूँ और मैं अपनी योजना को प्रबंधित करता हूँ। कोई भी इसे बदल नहीं सकता है; यह अवश्य मेरी कामना के अनुसारकदम-दर-कदम किया जाना चाहिए। रहस्य मेरे कार्य के संचालन के मार्ग हैं, और वे मेरी प्रबंधन योजना में चरणों के लिए संकेत हैं। मेरे रहस्यों में कोई भी कुछ नहीं जोड़ेगा या घटाएगा क्योंकि यदि रहस्य ग़लत हैं, तो मार्ग भी ग़लत है। मैं अब तुम लोगों के लिए अपने रहस्यों को क्यों प्रकट करता हूँ? क्या कारण है? तुम लोगों में से कौन स्पष्ट रूप से कह सकता है? और मैं कह चुका हूँ कि रहस्य ही मार्ग हैं, तो यह मार्ग किसे संदर्भित करता है? यह वह प्रक्रिया है जिसमें तुम लोग देह से शरीर में गुज़रते हो, और यह एक महत्वपूर्ण चरण है। मेरे रहस्यों को प्रकट करने के बाद, लोगों की धारणाएँ धीरे-धीरे हट जाती हैं और उनके विचार धीरे-धीरे कमज़ोर पड़ जाते हैं। यह आध्यात्मिक क्षेत्र में प्रवेश करने की प्रक्रिया है। इसलिए मैं कहता हूँ कि मेरा कार्य चरणों में होता है, और यह अस्पष्ट नहीं है—यह वास्तविकता है, और यह कार्य करने का मेरा तरीका है। कोई भी इसे बदल नहीं सकता है और कोई भी इसे नहीं कर सकता है क्योंकि मैं स्वयं अद्वितीय परमेश्वर हूँ! मेरा कार्य व्यक्तिगत रूप से मेरे द्वारा पूरा किया जाता है। पूरे ब्रह्मांड की दुनिया मुझ अकेले के द्वारा नियंत्रित की जाती है, और मुझ अकेले के द्वारा व्यवस्थित की जाती है। कौन मेरी बात सुनने का साहस नहीं करता है? ("मुझ अकेले" से मेरा मतलब परमेश्वर स्वयं से है, क्योंकि मैं जो व्यक्ति हूँ वह स्वयं परमेश्वर है, इसलिए अपनी स्वयं की धारणाओं को कस कर मत पकड़ो।) कौन मेरे विरुद्ध जाने का साहस करता है? उन्हें गंभीर रूप से दंडित किया जाएगा! तुम लोगों ने बड़े लाल अजगर का परिणाम देख लिया है! यह उसका अंत है, लेकिन यह एक अपरिहार्यता भी है। यह कार्य अवश्य मुझे स्वयं करना होगा ताकि यह शर्मिंदा हो जाएगा, यह कभी भी उठ नहीं सके, और इसे अनंत काल के लिए नष्ट कर दिया जाएगा! अब मैं रहस्यों को प्रकट करना शुरू करता हूँ। (याद रखो! अधिकांश प्रकट किए गए रहस्य ऐसी चीज़ें हैं जिन्हें तुम लोग प्रायः अपने मुँह से कहते हो लेकिन जो किसी की समझ में नहीं आते हैं)। मैं कह चुका हूँ कि वे सभी चीज़ें जिन्हें लोग अधूरा देखते हैं, वे मेरी नज़रों में पहले से ही पूर्ण की जा चुकी हैं, और जिन चीजों को मैं मात्र शुरुआत के रूप में देखता हूँ वे लोगों के लिए पहले से ही पूरी हो गई प्रतीत होती हैं। क्या यह विरोधाभास है? यह विरोधाभास नहीं है। लोग उस तरह से इसलिए सोचते हैं क्योंकि उनकी अपनी धारणाएँ और विचार हैं। जिन चीज़ों की मैं योजना बनाता हूँ वे मेरे वचनों के माध्यम से पूरी की जाती हैं (जब मैं कहता हूँ तो वे स्थापित हो जाती हैं और जब मैं कहता हूँ तो वे पूरी हो जाती हैं), लेकिन मुझे ऐसा नहीं लगता है कि मैंने जो बातें कही हैं, वे पूरी हो गई हैं। ऐसा इसलिए है क्योंकि मैं जो चीज़ें करता हूँ उनकी एक समय सीमा है, इसलिए मैं इन चीज़ों को अपूर्ण देखता हूँ, लेकिन लोगों की दैहिक आँखों में (समय की धारणा में भिन्नताओं के कारण) वे पहले ही पूरी हो चुकी हैं। अब अधिकांश लोग मेरे प्रकट किए गए रहस्यों की वजह से मेरे बारे में संशय में हैं। वास्तविकता की शुरुआत के कारण, मेरे इरादे लोगों के विचारों से मेल न खाने के कारण, वे मेरे विरोधी हैं और मुझे इनकार करते हैं। यह शैतान है जो अपने स्वयं के षड़यंत्रों में स्वयं को फँसा रहा है। (वे आशीष प्राप्त करना चाहते हैं, लेकिन उन्होंने नहीं सोचा था कि परमेश्वर इस अंश तक उनके अपने विचारों के अनुरूप नहीं होगा, इसलिए वे पीछे हट जाते हैं।) यह भी मेरे कार्य का ही एक प्रभाव है। सभी लोगों को मेरी स्तुति करनी चाहिए, मेरी जयजयकार करनी चाहिए, और मुझे महिमा देनी चाहिए। सब कुछ पूरी तरह से मेरे हाथों में है और सब कुछ मेरे न्याय के भीतर है। जब सभी लोग मेरे पर्वत की ओर प्रवाहित होते हैं, जब ज्येष्ठ पुत्र विजयी हो कर लौटते हैं, तो यह मेरी प्रबंधन योजना का अंतिम बिंदु होता है। यह मेरी छः हजार वर्षीय प्रबंधन योजना के पूरा होने का समय है। सब कुछ मेरे द्वारा व्यक्तिगत रूप से व्यवस्थित किया जाता है। मैं यह पहले कई बार कह चुका हूँ। चूँकि तुम लोग अभी भी अपनी अवधारणाओं के भीतर रहते हो, इसलिए मैं इस पर बार-बार जोर देता हूँ, ताकि तुम लोग यहाँ गलतियाँ न करो और मेरी योजना को बाधित नहीं करो। लोग मेरी सहायता नहीं कर सकते हैं और न ही वे मेरे प्रबंधन में भाग ले सकते हैं, क्योंकि तुम लोग अभी भी देह और रक्त के हो (यद्यपि तुम लोग मुझ से संबंधित हो, तुम लोग अभी भी देह में रहते हो)। इसलिए मैं कहता हूँ, जो देह और रक्त के हैं, वे मेरी विरासत प्राप्त नहीं कर सकते हैं। तुम लोगों को आध्यात्मिक क्षेत्र में प्रवेश करवाने का यह भी मुख्य कारण है।

दुनिया में, भूकंप आपदा की शुरुआत हैं। सबसे पहले, मैं दुनिया, अर्थात् पृथ्वी, को बदलता हूँ। इसके बाद महामारियाँ और अकाल आते हैं। यह मेरी योजना है, ये मेरे कदम हैं, और मैं अपनी सेवा करवाने के लिए, अपनी प्रबंधन योजना को पूरा करने के लिए, सब कुछ संगठित करूँगा। इस प्रकार पूरे ब्रह्मांड की दुनिया को मेरे प्रत्यक्ष हस्तक्षेप के बिना भी नष्ट कर दिया जाएगा। जब मैं पहली बार देह बना था और मुझे सलीब पर चढ़ाया गया था, तो धरती प्रचण्ड रूप से थरथरा गई थी; ऐसा ही अंत में होगा। जिस पल मैं देह से आध्यात्मिक क्षेत्र में प्रवेश करूँगा उसी पल से भूकंप आने शुरू हो जाएँगे। इसलिए मैं कहता हूँ कि, ज्येष्ठ पुत्र आपदा से बिल्कुल भी पीड़ित नहीं होंगे। जो लोग ज्येष्ठ पुत्र नहीं हैं वे आपदा में पीड़ित होने के लिए छोड़ दिए जाएँगे। इसलिए, जहां तक मानवजाति की बात है, हर कोई ज्येष्ठ पुत्र बनने का इच्छुक है। लोगों के पूर्वाभास में यह आशीषों का आनंद लेने के लिए नहीं है, बल्कि आपदा की पीड़ा से बच कर भाग निकलने के लिए है। यह बड़े लाल अजगर का षड़यंत्र है। लेकिन मैं इसे कभी भी भागने नहीं दूँगा। मैं इसे मेरा गंभीर दंड भुगतवाऊँगा और तब भी खड़ा करवाऊँगा और इससे अपनी सेवा करवाऊँगा (यह मेरे पुत्रों और मेरे लोगों को पूर्ण करने को संदर्भित करता है), इसे सदा इसकी अपनी साज़िशों से धोखा खाने दूँगा, इससे सदा मेरा न्याय स्वीकार करवाऊँगा, और सदा मेरे द्वारा जलाए जाना स्वीकार करवाऊँगा। यही सेवा करने वालों से स्तुति करवाने का सही अर्थ है (मेरी महान सामर्थ्य को प्रकट करने के लिए उनका उपयोग करना)। मैं बड़े लाल अजगर को अपने राज्य में चोरी से घुसने की इजाजत नहीं दूँगा, और मैं बड़े लाल अजगर को अपनी स्तुति करने का अधिकार नहीं दूँगा! (क्योंकि यह योग्य नहीं है, कभी भी योग्य नहीं है!) मैं केवल इससे अनंत काल में सेवा प्रदान करवाऊँगा! मैं केवल इसे अपने सामने दण्डवत करने दूँगा। (जो नष्ट कर दिए जाते हैं वे उन लोगों की तुलना में बेहतर होते हैं जो तबाही में होते हैं। विनाश केवल एक अस्थायी भारी दण्ड है, लेकिन जो लोग तबाही मैं हैं वे सदा के लिए गंभीर दंड भुगतेंगे, इसलिए मैं "दंडवत" अवस्था का उपयोग करता हूँ। क्योंकि ये लोग मेरे घर में चोरी से घुस जाते हैं और मेरे अधिकांश अनुग्रह का आनंद लेते हैं और और उनके पास मेरे बारे में कुछ ज्ञान है, इसलिए मैं गंभीर दंड का उपयोग करता हूँ। जहाँ तक मेरे घर के बाहर के लोगों की बात है तो, तुम लोग कह सकते हो कि अज्ञानी पीड़ित नहीं होंगे।) अपनी अवधारणाओं में, लोग सोचते हैं कि जिनका विनाश होता है वे उनसे बदतर हैं जो तबाही में हैं, लेकिन इसके विपरीत, जो लोग तबाही में हैं वे सदा के लिए गंभीर रूप से दंडित किये जाने हैं, और जिन्हें नष्ट किया गया है वे सदा के लिए शून्यता में लौट जाएँगे।

मैं हर दिन कथनों को कह रहा हूँ, हर दिन बोल रहा हूँ, और हर दिन अपने महान संकेतों और चमत्कारों को प्रकट कर रहा हूँ। ये सभी मेरे आत्मा के कार्य हैं। लोगों की नज़रों में मैं मात्र एक मनुष्य हूँ, लेकिन वास्तव में इसी मनुष्य में मैं अपना सर्वस्व और अपनी महान सामर्थ्य को प्रकट करता हूँ।

क्योंकि लोग मैं जो मनुष्य हूँ उसे अनदेखा करते हैं और मेरे कार्यों को अनदेखा करते हैं, और वे सोचते हैं कि ये चीज़ें मनुष्यों के द्वारा की गई हैं। लेकिन तू ऐसा क्यों नहीं सोचता है कि: क्या लोग वह सम्पन्न कर सकते हैं जो मैं करता हूँ? लोग मुझे इस हद तक नहीं जानते हैं, उन्हें मेरे वचन समझ में नहीं आते हैं, और मेरे कर्म समझ में नहीं आते हैं। दुष्ट, भ्रष्ट मनुष्य! मैं तुझे कब निगलूँगा? मैं तुझे आग और गंधक की झील में कब दफ़न करूँगा? मैं बहुत बार तुम लोगों के समूह से भगाया गया हूँ, बहुत बार लोगों ने मुझे अपमानित किया, मेरा उपहास उड़ाया और मुझे बदनाम किया है, और बहुत बार लोगों ने खुलेआम मेरी आलोचना की और मेरा अनादर किया है? अंधे मनुष्यो! क्या तुम लोग नहीं जानते हो कि तुम लोग मेरे हाथों में सिर्फ मुट्ठीभर कीचड़ हो? क्या तुम लोग नहीं जानते हो कि तुम लोग मेरी सृष्टि की एक वस्तु हो? अब, मेरा कोप जारी किया जा रहा है और कोई भी इसके विरुद्ध बचाव नहीं कर सकता है। वे केवल दया के लिए बार-बार प्रार्थना कर सकते हैं। लेकिन क्योंकि मेरा कार्य इस अंश तक प्रगति कर चुका है, इसलिए कोई भी इसे नहीं बदल सकता है। जो लोग सृजित किए गए हैं उन्हें अवश्य कीचड़ में वापस जाना होगा। ऐसा नहीं है कि मैं अधार्मिक हूँ, बल्कि तुम लोग बहुत भ्रष्ट, बहुत निरंकुश हो, और ऐसा इसलिए है क्योंकि तुम लोग शैतान के द्वारा कब्जा किए जा चुके हो और इसके औजार बन गए हो। मैं स्वयं पवित्र परमेश्वर हूँ, मुझे दूषित नहीं किया जा सकता है, और मेरे पास अशुद्ध मंदिर नहीं हो सकता है। अब से, मेरा प्रचण्ड प्रकोप (कोप से अधिक गंभीर) सभी राष्ट्रों और लोगों पर बरसना शुरू हो जाएगा, और मुझसे आने वाले लेकिन मुझे नहीं जानने वाले सभी नीच लोगों को दंडित करना शुरू कर देगा। मैं मनुष्यों से चरम रूप से नफ़रत करता हूँ, और मैं अब और दया नहीं करूँगा, बल्कि मैं अपने सभी शापों की बारिश करूँगा। अब और कोई भी करुणा और प्रेम बिल्कुल भी नहीं होगा, सब कुछ भस्म करके अस्तित्व-हीन कर दिया जाएगा, और केवल मेरा राज्य ही शेष रहेगा, ताकि मेरे लोग मेरे घर में मेरी स्तुति करेंगे, मुझे महिमा देंगें, और सदा मेरी जयजयकार करेंगे (यही मेरे लोगों का कार्य है)। मेरा हाथ आधिकारिक रूप से मेरे घर के अंदर के और बाहर के दोनों तरह के लोगों को दंडित करना शुरू करेगा। कोई भी दुष्कर्मी मेरे चंगुल और न्याय से बचने में सक्षम नहीं होगा। हर किसी को अवश्य इस त्रासदी से गुजरना होगा और मेरी आराधना करनी होगी। यह मेरा प्रताप है, और इसके अलावा, यह एक प्रशासनिक आदेश है जिसे मैं दुष्कर्मियों के लिए घोषित करता हूँ। कोई भी किसी और को नहीं बचा सकता है। वे केवल अपनी ही देखभाल कर सकते हैं, लेकिन चाहे वे कुछ भी क्यों न करें, वे ताड़ना के मेरे हाथ से बच निकलने में सक्षम नहीं होंगे। ऐसा कहे जाने का कारण कि मेरे प्रशासनिक आदेश कठोर हैं यहाँ प्रकट किया होता है। यह ऐसा तथ्य है जिसे कोई भी अपनी आँखों से देख सकता है।

जब मैं क्रोधित होना शुरू करता हूँ, तो बड़े और छोटे, सभी राक्षस, इस बात से बुरी तरह भयभीत होते हुए, तितर-बितर हो कर भाग जाएँगे कि मेरा हाथ उन्हें जान से मार डालेगा। लेकिन कोई भी मेरे हाथों से बच कर नहीं निकल सकता है। मेरे पास यातना को सभी उपकरण हैं, मेरा हाथ सब को नियंत्रित करता है, सब कुछ मेरी पकड़ में है, और कोई भी चंगुल से मुक्त नहीं हो सकता है। यह मेरी बुद्धि है। जब मैं मानव क्षेत्र में आया, तो मैंने, मनुष्यों के बीच अपना कार्य शुरू करने की नींव रखते हुए, सभी प्रकार की तैयारियों के कार्य पहले ही पूरे कर लिए थे (क्योंकि मैं ही बुद्धिमान परमेश्वर हूँ, और क्या किया जाना चाहिए और क्या नहीं किया जाना चाहिए इस चीज़ से मैं उचित प्रकार से निपटता हूँ)। सब कुछ ठीक से व्यवस्थित हो जाने के बाद, मैं देह बन गया और मानव क्षेत्र में आया, लेकिन किसी ने भी मुझे नहीं पहचाना। जिन लोगों को मैंने प्रबुद्ध किया उनके अलावा, विद्रोह के सभी पुत्र मेरा अनादर करते हैं, मुझे अपमानित करते हैं, और मुझ पर जानबूझकर ध्यान नहीं देते हैं। लेकिन अंत में, मैं उन्हें सभ्य बना दूँगा और अधीन कर लूँगा। हालाँकि लोगों को ऐसा प्रतीत होता है जैसे कि मैं बहुत कुछ नहीं कर रहा हूँ, किन्तु मेरा महान कार्य पहले ही पूरा हो चुका है। (लोग मुझ मनुष्य का, मन और वचन दोनों से, पूरी तरह से आज्ञापालन करते हैं। यह एक संकेत है)। आज, मैं उठता हूँ और उन सभी प्रकार की दुष्ट आत्माओं को ताड़ित करता हूँ जो मेरा अनादर करती हैं। इस बात की परवाह किए बिना कि उन्होंने कितने समय से मेरा अनुसरण किया है, उन्हें अवश्य मेरा पक्ष छोड़ना होगा। मुझे ऐसा एक भी नहीं चाहिए जो मेरे विरुद्ध हो (ये वे लोग हैं जिनमें आध्यात्मिक समझ की कमी है, जो अस्थायी रूप से दुष्ट आत्माओं के कब्जे में हैं, और जो मुझे नहीं जानते हैं)। मुझे उनमें से एक भी नहीं चाहिए! सभी को हटा दिया जाएगा, और वे तबाही के पुत्र बन जाएँगे! आज मेरे लिए सेवा करने के बाद, उन सभी को अवश्य छोड़ कर जाना होगा! मेरे घर में मत रहो, बेशर्म और मुफ़्तखोर मत बनो। जो लोग शैतान से संबंधित हैं वे सभी शैतान के पुत्र हैं, और सदा के लिए नष्ट हो जाएँगे। वे सभी जो मेरा अनादर करते हैं वे चुपचाप मेरे पक्ष को छोड़ देंगे, इसलिए मेरे कार्य की गति विघ्नों के बिना अब और अधिक अबाधित हो जाएगी। सभी चीज़ें मेरे आदेश पर, बिना किसी बाधा और अवरोधों के, की जाएँगी। मेरे नज़रों के सामने सभी गिर जाएँगे और मेरे दाह में नष्ट हो जाएँगे। यह मेरी सर्वशक्तिमत्ता, मेरी पूर्ण बुद्धि को दर्शाता है (जो मैंने ज्येष्ठ पुत्रों में किया)। यह मेरे नाम की और अधिक महिमा बढ़ाएगा, और मेरी महिमा को और अधिक बढ़ाएगा। जो कुछ भी मैं करता हूँ उससे और मेरी वाणी के स्वर से, तुम सभी लोग देखते हो कि मैंने अपने घर में अपना कार्य पूरी तरह से पूर्ण कर लिया है और मैंने अन्य जाति देशों की ओर मुड़ना शुरू कर दिया है। मैं वहाँ अपना कार्य शुरू कर रहा हूँ और अपने कार्य के अगले चरण को निष्पादित कर रहा हूँ।

मेरे अधिकांश वचन तुम लोगों की अवधारणाओं से मेल नहीं खाते हैं, किन्तु मेरे पुत्रो, छोड़ कर मत जाना। यह मानवीय अवधारणाओं से मेल नहीं खाता है इसका यह अर्थ नहीं है कि यह मेरी वाणी नहीं है। यह ठीक इसी की वजह से है कि यह साबित किया जा सकता है कि यह मेरी वाणी है। यदि यह मानवीय अवधारणाओं के अनुकूल होता, तो यह दुष्ट आत्माओं का कार्य होता। इसलिए, तुम लोगों को मेरे वचनों में और अधिक प्रयास अवश्य लगाना होगा, जो भी मैं करता हूँ वह करो, और जिससे मैं प्रेम करता हूँ उससे प्रेम करो। यह अंत का युग वह युग भी है जब सभी आपदाएँ फिर से उत्पन्न होती हैं, और इसके अलावा वह युग है जब मैं अपने सभी स्वभावों को प्रकट करता हूँ। जब मेरी पवित्र तुरही बजेगी तो लोग वास्तव में भयभीत हो जाएँगे, और तब कोई भी बुराई करने का साहस नहीं करेगा, बल्कि इसके बजाय वे मेरे सामने दण्डवत करेंगे, मेरी बुद्धि और मेरी सर्वशक्तिमत्ता की सराहना करेंगे। मैं, आखिरकार स्वयं बुद्धिमान परमेश्वर हूँ! कौन मुझे असत्य ठहरा सकता है? और कौन मेरे विरुद्ध उठने का साहस करता है? कौन मेरी बुद्धि को स्वीकार नहीं करने का साहस करता है? कौन मेरी सर्वशक्तिमत्ता को नहीं जानने का साहस करता है? जब मेरा आत्मा सभी जगहों पर महान कार्य कर रहा है, तो सभी लोग मेरी सर्वशक्तिमत्ता को जानते हैं, किन्तु मेरा लक्ष्य अभी तक नहीं पहुँचा है। मैं चाहता हूँ कि लोग मेरे कोप की वजह से मेरी सर्वशक्तिमत्ता को देखें, मेरी बुद्धि को देखें, और मेरे व्यक्तित्व की महिमा को देखें। (यह सब, बिना किसी ग़लती के, ज्येष्ठ पुत्रों में है। उनके अलावा, कोई भी मेरे व्यक्तित्व का हिस्सा नहीं हो सकता है; इसे मेरे द्वारा नियत किया जाता है।) मेरे घर में, अनन्त रहस्य हैं जिनकी लोग थाह नहीं पा सकते हैं। जब मैं बोलता हूँ, तो लोग कहते हैं कि मैं बहुत निर्दयी हूँ, वे कहते हैं कि बहुत से लोग मुझे पहले से ही एक हद तक प्रेम करते हैं, किन्तु मैं ऐसा क्यों कहता हूँ कि वे बड़े लाल अजगर के वंशज हैं? और क्यों मैं उनका एक-एक करके परित्याग कर दूँगा? क्या मेरे घर में अधिक लोगों का होना बेहतर नहीं हैं? किन्तु मैं अभी भी इसी तरह से कार्य करता हूँ। मेरे द्वारा पहले से पूर्वनिर्धारित संख्या से न एक अधिक और न ही एक कम हो सकता है। (यह मेरा प्रशासनिक आदेश है। न केवल लोगों द्वारा इसे बदला नहीं जा सकता है, बल्कि यहाँ तक कि मैं स्वयं भी इसे नहीं बदल सकता हूँ, क्योंकि मैं शैतान के सामने नहीं झुक सकता हूँ। मेरी बुद्धि और मेरा प्रताप दिखाने के लिए इतना पर्याप्त है। मैं एक ही परमेश्वर स्वयं हूँ। केवल इतना ही मामला है कि लोग मेरे सामने झुकते हैं; मैं लोगों के सामने नहीं झुकता हूँ)। ठीक यही बात है जो शैतान को सर्वाधिक अपमानित करती है। जिन लोगों को मैंने चुना है वे सभी विनम्र, विनीत, आज्ञाकारी और ईमानदार हैं, और वे विनम्रता के साथ और गुमनामी में मेरी सेवा कर सकते हैं। (मुझे अपमानित करने के लिए शैतान इसका उपयोग करना चाहता था, किन्तु मैंने लड़ कर इसे वापस ले लिया)। इन लोगों से मेरे स्वभाव को देखा जा सकता है। जब मैं युद्ध में जीतने के बाद लौट आऊँगा, तो मैं अपने ज्येष्ठ पुत्रों को अपने राज्य में राजा बनाने के लिए अभिषिक्त करूँगा, और केवल तभी मैं आराम करना शुरू करूँगा, क्योंकि मेरे ज्येष्ठ पुत्र मेरे साथ-साथ राजा होंगे। मेरे ज्येष्ठ पुत्र मेरा प्रतिनिधित्व करते हैं, और वे मुझे अभिव्यक्त करते हैं। उनकी विनम्र और गुमनाम सेवा में वे मेरा आज्ञापालन करते हैं, अपनी ईमानदारी में वे मेरे वचनों को निष्पादित करते हैं, अपनी ईमानदारी में वे वही कहते हैं जो मैं कहता हूँ, और अपनी नम्रता में वे मेरे नाम की महिमा लाते हैं (धृष्टता या अशिष्टता के साथ नहीं, बल्कि प्रताप और कोप के साथ)। मेरे ज्येष्ठ पुत्रो! यह ब्रह्मांड की दुनिया का न्याय करने का समय है! मैं तुम लोगों को आशीष प्रदान करता हूँ, मैं तुम लोगों को अधिकार देता हूँ, और मैं तुम लोगों को आशीषों से पुरस्कृत करता हूँ! सब कुछ पहले ही पूरा हो चुका है, और यह सब तुम लोगों के द्वारा नियंत्रित है, तुम लोगों के द्वारा व्यवस्थित है, क्योंकि मैं तुम लोगों का पिता हूँ, मैं तुम लोगों की मज़बूत मीनार हूँ, मैं तुम लोगों का आश्रय हूँ, मैं तुम लोगों का पूर्तिकर (बैकअप) हूँ, और इसके अलावा मैं तुम लोगों का एक ही सर्वशक्तिमान हूँ, और मैं तुम लोगों का सब कुछ हूँ! सब कुछ मेरे हाथों में है, और सब कुछ तुम लोगों के हाथों में भी है। न केवल आज, बल्कि बीते हुए कल भी, और आने वाले कल भी! क्या यह उत्सव मनाने लायक नहीं है? क्या यह तुम लोगों के द्वारा जयजयकार के लायक नहीं है? तुम सभी लोग, मुझसे उस हिस्से को स्वीकार करो जिसके लायक तुम लोग हो! मैं तुम लोगों को सब कुछ देता हूँ, और मैं रत्ती भर भी नहीं बचाता हूँ, क्योंकि मेरी सारी संपत्ति तुम लोगों की है, और मेरी समृद्धियाँ तुम लोगों पर हैं। यही कारण है कि तुम लोगों का सृजन करने के बाद मैंने "बहुत अच्छा" कहा था।

क्या तुम लोग जानते हो कि जो कुछ भी तुम लोग आज करते हो, सोचते हो, और कहते हो, उसे कौन निर्देशित करता है? और तुम लोग सब कुछ किसके लिए करते हो? मैं तुम लोगों से पूछता हूँ, तुम लोग मेम्ने के विवाह भोज में किस प्रकार से भाग लेते हो? क्या यह आज है? या यह भविष्य में है? मेम्ने का विवाह भोज क्या है? तुम लोग नहीं जानते हो, है न? तो मैं तुम लोगों को समझाऊँगा: जब मैं मानव क्षेत्र में आया, तो मैंने आज मुझ मनुष्य की सेवा करने के लिए सभी प्रकार के लोगों, मामलों और चीज़ों की व्यवस्था की थी। अब जब सब कुछ पूरा हो गया है, तो मैं सेवा-कर्ताओं को एक ओर फेंक देता हूँ। इसका विवाह भोज से क्या लेना-देना है? जब ये लोग मेरे लिए सेवा प्रदान करते हैं, अर्थात्, जब मैं मेम्नाबना दिया जाता हूँ, तो मुझे विवाह भोज का स्वाद महसूस होता है। अर्थात्, अपने जीवनभर में मैंने जो भी पीड़ा भुगती है, वे सभी चीज़ें जो मैंने की हैं, मैंने जो कुछ भी कहा है, मैंने जिस किसी का भी सामना किया है, और हर चीज़ जो मैंने की है, वह विवाह भोज रहा है। मुझ मनुष्य के अभिषिक्त होने के बाद, तुम लोगों ने मेरा अनुसरण किया (इस समय मैं मेम्ना था), इसलिए मेरी अगुआई में, तुम लोगों ने सभी तरह की पीड़ा, आपदा, दुनिया द्वारा परित्याग और तिरस्कृत किए जाने, परिवार द्वारा परित्याग किए जाने का अनुभव किया है, और तुम लोग मेरे आशीष में रहते हो। ये सभी मेम्ने का विवाह भोज हैं। मैं विवाह भोज का उपयोग इसलिए करता हूँ क्योंकि जो कुछ भी करने में तुम लोगों की अगुआई करता हूँ वह तुम लोगों को प्राप्त करने के लिए है। किन्तु यह सब भोज का हिस्सा है। भविष्य में, कोई यह भी कह सकता है कि आज, जो कुछ भी तुम लोग आनंद लेते हो, जो कुछ भी तुम लोग प्राप्त करते हो, और राजसी सामर्थ्य जिसे तुम लोग मेरे साथ साझा करते हो सभी भोज हैं। मेरा प्रेम उन सभी के लिए आता है जो मुझे प्रेम करते हैं। जिन्हें मैं प्रेम करता हूँ वे सदा के लिए रहेंगे, कभी नहीं हटाये जाएँगे, सदा मेरे प्रेम के भीतर रहेंगे। यह सदैव के लिए है!

जब सब कुछ प्रकट हो जाएगा तभी वह समय होगा कि मैं आराम करूँगा, और इससे भी अधिक, यह वह समय होगा जब सब कुछ व्यवस्थित हो जाएगा। मैं व्यक्तिगत रूप से अपना कार्य करता हूँ; मैं हर चीज़ को आयोजित करता हूँ और सब कुछ स्वयं व्यवस्थित करता हूँ। जब मैं सिय्योन से बाहर निकलता हूँ और जब मैं लौटता हूँ, जब मेरे ज्येष्ठ पुत्र मेरे द्वारा पूर्ण बना दिए जाएँगे, तो मैंने अपना महान कार्य पूरा कर लिया होगा। लोगों की अवधारणाओं में कोई चीज़ जो की जाती है वहदेखे और स्पर्श किए जाने योग्य अवश्य होनी चाहिए, किन्तु जिस तरह से मैं इसे देखता हूँ, जिस समय मैं अपनी योजना बनाता हूँ, तभी सब कुछ पूरा हो जाता है। सिय्योन वह जगह है जहाँ मैं रहता हूँ और यह मेरा गंतव्य है; यहीं पर मैं अपनी सर्वशक्तिमत्ता को प्रकट करता हूँ, और यहीं पर मेरे ज्येष्ठ पुत्र और मैं अपनी पारिवारिक खुशी को साझा करेंगे। यही वह जगह है जहाँ मैं अनंत काल तक उनके साथ रहूँगा। सिय्योन, एक खूबसूरत जगह; सिय्योन, ऐसी जगह जिसके लिए लोग चाहत रखते हैं; युगों-युगों से अनगिनत लोगों ने इसकी चाहत की है, किन्तु शुरुआत से ही, एक भी व्यक्ति ने सिय्योन में प्रवेश नहीं किया है। (अतीत के युगों के संतों और भविष्यद्वक्ताओं में से भी किसी ने नहीं। ऐसा इसलिए है क्योंकि मैं अंत के दिनों में अपने ज्येष्ठ पुत्रों का चयन कर रहा हूँ, और वे सभी इस समय पैदा किए जा रहे हैं; और इसके माध्यम से मेरी दया और मेरे अनुग्रह जिनके बारे में मैंने बोला है अधिक स्पष्ट होते हैं।) हर एक व्यक्ति जो अब ज्येष्ठ पुत्र है, मेरे साथ सिय्योन में प्रवेश करेगा और उस आशीष का आनंद उठाएगा। मैं अपने ज्येष्ठ पुत्रों को एक निश्चित सीमा तक उठा रहा हूँ क्योंकि उनमें मेरी क्षमता और मेरी महिमामयी छवि है और वे मेरे लिए गवाही देने में और साथ ही मेरी महिमा करने में सक्षम हैं और मुझे जीते हैं। इससे भी अधिक, वे शैतान को हराने और बड़े लाल अजगर को अपमानित करने में सक्षम हैं। और ऐसा इसलिए है क्योंकि मेरे ज्येष्ठ पुत्र शुद्ध कुँवारियाँ हैं; ये वही हैं जिन्हें मैं प्रेम करता हूँ, और जिन्हें मैंने चुना है और जो मेरे कृपापात्र हैं। मैं उन्हें क्यों ऊपर उठाता हूँ इसका कारण है क्योंकि वे अपनी स्वयं की स्थिति में डटे रह सकते हैं और नम्रतापूर्वक और चुपचाप मेरी सेवा कर सकते हैं और मेरे लिए शक्तिशाली गवाही दे सकते हैं। मैंने अपनी समस्त ऊर्जा अपने ज्येष्ठ पूत्रों पर व्यय कर दी है और मैंने सभी प्रकार के लोगों, घटनाओं, और चीज़ों को उनकी सेवा के लिए सावधानी से व्यवस्थित कर दिया है। अंत में मैं हर एक को अपने ज्येष्ठ पुत्रों से अपनी पूरी महिमा को दिखवाऊँगा, और अपने ज्येष्ठ पुत्रों की वजह से अपने बारे में हर एक को पूरी तरह से आश्वस्त करवा दूँगा। मैं किसी राक्षस को मज़बूर नहीं करूँगा, और मैं उनकी उच्छृंखल दौड़-भाग या उनकी उद्दंडता से नहीं डरता हूँ क्योंकि मेरे पास गवाह हैं, और मेरे हाथों में अधिकार है। सुनो, शैतान की किस्म के लोगो! हर वह वचन जो मैं कहता हूँ और हर वह चीज़ जो मैं करता हूँ वह सब मेरे ज्येष्ठ पुत्रों को सिद्ध बनाने के लिए हैं, इसलिए तुझे अवश्य मेरे आदेश को सुनना होगा और मेरे ज्येष्ठ पुत्रों का आज्ञापालन करना होगा, अन्यथा मैं तुझसे निपटूँगा और तुरंत ही नरक की यातना भुगतवाऊँगा! मेरे ज्येष्ठ पुत्रों ने पहले ही मेरे प्रशासनिक आदेशों को पूरा करना शुरू कर दिया है क्योंकि केवल वे ही मेरे सिंहासन को सँभालने के योग्य हैं, और मैंने उन्हें पहले ही अभिषिक्त कर दिया है। जो कोई भी मेरे ज्येष्ठ पुत्रों का आज्ञापालन नहीं करता है वह निश्चित रूप से अच्छा नहीं है। बिना किसी संदेह के मेरी प्रबंधन योजना को अस्तव्यस्त करने के लिए उन्हें बड़े लाल अजगर द्वारा भेजा गया है, और इस प्रकार के लुच्चों को तुरंत मेरे घर से बाहर धकेल दिया जाएगा। मैं नहीं चाहता कि इस तरह की चीज़ मेरे लिए सेवा करे—यह अनन्त विनाश का सामना करेगी, और यह इसका अतिशीघ्र, अविलंब, सामना करेगी! जो लोग मेरी सेवा में हैं वे अवश्य पहले ही मेरा अनुमोदन प्राप्त कर चुके हैं; वे अवश्य आज्ञाकारी होने चाहिए और उन्हें अवश्य उस कीमत पर ध्यान नहीं देना चाहिए जिसका वे भुगतान करते हैं। यदि वे विद्रोही हैं तो वे मेरे लिए सेवा प्रदान करने के योग्य नहीं हैं और मुझे इस तरह के प्राणी की आवश्यकता नहीं है। वे भाग जाएँगे—मैं उन्हें बिल्कुल भी नहीं चाहता हूँ! तुझे अब अवश्य इस बारे में स्पष्ट हो जाना चाहिए! जो लोग मेरे लिए सेवा करते हैं उन्हें अवश्य इसे अच्छी तरह से करनी चाहिए और कोई समस्या उत्पन्न नहीं करनी चाहिए। यदि तुझे लगता है कि तेरे लिए कोई आशा नहीं है और समस्याएँ पैदा करना शुरू करता है—तो मैं तुझे तुरंत समाप्त कर दूँगा! क्या तू जो कि मेरे लिए सेवा कर रहा है इस बारे में स्पष्ट है? यह मेरा प्रशासनिक आदेश है।

मेरे लिए गवाही देना मेरे ज्येष्ठ पुत्रों का कर्तव्य है, इसलिए तुम लोगों को मेरे लिए कुछ भी करने की आवश्यकता नहीं है—मैं केवल इतना ही चाहता हूँ कि तुम लोग अपने कर्तव्य को सही तरीके से करो और उन आशीषों का आनंद लो जिन्हें अपने हृदय की संतुष्टि के लिए मैं तुम लोगों को देता हूँ। जब मैंने पूरे ब्रह्मांड में और धरती के छोरों तक यात्रा की, तो मैंने अपने ज्येष्ठ पुत्रों को चुना और उन्हें पूर्ण बनाया। यह ऐसा कुछ है जिसे मैंने दुनिया का सृजन करने से पहले पूरा किया था; मानवजाति में से कोई भी इसे नहीं जानता है, किन्तु मेरा कार्य निस्तब्धता में प्राप्त किया गया था। यह मानव अवधारणाओं के अनुरूप नहीं है! किन्तु तथ्य तो तथ्य हैं और उन्हें कोई भी नहीं बदल सकता है। बड़े और छोटे दोनों तरह के राक्षसों ने अपने वास्तविक स्वरूपों को अपने मिथ्याभिमानों से प्रकट कर दिया है, और उन्हें अलग-अलग अंशों तक मेरी ताड़ना के अधीन कर दिया गया है। मेरे कार्य के कदम हैं और मेरे वचनों में बुद्धि है। जो मैं कहता और करता हूँ क्या उससे तुम लोगों ने कुछ देखा है? क्या यह चीज़ों को करना और कहना मात्र है? क्या मेरे वचन सिर्फ़ कठोर, या न्याय करने वाले, या सांत्वना देने वाले हैं? यह बहुत सरलीकृत है, किन्तु मानवजाति के लिए, यह देखना बिल्कुल भी आसान नहीं है। मेरे वचनों में न केवल बुद्धि, न्याय, धार्मिकता, प्रताप और सांत्वना है, बल्कि इससे भी अधिक इसमें मेरा स्वरूप है। मेरा हर एक वचन एक रहस्य है जिसे मानवजाति द्वारा प्रकट नहीं किया जा सकता है। मेरे वचन सर्वथा गूढ़ हैं, और यद्यपि रहस्यों को प्रकट किया गया है, फिर भी मानवजाति की योग्यताओं के आधार पर वे अभी भी उनकी कल्पना और समझ के दायरे से बाहर हैं। जो बात समझने में मेरे लिए सबसे आसान है वह लोगों के लिए समझने में सबसे कठिन है, इसलिए मेरे और मनुष्य के बीच का अंतर स्वर्ग और पृथ्वी के बीच का अंतर है। इसीलिए मैं अपने ज्येष्ठ पुत्रों के रूपों को पूरी तरह से बदलना चाहता हूँ और उन्हें पूरी तरह से शरीर में प्रवेश करवाना चाहता हूँ। भविष्य में, वे न केवल देह से शरीर में प्रवेश करेंगे, बल्कि वे शरीर के भीतर अलग-अलग अंशों में अपने रूपों को बदलेंगे। यह मेरी योजना है। यह मेरी योजना है। यह कुछ ऐसा है जिसे मनुष्य नहीं कर सकते हैं—उनके पास इसे करने का बिल्कुल भी कोई तरीका नहीं है—इसलिए अब भले ही मैंने तुम लोगों को विस्तार से बता दिया है, किन्तु तुम लोगों की समझ में अभी भी नहीं आएगा। तुम लोग केवल अलौकिक की भावना में प्रवेश कर सकते हो। ऐसा इसलिए है क्योंकि मैं बुद्धिमान परमेश्वर स्वयं हूँ।

जब तुम लोग रहस्यों को देखते हो तो तुम सभी लोगों में थोड़ी सी प्रतिक्रिया होती है। भले ही तुम लोग अपने हृदय में उन्हें स्वीकार नहीं करते हो या मानते नहीं हो, फिर भी तुम लोग उन्हें अपने वचनों केमें स्वीकार करते हो। इस तरह का व्यक्ति सर्वाधिक धोख़ेबाज होता है, और जब मैं रहस्य प्रकट करूँगा, तो मैं उन्हें एक-एक करके हटा दूँगा। किन्तु मैं जो कुछ भी करता हूँ वह कदमों में होता है। मैं जल्दबाजी में चीज़ों को नहीं करता हूँ या आँख बंद करके निष्कर्ष पर नहीं आ जाता हूँ; ऐसा इसलिए है क्योंकि मेरा दिव्य स्वभाव है। लोग स्पष्ट रूप से यह देखने में बिल्कुल असमर्थ हैं कि मैं वर्तमान में क्या कर रहा हूँ, मैं अपने अगले कदम में क्या करूँगा। जब मैं एक चरण के वचनों के बारे में बात करता हूँ केवल तभी, जिस तरह से मैं कार्य करता हूँ वह मेरे साथ एक कदम आगे बढ़ाता है। सब कुछ मेरे वचनों के भीतर घटित होता है, सब कुछ मेरे वचनों के भीतर प्रकट होता है, इसलिए किसी को भी अधीर नहीं होना चाहिए—मेरी उचित प्रकार से सेवा करना पर्याप्त है। युगों पहले मैंने अंजीर के पेड़ के बारे में भविष्यवाणी की थी, किन्तु युगों के दौरान किसी ने भी अंजीर के पेड़ को नहीं देखा था और कोई भी इसे नहीं समझा सकता था, और भले ही इस वाक्यांश का उल्लेख पहले की स्तुतियों में किया गया था, किन्तु कोई भी इसका असली अर्थ नहीं जानता था। इस वाक्यांश ने लोगों को ठीक "महान आपदा" की तरह भ्रमित कर दिया, और यह एक रहस्य था जिसे मैंने मानवजाति के लिए कभी भी अनावृत नहीं किया। लोगों सोचते थे कि अंजीर का पेड़ संभवतः एक अच्छे फल वाला पेड़ था, या यह हो सकता है कि यह संतों को संदर्भित करता था, किन्तु वे अभी भी सही अर्थ से बहुत दूर थे। जब मैं अंत के दिनों में अपनी पुस्तक को खोलूँगा तब मैं तुम लोगों को बताऊँगा। (पुस्तक उन सभी वचनों को संदर्भित करती है जो मैंने बोले हैं, अंत के दिनों में मेरे वचन—यह सब इसके अंदर हैं।) अंजीर का पेड़ मेरे प्रशासनिक आदेशों और मेरे प्रशासनिक आदेशों में से हर एक को संदर्भित करता है, किन्तु यह इसका सिर्फ एक हिस्सा है। अंजीर के पेड़ का अंकुरित होना देह में मेरे कार्य करने और बोलने को संदर्भित करता है, किन्तु मेरे प्रशासनिक आदेशों को अभी भी ज्ञात नहीं कराया गया था (ऐसा इसलिए है क्योंकि वह मेरे नाम की गवाही दिए जाने से पहले था और कोई भी मेरे प्रशासनिक आदेशों को नहीं जानता था)। जब मेरे नाम की गवाही दी जाती है और यह फैलता है, जब सभी लोगों द्वारा इसकी स्तुति की जाती है, जब मेरे प्रशासनिक आदेश सफ़ल होते हैं, तो यही अंजीर के पेड़ पर फल लगने का समय होता है। यही पूर्ण व्याख्या है जिसमें कुछ भी छोड़ा नहीं गया है—यह सब प्रकट किया गया है। (मैं ऐसा इसलिए कहता हूँ क्योंकि मेरे पिछले वचनों में, एक ऐसा हिस्सा था जिसे मैंने अभी तक पूरी तरह से प्रकट नहीं किया था; इसलिए तुम लोगों को धैर्यपूर्वक प्रतीक्षा करने और तलाश करने की आवश्यकता थी।)

जब मैं ज्येष्ठ पुत्रों को पूर्ण बनाऊँगा, तो मैं अपने स्वयं के व्यक्तित्व में अपनी पूरी महिमा को, शरीर में ब्रह्मांड की दुनिया के लिए अपने पूर्ण प्रकटन को, और सभी लोगों के ऊपर प्रकट करूँगा; यह मेरे सिय्योन पर्वत पर, मेरी महिमा में किया जाएगा, और यह विशेष रूप से स्तुतियों के कोलाहल के बीच होगा, और मेरे दुश्मन मेरे चारों ओर पीछे हटेंगे, अथाह गड्ढे, आग और गंधक की झील में पड़ेंगे। आज लोग जो कल्पना कर सकते हैं वह सीमित है, और वह मेरे मूल इरादों के अनुरूप नहीं है; यही कारण है कि मैं हर दिन बोलता हूँ तो लोगों की अवधारणाओं और विचारों को निशाना बनाता हूँ। एक दिन आएगा (शरीर में प्रवेश करने का दिन) जब जो मैं कहता हूँ वह तुम लोगों के लिए पूरी तरह से उपयुक्त होगा और कोई भी प्रतिरोध बिल्कुल नहीं होगा, और उस समय तुम लोगों के अब और विचार नहीं होंगे, और तब मैं और नहीं बोलूँगा। क्योंकि तुम लोगों की अपनी स्वयं की सोच नहीं होगी, इसलिए मैं बस तुम लोगों को सीधे प्रबुद्ध कर दूँगा—यही वह आशीष है जिसका ज्येष्ठ पुत्रों द्वारा आनंद लिया जाता है, और यह तब होगा जब वे राजाओं के रूप में मेरे साथ शासन करेंगे। मनुष्य उन चीज़ों पर विश्वास नहीं करते हैं जिनकी वे कल्पना नहीं कर सकते हैं, और यहाँ तक कि यदि कुछ ऐसे हैं भी जो इस पर विश्वास करते हैं, तो यह मेरी विशेष प्रबुद्धता के कारण है। अन्यथा कोई भी विश्वास नहीं करेगा, और यह कुछ ऐसा है जिससे अवश्य गुज़रना होगा। (इस कदम से गुज़रे बिना, मेरी महान शक्ति को इसके माध्यम से प्रकट नहीं किया जा सकता है, जिसका अर्थ है कि लोगों को उनकी अवधारणाओं से छुटकारा दिलाने के लिए मैं अपने वचनों का उपयोग करता हूँ। कोई भी अन्य इस कार्य को नहीं कर सकता है, और कोई भी मेरी जगह नहीं ले सकता है। मैं ही एकमात्र हूँ जो इसे पूरा कर सकता है, हालाँकि, यह पूर्ण नहीं है। मुझे यह कार्य अवश्य मानवजाति के माध्यम से करना होगा।) मेरे वचनों को सुनने के बाद लोग उत्साहित महसूस करते हैं, किन्तु अंत में वे सभी पीछे हट जाते हैं। वे निस्सहाय होते हैं। इस बीच, ऐसे रहस्य हैं जिन्हें लोग नहीं समझ सकते हैं। कोई भी कल्पना नहीं कर सकता कि क्या होगा और मैं तुम लोगों को इसे उसमें देखने दूँगा जो मैं प्रकट करता हूँ। उसके माध्यम से तुम लोग मेरे इस कथन के सही अर्थ को देख सकते हो: "मैं उन सभी को उखाड़ कर फेंक दूँगा जो मेरे उपयोग के लिए उपयुक्त नहीं हैं।" मेरे ज्येष्ठ पुत्रों में कई प्रकार की अभिव्यक्तियाँ हैं और इसी तरह मेरे दुश्मनों में भी हैं। वे सभी, एक-एक करके, तुम लोगों के लिए प्रकट किए जाएँगे। याद रखना! ज्येष्ठ पुत्रों के अतिरिक्त कोई भी व्यक्ति हो उसमें दुष्ट आत्माओं का कार्य होता है। वे सभी शैतान के अनुचर हैं। (उन्हें शीघ्र ही, एक-एक करके प्रकट किया जाएगा, किन्तु कुछ ऐसे होते हैं जिन्हें अंत तक सेवा करने की आवश्यकता होती है, और कुछ ऐसे होते हैं जिन्हें कुछ समयावधि तक सेवा करने की आवश्यकता होती है।) मेरे वचनों के कार्य के अधीन, सभी अपने असली चेहरे दिखाएँगे।

हर देश, हर स्थान, और हर संप्रदाय मेरे नाम की समृद्धियों का आनंद ले रहे हैं। क्योंकि इस समय आपदा घुमड़ रही है और मेरी मुट्ठी में है, और मैं इसे धीरे-धीरे नीचे उँड़ेलने की तैयारी कर रहा हूँ, इसलिए हर व्यक्ति तत्परता से सत्य के मार्ग की खोज कर रहा है, जिसकी तलाश अवश्य की जानी चाहिए भले ही इसका अर्थ पूरी कीमत चुकाना हो। सभी चीज़ों में मेरा अपना समय है। जब कभी भी मैं कहता हूँ कि यह पूरा हो जाएगा, यह तभी पूरा हो जाएगा, ठीक उसी मिनट में, ठीक उसी क्षण में। कोई भी इसे बाधित नहीं कर सकता है या इसे रोक नहीं सकता है। आखिरकार, बड़ा लाल अजगर मेरा परास्त किया हुआ शत्रु ही है। यह मेरे लिए एक सेवा करने वाला है, और जो कुछ भी मैं कहता हूँ यह उसे बिना किसी प्रतिरोध के करता है। यह वास्तव में मेरा बोझ ढोने वाला जानवर है। जब मेरा कार्य पूरा हो जाएगा, तो मैं इसे अथाह गड्ढे, आग और गंधक की झील में डाल दूँगा (जो उन्हें संदर्भित करता है जिन्हें नष्ट किया जाता है)। नष्ट किए गए लोग न केवल मृत्यु का स्वाद चखते हैं, बल्कि उन्हें मेरा उत्पीड़न करने के कारण गंभीर रूप से दंडित किया जाएगा। यह वह कार्य है जिसे मैं अभी भी सेवा करने वालों के माध्यम से करूँगा—मैं शैतान को स्वयं उसी के द्वारा वध और उसी के द्वारा नष्ट करवाऊँगा और बड़े लाल अजगर के वंशजों को पूरी तरह मिटा दूँगा। यह मेरे कार्य का एक हिस्सा है, और उसके बाद, मैं अन्य जाति राष्ट्रों की ओर मुड़ जाऊँगा। ये मेरे कार्य के कदम हैं।


अध्याय 111


तुम्हारी वजह से सभी राष्ट्र धन्य हो जाएँगे; तुम्हारी वजह से सभी लोग मेरी जयजयकार और स्तुति करेंगे। मेरा राज्य संपन्न और विकसित होगा, और सदैव कायम रहेगा। किसी को भी इसे रौंदने नहीं दिया जाएगा और किसी भी ऐसी चीज़ को अस्तित्व में नहीं रहने दिया जाएगा, जो मेरे अनुरूप नहीं होगी, क्योंकि मैं स्वयं प्रतापी परमेश्वर हूँ, जो कोई अपराध सहन नहीं करता। मैं किसी को भी अपना आकलन नहीं करने देता, और मैं किसी को भी अपने साथ असंगत नहीं होने देता। यह मेरा स्वभाव और मेरा प्रताप दिखाने के लिए पर्याप्त है। जब कोई मेरा विरोध करता है, तो मैं उसे अपने समय में दंड दूँगा। किसी ने मुझे किसी को दंडित करते हुए क्यों नहीं देखा है? केवल इसलिए कि अभी मेरा समय नहीं आया है और मेरे हाथ ने अभी तक वास्तव में कार्य नहीं किया है। यद्यपि बड़ी आपदाएँ बरसी हैं, लेकिन सिर्फ यह बताने के लिए कि बड़ी आपदाओं में क्या होता है, जबकि बड़ी आपदाओं की वास्तविकता किसी भी व्यक्ति पर नहीं पड़ी है। क्या तुम लोगों ने मेरे वचनों से कुछ भी समझा है? आज मैं बड़ी आपदाओं की वास्तविकता जारी करना शुरू करूँगा। इसके बाद, जो कोई भी मेरा विरोध करेगा, वह मेरे हाथों मार डाला जाएगा। अतीत में मैंने बस कुछ ही लोगों को उजागर किया है; अभी तक कोई बड़ी आपदा नहीं आई है। वर्तमान अतीत से भिन्न है। चूँकि मैंने तुम सबको बताया है कि बड़ी आपदाओं में क्या होता है, अत: एक निर्दिष्ट समय पर मैं जनता के लिए बड़ी आपदाओं की वास्तविकता घोषित करूँगा। इससे पहले, किसी को किसी बड़ी आपदा द्वारा स्पर्श नहीं किया गया है, इसलिए अधिकतर लोगों (अर्थात् बड़े लाल अजगर के पुत्रों) ने बिना विचारे और मनमाने ढंग से कार्य करना जारी रखा है। जब वास्तविकता आएगी, तो ये घृणित प्राणी पूरी तरह से कायल हो जाएँगे। अन्यथा हर कोई मेरे बारे में अनिश्चित होगा, और कोई मेरे बारे में स्पष्ट नहीं होगा। यह मेरी प्रशासनिक आज्ञा है। इससे यह देखा जा सकता है कि मेरा कार्य करने का तरीका (मैं सभी लोगों में अपने कार्य करने के तरीके को संदर्भित कर रहा हूँ) बदलना शुरू हो गया है : मैं बड़े लाल अजगर के वंशजों के जरिये अपना कोप, अपना न्याय और अपना शाप दिखा रहा हूँ, और मेरे हाथ ने उन सभी को ताड़ना देनी शुरू कर दी है, जो मेरा विरोध करते हैं। ज्येष्ठ पुत्रों में मैं अपना प्रेम और दया दिखा रहा हूँ। इससे भी बढ़कर, ज्येष्ठ पुत्रों में मैं अपना पवित्र स्वभाव दिखा रहा हूँ, जो कोई अपराध सहन नहीं करता; मैं अपना अधिकार दिखा रहा हूँ, और मैं अपना व्यक्तित्व दिखा रहा हूँ। सेवाकर्मी मुझे सेवा प्रदान करने के लिए बस गए हैं, और मेरे ज्येष्ठ पुत्रों को अधिकाधिक ज्ञात करवाया जा रहा है। अपना विरोध करने वालों को मार डालकर मैं सेवा करने वालों को अपना निर्मम हाथ देखने देता हूँ, ताकि वे डरते-काँपते हुए मुझे सेवा प्रदान करें, और मैं अपने ज्येष्ठ पुत्रों को अपना अधिकार देखने देता हूँ और अपने को बेहतर ढंग से समझने देता हूँ, ताकि वे जीवन में आगे बढ़ सकें। पिछली अवधि में मैंने जो वचन बोले थे (प्रशासनिक आज्ञाओं, भविष्यवाणी, और सभी प्रकार के लोगों के न्याय सहित), वे क्रम से पूरे होने लगे हैं, अर्थात्, लोग अपनी आँखों के सामने मेरे वचनों को साकार होता हुआ देखेंगे, वे देखेंगे कि मेरा कोई भी वचन निष्फल नहीं हैं; बल्कि उनमें से प्रत्येक वचन व्यावहारिक है। मेरे वचन पूरे होने से पहले कई लोग छोड़कर चले जाएँगे, क्योंकि वे पूरे नहीं हुए हैं। यह मेरे कार्य करने का तरीका है—यह न केवल मेरे लौहदंड का कार्य है, बल्कि उससे भी अधिक यह मेरे वचनों की बुद्धिमत्ता है। इनसे व्यक्ति मेरी सर्वशक्तिमत्ता और बड़े लाल अजगर के लिए मेरी नफ़रत देख सकता है। (इसे केवल मेरे द्वारा कार्य शुरू करने के बाद ही देखा जा सकता है। अब कुछ लोगों को प्रकट किया जा रहा है—यह मेरी ताड़ना का केवल एक छोटा-सा हिस्सा है, इसे बड़ी आपदाओं में शामिल नहीं किया जा सकता। इसे समझना कठिन नहीं है। इस प्रकार यह देखा जा सकता है कि अब से कार्य करने के मेरे तरीके को समझना लोगों के लिए और भी कठिन हो जाएगा। आज मैं तुम लोगों को बता रहा हूँ, ताकि समय आने पर तुम लोग इसकी वजह से कमजोर न पड़ो। यही है, जिसे मैं तुम लोगों को सौंप रहा हूँ, क्योंकि ऐसी चीज़ें घटित होंगी, जिन्हें प्राचीन काल से लोगों ने नहीं देखा है, और जो लोगों के लिए अपनी भावनाओं और दंभ को अलग करना कठिन बना देंगी)। मैं बड़े लाल अजगर को दंडित करने के लिए भिन्न-भिन्न साधनों का उपयोग इसलिए करता हूँ, क्योंकि वह मेरा दुश्मन और मेरा विरोधी है। मुझे इसके सभी वंशजों को नष्ट करना होगा—केवल तभी मैं अपने हृदय से नफ़रत हटा सकता हूँ, और केवल तभी मैं बड़े लाल अजगर को सही तरह से अपमानित कर सकता हूँ। केवल यही बड़े लाल अजगर को पूरी तरह से नष्ट करना और उसे आग और गंधक की झील में, अथाह गड्ढे में फेंकना है।

यह केवल कल ही नहीं था कि मैंने अपने ज्येष्ठ पुत्रों को अपने साथ शासन करने दिया और सभी राष्ट्रों को नियंत्रित करने और आशीषों का आनंद लेने में अपने साथ शामिल होने दिया; मैं आज भी ऐसा करता हूँ और इससे भी महत्त्वपूर्ण बात यह है कि मैं कल भी ऐसा करूँगा। मैंने अपना कार्य सफलतापूर्वक पूरा कर लिया है—मैं शुरू से ऐसा कहता आ रहा हूँ, और यह भी कहा जा सकता है कि मैंने सृष्टि की शुरुआत के समय से ही ऐसा कहना शुरू कर दिया था, लेकिन मनुष्य नहीं समझते कि मैं क्या कह रहा हूँ। सृष्टि के समय से अब तक मैंने व्यक्तिगत रूप से कार्य नहीं किया है; दूसरे शब्दों में, बोलने और कार्य करने के लिए मेरा आत्मा कभी भी मनुष्य पर पूरी तरह से नहीं उतरा है। लेकिन आज अतीत से भिन्न है : मेरा आत्मा ब्रह्मांड की दुनिया में हर जगह व्यक्तिगत रूप से कार्य कर रहा है। क्योंकि अंत के दिनों में मैं ऐसे लोगों का एक समूह प्राप्त करना चाहता हूँ, जो मेरे साथ सत्ता में शासन करेंगे, पहले मैं ऐसा व्यक्ति प्राप्त करता हूँ जो मेरे साथ एकचित्त हो, जो मेरी ज़िम्मेदारी के बारे में विचारशील हो। उसके बाद मेरी आवाज़ को व्यक्त करने के लिए और मेरी प्रशासनिक आज्ञाओं को जारी करने तथा ब्रह्मांड की दुनिया के लिए मेरे रहस्यों को प्रकट करने के लिए मेरा आत्मा पूरी तरह से उस पर उतर जाएगा। मेरा आत्मा व्यक्तिगत रूप से उसे पूर्ण करेगा; मेरा आत्मा व्यक्तिगत रूप से उसे अनुशासित करेगा। क्योंकि वह सामान्य मानव के रूप में रहता है, इसलिए कोई भी स्पष्ट रूप से नहीं देख सकता। जब मेरे ज्येष्ठ पुत्र शरीर में प्रवेश करेंगे, तो यह पूरी तरह से स्पष्ट हो जाएगा कि अब मैं जो करता हूँ, वह वास्तविकता है या नहीं। निस्संदेह, मनुष्य की आँखों में, मनुष्य की धारणा में, कोई भी विश्वास नहीं करता और कोई भी आज्ञाकारी नहीं हो सकता। किंतु ऐसी मेरी लोगों के प्रति सहिष्णुता है। चूँकि वास्तविकता अभी तक नहीं आई है, इसलिए लोग विश्वास नहीं कर सकते या समझ नहीं सकते। ऐसा कभी कोई नहीं रहा, जिसने अपनी मानवीय धारणाओं के बीच मेरे वचनों पर विश्वास किया हो। सभी लोग इस तरह के हैं : या तो वे केवल उस पर विश्वास करते हैं जो मेरा दैहिक अस्तित्व कहता है, या वे केवल मेरे आत्मा की आवाज़ पर विश्वास करते हैं। लोगों के साथ व्यवहार करने में यह सबसे कठिन चीज़ है। यदि उन्होंने अपनी आँखों से कुछ होते हुए नहीं देखा है, तो कोई भी अपनी धारणाओं को नहीं छोड़ सकता, और कोई भी मेरे कहने पर विश्वास नहीं कर सकता। इसीलिए मैं अवज्ञा के उन पुत्रों को दंडित करने के लिए अपनी प्रशासनिक आज्ञाओं का उपयोग करता हूँ।

मैंने पहले भी ऐसी बातें कही हैं : मैं ही प्रथम और अंतिम हूँ, और मैं ही आदि से अंत तक हर चीज़ का प्रभारी हूँ। अंत के दिनों में, मैं 144,000 विजयी नर बालकों को प्राप्त करूँगा। तुम लोगों को इन "विजयी नर बालक" शब्दों की थोड़ी, शाब्दिक समझ है, लेकिन तुम लोग 144,000 की संख्या के बारे में स्पष्ट नहीं हो। मानवीय धारणा में किसी संख्या को लोगों या चीजों की संख्या के बारे में बताना चाहिए। "144,000" की संख्या वाले "विजयी नर बालकों"—"144,000 विजयी नर बालकों"—के बारे में लोग सोचते हैं कि कुल 144,000 विजयी नर बालक हैं। इतना ही नहीं, कुछ लोग सोचते हैं कि इस संख्या के तथ्य के भीतर कोई प्रतीकात्मक अर्थ है, और वे 140,000 और 4,000 को अलग-अलग भागों के रूप में लेते हैं। लेकिन ये दोनों व्याख्याएँ ग़लत हैं। यह किसी वास्तविक संख्या को संदर्भित नहीं करता, और इसका कोई प्रतीकात्मक अर्थ तो बिलकुल भी नहीं है। मनुष्यों में कोई भी ऐसा नहीं है, जो इसे समझ सके—पिछली पीढ़ियों के सभी लोग सोचते थे कि इसका कोई प्रतीकात्मक अर्थ हो सकता है। "144,000" की संख्या विजयी नर बालकों से संबंधित है। इस प्रकार, 144,000 अंत के दिनों में लोगों के उस समूह को संदर्भित करता है, जो शासन करेंगे, और जिनसे मैं प्रेम करता हूँ। अर्थात्, 144,000 का अर्थ उन लोगों के समूह के रूप में समझा जाना चाहिए, जो सिय्योन से आए थे और सिय्योन लौट आएँगे। 144,000 विजयी नर बालकों की पूरी व्याख्या निम्नानुसार है : ये वे लोग हैं, जो सिय्योन से दुनिया में आए थे और शैतान द्वारा भ्रष्ट कर दिए गए थे, और ये वही हैं, जो अंतत: मेरे द्वारा पुनः प्राप्त कर लिए जाएँगे और मेरे साथ सिय्योन लौट जाएँगे। मेरे वचनों से व्यक्ति मेरे कार्य के चरणों को देख सकता है, जिसका अर्थ है कि वह समय दूर नहीं है, जब तुम लोग शरीर में प्रवेश करोगे। यही कारण है कि मैंने यह पहलू तुम्हें बार-बार समझाया है और इसके बारे में तुम्हें अनुस्मारक दिए हैं। तुम लोग स्पष्ट रूप से देखोगे, और मेरे वचनों से तुम्हें अभ्यास करने का तरीका पता चलेगा; और मेरे वचनों से तुम्हें मेरे कार्य की गति का पता चलेगा। पवित्र आत्मा के कार्य की गति का पता लगाने के लिए तुम्हें इसे उन रहस्यों से जानना चाहिए, जिन्हें मैं प्रकट करता हूँ (क्योंकि पवित्र आत्मा के कार्य को कोई भी नहीं देख सकता और कोई भी उसे नहीं समझ सकता)। यही कारण है कि मैं अंत के दिनों में रहस्य प्रकट करता हूँ।

मेरे घर में ऐसा कुछ नहीं होगा जो मेरे अनुरूप न हो, और अब से मैं थोड़ा-थोड़ा करके शुद्ध और साफ़ करना शुरू कर दूँगा। लोगों में से कोई भी हस्तक्षेप नहीं कर सकता, और कोई भी इस कार्य को नहीं कर सकता। इससे प्रकट होता है कि क्यों मैं अंत के दिनों में व्यक्तिगत रूप से कार्य कर रहा हूँ। और यही कारण है कि मैंने तुम लोगों को कई बार बताया है कि तुम लोगों को बस आनंद लेने की आवश्यकता है और उँगली हिलाने की भी आवश्यकता नहीं है। इसी के माध्यम से मेरा सामर्थ्य प्रकट होता है, मेरी धार्मिकता और मेरा प्रताप प्रकट होते हैं, और मेरे वे सभी रहस्य, जिन्हें लोग नहीं खोल सकते हैं, प्रकट होते हैं। (चूँकि लोगों को कभी भी मेरी प्रबंधन योजना का ज्ञान या मेरे कार्य के चरणों की कोई समझ नहीं रही है, इसलिए उन्हें "रहस्य" कहा जाता है।) अंत के दिनों में मैं क्या प्राप्त करूँगा और क्या कार्य करूँगा, ये रहस्य हैं। दुनिया का निर्माण करने से पहले मैंने वह कभी नहीं किया, जो मैं आज कर रहा हूँ और मैंने कभी भी लोगों को अपना महिमामयी चेहरा या अपने व्यक्तित्व का कोई भी हिस्सा नहीं दिखाया; केवल मेरे आत्मा ने कुछ लोगों पर कार्य किया। चूँकि सृष्टि के समय से कोई भी मुझे अभिव्यक्त करने में सक्षम नहीं रहा है और कोई भी मुझे व्यक्त करने में समर्थ नहीं हुआ है, इसलिए मैंने लोगों को कभी भी अपनेना व्यक्तित्व नहीं देखने दिया है, और मेरे आत्मा ने कुछ लोगों पर कार्य किया है।) केवल आज ही मैंने अपनी महिमामयी छवि और अपना व्यक्तित्व लोगों पर प्रकट किया है, और केवल अब उन्होंने उन्हें देखा है। लेकिन आज भी तुम लोग जो देखते हो, वह अभी भी अधूरा है, और यह अभी भी वह नहीं है, जो मैं चाहता हूँ कि तुम लोग देखो। मैं जो चाहता हूँ कि तुम लोग देखो, वह केवल शरीर में ही है, और अभी कोई भी यह शर्त पूरी नहीं करता। दूसरे शब्दों में, कोई भी शरीर में प्रवेश करने से पहले मेरे व्यक्तित्व को नहीं देख सकता। इसलिए मैं कहता हूँ कि मैं ब्रह्मांड की दुनिया के लिए अपना व्यक्तित्व सिय्योन पर्वत पर प्रकट करूँगा। इससे यह देखा जा सकता है कि सिय्योन पर्वत में प्रवेश करना मेरी परियोजना का अंतिम हिस्सा है। सिय्योन पर्वत में प्रवेश के समय, मेरा राज्य सफलतापूर्वक बनाया जाएगा। दूसरे शब्दों में, मेरा व्यक्तित्व ही राज्य है। जिस समय ज्येष्ठ पुत्र शरीर में प्रवेश करेंगे, वह ठीक वही समय होगा, जब राज्य साकार होगा, इसीलिए मैंने बार-बार ज्येष्ठ पुत्रों के सिय्योन पर्वत में प्रवेश करने की बात की है। यह मेरी संपूर्ण प्रबंधन योजना का केंद्रीय बिंदु है, जिसे पहले कभी किसी ने नहीं समझा है।

एक बार जब मैं कार्य करने का अपना तरीका बदल दूँगा, तो ऐसी और भी चीजें होंगी, जो मनुष्य के विचारों की पहुँच से परे हैं, इसलिए इस संबंध में सावधान रहना। ऐसी चीजें हैं, जो मनुष्य के विचारों की पहुँच से परे हैं, लेकिन इसका यह अर्थ नहीं है कि मैं जो कहता हूँ, वह ग़लत है। बात बस इतनी है कि लोगों का पीड़ा सहना और भी अधिक आवश्यक है, और लोगों का मेरे साथ सहयोग करना और भी अधिक आवश्यक है। बेधड़क असंयमित मत बनो, और बस अपनी धारणाओं का ही अनुसरण मत करो। क्योंकि जो मुझे सेवा प्रदान करते हैं, उनमें से अधिकतर लोग इस संबंध में गिर जाते हैं। मैं अपने वचनों का उपयोग मनुष्य की प्रकृति को उजागर करने और उसकी धारणाओं को प्रकट करने के लिए कर रहा हूँ। (किंतु जो लोग मुझे सेवा प्रदान करते हैं, वे गिर जाते हैं, क्योंकि मैंने उनकी धारणाओं को नहीं बदला है, जबकि मैं उन लोगों की धारणाओं को बदल देता हूँ, जो मेरे ज्येष्ठ पुत्र हैं, और इसके माध्यम से उनकी सोच हटा देता हूँ।) तो अंत में, मेरे सभी ज्येष्ठ पुत्र मेरे द्वारा प्रकट किए गए रहस्यों की वजह से पूर्ण बनाए जाएँगे।


अध्याय 112


"वचन और वास्तविकता साथ-साथ चलते हैं" यह मेरे धार्मिक स्वभाव का अंग है। इन वचनों से मैं निश्चित रूप से हर एक को मेरा स्वभाव उसकी समग्रता में देखने दूँगा। लोगों को लगता है कि इसे हासिल नहीं किया जा सकता, किंतु मेरे लिए यह आसान और सुखद है, और इसमें कोई प्रयास नहीं लगता। जब मेरे वचन मेरे मुँह से बाहर निकलते हैं, तो तुरंत एक तथ्य घटित हो जाता है, जिसे हर कोई देख सकता है। यह मेरा स्वभाव है। चूँकि मैंने कुछ चीज़ों के बारे में बात की है, इसलिए वे चीज़ें पूरी अवश्य होंगी। अन्यथा मैं नहीं बोलूँगा। मानवीय धारणाओं में "उद्धार" शब्द सभी लोगों के लिए बोला जाता है, किंतु यह मेरे इरादे से मेल नहीं खाता। अतीत में मैंने कहा था, "मैं सदैव उन लोगों को बचाता हूँ, जो अज्ञानी हैं और जो उत्साही जिज्ञासु हैं।" यहाँ "बचाना" शब्द उन लोगों के बारे में बोला गया था जो मुझे सेवा प्रदान करते हैं, और इसका मतलब था कि मैं ऐसे सेवाकर्मियों के साथ विशेष व्यवहार करूँगा। दूसरे शब्दों में, मैं उन लोगों के लिए जुर्माना कम कर दूँगा। हालाँकि, वे कुटिल और धोखेबाज़ सेवाकर्मी विनाश के पात्रों में शामिल होंगे, जिसका अर्थ है कि मैं उन्हें गंभीर दंड दूँगा। (यद्यपि वे विनाश के पात्रों में शामिल हैं, फिर भी वे उनसे बहुत भिन्न हैं, जिन्हें नष्ट किया जाना है : उन्हें शाश्वत गंभीर दंड मिलेगा, और उन लोगों को जो दंड मिलेगा, वह दुष्ट शैतान का दंड है। यह मेरे उस कथन का भी वास्तविक अर्थ है, कि वे लोग बड़े लाल अजगर के वंशज हैं।) किंतु मैं अपने ज्येष्ठ पुत्रों के बारे में इस तरह के वचनों का उपयोग नहीं करता; उनके बारे में तो मैं कहता हूँ कि मैं अपने ज्येष्ठ पुत्रों को पुनः प्राप्त करूँगा और वे एक बार फिर सिय्योन लौटेंगे। इसलिए मैंने सदैव कहा है कि मेरे ज्येष्ठ पुत्र मेरे पूर्वनियत और चुने गए लोग हैं। मेरे ज्येष्ठ पुत्र मूल रूप से मुझसे संबंधित थे और वे मुझसे आए थे, इसलिए उन्हें यहाँ मेरे पास वापस आना चाहिए। पुत्रों और लोगों की ज्येष्ठ पुत्रों से तुलना करना—यह वास्तव में स्वर्ग और पृथ्वी के बीच का अंतर है : यद्यपि पुत्र और लोग सेवाकर्मियों से बहुत बेहतर हैं, फिर भी वे किसी भी तरह से ऐसे लोग नहीं हैं, जो मुझसे संबंधित हैं। यह भी कहा जा सकता है कि पुत्रों और लोगों को मानवजाति के बीच में से अतिरिक्त रूप से चुना जाता है। इसलिए मैंने सदैव अपनी ऊर्जा ज्येष्ठ पुत्रों पर केंद्रित की है, और फिर मैं ज्येष्ठ पुत्रों को इन पुत्रों और लोगों को पूर्ण करने दूँगा। ये मेरे भविष्य के कार्य के चरण हैं। अभी तुम लोगों को बताने का कोई फायदा नहीं है, इसलिए मैंने शायद ही कभी पुत्रों और लोगों से इसका उल्लेख किया है, किंतु केवल ज्येष्ठ पुत्रों से मैंने बार-बार बोला है और बार-बार इन मामलों का उल्लेख किया है। यही मेरे बोलने और कार्य करने का तरीका है। कोई इसे बदल नहीं सकता है—हर चीज़ के बारे में केवल मेरा कहा ही अंतिम होता है।

हर दिन मैं तुम लोगों की धारणाओं के खिलाफ़ लड़ रहा हूँ, और दिन-प्रतिदिन मैं तुम लोगों में से प्रत्येक का विश्लेषण कर रहा हूँ। जब मैं एक निश्चित बिंदु तक बोल लेता हूँ, तो तुम लोग पूर्व दशा को प्राप्त हो जाते हो और पुनः मेरी मानवता को मेरी दिव्यता से पृथक कर देते हो। इस बिंदु पर लोगों को प्रकट करने का समय आ गया है : लोग सोचते हैं कि मैं अभी भी देह में रहता हूँ और मैं स्वयं परमेश्वर बिलकुल भी नहीं हूँ, कि मैं अभी भी इंसान हूँ और परमेश्वर अभी भी परमेश्वर है, और परमेश्वर का उस व्यक्ति से कुछ लेना-देना नहीं है, जो मैं हूँ। यह मानवजाति कितनी भ्रष्ट है! मैंने पहले बहुत-से वचन बोले हैं, लेकिन तुम लोगों ने उनके साथ लंबे समय से ऐसे व्यवहार किया है, मानो वे अस्तित्व में ही न हों, और यह मुझे तुम्हारे प्रति नफ़रत से भर देता है, जो मेरी हड्डियों में उत्कीर्ण हो गई है! सच में, इसके कारण मुझे तुमसे घृणा होती है! कौन यों ही मेरा अपमान करने की हिम्मत करता है, मैं जो कि स्वयं पूर्ण परमेश्वर हूँ, मैं जो कि मानवता और पूर्ण दिव्यता दोनों से युक्त हूँ? कौन अपने विचारों में मेरा विरोध करने की हिम्मत करता है? जब मेरी प्रलयंकारी आपदा उतरनी शुरू होगी, तो उसके बाद मैं उन्हें एक-एक करके दंडित करूँगा, किसी को भी नहीं छोड़ूँगा, बल्कि उन सभी को गंभीर रूप से दंडित करूँगा। मेरा आत्मा वैयक्तिक रूप से कार्य करता है। इसका यह अर्थ नहीं है कि मैं स्वयं परमेश्वर नहीं हूँ, इसके विपरीत, इसका और भी ज्यादा यह अर्थ है कि मैं ही स्वयं सर्वशक्तिमान परमेश्वर हूँ। लोग मुझे नहीं जानते—वे सभी मेरा विरोध करते हैं और मेरे वचनों से मेरी सर्वशक्तिमत्ता को नहीं देखते, बल्कि इसके बजाय वे मेरे वचनों में कुछ ऐसा खोजने का प्रयास करते हैं, जिसका वे मेरे खिलाफ़ उपयोग कर सकें, और मेरी ग़लती खोजने का प्रयास करते हैं। एक दिन जब मैं सिय्योन में अपने ज्येष्ठ पुत्रों के साथ प्रकट होऊँगा, तो मैं इन घृणित प्राणियों से निपटना शुरू कर दूँगा। इस अवधि में, मैं मुख्य रूप से यह कार्य कर रहा हूँ। जब मैं एक निश्चित बिंदु तक बोल चुका होऊँगा, तो एक बड़ी संख्या में सेवाकर्मी पीछे हट चुके होंगे, और ज्येष्ठ पुत्र भी सभी तरह की कठिनाइयाँ भुगत चुके होंगे। कार्य के इन दो चरणों की प्रगति के साथ मेरा कार्य समाप्त हो जाएगा। इसी समय मैं अपने ज्येष्ठ पुत्रों को वापस सिय्योन ले जाऊँगा। ये मेरे कार्य के चरण हैं।

मेरे ज्येष्ठ पुत्र मेरे राज्य का एक अनिवार्य अंग हैं, जिससे यह देखा जा सकता है कि मेरा व्यक्तित्व ही वास्तव में राज्य है—मेरे राज्य का जन्म मेरे ज्येष्ठ पुत्रों के जन्म के साथ होता है। दूसरे शब्दों में, मेरा राज्य दुनिया के सृजन के समय से अस्तित्व में रहा है, और मेरे ज्येष्ठ पुत्रों को प्राप्त करना (अर्थात् मेरे ज्येष्ठ पुत्रों को पुनः प्राप्त करना) मेरे राज्य को बहाल करना है। इससे तुम लोग देख सकते हो कि ज्येष्ठ पुत्रों का विशेष महत्व है। केवल यदि मेरे ज्येष्ठ पुत्र अस्तित्व में होंगे, तभी राज्य अस्तित्व में आएगा, तभी सत्ता में शासन करने की वास्तविकता साकार होगी, तभी नया जीवन सामने आएगा, और तभी पुराना युग अपनी समग्रता में समाप्त किया जा सकेगा। यह अपरिहार्य प्रवृत्ति है। चूँकि ज्येष्ठ पुत्र इस स्थिति में हैं, इसलिए वे दुनिया के विनाश के, शैतान की तबाही के, सेवाकर्मियों के असली रंग और इस तथ्य को प्रकट करने के प्रतीक हैं कि बड़े लाल अजगर के कोई वंशज नहीं होंगे और वह आग और गंधक की झील में जाकर गिरेगा—इसलिए जो लोग सत्ता का प्रयोग करते हैं और वे सभी, जो बड़े लाल अजगर के वंशज हैं, वे बार-बार अवरोध, प्रतिरोध और विनाश में संलग्न होते हैं। इस बीच, मैं बार-बार अपने ज्येष्ठ पुत्रों को उन्नत करता हूँ, उनकी गवाही देता हूँ, और उन्हें प्रकट करता हूँ। क्योंकि केवल वे ही, जो मुझसे हैं, मेरे लिए गवाही देने के पात्र हैं; अकेले वे ही मुझे जीने के योग्य हैं, और अकेले उन्हीं के पास युद्ध में लड़ने और मेरे लिए सुंदर विजय प्राप्त करने की नींव है। जो मुझसे अलग हैं, वे मेरे हाथ में थोड़ी-सी मिट्टी से अधिक कुछ नहीं हैं—उनमें से प्रत्येक सृजित चीज़ है। जो पुत्र और लोग हैं, वे सृष्टि के सृजित प्राणियों में से चयनित बेहतर लोगों से ज्यादा कुछ नहीं हैं, किंतु वे मुझसे संबंधित नहीं हैं। इसलिए ज्येष्ठ पुत्रों और पुत्रों के बीच एक बड़ा अंतर है। पुत्र ज्येष्ठ पुत्रों के साथ तुलना करने के बिलकुल भी योग्य नहीं हैं—उन पर ज्येष्ठ पुत्रों द्वारा शासन किया जाता और प्रभुत्व रखा जाता है। अब तुम लोगों को इस बारे में बिलकुल स्पष्ट हो जाना चाहिए! मेरे द्वारा बोला गया हर वचन सत्य है, और किसी भी तरह झूठ नहीं है। यह सब मेरे व्यक्तित्व की अभिव्यक्ति का हिस्सा है, और यह मेरा कथन है।

मैंने कहा है कि मैं खोखले वचन नहीं बोलता, और मैं ग़लती नहीं करता; यह मेरा प्रताप दिखाने के लिए पर्याप्त है। किंतु लोग अच्छे और बुरे में अंतर करने में असमर्थ हैं, और केवल जब मेरी ताड़ना उन पर पड़ती है, तभी वे पूरी तरह से आश्वस्त होते हैं; अन्यथा वे विद्रोही और दुराग्रही बने रहते हैं। इसीलिए मैं समस्त मानवजाति पर जवाबी प्रहार करने के लिए ताड़ना का उपयोग करता हूँ। मानव-धारणाओं में, चूँकि केवल स्वयं परमेश्वर ही है, तो फिर इतने सारे ज्येष्ठ पुत्र क्यों हैं, जो मुझसे आते हैं? मैं इसे इस तरह से कह सकता हूँ : अपने मामलों में मैं जो कहना चाहता हूँ, वह कहता हूँ। मनुष्य मेरा क्या करने में सक्षम है? मैं इसे इस तरह से भी कह सकता हूँ : यद्यपि ज्येष्ठ पुत्र और मैं एक छवि के नहीं हैं, फिर भी हम एक ही पवित्रात्मा के हैं, इसलिए वे सभी मेरे साथ एकचित्तता से कार्य कर सकते हैं। हम एक छवि के इसलिए नहीं हैं, ताकि सभी लोग मेरे व्यक्तित्व के हर हिस्से को असाधारण स्पष्टता के साथ देखने में सक्षम हो सकें। इसीलिए मैं अपने ज्येष्ठ पुत्रों को अपने साथ सभी राष्ट्रों और सभी लोगों पर अधिकार रखने देता हूँ। यह मेरी प्रशासनिक आज्ञाओं का अंतिम टिप्पण है (जिस "अंतिम टिप्पण" की मैं बात करता हूँ, उसका अर्थ है कि मेरा स्वर मध्यम है और मैंने पुत्रों और लोगों से बात करनी शुरू कर दी है)। अधिकतर लोगों को इस पहलू के बारे में संदेह हैं, किंतु उन्हें इतने संदेहों से भरने की आवश्यकता नहीं है। मैं सभी लोगों की धारणाओं को एक-एक करके उजागर करूँगा, जिससे कि उन्हें शर्मिंदा महसूस करवाऊँ और उन्हें छिपने को जगह न मिले। मैं पूरे ब्रह्मांड में और पृथ्वी के सिरों तक यात्रा करता हूँ, और ब्रह्मांड की पूरी तसवीर देखता हूँ। मैं हर तरह के व्यक्ति की जाँच करता हूँ—ऐसा कोई नहीं है, जो मेरे हाथों से बच सके। मैं हर तरह की चीज़ में सहभागिता करता हूँ, और ऐसा कुछ नहीं है, जिसे मैं व्यक्तिगत रूप से नहीं सँभालता। कौन मेरी सर्वशक्तिमत्ता से इनकार करने की हिम्मत करता है? कौन मेरे बारे में पूरी तरह से आश्वस्त न होने की हिम्मत करता है? कौन मेरे सामने पूरी तरह से दंडवत न होने की हिम्मत करता है? मेरे ज्येष्ठ पुत्रों की वजह से संपूर्ण स्वर्ग बदल जाएगा, और इससे भी बढ़कर, मेरी और मेरे ज्येष्ठ पुत्रों की वजह से संपूर्ण पृथ्वी तेज़ी से काँप उठेगी। सभी लोग मेरे व्यक्तित्व के सामने घुटने टेकेंगे, और सभी चीजें मेरे हाथों के नियंत्रण में आ जाएँगी—बिना ज़रा-सी भी त्रुटि के। हर किसी को पूरी तरह से आश्वस्त हो जाना चाहिए और हर एक चीज़ मेरे घर आएगी और मुझे सेवा प्रदान करेगी। यह मेरी प्रशासनिक आज्ञाओं का अंतिम भाग है। अब से मेरी प्रशासनिक आज्ञाओं के विभिन्न अनुच्छेद, जो विभिन्न लोगों को लक्षित करते हैं, परिणाम देने शुरू कर देंगे (क्योंकि मेरी प्रशासनिक आज्ञाएँ पूरी तरह से सार्वजनिक कर दी गई हैं, और हर तरह के व्यक्ति और हर एक चीज़ के लिए उचित व्यवस्थाएँ कर दी गई हैं। मेरी प्रशासनिक आज्ञाओं की वजह से सभी लोग अपने-अपने उचित स्थान पर होंगे, और हर प्रकार के व्यक्ति के असली रंग उजागर किए जाएँगे)। इस प्रकार सच्ची, वास्तविक प्रशासनिक आज्ञाओं का आगमन होगा।

अब, अपने कार्य के चरणों के अनुसार, मैं वह कहता हूँ जो मैं कहना चाहता हूँ, और हर एक को मेरे वचन गंभीरता से लेने चाहिए। युगों-युगों में, प्रत्येक संत ने "नए यरूशलेम" के बारे में बोला है, और हर कोई इसे जानता है, किंतु कोई भी इस शब्द के सही अर्थ को नहीं समझता। चूँकि आज का कार्य इस चरण तक आगे बढ़ गया है, इसलिए मैं तुम लोगों पर इस शब्द का वास्तविक अर्थ प्रकट करूँगा, ताकि तुम लोग इसे समझ सको। किंतु मेरे प्रकट करने की एक सीमा है—मैं इसे कैसे भी क्यों न समझाऊँ, और चाहे मैं इसे कितनी भी स्पष्टता से क्यों न कहूँ, तुम लोग पूरी तरह से नहीं समझ सकते, क्योंकि कोई भी मनुष्य इस शब्द की वास्तविकता को स्पर्श नहीं कर सकता। अतीत में यरूशलेम धरती पर मेरे निवास-स्थान को संदर्भित करता था, अर्थात् वह स्थान, जहाँ मैं टहलता हूँ और चलता-फिरता हूँ। किंतु "नया" शब्द इस शब्द को बदल देता है और अब यह वैसा कुछ नहीं है, जैसा पहले हुआ करता था। लोग इसे ज़रा भी नहीं समझ सकते। कुछ लोग सोचते हैं कि यह मेरे राज्य को संदर्भित करता है; कुछ लोग सोचते हैं कि यह वह व्यक्ति है जो मैं हूँ; कुछ लोग सोचते हैं कि यह एक नया स्वर्ग और पृथ्वी है; और कुछ लोग सोचते हैं कि यह नई दुनिया है, जो तब अस्तित्व में आएगी, जब मैं इस दुनिया को नष्ट कर दूँगा। भले ही किसी व्यक्ति का दिमाग अत्यधिक जटिल और ऊँची-ऊँची कल्पनाएँ करने में सक्षम हो, तब भी वह इसके बारे में कुछ नहीं समझ सकता। युगों-युगों से लोग इस शब्द का सही अर्थ जानने या देखने की उम्मीद करते रहे हैं, किंतु वे अपनी इच्छाएँ पूरी करवा पाने में सक्षम नहीं रहे—वे सभी निराश हुए और अपने अरमानों को पीछे छोड़कर मर गए; चूँकि तब तक मेरा समय नहीं आया था, इसलिए मैं आसानी से किसी को नहीं बता सका। चूँकि मेरा कार्य इस चरण तक किया जा चुका है, इसलिए मैं तुम लोगों को सब-कुछ बताऊँगा। नए यरूशलेम में ये चार चीज़ें शामिल हैं : मेरा कोप, मेरी प्रशासनिक आज्ञाएँ, मेरा राज्य, और अंतहीन आशीष जो मैं अपने ज्येष्ठ पुत्रों को देता हूँ। "नया" शब्द का उपयोग मैं इसलिए करता हूँ, क्योंकि ये चार भाग छिपे हुए हैं। चूँकि कोई मेरे कोप को नहीं जानता है, कोई मेरी प्रशासनिक आज्ञाओं को नहीं जानता है, किसी ने मेरे राज्य को नहीं देखा है, और किसी ने भी मेरे आशीषों का आनंद नहीं लिया है, इसलिए "नया" उसे संदर्भित करता है जो छिपा हुआ है। मैंने जो कहा है, उसे कोई भी पूरी तरह से नहीं समझ सकता, क्योंकि नया यरूशलेम धरती पर उतर चुका है, किंतु किसी ने भी व्यक्तिगत रूप से नए यरूशलेम की वास्तविकता का अनुभव नहीं किया है। मैं इसके बारे में कितनी भी पूर्णता से बात क्यों न करूँ, लोग पूरी तरह से नहीं समझेंगे। यदि कुछ लोग समझते भी हैं, तो यह समझ केवल उनके शब्द, उनका दिमाग, और उनकी धारणाएँ है। यह एक अपरिहार्य प्रवृत्ति है; यही आगे बढ़ने का एकमात्र रास्ता है, और कोई इससे खुद को मुक्त नहीं कर सकता।


अध्याय 113


मेरी बुद्धि मेरे द्वारा किए जाने वाले हर कार्य के भीतर होती है, किंतु मनुष्य उसकी थाह पाने में एकदम असमर्थ है; मनुष्य केवल मेरे कार्यों और मेरे वचनों को देख सकता है, मेरी महिमा या मेरे व्यक्तित्व के प्रकटन को नहीं, क्योंकि मनुष्य में मूलत: इस क्षमता का अभाव है। इसलिए, मेरे द्वारा मनुष्य में बदलाव न करते हुए, मेरे ज्येष्ठ पुत्र और मैं सिय्योन लौट जाएँगे और रूप बदल लेंगे, ताकि मनुष्य मेरी बुद्धि और मेरी सर्वशक्तिमत्ता को देख सके। मेरी बुद्धि और मेरी सर्वशक्तिमत्ता, जो मनुष्य अभी देखता है, मेरी महिमा का केवल एक छोटा-सा अंश हैं—यहाँ तक कि उल्लेख करने लायक भी नहीं हैं। इससे यह देखा जा सकता है कि मेरी बुद्धि और मेरी महिमा अनंत है—बेहद गहन—और मनुष्य का मन इसे विचारने या समझने में मूलत: असमर्थ है। राज्य का निर्माण करना मेरे ज्येष्ठ पुत्रों का कर्तव्य है, और यह मेरा काम भी है। अर्थात् यह मेरी प्रबंधन योजना की एक मद है। राज्य का निर्माण कलीसिया के निर्माण के समान नहीं है; क्योंकि मेरे ज्येष्ठ पुत्र और मैं मेरा व्यक्तित्व और राज्य हैं, इसलिए जब मैं और मेरे ज्येष्ठ पुत्र सिय्योन पर्वत में प्रवेश करेंगे, तो राज्य का निर्माण हो चुका होगा। दूसरे शब्दों में, राज्य का निर्माण कार्य का एक कदम है—आध्यात्मिक दुनिया में प्रवेश करने का कदम। (हालाँकि, दुनिया बनाने के बाद से मैंने जो कुछ भी किया है, वह इस कदम के वास्ते किया गया है। यद्यपि मैं कहता हूँ कि यह एक कदम है, फिर भी, वास्तव में यह कदम बिलकुल नहीं है।) इस प्रकार, मैं इस कदम की सेवा में सभी सेवाकर्ताओं का उपयोग करता हूँ, और परिणामस्वरूप, अंत के दिनों के दौरान, बड़ी संख्या में लोग पीछे हट जाएँगे; वे सभी ज्येष्ठ पुत्रों को सेवा प्रदान करते हैं। जो कोई इन सेवाकर्ताओं के प्रति दयालुता दिखाता है, वह मेरे शापों से मर जाएगा। (सभी सेवाकर्ता बड़े लाल अजगर की साज़िशों का प्रतिनिधित्व करते हैं और वे सभी शैतान के अनुचर हैं, इसलिए जो इन लोगों के प्रति दयालुता दिखाते हैं, वे बड़े लाल अजगर के सह-अपराधी हैं और शैतान से संबंध रखते हैं।) मैं उन सबसे प्रेम करता हूँ जो मुझे पसंद हैं, और उन सबसे घृणा करता हूँ जो मेरे शाप और दहन के लक्ष्य हैं। क्या तुम लोग भी ऐसा करने में सक्षम हो? मैं उन्हें निश्चित रूप से माफ़ नहीं करूँगा, जो कोई मेरे विरुद्ध खड़ा होगा, न ही मैं उसे छोड़ूँगा! प्रत्येक कर्म करते समय मैं अपनी सेवा करवाने के लिए बड़ी संख्या में सेवाकर्ताओं की व्यवस्था करता हूँ। इस प्रकार, यह देखा जा सकता है कि पूरे इतिहास में, यह आज के कदम के लिए रहा है कि सभी नबियों और प्रेरितों ने सेवा प्रदान की है, और वे मेरे हृदय के अनुरूप नहीं हैं, मुझसे नहीं हैं। (यद्यपि उनमें से अधिकतर मेरे प्रति वफ़ादार हैं, फिर भी मुझसे कोई संबंधित नहीं है। इसलिए, उनकी दौड़-भाग मेरे लिए इस अंतिम चरण की नींव बनाना है, किंतु जहाँ तक उनका अपना संबंध है, उनके समस्त प्रयास व्यर्थ हैं।) इसलिए, अंत के दिनों के दौरान पीछे हटने वाले लोग और भी अधिक बड़ी संख्या में होंगे। (मेरे "बड़ी संख्या" में कहने का कारण यह है कि मेरी प्रबंधन योजना अपने समापन पर पहुँच गई है, मेरे राज्य का निर्माण सफल हो गया है, और ज्येष्ठ पुत्र सिंहासन पर बैठ गए हैं।) यह सब ज्येष्ठ पुत्रों के प्रकटन के कारण है। चूँकि ज्येष्ठ पुत्र प्रकट हुए हैं, अत: बड़ा लाल अजगर क्षति पहुँचाने के हर संभव उपाय करता है और सारे रास्ते बंद कर देता है। वह सभी प्रकार की दुष्ट आत्माओं को भेजता है, जो मेरे लिए सेवा करने आती हैं, जिन्होंने वर्तमान अवधि में अपने असली रंग दिखाए हैं, और जिन्होंने मेरे प्रबंधन को बाधित करने की कोशिश की है। इन्हें नग्न आँखों से नहीं देखा जा सकता; और ये सभी आध्यात्मिक दुनिया की चीज़ें हैं। इसलिए लोग इस बात पर विश्वास नहीं करते कि पीछे हटने वाले लोग बड़ी संख्या में होंगे, फिर भी, मैं जानता कि मैं क्या करता हूँ, मैं अपने प्रबंधन को समझता हूँ; और मनुष्य को हस्तक्षेप न करने देने का यही कारण है। (एक दिन आएगा, जब हर तरह की नीच दुष्ट आत्मा अपनी वास्तविक अस्मिता को प्रकट करेगी, और सभी मनुष्य सचमुच आश्वस्त हो जाएँगे।)

मैं अपने ज्येष्ठ पुत्रों से प्रेम करता हूँ, किंतु बड़े लाल अजगर के उन वंशजों से, जो मुझे बड़ी ईमानदारी से प्रेम करते हैं, मैं बिलकुल भी प्रेम नहीं करता; वास्तव में मैं उनसे और भी अधिक घृणा करता हूँ। (ये लोग मेरे नहीं हैं, और यद्यपि वे अच्छे इरादे दर्शाते हैं और मीठे शब्द बोलते हैं, किंतु यह बड़े लाल अजगर का एक षड्यंत्र है, इसलिए मैं उनसे एकदम गहराई से नफ़रत करता हूँ।) यह मेरा स्वभाव है, और यह मेरी समग्र धार्मिकता है। मनुष्य इसकी बिलकुल भी थाह नहीं पा सकता। मेरी धार्मिकता की समग्रता यहाँ क्यों प्रकट की जाती है? इससे व्यक्ति मेरे स्वभाव को समझ सकता है, जो कोई अपराध बरदाश्त नहीं करता। मैं अपने ज्येष्ठ पुत्रों से प्रेम कर सकता हूँ और उन सभी से नफ़रत कर सकता हूँ, जो मेरे ज्येष्ठ पुत्र नहीं हैं (भले ही वे निष्ठावान लोग हों)। यह मेरा स्वभाव है। क्या तुम लोग नहीं देख सकते? लोगों की धारणाओं में मैं सदैव एक दयालु परमेश्वर हूँ, और मैं उन सभी से प्रेम करता हूँ, जो मुझसे प्रेम करते हैं; क्या यह व्याख्या ईश-निंदा नहीं है? क्या मैं पशुओं और दरिंदों से प्रेम कर सकता हूँ? क्या मैं शैतान को अपने ज्येष्ठ पुत्र के रूप में ग्रहण कर सकता हूँ और आनंदित हो सकता हूँ? बकवास! मेरा कार्य मेरे ज्येष्ठ पुत्रों पर किया जाता है, और मेरे ज्येष्ठ पुत्रों के अलावा, मेरे पास प्रेम करने के लिए और कुछ नहीं है। (पुत्र और लोग अतिरिक्त हैं, पर महत्वपूर्ण नहीं हैं।) लोग कहते हैं कि मैं बहुत बेकार काम करता था, किंतु मेरी दृष्टि में वह कार्य वास्तव में सर्वाधिक मूल्यवान और सर्वाधिक सार्थक था। (यह पूर्णत: दो देहधारणों के दौरान किए गए कार्य को संदर्भित करता है; चूँकि मैं अपनी शक्ति को प्रकट करना चाहता हूँ, इसलिए मुझे अपना कार्य पूरा करने के लिए देह बनना चाहिए)। मेरे यह कहने का कारण, कि मेरा आत्मा व्यक्तिगत रूप से कार्य करने के लिए आता है, यह है कि मेरा कार्य देह में पूरा किया जाता है। अर्थात्, मेरे ज्येष्ठ पुत्र और मैं विश्राम में प्रवेश करना शुरू करते हैं। देह में शैतान के साथ युद्ध आध्यात्मिक दुनिया में शैतान के साथ युद्ध से अधिक भयंकर है; यह सभी मनुष्यों द्वारा देखा जा सकता है, इसलिए शैतान के वंशज भी मेरे लिए सुंदर गवाही दे सकते हैं, और छोड़ने के अनिच्छुक हैं; यह अपने आपमें देह में मेरे कार्य करने का अर्थ है। यह मुख्य रूप से शैतान के वंशजों से स्वयं शैतान को अपमानित करवाने के लिए है; यह दुष्ट शैतान के लिए सबसे शक्तिशाली शर्मिंदगी की बात है, इतनी शक्तिशाली कि उसे मुँह छिपाने के लिए जगह नहीं मिलती, और वह बार-बार मेरे सामने दया की भीख माँगता है। मैं जीत गया हूँ, मैंने हर चीज़ पर प्रभुत्व स्थापित कर लिया है, मैं तीसरे स्वर्ग को तोड़कर बाहर आ गया हूँ और सिय्योन पर्वत तक पहुँच गया हूँ, ताकि अपने ज्येष्ठ पुत्रों के साथ पारिवारिक खुशी का आनंद ले सकूँ और हमेशा के लिए स्वर्ग के राज्य के महान भोज में निमग्न हो जाऊँ!

ज्येष्ठ पुत्रों के लिए मैंने हर मूल्य चुकाया है और अपने प्रयास में सभी कष्ट उठाए हैं। (मनुष्य जानता ही नहीं कि जो कुछ मैंने किया है, जो कुछ मैंने कहा है, और यह तथ्य कि मैं हर तरह की दुष्ट आत्मा के आर-पार देख लेता हूँ, और यह तथ्य कि मैंने हर तरह के सेवाकर्ता को निर्वासित कर दिया है—सब ज्येष्ठ पुत्रों के लिए रहा है)। किंतु मेरे अधिकांश कार्य के भीतर मेरी व्यवस्था सुव्यवस्थित है; वह निश्चित रूप से आँख मूँदकर नहीं किया जाता। तुम लोगों को प्रतिदिन के मेरे वचनों में मेरे कार्य की पद्धति और चरण देखने में सक्षम होना चाहिए, तुम्हें मामलों से निपटने में मेरी बुद्धि और मेरे सिद्धांत देखने चाहिए। जैसा कि मैंने कहा है, शैतान ने मेरे प्रबंधन को बाधित करने के लिए उन लोगों को भेजा है, जो मेरी सेवा करते हैं। ये सेवाकर्ता जंगली दाने हैं, फिर भी "गेहूँ" ज्येष्ठ पुत्रों को नहीं, बल्कि उन सभी पुत्रों और लोगों को संदर्भित करता है, जो ज्येष्ठ पुत्र नहीं हैं। "गेहूँ सदैव गेहूँ रहेगा, जंगली दाने सदैव जंगली दाने रहेंगे"; इसका अर्थ है कि शैतान के लोगों की प्रकृति कभी नहीं बदल सकती। इसलिए, संक्षेप में, वे शैतान ही रहते हैं। "गेहूँ" का अर्थ है पुत्र और लोग, क्योंकि मैंने दुनिया के सृजन से पहले इन लोगों में अपनी गुणवत्ता भर दी थी। मैंने पहले ही कहा है कि मनुष्य की प्रकृति नहीं बदलती, और यही कारण है कि गेहूँ सदैव गेहूँ रहेगा। तो फिर ज्येष्ठ पुत्र क्या हैं? ज्येष्ठ पुत्र मुझसे आते हैं, वे मेरे द्वारा सृजित नहीं किए जाते, इसलिए उन्हें गेहूँ नहीं कहा जा सकता है (क्योंकि गेहूँ का हर उल्लेख हमेशा "बोने" से जुड़ जाता है और "बोने" का अर्थ है "सृजन करना"; सभी जंगली दाने सेवाकर्ताओं के रूप में कार्य करने के लिए गुप्त रूप से शैतान द्वारा बोए जाते हैं)। कोई केवल यह कह सकता है कि ज्येष्ठ पुत्र मेरे व्यक्तित्व की पूर्ण और प्रचुर अभिव्यक्ति हैं, उन्हें सोने और चाँदी और बहुमूल्य रत्नों द्वारा दर्शाया जाना चाहिए। यह इस तथ्य से जुड़ता है कि मेरा आना चोर के आने की तरह है, और मैं सोने और चाँदी और बहुमूल्य रत्न चुराने आया हूँ (क्योंकि ये सोने और चाँदी और बहुमूल्य रत्न मूल रूप से मेरे हैं, और मैं उन्हें वापस अपने घर ले जाना चाहता हूँ)। जब ज्येष्ठ पुत्र और मैं एक-साथ सिय्योन लौटेंगे, तो ये सोने, चाँदी और बहुमूल्य रत्न मेरे द्वारा चुरा लिए गए होंगे। इस दौरान शैतान की बाधाएँ और विघ्न होंगे, और इसलिए मैं सोने, चाँदी और बहुमूल्य रत्नों को ले जाऊँगा और शैतान के साथ एक निर्णायक लड़ाई शुरू करूँगा। (यहाँ मैं निश्चित रूप से कोई कहानी नहीं सुना रहा हूँ; यह आध्यात्मिक दुनिया की घटना है, इसलिए लोग इस बारे में पूरी तरह से अस्पष्ट हैं, और वे इसे केवल एक कहानी के रूप में सुन सकते हैं। किंतु तुम लोगों को मेरे वचनों से देखना चाहिए कि मेरी छह-हजार-वर्षीय प्रबंधन योजना क्या है, और तुम लोगों को इसे मज़ाक के रूप में बिलकुल नहीं लेना चाहिए। अन्यथा मेरा आत्मा सभी मनुष्यों में से चला जाएगा।) आज यह लड़ाई पूरी तरह ख़त्म हो गई है, और मैं अपने ज्येष्ठ पुत्रों को (अपने सोने, चाँदी और बहुमूल्य रत्नों को) अपने साथ वापस अपने सिय्योन पर्वत लाऊँगा। सोने, चाँदी और बहुमूल्य रत्नों की दुर्लभता की वजह से, और क्योंकि वे बहुमूल्य हैं इसलिए, शैतान उन्हें छीनकर ले जाने के लिए हर संभव प्रयास करता है, किंतु मैं बार-बार कहता हूँ कि जो मुझसे है, वह वापस मेरे पास आना चाहिए, जिसका अर्थ ऊपर उल्लिखित है। मेरा यह कहना कि ज्येष्ठ पुत्र मुझसे हैं और मेरे हैं, शैतान के लिए एक घोषणा है। इसे कोई भी नहीं समझता, और यह पूर्णत: आध्यात्मिक दुनिया की घटना है। इसलिए मनुष्य की समझ में नहीं आता कि क्यों मैं बार-बार जोर देता हूँ कि ज्येष्ठ पुत्र मेरे हैं; आज तुम्हें समझ जाना चाहिए! मैंने कहा है कि मेरे वचनों में उद्देश्य और बुद्धिमत्ता है, किंतु तुम लोग इसे केवल बाहर से ही समझते हो—एक भी व्यक्ति इसे आत्मा में स्पष्ट रूप से नहीं देख सकता।

मैं अधिक से अधिक बोलता हूँ, और जितना अधिक मैं बोलता हूँ, उतने अधिक कठोर मेरे वचन बन जाते हैं। जब यह एक निश्चित मात्रा तक पहुँच जाएगा, तो मैं अपने वचनों का प्रयोग करके लोगों को एक निश्चित मात्रा तक कार्य करने के लिए बाध्य करूँगा, उन्हें न केवल हृदय में और वचन से आश्वस्त करवाने के लिए, बल्कि उससे भी अधिक, उन्हें जीवन और मृत्यु के बीच झूलने के लिए बाध्य करूँगा; यह मेरे कार्य की पद्धति है और इस तरह मेरा कार्य अपने चरणों में आगे बढ़ता है। यह इसी तरह से होना चाहिए; केवल इसी तरह से यह शैतान को शर्मिंदा कर सकता है और ज्येष्ठ पुत्रों को पूरा कर सकता है (अंततः ज्येष्ठ पुत्रों को पूर्ण बनाने, उन्हें देह से मुक्त होने देने और आध्यात्मिक दुनिया में प्रवेश करने देने के लिए मेरे वचनों का उपयोग करते हुए)। मनुष्य मेरे कथनों की पद्धति और स्वर नहीं समझता। मेरी व्याख्या से तुम सभी को कुछ परिज्ञान मिलना चाहिए, और जो कार्य तुम्हें करना चाहिए, उसे करने के लिए तुम सभी को मेरे कथनों का अनुसरण करना चाहिए। मैंने तुम लोगों को यही सौंपा है। तुम लोगों को इसके बारे में न केवल बाहरी दुनिया से, बल्कि उससे भी अधिक महत्वपूर्ण रूप से आध्यात्मिक दुनिया से, अवगत होना चाहिए।

मैंने ब्रह्मांड की दुनिया बनाई; मैंने पर्वतों, नदियों और सभी चीज़ों को बनाया; मैंने ब्रह्मांड और पृथ्वी के अंतिम सिरों को आकार दिया; मैंने अपने पुत्रों और अपने लोगों की अगुआई की; मैंने सभी चीजों और पदार्थों पर शासन किया। अब, मैं अपने ज्येष्ठ पुत्रों को वापस सिय्योन पर्वत पर ले जाऊँगा, जहाँ मैं रहता हूँ वहाँ लौटने के लिए, जो मेरे कार्य का अंतिम कदम होगा। मैंने जो कुछ भी किया है (सृजन से अब तक किया गया सब कुछ) मेरे कार्य के आज के चरण के लिए था, और इसके अलावा यह कल के शासन, कल के राज्य के लिए, और मेरे और मेरे ज्येष्ठ पुत्रों के अनन्त आनंद लेने के लिए है। सभी चीज़ों का सृजन करने में यही मेरा लक्ष्य रहा है और यह सृजन की मेरी अंतिम उपलब्धि होगी। मैं जो कहता हूँ और करता हूँ उसके पीछे एक उद्देश्य और एक योजना होती है; कुछ भी बेतरतीबी से नहीं किया जाता है। यद्यपि मैं कहता हूँ कि मेरे साथ सभी स्वतंत्रता और स्वाधीनता है, तथापि मैं जो कुछ भी करता हूँ वह सिद्धांत पर आधारित है, मैं जो कुछ भी करता हूँ वह मेरी बुद्धि और स्वभाव पर आधारित है। क्या तुम लोगों ने इस बारे में कुछ देखा है? सृजन से लेकर आज तक, मेरे ज्येष्ठ पुत्रों के अलावा, कोई भी मुझे नहीं जान पाया है और किसी ने भी मेरा असली चेहरा नहीं देखा है। अपने ज्येष्ठ पुत्रों के लिए मैंने अपवाद इसलिए स्वीकार किया है क्योंकि वे अनिवार्य रूप से मेरे व्यक्तित्व का हिस्सा हैं।

जब मैंने दुनिया की रचना की, तो मैंने अपनी आवश्यकताओं के अनुसार चार क्रमबद्ध श्रेणियों में मनुष्य को बनाया, जो हैं: मेरे पुत्र, मेरे लोग, वे जो सेवा प्रदान करते हैं, और वे जो नष्ट कर दिए जाएँगे। मेरे ज्येष्ठ पुत्र इस सूची में क्यों नहीं हैं? ऐसा इसलिए है क्योंकि मेरे ज्येष्ठ पुत्र सृजन के प्राणी नहीं हैं; वे मुझसे हैं और मानवजाति के नहीं हैं। मैंने देह बनने से पहले अपने ज्येष्ठ पुत्रों के लिए व्यवस्था कर दी थी; वे किस घर में पैदा होंगे और वहाँ उनकी सेवा करने के लिए कौन होगा—इन सभी चीजों की योजना मेरे द्वारा बनाई गई थी। मैंने यह भी योजना बनाई थी कि उनमें से कौन किस समय मेरे द्वारा वापस प्राप्त कर लिया जाएगा और अंत में हम एक साथ सिय्योन लौट जाएँगे। इन सबकी योजना सृजन से पहले बना ली गई थी, इसलिए कोई भी व्यक्ति इसके बारे में नहीं जानता है और यह किसी भी पुस्तक में अभिलिखित नहीं है क्योंकि ये सिय्योन के मामले हैं। इसके अलावा, जब मैं देह बन गया, तो मैंने इस योग्यता को मनुष्य को नहीं दिया था, इसलिए कोई भी उन चीजों को नहीं जानता था। जब सिय्योन वापस आ जाओगे, तो तुम लोग जान लोगे कि तुम लोग अतीत में कैसे थे, अब तुम कैसे हो, और इस जीवन में तुम ने क्या किया है। अभी तो यह केवल इतना ही है कि मैं तुम लोगों को ये बाते स्पष्ट रूप से थोड़ा-थोड़ा करते बता रहा हूँ, अन्यथा तुम लोग नहीं समझोगे चाहे तुम लोग कितना ही प्रयास क्यों न कर लो, और तुम लोग मेरे प्रबंधन को बाधित करोगे। आज, भले ही मैं अपने अधिकांश ज्येष्ठ पुत्रों से देह के संबंध में अलग हूँ, किन्तु हम एक ही पवित्रात्मा के हैं, और जबकि हमारा शारीरिक प्रकटन भिन्न हो सकता है, हम, शुरु से अंत तक, एक ही पवित्रात्मा के हैं। हालाँकि, शैतान के वंशज इसे शोषण करने के अवसर के रूप में उपयोग नहीं करेंगे। चाहे तू अपने आप को कैसे भी क्यों न छुपा ले, यह सतही रहता है, और मैं अनुमोदित नहीं करूँगा। इसलिए कोई इससे देख सकता है कि जो सतह पर ध्यान केंद्रित करते हैं और बाहर से मेरी नक़ल करने की कोशिश करते हैं, उनका एक सौ प्रतिशत शैतान होना निश्चित है। क्योंकि उनकी आत्मा भिन्न है और वे मेरे प्रिय के नहीं हैं, इसलिए चाहे वे मेरी नक़ल कैसे ही क्यों न करें वे मेरे समान नहीं हैं। इसके अलावा, क्योंकि मेरे ज्येष्ठ पुत्र अनिवार्य रूप से मेरे साथ एक पवित्रात्मा के हैं, इसलिए भले ही वे मेरी नक़ल न करें, वे मेरी तरह ही बोलते हैं और कार्य करते हैं, और वे सभी ईमानदार, शुद्ध और स्पष्ट हैं (जिनमें बुद्धि की कमी है उनके लिए यह केवल दुनिया में उनके सीमित अनुभव की वजह से है, और इसलिए ज्येष्ठ पुत्रों में बुद्धि की कमी का दोष नहीं है, जब वे शरीर में लौट जाएँगे तो सब ठीक हो जायेगा)। इसलिए यह ऊपर वर्णित के कारण है कि अधिकांश लोग अभी भी अपनी पुरानी प्रकृति को नहीं बदलते हैं चाहे मैं उनके साथ कैसे ही क्यों न निपटूँ। फिर भी मेरे ज्येष्ठ पुत्रों के लिए, मेरे उनसे निपटे बिना ही वे मेरे इरादों के अनुरूप हैं और ऐसा इसलिए है क्योंकि हम एक पवित्रात्मा के हैं। वे अपने आत्मा में पूरी तरह से मेरे लिए व्यय करने की इच्छा महसूस करते हैं। इसलिए मेरे ज्येष्ठ पुत्रों के अलावा, कोई भी ऐसा व्यक्ति नहीं है जो वास्तव में और ईमानदारी से मेरे इरादों के बारे में विचालशील हो; जब मैं शैतान को जीत लेता हूँ केवल तभी वे मेरी सेवा करने के इच्छुक होते हैं।

मेरी बुद्धि और मेरे ज्येष्ठ पुत्र सभी से ऊपर खड़े हैं, सभी पर प्रभुत्व रखते हैं, और कोई भी चीज़ या व्यक्ति या मामला मार्ग में खड़े होने की हिम्मत नहीं करता है। इसके अलावा, कोई भी ऐसा व्यक्ति, मामला या चीज़ नहीं है जो उन पर प्रभुत्व रख सके, और इसके बजाय सभी मेरे व्यक्तित्व के सामने आज्ञाकारी ढंग से समर्पण करते हैं। यह ऐसा तथ्य है जो किसी की आँखों के बिल्कुल सामने घटित होता है और ऐसा तथ्य है जिसे मैंने पहले ही प्राप्त कर लिया है। जो कोई अवज्ञा में बने रहते हैं (जो लोग अवज्ञाकारी हैं, वे अभी भी शैतान से सम्बन्ध रखते हैं और जो शैतान के कब्जे में हैं वे निस्संदेह शैतान हैं), मैं उन्हें निश्चित रूप से पूरी तरह से नष्ट कर दूँगा ताकि भविष्य में कोई परेशानी न हो; वे मेरी ताड़ना से तुरंत मर जाएँगे। इस प्रकार के शैतान वे लोग हैं जो मुझे सेवा प्रदान करने के इच्छुक नहीं हैं और सृजन के बाद से ही ये चीजें सदैव मेरे प्रति जिद्दी विरोध में खड़ी हुई हैं, और आज वे मेरी अवज्ञा करने पर अड़ी रहती हैं (लोग इसे देखने में असमर्थ हैं क्योंकि यह केवल पवित्रात्मा से संबंधित एक मामला है। इस प्रकार का व्यक्ति इसी प्रकार के शैतान का प्रतिनिधित्व करता है)। अन्य हर चीज़ के तैयार होने से पहले मैं उन्हें नष्ट कर दूँगा, उन्हें सदैव के लिए गंभीर दंड (यहाँ "नष्ट" का यह अर्थ नहीं है कि अब और अस्तित्व में नहीं है, बल्कि इसके बजाय क्रूरता की उस सीमा को संदर्भित करता है जिसके अधीन वे किए जाएँगे और यहाँ "नष्ट" शब्द उस नष्ट से भिन्न है जो उन लोगों के लिए उपयोग किया जाता है जोनष्ट किए जाएँगे), और वे सदा-सदा के लिए बेहद रोएँगे और अपने दाँतों को पीसेंगे। मनुष्य उस दृश्य की बिल्कुल भी कल्पना नहीं कर सकता है। मानवजाति की नश्वर सोच के साथ, वे आध्यात्मिक चीज़ों को समझने में असमर्थ हैं, इसलिए तुम लोग केवल सिय्योन लौटने के बाद और चीज़ों को समझोगे।

मेरे भविष्य के घर में मैं, मेरे ज्येष्ठ पुत्र और मेरे अलावा कोई नहीं होगा और केवल उस समय मेरा लक्ष्य प्राप्त हो जाएगा और मेरी योजना पूरी तरह से फलीभूत हो जाएगी, क्योंकि सभी अपनी मूल अवस्था में लौट जाएँगे और प्रत्येक को उनके प्रकार के अनुसार वर्गीकृत कर दिया जाएगा। मेरे ज्येष्ठ पुत्र मेरे होंगे, मेरे पुत्र और लोग सृजित प्राणियों से संबंधित होंगे और सेवा करने वाले और नष्ट किए गए लोग शैतान के होंगे। दुनिया का न्याय करने के बाद, मैं और मेरे ज्येष्ठ पुत्र एक बार फिर से दिव्य जीवन शुरू करेंगे और वे मुझे कभी नहीं छोड़ेंगे और सदैव मेरे साथ रहेंगे। मानव मन द्वारा समझे जा सकने वाले सभी रहस्यों को थोड़ा-थोड़ा करके, तुम लोगों के लिए प्रकट किया जाएगा। इतिहास भर में, अनगिनत लोग रहे हैं जो स्वयं को पूरी तरह मुझ पर चढ़ाते हुए, मेरी वजह से शहीद हुए हैं, किन्तु अंततः लोग सृजित प्राणी ही हैं और चाहे वे कितने ही अच्छे क्यों न हों, उन्हें परमेश्वर के रूप में वर्गीकृत नहीं किया जा सकता है; यह एक अनिवार्य प्रवृत्ति है और किसी के द्वारा नहीं बदली जा सकती है। आखिरकार, यह परमेश्वर है जो सभी चीज़ों का सृजन करता है और लोग सृजित प्राणी हैं, और शैतान सदैव विनाश का मेरा लक्ष्य है और मेरा घृणित शत्रु है—यह "पर्वत और नदियाँ अपना स्थान बदलकर रूपांतरित हो सकते हैं लेकिन एक व्यक्ति की प्रकृति नहीं बदलेगी" का सबसे सच्चा अर्थ है। इस स्थिति और चरण में होना अब एक शकुन है कि मैं और मेरे ज्येष्ठ पुत्र विश्राम में प्रवेश करेंगे। ऐसा इसलिए है क्योंकि दुनिया में मेरा कार्य पूरी तरह से पूर्ण हो गया है और मेरे कार्य के अगले चरण को पूरा करने के लिए मुझे शरीर में लौटने की आवश्यकता होगी। ये मेरे कार्य के कदम हैं और मैंने बहुत पहले उनकी योजना बना ली थी। इस बिंदु को स्पष्ट रूप से अवश्य देख लिया जाना चाहिए, अन्यथा अधिकांश लोग मेरी प्रशासनिक आज्ञाओं का उल्लंघन करेंगे।


अध्याय 115


तुम्हारे कारण, मेरा हृदय अधिक बहुत खुश होगा, तुम्हारे कारण मेरा हाथ खुशी से नाचेगा, और मैं तुझे अनंत आशीष दूँगा, क्योंकि सृष्टि से पहले तू मुझसे आया था, और आज तुझे मेरी तरफ अवश्य लौटना चाहिए, क्योंकि तू दुनिया या पृथ्वी का नहीं है, बल्कि, तू मेरा है। मैं सदैव तुझे प्रेम करूँगा, मैं सदैव तुझे आशीष दूँगा और मैं सदैव तेरी रक्षा करूँगा। जो लोग मेरे से आए हैं केवल वे ही मेरी इच्छा को जानते हैं, और केवल वे ही मेरी ज़िम्मेदारी पर विचार करेंगे और वह करेंगे जो मैं करना चाहता हूँ। अब, सब कुछ पहले ही सम्पन्न किया जा चुका है। मेरा हृदय आग के एक गोले की तरह है, जो मेरे प्यारे पुत्रों के शीघ्र ही मेरे साथ पुनः एक होने के लिए ललक रहा है, मेरे व्यक्तित्व के पूरी तरह शीघ्र ही सिय्योन लौटने के लिए ललक रहा है। तुझे इसकी कुछ समझ है। यद्यपि हम आत्मा में प्रायः एक दूसरे का अनुसरण नहीं कर सकते हैं, फिर भी हम प्रायः आत्मा में एक दूसरे का साथ दे सकते हैं और देह में मिल सकते हैं। परमपिता और पुत्र सदैव अविभाज्य हैं, वे अंतरंग रूप से जुड़े हुए हैं। सिय्योन पर्वत लौटने के दिन तक कोई भी तुझे मेरी तरफ से दूर नहीं ले जा सकता है। मैं उन सभी ज्येष्ठ पुत्रों से प्रेम करता हूँ जो मुझसे आते हैं और मैं उन सभी दुश्मनों से नफ़रत करता हूँ जो मेरा विरोध करते हैं। मैं उन लोगों को वापस सिय्योन लाऊँगा जिन्हें मैं प्रेम करता हूँ और उन्हें अधोलोक में, नरक में, डालूँगा जिनसे मैं नफ़रत करता हूँ। मेरी सभी प्रशासनिक आज्ञाओं का यही मुख्य सिद्धांत है। जो कुछ भी मेरे ज्येष्ठ पुत्र कहते हैं या करते हैं वह मेरी आत्मा की अभिव्यक्ति है। हर एक को इसकी स्पष्ट समझ के साथ मेरे ज्येष्ठ पुत्रों की गवाही अवश्य देनी चाहिए। यह मेरे कार्य का अगला कदम है, यदि कोई विरोध करता है, तो मैं अपने प्यारे पुत्रों से उन्हें ठीक करने के लिए कहूँगा। यह अब अलग बात है। यदि जिनसे मैं प्रेम करता हूँ वे न्याय का कोई वचन बोलते हैं, तो शैतान तुरंत अधोलोक में मर जाएगा क्योंकि मैंने पहले ही अपने ज्येष्ठ पुत्रों को अधिकार सौंप दिया है। कहने का तात्पर्य है कि अब से, यह मेरा और मेरे ज्येष्ठ पुत्रों का साथ-साथ शासन करने का समय है। (यह देह के चरण में है, जो शरीर में साथ-साथ शासन करने से थोड़ा भिन्न है।) जो कोई भी विचार में अवज्ञा करता है वह उसी भाग्य को भुगतता है जैसा कि उनका होता है जो मैं जो व्यक्ति हूँ उसका विरोध करते हैं। मेरे ज्येष्ठ पुत्रों के साथ वैसा ही व्यवहार किया जाना चाहिए जैसा मेरे साथ किया जाता है क्योंकि हम एक ही शरीर के हैं और कभी भी अलग नहीं किये जा सकते हैं। आज मेरे ज्येष्ठ पुत्रों की गवाही दी जानी चाहिए जैसी अतीत में मेरी गवाही दी गई थी। यह मेरी प्रशासनिक आज्ञाओं में से एक है; हर किसी को खड़ा होना चाहिए और गवाही देनी चाहिए।

मेरा राज्य पृथ्वी के छोरों तक फैला हुआ है, मेरे ज्येष्ठ पुत्र मेरे साथ पृथ्वी के छोरों तक यात्रा करते हैं। मैं ऐसी कई चीजों के बारे में बोलता हूँ जो तुम लोगों की देह की बाधाओं की वजह से तुम लोगों की समझ में नहीं आती हैं, इसलिए अधिकांश कार्य अवश्य सिय्योन लौटने के बाद किया जाना चाहिए। मेरे वचनों से यह देखा जा सकता है कि यह बहुत दूर नहीं है, यह होने ही वाला है। इसलिए मैं लगातार सिय्योन के बारे में और सिय्योन के मामलों की बात कर रहा हूँ। क्या तुम लोग जानते हो कि मेरे वचनों का उद्देश्य क्या है? क्या तुम लोग जानते हो कि मेरे हृदय में क्या है? मेरा हृदय शीघ्र ही सिय्योन लौटने, संपूर्ण पुराने युग को समाप्त करने, पृथ्वी पर हमारे जीवन को समाप्त करने (क्योंकि मैं सांसारिक लोगों, मामलों, चीज़ों से घृणा करता हूँ, और देह के जीवन से और भी अधिक नफ़रत करता हूँ, और देह की बाधाएँ बड़ी हैं और केवल सिय्योन लौटने पर ही सब कुछ समृद्ध हो पाएगा), और राज्य में हमारा जीवन पुनः प्राप्त करने के लिए लालायित है। मेरे प्रथम देहधारण का उद्देश्य मेरे दूसरे देहधारण की नींव रखना था। यह वह मार्ग था जिस पर यात्रा की जानी थी। अंतिम चरण के दौरान, केवल स्वयं को पूरी तरह से शैतान को सौंप कर मैं अपने शरीर में तुम लोगों को छुटकारा दे सकता था। (यदि मेरे प्रथम देहधारण के माध्यम से नहीं होता, तो मैं महिमा प्राप्त करने में सक्षम नहीं हुआ होता, मैं पापबलि को वापस लेने में सक्षम नहीं हुआ होता, इसलिए तुम लोग दुनिया में पापियों के रूप में आते) क्योंकि मेरे पास अनंत बुद्धि है, चूँकि मैं तुम लोगों को सिय्योन से बाहर ले गया था, इसलिए मैं तुम लोगों को वापस सिय्योन में ज़रूर लाऊँगा। मार्ग को अवरुद्ध करने के शैतान के प्रयास सफल नहीं होंगे क्योंकि मेरा महान कार्य बहुत पहले ही सम्पन्न हो चुका था। मेरे ज्येष्ठ पुत्र मेरे जैसे ही हैं, वे पवित्र और निष्कलंक हैं और इसलिए मैं अभी भी अपने ज्येष्ठ पुत्रों के साथ सिय्योन लौटूँगा और हम कभी अलग नहीं होंगे।

मेरी पूरी प्रबंधन योजना धीरे-धीरे तुम लोगों के लिए प्रकट हुई है। मैंने सभी देशों में और सभी लोगों के बीच अपना कार्य करना शुरू कर दिया है। यह इस बात को साबित करने के लिए पर्याप्त है कि वह समय बहुत दूर नहीं है जब मैं सिय्योन लौटता हूँ क्योंकि सभी देशों में और सभी लोगों के बीच अपना कार्य करना कुछ ऐसा है जो सिय्योन लौटने के बाद किया जाएगा। मेरी गति तेज और तेज हो रही है। (क्योंकि वह दिन आ रहा है जब मैं सिय्योन लौटूँगा, मैं लौटने से पहले पृथ्वी पर अपना कार्य ख़त्म करना चाहता हूँ।) मैं अपने कार्य से अधिकाधिक व्यस्त हो रहा हूँ और फिर भी मेरे करने के लिए पृथ्वी पर कार्य बहुत कम, लगभग बिल्कुल नहीं है। (मेरी व्यस्तता आत्मा में कार्य की ओर निर्देशित है, जिसे मनुष्य द्वारा नग्न आँख से नहीं देखा जा सकता है किन्तु केवल मेरे वचनों से बटोरा जा सकता है; मेरी व्यस्तता वैसी नहीं है जैसा कि देह में व्यस्त होना होता है, बल्कि यह मेरे द्वारा कई कार्यों के नियोजन का उल्लेख करता है।) ऐसा इसलिए है क्योंकि, जैसा कि मैंने कहा है, पृथ्वी पर मेरा कार्य पूरी तरह से पूर्ण हो चुका है और मेरे शेष कार्य को तब तक प्रतीक्षा करनी होगी जब तक कि मैं सिय्योन नहीं लौटता हूँ। (कार्य करने के लिए मेरे सिय्योन अवश्य लौटनेका कारण यह है कि भविष्य का कार्य देह में सम्पन्न नहीं किया जा सकता है और यदि यह कार्य देह में किया जाता तो इससे मेरे नाम को अपमानित करता।) जब मैं अपने दुश्मनों को पराजित करके सिय्योन लौटता हूँ, तो युगों से पहले के जीवन की तुलना में जीवन अधिक सुंदर और शांतिपूर्ण होगा। (ऐसा इसलिए है क्योंकि मैंने पूरी तरह से दुनिया को पराजित कर दिया है, और मेरे प्रथम देहधारण और मेरे दूसरे देहधारण के कारण मैं पूरी तरह से महिमान्वित हो गया हूँ। मेरे प्रथम देहधारण में मेरी केवल आंशिक रूप से महिमा हुई थी, किन्तु मेरे दूसरे देहधारण में, मेरा व्यक्तित्व पूरी तरह से महिमान्वित हो गया है, और इसलिए शैतान के पास शोषण करने के लिए अब और कोई अवसर नहीं हैं। इसलिए, सिय्योन में भविष्य का जीवन और भी अधिक सुंदर और शांतिपूर्ण होगा।) बड़े लाल अजगर को अपमानित करने के लिए मेरा व्यक्तित्व दुनिया और शैतान के सामने और भी अधिक महिमा के साथ प्रकट होगा, यह मेरी समस्त बुद्धि का केंद्र है। जितना अधिक मैं बाहरी चीज़ों के बारे में बात करता हूँ, उतना ही अधिक तुम लोग समझने में सक्षम होते हो; जितना अधिक मैं सिय्योन की चीज़ों के बारे में बात करूँगा जिन्हें मनुष्य नहीं देख सकते हैं, उतना ही अधिक खोखला इन चीज़ों को तुम लोग सोचोगे और उतना ही अधिक कठिन तुम्हारे लिए उनकी कल्पना करना होगा, और तुम लोगों को लगेगा कि मैं परियों की कहानियाँ कह रहा हूँ। हालाँकि, तुम लोगों को चौकस अवश्य रहना चाहिए; मेरे मुँह में कोई खोखले वचन नहीं हैं, मेरे मुँह से निकलने वाले वचन विश्वसनीय हैं। यद्यपि तुम लोगों के सोचने के तरीके से उन्हें समझना कठिन है, किन्तु यह बिल्कुल सत्य है। (देह की सीमाओं की वजह से, जो कुछ भी मैं कहता हूँ उसे पूरी तरह से और अच्छी तरह से समझने में मनुष्य असमर्थ हैं, और मैंने जो कुछ कहा है उसमें से बहुत सी बातों को मैंने पूरी तरह से प्रकट नहीं किया है, किन्तु जब हम सिय्योन लौटेंगे, तो मुझे समझाने की आवश्यकता नहीं होगी, तुम लोग स्वाभाविक रूप से समझ जाओगे।) इसे गंभीरता से लिया जाना चाहिए।

यद्यपि मनुष्यों की देह और धारणाओं की सीमाएँ हैं, फिर भी मैं तुम लोगों की नश्वर सोच को सुधारना चाहता हूँ और प्रकटित रहस्यों के माध्यम से तुम लोगों की धारणाओं के विरुद्ध लड़ना चाहता हूँ क्योंकि मैंने कई बार कहा है कि यह मेरे कार्य का एक कदम है (यह कार्य सिय्योन में प्रवेश करने तक नहीं रुकेगा)। प्रत्येक व्यक्ति के मन में एक सिय्योन पर्वत है और यह हर किसी के लिए अलग है। चूँकि मैं सिय्योन पर्वत का जिक्र करता रहता हूँ, इसलिए मैं तुम लोगों को इसके बारे में सामान्य जानकारी बताऊँगा ताकि तुम लोग इसके बारे में थोड़ा सा जान सको। सिय्योन पर्वत पर होना आध्यात्मिक दुनिया में लौटना है। यद्यपि यह आध्यात्मिक दुनिया को संदर्भित करता है, फिर भी यह ऐसी जगह नहीं है जिसे मनुष्य देख और स्पर्श कर नहीं सकता है; यह शरीर के लिए लागू होता है। यह पूर्णतः अदृश्य या अमूर्त नहीं है क्योंकि जब शरीर प्रकट होता है तो इसका एक रूप और आकार होता है किन्तु जब शरीर प्रकट नहीं होता है तो इसका कोई रूप या आकार नहीं होता है। सिय्योन पर्वत पर, भोजन, कपड़े, रोजमर्रा की ज़रूरतों और आश्रय के बारे में कोई चिंता नहीं होगी, न ही शादी या परिवार होगा और लिंग का कोई विभाजन नहीं होगा (वे सभी जो सिय्योन पर्वत पर हैं मेरे लोग हैं, एक शरीर में हैं, इसलिए कोई विवाह, परिवार या लिंग का विभाजन नहीं है), और जो कुछ भी मेरा व्यक्तित्व बोलेगा वह साकार हो जाएगा। जब लोग सतर्क नहीं होंगे, तो मेरा व्यक्तित्व उनके बीच प्रकट होगा और जब लोग ध्यान नहीं दें रहे होंगे, तो मेरा व्यक्तित्व गायब हो जाएगा। (मांस-और-रक्त के लोग इसे प्राप्त नहीं कर सकते हैं, इसलिए अभी तुम लोगों के लिए कल्पना करना कठिन है।) भविष्य में तब भी एक सूर्य, एक चंद्रमा और एक भौतिक स्वर्ग और पृथ्वी होंगे, किन्तु क्योंकि मेरा व्यक्तित्व सिय्योन में होगा, इसलिए सूर्य या दिन की कोई झुलसन नहीं होगी और प्राकृतिक आपदाओं से कोई पीड़ा नहीं होगी। जब मैंने कहा था कि हमें दीपक के प्रकाश या सूर्य के प्रकाश की आवश्यकता नहीं होगी क्योंकि परमेश्वर हमें प्रकाश देगा, तो मैं सिय्योन में होने के बारे में बात कर रहा था। मनुष्यों की धारणा के अनुसार, ब्रह्मांड का सबकुछ अवश्य हटा दिया जाना चाहिए और लोग सभी मेरी रोशनी में रहें। उनका मानना है कि यही "हमें दीपक के प्रकाश या सूर्य के प्रकाश की आवश्यकता नहीं होगी क्योंकि परमेश्वर हमें प्रकाश देगा," का वास्तविक अर्थ है किन्तु यह इसकी एक ग़लत व्याख्या है। जब मैंने कहा "हर महीने, पेड़ पर बारह प्रकार के फल लगेंगे," तो मैं सिय्योन के मामलों का जिक्र कर रहा था। इस वाक्य में सिय्योन में जीवन के बारे में सब कुछ दर्शाया गया है। सिय्योन में, समय सीमित नहीं होगा और भूगोल और अंतरिक्ष की कोई सीमा नहीं होगी। यही कारण है कि मैंने "हर महीने" कहा। "बारह प्रकार के फल" उस व्यवहार को नहीं दर्शाता जो तुम लोग आज जी रहे हो, यह सिय्योन में स्वतंत्रता के जीवन का जिक्र करता है। ये वचन सिय्योन में जीवन का एक सामान्यीकरण हैं। इससे कोई देख सकता है कि सिय्योन में जीवन समृद्ध और विविध प्रकार का होगा (क्योंकि यहाँ "बारह" पूर्णता को संदर्भित करता है)। यह दु:ख और आँसुओं से रहित जीवन होगा, यहाँ कोई शोषण या दमन नहीं होगा, इसलिए सभी बंधनमुक्त और स्वतंत्र होंगे। ऐसा इसलिए है क्योंकि सब कुछ मेरे व्यक्तित्व के भीतर विद्यमान है, कोई भी उन्हें अलग नहीं कर सकता है, और हर चीज़ सुंदरता और शाश्वत नवीनता का दृश्य होगी। यह एक ऐसा समय होगा जब हर चीज़ तैयार है, यह हमारे सिय्योन लौटने के बाद हमारे जीवन की शुरुआत होगी।

यद्यपि पृथ्वी पर मेरा कार्य पूरी तरह से पूर्ण हो गया है, फिर भी मुझे पृथ्वी पर कार्य करने के लिए अभी भी अपने ज्येष्ठ पुत्रों की आवश्यकता है, इसलिए मैं अभी तक सिय्योन वापस नहीं लौट सकता हूँ। मैं अकेला सिय्योन नहीं लौट सकता हूँ, मैं पृथ्वी पर मेरे ज्येष्ठ पुत्रों द्वारा अपना कार्य समाप्त कर लेने के बाद उनके साथ सिय्योन लौटूँगा। इस तरह, इसे एक साथ महिमा प्राप्त करना कहा जा सकता है, यह मेरे व्यक्तित्व की पूर्ण अभिव्यक्ति होगा। (मैं कहता हूँ कि पृथ्वी पर मेरे ज्येष्ठ पुत्रों का कार्य अभी तक पूरा नहीं हुआ है क्योंकि मेरे ज्येष्ठ पुत्रों को अभी तक प्रकट नहीं किया गया है। यह कार्य वफ़ादार और ईमानदार सेवा करने वालों के द्वारा ही किया जाना चाहिए।)


अध्याय 116


मेरे कई वचन लोगों को डराते हैं। मेरे कई वचन लोगों को ख़ौफ़ से कँपाते हैं, और मेरे कई वचन लोगों को पीड़ित करते हैं और उनकी आशा खंडित कर देते हैं, यहाँ तक कि कई वचन लोगों के विनाश का कारण भी बन जाते हैं। मेरे वचनों की समृद्धि की कोई भी थाह नहीं पा सकता या उन्हें स्पष्ट रूप से समझ नहीं सकता। केवल जब मैं तुम लोगों से अपने वचन कहता हूँ और उन्हें वाक्य-दर-वाक्य तुम लोगों पर प्रकट करता हूँ, तभी तुम लोग उनके बारे में कुछ सामान्य जानकारी प्राप्त कर पाते हो, जबकि विशिष्ट तथ्यों के सत्य फिर भी अस्पष्ट रह जाते हैं। इसलिए मैं अपने सभी वचनों को प्रकट करने के लिए तथ्यों का उपयोग करूँगा, जिससे तुम लोगों को अधिक समझ में आ सके। मेरे बोलने के ढंग से देखा जाए तो, मैं न केवल अपने वचनों से बोल रहा हूँ, बल्कि इससे भी अधिक, मैं अपने वचनों से कार्य कर रहा हूँ; केवल यही "वचनों और कार्यों के एक-साथ घटित होने" का सही अर्थ है। क्योंकि मेरे साथ सब-कुछ मुक्त और स्वतंत्र है, और इस बुनियाद पर जो कुछ भी मैं करता हूँ, वह बुद्धिमत्ता से भरा होता है। मैं लापरवाही से नहीं बोलता, और लापरवाही से कार्य भी नहीं करता। (चाहे मानवता में हो या दिव्यता में, मैं बुद्धिमत्ता के साथ बोलता और कार्य करता हूँ, क्योंकि मेरी मानवता मेरा एक अविभाज्य अंग है)। फिर भी जब मैं बोलता हूँ, तो कोई मेरे भाषण के लहजे पर ध्यान नहीं देता; जब मैं कार्य करता हूँ, तो कोई मेरे कार्य की पद्धति पर ध्यान नहीं देता। यह मनुष्य की कमी है। मैं केवल अपना पराक्रम अपने ज्येष्ठ पुत्रों पर ही नहीं, बल्कि सभी मनुष्यों पर प्रकट करूँगा, बल्कि इससे भी अधिक, मैं अपना पराक्रम सभी राष्ट्रों और सभी लोगों के बीच प्रकट करूँगा; यही वास्तव में शक्तिशाली गवाही है; गवाही, जो शैतान को शर्मिंदा करती है। मैं मूर्खता से कार्य नहीं करता। बहुत-से लोग सोचते हैं कि ज्येष्ठ पुत्रों की गवाही देना मेरी एक ग़लती है; वे कहते हैं कि मुझसे बाहर अन्य परमेश्वर हैं, कि मैं मूर्खतापूर्ण ढंग से कार्य करता हूँ, कि मैं अपनी प्रतिष्ठा गिराता हूँ; इसके भीतर मनुष्य की भ्रष्टता और भी अधिक उजागर हो जाती है। क्या ऐसा हो सकता है कि ज्येष्ठ पुत्रों की गवाही देना मेरी ग़लती है? तुम लोग कहते हो कि मैं ग़लत हूँ, तो क्या तुम लोग गवाही दे सकते हो? यदि मेरे द्वारा उत्थान न किया जाता, मेरी गवाही नहीं होती, तो तुम लोग अभी भी मेरे पुत्र को अपने नीचे दबा देते, अभी भी उसके साथ ठंडी उदासीनता से व्यवहार करते, अभी भी उसके साथ अपने सेवक जैसा व्यवहार करते। तुम सूअरों के झुंड! मैं एक-एक करके तुमसे निपटूँगा! किसी को भी नहीं छोड़ा जाएगा! मुझे बताओ, सामान्य मानवता वाले व्यक्ति के साथ मेल न खाने वाली चीज़ क्या होती है? बेशक वे सूअर हैं! मैं उन्हें देखना बिलकुल बरदाश्त नहीं कर सकता। यदि मैंने तुम लोगों की गवाही की प्रतीक्षा की होती, तो मेरे कार्य में पहले ही विलंब हो चुका होता! तुम सूअरों के झुंड! तुम लोगों में बिलकुल भी मानवता नहीं है! मुझे तुम्हारी सेवा की आवश्यकता नहीं है! यहाँ से तुरंत निकल जाओ! तुमने इतने लंबे समय तक मेरे पुत्र को धमकाया और दबाया है; मैं तुम्हें कुचलकर भुर्ता बना दूँगा! तुम फिर से जंगली होने का साहस तो करो, मुझे फिर से शर्मिंदा करने का साहस तो करो! मैंने अपना महान कार्य पहले से ही संपन्न कर लिया है; मुझे पलटकर जानवरों के इस झुंड को भगाना चाहिए!

सब मेरे हाथों में संपन्न होता है (जहाँ तक उनका संबंध है, जिनसे मैं प्रेम करता हूँ), और सब मेरे हाथों में ही नष्ट भी होता है (जहाँ तक उन जानवरों का संबंध है, जिनसे मैं नफ़रत करता हूँ, और उन लोगों, मामलों और चीज़ों का, जिनसे मैं घृणा करता हूँ)। मैं अपने ज्येष्ठ पुत्रों को वह सब देखने देता हूँ, जो मैं करना चाहता हूँ; उन्हें वह सब अच्छी तरह से देखने-समझने देता हूँ, जो मैंने सिय्योन से बाहर आने के बाद किया है। उसके बाद हम सिय्योन पर्वत में साथ-साथ, युगों पहले के अपने निवास-स्थान में प्रवेश करेंगे, और अपने जीवन को नए सिरे से जीएँगे। उसके बाद हमारा दुनिया से और सूअरों के इस झुंड से कोई संपर्क नहीं रहेगा, बल्कि पूर्ण स्वतंत्रता होगी, सभी निर्विघ्न और व्यवधान-रहित होंगे। मेरे ज्येष्ठ पुत्रों में से किसी का भी विरोध करने का साहस कौन करता है? मेरे ज्येष्ठ पुत्रों का विरोध जारी रखने का साहस कौन करता है? मैं उन्हें हलके में नहीं छोड़ूँगा! तुमने अतीत में जैसे मेरा सम्मान किया है, उसी तरह आज तुम्हें मेरे ज्येष्ठ पुत्रों का भी सम्मान करना होगा। मेरे सामने कुछ और, और मेरे पीठ-पीछे कुछ और मत बनो; हर एक इनसान कैसा है, इसे मैं अत्यधिक स्पष्टता के साथ जानता हूँ। मेरे पुत्र के प्रति वफादार न होना मेरे साथ संतानोचित नहीं होना है, जो कि एक स्पष्ट तथ्य है, क्योंकि हम एक शरीर के हैं। यदि कोई मेरे प्रति अच्छा है, पर मेरे ज्येष्ठ पुत्रों के प्रति अलग रवैया रखता है, तो वे नि:संदेह ठेठ बड़े लाल ड्रैगन के वंशज हैं, क्योंकि वे मसीह के शरीर को तोड़ते हैं; इस पाप को कभी क्षमा नहीं किया जा सकता! तुम लोगों में से प्रत्येक को यह अवश्य समझना चाहिए। मेरी गवाही देना तुम लोगों का कर्तव्य है, और इससे भी अधिक, मेरे ज्येष्ठ पुत्रों की गवाही देना तुम लोगों का दायित्व है। तुम लोगों में से किसी को भी अपने उत्तरदायित्व से जी नहीं चुराना है; जो कोई भी बाधा डालेगा, मैं उससे तुरंत निपटूँगा! अपने को कुछ खास मत समझो। अब मैं तुम्हें बताए देता हूँ! जितने अधिक तुम इस तरह के होगे, उतना ही अधिक मेरी कठोर सज़ा का लक्ष्य बनोगे! जितना अधिक तुम इस तरह के होगे, उतना ही अधिक तुम निकम्मे होगे, और उतना ही अधिक तुम विनाश के पुत्र होगे। मैं तुम्हें हमेशा ताड़ना दूँगा!

मेरा समस्त कार्य मेरे आत्मा द्वारा व्यक्तिगत रूप से किया जाता है, और मैं किसी भी तरह के शैतान को इसमें हस्तक्षेप नहीं करने देता। यह मेरी योजनाओं को बाधित होने से बचाने के लिए है। अंत में मैं वयस्कों और बच्चों दोनों को उठकर अपनी और अपने ज्येष्ठ पुत्रों की स्तुति करने दूँगा, अपने अद्भुत कर्मों की स्तुति करने दूँगा, और अपने व्यक्तित्व के प्रकटन की स्तुति करने दूँगा। मैं स्तुति की आवाज़ पर्वतों, नदियों और सभी चीज़ों को कँपाते हुए ब्रह्मांड में और पृथ्वी के छोर तक गूँजने दूँगा और शैतान को पूरी तरह से अपमानित करूँगा। मैं अपनी गवाही का इस्तेमाल समस्त गंदी और घिनौनी पुरानी दुनिया को नष्ट करने और एक पवित्र और निर्मल नई दुनिया बनाने के लिए करूँगा। (ऐसा कहने से कि भविष्य में सूरज, चाँद, सितारे और खगोलीय पिंड नहीं बदलेंगे, मेरा यह अर्थ नहीं है कि पुरानी दुनिया तब भी विद्यमान रहेगी, बल्कि यह अर्थ है कि पूरी दुनिया नष्ट हो जाएगी और बदल दी जाएगी। मेरा ब्रह्मांड को बदलने का आशय नहीं है।) केवल तभी यह मेरी इच्छा के साथ मेल खाने वाली दुनिया होगी; इसके भीतर आज की तरह का दमन नहीं होगा, न ही एक-दूसरे का शोषण करने की आज की तरह की घटना होगी। इसके बजाय, देह के भीतर पूरी तरह से निष्पक्षता और तर्कसंगतता होगी। (यद्यपि मैं कहता हूँ कि निष्पक्षता और तर्कसंगतता होगी, यह देह के भीतर होगा; लेकिन मेरे राज्य से तुलना किए जाने पर, यह बहुत भिन्न होगा—स्वर्ग और पृथ्वी जितना भिन्न—तुलना करने का कोई तरीका ही नहीं है—आखिरकार, मानवीय दुनिया, मानवीय दुनिया है, और आध्यात्मिक दुनिया, आध्यात्मिक दुनिया।) उस समय मैं और मेरे ज्येष्ठ पुत्र इस तरह की दुनिया पर क्षेत्राधिकार का प्रयोग करेंगे (इस दुनिया में शैतान की तरफ से कोई गड़बड़ी नहीं होगी, क्योंकि शैतान को मेरे द्वारा पूरी तरह से हटा दिया गया होगा), किंतु हमारे जीवन अभी भी राज्य के जीवन होंगे, और इससे कोई भी इनकार नहीं कर सकता। युगों-युगों में कभी कोई मनुष्य ऐसा नहीं हुआ (चाहे वह कितना भी वफादार क्यों न रहा हो), जिसने इस तरह के जीवन का अनुभव किया हो, क्योंकि युगों-युगों में मेरे ज्येष्ठ पुत्र के रूप में कार्य करने वाला एक भी नहीं हुआ है, और वे बाद में भी मेरे लिए सेवा प्रदान करते रहेंगे। यद्यपि ये सेवा करने वाले वफादार हैं, लेकिन वे अंततः शैतान के ही वंशज हैं, जिसे मेरे द्वारा जीत लिया गया है, इसलिए अपनी देह की मृत्यु के बाद वे अभी भी मेरी सेवा करने के लिए मानवीय दुनिया में पैदा होते हैं; यही "पुत्र अंततः पुत्र हैं, और सेवा करने वाले अंततः शैतान के वंशज हैं" का सही अर्थ है। युगों-युगों से यह अज्ञात है कि आज के ज्येष्ठ पुत्रों की सेवा करने के लिए कितने लोग हैं; सभी सेवा-कर्मियों में से कोई भी भाग नहीं सकता, और मैं उनसे सदैव अपनी सेवा करवाऊँगा। जहाँ तक उनकी प्रकृति का संबंध है, वे सभी शैतान के बच्चे हैं, सभी मेरा विरोध करते हैं, और यद्यपि वे मेरे लिए सेवा करते हैं, किंतु सभी को इसके लिए बाध्य किया जाता है, और किसी के पास कोई विकल्प नहीं है। ऐसा इसलिए है, क्योंकि सब-कुछ मेरे हाथ से नियंत्रित होता है; और जिन सेवा करने वालों का मैं उपयोग करता हूँ, उन्हें अंत तक मेरे लिए सेवा प्रदान करनी होगी। इस प्रकार, आज भी ऐसे कई लोग हैं, जिनकी प्रकृति युगों-युगों के नबियों और प्रेरितों के समान है, क्योंकि वे एक ही आत्मा के हैं। इस प्रकार, अभी भी कई ऐसे वफादार सेवा करने वाले हैं, जो मेरे लिए दौड़-भाग कर रहे हैं, किंतु अंत में (वे छह हजार वर्षों से लगातार मेरी सेवा करते आ रहे हैं, इसलिए ये लोग सेवा करने वालों से संबंधित हैं) कोई भी वह चीज़ प्राप्त नहीं कर सकता, जिसकी उन सबने युगों-युगों से आशा की है, क्योंकि जो कुछ मैंने तैयार किया है, वह उनके लिए नहीं है।

मेरा सब-कुछ मेरी आँखों के सामने पहले ही संपन्न हो चुका है; मैं अपने ज्येष्ठ पुत्रों को वापस अपने घर लौटा लूँगा, अपनी तरफ लौटा लूँगा और फिर से एक कर दूँगा। क्योंकि मैं सफल और विजयी होकर लौटा हूँ और मैंने पूरी तरह से महिमा प्राप्त कर ली है, इसलिए मैं तुम लोगों को वापस लेने के लिए आया हूँ। अतीत में कुछ लोगों ने "पाँच समझदार कुँआरियों और पाँच मूर्ख कुँआरियों" की भविष्यवाणी की है। यद्यपि भविष्यवाणी सटीक नहीं है, पर यह पूरी तरह से ग़लत भी नहीं है, इसलिए मैं तुम लोगों को कुछ स्पष्टीकरण दे सकता हूँ। ऐसा निश्चित रूप से नहीं है कि "पाँच समझदार कुँआरियाँ और पाँच मूर्ख कुँआरियाँ", दोनों लोगों की संख्या का प्रतिनिधित्व करती हैं, और न वे क्रमशः किसी एक प्रकार के लोगों का प्रतिनिधित्व करती हैं। "पाँच समझदार कुँआरियाँ" लोगों की संख्या को संदर्भित करती है, और "पाँच मूर्ख कुँआरियाँ" एक प्रकार के लोगों का प्रतिनिधित्व करती हैं, लेकिन इन दोनों में से कोई भी ज्येष्ठ पुत्रों को संदर्भित नहीं करती। इसके बजाय वे सृजन को दर्शाती हैं। यही कारण है कि उन्हें अंत के दिनों में तेल तैयार करने के लिए कहा गया है। (सृजन में मेरी गुणवत्ता नहीं होती; यदि वे समझदार बनना चाहते हैं, तो उन्हें तेल तैयार करने की आवश्यकता है, और इस प्रकार उन्हें मेरे वचनों से सुसज्जित होने की आवश्यकता है।) "पाँच समझदार कुँआरियाँ" मेरे द्वारा सृजित मनुष्यों के बीच में से मेरे पुत्रों और मेरे लोगों को दर्शाती हैं। उन्हें "कुँवारियाँ" इसलिए कहा जाता है क्योंकि वे पृथ्वी पर पैदा होने पर भी मेरे द्वारा प्राप्त किए गए हैं; उन्हें पवित्र कहा जा सकता है, इसलिए उन्हें "कुँआरियाँ" कहा जाता है। पूर्वोक्त "पाँच" मेरे पुत्रों और मेरे लोगों की संख्या को दर्शाता है, जिन्हें मैंने पूर्वनियत किया है। "पाँच मूर्ख कुँआरियाँ" सेवा करने वालों को संदर्भित करता है। वे जीवन को जरा-सा भी महत्व दिए बिना केवल बाहरी चीज़ों का अनुसरण करते हुए मेरे लिए सेवा करते हैं (क्योंकि उनमें मेरी गुणवत्ता नहीं है, चाहे वे कुछ भी क्यों न करें, वह बाहरी चीज़ ही होती है), और वे मेरे सक्षम सहायक होने में असमर्थ हैं, इसलिए उन्हें "मूर्ख कुँआरियाँ" कहा जाता है। पूर्वोक्त "पाँच" शैतान का प्रतिनिधित्व करता है, और उन्हें "कुँआरियाँ" कहे जाने के तथ्य का अर्थ है कि वे मेरे द्वारा जीते जा चुके हैं और मेरे लिए सेवा करने में सक्षम हैं, किंतु इस तरह के व्यक्ति पवित्र नहीं हैं, इसलिए उन्हें सेवा करने वाले कहा जाता है।

तू ही एक है जो पुस्तक को खोलता है, तू ही एक है जो सात मुहरों को तोड़ता है, क्योंकि सभी रहस्य तुझसे आते हैं और सभी आशीष तेरे द्वारा प्रकट किए जाते हैं। मैं अनंतकाल तक तुझसे प्रेम करने के लिए बाध्य हूँ, और मैं सभी लोगों से तेरी आराधना करवाने के लिए बाध्य हूँ, क्योंकि तू मेरा व्यक्तित्व है, तू मेरा उदार और पूर्ण प्रकटीकरण का हिस्सा है, मेरे शरीर का एक अनिवार्य हिस्सा है। इसलिए, मुझे विशेष गवाही अवश्य देनी चाहिए। मेरे व्यक्तित्व के भीतर जो एक है उसके अलावा और कौन मेरे हृदय के अनुरूप है? यह तू स्वयं नहीं हैं जो अपने लिए गवाही देता है, बल्कि मेरा आत्मा है जो तेरे लिए गवाही देता है, और मैं निश्चित रूप से उसे क्षमा नहीं करूँगा जो तेरी अवहेलना करने का साहस करता है, क्योंकि यह मेरी प्रशासनिक आज्ञाओं से संबंधित है। जो कुछ तू कहता है मैं निश्चित रूप से उसे पूरा करूँगा, और जो कुछ भी तू सोचता है मैं उसे निश्चित रूप से स्वीकार करूँगा। यदि कोई तेरे साथ वफ़ादार नहीं हैं तो वे खुलेआम मेरा विरोध कर रहे हैं, और मैं निश्चित रूप से उन्हें माफ़ नहीं करूँगा। जो मेरे पुत्र का विरोध करते हैं मैं उन सभी को गंभीरता से ताड़ना दूँगा, और मैं उन लोगों को आशीष दूँगा जो तेरे अनुकूल हैं। यह वह अधिकार है जो मैं तुझे प्रदान करता हूँ। जिसके बारे में अतीत में बात की गयी थी—ज्येष्ठ पुत्रों पर रखी गई माँगें और मानक—उसमें तू अनुकरणीय आदर्श है। अर्थात्, जैसा तू है मैं वैसी ही माँग ज्येष्ठ पुत्रों से करूँगा। यह कुछ ऐसा नहीं है जो मनुष्य कर सकते हैं, बल्कि वह है जो मेरा आत्मा स्वयं करता है। यदि कोई मानता है कि ये इंसान हैं जो तेरे लिए गवाही दे रहे हैं तो वह प्राणी बिना संदेह के शैतान की किस्म और मेरा दुश्मन है! इसलिए, गवाही निर्णायक, अनंत रूप से अचल है, और वह है जिसकी पवित्र आत्मा पुष्टि करता है! कोई भी उसमें हल्का सा भी बदलाव नहीं कर सकता है, अन्यथा मैं माफ़ नहीं करूँगा! चूँकि मनुष्य मेरे लिए गवाही नहीं दे सकते हैं, इसलिए मैं अपने व्यक्तित्व के लिए स्वयं गवाही देता हूँ, और लोगों को अवश्य मेरे कार्य में हस्तक्षेप नहीं करना चाहिए! ये गंभीर न्याय के वचन हैं जिनके बारे में हर किसी को सचेत अवश्य रहना चाहिए!

मैं जो कुछ भी कहता हूँ उस पर तुम लोगों को विचार करना चाहिए और विस्तार से ध्यान देना चाहिए। मेरे वचनों के साथ यूँही व्यवहार मत करो, बल्कि ध्यान से सुनो। मैं क्यों कहता हूँ कि ज्येष्ठ पुत्र मेरे व्यक्तित्व हैं? और मेरे राज्य का एक अनिवार्य हिस्सा हैं? सभी युगों से पहले हम एक साथ रहते थे और कभी अलग नहीं हुए थे। शैतान के व्यवधानों के कारण, जब मैंने पहली बार देहधारण किया था तो मैं फिर से सिय्योन लौट गया था। फिर हम सभी संसार में आते हैं, और अंत के दिनों में मेरे विजय जीतने के बाद—यानी, जब मैंने तुम लोगों को उस देह में से प्राप्त लेता हूँ जिसे शैतान ने भ्रष्ट कर दिया था—मैं तुम लोगों को वापस सिय्योन में लाऊँगा ताकि मेरे व्यक्तित्व का पुनर्मिलन हो जाए, कभी अलग नहीं किया जाए। उसके बाद मेरा पुनः देहधारण नहीं होगा, और तुम लोग निश्चित रूप से मेरे शरीर से बाहर नहीं आओगे। अर्थात्, उसके बाद मैं दुनिया को फिर से नहीं बनाऊँगा, बल्कि सिय्योन में अपने ज्येष्ठ पुत्रों से सदैव के लिए अविभाज्य रहूँगा, क्योंकि सब कुछ पूरी तरह से पूर्ण हो चुका है, और मैं संपूर्ण पुराने युग का समापन करने ही वाला हूँ। यह केवल सिय्योन में ही है कि नये स्वर्ग और पृथ्वी का जीवन है, क्योंकि मेरा व्यक्तित्व सिय्योन में विद्यमान है। ऐसा कोई नया स्वर्ग या नई पृथ्वी नहीं होगी जो इससे अलग अस्तित्व में हो। मैं ही नया स्वर्ग हूँ, और मैं ही नई पृथ्वी भी हूँ, क्योंकि मेरा व्यक्तित्व समस्त सिय्योन को भर देता है। यह भी कहा जा सकता है कि मेरे ज्येष्ठ पुत्र नए स्वर्ग हैं, मेरे ज्येष्ठ पुत्र नई पृथ्वी हैं। मैं और मेरे ज्येष्ठ पुत्र एक शरीर के, अविभाज्य हैं। मेरे बारे में बात करने में ज्येष्ठ पुत्र आवश्यक रूप से शामिल हैं, और मैं निश्चित रूप से उसे क्षमा नहीं करूँगा जो हमें अलग करने की कोशिश करता है। जब मैं सभी राष्ट्रों और लोगों को अपने सिंहासन के सामने लौटाऊँगा, तो सभी शैतान पूरी तरह से अपमानित होंगे और सभी कलुषित राक्षस मुझसे दूर हट जाएँगे। तब यह निश्चित है कि सभी लोगों (अर्थात् मेरे पुत्रों और लोगों के बीच) में धार्मिकता विद्यमान होगी, और यह निश्चित है कि सभी राष्ट्रों के बीच शैतान की कोई भी बाधाएँ नहीं होंगी, क्योंकि मैं सभी राष्ट्रों और लोगों पर शासन कर रहा होऊँगा, मैं पूरे ब्रह्मांड की दुनिया पर सामर्थ्य का प्रयोग कर रहा होऊँगा, और शैतान पूरी तरह से तबाह हो जाएगा, पूरी तरह पराजित हो जाएगा, और मेरी प्रशासनिक आज्ञाओं का दण्ड प्राप्त करेगा।

मैं सभी लोगों के बीच कार्य के साथ आगे बढ़ रहा हूँ, किन्तु उनमें केवल मेरी आत्मा की प्रबुद्धता है, और उनमें से कोई भी मेरे रहस्यों का अनावरण करने के योग्य नहीं है, कोई भी मुझे व्यक्त करने के योग्य नहीं है। केवल वही एक जो मुझसे आता है मेरा कार्य करने के योग्य है, जहाँ तक बाकी की बात है, मैं केवल अस्थायी रूप से उन्हें उपयोग करता हूँ। मेरा आत्मा मनमाने ढंग से किसी व्यक्ति पर नहीं उतरेगा, क्योंकि मुझमें सब कुछ अनमोल है। मेरे आत्मा का किसी के ऊपर उतरना और मेरे आत्मा का किसी पर कार्य करना पूर्णतया भिन्न चीज़ें हैं। मेरा आत्मा उन लोगों पर कार्य करता है जो मेरे से बाहर हैं, किन्तु मेरा आत्मा उसी पर उतरता है जो मुझ से आता है। ये दो पूर्णतया असंयुक्त मामले हैं। क्योंकि जो मुझ से आता है वह पवित्र है, किन्तु जो मेरे से बाहर हैं वे पवित्र नहीं हैं, चाहे वे कितने ही अच्छे क्यों न हों। मेरा आत्मा किसी भी छोटे से कारण से किसी व्यक्ति पर नहीं उतरेगा। लोगों को चिंतित नहीं होना चाहिए। मैं कोई ग़लती नहीं करता हूँ, और मैं जो करता हूँ उसके बारे में मैं एक सौ प्रतिशत निश्चित होता हूँ! चूँकि मैंने उसकी गवाही दी है, मैं निश्चित रूप से उसकी रक्षा भी करूँगा; वह एक निश्चित रूप से मुझसे आता है और मेरे व्यक्तित्व के लिए अनिवार्य है। इसलिए, मुझे आशा है कि लोग अपनी धारणाओं को अलग कर दें, शैतान द्वारा दिए गए विचारों को छोड़ दें, मेरे हर कथन को सत्य मानें, और अपने मन में संदेह को न आने दें। यह मानवजाति के लिए मेरा आदेश है, मानवजाति के लिए मेरा उपदेश है। हर किसी को अवश्य इन बातों के अनुसार चलना चाहिए, हर किसी को अवश्य ईमानदारी से उनका पालन करना चाहिए, और जो भी मैं कहता हूँ उसे अवश्य मानक मानना चाहिए।

मैं न केवल सभी राष्ट्रों और लोगों के बीच अपना कार्य शुरू करने को हूँ, बल्कि ब्रह्मांड की दुनिया में हर जगह अपना कार्य शुरू करने को भी हूँ, और यह और भी अधिक दर्शाता है कि सिय्योन में मेरे लौटने का दिन बहुत दूर नहीं है (क्योंकि इससे पहले कि मैं सभी लोगों के बीच और तमाम ब्रह्मांड की दुनिया में कार्य शुरू कर सकूँ, मेरे लिए सिय्योन लौटना आवश्यक है)। क्या कोई ऐसा है जो मेरे कार्य के कदमों को और जिस तरह से मैं कार्य करता हूँ उसे समझ सकता है? मैं कहता हूँ कि मैं विदेशियों से आत्मा में मिलूँगा तो उसका कारण है कि यह मौलिक रूप से देह में नहीं किया जा सकता है, और क्योंकि मैं दूसरी बार ख़तरों का जोख़िम लेने का अनिच्छुक हूँ। विदेशियों के साथ आत्मा में संगति करने के ये कारण हैं। यह वास्तविक आध्यात्मिक दुनिया में होना है, न कि कुछ अस्पष्ट आध्यात्मिक दुनिया में जैसी कि उन लोगों के द्वारा कल्पना की गई है[क] जो देह में रहते हैं। उस समय जो मैं कहता हूँ वह मात्र मेरे बोलने के तरीके में भिन्न होगा क्योंकि यह एक भिन्न युग होना है। इसलिए, मैं जिस तरह से बोलता हूँ उस पर ध्यान देने के लिए मैं बार-बार मानवजाति को याद दिला रहा हूँ, और मैं मानवजाति को भी याद दिलाता हूँ कि जो मैं कहता हूँ उसमें ऐसे रहस्य हैं जिनका लोग अनावरण नहीं कर सकते हैं। किन्तु कोई नहीं समझता कि मैं इन चीजों को क्यों कहता हूँ, और केवल जब मैं तुम लोगों को आज बताता हूँ तब तुम लोग थोड़ा सा समझ सकते हो, किन्तु तब भी पूर्णतया नहीं। मेरे कार्य में इस चरण के बाद मैं तुम लोगों को कदम-दर-कदम बताऊँगा। (मैं इसके माध्यम से अभी भी कुछ लोगों को निकालना चाहता हूँ, इसलिए अभी के लिए मैं कुछ नहीं कहूँगा।) यह मेरे कार्य में अगले चरण की पद्धति है। हर किसी को ध्यान देना चाहिए और स्पष्ट रूप से देखना चाहिए कि मैं स्वयं परमेश्वर हूँ जो बुद्धिमान है।



फुटनोट:

क. मूल पाठ में, "जैसी कि उन लोगों के द्वारा कल्पना की गई है" यह वाक्यांश नहीं है।


अध्याय 118


जो कोई भी मेरे पुत्र के लिए गवाही देने के लिए उठेगा, मैं उसे अनुग्रह प्रदान करूँगा; जो कोई भी मेरे पुत्र के लिए गवाही देने नहीं उठेगा, बल्कि इसके बजाय उसका विरोध करेगा और उसके बारे में राय बनाने के लिए मनुष्य की धारणाओं का उपयोग करेगा, मैं उसे नष्ट कर दूँगा। सभी को अवश्य स्पष्ट रूप से समझ लेना चाहिए! मेरे पुत्र के लिए गवाही देना मेरे लिए सम्मान देने का एक कार्य है और यह मेरी इच्छा को संतुष्ट करता है। पुत्र को धमकाते, दबाते हुए केवल परमपिता का सम्मान न करो। जो ऐसा करते हैं वे बड़े लाल अजगर के वंशज हैं और मेरे पुत्रों की गवाही देने के लिए मुझे इस तरह के मैल की आवश्यकता नहीं है; मैं उन्हें अथाह गड्ढे में नष्ट कर दूँगा। मेरे पुत्र को सेवा प्रदान करने के लिए मैं वफ़ादार और ईमानदार सेवा करने वालों को चाहता हूँ, और मुझे बाकी किसी की आवश्यकता नहीं है। यह मेरा धार्मिक स्वभाव है और यह इस बात को दिखाने का कार्य करता है कि मैं स्वयं पवित्र और निष्कलंक परमेश्वर हूँ। मैं ऐसे किसी को भी माफ़ नहीं करूँगा जो मेरी प्रशासनिक आज्ञाओं का अपमान करता है। जिस किसी ने भी अतीत में तेरी अवहेलना की है या तुझे सताया है, चाहे परिवार में हो या दुनिया में, मैं उन्हें एक-एक करके ताड़ना दूँगा और किसी को भी छोड़ा नहीं जाएगा, क्योंकि मुझमें ऐसा कोई भी हिस्सा नहीं है जो मांस और रक्त का हो। आज तेरे लिए गवाही देना दर्शाता है कि उन सेवा करने वालों ने मेरे लिए सेवा प्रदान करना पूरा कर लिया है, इसलिए उन्हें किसी भी प्रकार की कोई झिझक नहीं है और कोई चिंता नहीं है। वे आख़िरकार तेरी सेवा करने वाले हैं और जब सब कुछ हो जाता है तो तू स्वर्ग का हो जाता है, और अंत में तू मेरे शरीर में लौट आएगा, क्योंकि मेरा शरीर तेरे बिना नहीं हो सकता है। अतीत में जो लोग तेरी अवहेलना करते थे और जो तेरे साथ संगत नहीं थे (यह कुछ ऐसा है जिसे दूसरे नहीं देख सकते हैं, किन्तु केवल तू ही इसे अपने हृदय में जानता है) उन्होंने अब अपने मूल स्वरूपों को प्रकट कर दिया है और वे पतित हो गए हैं, क्योंकि तू स्वयं परमेश्वर हैं और तेरी अवहेलना करने या तुझे अपमानित करने वाले किसी को भी तू सहन नहीं करेगा। यद्यपि इसे बाहर से बिल्कुल भी नहीं देखा जा सकता है, किन्तु मेरा आत्मा तेरे भीतर है और यह निश्चित है। सभी लोगों को अवश्य इसमें विश्वास करना चाहिए, कहीं ऐसा न हो कि मेरी लोहे की छड़ उन सभी को मार डाले जो मेरी अवहेलना करते हैं! चूँकि मैं तेरे लिए गवाही देता हूँ, इसलिए तू निश्चित रूप से अधिकार रखता है, और जो कुछ भी तू कहता है वह मेरी अभिव्यक्ति है, जो कुछ भी तू करता है वह मेरा प्रकाशन है, क्योंकि तू मेरा प्रिय हैं और तू ऐसा हिस्सा है कि जिसके बिना मेरा व्यक्तित्व नहीं हो सकता है। इसलिए तेरी हर क्रिया, तू क्या पहनता है, तू क्या उपयोग करता है, और तू कहाँ रहता है—वे भी निश्चित रूप से मेरे ही कर्म हैं। किसी को भी तेरे विरुद्ध कुछ खोजने की कोशिश बिल्कुल नहीं करनी चाहिए और किसी को तुझ में दोष नहीं ढूँढने चाहिए। अगर कोई ऐसा करता है, तो मैं उन्हें माफ़ नहीं करूँगा!

मैं अपने घर से सभी दुष्ट सेवकों को निकाल दूँगा, और अपने घर के भीतर मैं अपने वफादार सेवकों से अपने ज्येष्ठ पुत्रों के लिए गवाही दिलवाऊँगा; यह मेरी योजना है और मैं इसी तरीके से कार्य करता हूँ। जब दुष्ट सेवक मेरे पुत्र के लिए गवाही देते हैं तो इससे मरे हुओं की तरह गंध आती है और इससे मुझे नफ़रत होती है। जब वफादार सेवक मेरे पुत्र के लिए गवाही देते हैं तो यह सच्ची और ईमानदार होती है, और यह मुझे स्वीकार्य है। तो, जो कोई भी मेरे पुत्रों के लिए गवाही देने का इच्छुक नहीं है, वह तुरंत यहाँ से निकल जाए! मैं बाध्य नहीं करूँगा। यदि मैं तुझे चले जाने के लिए कहता हूँ तो तुझे अवश्य चले जाना चाहिए! देख कि तेरे लिए क्या परिणाम हैं और क्या तेरी प्रतीक्षा कर रहा है, और यही वे हैं जो सेवा प्रदान करने वाले लोग हैं जो किसी भी अन्य की तुलना में अधिक समझते हैं। मेरा न्याय, मेरा कोप, मेरा शाप, मेरा जलना और मेरा प्रचण्ड क्रोध किसी भी समय मेरी अवहेलना करने वाले किसी पर भी पड़ जाएगा। मेरा हाथ किसी के प्रति दया नहीं दिखाता है; इससे कोई फर्क नहीं पड़ता कि सेवा करने वाले कितने वफादार थे, यदि वे आज मेरे पुत्र की अवहेलना करते हैं तो मैं उन्हें तुरंत नष्ट कर दूँगा और मैं उन्हें अपने सामने नहीं रखूँगा। इससे कोई मेरे निष्ठुर हाथ को देख सकता है। क्योंकि लोग मुझे नहीं जानते हैं और उनकी प्रकृति मेरी अवहेलना करती है, यहाँ तक कि वे लोग भी जो मेरे प्रति वफादार हैं अपनी खुशी के लिए हैं। यदि कुछ ऐसा होता है जो उन पर प्रतिकूल प्रभाव डालता है, तो उनके हृदय एकाएक बदल जाते हैं और वे मेरी तरफ से पीछे हटना चाहते हैं। यह शैतान की प्रकृति है। तुझे अपने आप को वफादार मानते, हुए स्वच्छंद बिल्कुल नहीं होना चाहिए! यदि उनके लिए इसमें कुछ नहीं है, तो जानवरों का यह झुंड मेरे प्रति वफादार होने में समर्थ है ही नहीं। यदि मैंने अपनी प्रशासनिक आज्ञाओं की घोषणा नहीं की होती, तो तुम लोग बहुत पहले पीछे हट गए होते। अब तुम लोगों की की स्थिति इधर कुआँ उधर खाई जैसी है, तुम मेरे लिए सेवा प्रदान करने के अनिच्छुक हो किन्तु मेरे हाथ से मार गिराए जाने के लिए तैयार नहीं हो। यदि मैंने यह घोषणा नहीं की होती कि मेरी अवहेलना करने वाले किसी पर भी किसी भी समय बड़ी आपदाएँ पड़ेंगी, तो तुम लोग बहुत पहले पीछे हट गए होते। क्या मुझे नहीं पता है कि लोग कौन-से छ्ल कर सकते हैं? अधिकांश लोग अब एक छोटी सी आशा बनाए रखते हैं, किन्तु जब वह आशा निराशा में बदल जाती है तो वे और आगे जाने के लिए तैयार नहीं होते हैं और वापस लौटने के लिए कहते हैं। मैंने इससे पहले कहा है कि मैं यहाँ किसी को अपनी इच्छानुसार नहीं रखता हूँ, बल्कि इस बारे में विचार करने के लिए सावधान रहता हूँ कि तेरे लिए क्या परिणाम होंगे, और यह एक तथ्य है, मैं तुझे धमकी नहीं दे रहा हूँ। मेरे सिवाय कोई भी मनुष्य की प्रकृति की थाह नहीं पा सकता है, और वे सभी, यह नहीं जानते हुए कि उनकी वफ़ादारी अशुद्ध है, सोचते हैं कि वे मेरे प्रति वफ़ादार हैं। ये अशुद्धताएँ लोगों को बर्बाद कर देंगी क्योंकि वे बड़े लाल अजगर का एक षड़यंत्र हैं। यह मेरे द्वारा बहुत पहले प्रकट कर दिया गया था; मैं सर्वशक्तिमान परमेश्वर हूँ, और क्या मैं इतनी सी आसान चीज़ को नहीं समझूँगा? तेरे इरादों को देखने के लिए मैं तेरे रक्त और तेरे मांस में घुसने में सक्षम हूँ। मनुष्य की प्रकृति को समझना मेरे लिए मुश्किल नहीं है, किन्तु लोग, यह सोचते हुए कि उनके स्वयं के अलावा उनके इरादों को और कोई नहीं जानता है, धृष्ट बनने की कोशिश करते हैं। क्या वे नहीं जानते हैं कि सर्वशक्तिमान परमेश्वर आकाश और पृथ्वी और सभी चीज़ों के भीतर विद्यमान है?

मैं बिल्कुल अंत तक अपने पुत्र से प्रेम करूँगा और मैं सदा-सदा के लिए बड़े लाल अजगर और शैतान से नफ़रत करूँगा। मेरी ताड़ना उन सभी पर पड़ेगी जो मेरी अवहेलना करते हैं और एक भी दुश्मन को छोड़ा नहीं जाएगा। मैं पहले कह चुका हूँ, "मैं सिय्योन में एक बड़ा पत्थर रखता हूँ। विश्वासियों के लिए, यह पत्थर उनके निर्माण की नींव है। जो विश्वास नहीं करते हैं उनके लिए, यह एक चट्टान है जिससे वे ठोकर खाते हैं। शैतान के पुत्रों के लिए, यह वह पत्थर है जो उन्हें कुचल कर मार देता है।" इन वचनों को केवल मैंने ही पहले नहीं कहा है, बल्कि कई लोगों ने इनकी भविष्यवाणी की है और कई लोगों ने इस युग में इन्हें पढ़ा है। इसके अलावा, कुछ लोगों ने इन वचनों को समझाने की कोशिश की है, किन्तु किसी ने पहले कभी इस रहस्य को स्पष्ट नहीं किया है, क्योंकि यह कार्य केवल अंत के दिनों के वर्तमान समय के दौरान ही किया जाता है। इसलिए, भले ही कुछ लोगों ने इन वचनों को समझाने की कोशिश की है, किन्तु उनकी व्याख्याएँ सभी भ्रांतियाँ हैं। आज, मैं तुम लोगों के लिए पूरा अर्थ प्रकट करता हूँ ताकि तुम लोग मेरे ज्येष्ठ पुत्रों के लिए मेरी गवाही देने की गंभीरता को, और ऐसा करने के मेरे उद्देश्य को जान सको। मैं सिय्योन में एक बड़ा पत्थर रखता हूँ और यह पत्थर मेरे उन ज्येष्ठ पुत्रों को संदर्भित करता है जिनकी गवाही दी जा रही है। "बड़ा" शब्द का यह अर्थ नहीं है कि यह गवाही देना किसी विशाल पैमाने पर किया जाता है, बल्कि यह है कि मेरे ज्येष्ठ पुत्रों के लिए गवाही देने में, अनेक सेवा करने वाले पीछे हट जाएँगे। यहाँ, "जो विश्वास नहीं करते हैं" उन लोगों को संदर्भित करता है जो पीछे हटते हैं क्योंकि मेरे पुत्र की गवाही दी जाती है, इसलिए यह पत्थर इस तरह के व्यक्ति के लिए एक रुकावट वाली चट्टान है। मैं कहता हूँ कि यह एक चट्टान है क्योंकि इस तरह के व्यक्ति को मेरे हाथ से मार गिराया जाएगा, इसलिए यह चट्टान जो लोगों को ठोकर लगने का कारण बनती है, गिरने या कमजोर होने के संबंध में नहीं कही जाती है, बल्कि मेरे हाथ से मार गिराए जाने के संबंध में कही जाती है। "विश्वासियों के लिए, यह पत्थर उनके निर्माण की नींव है" में "विश्वासियों" उन सेवा करने वालों को संदर्भित करता है जो वफ़ादार हैं, और "उनके निर्माण की नींव" उन अनुग्रह और आशीषों को संदर्भित करता है जो वे मुझे वफादार सेवा प्रदान करने के बाद प्राप्त करेंगे। यह कि ज्येष्ठ पुत्रों की गवाही दी जा चुकी है यह दिखाता है कि यह संपूर्ण पुराना युग जल्दी ही गुज़र जाएगा, और यह शैतान के राज्य के विनाश का प्रतीक है; इसलिए, अन्यजातियों के लिए यह चट्टान है जो उन्हें कुचल कर मार देती है। इसलिए सभी राष्ट्रों के टुकड़े-टुकड़े करना संपूर्ण दुनिया के पूर्ण नवीनीकरण को संदर्भित करता है; पुराना गुज़र जाएगा और नया स्थापित किया जाएगा—"टुकड़े-टुकड़े करना" का यही असली अर्थ है। क्या तुम लोगों की समझ में आया? इस अंतिम चरण में जो कार्य मैं करता हूँ उसे बस इन कुछ वचनों के साथ सारांशित किया जा सकता है। यह मेरा आश्चर्यजनक कर्म है और तुम लोगों को मेरे वचनों के भीतर मेरी इच्छाओं को समझना चाहिए।


अध्याय 119


तुम सभी लोगों को मेरे इरादे समझने चाहिए, और तुम सभी लोगों को मेरी मनोदशा समझनी चाहिए। अब सिय्योन लौटने के लिए तैयार होने का समय है। मेरा इसके अलावा कुछ भी करने का मन नहीं है। मैं केवल जल्दी ही किसी दिन तुम लोगों से पुन: मिलने और सिय्योन में हर पल और हर घड़ी तुम लोगों के साथ बिताने की आशा करता हूँ। मैं संसार से नफ़रत करता हूँ, मैं देह से नफ़रत करता हूँ, और इससे भी बढ़कर, मैं पृथ्वी पर हर इंसान से नफ़रत करता हूँ। मैं उन्हें देखने का इच्छुक नहीं हूँ, क्योंकि वे सभी राक्षसों जैसे हैं, जिनमें मानव-प्रकृति का जरा-सा भी निशान नहीं है। मैं धरती पर रहने का इच्छुक नहीं हूँ; मैं सभी प्राणियों से नफ़रत करता हूँ, मैं उन सभी से नफ़रत करता हूँ, जो मांस और रक्त के हैं। समस्त पृथ्वी से लाशों की दुर्गंध आती है; मैं तुरंत सिय्योन लौटना चाहता हूँ, ताकि पृथ्वी से लाशों की समस्त दुर्गंध हटा सकूँ और संपूर्ण पृथ्वी को अपने लिए प्रशंसा से भर दूँ। मैं सिय्योन लौटूँगा, मैं देह और संसार से अलग हो जाऊँगा, और कोई भी मेरे रास्ते में खड़ा नहीं हो सकता। मनुष्य का वध करने वाला मेरा हाथ भावना से रहित है! अब से कोई भी कलीसिया के निर्माण के बारे में बात नहीं कर सकता। अगर कोई करेगा, तो मैं उन्हें माफ़ नहीं करूँगा। (ऐसा इसलिए है, क्योंकि अब मेरे ज्येष्ठ पुत्रों के लिए गवाही देने का समय है, और यह राज्य के निर्माण का समय है; जो कोई कलीसिया के निर्माण की बात करता है, वह राज्य के निर्माण को ढहा रहा है और मेरे प्रबंधन को बाधित कर रहा है।) सब तत्पर है, सब तैयार है; अगर कुछ बाकी बचा है तो वह है ज्येष्ठ पुत्रों का उत्कर्ष करना और उनकी गवाही देना। जब वह हो जाएगा, तो मैं एक पल की भी देरी किए बिना और तरीके पर विचार किए बिना, तुरंत सिय्योन वापस लौट जाऊँगा—वह जगह, जिसे तुम लोग दिन-रात अपने मन में रखते हो। केवल यह मत देखो कि वर्तमान दुनिया कैसे जारी है, सुचारु और स्थिर। बल्कि यह समस्त कार्य सिय्योन लौटने का कार्य है, इसलिए अभी इन चीज़ों पर ध्यान मत दो; जब सिय्योन लौटने का दिन आएगा, तो सब पूरा हो जाएगा। कौन शीघ्र सिय्योन लौटने की इच्छा नहीं रखता? कौन नहीं चाहता कि पिता और पुत्रों का शीघ्र पुनर्मिलन हो? सांसारिक सुख कितने भी आनंददायक क्यों न हों, वे हमारी देह को पकड़े नहीं रह सकते; हम अपनी देह का अतिक्रमण करेंगे और एक-साथ सिय्योन लौटेंगे। कौन बाधा डालने का साहस करता है? कौन अवरोध पैदा करने का साहस करता है? मैं निश्चित रूप से उन्हें माफ़ नहीं करूँगा! मैं सभी बाधाएँ हटा दूँगा। (इसी कारण से मैं कहता हूँ कि मैं सीधे सिय्योन नहीं लौट सकता। मैं यह स्वच्छता-कार्य कर रहा हूँ, और इसी के साथ मैं अपने ज्येष्ठ पुत्रों की गवाही भी दे रहा हूँ; ये दोनों कार्य एक-साथ चल रहे हैं। जब स्वच्छता-कार्य पूरा हो जाएगा, तो वह मेरे लिए ज्येष्ठ पुत्रों को प्रकट करने का समय होगा। "बाधाएँ" बड़ी संख्या वाले सेवा-कर्मी हैं, इसीलिए मैं कहता हूँ कि ये दोनों कार्य साथ-साथ हो रहे हैं।) मैं अपने ज्येष्ठ पुत्रों को अपने साथ पूरे ब्रह्मांड में और पृथ्वी के छोर तक, पहाड़ों और नदियों और सभी चीजों के पार ले जाऊँगा; कौन इसमें अड़चन डालने का साहस करता है? कौन बाधा डालने का साहस करता है? मेरा हाथ किसी भी मनुष्य को आसानी से नहीं छोड़ता; अपने ज्येष्ठ पुत्रों को छोड़कर, मैं सभी पर क्रोधित होता हूँ और सभी को शाप देता हूँ। संपूर्ण भूमि पर एक भी मनुष्य नहीं है, जो मेरे आशीष प्राप्त करता है; सभी मेरा शाप पाते हैं। दुनिया के सृजन के समय से ही मैंने किसी को आशीष नहीं दिया है; यहाँ तक कि जब मैंने आशीष दिए भी हैं, तो वे केवल वचन रहे हैं, वास्तविकता कभी नहीं रहे, क्योंकि मैं शैतान से अत्यंत नफ़रत करता हूँ; मैं उसे कभी आशीष नहीं दूँगा, केवल उसे दंडित करूँगा। केवल अंत में, जब मैं शैतान पर पूरी तरह से विजय प्राप्त कर लूँगा और मेरी पूरी जीत हो जाएगी, उसके बाद मैं सभी वफ़ादार सेवाकर्मियों को भौतिक आशीष दूँगा, और उन्हें मेरी प्रशंसा करने में आनंद प्राप्त करने दूँगा, क्योंकि मेरा समस्त कार्य पूरा हो चुका होगा।

निस्संदेह, मेरा समय दूर नहीं है। छह-हजार-वर्षीय प्रबंधन योजना तुम लोगों की आँखों के सामने पूरी होने वाली है। (वास्तव में यह तुम लोगों की आँखों के सामने है। यह कोई पूर्वकल्पना नहीं है; तुम इसे मेरी मनोदशा से देख सकते हो।) मैं अपने ज्येष्ठ पुत्रों को तुरंत सिय्योन में घर ले जाऊँगा। कुछ लोग कहेंगे, "जब यह केवल ज्येष्ठ पुत्रों के लिए है, तो इसमें छह हजार वर्ष क्यों लगते हैं? और इतने सारे लोगों को क्यों बनाया गया?" मैंने पहले भी कहा है कि मेरा सब-कुछ मूल्यवान है। मेरे ज्येष्ठ पुत्र और भी अधिक मूल्यवान कैसे नहीं हो सकते? मैं सभी को अपनी सेवा करने के लिए जुटाऊँगा, और इसके अलावा, मैं अपना सामर्थ्य प्रकट करूँगा, ताकि प्रत्येक व्यक्ति देख सके कि संपूर्ण ब्रह्मांड की दुनिया में एक भी वस्तु ऐसी नहीं है जो हमारे हाथों में नहीं है, एक भी व्यक्ति ऐसा नहीं है जो हमारी सेवा में नहीं है, और एक भी चीज़ ऐसी नहीं है जो हमारी उपलब्धि के लिए नहीं है। मैं सब-कुछ हासिल करूँगा। मेरे लिए समय की कोई अवधारणा नहीं है; यद्यपि मेरा आशय अपनी योजना और कार्य छह हजार वर्षों में पूरा करने का है, फिर भी मेरे लिए सब बंधनमुक्त और स्वतंत्र है। यदि यह छह हजार वर्ष से कम भी हो, तो मेरे विचार में यदि समय आ गया है, तो कौन विरोध का एक शब्द भी कहने का साहस करेगा? कौन इच्छानुसार खड़े होने और आलोचना करने की हिम्मत करेगा? मेरा कार्य है, मैं स्वयं उसे करता हूँ; मेरा समय है, मैं स्वयं उसे व्यवस्थित करता हूँ। कोई व्यक्ति, कोई मामला, कोई चीज़ अपनी इच्छानुसार कार्य करने का साहस नहीं करती; मैं सबसे अपना अनुसरण करवाऊँगा। मेरे लिए कुछ सही या ग़लत नहीं है; यदि मैं कहता हूँ कि कोई चीज़ सही है, तो वह निश्चित रूप से सही है; यदि मैं कहता हूँ कि कोई चीज़ ग़लत है, तो वह भी वैसी ही है। मुझे मापने के लिए तुम्हें सदैव मानव-धारणाओं का उपयोग नहीं करना चाहिए! मैं कहता हूँ कि मैं और ज्येष्ठ पुत्र एक-साथ धन्य हैं—कौन समर्पण करने से मना करने का साहस करता है? मैं तुम्हें मौके पर ही नष्ट कर दूँगा! तुम समर्पण करने से मना करते हो! तुम विद्रोही हो! मैं बस किसी भी मनुष्य के लिए दया से रहित हूँ, और मेरी नफ़रत पहले ही अपनी सीमा पर पहुँच चुकी है; मैं बस अब और सहिष्णु नहीं हो सकता। जहाँ तक मेरा संबंध है, संपूर्ण ब्रह्मांड की दुनिया को तत्काल पूर्णतः नष्ट कर दिया जाना चाहिए—केवल तभी मेरा महान कार्य पूरा होगा, केवल तभी मेरी प्रबंधन योजना पूरी होगी; और केवल तभी मेरे हृदय से घृणा दूर होगी। अब मुझे केवल अपने ज्येष्ठ पुत्रों की गवाही देने की परवाह है। मैं अन्य सभी मामले बगल में रख दूँगा; मैं महत्वपूर्ण कार्य पहले करूँगा, और उसके बाद मैं गौण कार्य करूँगा। ये मेरे कार्य के चरण हैं, जिनका किसी को भी उल्लंघन नहीं करना चाहिए; सबको वही करना चाहिए जो मैं कहता हूँ, वरना ऐसा न हो कि वे मेरे शाप के लक्ष्य बन जाएँ।

अब जबकि मेरा कार्य संपन्न हो गया है, मैं आराम कर सकता हूँ। अब से मैं और कार्य नहीं करूँगा, बल्कि अपने ज्येष्ठ पुत्रों को वह सब करने के लिए कहूँगा, जो मैं चाहता हूँ, क्योंकि मेरे ज्येष्ठ पुत्र मैं हूँ, मेरे ज्येष्ठ पुत्र मेरा व्यक्तित्व हैं। यह जरा भी ग़लत नहीं है; निर्णय करने के लिए धारणाओं का उपयोग मत करो। ज्येष्ठ पुत्रों को देखना मुझे देखना है, क्योंकि हम एक ही हैं। जो कोई भी हमें अलग करता है, वह इस प्रकार मेरा विरोध करता है, और मैं उसे क्षमा नहीं करूँगा। मेरे वचनों में रहस्य हैं, जो मनुष्य की समझ से बाहर हैं। केवल वे ही मुझे व्यक्त कर सकते हैं, जिन्हें मैं प्रेम करता हूँ, कोई अन्य नहीं; यह मेरे द्वारा निर्धारित किया गया है, और कोई इसे नहीं बदल सकता। मेरे वचन समृद्ध, व्यापक और अथाह हैं। सभी को मेरे वचनों पर बहुत श्रम करना चाहिए, अकसर उन पर विचार करने का प्रयास करना चाहिए, और एक भी वचन या वाक्य नहीं छोड़ना चाहिए—अन्यथा लोग त्रुटि के तहत श्रम करेंगे, और मेरे वचनों को ग़लत समझा जाएगा। मैंने कहा है कि मेरा स्वभाव अपराध सहन नहीं करता, जिसका अर्थ है कि मेरे ज्येष्ठ पुत्रों का, जिनकी कि गवाही दी जा चुकी है, विरोध नहीं किया जा सकता। मेरे ज्येष्ठ पुत्र मेरे स्वभाव के हर पहलू का प्रतिनिधित्व करते हैं, इसलिए जब मैं ज्येष्ठ पुत्रों की गवाही देना शुरू करता हूँ, तब पवित्र तुरही बजती है; और इस प्रकार पवित्र तुरही अब से जन-समुदाय के लिए मेरे स्वभाव की क्रमिक घोषणा होगी। दूसरे शब्दों में, जब ज्येष्ठ पुत्रों को प्रकट किया जाता है, तो यह तब होता है, जब मेरे स्वभाव को प्रकट किया जाता है। कौन इसकी थाह पा सकता है? मैं कहता हूँ कि जिन रहस्यों को मैंने प्रकट किया है, उनमें अभी भी ऐसे रहस्य हैं, जिन्हें लोग नहीं खोल सकते। तुम लोगों में से किसने वास्तव में इन वचनों का सही अर्थ समझने का प्रयास किया है? क्या मेरा स्वभाव किसी व्यक्ति का व्यक्तित्व है, जैसा कि तुम लोगों ने कल्पना की है? ऐसा सोचना बहुत बड़ी गलती है! आज जो भी मेरे ज्येष्ठ पुत्रों को देखता है, वह आशीष का पात्र है, और वह मेरे स्वभाव को देखता है—यह बिल्कुल सही है। मेरे ज्येष्ठ पुत्र मेरा पूरा प्रतिनिधित्व करते हैं; बिना किसी संदेह के वे मेरा व्यक्तित्व हैं। किसी को भी इस पर कोई शक नहीं हो सकता! आज्ञाकारियों को अनुग्रह के साथ आशीष दिया जाता है, और विद्रोहियों को शाप दिया जाता है। मैं यही आदेश देता हूँ, और कोई भी व्यक्ति इसे बदल नहीं सकता!


अध्याय 120


सिय्योन! ख़ुशी मनाओ! सिय्योन! गाओ-बजाओ! मैं जीतकर लौटा हूँ, मैं विजयी होकर लौटा हूँ! सभी लोगो! जल्दी से सही ढंग से पंक्तिबद्ध हो जाओ! सृष्टि की सभी चीज़ो! अब रुक जाओ, क्योंकि मेरा व्यक्तित्व पूरे ब्रह्मांड के सामने है और दुनिया के पूर्व में प्रकट हो रहा है! कौन आराधना में घुटने नहीं टेकने का साहस करता है? कौन मुझे सच्चा परमेश्वर नहीं कहने का साहस करता है? कौन श्रद्धा से नहीं देखने का साहस करता है? कौन स्तुति नहीं करने का साहस करता है? कौन ख़ुशी नहीं मनाने का साहस करता है? मेरे लोग मेरी आवाज सुनेंगे, और मेरे पुत्र मेरे राज्य में जीवित रहेंगे! पर्वत, नदियाँ और सभी चीज़ें निरंतर जयजयकार करेंगी, और बिना रुके छलाँग लगाएँगी। इस समय कोई पीछे हटने का साहस नहीं करेगा, और कोई भी प्रतिरोध में उठने का साहस नहीं करेगा। यह मेरा अद्भुत कर्म है, और इससे भी बढ़कर, यह मेरा महान सामर्थ्य है! मैं अपने आपको सबसे उनके हृदयों में सम्मानित करवाऊँगा और इससे भी बढ़कर, मैं सबसे अपनी स्तुति करवाऊँगा। यह मेरी छह हजार वर्षीय प्रबंधन योजना का अंतिम उद्देश्य है, और यही मैंने नियत किया है। एक भी व्यक्ति, वस्तु या घटना मेरे प्रतिरोध में उठने या मेरा विरोध करने का साहस नहीं करती। मेरे सभी लोग मेरे पर्वत पर (दूसरे शब्दों में, उस दुनिया में, जिसे मैं बाद में बनाऊँगा) चले जाएँगे और वे मेरे सामने समर्पण करेंगे, क्योंकि मुझमें प्रताप और न्याय है, और मैं अधिकार रखता हूँ। (इसका आशय तब से है, जब मैं शरीर में होता हूँ। मेरे पास देह में भी अधिकार है, किंतु चूँकि देह में समय और स्थान की सीमाओं का अतिक्रमण नहीं किया जा सकता, इसलिए यह नहीं कहा जा सकता कि मैंने पूरी महिमा प्राप्त कर ली है। यद्यपि मैं देह में ज्येष्ठ पुत्रों को प्राप्त करता हूँ, फिर भी यह नहीं कहा जा सकता कि मैंने महिमा प्राप्त कर ली है। केवल जब मैं सिय्योन लौटूँगा और अपना रूप बदलूँगा, तभी यह कहा जा सकेगा कि मैं अधिकार रखता हूँ—अर्थात् यह कि मैंने महिमा प्राप्त कर ली है।) मेरे लिए कुछ भी मुश्किल नहीं होगा। मेरे मुँह के वचनों से सब नष्ट हो जाएँगे, और मेरे मुँह के वचनों से सब अस्तित्व में आ जाएँगे और पूर्ण बनाए जाएँगे। ऐसा महान मेरा सामर्थ्य है और ऐसा मेरा अधिकार है। चूँकि मैं सामर्थ्य से भरपूर और अधिकार से परिपूर्ण हूँ, इसलिए कोई व्यक्ति मुझे बाधित करने का साहस नहीं कर सकता। मैंने पहले ही हर चीज़ पर विजय प्राप्त कर ली है, और मैंने विद्रोह के सभी पुत्रों पर जीत हासिल कर ली है। मैं सिय्योन लौटने के लिए अपने ज्येष्ठ पुत्रों को अपने साथ ले जा रहा हूँ। मैं अकेला सिय्योन नहीं लौट रहा हूँ। इसलिए सभी मेरे ज्येष्ठ पुत्रों को देखेंगे और इस प्रकार अपने हृदय में मेरे लिए श्रद्धा का भाव विकसित करेंगे। ज्येष्ठ पुत्रों को प्राप्त करने का यही मेरा उद्देश्य है, और दुनिया के निर्माण के समय से ही यह मेरी योजना रही है।

जब सब-कुछ तैयार हो जाएगा, तो वह मेरे सिय्योन लौटने का दिन होगा, और वह दिन सभी लोगों द्वारा मनाया जाएगा। जब मैं सिय्योन लौटूँगा, तो पृथ्वी पर सभी चीज़ें चुप हो जाएँगी, और पृथ्वी पर सब शांत होगा। जब मैं सिय्योन लौट जाऊँगा, तो हर चीज़ पुन: अपने मूल रूप में आ जाएगी। फिर मैं सिय्योन में अपना कार्य शुरू करूँगा। मैं दुष्टों को दंड दूँगा और अच्छे लोगों को इनाम दूँगा, और मैं अपनी धार्मिकता को लागू करूँगा और अपने न्याय को कार्यान्वित करूँगा। मैं हर चीज़ पूरी करने के लिए अपने वचनों का उपयोग करूँगा, और सभी लोगों और सभी चीज़ों को अपने ताड़ना देने वाले हाथ का अनुभव करवाऊँगा, और मैं सभी लोगों को अपनी पूरी महिमा, अपनी पूरी बुद्धि, अपनी पूरी उदारता दिखवाऊँगा। कोई भी व्यक्ति आलोचना करने के लिए उठने का साहस नहीं करेगा, क्योंकि मुझमें सभी चीज़ें पूरी होती हैं, और यहाँ, हर आदमी मेरी पूरी गरिमा देखे और मेरी पूरी जीत का स्वाद ले, क्योंकि मुझमें सभी चीज़ें अभिव्यक्त होती हैं। इससे मेरे महान सामर्थ्य और मेरे अधिकार को देखना संभव है। कोई मुझे अपमानित करने का साहस नहीं करेगा, और कोई मुझे बाधित करने का साहस नहीं करेगा। मुझमें सब खुला हुआ है। कौन कुछ छिपाने का साहस करेगा? मैं निश्चित रूप से उस व्यक्ति पर दया नहीं दिखाऊँगा! ऐसे अभागों को मेरी गंभीर सजा मिलनी चाहिए और ऐसे बदमाशों को मेरी नजरों से दूर कर दिया जाना चाहिए। मैं ज़रा-सी भी दया न दिखाते हुए और उनकी भावनाओं का ज़रा भी ध्यान न रखते हुए, उन पर लोहे की छड़ी से शासन करूँगा और मैं उनका न्याय करने के लिए अपने अधिकार का उपयोग करूँगा, क्योंकि मैं स्वयं परमेश्वर हूँ, जो भावना से रहित है और प्रतापी है और जिसका अपमान नहीं किया जा सकता। सभी को यह समझना और देखना चाहिए, कहीं ऐसा न हो कि "बिना कारण या तर्क" के मेरे द्वारा मार डाले और नष्ट कर दिए जाएँ, क्योंकि मेरी छड़ी उन सभी को मार डालेगी, जो मुझे अपमानित करते हैं। मुझे इस बात की परवाह नहीं वे मेरी प्रशासनिक आज्ञाओं को जानते हैं या नहीं; इसका मेरे लिए कोई महत्व नहीं होगा, क्योंकि मेरा व्यक्तित्व किसी के भी द्वारा अपमानित किया जाना बरदाश्त नहीं करता। इसी कारण से ऐसा कहा जाता है कि मैं एक शेर हूँ; जिस किसी को भी छूता हूँ, उसे मार डालता हूँ। इसी कारण से ऐसा कहा जाता है कि अब यह कहना कि मैं करुणा और प्रेम का परमेश्वर हूँ, मेरी निंदा करना है। सारांश यह कि मैं मेमना नहीं, बल्कि शेर हूँ। कोई मुझे अपमानित करने का साहस नहीं करता; जो कोई मेरा अपमान करेगा, मैं बिना दया के तुरंत उसे मृत्युदंड दूँगा! यह मेरा स्वभाव दिखाने के लिए पर्याप्त है। इसलिए, अंतिम युग में लोगों का एक बड़ा समूह पीछे हट जाएगा, और यह लोगों के लिए सहना मुश्किल होगा, लेकिन जहाँ तक मेरा संबंध है, मैं आराम से और खुश हूँ और मैं इसे कठिन कार्य बिलकुल नहीं समझता। ऐसा मेरा स्वभाव है।

मुझे आशा है कि सभी लोग जो कुछ भी मेरा है, उसका पालन करने के लिए विनम्र हृदय रखेंगे; अगर वे ऐसा करेंगे, तो मैं निश्चित रूप से मानवजाति को बहुत आशीष दूँगा, क्योंकि, जैसा कि मैंने कहा है, जो मेरे अनुरूप हैं, उन्हें संरक्षित किया जाएगा, जबकि जो मेरे प्रति शत्रुतापूर्ण है, वे शापित होंगे। मैंने यह नियत किया है, और कोई इसे बदल नहीं सकता। मैंने जिन चीज़ों को निर्धारित किया है, ये वे चीज़ें हैं जिन्हें मैंने पूरा कर दिया है और जो कोई उनके विरुद्ध जाएगा, उसे तुरंत ताड़ना दी जाएगी। मेरे पास वह सब-कुछ है, जिसकी मुझे सिय्योन में आवश्यकता है और वह सब-कुछ है, जिसकी मुझे इच्छा है। सिय्योन में दुनिया का कोई संकेत नहीं है और दुनिया की तुलना में वह एक समृद्ध और भव्य महल है; लेकिन किसी ने उसमें प्रवेश नहीं किया है, और इसलिए, मनुष्य की कल्पना में वह बिलकुल भी अस्तित्व में नहीं है। सिय्योन में जीवन पृथ्वी के जीवन जैसा नहीं है; पृथ्वी पर जीवन खाना, पहनना, खेलना और खुशी की तलाश करना है, जबकि सिय्योन में यह बहुत भिन्न है। यह आनंद में डूबे पिता और पुत्रों का जीवन है, जो सदैव ब्रह्मांड के पूरे स्थान को भरे रहते हैं, लेकिन सदैव एकजुट होकर एक-साथ आते भी हैं। अब जबकि बात यहाँ तक आ गई है, तो मैं तुम लोगों को बताऊँगा कि सिय्योन कहाँ स्थित है। सिय्योन वहाँ है जहाँ मैं रहता हूँ, यह मेरे व्यक्तित्व का ठिकाना है। इसलिए, सिय्योन एक पवित्र स्थान होना चाहिए, और यह पृथ्वी से बहुत दूर होना चाहिए। इसीलिए मैं कहता हूँ कि मैं लोगों, चीज़ों और पृथ्वी के मामलों से नफ़रत करता हूँ, और मैं देह के खाने, पीने, खेलने और सुख तलाशने से नफ़रत करता हूँ, क्योंकि सांसारिक सुख कितने ही आनंददायक क्यों न हों, उनकी सिय्योन के जीवन के साथ तुलना नहीं की जा सकती; यह स्वर्ग और पृथ्वी के बीच का अंतर है, और इन दोनों की तुलना करने का कोई तरीका नहीं है। पृथ्वी पर मनुष्य द्वारा कई पहेलियाँ हल न कर सकने का कारण यह है कि लोगों ने सिय्योन के बारे में कुछ नहीं सुना है। अच्छा, सिय्योन ठीक-ठीक कहाँ है? क्या यह किसी अन्य गृह पर है, जैसा कि लोग इसके होने की कल्पना करते हैं? नहीं! यह केवल मनुष्य के मन की फ़ंतासी है। तीसरा स्वर्ग, जिसका मैंने उल्लेख किया है, मनुष्यों द्वारा पूर्वाभासी अर्थ वाला माना जाता है, किंतु मनुष्य जो अपनी धारणाओं में समझते हैं, वह मेरे अर्थ के बिलकुल विपरीत है। यहाँ उल्लिखित तीसरा स्वर्ग जरा-सा भी मिथ्या नहीं है। इसीलिए मैं कहता हूँ कि मैं सूर्य, चंद्रमा, तारों और खगोलीय पिंडों को नष्ट नहीं करूँगा, और मैं स्वर्ग और पृथ्वी को नहीं मिटाऊँगा। क्या मैं अपने निवास-स्थान को नष्ट कर सकता हूँ? क्या मैं सिय्योन पर्वत को मिटा सकता हूँ? क्या यह हास्यास्पद नहीं है? तीसरा स्वर्ग मेरा निवास-स्थान है; यह सिय्योन पर्वत है, और यह परम तत्त्व है। (मैं क्यों कहता हूँ कि यह परम तत्व है? वह इसलिए, क्योंकि अब जो मैं कहता हूँ, वह मनुष्य द्वारा बिलकुल भी नहीं समझा जा सकता; वह केवल इसे सुन सकता है। मनुष्य की सोच का दायरा इसे समेट ही नहीं सकता, और इसलिए मैं अब सिय्योन के बारे में और कुछ नहीं कहूँगा, कहीं ऐसा न हो कि लोग इसे एक कल्पित कथा मानने लगें।)

मेरे सिय्योन लौटने के बाद, पृथ्वी के लोग उसी तरह मेरी स्तुति करते रहेंगे, जैसा कि वे अतीत में करते थे। वे वफ़ादार सेवाकर्मी मुझे सेवा प्रदान करने के लिए हमेशा की तरह प्रतीक्षा करेंगे, किंतु उनका कार्य समाप्त हो गया होगा। सर्वोत्तम चीज़ जो वे कर सकते हैं, वह है पृथ्वी पर मेरी उपस्थिति की परिस्थितियों पर चिंतन करना। उस समय मैं उन लोगों पर आपदा लाना शुरू कर दूँगा, जो विपदा से पीड़ित होंगे; फिर भी हर कोई विश्वास करता है कि मैं एक धार्मिक परमेश्वर हूँ। मैं निश्चित रूप से उन वफ़ादार सेवा-कर्मियों को दंडित नहीं करूँगा, बल्कि उन्हें केवल अपना अनुग्रह प्राप्त करने दूँगा। क्योंकि मैंने कहा है कि मैं सभी दुष्कर्मियों को दंड दूँगा, और कि अच्छे कर्म करने वालों को मेरे द्वारा प्रदान किए जाने वाले भौतिक आनंद मिलेंगे, जो यह प्रदर्शित करता है कि मैं स्वयं धार्मिकता और ईमानदारी का परमेश्वर हूँ। सिय्योन लौटने पर मैं दुनिया के प्रत्येक देश की ओर मुड़ना शुरू करूँगा; मैं इस्राएलियों का उद्धार करूँगा और मिस्रवासियों को ताड़ना दूँगा। यह मेरे कार्य का अगला चरण है। तब मेरा कार्य वर्तमान कार्य जैसा नहीं होगा : यह देह में किया जाने वाला कार्य नहीं होगा, बल्कि पूरी तरह से देहातीत होगा—और चूँकि मैंने बोला है, इसलिए यह किया जाएगा; और जैसा मैंने आदेश दिया है, वैसा ही यह होगा। जो कुछ बोला जाता है, जब तक वह मेरे मुख से बोला जाता है, वह तुरंत वास्तविकता में पूरा हो जाएगा; यह मेरे वचन के बोले जाने और उसके उसी समय पूरा हो जाने का वास्तविक अर्थ है, क्योंकि मेरा वचन अपने आपमें अधिकार है। अब मैं पृथ्वी के लोगों को कुछ सुराग देने के तरीके के रूप में कुछ सामान्य चीज़ों के बारे में बता रहा हूँ, ताकि वे उन्हें अजीबोगरीब ढंग से न समझें। जब वह समय आएगा, तो हर चीज़ मेरे द्वारा व्यवस्थित की जाएगी, और कोई भी मनमाने ढंग से काम न करे, वरना कहीं ऐसा न हो कि वे मेरे हाथों मारे जाएँ। मनुष्यों की कल्पनाओं में, जो कुछ मैं बोलता हूँ वह अस्पष्ट है, क्योंकि अंततः मनुष्य के सोचने का तरीका सीमित है, और मनुष्य का विचार मेरे कहे से इतना दूर है, जितनी पृथ्वी स्वर्ग से। इसलिए, कोई भी इसे समझ नहीं सकता। करने के लिए केवल एक ही चीज़ है—जो कुछ मैं कहता हूँ, उसके अनुरूप हो जाना; यह चीज़ों का अनिवार्य घटना-क्रम है। मैंने कहा है : "अंत के दिनों में मेरे लोगों को उत्पीड़ित करने के लिए दरिंदा उभरेगा, और जो लोग मृत्यु से डरते हैं, उन्हें उस दरिंदे द्वारा उठाकर ले जाए जाने के लिए एक मुहर से चिह्नित किया जाएगा। जिन्होंने मुझे देखा है, उन्हें उस दरिंदे द्वारा मार दिया जाएगा।" इन वचनों में "दरिंदा" निस्संदेह मानवजाति को धोखा देने वाले शैतान को संदर्भित करता है। कहने का अर्थ यह है कि जब मैं सिय्योन लौटूँगा, तो सेवाकर्मियों का एक बड़ा समूह पीछे हट जाएगा; अर्थात्, वे दरिंदे द्वारा उठा लिए जाएँगे। ये प्राणी मेरी शाश्वत ताड़ना प्राप्त करने के लिए अथाह गड्ढे में गिर जाएँगे। "जिन्होंने मुझे देखा है" उन वफादार सेवाकर्मियों को संदर्भित करता है, जिन्हें मेरे द्वारा जीता जा चुका है। "मुझे देखना" मेरे द्वारा उन लोगों को जीत लिए जाने को संदर्भित करता है। "दरिंदे द्वारा मार दिया जाएगा" शैतान को संदर्भित करता है, जो मेरे द्वारा जीत लिए जाने के बाद मेरा विरोध करने के लिए उठने का साहस नहीं कर रहा है। दूसरे शब्दों में, शैतान इन सेवाकर्मियों पर कोई कार्य करने का साहस नहीं करेगा, और इसलिए, इन लोगों की आत्माओं को बचा लिया जाएगा; यह मेरे प्रति वफ़ादार होने की उनकी योग्यता के कारण कहा गया है, और इसका अर्थ यह है कि वे वफ़ादार सेवाकर्मी मेरा अनुग्रह और मेरा आशीष प्राप्त करने में सक्षम होंगे। इसलिए, मैं कहता हूँ कि उनकी आत्माओं को बचा लिया जाएगा। (यह तीसरे स्वर्ग में आरोहण को संदर्भित नहीं करता, जो केवल मनुष्य की एक धारणा है।) किंतु उन दुष्ट सेवकों को शैतान द्वारा पुनः बाँध लिया जाएगा और फिर उन्हें अथाह गड्ढे में फेंक दिया जाएगा। यह उन्हें मेरा दंड है; यह उनका प्रतिफल है, और यह उनके पापों का इनाम है।

जैसे-जैसे मेरे कार्य की गति तेज हो रही है, पृथ्वी पर मेरा समय धीरे-धीरे घट रहा है। मेरे सिय्योन लौटने की तारीख़ क़रीब आ रही है। जब पृथ्वी पर मेरा कार्य समाप्त हो जाएगा, तो वह मेरा सिय्योन लौटने का समय होगा। मैं पृथ्वी पर बिलकुल भी नहीं रहना चाहता, किंतु अपने प्रबंधन के वास्ते, अपनी योजना के वास्ते, मैंने सभी पीड़ाएँ सहन की हैं। आज, समय पहले ही आ चुका है। मैं अपनी गति तेज कर दूँगा, और कोई भी मेरे साथ नहीं रह पाएगा। चाहे मनुष्य इसे समझ पाए या नहीं, मैं तुम लोगों को विस्तार से वह सब बताऊँगा, जिसे मनुष्य समझने में असमर्थ है, किंतु फिर भी जिसे तुम पृथ्वी के लोगों को जानना चाहिए। इसलिए, मैं कहता हूँ कि मैं स्वयं परमेश्वर हूँ, जो समय और स्थान से परे है। यदि मेरा ज्येष्ठ पुत्रों को प्राप्त करने और इस प्रकार शैतान को हराने का प्रयोजन न होता, तो मैं पहले ही सिय्योन लौट चुका होता; अगर यह अन्यथा होता, तो मैंने कभी मानवजाति को बनाया ही न होता। मैं मनुष्य की दुनिया से नफ़रत करता हूँ, और मैं उन लोगों से, जो मुझसे अलग हैं, इस हद तक घृणा करता हूँ कि मैं सोचता हूँ, पूरी मानवजाति को एक ही झटके में नष्ट कर दूँ। किंतु मेरे कार्य में क्रम और संरचना, अनुपात और संयम की भावना है, और वह बेतरतीब नहीं है। मैं जो कुछ भी करता हूँ, वह शैतान को हराने के लिए है, और इससे भी बढ़कर, वह इसलिए है, ताकि मैं यथाशीघ्र अपने ज्येष्ठ पुत्रों के साथ रह सकूँ। यह मेरा उद्देश्य है।


परिचय



"संपूर्ण ब्रह्मांड के लिए परमेश्वर के वचन" मसीह द्वारा व्यक्त किए गए कथनों का दिवितीय भाग है। इस भाग में, मसीह स्वयं परमेश्वर की पहचान का उपयोग करता है। वे 20 फरवरी, 1992 से 1 जून 1992 तक की अवधि को आवृत करते हैं, और इसमें कुल सैंतालीस अध्यायों का समावेश है। इन कथनों में परमेश्वर के वचनों का परिप्रेक्ष्य, ढंग, विषयवस्तु पूरी तरह से "आरंभ में मसीह के कथन" से बिल्कुल भिन्न है। "आरंभ में मसीह के कथ", लोगों के बाह्य व्यवहार और उनके साधारण आध्यात्मिक जीवन को उजागर करते हैं और उनका मार्गदर्शन करते हैं। अंतत: इसका अंत "सेवा करने वालों के परीक्षण" से होता है। जबकि, "संपूर्ण ब्रह्मांड के लिए परमेश्वर के वचन", लोगों की सेवा करने वालों के रूप में पहचान की समाप्ति और परमेश्वर के लोगों के रूप में उनके जीवन की शुरुआत से आरम्भ होता है। यह लोगों का परमेश्वर के कार्य के दूसरे शिखर में मार्गदर्शन करता है, जिसके दौरान वे आग की झील के परीक्षण से, मृत्यु के परीक्षण से, और परमेश्वर को प्रेम करने के समयों से गुजरते हैं। ये विभिन्न चरण परमेश्वर के सामने मनुष्य की कुरूपता और उनके असली चेहरे को पूरी तरह उजागर कर देते हैं। अंतत: उस अध्याय को समाप्त कर देता है जहाँ वह मनुष्य से अलग होता है, इस प्रकार, लोगों के प्रथम समूह पर परमेश्वर की विजय के इस देहधारण के सभी चरणों को अंजाम देता है।

"संपूर्ण ब्रह्मांड के लिए परमेश्वर के वचन" में परमेश्वर आत्मा के परिप्रेक्ष्य से अपने वचनों को व्यक्त करता है। जिस ढंग से वह बोलते है वह निर्मित मानवजाति द्वारा अप्राप्य है। इसके अतिरिक्त, उसके वचनों की शब्दावली और शैली सुंदर और मर्मस्पर्शी है, और मानव साहित्य का कोई भी रूप उनका स्थान नहीं ले सकता है। जिन वचनों से वह मनुष्य की बुराइयाँ दिखाता है वे सटीक हैं, किसी भी दर्शनशास्त्र द्वारा अखंडनीय हैं, और वे सभी लोगों को आत्मसमर्पण की मुद्रा में ले आते हैं। एक पैनी तलवार की तरह, जिन वचनों से वह मनुष्य का न्याय करता है वे लोगों की आत्माओं की गहराइयों पर सीधे चोट करते हैं, यहाँ तक कि उसके छिपने तक के लिए कोई जगह नहीं रहती है। जिन वचनों से वह लोगों को सांत्वना देता है उनमें दया और प्रेममयी अनुकंपा होती है, वे एक प्रेममयी माँ के आलिंगन के समान स्नेही होते हैं, और वे लोगों को पहले से कहीं अधिक सुरक्षित महसूस करवाते हैं। इन कथनों की अकेली सबसे बड़ी विशेषता यह है कि, इस चरण के दौरान, परमेश्वर न तो यहोवा या यीशु मसीह की, और न ही अंतिम दिनों के मसीह की पहचान का उपयोग करके बोलता है। इसके बजाय, अपनी अंतर्निहित पहचान—सृष्टिकर्ता—का उपयोग करते हुए, वह उन सभी लोगों से बोलता और उन्हें शिक्षा देता है जो उनका अनुसरण करते हैं और जिन्होंने अभी उनका अनुसरण करना है। यह कहना उचित है कि दुनिया के सृजन के बाद यह पहली बार है कि परमेश्वर ने समस्त मानव जाति को संबोधित किया है। इससे पहले परमेश्वर ने कभी भी इतने विस्तार से और इतने व्यवस्थित तरीके से सृजित मानवजाति से बात नहीं की है। निस्संदेह, यह भी पहली बार ही है कि उसने इतनी अधिक और इतने लंबे समय तक समस्त मानवजाति से बात की है। यह पूर्णतः अभूतपूर्व है। इसके अलावा, ये कथन मानवता के बीच परमेश्वर द्वारा व्यक्त किए गए पहले पाठ बनाते हैं जिसमें वह लोगों की बुराइयों को दिखाता है, उनका मार्गदर्शन करता, उनका न्याय करता, और उनसे खुल कर बात करता है और वे पहले कथन भी हैं जिनमें परमेश्वर अपने पदचिह्नों को, उस स्थान को जिसमें वह रहता है, परमेश्वर के स्वभाव को, परमेश्वर के स्वरूप को, परमेश्वर के विचारों को, और मानवता के लिए उसकी चिंता को लोगों को जानने देता है। यह कहा जा सकता है कि ये ही पहले कथन हैं जो परमेश्वर ने सृजन के बाद तीसरे स्वर्ग से मानवजाति के लिए बोले हैं, और पहली बार है कि परमेश्वर ने मानवजाति हेतु वचनों के बीच अपने हृदय की आवाज प्रकट करने और व्यक्त करने के लिए अपनी अंतर्निहित पहचान का उपयोग किया है।

ये कथन गम्भीर और अथाह हैं; इन्हें समझना आसान नहीं है, न ही परमेश्वर के वचनों के उद्गम और उद्देश्यों को समझना संभव है। इस लिए, कथन के बृहद् भाग को स्पष्ट करने के लिए, मसीह ने, ऐसी भाषा का उपयोग करके जिसे समझना मनुष्य के लिए आसान है, प्रत्येक अध्याय के उपरान्त, एक स्पष्टीकरण जोड़ा है। यह, स्वयं कथनों के साथ मिलकर, हर किसी के लिए परमेश्वर के वचनों को समझना और जानना आसान बना देता है। हमने इन वचनों को "संपूर्ण ब्रह्मांड के लिए परमेश्वर के वचन" का एक परिशिष्ट बना दिया है। उनमें, समझने में सबसे आसान शब्दावली का उपयोग करके मसीह स्पष्टीकरण प्रदान करता है। इन दोनों का संयोजन मानवता में परमेश्वरत्व और परमेश्वर का आदर्श गठबंधन है। यद्यपि परिशिष्ट में परमेश्वर तीसरे व्यक्ति के परिप्रेक्ष्य में बोलता है, तब भी कोई इनकार नहीं कर सकता है कि ये वचन व्यक्तिगत रूप से परमेश्वर द्वारा बोले गए थे, क्योंकि कोई भी मनुष्य परमेश्वर के वचनों को स्पष्ट रूप से नहीं समझा सकता है; केवल परमेश्वर ही अपने कथनों के उद्गमों और उद्देश्यों को स्पष्ट कर सकता है। इसलिए, यद्यपि परमेश्वर कई साधनों का उपयोग करके बोलता है, किंतु उसके काम का लक्ष्य कभी नहीं बदलता है, न ही उनकी योजना का उद्देश्य कभी बदलता है।

यद्यपि "संपूर्ण ब्रह्मांड के लिए परमेश्वर के वचन" की समाप्ति एक ऐसे अध्याय के साथ होती है जिसमें परमेश्वर मनुष्य से अलग हो जाता है, वास्तव में, यह तब हुआ था जब मनुष्य के बीच परमेश्वर का विजय और उद्धार का काम, और लोगों को पूर्ण बनाने का उसका काम, आधिकारिक तौर पर अनावृत हुआ था। इस प्रकार, "संपूर्ण ब्रह्मांड के लिए परमेश्वर के वचन" को अंतिम दिनों के परमेश्वर के काम की भविष्यवाणी के रूप में मानना हमारे लिए अधिक उपयुक्त है। क्योंकि केवल इस बिंदु के बाद ही मनुष्य के देहधारी पुत्र ने, कलीसियाओं के बीच चलते-फिरते हुए और अपने सभी लोगों को जीवन प्रदान करते हुए, और पानी देते हुए और उनकी अगुआई करते हुए, आधिकारिक तौर पर काम करना और मसीह की पहचान का उपयोग करके बोलना आरंभ किया—जिसने "कलीसियाओं में चलने के दौरान मसीह द्वारा बोले गए वचन" में कई कथनों को उत्पन्न किया।


अध्याय 1



क्या जिन लोगों ने मेरे वचनों को देखा है, वे वास्तव में उन्हें स्वीकार करते हैं? क्या तुम लोग वाकई मुझे जानते हो? क्या तुमने वाकई आज्ञाकारिता सीखी है? क्या तुम लोग ईमानदारी से मेरे लिए खपते हो? क्या तुमने बड़े लाल ड्रैगन के सामने वास्तव में मेरे लिए दृढ़ और अटल गवाही दी है? क्या तुम लोगों की भक्ति सचमुच बड़े लाल ड्रैगन को शर्मसार करती है? क्या मैं केवल अपने वचनों के परीक्षण के माध्यम से ही कलीसिया के शुद्धिकरण और मुझसे सचमुच प्रेम करने वालों को चुनने का अपना लक्ष्य हासिल कर सकता हूँ। अगर मैंने इस तरह से काम नहीं किया, तो क्या कोई मुझे जान पाएगा? कौन मेरे वचनों के द्वारा मेरी महिमा, मेरे क्रोध और मेरी बुद्धिमत्ता को जान सकता है? अपना काम शुरू करने के बाद मैं उसे अवश्य पूरा करूँगा, लेकिन फिर भी यह मैं ही हूँ, जो मनुष्यों के दिलों को उनकी गहराई तक मापता है। सच कहूँ तो, मनुष्यों में कोई ऐसा नहीं है, जो मुझे पूरी तरह से जानता हो, इसलिए मैं सभी मनुष्यों का मार्गदर्शन करने के लिए वचनों का प्रयोग करता हूँ, ताकि इस तरह से मैं उन सबको एक नए युग में ले जा सकूँ। अंत में मैं अपना समस्त कार्य संपन्न करने के लिए वचनों का प्रयोग करूँगा, ताकि उन सबके लिए, जो मुझे ईमानदारी से प्रेम करते हैं, अपने सिंहासन के सामने जीने हेतु अपने राज्य में प्रस्तुत होने के लिए लौटने का कारण बन सकूँ। स्थिति अब वह नहीं है, जो कभी थी, और मेरा कार्य एक नए प्रस्थान-बिंदु में प्रवेश कर चुका है। ऐसा होने के कारण एक नया दृष्टिकोण होगा : वे सब, जो मेरा वचन देखते हैं और उसे ठीक अपने जीवन के रूप में स्वीकार करते हैं, वे लोग मेरे राज्य में हैं, और मेंरे राज्य में होने के कारण वे मेरे राज्य में परमेश्वर के लोग हैं। चूँकि वे मेरे वचनों का मार्गदर्शन स्वीकार करते हैं, अत: भले ही उन्हें परमेश्वर के लोग कहा जाता है, यह उपाधि मेरे "पुत्र" कहे जाने से किसी भी रूप में कम नहीं है। परमेश्वर के लोगों में शामिल होने के बाद सभी को मेरे राज्य में अधिकतम निष्ठा के साथ सेवा करनी चाहिए और मेरे राज्य में उन्हें अपने कर्तव्य पूरे करने चाहिए। जो कोई मेरे प्रशासनिक आदेशों का उल्लंघन करेगा, उसे मेरी सजा अवश्य मिलनी चाहिए। यह सभी के लिए मेरी सलाह है।

चूँकि अब हम एक नए दृष्टिकोण में प्रवेश कर चुके हैं, अत: अतीत का फिर से उल्लेख करने की ज़रूरत नहीं। फिर भी, जैसा कि मैंने पहले कहा है : मैं जो कहता हूँ, उस पर दृढ़ रहता हूँ, और जिस पर मैं दृढ़ रहता हूँ, उसे पूरा जरूर करता हूँ, और कोई इसे बदल नहीं सकता—यह असंदिग्ध है। चाहे वे मेरे द्वारा अतीत में कहे गए वचन हों या भविष्य कहे जाने वाले, मैं उन सबको एक-एक करके सच कर दूँगा, और समस्त मानव-जाति को इसे सच होते दिखाऊँगा। यह मेरे वचनों और कार्य के पीछे का सिद्धांत है। चूँकि कलीसिया का निर्माण पहले ही करवाया जा चुका है, अत: यह युग अब कलीसिया-निर्माण का नहीं है, बल्कि यह राज्य के सफल निर्माण का युग है। लेकिन चूँकि तुम लोग अभी भी पृथ्वी पर हो, इसलिए लोगों की सभाओं को "कलीसिया" के रूप में जाना जाएगा। फिर भी, कलीसिया का सार वैसा नहीं है, जैसा कभी था, यह एक कलीसिया है, जिसे सफलतापूर्वक बनाया गया है। इसलिए मैं कहता हूँ कि मेरा राज्य पृथ्वी पर उतर आया है। कोई भी मेरे वचनों की जड़ नहीं पकड़ सकता, न कोई मेरे उन्हें बोलने का प्रयोजन ही जानता है। आज के मेरे बोलने के तरीके से तुम लोग एक आविर्भाव का अनुभव कर सकते हो। कुछ लोग जोर-जोर से और पीड़ा के साथ रोने लगेंगे; कुछ को यह भय लग सकता है कि मैं इस तरह से बोलता हूँ; मेरी हर गतिवधि पर नजर रखने वाले कुछ लोग रूढ़िवादी दृष्टिकोण रख सकते हैं; कुछ लोग उस समय शिकायत करने या मेरा प्रतिरोध करने के लिए पछता सकते हैं; कुछ लोग गुप्त रूप से आनंदित हो सकते हैं कि वे कभी भी मेरे नाम से अलग न होने के कारण पुनर्जीवित कर दिए गए हैं। कुछ लोग ऐसे भी हो सकते हैं, जो बहुत पहले मेरे वचनों से अंदर तक हिल गए थे, जब तक कि वे अधमरे, मायूस और खिन्न नहीं हो गए, और अब जिनके पास मेरे द्वारा बोले गए वचनों पर ध्यान देने का साहस नहीं है, हालाँकि मैंने अपनी अभिव्यक्ति का ढंग बदल दिया है; या कुछ अन्य, जिन्होंने कभी शिकायत या संदेह न करते हुए एक निश्चित बिंदु तक निष्ठा के साथ मेरी सेवा की और आज इतने सौभाग्यशाली हैं कि छुटकारा पा गए हैं और अपने दिलों में मेरे प्रति शब्दों में व्यक्त न की जा सकने वाली कृतज्ञता अनुभव करते हैं। उपर्युक्त सभी परिस्थितियाँ हर मनुष्य पर अलग-अलग मात्रा में लागू होती हैं। लेकिन चूँकि अतीत तो अतीत है, और वर्तमान पहले ही आ चुका है, अत: याद से आतुर होकर बीते समय की चाह रखने या भविष्य के बारे में सोचने की कोई ज़रूरत नहीं है। मनुष्य होने के नाते जो कोई वास्तविकता के खिलाफ जाता है और मेरे मार्गदर्शन के अनुसार काम नहीं करता, उसका अंत अच्छा नहीं होगा, बल्कि वह अपने लिए परेशानी ही मोल लेगा। संसार में घटित होने वाली समस्त चीज़ों में से ऐसी कोई चीज़ नहीं है, जिसमें मेरी बात आखिरी न हो। क्या कोई ऐसी चीज़ है, जो मेरे हाथ में न हो? जो कुछ मैं कहता हूँ, वही होता है, और मनुष्यों के बीच कौन है, जो मेरे मन को बदल सकता है? क्या यह मेरे द्वारा पृथ्वी पर बनाई गई वाचा हो सकती है? कोई भी चीज़ मेरी योजना के आगे बढ़ने में बाधा नहीं डाल सकती; मैं अपने कार्य में और साथ ही अपनी प्रबंधन योजना में भी हमेशा उपस्थित हूँ। मनुष्यों में से कौन इसमें हस्तक्षेप कर सकता है? क्या मैंने ही इन व्यवस्थाओं को व्यक्तिगत रूप से नहीं बनाया है? आज इस क्षेत्र में प्रवेश करना मेरी योजना या मेरे पूर्वानुमान से बाहर नहीं है; यह सब बहुत पहले मेरे ही द्वारा निर्धारित किया गया था। तुम लोगों में से कौन मेरी योजना के इस चरण की थाह पा सकता है? मेरे लोग निश्चित ही मेरी आवाज़ सुनेंगे, और हर वह आदमी, जो ईमानदारी से मुझसे प्रेम करता है, निश्चित ही मेरे सिंहासन के सामने लौट आएगा।

अध्याय 2

नये दृष्टिकोण की शुरुआत के बाद, मेरे कार्य में नए चरण होंगे। जैसा कि राज्य में है, मैं मार्ग के हर चरण की अगुवाई करते हुए, हर कार्य दिव्यता से करूँगा, एकदम बारीक विवरण तक, जिनमें इंसानी आकाक्षाओं की कोई मिलावट नहीं होगी। वास्तविक अमल की रूपरेखा निम्न प्रकार से होगी: चूंकि उन्होंने कठिनाइयों और शोधन के ज़रिए "जन" की उपाधि हासिल की है, और चूंकि वे मेरे राज्य के जन हैं, मेरी उनसे कठोर अपेक्षाएं होंगी, जो पिछली पीढ़ी के लिए मेरे कार्य की पद्धति से ऊंचे हैं। यह मात्र मेरे वचनों की सच्चाई नहीं है, बल्कि उससे भी अधिक महत्वपूर्ण यह अभ्यास की सच्चाई है, और पहले इसे हासिल करना आवश्यक है। यह ज़रूरी है कि वे तमाम वचनों और कर्मों में, राज्य के लोगों से अपेक्षित मानकों को पूरा करें, और यदि कोई अपराधी हुआ तो उसे तुरंत निष्कासित कर दिया जाएगा, ताकि मेरे नाम पर कोई कलंक न लगे। हालांकि, ऐसे अज्ञानी जिनमें एक स्पष्ट दृष्टि नहीं है, और जो समझ नहीं सकते, वे एक अपवाद हैं। मेरे राज्य के निर्माण में, मैं जो वचन बोलता हूं, उन्हें खाने और पीने पर ध्यान दो, मेरी बुद्धि को समझो और मेरे कार्य के ज़रिए पुष्टि करो। मेरे लिए वो पूरी तरह से अवांछित है जो ऐसी पुस्तक के वचनों पर अपना दिमाग लगाता है जो मेरी नहीं है; जो मेरी आज्ञा नहीं मानता, वह वेश्या है। एक प्रेरित के नाते, किसी को अधिक समय तक घर पर नहीं बैठना चाहिए। यदि वो ऐसा नहीं कर सकता है तो मैं उसे त्याग दूंगा और फिर कभी उसका उपयोग नहीं करूंगा। मैं उसे विवश नहीं करता। चूंकि प्रेरित अधिक समय तक घर पर नहीं रहते, तो कलीसिया में अधिक समय बिताने के माध्यम से, उन्हें सन्मार्ग पर लाया जाता है। प्रेरितों को, कलीसिया के हर दो सम्मेलनों में से, कम से कम एक बार अवश्य भाग लेना चाहिए। अत: सहकर्मियों के सम्मेलन नियमित रूप से होने चाहिए (सह-कर्मियों के सम्मेलन में सभी प्रेरितों के सम्मेलन, कलीसिया के सभी अगुवाओं के सम्मेलन और स्पष्ट अंतर्दृष्टि वाले संतों के लिए सभी सम्मेलन शामिल हैं)। कम से कम आप लोगों में से कुछ को हर सम्मेलन में भाग लेना चाहिए, और प्रेरित को केवल कलीसियाओं पर नज़र रखने पर ध्यान देना चाहिए। संतों से पहले जो अपेक्षाएं थीं, वे अब और गहन हो गई हैं। जब मैंने अपने नाम की गवाही दी, तो उससे पूर्व जिन्होंने अपराध किया था, उन्हें मैं अपने प्रति समर्पण के कारण, जांचने के बाद फिर से उपयोग में लाऊंगा। हालांकि, जो मेरे साक्ष्य के बाद भी पुन: अपराध करते हैं और अपने आपको बदलने का निश्चय करते हैं, ऐसे लोग केवल कलीसिया के अंदर ही रहते हैं। लेकिन फिर भी, वे लापरवाह और मस्त नहीं हो सकते, बल्कि उन्हें दूसरों से अधिक संयम में रहना होगा। जहां तक उनका सवाल है जो मेरे कथन के बादभी अपने आपको सुधारते नहीं हैं, उन्हें मेरा आत्मा तुरंत त्याग देगा, और कलीसिया को यह अधिकार होगा कि वह मेरे न्याय को कार्यान्वित करे, और उन्हें कलीसिया से निकाल दे। यह निर्णय अंतिम है और उस पर विचार करने की कोई गुंजाइश नहीं है। यदि कोई परीक्षण में नाकाम रहता है, यानी छोड़ देता है, तो किसी को उस पर ध्यान नहीं देना चाहिए ताकि मेरे सयंम की परीक्षा लेने और उन्माद में शैतान को कलीसिया में प्रवेश की अनुमति देने से बचा जा सके। यह उसके लिए मेरा न्याय है। जो कोई भी अधार्मिकता करता है और अपनी भावनाओं के आधार पर कृत्य करता है, वह भी मेरे जनों में नहीं गिना जाएगा, न कि मात्र वही जो जिसमें दोष है। प्रेरितों का एक अन्य काम है सुसमाचार के प्रसार पर ध्यान देना। हालांकि संत भी यह कार्य कर सकते हैं, लेकिन उन्हें यह बहुत समझदारी से करना होगा, और किसी भी तरह की परेशानी पैदा करने से दूर रहना होगा। उपर्युक्त बातें वर्तमान में अभ्यास करने के तरीके हैं। याद रखो, तुम लोगों को अपने धर्मोपदेशों को और गहन बनाने पर ध्यान देना चाहिए, ताकि सभी मेरे वचनों की सच्चाई में प्रवेश कर सकें। तुम सभी को मेरे वचनों का अनुसरण बड़ी बारीकी से करना चाहिए, और उसे ऐसा बनाना चाहिए ताकि लोग उन्हें सरलता और स्पष्टता से समझ सकें। यह बात सबसे महत्वपूर्ण है। मेरे लोगों में जिनके विचार कपटपूर्ण उन्हें निकाल दिया जाना चाहिए, और अधिक समय तक मेरे घर में नहीं रहने देना चाहिए ऐसा न हो कि वे मेरे नाम को अपमानित करें।

अध्याय 3



चूंकि तुम लोगों को मेरे लोग बुलाया जाता है, चीज़ें अब वैसी नहीं रही जैसी पहली थीं; तुम लोगों को मेरे आत्मा के कथनों को सुनना और उनका पालन करना चाहिए, मेरे कार्य का करीब से अनुसरण करना चाहिए, और मेरे आत्मा और मेरे शरीर को अलग नहीं करना चाहिए, क्योंकि हम स्वाभाविक रूप से एक हैं, अलग नहीं। जो कोई भी व्यक्ति या आत्मा पर ध्यान केन्द्रित करके करके आत्मा और व्यक्ति को विभाजित करता है, उसे हानि पहुँचेगी, और वह केवल अपने कड़वे प्याले से ही पी पाएगा—और कहने के लिए बस यही एक बात है। केवल वही लोग जो आत्मा और व्यक्ति को अविभाज्य पूर्ण रूप मे देख पाते हैं, उन्हीं को मेरे बारे में पर्याप्त ज्ञान होगा, और केवल उसके बाद ही धीरे-धीरे उनके भीतर निहित जीवन में परिवर्तन आ सकते हैं। ताकि मेरे कार्य का अगला चरण सुचारू रूप से और बिना किसी बाधा के आगे बढ़ सके, मैं मेरे घर में उपस्थित सभी लोगों की परीक्षा लेने के लिए वचनों के शुद्धिकरण का इस्तेमाल करूँगा, कार्य करने की पद्धति का उपयोग करते हुए उनकी परीक्षा लूँगा जो मेरा अनुसरण करते हैं। इन परिस्थितियों में, यह कहना उचित होगा कि वे सब आशा खो देते हैं; लोगों के रूप में, उन में से एक भी ऐसा नहीं है जिनकी परिस्थितियां नकारात्मक और निष्क्रिय नहीं हैं, मानो उनका पूरा स्थान बदल गया हो। कुछ लोग स्वर्ग और पृथ्वी की निंदा करते हैं; कुछ, अपनी निराशा में, फिर भी सह लेते हैं और मेरे वचनों की परीक्षा स्वीकार कर लेते हैं; कुछ आसमानों की ओर देखते हैं और गहरी आहें भरते हैं, उनकी आँखें आँसूओं से भरी होती हैं, मानो किसी नवजात शिशु की असामयिक मृत्यु से दुखी हों; कुछ लोग यह भी महसूस करते हैं कि इस प्रकार से जीवन व्यतीत करना शर्मनाक है, और परमेश्वर से प्रार्थना करते हैं कि उन्हें जल्द ही उठा लिया जाए; कुछ लोग पूरा दिन खोए हुए बिताते हैं, मानो वे गंभीर रूप से बीमार रहे हों और अभी तक वह पूरी तरह से होश में नहीं आए हों; कुछ, शिकायत करने के बाद, चुपचाप निकल जाते हैं; और कुछ अभी भी अपनी जगह से मेरी प्रशंसा करते हैं, फिर भी अभी भी थोड़े नकारात्मक रहते हैं। आज, जब सब कुछ प्रकट हो चुका है, तो मुझे अतीत की बात करने की आवश्यकता नहीं; अधिक महत्वपूर्ण यह है कि तुम लोग अभी भी उस जगह से अत्यंत वफ़ादारी में सक्षम रहो जो जगह मैंने तुम लोगों को आज दी है, ताकि तुम लोग जो भी करो मेरी स्वीकृति प्राप्त करे, और तुम लोग जो भी कहो वह मेरी प्रबुद्धता और रोशनी का परिणाम हो, और अंत में जो तुम लोग जीओ वह मेरी छवि हो, पूरी तरह से मेरी अभिव्यक्ति हो।

मेरे वचन किसी भी समय या किसी भी स्थान पर जारी और व्यक्त किए जाते हैं, और इसलिए तुम लोगों को भी हर समय मेरे सामने यह पता होना चाहिए। क्योंकि आज का दिन, अंततः, पहले के दिनों के समान नहीं है, और तुम जो चाहते हो वह अब पूरा नहीं कर सकते। इसके बजाय, तुम्हें मेरे वचनों के मार्गदर्शन में, अपने शरीर को नियंत्रित करने में सक्षम होना चाहिए, तुम्हें मेरे वचनों का मुख्य आधार के रूप में उपयोग करना चाहिए, और बेपरवाही से कार्य नहीं करना चाहिए। कलीसिया के लिए वास्तविक अभ्यास के सभी मार्ग मेरे वचनों में मिल सकते हैं। जो मेरे वचनों के अनुसार कार्य नहीं करते, वे सीधे मेरे आत्मा का अपमान करते हैं, और मैं उन्हें नष्ट कर दूंगा। चूंकि चीज़ें आज यहाँ तक पहुँच गई हैं, इसलिए तुम लोगों को अतीत के अपने कर्मों और कार्यों के विषय में खेदपूर्ण और पश्चातापी महसूस करने की आवश्यकता नहीं है। मेरी उदारता समुद्र और आकाश के समान असीम है—क्या यह हो सकता है कि मेरे बारे में मनुष्य की क्षमताओं और ज्ञान का विस्तार मेरे लिए उतना परिचित नहीं है जैसे कि मेरे अपने हाथों का पीछे का हिस्सा? मनुष्यों के बीच में ऐसा कौन है जो मेरे हाथों में नहीं है? क्या तुम्हें लगता है कि मुझे पता नहीं कि तुम्हारी कद-काठी कितनी ऊँची है, क्या तुम्हें लगता है कि मैं इस बात से पूरी तरह अनजान हूँ? यह असंभव है! इसलिए, जब सभी लोग अपनी सबसे निराशाजनक स्थिति में होते हैं, जब वे अब और इंतज़ार नहीं कर सकते हैं और फिर से शुरू करना चाहते हैं, जब वे मुझसे पूछना चाहते हैं कि क्या हो रहा है, जब कुछ अपव्यय में लिप्त हो जाते हैं और कुछ विद्रोह करना चाहते हैं, जब कुछ वफ़ादारी से अभी भी सेवा करते हैं, तब मैं अपने न्याय के युग के दूसरे भाग की शुरुआत करता हूं: अपने लोगों को शुद्ध और न्यायोचित करना। कहने का अर्थ है, मैं आधिकारिक तौर पर अपने लोगों को प्रशिक्षित करना शुरू कर देता हूं, जिससे कि तुम लोग मेरे लिए केवल एक सुंदर गवाही ही नहीं देते हो, बल्कि, इससे भी अधिक, मेरे लोगों की गद्दी से मेरे लिए जंग में सुंदर विजय हासिल करते हो।

हर समय, मेरे लोगों को शैतान की चालाक योजनाओं से सतर्क होना होगा, मेरे लिए मेरे घर के द्वार की रक्षा करनी होगी, एक दूसरे का समर्थन करते रहना होगा और एक दूसरे की आवश्यकताओं को पूरा करने में सक्षम होना होगा, जो तुम लोगों को शैतान के जाल में फंसने से रोकेगा, उस समय इस पछतावे के लिए बहुत देर हो जाएगी। मैं ऐसी तात्कालिकता के साथ तुम लोगों को क्यों प्रशिक्षित कर रहा हूं? मैं तुम लोगों को आध्यात्मिक दुनिया के तथ्य क्यों बता रहा हूँ? मैं तुम लोगों को बार-बार क्यों याद दिला रहा हूँ और प्रोत्साहित कर रहा हूं? क्या तुम लोगों ने कभी इस विषय में सोचा है? क्या तुम लोगों ने कभी इसे समझा है? इसलिए, तुम लोगों को केवल अतीत की नींव के आधार पर अनुभवी बनने की आवश्यकता नहीं है, बल्कि, इससे भी अधिक, आज के वचनों के मार्गदर्शन में अपने भीतर की अशुद्धताओं को निष्कासित करने की, मेरे प्रत्येक वचन को स्थापित होने देने की और अपनी आत्माओं में खिलने की, और सबसे अधिक महत्वपूर्ण बात, अधिक फल उत्पन्न करने की आवश्यकता है। इसका कारण यह है कि मैं उज्ज्वल, रसीले फूल नहीं, बल्कि प्रचुर मात्रा में फल मांगता हूँ—ऐसे फल जो कभी भी खराब नहीं होते हैं। क्या तुम मेरे वचनों का सही अर्थ समझते हो? हालांकि पौधा घर में फूल सितारों की तरह असंख्य होते हैं, और सभी पर्यटकों को आकर्षित करते हैं, एक बार जब वे मुरझा जाते हैं, तो वे शैतान की धोखेबाज़ योजनाओं की तरह तितर-बितर हो जाते हैं, और कोई भी उन में कोई रुचि नहीं दिखाता। लेकिन उन लोगों के लिए जो हवाओं से धराशायी हो गए हैं और सूरज से झुलस गए हैं और मेरे लिए गवाही देते हैं, हालांकि ये फूल सुंदर नहीं हैं, एक बार जब वे सूख जाते हैं, तो फल उत्पन्न करते हैं, क्योंकि यही मेरी आवश्यकता है। जब मैं ये वचन बोलता हूं, तो तुम लोग कितना समझते हो? एक बार जब फूल मुरझा जाते हैं और फल आ जाते हैं, और एक बार जब यह फल मेरे आनंद के लिए प्रदान किए जा सकते हैं, तो मैं पृथ्वी पर अपने सभी कार्यों को समाप्त कर दूंगा, और अपने ज्ञान के वास्तविकीकरण का आनंद लेना शुरू कर दूंगा!

अध्याय 4

मेरे सभी लोगों को जो मेरे सम्मुख सेवा करते हैं अतीत के बारे में सोचना चाहिए कि: क्या मेरे प्रति तुम लोगों का प्रेम अशुद्धताओं से दागदार था? क्या मेरे प्रति तुम लोगों की निष्‍ठा शुद्ध और सम्पूर्ण हृदय से थी? क्या मेरे बारे में तुम लोगों का ज्ञान सच्चा था? तुम लोगों के हृदयों में मेरा कितना स्थान था? क्या मैंने उन्‍हें सम्पूर्णता से भर दिया? मेरे वचनों ने तुम लोगों के भीतर कितना कुछ सिद्ध किया? मुझे मूर्ख न समझो! ये सब बातें मुझे पूर्ण रूप से स्पष्ट हैं! आज, जैसे-जैसे मेरे उद्धार की वाणी जारी होती है, क्या मेरे प्रति तुम लोगों के प्रेम में कुछ वृद्धि हुई है? क्या मेरे प्रति तुम लोगों की निष्ठा का कुछ भाग शुद्ध हुआ है? क्या मेरे बारे में तुम लोगों का ज्ञान अधिक गहरा हुआ है? क्या अतीत की प्रशंसा ने तुम लोगों के आज के ज्ञान की मजबूत नींव डाली थी? तुम लोगों के अंतःकरण का कितना भाग मेरी पवित्रात्मा से भरा हुआ है? तुम लोगों के भीतर मेरी छवि का स्‍थान कितना है? क्या मेरे कथनों ने तुम लोगों के मर्मस्थल पर चोट की है? क्या तुम सचमुच महसूस करते हो कि तुम लोगों के पास अपनी लज्जा को छिपाने के लिए कोई स्थान नहीं है? क्या तुम सचमुच विश्वास करते हो कि तुम मेरे लोग होने के अयोग्य हो? यदि तुम उपरोक्त प्रश्नों के प्रति पूर्णतः अनजान हो, तो यह ये दिखाता है कि तुम गंदले पानी में मछलियाँ पकड़ रहे हो, कि वहाँ तुम केवल संख्या बढ़ाने के लिए हो, और मेरे द्वारा पूर्वनियत समय पर, तुम्हें निश्चित रूप से हटा दिया जाएगा और दूसरी बार अथाह कुंड में डाल दिया जाएगा। ये मेरे चेतावनी के वचन हैं, और जो कोई भी इन्हें हल्के में लेगा उस पर मेरे न्याय की चोट पड़ेगी, और, नियत समय पर आपदा टूट पड़ेगी। क्या यह ऐसा नहीं है? क्या यह समझाने के लिए मुझे उदाहरण देने की आवश्यकता है? क्या तुम लोगों को कोई मिसाल देने के लिए मुझे और अधिक स्पष्ट रूप से बोलना आवश्यक है? सृष्टि के सृजन से लेकर आज तक, बहुत से लोगों ने मेरे वचनों की अवज्ञा की है और इसलिए अच्छा होने की मेरी धारा से बहिष्कृत कर दिए गए और हटा दिए गए हैं, अंततः उनके शरीर नष्ट हो जाते हैं और आत्माएँ अधोलोक में डाल दी जाती हैं, और आज भी वे अभी तक दुःखद दण्ड के अधीन किए जाते हैं। बहुत से लोगों ने मेरे वचनों का अनुसरण किया है, परंतु वे मेरी प्रबुद्धता और रोशनी के विरोध में चले गए हैं, और इसलिए, उन्‍हें मेरे द्वारा अलग कर दिया गया है, वे शैतान के अधिकार क्षेत्र गिरते हुए मेरा विरोध करने वाले बन गए हैं। (आज सीधे तौर पर मेरा विरोध करने वाले सभी मेरे वचनों को केवल सतही तौर पर मानते हैं, और मेरे वचनों के सार की अवज्ञा करते हैं)। बहुतेरे ऐसे भी हुए हैं जिन्होंने केवल मेरे उन वचनों को ही सुना है जो मैंने कल बोले थे, जिन्होंने अतीत के कूड़े को पकड़े रखा, और वर्तमान के दिन की उपज को नहीं सँजोया है। ये लोग न केवल शैतान के द्वारा बंदी बना लिए गए हैं, बल्कि अनंतकालिक पापी और मेरे शत्रु बन गए हैं, और वे सीधे तौर पर मेरा विरोध करते हैं। ऐसे लोग मेरे क्रोध की पराकाष्ठा पर मेरे दण्ड के पात्र है, और आज वे अभी तक अंधे हैं, आज भी अँधेरी कालकोठरियों में हैं (जिसका मतलब है, कि ऐसे लोग शैतान द्वारा नियंत्रित सड़ी, सुन्न लाशें हैं; क्योंकि उनकी आँखों पर मैंने परदा डाल दिया है, इसलिए मैं कहता हूँ कि वे अंधे हैं)। तुम लोगों के संदर्भ के लिए एक उदाहरण देना बेहतर होगा, ताकि तुम लोग उससे सीख सकोः

पौलुस का उल्लेख करने पर, तुम लोग उसके इतिहास के बारे में, और उसके बारे में कुछ ऐसी कहानियों को सोचोगे जो त्रुटिपूर्ण और वास्तविकता से भिन्न हैं। उसे छोटी उम्र से ही माता-पिता द्वारा शिक्षित किया गया था, और उसने मेरा जीवन प्राप्त किया, और मेरे द्वारा पूर्व निर्धारण के परिणाम स्वरूप वह उस क्षमता से सम्पन्न था जिसकी मैं अपेक्षा करता हूँ। 19 वर्ष की आयु में, उसने जीवन के बारे में विभिन्न पुस्तकें पढ़ी; इसलिए मुझे इस बारे में विस्तार में जाने की आवश्यकता नहीं कि कैसे, उसकी योग्यता की वजह से, और मेरी प्रबुद्धता और रोशनी की वजह से, वह न केवल आध्यात्मिक विषयों पर कुछ अंर्तदृष्टि के साथ बोल सकता था, बल्कि वह मेरे इरादों को समझने में भी समर्थ था। निस्सन्देह, इसमें आन्तरिक व बाहरी कारकों के संयोजन भी सम्मिलित है। तथापि, उसकी एक अपूर्णता थी कि, अपनी प्रतिभा की वजह से, वह प्रायः बकवादी और डींग मारने वाला बन जाया करता था। परिणाम स्वरूप, उसकी अवज्ञा के कारण, जिसका एक हिस्सा प्रधान स्वर्गदूत का प्रतिनिधित्व करता था, मेरे प्रथम देहधारण के समय, उसने मेरी अवहेलना का हर प्रयास किया। वह उनमें से एक था जो मेरे वचनों को नहीं जानते हैं, और उसके हृदय से मेरा स्थान पहले ही तिरोहित हो चुका था। ऐसे लोग सीधे तौर पर मेरी दिव्यता का विरोध करते हैं, और मेरे द्वारा गिरा दिए जाते हैं, और केवल एकदम अन्त में सर झुका कर अपने पापों को स्वीकार करते हैं। इसलिए, जब मैंने उसके मजबूत बिन्दुओं का उपयोग कर लिया—जिसका अर्थ है, कि जब उसने कुछ समयावधि तक मेरे लिए काम कर लिया—उसके बाद वह एक बार और अपने पुराने मार्गों पर चला गया, और यद्यपि उसने सीधे तौर पर मेरे वचनों का विरोध नहीं किया, फिर भी उसने मेरे आंतरिक मार्गदर्शन और प्रबुद्धता की अवहेलना की, और इसलिए जो कुछ भी उसने अतीत में किया वह व्यर्थ था; दूसरे शब्दों में, जिस महिमा के मुकुट के बारे में उसने कहा वे खोखले वचन, उसकी अपनी कल्पनाओं का एक उत्पाद बन गए थे, क्‍योंकि आज भी वह अभी तक मेरे बंधनों के बीच मेरे न्याय के अधीन किया जाता है।

उपरोक्त उदाहरण से देखा जा सकता है कि जो कोई भी मेरा विरोध करता है (न केवल मेरे देह रूप का बल्कि उससे भी अधिक अहम, मेरे वचनों और मेरे पवित्रात्मा का—कहने का अर्थ है, मेरी दिव्यता का विरोध करके), वह अपनी देह में मेरा न्याय प्राप्त करता है। जब मेरा आत्मा तुम्हें छोड़ देता है, तो तुम सीधे नीचे गिरते हुए अधोलोक में उतर जाते हो। और यद्यपि तुम्हारी देह पृथ्वी पर होती है, फिर भी तुम किसी मानसिक विकार से पीड़ित व्‍यक्ति के समान होः तुम अपनी समझ खो चुके हो, और तुरंत ऐसा महसूस करते हो मानो कि तुम एक लाश हो, इतना अधिक कि तुम अपनी देह को अविलंब नष्ट कर देने के लिए मुझसे याचना करते हो। तुम में से अधिकांश आत्‍मवान लोग इन परिस्थितियों की गहरी समझ रखते हैं, इसलिए मुझे आगे विस्तार में जाने की आवश्यकता नहीं है। अतीत में, जब मैंने सामान्य मानवता में कार्य किया, तो अधिकांश लोग मेरे कोप और प्रताप के विरूद्ध स्वयं का पहले ही आकलन कर चुके थे, और मेरी बुद्धि व स्वभाव की थोड़ी समझ रखते थे। आज, मैं दिव्यता में सीधे तौर पर बोलता और कार्य करता हूँ, और अभी भी कुछ लोग हैं जो अपनी स्वयं की आँखों से मेरे कोप और न्याय को देखेंगे; इसके अतिरिक्त, न्याय के युग के दूसरे भाग का मेरा मुख्य कार्य मेरे सभी लोगों को देह में सीधे तौर पर मेरे कर्मों का ज्ञान करवाना, और मेरे स्वभाव का तुम लोगों को स्‍पष्‍ट प्रत्‍यक्षीकरण करवाना है। तो भी, चूंकि मैं देह में हूँ इसलिए मैं तुम लोगों की कमज़ोरियों के प्रति विचारशील हूँ। मैं आशा करता हूँ कि तुम लोग अपनी आत्मा, प्राण और देह के साथ खिलौनों सा व्यवहार करते हुए, उन्‍हें बेपरवाही से शैतान को न सौंपो। जो कुछ तुम लोगों के पास है उसे सँजो कर रखना, और इसे मज़ाक मे न लेना ही बेहतर है, क्योंकि ऐसी बातें तुम लोगों के भविष्य से संबंधित हैं। क्या तुम लोग वास्तव में मेरे वचनों का सही अर्थ समझने में समर्थ हो? क्या तुम लोग वास्तव में मेरी सच्ची भावनाओं के बारे में विचारशील होने में सक्षम हो?

क्या तुम लोग पृथ्वी पर मेरी आशीषों का आनंद लेना चाहते हो, ऐसी आशीषों का जो स्वर्ग के समान हैं? क्या तुम लोग मेरी समझ को, और मेरे वचनों के आनंद को और मेरे बारे में ज्ञान को, अपने जीवन की सर्वाधिक बहुमूल्य और सार्थक वस्तु मानने के लिये तैयार हो? क्या तुम लोग, अपने भविष्य की संभावनाओं का विचार किए बिना, वास्तव में मेरे प्रति पूरी तरह से समर्पण कर सकते हो? क्या तुम लोग सचमुच अपना जीवन-मरण मेरे अधीन कर के एक भेड़ के समान मेरी अगुआई में चलने देने को राज़ी हो? क्या तुम लोगों में ऐसा कोई है जो यह करने मे समर्थ है? क्या ऐसा हो सकता है कि ऐसे सभी लोग जो मेरे द्वारा स्‍वीकार किए जाते हैं और मेरी प्रतिज्ञाओं को प्राप्त करते हैं, वे ही ऐसे लोग हैं जो मेरे आशीषों को पाते हैं? क्या तुम लोग इन वचनों से कुछ समझे हो? यदि मैं तुम लोगों की परीक्षा लूँ, तो क्या तुम लोग सचमुच स्वयं को मेरे हवाले कर सकते हो, और, इन परीक्षणों के बीच, मेरे इरादों की खोज और मेरे हृदय को महसूस कर सकते हो? मैं नहीं चाहता कि तुम अधिक मर्मस्पर्शी वचनों को कहने, या बहुत सी रोमांचक कहानियों को कहने लायक बनो; बल्कि, मेरी अपेक्षा है कि तुम मेरी उत्तम गवाही देने में समर्थ बन जाओ, और यह कि तुम पूर्णतः और गहराई से वास्तविकता में प्रवेश कर सको। यदि मैं सीधे तौर पर तुम से न बोलता, तो क्या तुम अपने आसपास की सब चीजों का त्याग कर स्वयं को मुझे उपयोग करने दे सकते थे? क्या यही वह वास्तविकता नहीं जिसकी मैं अपेक्षा करता हूँ? कौन मेरे वचनों के अर्थ को ग्रहण करने में समर्थ है? फिर भी मैं कहता हूँ कि तुम लोग गलतफहमी में अब और न पड़ना, कि तुम लोग अपने प्रवेश में अग्रसक्रिय बनो और मेरे वचनों के सार को ग्रहण करो। ऐसा करना तुम लोगों को मेरे वचनों के मिथ्याबोध और मेरे अर्थ के विषय में अस्पष्ट होने से और इस प्रकार मेरे प्रशासनिक आदेशों के उल्लंघन से बचाएगा। मैं आशा करता हूँ कि तुम लोग मेरे वचनों में तुम्‍हारे लिए मेरे इरादों को ग्रहण करो। अपनी भविष्य की संभावनाओं का और अधिक विचार न करो, और तुम लोगों ने मेरे सम्मुख सभी चीज़ों में परमेश्वर के आयोजनों के प्रति समर्पित होने का जो संकल्प लिया है ठीक उसी के अनुरूप कार्य करो। वे सभी जो मेरे कुल के भीतर हैं उन्हें जितना अधिक संभव हो उतना करना चाहिए; पृथ्वी पर मेरे कार्य के अंतिम खण्ड में तुम्हें स्वयं का सर्वोत्तम अर्पण करना चाहिए। क्या तुम वास्तव में ऐसी बातों को अभ्यास में लाने के लिए तैयार हो?

अध्याय 5


मेरे आत्मा की आवाज मेरे सम्पूर्ण स्वभाव की अभिव्यक्ति है। क्या तुम लोग समझते हो? इस बिंदु पर अस्पष्ट होना मेरा प्रत्‍यक्ष विरोध करने के बराबर होगा। क्या तुम लोगों ने इसमें निहित महत्व को वास्तव में देखा है? क्या तुम लोगों को सच में पता है कि मैं तुम पर कितना प्रयास, कितनी ऊर्जा, व्यय करता हूँ? तुम लोगों ने जो कुछ किया है, मेरे सामने जैसा व्यवहार किया है, उसे साफ-साफ उजागर करने का साहस तुममें है? ऊपर से तुम लोगों में मेरे ही सामने अपने आप को मेरे लोग कहने की धृष्टता है—तुम लोगों में जरा-सी भी शर्म नहीं है, विवेक की बात तो दूर है! कभी न कभी, तुम्हारे जैसे लोग मेरे घर से निर्वासित कर दिए जाएँगे। यह सोचते हुए कि तुमने कभी मेरी गवाही दी थी, उम्र का बहाना देकर मुझे गुमराह करने की कोशिश न करो! क्या यह कुछ ऐसा है जिसे मानवजाति करने में समर्थ है? यदि तुम्हारे अभिप्रायों और तुम्हारे लक्ष्यों का कुछ भी शेष नहीं रहा होता, तो तुम बहुत पहले ही किसी भिन्न रास्ते पर चले गए होते। क्या तुम्हें लगता है कि मुझे पता नहीं है कि मनुष्य का हृदय कितना सँभाल सकता है? अब से आगे, तुम्हें सभी बातों में अभ्यास की वास्तविकता में प्रवेश करना होगा; मात्र अपनी बकवास करने से, जैसा कि तुम पहले किया करते थे, अब और काम नहीं चलेगा। अतीत में, तुम में से अधिकांश लोग मेरी छत के नीचे मुफ़्तखोरी करने में कामयाब रहे; यह तथ्य कि आज तुम लोग अडिग होने में सक्षम हो पूरी तरह से मेरे वचनों की सख़्ती के कारण ही है। क्या तुम्हें लगता है कि मैं अंधाधुंध, बिना किसी उद्देश्य से बोलता हूँ? असंभव! मैं ऊपर से सारी चीजों को देखता हूँ, और ऊपर से ही सभी चीजों पर अपने प्रभुत्व का प्रयोग करता हूँ। इसी तरह से, मैंने अपना उद्धार पृथ्वी पर उचित स्थान पर रखा है। एक भी क्षण ऐसा नहीं होता है जब मैं अपने गुप्त स्थान से, इंसान की हर चाल पर, सब कुछ जो वे कहते और करते हैं उस पर, नज़र नहीं रखता हूँ। इंसान मेरे लिए एक खुली हुई पुस्तक हैं : मैं उन सभी को देखता और जानता हूँ। गुप्त स्थान मेरा निवास है, और स्वर्ग का संपूर्ण कक्ष मेरा बिछौना है जिस पर मैं लेटता हूँ। शैतान की ताक़तें मुझ तक नहीं पहुँच सकती है, क्योंकि मैं प्रताप, धार्मिकता, और न्याय से लबालब भरा हुआ हूँ। मेरे वचनों में अवर्णनीय रहस्य है। जब मैं बोल रहा होता हूँ, तो तुम लोग भ्रम से अभिभूत, उन बत्तखों के समान हो जाते हो जिन्हें अभी-अभी पानी में फेंका गया हो, या भयग्रस्‍त हुए शिशुओं जैसे बन जाते हो, ऐसे प्रतीत होते हो मानो कुछ जानते ही नहीं, क्योंकि तुम लोगों की आत्मा एक स्तब्धता की अवस्था में गिर चुकी है। मैं क्यों कहता हूँ कि गुप्त स्थान मेरा निवास है? क्या जो मैं कहता हूँ तुम उसका गूढ़ार्थ जानते हो? इंसानों में कौन मुझे जानने में समर्थ है? कौन मुझे उस तरह से जानने में समर्थ है जिस तरह वह अपने स्वयं के माता-पिता को जानता है? अपने निवास में विश्राम करते हुए, मैं ध्यानपूर्वक देखता हूँ : पृथ्वी पर सभी लोग सिर्फ़ अपनी नियति, अपने भविष्‍य के वास्‍ते "दुनियाभर की यात्रा करते हुए" इधर-उधर भागते हुए, दौड़-धूप करते हैं। परन्तु किसी एक के पास भी मेरे राज्य का निर्माण करने के लिए ऊर्जा नहीं है, इतनी ताकत भी नहीं है जितनी कोई व्यक्ति साँस लेने के लिए उपयोग में लाता है। मैंने इंसानों को बनाया, और मैंने उन्हें कई बार क्लेशों से बचाया है, परन्तु ये सभी मनुष्य कृतघ्न हैं : उनके बीच एक भी मेरे द्वारा उद्धार की सभी घटनाओं को गिनवाने में सक्षम नहीं है। संसार के सृजन से लेकर आज के दिन तक अनेक वर्ष, अनेक सदियाँ हो गयी हैं; मैंने अनेक चमत्कार किये हैं, अनेक बार अपनी बुद्धि को अभिव्यक्त किया है। परन्तु मनुष्य, एक मानसिक रोगी के समान मनोभ्रंश और सुन्न बने हुए हैं, या कभी-कभी उससे भी बदतर, जंगल में भटकने वाले एक जंगली जानवर के समान होते हैं, जिनका मेरे कार्यों पर थोड़ा-सा भी ध्यान देने का इरादा नहीं है। कई बार मैंने मनुष्य को मृत्युदण्ड दिया है और उसे मरने के लिए दोषी ठहराया है, परन्तु मेरी प्रबंधन योजना किसी के द्वारा भी नहीं बदली जा सकती है। और इसीलिए मनुष्य, मेरे हाथों में, उन पुरानी चीज़ों को उजागर करता रहता है जिनसे वह चिपका हुआ है। मेरे कार्य के चरणों के कारण, मैंने एक बार फिर तुम लोगों को, तुम सभी प्राणियों को, जो भ्रष्ट, पतनशील, गंदे, और घिनौने बड़े परिवार में पैदा हुए थे, छुड़ाया है।

जिस कार्य की मैंने योजना बनायी है वह एक पल भी रुके बिना आगे बढ़ता रहता है। राज्य के युग मेंले जाने के बाद, और तुम लोगों को मेरे लोगों के रूप में मेरे राज्य में ले जाने के बाद, मेरी तुम लोगों से अन्य माँगें होंगी; अर्थात्, मैं तुम लोगों के सामने उस संविधान को लागू करना आरंभ करूँगा जिससे मैं इस युग पर शासन करूँगा :

चूँकि तुम सभी मेरे लोग कहलाते हो, इसलिए तुम्हें मेरे नाम को महिमा देने में सक्षम होना चाहिए; अर्थात्, परीक्षण के बीच गवाही देनी चाहिए। यदि कोई मुझे फुसलाने की कोशिश करता है और मुझसे सत्य छुपाता है, या मेरी पीठ पीछे अपकीर्तिकर व्यवहारों में शामिल होता है, तो बिना किसी अपवाद के उसे मेरे घर से खदेड़ दिया जाएगा, बाहर निकाल दिया जाएगा ताकि वह मेरा इंतज़ार करे कि मैं उससे निपटूँ। जो लोग अतीत में मेरे प्रति विश्वासघाती रहे हैं और संतानोचित नहीं रहे हैं, और आज पुनः खुलेआम मेरी आलोचना करने के लिए उठे हैं, उन्हें भी मेरे घर से खदेड़ दिया जाएगा। जो मेरे लोग हैं उन्हें लगातार मेरी जिम्मेदारियों की चिंता करनी चाहिए और साथ ही मेरे वचनों को जानने की तलाश करनी चाहिए। केवल इस तरह के लोगों को ही मैं प्रबुद्ध करूँगा, और वे निश्चय ही, कभी भी ताड़ना को प्राप्त न करते हुए, मेरे मार्गदर्शन और प्रबुद्धता के अधीन रहेंगे। जो मेरी ज़िम्‍मेदारियों की चिंता करने में असफल रहते हुए अपने खुद के भविष्य की योजना बनाने पर ध्यान केन्द्रित करते हैं, अर्थात वे जो अपने कार्यों के द्वारा मेरे हृदय को संतुष्ट करने का लक्ष्य नहीं रखते हैं बल्कि इसके बजाय भीख की तलाश में रहते हैं, मैं इन भिखारी-जैसे प्राणियों का उपयोग करने से पूरी तरह इनकार करता हूँ, क्योंकि वे जब से पैदा हुए हैं, वे बिलकुल नहीं जानते कि मेरी जिम्मेदारियों के प्रति विचारशील होने का क्या अर्थ है। वे ऐसे लोग हैं जिनमें सामान्य समझ का अभाव है; ऐसे लोग मस्तिष्क के "कुपोषण" से पीड़ित हैं, और उन्हें कुछ "पोषण" के लिए घर जाने की आवश्यकता है। मेरे लिए ऐसे लोग किसी काम के नहीं हैं। मेरे लोगों के बीच, प्रत्येक के लिए मुझे अंत तक पूरे किए जाने वाले अनिवार्य कर्तव्य के रूप में मानना आवश्यक होगा, जैसे कि भोजन करना, पहनना, और सोना, कुछ ऐसा जिसे कोई एक पल के लिए भी कभी नहीं भूलता है, ताकि मुझे जानना अंत में एक ऐसा परिचित कौशल बन जाए जैसे कि भोजन करना, कुछ ऐसा जिसे तुम अभ्यस्त हाथ से सहज ही करते हो। जहाँ तक उन वचनों की बात है जो मैं बोलता हूँ, हर एक को अवश्य अत्यधिक निश्चितता और पूरी तरह से आत्मसात करते हुए ग्रहण करना चाहिए; इसमें कोई भी बेपरवाही भरे आधे-अधूरे-उपाय़ नहीं हो सकते हैं। जो कोई भी मेरे वचनों पर ध्यान नहीं देता है उसे सीधे मेरा विरोध करने वाला माना जाएगा; जो कोई भी मेरे वचनों को नहीं खाता, या उन्हें जानने की तलाश नहीं करता है, उसे मुझ पर ध्यान नहीं देने वाला माना जाएगा, और उसे मेरे घर के द्वार से सीधे बाहर कर दिया जाएगा। ऐसा इसलिए है क्योंकि, जैसा कि मैंने अतीत में कहा है, कि मैं जो चाहता हूँ, वह बड़ी संख्या में लोग नहीं, बल्कि उत्कृष्टता है। सौ लोगों में से, यदि कोई एक भी मेरे वचनों के द्वारा मुझे जानने में सक्षम है, तो मैं इस एक को प्रबुद्ध और रोशन करने पर ध्यान केन्द्रित करने के लिए अन्य सभी को स्वेछा से ठुकरा दूँगा। इससे तुम देख सकते हो कि यह अनिवार्य रूप से सत्य नहीं है कि बड़ी संख्या ही मुझे व्यक्त कर सकती है, मुझे जी सकती है। मैं जो चाहता हूँ वह है गेहूँ (भले ही दाने पूरे भरे न हों) न कि जंगली दाने (भले ही दाने प्रशंसनीय रूप से भरे हुए हों)। उन लोगों के लिए जो तलाश करने की परवाह नहीं करते हैं बल्कि इसके बजाय एक शिथिल तरीके से व्यवहार करते हैं, उन्हें स्‍वेच्‍छा से चले जाना चाहिए; मैं उन्हें अब और देखना नहीं चाहता हूँ, अन्‍यथा वे मेरे नाम को अपमानित करते रहेंगे। मैं अपने लोगों से जो अपेक्षा करता हूँ उस पर, अभी तो मैं इन निर्देशों पर रुक जाऊँगा और इस बात पर निर्भर करते हुए कि परिस्थितियाँ कैसे बदलती हैं, आगे अनुमोदन देने के लिए प्रतीक्षा करूँगा।

अतीत के दिनों में, बहुसंख्य लोग सोचते थे कि मैं बुद्धि का परमेश्वर स्वयं था, कि मैं ही वह परमेश्वर था जिसने मनुष्यों के हृदयों में गहराई तक देखा; परन्तु यह सब सतही बात थी। यदि मनुष्य ने सचमुच में मुझे जान लिया होता, तो वह निष्कर्षों पर कूद कर पंहुचने की ढिठाई नहीं करता, बल्कि मेरे वचनों के माध्यम से मुझे जानने की कोशिश करता रहता। सिर्फ तभी जब वह एक ऐसे स्तर पर पहुँच गया होता जहाँ उसने सच में मेरे कर्मों को देखा होता, तो वह यह कहने के योग्य होता कि मैं बुद्धिमत्‍तापूर्ण हूँ, कि मैं अद्भुत हूँ। मेरे बारे में तुम लोगों का ज्ञान बहुत ही सतही है। युगों से, कितने ही लोगों ने कितने ही सालों तक मेरी सेवा की है और मेरे कर्मों को देखकर वे मेरे बारे में सच में कुछ जान पाए हैं; और इसलिए उनका हृदय मेरे प्रति हमेशा समर्पित था, उन्होंने इस कारण मेरा विरोध करने के थोड़े-से भी इरादे को आश्रय देने का साहस नहीं किया क्योंकि मेरे पदचिह्नों को पाना बहुत कठिन है। यदि इन लोगों के बीच मेरा मार्गदर्शन अनुपस्थित होता, तो वे उतावलेपन से कार्य करने का साहस नहीं करते, और इसलिए, अनुभव के कई साल गुज़ारने के बाद, अंततः उन्होंने मेरे बारे में ज्ञान के एक अंश का सामान्यीकरण किया, यह कहते हुए कि मैं बुद्धिमान, अद्भुत और परामर्शदाता हूँ, कि मेरे वचन दुधारी तलवार जैसे हैं, कि मेरे कार्य महान, विस्मयकारी, और चमत्कारिक हैं, कि मैंने प्रताप का लबादा पहना हुआ है, कि मेरी बुद्धि नभमण्डल, और अन्य अंतर्दृष्टियों से भी ऊँची है। परन्तु आज तुम लोग मुझे केवल उनके द्वारा रखी नींव के आधार पर ही जानते हो, इसलिए तुम लोगों में से बहुसंख्य, तोतों की तरह, उनके द्वारा कहे गए शब्दों को दोहरा रहे हैं। केवल इसलिए क्योंकि मैं इस बात को ध्यान में रखता हूँ कि तुम लोग जैसे मुझे जानते हो वो कितना सतही है और तुम लोगों की "शिक्षा" कितनी ख़राब है, मैने कितनी ही ताड़ना से तुम्हें बख़्श दिया है। परन्तु तब भी, तुम लोगों में से बहुसंख्य अभी भी अपने आप को नहीं जानते हो, या यह सोचते हो कि तुम लोग अपने कर्मों में मेरी इच्छा तक पहले ही पहुँच गए हो, और इस कारण न्याय से बच गए हो; या तुम लोग सोचते हो कि देह बन जाने के बाद मुझे मनुष्य के कार्यों का बिल्‍कुल भी भान नहीं है और इस कारण से तुम लोग भी ताड़ना से बच कर निकल गए हो। या तुम लोग सोचते हो कि जिस परमेश्वर में तुम लोग विश्वास करते हो वह ब्रह्माण्ड के विस्तृत अंतरिक्ष में विद्यमान नहीं है, और इसलिए, तुम लोगों ने परमेश्वर को जानने को अपने खाली समय में किया जाने वाला काम बना दिया है बजाय इसके कि इसे अपने हृदय में ऐसे कर्तव्य के रूप में धारण करो जिसे अवश्य किया जाना चाहिए, तुमने व्यर्थ के काम में बीतने वाले समय में जी बहलाने के लिए परमेश्वर में विश्वास को उपयोग किया है। यदि मैंने तुम लोगों की योग्यता, तर्क-शक्ति और अंतर्दृष्टि के अभाव पर दया नहीं की होती, तो तुम सभी मेरी ताड़ना के बीच ही नष्ट हो जाते, और तुम्‍हारा अस्तित्व तक मिट जाता। परन्तु जब तक पृथ्वी पर मेरा कार्य पूरा नहीं होता, मैं मानवजाति के प्रति नर्म रवैया रखूँगा। यह ऐसी बात है जिसका ज्ञान तुम सभी को अवश्य होना चाहिए, और अच्छे और बुरे में संभ्रमित होना बंद करो।

अध्याय 6

आत्मा से सम्बन्धित मामलों में तुझे अनुभव करने में सक्षम होना चाहिए; मेरे वचनों पर तुझे ध्यान लगाना चाहिए। तुझे मेरा आत्मा और मेरे स्वरूप, मेरे वचनों और मेरे स्वरूप को एक अखंड इकाई की तरह समझने में वास्तव में समर्थ होना चाहिए, ताकि सभी लोग मुझे मेरी उपस्थिति में संतुष्ट कर सकें। जो कुछ भी है उस पर मैं अपने कदम रख चुका हूँ, ब्रह्मांड के पूरे विस्तार पर मैं नज़रें डाल चुका हूँ, और मैं सभी लोगों के बीच चला हूँ और मैंने मनुष्य के बीच मीठे और कड़वे स्वादों को चखा है—फिर भी मनुष्य मुझे कभी भी वास्तव में समझ नहीं पाया है, न ही मेरी यात्रा के दौरान उसने मुझ पर कभी कोई ध्यान दिया है। क्योंकि मैं शान्त था, और मैंने कोई अलौकिक कर्म नहीं किया, इसी कारण किसी ने भी मुझे वास्तव में नहीं देखा। आज का समय अतीत की तरह नहीं है : मैं ऐसी चीज़ें करूँगा जिन्हें सृष्टि की रचना के समय से कभी नहीं देखा गया है, मैं उन वचनों को बोलने वाला हूँ जिन्हें तमाम युगों के दौरान कभी भी नहीं सुना गया है, क्योंकि मैं चाहता हूँ कि सभी लोग मुझे देह में पहचानें। ये मेरे प्रबंधन के चरण हैं, जिनके बारे में मनुष्य को हल्‍का-सा भी आभास नहीं है। भले ही मैंने स्पष्टता से बोला है लेकिन लोग अभी भी भ्रमित हैं; उन्हें समझाना मुश्किल है। क्या यह मनुष्य की नीचता नहीं है? क्या यही वह बात नहीं है जिसका मैं समाधान करना चाहता हूँ? वर्षों तक, मैंने मनुष्य पर कोई भी कार्य नहीं किया; वर्षों तक, मेरी देहधारी देह के सीधे सम्पर्क में रहने के बावजूद किसी ने भी मेरी दिव्यता से सीधे आने वाली वाणी को कभी भी नहीं सुना। इस तरह, अपरिहार्य रूप से लोगों में मेरे बारे में ज्ञान की कमी है, हालाँकि इस बात ने तमाम युगों के दौरान मेरे प्रति उनके प्रेम को प्रभावित नहीं किया है। लेकिन आज, मैंने तुम लोगों पर चमत्कारी कार्य किया है जो कि अथाह और अगाध है, साथ-ही-साथ कई वचन भी बोले हैं। फिर भी, ऐसी परिस्थितियों में, अभी भी बहुत से लोग हैं जो सीधे मेरी उपस्थिति में मेरा विरोध करते हैं। मैं तुम्हें कुछ उदाहरण देता हूँ।

तुम प्रतिदिन एक अस्पष्ट परमेश्वर से प्रार्थना करते हो, मेरे इरादों को समझने की कोशिश करते हो और जीवन का बोध प्राप्त करते हो। परन्तु, मेरे वचनों का सामना करने पर, तुम उन्हें अलग ढंग से देखते हो; तुम मेरे वचनों और मेरे आत्मा को एक अविभाज्य इकाई के रूप में देखते हो, परन्तु तुम मेरे स्वरूप को दरकिनार कर देते हो, यह मानते हुए कि मैं जो व्यक्ति हूँ, वह मूल रूप से इस प्रकार के वचनों को बोलने के योग्य नहीं है, और वे मेरे आत्मा द्वारा निर्देशित हैं। इस प्रकार की परिस्थिति के बारे में तुम्हारा क्या ज्ञान है? तुम मेरे वचनों पर एक निश्चित सीमा तक विश्वास करते हो, फिर भी जब उस देह की बात आती है जिससे मैं स्वयं को आवृत करता हूँ, तो उसके प्रति तुम्हारे अंदर अलग-अलग तीव्रता की धारणाएँ होती हैं। तुम प्रतिदिन इस पर सोच-विचार करते हो, और कहते हो : "वह इस प्रकार से कार्य क्यों करता है? क्या वे वास्तव में परमेश्वर की ओर से आते हैं? असंभव! वह लगभग मेरे ही समान है—वह एक साधारण, सामान्य व्यक्ति भी है।" इस प्रकार की परिस्थितियों को किस प्रकार से समझाया जा सकता है?

तुम लोगों में से ऐसा कौन है जिसमें उपरोक्त बातें नहीं है? ऐसा कौन है जो इन चीज़ों में व्यस्त नहीं है? ये ऐसी चीज़ें लगती हैं जिन्हें तुम ऐसे पकड़े रहते हो मानो वह कोई व्यक्तिगत सम्पति हो, और तुम कभी नहीं चाहते कि यह हाथ से निकल जाए। तुम व्यक्तिपरक प्रयास उससे भी कहीं कम करते हो; बल्कि, तुम मेरा इंतज़ार करते हो कि मैं खुद ही कर लूँ। सच कहा जाए तो, ऐसा एक भी इंसान नहीं है, जो खोजे बिना आसानी से मुझे जान जाए। ये सिर्फ उथले वचन नहीं हैं जिन्हें मैं तुम लोगों को सिखाता हूँ। क्योंकि मैं तुम्हारे संदर्भ के लिए किसी दूसरे दृष्टिकोण से अन्य उदाहरण भी दे सकता हूँ।

पतरस का उल्लेख होने पर, लोग उसके बारे में अच्छी बातें कहते नहीं थकते। वे तुरंत याद करते हैं कि उसने तीन बार परमेश्वर को अस्वीकार कर दिया था, कैसे शैतान को अपनी सेवाएं प्रदान करते हुए उसने परमेश्वर की परीक्षा ली, और कैसे अंत में परमेश्वर की ही खातिर क्रूस पर उल्टा लटकाया गया, इत्यादि। अब मैं तुम लोगों को यह बताने पर ध्यान केन्द्रित करने वाला हूँ कि पतरस ने मुझे कैसे जाना और उसका अंतिम परिणाम क्या था। पतरस के पास उत्कृष्ट क्षमता थी, परन्तु उसकी परिस्थितियाँ पौलुस से भिन्न थीं : उसके माता-पिता ने मुझे सताया था, वे ऐसे दुष्टात्मा थे जो शैतान के अधीन थे, और इसी कारण उन्होंने पतरस को परमेश्वर के बारे में कुछ नहीं सिखाया। पतरस बुद्धिमान, प्रतिभासम्पन्न था, बचपन से ही उसके माता-पिता उससे बहुत स्नेह करते थे। फिर भी, वयस्क होने पर, वह उनका शत्रु बन गया, क्योंकि उसने मेरे बारे में ज्ञान तलाशना कभी बंद नहीं किया, परिणामस्वरूप वह अपने माता-पिता से विमुख हो गया। यह इसलिए हुआ क्योंकि, सबसे ज़्यादा उसे यह विश्वास था कि स्वर्ग और पृथ्वी और सभी वस्तुएं सर्वशक्तिमान के हाथों में हैं, और सभी सकारात्मक बातें परमेश्वर से आती हैं, शैतान द्वारा संसाधित हुए बिना उसी से सीधे तौर पर जारी होती हैं। उसके माता-पिता की प्रतिकूलता ने उसे मेरे कृपालु प्रेम एवं दया का और भी ज्ञान दिया, इस प्रकार उसके भीतर मुझे खोजने की इच्छा और तीव्र हो गयी। उसने न केवल मेरे वचनों को खाने और पीने पर ध्यान दिया, बल्कि मेरी इच्छा को समझने पर भी ध्यान दिया, और वह अपने हृदय में हमेशा सतर्क रहा। परिणामस्वरूप वह अपनी आत्मा में हमेशा संवेदनशील बना रहा और इस प्रकार वह अपने हर काम में मेरे हृदय के अनुकूल रहा। उसने खुद को आगे बढ़ने हेतु प्रेरित करने के लिए अतीत के लोगों की असफलताओं पर निरंतर ध्यान बनाए रखा, क्योंकि वह असफलता के जाल में फंसने से बुरी तरह डरता था। इसी प्रकार, उसने उन लोगों की आस्था और प्रेम को आत्मसात करने पर भी ध्यान दिया जो युगों से परमेश्वर से प्रेम करते आ रहे थे। इस प्रकार से न केवल नकारात्मक पहलू में, बल्कि और भी अधिक महत्वपूर्ण रूप से, सकारात्मक पहलू में उसने अधिक तेज़ी से विकास किया, कुछ इस तरह कि मेरी उपस्थिति में उसका ज्ञान सभी से बढ़कर हो गया। तो, इसकी कल्पना करना कठिन नहीं है कि किस प्रकार से उसने अपना सब कुछ मेरे हाथों में दे दिया, यहाँ तक कि उसने खाने-पीने, कपड़े पहनने, सोने और रहने के निर्णय भी मुझे सौंप दिये, और इनके बजाय मुझे सभी बातों में संतुष्टि प्रदान करने के आधार पर उसने मेरे उपहारों का आनन्द लिया। मैंने उसके अनगिनत परीक्षण लिए, स्वभाविक रूप से उन्होंने उसे अधमरा कर दिया, परन्तु इन सैकड़ों परीक्षणों के मध्य, उसने कभी भी मुझमें अपनी आस्था नहीं खोयी या मुझसे मायूस नहीं हुआ। जब मैंने उससे कहा कि मैंने उसे त्याग दिया है, तो भी वह निराश नहीं हुआ और पहले के अभ्यास के सिद्धांतों के अनुसार एवं व्यावहारिक ढंग से मुझे प्रेम करना जारी रखा। जब मैंने उससे कहा कि भले ही वह मुझ से प्रेम करता है, तो भी मैं उसकी प्रशंसा नहीं करूँगा, अंत में मैं उसे शैतान के हाथों में दे दूँगा। लेकिन ऐसे परीक्षण जो उसकी देह ने नहीं भोगे, मगर जो वचनों के परीक्षण थे, उन परीक्षणों के मध्य भी उसने मुझसे प्रार्थना की और कहा : "हे परमेश्वर! स्वर्ग, पृथ्वी और सभी वस्तुओं के मध्य, क्या ऐसा कोई मनुष्य है, कोई प्राणी है, या कोई ऐसी वस्तु है जो तुझ सर्वशक्तिमान के हाथों में न हो? जब तू मुझे अपनी दया दिखाता है, तब मेरा हृदय तेरी दया से बहुत आनन्दित होता है। जब तू मेरा न्याय करता है, तो भले ही मैं उसके अयोग्य रहूँ, फिर भी मैं तेरे कर्मों के अथाहपन की और अधिक समझ प्राप्त करता हूँ, क्योंकि तू अधिकार और बुद्धि से परिपूर्ण है। हालाँकि मेरा शरीर कष्ट सहता है, लेकिन मेरी आत्मा में चैन है। मैं तेरी बुद्धि और कर्मों की प्रशंसा कैसे न करूँ? यदि मैं तुझे जानने के बाद मर भी जाऊँ, तो भी मैं उसके लिए सहर्ष और प्रसन्नता से तैयार रहूँगा। हे सर्वशक्तिमान! क्या तू सचमुच नहीं चाहता है कि मैं तुझे देखूँ? क्या मैं सच में तेरे न्याय को प्राप्त करने के अयोग्य हूँ? कहीं मुझ में ऐसा कुछ तो नहीं जो तू नहीं देखना चाहता?" इस प्रकार के परीक्षणों के मध्य, भले ही पतरस मेरी इच्छा को सटीकता से समझने में असफल रहता था, लेकिन यह स्पष्ट था कि वह मेरे द्वारा उपयोग किए जाने के कारण खुद को बहुत गर्वान्वित और सम्मानित महसूस करता था (भले ही उसने मेरा न्याय इसलिए पाया ताकि मनुष्य मेरा प्रताप और क्रोध देख सके), और वह इन परीक्षणों के कारण बिल्कुल भी निरुत्साहित नहीं हुआ। मेरे समक्ष उसकी निष्ठा के कारण, और उस पर मेरे आशीषों के कारण, वह हज़ारों सालों के लिए मनुष्यों के लिए एक उदाहरण और आदर्श बना हुआ है। क्या तुम लोगों को उसकी इसी बात का अनुकरण नहीं करना चाहिए? ज़ोर लगा कर बहुत समय तक सोचो कि क्यों मैंने तुम लोगों को पतरस का इतना लम्बा वृत्तांत दिया है; तुम लोगों को इन सिद्धान्तों के अनुसार आचरण के करना चाहिए।

हालाँकि मुझे कम ही लोग जानते हैं, लेकिन मैं मानव पर अपना क्रोध नहीं निकालता, क्योंकि लोगों में बहुत सारी कमियां हैं और उनके लिए वह स्तर प्राप्त करना कठिन है जो मैं उनसे अपेक्षा करता हूँ। इसलिए, हज़ारों सालों से लेकर आज तक मैं मनुष्यों के प्रति सहनशील बना हुआ हूँ। फिर भी, मैं आशा करता हूँ कि तुम लोग, मेरी सहनशीलता के कारण, खुद के साथ बहुत नरमी से पेश नहीं आओगे। पतरस के द्वारा, तुम्हें मुझे जानना चाहिए और मेरी खोज करनी चाहिए; और पतरस के सभी कार्यों के माध्यम से, तुम्हें अभूतपूर्व तरीके से प्रबुद्ध होना चाहिए और इस प्रकार ऐसे क्षेत्र पाने चाहिए जहाँ मनुष्य पहले कभी नहीं पहुँचा हो। सम्पूर्ण ब्रह्माण्ड और नभमंडल में, स्वर्ग और पृथ्वी की सभी चीज़ों में, स्वर्ग और पृथ्वी पर की सभी चीज़ें मेरे कार्य के अंतिम भाग के लिए अपने अंतिम प्रयास को लगा देती हैं। निश्चित ही तुम लोग शैतान की शक्तियों के द्वारा आदेश पाते हुए, एक किनारे पर दर्शक बने रहना नहीं चाहते? शैतान हमेशा उपस्थित रहकर उस ज्ञान का भक्षण कर रहा है, जो मेरे बारे में लोगों के हृदयों में है, दाँतों को पीसते और अपने पंजों को खोलते-बंद करते हुए अपनी मृत्यु के अंतिम समय के संघर्ष में लगा हुआ है। क्या तुम लोग इस समय उसकी कपटपूर्ण युक्तियों में फंसना चाहते हो? क्या तुम लोग ऐसे वक्त में अपने जीवन को बर्बाद कर लेना चाहते हो जब मेरा कार्य अंतत: पूरा हो गया है? क्या तुम लोग इंतज़ार कर रहे हो कि मैं एक बार फिर अपनी सहनशीलता दिखाऊँ? मेरे बारे में ज्ञान पाने की कोशिश करना सबसे मुख्य बात है, परन्तु अभ्यास पर ध्यान देना अपरिहार्य है। मेरे वचन सीधे तौर पर तुम लोगों पर उजागर किए जाते हैं, और मैं यह आशा करता हूँ कि तुम लोग मेरे मार्गदर्शन का अनुसरण करोगे, और अपने लिए महत्वकांक्षाओं और योजनाओं को रखना छोड़ दोगे।

अध्याय 7

पश्चिम की सभी शाखाओं को मेरी आवाज़ सुननी चाहिएः

अतीत में, क्या तुम लोग मेरे प्रति निष्ठावान रहे हो? क्या तुम लोगों ने मेरे परामर्श के उत्कृष्ट वचनों का पालन किया है? क्या तुम लोगों के पास ऐसी आशाएँ हैं जो वास्तविक, स्पष्ट और निश्चित हैं? मनुष्य की वफादारी, उसका प्रेम उसकी निष्ठा—सब कुछ वो है जो मुझ से आता है, सब कुछ मेरे द्वारा प्रदान किया जाता है उसके अलावा और कुछ नहीं है। मेरे लोगो, जब तुम लोग मेरे वचनों को सुनते हो, तो क्या तुम लोग मेरी इच्छा को समझते हो? क्या तुम लोग मेरे हृदय को देखते हो? अतीत में, जब तुम लोग सेवा के पथ पर यात्रा कर रहे थे, तो तुम लोग उतार-चढ़ाव से होकर गुज़रे थे, तुम लोगों ने प्रगतियों और असफलताओं का सामना किया था, और ऐसे समय भी आए थे जब तुम लोग नीचे गिरने के ख़तरे में थे और यहाँ तक कि मुझसे विश्वासघात करने वाले थे; लेकिन क्या तुम लोग जानते थे कि हर घड़ी मैं हमेशा तुम लोगों को बचाने के कार्य में लगा हुआ था? तुम लोगों को बुलाने और बचाने के लिए हर पल मैं हमेशा आवाज़ लगा रहा था? तुम लोग कितनी बार शैतान के फन्दों में गिरे हो? कितनी बार तुम लोग मनुष्यों के प्रलोभनों में उलझे हो? और फिर, तुम लोग कितनी बार, अपने आप को त्यागने में असफल होते हुए, एक दूसरे के साथ कभी न खत्म होने वाले झगड़े में पड़े हो? कितनी बार तुम लोगों के शरीर मेरे घर में रहे हैं परन्तु तुम लोगों के हृदय जाने कहाँ थे? तथापि, कितनी बार तुम लोगों को सँभालने के लिए मैंने अपना बचाने वाला हाथ फैलाया है; कितनी बार मैंने दया के कण तुम लोगों के बीच फेंके हैं; कितनी बार मैं तुम लोगों के दुःख की दयनीय दशा को देखना सहन करने में असमर्थ रहा हूँ? कितनी बार ... क्या तुम लोग नहीं जानते हो?

परन्तु आज, तुम लोगों ने, मेरी देखरेख में, आख़िरकार सभी कठिनाईयों पर विजय पाई है और मैं तुम लोगों के साथ आनंदित होता हूँ; यह मेरी बुद्धि का स्पष्ट रूप है। तथापि, इसे अच्छे से स्मरण रखो! तुम लोगों में से कौन नीचे गिरा है जबकि तुम मज़बूत बने रहे? तुम में से कौन है जो बिना दुर्बलता के क्षणों के, हमेशा दृढ बना रहा है? मनुष्यों में से, किसने किसी भी ऐसे आशीष का आनंद उठाया है जो मुझ से नहीं आया था? किस ने किसी भी ऐसे दुर्भाग्य का अनुभव किया है जो मुझ से नहीं आया था? क्या ऐसा हो सकता है कि वे सभी जो मुझ से प्रेम करते हैं केवल आशीष ही प्राप्त करते हैं? क्या ऐसा हो सकता था कि दुर्भाग्य अय्यूब के ऊपर इसलिए पड़ा क्योंकि वह प्रेम करने में असफल हुआ था और उसने मेरा विरोध किया था? क्या ऐसा हो सकता था कि पौलुस मेरी उपस्थिति में वफादारी के साथ मेरी सेवा इसीलिए कर सका था क्योंकि वो वाकई मुझ से प्रेम करने में समर्थ था? यद्यपि तुम लोग मेरी गवाही देते हुए दृढ़ बने रहे, किन्तु क्या तुम में से कोई भी ऐसा है जिसकी गवाही, शुद्ध सोने के समान, अशुद्धताओं की मिलावट से रहित हो? क्या मनुष्य विशुद्ध वफादारी में सक्षम है? तुम लोगों की गवाही मुझे इसलिए आनंदित करती है, यह तुम लोगों की "वफादारी" से इसलिए टकराव नहीं करती है, क्योंकि मैंने कभी भी किसी से ज़्यादा की माँग नहीं की है। मेरी योजना के मूल अभिप्राय से दूर होने से, तुम सभी लोग "दोषपूर्ण सामान" हो जाओगे—जो मानक स्तर के नहीं हैं। क्या यह "दया के कण बिखेरने" के बारे में मैंने तुम लोगों से जो कहा था, उसका एक उदाहरण नहीं है? क्या जो तुम लोग देखते हो वह मेरा उद्धार है?

तुम सभी लोगों को अपने मन में विचार करना चाहिए: मेरे घर में वापस आने के बाद, क्या कोई ऐसा है, जिसने अपने नफ़े-नुकसान पर विचार नहीं करते हुए, मुझे उस तरह से जान लिया है जिस तरह से पतरस ने जान लिया था? तुम लोगों ने बाइबल को सतही तौर पर अच्छी तरह से समझ लिया, किन्तु क्या तुमने उसके सार को आत्मसात किया? फिर भी, तुम स्वयं के त्याग से इनकार करते हुए, अभी भी अपनी "पूँजी" को पकड़े हुए हो। जब मैं कोई कथन कहता हूँ, जब मैं तुम लोगों से आमने-सामने बात करता हूँ, तो तुम लोगों में से किसने कभी मेरे द्वारा प्रकट किये गये जीवन के वचनों को प्राप्त करने के लिए बंद पुस्तक को नीचे रखा है? तुम लोग मेरे वचनों का कोई सम्मान नहीं करते हो, न ही तुम लोगों को वे अच्छे लगते हैं। बल्कि, तुम लोग अपनी स्वयं की स्थिति को बनाए रखने हेतु अपने शत्रुओं पर दागने के लिए मेरे वचनों को मशीनगन की तरह उपयोग करते हो; मुझे जानने के लिए तुम लोग अल्पतम अंश में भी प्रयास नहीं करते हो। तुम लोगों में से हर कोई किसी अन्य पर हथियार तानता है, तुम सभी लोग "निःस्वार्थ" हो, सभी लोग हर स्थिति में "दूसरों के लिए विचार करते हो"; क्या यह बिलकुल वही नहीं हैं जो तुम कल कर रहे थे? और आज? तुम लोगों की "वफादारी" कुछ स्तर ऊपर हो गई है, और तुम लोग थोड़ा और अनुभवी हो गए हो, तथा थोड़ा और परिपक्व हो गए हो; इसके कारण, मेरे प्रति तुम्हारा "भय" कुछ-कुछ बढ़ गया है, और कोई भी "बिना सोचे-विचारे कार्य नहीं करता है"। तुम लोग क्यों निरंतर निष्क्रियता की स्थिति में विद्यमान रहते हो? ऐसा क्यों है कि तुम लोगों में सकारात्मक पहलू कभी, कहीं भी नहीं पाए जाते हैं? आह, मेरे लोगो! अतीत बहुत पहले बीत चुका है; तुम्हें उस से अब और चिपके नहीं रहना चाहिए। चूंकि तुम कल मजबूती से खड़े रह चुके हो इसलिए आज तुम्हें मुझे अपनी ईमानदार निष्ठा देनी चाहिए; इसके अलावा, कल तुम्हें मेरे लिए अच्छी गवाही देनी चाहिए, और तुम भविष्य में मेरे आशीर्वादों के उत्तराधिकारी होगे। यही तुम लोगों को समझना चाहिए।

यद्यपि मैं तुम लोगों के सामने उपस्थित नहीं हूँ, फिर भी मेरा आत्मा अवश्य तुम लोगों को अनुग्रह प्रदान करेगा। मैं आशा करता हूँ कि तुम लोग मेरे आशीर्वाद को सँजो कर रखोगे और, इस पर भरोसा करते हुए, अपने आप को जानने में समर्थ होगे। इसे अपनी पूँजी के रूप में मत मानो; बल्कि, जिसका तुम लोगों में अभाव है, उसे मेरे वचनों के भीतर से पूरा कर लो, और इससे अपने सकारात्मक अवयवों को प्राप्त करो। यही सन्देश मैं तुम लोगों को वसीयत में दे रहा हूँ!

28 फरवरी, 1992


अध्याय 8


जब मेरे प्रकाशन अपने चरम तक पहुँचेंगे और जब मेरा न्याय एक अंत की ओर आएगा तो यह वह समय होगा जब मेरे सभी लोग प्रकट और पूर्ण बना दिये जाएँगे। मैं उन लोगों की निरंतर खोज करने के लिए संसार के सभी कोनों में यात्रा करता हूँ जो मेरे इरादों के साथ संरेखित हैं और मेरे उपयोग के लिए उचित हैं। मेरे साथ खड़ा होकर कौन मुझे सहयोग दे सकता है? मेरे लिए मनुष्य का प्रेम बहुत कम है और उसका मेरे ऊपर भरोसा दयनीय रूप से थोड़ा है। अगर मनुष्य की कमज़ोरियों पर मेरे वचनों की चोट न पड़ती, तो वह शेखी बघारता और लम्बी-चौड़ी हाँकता, सिद्धान्तवादी बातें करता और आडम्बरपूर्ण सिद्धांतों को गढ़ता, मानो कि वह पृथ्वी के सभी मामलों के बारे में सर्वदर्शी और सर्वज्ञ हो। कौन अभी भी उन लोगों के बीच अहंकार करने की हिम्मत कर सकता है जो अतीत में मेरे प्रति "वफादार" थे, और जो आज मेरे समक्ष "डटे" हैं? कौन अपने भविष्य की संभावनाओं को लेकर गुप्त रुप से हर्षित नहीं है? जब मैंने सीधे तौर पर उजागर नहीं किया, तो मनुष्य के पास छुपने का कहीं स्थान नहीं था और वह शर्म से संतप्त था। जब मैं अन्य साधनों के माध्यम से बात करूँ तो यह कितना अधिक बुरा होगा? लोगों में आभार होने का भाव और भी अधिक होगा, वे मानेंगे कि कोई भी चीज़ उन्हें ठीक नहीं कर सकती है, और सभी अपनी निष्क्रियता के द्वारा कसकर बँध जाएँगे। जब मनुष्य आशा खो देता है, तो राज्य की सलामी औपचारिक रूप से ज़ोर से बजती है, जो कि "वह समय है जब सात गुना तेज़ पवित्रात्मा कार्य करना शुरू कर देता है," जैसा कि मनुष्य द्वारा कहा गया है, जब, दूसरे शब्दों में, राज्य का जीवन आधिकारिक तौर से पृथ्वी पर शुरू होता है, अर्थात्, जब मेरी दिव्यता प्रत्यक्ष रूप से कार्य करने के लिए सामने आती है (मस्तिष्क द्वारा प्रक्रिया किए बिना)। सभी लोग मधुमक्खियों के समान व्यस्त हो जाते हैं; ऐसा प्रतीत होता है मानो कि वे पुनर्जीवित हुए हों, मानो कि वे किसी सपने से जागे हों, और जैसे ही वे जागते हैं, वे अपने आप को ऐसी परिस्थितियों में पाकर आश्चर्यचकित हो जाते हैं। अतीत में, मैंने कलीसिया के निर्माण के बारे में काफी कहा था, मैंने कई रहस्यों को प्रकट किया, और जब कलीसिया का निर्माण अपने चरम तक पहुँचा, तो यह अचानक समाप्त हो गया। राज्य का निर्माण, हालाँकि, भिन्न है। जब आध्यात्मिक क्षेत्र में लड़ाई अपने अंतिम चरण तक पहुँचती है केवल तभी मैं पृथ्वी पर नए सिरे से शुरूआत करता हूँ। कहने का मतलब है कि यह केवल तभी होता है जब मनुष्य पीछे हटने ही वाला होता है कि मैं औपचारिक रूप से अपने नये काम की शुरुआत करता हूँ और उसे बढ़ाता हूँ। राज्य के निर्माण और कलीसिया के निर्माण के बीच अंतर यह है कि, कलीसिया के निर्माण में, मैंने ईश्वर द्वारा नियंत्रित मानवजाति में कार्य किया। मैंने प्रत्यक्ष रूप से मनुष्य के पुराने व्यवहार के साथ व्यवहार किया, प्रत्यक्ष रूप से मनुष्य की कुरूप अस्मिता को प्रकट किया, और मनुष्य के सार को उजागर किया। परिणामस्वरूप, मनुष्य को इस आधार पर स्वयं पता चला, और इसलिए वह हृदय में और वचन मे

परमेश्वर के प्रकटन ने एक नए युग का सूत्रपात किया है


परमेश्वर की छह-हज़ार-वर्षीय प्रबंधन योजना समाप्त हो रही है, और राज्य का द्वार उन सभी लोगों के लिए पहले से ही खोल दिया गया है जो उसके प्रकटन को चाहते हैं। प्रिय भाइयो और बहनो, तुम लोग किसकी प्रतीक्षा कर रहे हो? वह क्या है जो तुम खोजते हो? क्या तुम परमेश्वर के प्रकट होने की प्रतीक्षा कर रहे हो? क्या तुम उसके पदचिह्नों को खोज रहे हो? परमात्मा के दर्शन के लिए कोई कैसे लालायित होता है! और परमेश्वर के पदचिह्नों को पाना कितना कठिन है! इस तरह के युग में, इस तरह की दुनिया में, हमें उस दिन को देखने के लिए क्या करना चाहिए जिस दिन परमेश्वर प्रकट होता है? हमें परमेश्वर के पदचिह्नों के साथ तालमेल बनाए रखने के लिए क्या करना चाहिए? इस तरह के प्रश्नों से उन सभी का सामना होता है जो परमेश्वर के प्रकट होने की प्रतीक्षा कर रहे हैं। तुम लोगों ने उन सभी पर एक से अधिक अवसरों पर विचार किया है—लेकिन परिणाम क्या हुआ? परमेश्वर कहाँ दिखाई देता है? परमेश्वर के पदचिह्न कहाँ हैं? क्या तुम लोगों को उत्तर मिल गया है? बहुत से लोग इस तरह से उत्तर देंगे: परमेश्वर उन सभी के बीच प्रकट होता है जो उसका अनुसरण करते हैं और उसके पदचिह्न हमारे बीच में हैं; यह इतना आसान है! कोई भी एक सूत्र में बँधा उत्तर दे सकता है, किन्तु क्या तुम लोग समझते हो कि परमेश्वर के प्रकटन या उनके पदचिह्नों का क्या अर्थ है? परमेश्वर का प्रकटन व्यक्तिगत रूप से अपना कार्य करने के लिए उसके पृथ्वी पर आगमन का संकेत करता है। अपनी स्वयं की पहचान और स्वभाव के साथ, और उस तरीके से जो उसके लिए जन्मजात है, वह एक युग का आरंभ करने और एक युग को समाप्त करने के कार्य का संचालन करने के लिए मनुष्यजाति में अवरोहण करता है। इस तरह का प्रकटन किसी समारोह का रूप नहीं है। यह कोई संकेत, कोई तस्वीर, कोई चमत्कार या किसी प्रकार का भव्य दर्शन नहीं है, और यह किसी प्रकार की धार्मिक प्रक्रिया तो बिल्कुल नहीं है। यह एक असली और वास्तविक तथ्य है जिसे किसी के द्वारा भी छुआ और देखा जा सकता है। इस तरह का प्रकटन बेमन से किसी कार्य को करने के लिये, या अल्पकालिक उपक्रम के लिए नहीं है; बल्कि, यह उसकी प्रबंधन योजना में कार्य के एक चरण के वास्ते है। परमेश्वर का प्रकटन हमेशा सार्थक होता है और हमेशा उसकी प्रबंधन योजना से कुछ संबंध रखता है। यहाँ जिसे "प्रकटन" कहा गया है, वह उस प्रकार के "प्रकटन" से पूरी तरह से भिन्न है जिसमें परमेश्वर मनुष्य का मार्गदर्शन, अगुआई करता है और उसे प्रबुद्ध करता है। हर बार जब परमेश्वर स्वयं को प्रकट करता है तो वह अपने महान कार्य के एक चरण को कार्यान्वित करता है। यह कार्य किसी भी अन्य युग के कार्य से भिन्न होता है। यह मनुष्य के लिए अकल्पनीय है, और इसका मनुष्य द्वारा कभी भी अनुभव नहीं किया गया है। यह वह कार्य है जो एक नये युग का आरम्भ करता है और पुराने युग का समापन करता है, और यह मनुष्यजाति के उद्धार के कार्य का एक नया और बेहतर रूप है; इसके अलावा, यह वह कार्य है जो मनुष्यजाति को नए युग में लाता है। यही वह है जिसका संकेत परमेश्वर का प्रकटन करता है।

एक बार जब तुम लोग समझ जाते हो कि परमेश्वर के प्रकटन का क्या अर्थ है, तो तुम्हें परमेश्वर के पदचिह्नों को कैसे खोजना चाहिए? इस प्रश्न को समझाना कठिन नहीं है: जहाँ कहीं भी परमेश्वर का प्रकटन होता है, वहाँ तुम्हें उसके पदचिह्न मिलेंगे। इस तरह की व्याख्या सीधी-सादी लगती है, किन्तु इसे कार्यान्वित करना इतना आसान नहीं है, क्योंकि बहुत से लोग नहीं जानते हैं कि परमेश्वर स्वयं को कहाँ प्रकट करता है, इस बात को तो बहुत कम जानते हैं कि वह स्वयं को कहाँ प्रकट करने का इच्छुक है, या उसे स्वयं को कहाँ प्रकट होना चाहिए। कुछ लोग आवेगपूर्ण रूप से यह मान लेते हैं कि जहाँ भी पवित्र आत्मा कार्य पर है, वहाँ परमेश्वर प्रकट होता है। नहीं तो वे मानते हैं कि जहाँ भी आध्यात्मिक हस्तियाँ होती हैं, वहाँ परमेश्वर प्रकट होता है। नहीं तो वे मानते हैं कि जहाँ कहीं भी विख्यात लोग होते हैं, वहाँ परमेश्वर प्रकट होता है। फिलहाल, आओ हम इस बात को एक ओर कर दें कि ऐसी मान्यताएँ सही हैं या ग़लत। इस तरह के प्रश्न को समझाने के लिए, हमारे पास पहले एक स्पष्ट उद्देश्य होना चाहिए: हम परमेश्वर के पद चिह्नों की खोज कर रहे हैं। हम आध्यात्मिक हस्तियों की तलाश नहीं कर रहे हैं, हम विख्यात हस्तियों की खोज तो बिल्कुल नहीं कर रहे है; हम परमेश्वर के पदचिह्नों की खोज कर रहे हैं। चूँकि हम परमेश्वर के पदचिह्नों की खोज कर रहे हैं, इसलिए यह हमें परमेश्वर की इच्छा, परमेश्वर के वचनों, उसके कथनों को तलाशने के योग्य बनाता है—क्योंकि जहाँ कहीं भी परमेश्वर के द्वारा बोले गए नए वचन हैं, वहाँ परमेश्वर की वाणी है और जहाँ कहीं भी परमेश्वर के पदचिह्न हैं, वहाँ परमेश्वर के कर्म हैं। जहाँ कहीं भी परमेश्वर की अभिव्यक्ति है, वहाँ परमेश्वर प्रकट होता है, और जहाँ कहीं भी परमेश्वर प्रकट होता है, वहाँ सत्य, मार्ग और जीवन विद्यमान होता है। परमेश्वर के पदचिह्नों की तलाश में, तुम लोगों ने उन वचनों की उपेक्षा कर दी है कि "परमेश्वर सत्य, मार्ग और जीवन है।" और इसलिए, बहुत से लोग, सत्य को प्राप्त करके भी यह नहीं मानते हैं कि उन्हें परमेश्वर के पदचिह्न मिल गए हैं, और वे परमेश्वर के प्रकटन को तो और भी कम स्वीकार करते हैं। कितनी गंभीर ग़लती है! परमेश्वर के प्रकटन का मनुष्य की धारणाओं के साथ समन्वय नहीं किया जा सकता है, परमेश्वर मनुष्य के आदेश पर तो बिल्कुल प्रकट नहीं हो सकता। परमेश्वर जब अपना कार्य करता है, तो वह अपनी पसंद और अपनी योजनाएँ बनाता है; इसके अलावा, उसके अपने उद्देश्य और अपने तरीके हैं। वह जो भी कार्य करता है, उसे उसके बारे में मनुष्य से चर्चा करने या उसकी सलाह लेने की आवश्यकता नहीं है, वह अपने कार्य के बारे में किसी भी व्यक्ति को सूचित तो बिल्कुल नहीं करता। परमेश्वर के इस स्वभाव को हर व्यक्ति को पहचानना चाहिए। यदि तुम लोग परमेश्वर के प्रकटन को देखने, परमेश्वर के पदचिह्नों का अनुसरण करने की इच्छा रखते हो, तो तुम लोगों को सबसे पहले अपनी धारणाओं को त्याग देना चाहिए। तुम लोगों को यह माँग करनी ही नहीं चाहिए कि परमेश्वर ऐसा या वैसा करे, तुम्हें उसे अपनी सीमाओं और अपनी अवधारणाओं तक सीमित नहीं करना चाहिए। इसके बजाय, तुम्हें पूछना चाहिए कि तुम लोगों को परमेश्वर के पदचिह्नों की तलाश कैसे करनी है, तुम्हें परमेश्वर के प्रकटन को कैसे स्वीकार करना है, और तुम्हें परमेश्वर के नए कार्य के प्रति कैसे समर्पण करना है; मनुष्य को ऐसा ही करना चाहिए। चूँकि मनुष्य सत्य नहीं है, और सत्य को धारण नहीं करता है, इसलिए उसे खोजना, स्वीकार करना, और आज्ञापालन करना चाहिए।

इस बात की परवाह किए बिना कि तुम अमेरिकी हो, ब्रिटिश हो या किसी अन्य देश के हो, तुम्हें अपनी राष्ट्रीयता की सीमाओं से बाहर कदम रखना चाहिए, अपनी अस्मिता के पार जाना चाहिए, और एक सृजित प्राणी के दृष्टिकोण से परमेश्वर के कार्य को देखना चाहिए। इस तरह, तुम परमेश्वर के पदचिह्नों को सीमाओं में नहीं बाँधोगे। ऐसा इसलिए है क्योंकि आजकल, बहुत से लोगों की धारणा है कि यह असंभव है कि परमेश्वर किसी विशेष राष्ट्र में या कुछ निश्चित लोगों के बीच दिखाई देगा। परमेश्वर के कार्य का कितना गहन महत्व है, और परमेश्वर का प्रकटन कितना महत्वपूर्ण है! मनुष्य की धारणाएँ और सोच संभवतः उन्हें कैसे माप सकती हैं? और इसलिए मैं कहता हूँ, कि तुम्हें परमेश्वर के प्रकटन की तलाश करने के लिए अपनी राष्ट्रीयता और जातीयता की धारणाओं को तोड़ देना चाहिए। केवल इस प्रकार से ही तुम अपनी धारणाओं से विवश नहीं होगे; केवल इस प्रकार से ही तुम परमेश्वर के प्रकटन का स्वागत करने के योग्य होगे। अन्यथा, तुम शाश्वत अंधकार में रहोगे, और कभी भी परमेश्वर की स्वीकृति प्राप्त नहीं करोगे।

परमेश्वर संपूर्ण मानव जाति का परमेश्वर है। वह स्वयं को किसी भी राष्ट्र या लोगों की निजी संपत्ति नहीं मानता है, बल्कि जैसी उसने योजना बनायी है उसके अनुसार वह, किसी भी रूप, राष्ट्र या लोगों द्वारा विवश हुए बिना, कार्य को करता जाता है। शायद तुमने इस रूप की कभी कल्पना भी न की हो, या शायद इस रूप के प्रति तुम्हारा दृष्टिकोण इनकार करने वाला हो, या शायद वह देश जहाँ परमेश्वर स्वयं को प्रकट करता है और जिन लोगों के बीच वह स्वयं को प्रकट करता है, वे सब ऐसे हों जिनके साथ सभी के द्वारा भेदभाव किया जाता हो और वे सब ऐसे हों जो पृथ्वी पर सर्वाधिक पिछड़े हुए हों। फिर भी परमेश्वर के पास अपनी बुद्धि है। अपनी महान सामर्थ्य के साथ, और अपने सत्य और स्वभाव के माध्यम से, उसने वास्तव में ऐसे लोगों के समूह को प्राप्त कर लिया है जो उसके साथ एक मन वाले हैं, ऐसे लोगों का समूह जिसे वह पूर्ण बनाने की कामना करता है—उसके द्वारा विजित समूह, जो सभी प्रकार के परीक्षणों, क्लेशों और उत्पीड़न को सहन करके, अंत तक उसका अनुसरण कर सकता है। किसी भी रूप या राष्ट्र की विवशताओं से मुक्त, परमेश्वर के प्रकटन का लक्ष्य, उसे अपने द्वारा बनाई गई योजना के अनुसार कार्य को पूरा करने में सक्षम बनाना है। यह वैसा ही है जैसे जब परमेश्वर यहूदिया में देह बना, तब उसका लक्ष्य समस्त मानव जाति को छुड़ाने के लिये सलीब पर चढ़ने के कार्य को पूरा करना था। फिर भी यहूदियों का मानना था कि परमेश्वर के लिए ऐसा करना असंभव है, और उन्हें यह असंभव लगता था कि परमेश्वर देह बन सकता है और प्रभु यीशु के रूप को ग्रहण कर सकता है। उनका "असंभव" वह आधार बन गया जिस पर उन्होंने परमेश्वर की निंदा और उसका विरोध किया, और अंततः इस्राएल को विनाश की ओर ले गया। आज, कई लोगों ने उसी तरह की ग़लती की है। वे अपनी समस्त शक्ति के साथ परमेश्वर के आसन्न प्रकटन की घोषणा करते हैं, मगर साथ ही उसके प्रकटन की निंदा भी करते हैं; उनका "असंभव" परमेश्वर के प्रकटन को एक बार और उनकी कल्पना की सीमा के भीतर सीमित कर देता है। और इसलिए मैंने कई लोगों को परमेश्वर के वचनों के आने के बाद जँगली और कर्कश हँसी का ठहाका लगाते देखा है। लेकिन क्या यह हँसी यहूदियों की निंदा और ईशनिंदा से किसी तरह से भिन्न है? सच्चाई की उपस्थिति तुम लोगों को श्रद्धावान नहीं बनाती, सच्चाई के लिए तरसने की तुम लोगों की प्रवृत्ति तो और भी कम है। तुम बस इतना ही करते हो कि लापरवाही से छानबीन करते हो और बेपरवाह जिंदादिली के साथ प्रतीक्षा करते हो। इस तरह से छानबीन और प्रतीक्षा करने से तुम्हें क्या फायदा हो सकता है? क्या ऐसा हो सकता है कि तुम परमेश्वर का व्यक्तिगत मार्गदर्शन प्राप्त करोगे? यदि तुम परमेश्वर के कथनों को नहीं समझ सकते, तो तुम किस तरह से परमेश्वर के प्रकटन को देखने के योग्य हो? जहाँ कहीं भी परमेश्वर प्रकट होता है, वहाँ सत्य व्यक्त होता है, और वहाँ परमेश्वर की वाणी होगी। केवल वे लोग ही परमेश्वर की वाणी को सुन पाएँगे जो सत्य को स्वीकार कर सकते हैं, और केवल इस तरह के लोग ही परमेश्वर के प्रकटन को देखने के योग्य हैं। अपनी धारणाओं को एक ओर रख दो! शांत हो जाओ और इन शब्दों को सावधानीपूर्वक पढ़ो। यदि तुम सच्चाई के लिए तरसते हो, तो परमेश्वर तुम्हें प्रबुद्ध करेगा और तुम उसकी इच्छा और उसके वचनों को समझोगे। "असंभव" के बारे में तुम लोग अपनी राय को अलग रखो! लोग जितना अधिक मानते हैं कि कुछ असंभव है, उतना ही अधिक होने की संभावना होती है, क्योंकि परमेश्वर की बुद्धि स्वर्ग से ऊँची उड़ान भरती है, परमेश्वर के विचार मनुष्य के विचारों से ऊँचे हैं, और परमेश्वर का कार्य मनुष्य की सोच और धारणा की सीमाओं से परे जाता है। जितना अधिक कुछ असंभव होता है, उतना ही अधिक उसमें सच्चाई होती है जिसे खोजा जा सकता है; कोई चीज़ मनुष्य की धारणा और कल्पना से जितनी अधिक परे रहती है, उसमें परमेश्वर की इच्छा उतनी ही अधिक होती है। ऐसा इसलिए है क्योंकि भले ही वह स्वयं को कहीं भी प्रकट क्यों न करता हो, परमेश्वर तब भी परमेश्वर है, और उसके प्रकटन के स्थान या तरीके की वजह से उसका सार कभी नहीं बदलेगा। परमेश्वर के पदचिह्न चाहे कहीं भी हों उसका स्वभाव वैसा ही बना रहता है, और चाहे परमेश्वर के पदचिह्न कहीं भी क्यों न हों, वह समस्त मनुष्यजाति का परमेश्वर है, ठीक वैसे ही जैसे कि प्रभु यीशु न केवल इस्राएलियों का परमेश्वर है, बल्कि वह एशिया, यूरोप और अमेरिका के सभी लोगों का, और इससे भी अधिक समस्त ब्रह्मांड का एकमात्र परमेश्वर है। तो आओ हम परमेश्वर की इच्छा की खोज करें और उसके कथनों में उसके प्रकटन की खोज करें, और उसके पदचिह्नों के साथ तालमेल रखें! परमेश्वर सत्य, मार्ग और जीवन है। उसके वचन और उसका प्रकटन समकालिक रूप से विद्यमान रहते हैं, उसका स्वभाव और पदचिह्न मनुष्यजाति के लिए हर समय खुले हैं। प्यारे भाइयो और बहनो, मुझे आशा है कि इन वचनों में तुम लोग परमेश्वर के रूप को देख सकते हो, और यह कि तुम उसके पदचिह्नों का अनुसरण करना शुरू कर सकते हो जब तुम एक नए युग में आगे बढ़ते हो, और उस सुंदर नए स्वर्ग और पृथ्वी में प्रवेश करते हो जिसे परमेश्वर ने उन लोगों के लिए तैयार किया है जो उसके प्रकटन का इंतजार करते हैं!




  
  




परमेश्वर संपूर्ण मानवजाति के भाग्य का नियंता है

मानवजाति के एक सदस्य और एक सच्चे ईसाई होने के नाते अपने मन और शरीर परमेश्वर के आदेश की पूर्ति करने के लिए समर्पित करना हम सभी का उत्तरदायित्व और कर्तव्य है, क्योंकि हमारा संपूर्ण अस्तित्व परमेश्वर से आया है, और वह परमेश्वर की संप्रभुता के कारण अस्तित्व में है। यदि हमारे मन और शरीर परमेश्वर के आदेश और मानवजाति के धार्मिक कार्य के लिए नहीं हैं, तो हमारी आत्माएँ उन लोगों के योग्य नहीं होंगी, जो परमेश्वर के आदेश के लिए शहीद हुए थे, और परमेश्वर के लिए तो और भी अधिक अयोग्य होंगी, जिसने हमें सब-कुछ प्रदान किया है।

परमेश्वर ने इस संसार की सृष्टि की, उसने इस मानवजाति को बनाया, और इतना ही नहीं, वह प्राचीन यूनानी संस्कृति और मानव-सभ्यता का वास्तुकार भी था। केवल परमेश्वर ही इस मानवजाति को सांत्वना देता है, और केवल परमेश्वर ही रात-दिन इस मानवजाति का ध्यान रखता है। मानव का विकास और प्रगति परमेश्वर की संप्रभुता से जुड़ी है, मानव का इतिहास और भविष्य परमेश्वर की योजनाओं में निहित है। यदि तुम एक सच्चे ईसाई हो, तो तुम निश्चित ही इस बात पर विश्वास करोगे कि किसी भी देश या राष्ट्र का उत्थान या पतन परमेश्वर की योजनाओं के अनुसार होता है। केवल परमेश्वर ही किसी देश या राष्ट्र के भाग्य को जानता है और केवल परमेश्वर ही इस मानवजाति की दिशा नियंत्रित करता है। यदि मानवजाति अच्छा भाग्य पाना चाहती है, यदि कोई देश अच्छा भाग्य पाना चाहता है, तो मनुष्य को परमेश्वर की आराधना में झुकना होगा, पश्चात्ताप करना होगा और परमेश्वर के सामने अपने पाप स्वीकार करने होंगे, अन्यथा मनुष्य का भाग्य और गंतव्य एक अपरिहार्य विभीषिका बन जाएँगे।

पीछे मुड़कर उस समय को देखो, जब नूह ने नाव बनाई थी : मानवजाति पूरी तरह से भ्रष्ट थी, लोग परमेश्वर के आशीषों से भटक गए थे, परमेश्वर द्वारा अब और उनकी देखभाल नहीं की जा रही थी, और वे परमेश्वर की प्रतिज्ञाएँ खो चुके थे। वे परमेश्वर की रोशनी के बिना अंधकार में रहते थे। फिर वे स्वभाव से व्यभिचारी बन गए, और उन्होंने स्वयं को घृणित चरित्रहीनता में झोंक दिया। ऐसे लोग अब और परमेश्वर की प्रतिज्ञाएँ प्राप्त नहीं कर सकते थे; वे परमेश्वर के चेहरे की गवाही देने या परमेश्वर की वाणी सुनने के अयोग्य थे, क्योंकि उन्होंने परमेश्वर को त्याग दिया था, उन सब चीजों को बेक़ार समझकर छोड़ दिया था, जो परमेश्वर ने उन्हें प्रदान की थीं, और वे परमेश्वर की शिक्षाओं को भूल गए थे। उनका हृदय परमेश्वर से अधिकाधिक दूर भटक गया था, जिसका परिणाम यह हुआ कि वे विवेक और मानवता से वंचित होकर पथभ्रष्ट हो गए और अधिक से अधिक दुष्ट होते गए। फिर वे मृत्यु के और भी निकट पहुँच गए, और परमेश्वर के कोप और दंड के भागी हो गए। केवल नूह ने परमेश्वर की आराधना की और बुराई से दूर रहा, और इसलिए वह परमेश्वर की वाणी और निर्देशों को सुनने में सक्षम था। उसने परमेश्वर के वचन के अनुसार नाव बनाई, और सभी प्रकार के जीवित प्राणियों को उसमें एकत्र किया। और इस तरह, जब एक बार सब-कुछ तैयार हो गया, तो परमेश्वर ने संसार पर अपनी विनाशलीला शुरू कर दी। केवल नूह और उसके परिवार के सात अन्य लोग इस विनाशलीला में जीवित बचे, क्योंकि नूह ने यहोवा की आराधना की थी और बुराई से दूर रहा था।

अब वर्तमान युग को देखो : नूह जैसे धर्मी मनुष्य, जो परमेश्वर की आराधना कर सके और बुराई से दूर रह सके, होने बंद हो गए हैं। फिर भी परमेश्वर इस मानवजाति के प्रति दयालु है, और इस अंतिम युग में अभी भी उन्हें दोषमुक्त करता है। परमेश्वर उनकी खोज कर रहा है, जो उसके प्रकट होने की लालसा करते हैं। वह उनकी खोज करता है, जो उसके वचनों को सुनने में सक्षम हैं, जो उसके आदेश को नहीं भूले और अपना तन-मन उसे समर्पित करते हैं। वह उनकी खोज करता है, जो उसके सामने बच्चों के समान आज्ञाकारी हैं, और उसका विरोध नहीं करते। यदि तुम किसी भी ताकत या बल से अबाधित होकर ईश्वर के प्रति समर्पित होते हो, तो परमेश्वर तुम्हारे ऊपर अनुग्रह की दृष्टि डालेगा और तुम्हें अपने आशीष प्रदान करेगा। यदि तुम उच्च पद वाले, सम्मानजनक प्रतिष्ठा वाले, प्रचुर ज्ञान से संपन्न, विपुल संपत्तियों के मालिक हो, और तुम्हें बहुत लोगों का समर्थन प्राप्त है, तो भी ये चीज़ें तुम्हें परमेश्वर के आह्वान और आदेश को स्वीकार करने, और जो कुछ परमेश्वर तुमसे कहता है, उसे करने के लिए उसके सम्मुख आने से नहीं रोकतीं, तो फिर तुम जो कुछ भी करोगे, वह पृथ्वी पर सर्वाधिक महत्वपूर्ण होगा और मनुष्य का सर्वाधिक धर्मी उपक्रम होगा। यदि तुम अपनी हैसियत और लक्ष्यों की खातिर परमेश्वर के आह्वान को अस्वीकार करोगे, तो जो कुछ भी तुम करोगे, वह परमेश्वर द्वारा श्रापित और यहाँ तक कि तिरस्कृत भी किया जाएगा। शायद तुम कोई अध्यक्ष, कोई वैज्ञानिक, कोई पादरी या कोई एल्डर हो, किंतु इससे कोई फ़र्क नहीं पड़ता कि तुम्हारा पद कितना उच्च है, यदि तुम अपने ज्ञान और अपने उपक्रमों की योग्यता पर भरोसा रखते हो, तो तुम हमेशा असफल रहोगे, और हमेशा परमेश्वर के आशीषों से वंचित रहोगे, क्योंकि परमेश्वर ऐसा कुछ भी स्वीकार नहीं करता जो तुम करते हो, और वह नहीं मानता कि तुम्हारे उपक्रम धर्मी हैं, या यह स्वीकार नहीं करता कि तुम मानवजाति के भले के लिए कार्य कर रहे हो। वह कहेगा कि जो कुछ भी तुम करते हो, वह मानवजाति को परमेश्वर की सुरक्षा और आशीषों से वंचित करने के लिए करते हो। वह कहेगा कि तुम मानवजाति को अंधकार की ओर, मृत्यु की ओर, और एक ऐसे अंतहीन अस्तित्व के आरंभ की ओर ले जा रहे हो, जिसमें मनुष्य ने परमेश्वर और उसके आशीष खो दिए हैं।

मानवजाति द्वारा सामाजिक विज्ञानों के आविष्कार के बाद से मनुष्य का मन विज्ञान और ज्ञान से भर गया है। तब से विज्ञान और ज्ञान मानवजाति के शासन के लिए उपकरण बन गए हैं, और अब मनुष्य के पास परमेश्वर की आराधना करने के लिए पर्याप्त गुंजाइश और अनुकूल परिस्थितियाँ नहीं रही हैं। मनुष्य के हृदय में परमेश्वर की स्थिति सबसे नीचे हो गई है। हृदय में परमेश्वर के बिना मनुष्य की आंतरिक दुनिया अंधकारमय, आशारहित और खोखली है। बाद में मनुष्य के हृदय और मन को भरने के लिए कई समाज-वैज्ञानिकों, इतिहासकारों और राजनीतिज्ञों ने सामने आकर सामाजिक विज्ञान के सिद्धांत, मानव-विकास के सिद्धांत और अन्य कई सिद्धांत व्यक्त किए, जो इस सच्चाई का खंडन करते हैं कि परमेश्वर ने मनुष्य की रचना की है, और इस तरह, यह विश्वास करने वाले बहुत कम रह गए हैं कि परमेश्वर ने सब-कुछ बनाया है, और विकास के सिद्धांत पर विश्वास करने वालों की संख्या और अधिक बढ़ गई है। अधिकाधिक लोग पुराने विधान के युग के दौरान परमेश्वर के कार्य के अभिलेखों और उसके वचनों को मिथक और किंवदंतियाँ समझते हैं। अपने हृदयों में लोग परमेश्वर की गरिमा और महानता के प्रति, और इस सिद्धांत के प्रति भी कि परमेश्वर का अस्तित्व है और वह सभी चीज़ों पर प्रभुत्व रखता है, उदासीन हो जाते हैं। मानवजाति का अस्तित्व और देशों एवं राष्ट्रों का भाग्य उनके लिए अब और महत्वपूर्ण नहीं रहे, और मनुष्य केवल खाने-पीने और भोग-विलासिता की खोज में चिंतित, एक खोखले संसार में रहता है। ... कुछ लोग स्वयं इस बात की खोज करने का उत्तरदायित्व लेते हैं कि आज परमेश्वर अपना कार्य कहाँ करता है, या यह तलाशने का उत्तरदायित्व कि वह किस प्रकार मनुष्य के गंतव्य पर नियंत्रण और उसकी व्यवस्था करता है। और इस तरह, मनुष्य के बिना जाने ही मानव-सभ्यता मनुष्य की इच्छाओं के अनुसार चलने में और भी अधिक अक्षम हो गई है, और कई ऐसे लोग भी हैं, जो यह महसूस करते हैं कि इस प्रकार के संसार में रहकर वे, उन लोगों के बजाय जो चले गए हैं, कम खुश हैं। यहाँ तक कि उन देशों के लोग भी, जो अत्यधिक सभ्य हुआ करते थे, इस तरह की शिकायतें व्यक्त करते हैं। क्योंकि परमेश्वर के मार्गदर्शन के बिना शासक और समाजशास्त्री मानवजाति की सभ्यता को सुरक्षित रखने के लिए अपना कितना भी दिमाग क्यों न ख़पा लें, कोई फायदा नहीं होगा। मनुष्य के हृदय का खालीपन कोई नहीं भर सकता, क्योंकि कोई मनुष्य का जीवन नहीं बन सकता, और कोई सामाजिक सिद्धांत मनुष्य को उस खालीपन से मुक्ति नहीं दिला सकता, जिससे वह व्यथित है। विज्ञान, ज्ञान, स्वतंत्रता, लोकतंत्र, फुरसत, आराम : ये मनुष्य को केवल अस्थायी सांत्वना देते हैं। यहाँ तक कि इन बातों के साथ मनुष्य निश्चित रूप से पाप करेगा और समाज के अन्याय का रोना रोएगा। ये चीज़ें मनुष्य की अन्वेषण की लालसा और इच्छा को दबा नहीं सकतीं। ऐसा इसलिए है, क्योंकि मनुष्य को परमेश्वर द्वारा बनाया गया था और मनुष्यों के बेतुके त्याग और अन्वेषण केवल और अधिक कष्ट की ओर ही ले जा सकते हैं और मनुष्य को एक निरंतर भय की स्थिति में रख सकते हैं, और वह यह नहीं जान सकता कि मानवजाति के भविष्य या आगे आने वाले मार्ग का सामना किस प्रकार किया जाए। यहाँ तक कि मनुष्य विज्ञान और ज्ञान से भी डरने लगेगा, और खालीपन के एहसास से और भी भय खाने लगेगा। इस संसार में, चाहे तुम किसी स्वंतत्र देश में रहते हो या बिना मानवाधिकारों वाले देश में, तुम मानवजाति के भाग्य से बचकर भागने में सर्वथा असमर्थ हो। तुम चाहे शासक हो या शासित, तुम भाग्य, रहस्यों और मानवजाति के गंतव्य की खोज करने की इच्छा से बचकर भागने में सर्वथा अक्षम हो, और खालीपन के व्याकुल करने वाले बोध से बचकर भागने में तो और भी ज्यादा अक्षम हो। इस प्रकार की घटनाएँ, जो समस्त मानवजाति के लिए सामान्य हैं, समाजशास्त्रियों द्वारा सामाजिक घटनाएँ कही जाती हैं, फिर भी कोई महान व्यक्ति इस समस्या का समाधान करने के लिए सामने नहीं आ सकता। मनुष्य आखिरकार मनुष्य है, और परमेश्वर का स्थान और जीवन किसी मनुष्य द्वारा प्रतिस्थापित नहीं किया जा सकता। मानवजाति को केवल एक निष्पक्ष समाज की ही आवश्यकता नहीं है, जिसमें हर व्यक्ति को नियमित रूप से अच्छा भोजन मिलता हो और जिसमें सभी समान और स्वतंत्र हों, बल्कि मानवजाति को आवश्यकता है परमेश्वर के उद्धार और अपने लिए जीवन की आपूर्ति की। केवल जब मनुष्य परमेश्वर का उद्धार और जीवन की आपूर्ति प्राप्त करता है, तभी उसकी आवश्यकताओं, अन्वेषण की लालसा और आध्यात्मिक रिक्तता का समाधान हो सकता है। यदि किसी देश या राष्ट्र के लोग परमेश्वर के उद्धार और उसकी देखभाल प्राप्त करने में अक्षम हैं, तो वह देश या राष्ट्र विनाश के मार्ग पर, अंधकार की ओर चला जाएगा, और परमेश्वर द्वारा जड़ से मिटा दिया जाएगा।

शायद तुम्हारा देश वर्तमान में समृद्ध हो रहा हो, किंतु यदि तुम लोगों को परमेश्वर से भटकने देते हो, तो वह स्वयं को उत्तरोत्तर परमेश्वर के आशीषों से वंचित होता हुआ पाएगा। तुम्हारे देश की सभ्यता उत्तरोत्तर पैरों तले रौंदी जाएगी, और जल्दी ही लोग परमेश्वर के विरुद्ध उठ खड़े होंगे और स्वर्ग को कोसने लगेंगे। और इसलिए, मनुष्य के बिना जाने ही देश का भाग्य नष्ट हो जाएगा। परमेश्वर शक्तिशाली देशों को उन देशों से निपटने के लिए ऊपर उठाएगा, जिन्हें परमेश्वर द्वारा श्राप दिया गया है, यहाँ तक कि वह पृथ्वी से उनका अस्तित्व भी मिटा सकता है। किसी देश का उत्थान और पतन इस बात पर आधारित होता है कि क्या उसके शासक परमेश्वर की आराधना करते हैं, और क्या वे अपने लोगों को परमेश्वर के निकट लाने और उसकी आराधना करने में उनकी अगुआई करते हैं। इतना ही नहीं, इस अंतिम युग में, चूँकि वास्तव में परमेश्वर को खोजने और उसकी आराधना करने वाले लोग तेजी से दुर्लभ होते जा रहे हैं, इसलिए परमेश्वर उन देशों पर अपना विशेष अनुग्रह बरसाता है, जिनमें ईसाइयत एक राज्य धर्म है। वह संसार में एक अपेक्षाकृत धार्मिक शिविर बनाने के लिए उन देशों को इकठ्ठा करता है, जबकि नास्तिक देश और वे देश, जो सच्चे परमेश्वर की आराधना नहीं करते, धार्मिक शिविर के विरोधी बन जाते हैं। इस तरह, परमेश्वर का मानवजाति के बीच न केवल एक स्थान होता है, जिसमें वह अपना कार्य करता है, बल्कि वह उन देशों को भी प्राप्त करता है, जो धर्मी अधिकार का प्रयोग कर सकते हैं, और उन देशों पर अंकुश और प्रतिबंध लगाने देता है, जो परमेश्वर का विरोध करते हैं। इसके बावजूद, अभी भी ज्यादा लोग परमेश्वर की आराधना करने के लिए आगे नहीं आते, क्योंकि मनुष्य उससे बहुत दूर भटक गया है और बहुत समय से उसे भूल चुका है। पृथ्वी पर केवल वे ही देश बचते हैं, जो धार्मिकता का अभ्यास करते हैं और अधार्मिकता का विरोध करते हैं। किंतु यह परमेश्वर की इच्छाओं से दूर है, क्योंकि किसी भी देश का शासक अपने लोगों के ऊपर परमेश्वर को नियंत्रण नहीं करने देगा, और कोई राजनीतिक दल अपने लोगों को परमेश्वर की आराधना करने के लिए इकट्ठा नहीं करेगा; परमेश्वर प्रत्येक देश, राष्ट्र, सत्तारूढ़ दल, और यहाँ तक कि प्रत्येक व्यक्ति के हृदय में अपना यथोचित स्थान खो चुका है। यद्यपि धार्मिक ताक़तें इस दुनिया में मौजूद हैं, शासन करती हैं जिसमें मनुष्य के हृदय में परमेश्वर का स्थान भंगुर है। परमेश्वर के आशीष के बिना राजनीतिक क्षेत्र अव्यवस्था में पड़ जाएगा और हमले के लिए भेद्य हो जाएगा। मानवजाति के लिए परमेश्वर के आशीष से रहित होना सूर्य से रहित होने के समान है। शासक अपने लोगों के लिए चाहे कितने भी परिश्रम से काम क्यों न करें, मानवजाति चाहे कितने भी धर्मी सम्मेलन आयोजित क्यों न करे, इनमें से कोई भी घटनाक्रम को या मानवजाति के भाग्य को नहीं बदलेगा। मनुष्य का मानना है कि वह देश, जिसमें लोगों को भोजन और वस्त्र मिलते हैं, जिसमें वे शांति से एक-साथ रहते हैं, एक अच्छा देश है, और उसका नेतृत्व अच्छा है। किंतु परमेश्वर ऐसा नहीं सोचता। उसका मानना है कि वह देश, जिसमें कोई उसकी आराधना नहीं करता, एक ऐसा देश है, जिसे वह जड़ से मिटा देगा। मनुष्य के सोचने का तरीका परमेश्वर के सोचने के तरीके से पूरी तरह भिन्न है। तो यदि किसी देश का मुखिया परमेश्वर की आराधना नहीं करता, तो उस देश का भाग्य दुःखद होगा, और उस देश का कोई गंतव्य नहीं होगा।

परमेश्वर मनुष्य की राजनीति में भाग नहीं लेता, फिर भी देश या राष्ट्र का भाग्य परमेश्वर द्वारा नियंत्रित होता है। परमेश्वर इस संसार को और संपूर्ण ब्रह्मांड को नियंत्रित करता है। मनुष्य का भाग्य और परमेश्वर की योजना घनिष्ठता से जुड़े हैं, और कोई भी मनुष्य, देश या राष्ट्र परमेश्वर की संप्रभुता से मुक्त नहीं है। यदि मनुष्य अपने भाग्य को जानना चाहता है, तो उसे परमेश्वर के सामने आना होगा। परमेश्वर उन लोगों को समृद्ध करेगा, जो उसका अनुसरण और उसकी आराधना करते हैं, और वह उनका पतन और विनाश करेगा, जो उसका विरोध करते हैं और उसे अस्वीकार करते हैं।

बाइबल के उस दृश्य का स्मरण करो, जब परमेश्वर ने सदोम पर तबाही बरपाई थी, और यह भी सोचो कि किस प्रकार लूत की पत्नी नमक का खंभा बन गई थी। वापस सोचो कि किस प्रकार नीनवे के लोगों ने टाट और राख में अपने पापों का पश्चात्ताप किया था, और याद करो कि 2,000 वर्ष पहले यहूदियों द्वारा यीशु को सलीब पर चढ़ाए जाने के बाद क्या हुआ था। यहूदी इजराइल से निर्वासित कर दिए गए थे और वे दुनिया भर के देशों में भाग गए थे। बहुत लोग मारे गए थे, और संपूर्ण यहूदी राष्ट्र अभूतपूर्व विनाश का भागी हो गया था। उन्होंने परमेश्वर को सलीब पर चढ़ाया था—जघन्य पाप किया था—और परमेश्वर के स्वभाव को भड़काया था। उनसे उनके किए का भुगतान करवाया गया था, और उन्हें उनके कार्यों के परिणाम भुगतने के लिए मजबूर किया गया था। उन्होंने परमेश्वर की निंदा की थी, परमेश्वर को अस्वीकार किया था, और इसलिए उनकी केवल एक ही नियति थी : परमेश्वर द्वारा दंडित किया जाना। यही वह कड़वा परिणाम और आपदा थी, जो उनके शासक उनके देश और राष्ट्र पर लाए थे।

आज परमेश्वर अपना कार्य करने के लिए संसार में लौट आया है। उसका पहला पड़ाव तानाशाही शासकों का विशाल जमावड़ा : नास्तिकता का कट्टर गढ़ चीन है। परमेश्वर ने अपनी बुद्धि और सामर्थ्य से लोगों का एक समूह प्राप्त कर लिया है। इस अवधि के दौरान चीन की सत्तारूढ़ पार्टी द्वारा उसका हर तरह से शिकार किया जाता रहा है और उसे अत्यधिक पीड़ा का भागी बनाया जाता रहा है, उसे अपना सिर टिकाने के लिए भी कोई जगह नहीं मिली और वह कोई आश्रय पाने में असमर्थ रहा। इसके बावजूद, परमेश्वर अभी भी वह कार्य जारी रखे हुए है, जिसे करने का उसका इरादा है : वह अपनी वाणी बोलता है और सुसमाचार का प्रसार करता है। कोई भी परमेश्वर की सर्वशक्तिमत्ता की थाह नहीं पा सकता। चीन में, जो परमेश्वर को शत्रु माननेवाला देश है, परमेश्वर ने कभी भी अपना कार्य बंद नहीं किया है। इसके बजाय, और अधिक लोगों ने उसके कार्य और वचन को स्वीकार किया है, क्योंकि परमेश्वर मानवजाति के हर एक सदस्य को बचाने के लिए वह सब-कुछ करता है, जो वह कर सकता है। हमें विश्वास है कि परमेश्वर जो कुछ प्राप्त करना चाहता है, उसके मार्ग में कोई भी देश या शक्ति ठहर नहीं सकती। जो लोग परमेश्वर के कार्य में बाधा उत्पन्न करते हैं, परमेश्वर के वचन का विरोध करते हैं, और परमेश्वर की योजना में विघ्न डालते और उसे बिगाड़ते हैं, अंततः परमेश्वर द्वारा दंडित किए जाएँगे। जो परमेश्वर के कार्य की अवहेलना करता है, उसे नरक भेजा जाएगा; जो कोई राष्ट्र परमेश्वर के कार्य का विरोध करता है, उसे नष्ट कर दिया जाएगा; जो कोई राष्ट्र परमेश्वर के कार्य को अस्वीकार करने के लिए उठता है, उसे इस पृथ्वी से मिटा दिया जाएगा, और उसका अस्तित्व समाप्त हो जाएगा। मैं सभी राष्ट्रों, सभी देशों, और यहाँ तक कि सभी उद्योगों के लोगों से विनती करता हूँ कि परमेश्वर की वाणी को सुनें, परमेश्वर के कार्य को देखें, और मानवजाति के भाग्य पर ध्यान दें, परमेश्वर को सर्वाधिक पवित्र, सर्वाधिक सम्माननीय, मानवजाति के बीच आराधना का सर्वोच्च और एकमात्र लक्ष्य बनाएँ, और संपूर्ण मानवजाति को परमेश्वर के आशीष के अधीन जीने की अनुमति दें, ठीक उसी तरह से, जैसे अब्राहम के वंशज यहोवा की प्रतिज्ञाओं के अधीन रहे थे और ठीक उसी तरह से, जैसे आदम और हव्वा, जिन्हें परमेश्वर ने सबसे पहले बनाया था, अदन के बगीचे में रहे थे।

परमेश्वर का कार्य एक ज़बरदस्त लहर के समान उमड़ता है। उसे कोई नहीं रोक सकता, और कोई भी उसके प्रयाण को बाधित नहीं कर सकता। केवल वे लोग ही उसके पदचिह्नों का अनुसरण कर सकते हैं और उसकी प्रतिज्ञा प्राप्त कर सकते हैं, जो उसके वचन सावधानीपूर्वक सुनते हैं, और उसकी खोज करते हैं और उसके लिए प्यासे हैं। जो ऐसा नहीं करते, वे ज़बरदस्त आपदा और उचित दंड के भागी होंगे।




  
  



परिशिष्ट: 
परमेश्वर के प्रकटन को उसके न्याय और ताड़ना में देखना

प्रभु यीशु मसीह के करोड़ों अनुयायियों के समान हम बाइबल की व्यवस्थाओं और आज्ञाओं का पालन करते हैं, प्रभु यीशु मसीह के विपुल अनुग्रह का आनंद लेते हैं, और प्रभु यीशु मसीह के नाम पर एक साथ इकट्ठे होते हैं, प्रार्थना, गुणगान और सेवा करते हैं—और यह सब हम प्रभु की देखभाल और सुरक्षा के अधीन करते हैं। हम कई बार निर्बल, और कई बार बलवान होते हैं। हम विश्वास करते हैं कि हमारे सभी कार्य प्रभु की शिक्षाओं के अनुसार हैं। यह कहने की आवश्यकता नहीं कि तब, हम स्वयं भी स्वर्ग के पिता की इच्छा के अनुसार कार्य करने के मार्ग पर चलने में विश्वास करते हैं। हम प्रभु यीशु के लौटने की, प्रभु यीशु के महिमामय आगमन की, पृथ्वी पर हमारे जीवन के अंत की, परमेश्वर के राज्य के प्रकट होने की, और उन सब बातों की अभिलाषा करते हैं जिनकी प्रकाशितवाक्य की पुस्तक में भविष्यवाणी की गई थी: प्रभु आता है, आपदा लाता है, भलों को पुरस्कार और दुष्टों को दण्ड देता है, एवं उन सभी को जो उसका अनुसरण करते हैं और उसकी वापसी का स्वागत करते हैं, प्रभु से मिलने के लिए हवा में ले जाता है। जब भी हम इस बारे में सोचते हैं, तो हम भावुक हो जाते हैं कि हम अंत के दिनों में जन्मे हैं, और हमें प्रभु के आगमन का गवाह बनने का सौभाग्य मिला है। यद्यपि हमने उत्पीड़न सहा है, परन्तु बदले में हमने "बहुत ही महत्वपूर्ण और अनन्त महिमा" पाई है; यह कितना बढ़िया आशीष है! यह समस्त अभिलाषा और प्रभु द्वारा प्रदान किया गया अनुग्रह, हमें प्रार्थना में निरंतर शांत बनाता है, और हमें सतत एक साथ लाता है। शायद अगले वर्ष, शायद कल, या शायद उससे भी पहले, जब लोग उसकी आशा नहीं करते हैं: प्रभु अचानक आएगा, और लोगों के उस समूह के बीच प्रकट होगा जो मनोयोग पूर्वक उसकी प्रतीक्षा करता आ रहा है। प्रभु के प्रकटन को देखने वाला प्रथम समूह बनने, कोई पीछे न रहना चाहते हुए, उनमें से एक बनने के लिए जिन्हें स्वर्गारोहण किया जाएगा, हम सब एक-दूसरे के साथ प्रतिस्पर्धा कर रहे हैं। इस दिन के आगमन के लिए हमने, लागत की परवाह किए बिना, सब कुछ दे दिया है। कुछ ने अपनी नौकरियाँ त्याग दी हैं, कुछ ने अपने परिवारों का परित्याग कर दिया है, कुछ ने विवाह नहीं किया है, और यहाँ तक कि कुछ ने अपनी सारी जमापूँजी दान कर दी है। कैसी निःस्वार्थ भक्ति है! ऐसी ईमानदारी और निष्ठा तो यकीनन बीते युगों के संतों से भी बढ़कर है! जिस प्रकार प्रभु जिसे चाहे अनुग्रह प्रदान करता है, एवं जिस पर चाहे, उस पर दया करता है; वैसे ही हमारा विश्वास है कि हमारी भक्ति और लागत, पहले ही प्रभु की दृष्टि द्वारा देखे जा चुके हैं। इसी प्रकार, हमारे हृदय से निकली प्रार्थनाएँ भी उनके कानों तक पहुँच चुकी हैं, और हमें भरोसा है कि प्रभु हमारी भक्ति के लिये हमें पुरस्कार देगा। इसके अलावा, परमेश्वर सृष्टि की रचना करने से पहले से ही हमारे लिए अनुग्रहकारी रहा है। परमेश्वर ने हमें जो आशीषों और वादे दिये हैं, उन्हें हमसे कोई नहीं छीन सकता। हम सब भविष्य की योजना बना रहे हैं, और यह मानकर चलते हैं कि हमारी भक्ति और हमारा ख़ुद को खपाना हवा में प्रभु से मिलने हेतु हमारे स्वर्गारोहण के लिए सौदेबाजी की पूँजी है। इतना ही नहीं, हमने ख़ुद को बेहिचक सभी राष्ट्रों और सभी लोगों की अध्यक्षता करने, या राजाओं के रूप में शासन करने के लिये स्वयं को भविष्य के सिंहासन पर आसीन कर लिया है। हम मानकर चलते हैं कि यह सब दिया जा चुका है, कुछ ऐसा जिसकी अपेक्षा की जानी चाहिए।

हम उन सबसे घृणा करते हैं जो प्रभु यीशु के विरूद्ध हैं, अंत में, उन सब का सर्वनाश होगा। प्रभु यीशु के उद्धारकर्ता होने पर विश्वास न करने के लिए उनसे किसने कहा? निस्संदेह, ऐसे अवसर आते हैं जब हम प्रभु यीशु से सीखते हैं, और संसार के प्रति करुणा का भाव रखते हैं, क्योंकि वे नहीं समझते हैं, और हमें उनके प्रति सहिष्णु और क्षमावान होना चाहिए। हम हर काम बाइबल के वचनों के अनुसार करते हैं, क्योंकि प्रत्येक वह चीज जो बाइबल के अनुसार नहीं है, वह विधर्म है और पाखंड है। हम सबके मन में ऐसी गहरी धारण बनी हुई है। हमारा प्रभु बाइबल में है, और यदि हम बाइबल से नहीं भटकते हैं, तो हम प्रभु से भी नहीं भटकेंगे। यदि हम इस सिद्धांत का पालन करते हैं, तो हम बचा लिए जाएँगे। हम एक-दूसरे को प्रेरित करते, समर्थन देते हैं और जब भी हम इकट्ठे होते हैं, तो हम आशा करते हैं कि हम जो भी कहते हैं, जो भी करते हैं वह प्रभु की इच्छा के अनुसार हो, और उसे प्रभु के द्वारा स्वीकार किया जाएगा। हमारे विद्वेषपूर्ण माहौल के बावजूद, हमारे हृदय आनंद से भरे हुए हैं। जब हम उन आशीषों के बारे में सोचते हैं जो आसानी से हमारी पहुँच में हैं, तो क्या ऐसा कुछ है जिसका हम परित्याग नहीं कर सकते हैं? क्या ऐसा कुछ है जिससे अलग होना हम सहन नहीं कर सकते हैं? ये सब अंतर्निहित है, और यह सब प्रभु की निगाहों में रहता है। हम जो मुट्ठी भर जरूरतमंद हैं, जिन्हें गोबर के ढेर से उठाया गया है, वैसे ही हैं जैसे कि प्रभु यीशु के सभी सामान्य अनुयायी हैं। हम स्वर्गारोहण का, धन्य होने का और सभी राष्ट्रों पर शासन करने का स्वप्न देखते हैं। हमारा भ्रष्ट आचरण परमेश्वर की दृष्टि में अनावृत हो जाता है, हमारी अभिलाषाएँ और हमारा लोभ परमेश्वर की दृष्टि में भर्त्सना के योग्य हैं। परन्तु तब भी यह सब इतने साधारण ढंग से, इतने तर्कपूर्ण ढंग से होता है, कि हम में से कोई सोचता भी नहीं है कि हमारी लालसा सही है या गलत, और वह सब जिसे हम पकड़े रहते हैं, उसकी परिशुद्धता पर तो हम में से किसी को भी संदेह होता ही नहीं। परमेश्वर की इच्छा को कौन जान सकता है? इंसान जिस मार्ग पर चलता है, हम उस मार्ग को खोजना, या उसका पता लगाना नहीं जानते, यहाँ तक कि हम उससे सरोकार रखना तो बिल्कुल नहीं जानते। क्योंकि हमें केवल इस बात की चिंता रहती है कि क्या हमारा स्वर्गारोहण किया जाएगा, क्या आशीष पा सकते हैं, क्या स्वर्ग के राज्य में हमारे लिये कोई स्थान है, और क्या जीवन की नदी के जल में या जीवन के वृक्ष के फल में हमारा कोई भाग होगा या नहीं। क्या हम इन्हीं चीजों को प्राप्त करने के लिए प्रभु के विश्वासी और अनुयायी नहीं बने हैं? हमारे पापों को क्षमा कर दिया गया है, हमने पश्चाताप किया है और हमने मदिरा का कड़वा प्याला पिया है, और हमने अपनी पीठ पर सलीब को रखा है। कौन कह सकता है कि हमने जो कीमत अदा की है, वह प्रभु के द्वारा स्वीकार नहीं की जाएगी? कौन कह सकता है कि हमने पर्याप्त तेल तैयार नहीं किया है? हम वे मूर्ख कुँवारियाँ, या उनमें से एक नहीं बनना चाहते हैं जिन्हें त्याग दिया गया है। इसके अलावा, हम निरंतर प्रभु से प्रार्थना करते हैं कि वह हमें झूठे मसीहों के धोखे से बचाये, क्योंकि बाइबल में यह कहा गया है: "उस समय यदि कोई तुम से कहे, 'देखो, मसीह यहाँ है!' या 'वहाँ है!' तो विश्‍वास न करना। क्योंकि झूठे मसीह और झूठे भविष्यद्वक्‍ता उठ खड़े होंगे, और बड़े चिह्न, और अद्भुत काम दिखाएँगे कि यदि हो सके तो चुने हुओं को भी भरमा दें" (मत्ती 24:23–24)। हम सभी ने बाइबल के इन छंदों को स्मृति में संजो कर रख लिया है, हमने उन्हें रट लिया है, और हम उन्हें अमूल्य ख़ज़ाने की तरह, जीवन की तरह और साख-पत्र की तरह देखते हैं जिससे तय होता है कि क्या हमें बचाया या स्वर्गारोहित किया जा सकता है ...

हजारों वर्ष हो गए, जो जीवित थे, वे अपनी अभिलाषाएँ और स्वप्न ले कर मर चुके हैं, लेकिन वास्तव में कोई नहीं जानता है कि वे स्वर्ग के राज्य में चले गए हैं या नहीं। मृतक लौटते हैं, परंतु वे उन सभी कहानियों को भूल जाते हैं जो कभी घटित हुई, और वे अब भी अपने पूर्वजों की शिक्षाओं और मार्गों का अनुसरण करते हैं। और इसलिए, जैसे-जैसे वर्ष बीतते हैं और दिन गुजरते हैं, कोई नहीं जानता कि हमारे प्रभु यीशु, हमारे परमेश्वर, हम जो करते हैं, उसे वास्तव में स्वीकार करते हैं या नहीं। हम केवल उस परिणाम की आशा करते और अनुमान लगाते हैं जो होने वाला है। मगर परमेश्वर ने आरंभ से अब तक मौन रखा है, वह कभी भी हमारे सामने प्रकट नहीं हुआ, या हमसे बातचीत नहीं की। और इसलिए, हम बाइबल का अनुसरण करते हैं और चिह्नों के आधार पर, और जानबूझकर परमेश्वर की इच्छा और स्वभाव पर राय बनाते हैं। हम परमेश्वर के मौन के आदी हो चुके हैं; हम सोचने के अपने तरीके का उपयोग करके सही और गलत को समझने और मापने के आदी हो चुके हैं; हम परमेश्वर की हमसे माँग के स्थान पर अपने ज्ञान, अवधारणाओं और नैतिक आचरणों का उपयोग करने के आदी हो चुके हैं; हम परमेश्वर के अनुग्रह का आनंद लेने के आदी हो चुके हैं; हम आदी हो चुके हैं कि जब भी हमें आवश्यकता होती है परमेश्वर सहायता प्रदान करते हैं; हम सब बातों के लिये परमेश्वर के सामने हाथ फैलाने और उनके बारे में परमेश्वर को आज्ञा देने के आदी हो गये हैं; पवित्र आत्मा हमारी किस प्रकार से अगुवाई करता है इस बात पर ध्यान न देते हुए हम सिद्धांतों का अनुसरण करने के आदी हो चुके हैं; इसके अलावा, हम उन दिनों के आदी हो चुके हैं जब हम अपने मालिक ख़ुद हैं। हम उस तरह के किसी परमेश्वर पर विश्वास करते हैं, जिससे हम कभी नहीं मिले हैं। इस प्रकार के प्रश्न कि उसका स्वभाव कैसा है, उसका स्वरूप कैसा है, उसकी छवि कैसी है, जब वह आएगा तब हम उसे जानेंगे या नहीं इत्यादि—इनमें से कुछ भी महत्वपूर्ण नहीं है। महत्वपूर्ण यह है कि वह हमारे हृदयों में है, कि हम सब उसकी प्रतीक्षा करते हैं, और यह कि हम कल्पना कर पाते हैं कि वह ऐसा है या वैसा है। हम अपनी आस्था की सराहना करते हैं, और अपनी आध्यात्मिकता को संजो कर रखते हैं। हम सब बातों को कूड़ा-करकट समझते हैं, और सारी चीज़ों को अपने पाँवों से कुचलते हैं। क्योंकि हम महिमामय प्रभु के अनुयायी हैं, इस बात से फर्क नहीं पड़ता है कि हमारी यात्रा कितनी लंबी और श्रमसाध्य है, इस बात से फर्क नहीं पड़ता है कि हम पर कितनी कठिनाइयाँ और खतरे आते हैं, हमारे कदमों को कोई चीज नहीं रोक सकती है क्योंकि हम प्रभु का अनुसरण करते हैं। "बिल्‍लौर की सी झलकती हुई, जीवन के जल की नदी, जो परमेश्‍वर और मेम्ने के सिंहासन से निकलकर उस नगर की सड़क के बीचों बीच बहती थी। नदी के इस पार और उस पार जीवन का वृक्ष था; उसमें बारह प्रकार के फल लगते थे, और वह हर महीने फलता था; और उस वृक्ष के पत्तों से जाति-जाति के लोग चंगे होते थे। फिर स्राप न होगा, और परमेश्‍वर और मेम्ने का सिंहासन उस नगर में होगा और उसके दास उसकी सेवा करेंगे। वे उसका मुँह देखेंगे, और उसका नाम उनके माथों पर लिखा हुआ होगा। फिर रात न होगी, और उन्हें दीपक और सूर्य के उजियाले की अवश्यकता न होगी, क्योंकि प्रभु परमेश्‍वर उन्हें उजियाला देगा, और वे युगानुयुग राज्य करेंगे" (प्रकाशितवाक्य 22:1–5)। हर बार जब हम इन वचनों को गाते हैं, हमारे हृदय आनंद और संतुष्टि से लबालब भर जाते हैं, और हमारी आँखों से अश्रुधारा बहने लगती है। हमें चुनने के लिए प्रभु का धन्यवाद, प्रभु के अनुग्रह के लिए उसका धन्यवाद। उसने इस जीवन में हमें सौ गुना दिया है, और आने वाले जगत में हमें शाश्वत जीवन दिया है। यदि वह आज हमसे मरने के लिए कहे, तो हम लेशमात्र शिकायत के बिना ऐसा कर देंगे। हे प्रभु! शीघ्र आओ! एक मिनट की भी और देरी न करो, क्योंकि हम तुम्हारे लिए बहुत उत्साहित हैं, और हमने तुम्हारे लिए सब कुछ त्याग दिया है।

परमेश्वर मौन है, और हमारे सामने कभी प्रकट नहीं हुआ, फिर भी उसका काम कभी नहीं रुका है। वह पूरी पृथ्वी पर निगाह रखता है, हर चीज़ पर नियंत्रण रखता है, और मनुष्य के सभी वचनों और कर्मों को देखता है। उसका प्रबंधन नपे-तुले चरणों में, उसकी योजना के अनुसार होता है। यह चुपचाप, नाटकीय प्रभाव के बिना आगे बढ़ता है, मगर उसके चरण मनुष्यों के निकट बढ़ते ही रहते हैं, और उसका न्याय का आसन बिजली की रफ्तार से ब्रह्माण्ड में तैनात होता है, और उसके तुरंत बाद हमारे बीच उसके सिंहासन का अवरोहण होता है। वह कैसा आलीशान दृश्य है, कितनी भव्य और गंभीर झाँकी! कपोत के समान, गरजते हुए सिंह के समान, पवित्र आत्मा हम सब के बीच में पहुँचता है। वह बुद्धिमान है, वह धार्मिकता है, वह और प्रताप है, वह अधिकार से युक्त और प्रेम एवं करुणा से भरा हुआ, चुपचाप हमारे बीच में पहुँचता है। कोई उसके आगमन के बारे में नही जानता, कोई उसके आगमन का स्वागत नहीं करता, और इसके अलावा, कोई नहीं जानता है कि वह और क्या-कुछ करेगा। मनुष्य का जीवन अपरिवर्तित रहता है; उसका हृदय भिन्न नहीं है, और दिन सामान्य दिनों के समान बीतते जाते हैं। परमेश्वर हमारे बीच एक साधारण मानव के समान, एक अत्यधिक महत्वहीन अनुयायी और एक साधारण विश्वासी के रूप में रहता है। उसके अपने काम हैं, उसके अपने लक्ष्य हैं, और इससे बढ़कर, उसमें ईश्वरत्व है जो साधारण मनुष्यों में नहीं है। किसी ने भी उसके ईश्वरत्व के अस्तित्व पर ध्यान नहीं दिया, और कोई भी उसके सार और मनुष्य के सार के बीच का अंतर नहीं समझा है। हम उसके साथ, बिना किसी बंधन और भय के, एक साथ रहते हैं, क्योंकि हम उसे एक महत्वहीन विश्वासी से अधिक नही समझते हैं। वह हमारी प्रत्येक गति को देखता है, और हमारे सभी विचार और अवधारणाएँ उसके सामने बेपर्दा हैं। उसके अस्तित्व में कोई रुचि नहीं लेता है, किसी को भी उसके कार्य के बारे में कोई कल्पना नहीं हैं, और इससे भी बढ़कर, किसी को उसके बारे में रत्ती भर भी संदेह नहीं है कि वह कौन है। हम केवल अपने-अपने काम में लगे रहते हैं मानो उसे हमसे कुछ लेना देना नहीं है ...

संयोगवश, पवित्र आत्मा उसके "माध्यम से" वचनों का एक अंश व्यक्त करता है, और यद्यपि यह अनपेक्षित महसूस हो, तब भी हम समझ जाते हैं कि यह परमेश्वर का कथन है, और हम तुरन्त उसे परमेश्वर की ओर से मानकर स्वीकार कर लेते हैं। ऐसा इसलिये है क्योंकि इस बात की परवाह किए बिना कि कौन इन वचनों को व्यक्त करता है, जब ये वचन पवित्र आत्मा से आते हैं, तो हमें उन्हें स्वीकार करना चाहिए, हम उन्हें नकारते नहीं हैं। अगला कथन मेरे माध्यम से हो सकता है, तुम्हारे माध्यम से हो सकता है, या उसके माध्यम से हो सकता है। कोई भी हो, सब परमेश्वर का अनुग्रह है। परन्तु बोलने वाला व्यक्ति चाहे जो भी हो, हमें उसकी आराधना नहीं करनी चाहिए क्योंकि चाहे कुछ भी हो, वह संभवतः परमेश्वर नहीं हो सकता है; हम ऐसे किसी भी साधारण मनुष्य को अपना परमेश्वर नहीं चुन सकते। हमारा परमेश्वर बहुत महान और सम्माननीय है; ऐसा कोई महत्वहीन व्यक्ति उसकी जगह कैसे ले सकता है? इससे ज्यादा और क्या, कि हम सब परमेश्वर के आगमन की प्रतीक्षा कर रहे हैं ताकि वह आकर हमें वापस स्वर्ग के राज्य में ले जाए। इसलिये कोई भी ऐसा महत्वहीन व्यक्ति कैसे इतने महत्वपूर्ण और कठिन कार्य को करने के योग्य हो सकता है? यदि प्रभु दोबारा आता है, तो उसे, सफ़ेद बादल पर आना चाहिए ताकि सब लोग उसे देख सकें। वह कितना महिमामय होगा! यह कैसे संभव है कि वह चुपचाप साधारण मनुष्यों के समूह में छिप जाए?

और तब भी यही वह साधारण मनुष्य है जो लोगों के बीच में छुपा हुआ है, जो हमें बचाने के नये काम को कर रहा है। वह हमें कोई सफाई नहीं देता, और न यह बताता है कि वह क्यों आया है। वह केवल उस काम को करता है जिसे वह नपे-तुले चरणों में, और अपनी योजना के अनुसार, करने का इरादा रखता है। उसके वचन और कथन अब बार-बार सुनाई देते हैं। सांत्वना देने, उत्साह बढ़ाने, स्मरण कराने, चेतावनी देने, से लेकर डाँटने-फटकारने, और अनुशासित करने तक; ऐसे स्वर जो नरम और दयालु हैं से ले कर, ऐसे वचनों तक जो भयंकर और प्रतापी हैं—वे सब मनुष्य में तरस और कँपकँपी दोनों भरते हैं। उसकी हर बात हमारे अंदर गहरे छिपे रहस्यों पर सीधे चोट करती है, उसके वचन हमारे हृदयों में डंक मारते हैं, हमारी आत्माओं पर डंक मारते हैं, हमें लज्जित और अपमानित कर देते हैं, हम सोच नहीं पाते कि कहाँ मुँह छिपाएँ। हम सोचने लगते हैं कि इस व्यक्ति के हृदय का परमेश्वर हमसे वास्तव में प्रेम करता भी है या नहीं, और वह वास्तव में उसका इरादा क्या है। शायद ऐसी पीड़ा सहने के बाद ही हमारा स्वर्गारोहण किया जा सके? हम अपने मस्तिष्क में गणनाएँ कर रहे हैं ... आने वाली मंजिल की, और अपने भविष्य की नियति की। फिर भी हममें से कोई विश्वास नहीं करता कि हमारे बीच में कार्य करने के लिये परमेश्वर ने पहले ही देहधारण कर लिया है और करता है। भले वह बहुत लंबे समय तक हमारे बीच में रहा है, भले ही उसने आमने-सामने हम से पहले कितने ही वचन बोले हैं, तब भी हम इतने साधारण व्यक्ति को अपने भविष्य का परमेश्वर स्वीकार करने को तैयार नहीं हैं, और ऐसे किसी महत्वहीन व्यक्ति को हम अपने भविष्य का नियंत्रण और नियति सौंपने को तो बिल्कुल भी तैयार नहीं हैं। उससे हम जीवन के जल की अंतहीन आपूर्ति का आनंद लेते हैं, और उसके कारण हम परमेश्वर के आमने-सामने रहते हैं। फिर भी हम केवल स्वर्ग में प्रभु यीशु के अनुग्रह के लिए धन्यवाद देते हैं, लेकिन हमने कभी भी इस साधारण व्यक्ति की भावनाओं पर ध्यान नहीं दिया जो ईश्वरत्व से युक्त है। फिर भी, वह विनम्रता से अपने देह में छिपे रह कर, अपने कार्य में लगा रहता है, अपने अंतर्मन की वाणी को व्यक्त करता है, मानो वह इंसान की अस्वीकृति से बेख़बर हो, मानो उसने इंसान के बचपने और अज्ञानता को अनंतकाल के लिए क्षमा कर दिया हो, और अपने प्रति इंसान के अनादर के बारे में सदैव के लिये सहिष्णु हो गया।

हमारी जानकारी के बिना, इस महत्वहीन व्यक्ति ने, परमेश्वर के कार्य में हर कदम पर हमारी अगुवाई की है। हम अनगिनत परीक्षणों से गुजरते हैं, अनगिनत ताड़नाएँ सहते हैं और मृत्यु द्वारा हमारी परीक्षा ली जाती है। हम परमेश्वर के धार्मिक और प्रतापी स्वभाव के बारे में समझ हासिल करते हैं, उसके प्रेम और करुणा का आनंद लेते हैं; परमेश्वर के महान सामर्थ्य और विवेक की सराहना करते हैं, परमेश्वर की सुंदरता के गवाह बनते हैं, और मनुष्य को बचाने की परमेश्वर की उत्कट इच्छा को देखते हैं। इस साधारण मनुष्य के वचनों में, हमें परमेश्वर का स्वभाव और सार ज्ञात हो जाता है; परमेश्वर की इच्छा समझ जाते हैं, हमें मनुष्य की प्रकृति और उसका सार ज्ञात हो जाता है, हम उद्धार और पूर्ण होने का मार्ग जान जाते हैं। उसके वचन हमारी मृत्यु का कारण बनते हैं, और हमारे पुनर्जन्म का कारण भी बनते हैं; उसके वचन हमें दिलासा देते हैं, मगर हमें ग्लानि और कृतज्ञता की भावना के साथ बर्बाद भी कर देते हैं; उसके वचन हमें आनंद और शांति देते हैं, परंतु अपार पीड़ा भी देते हैं। कभी-कभी हम उसके हाथों में वध हेतु मेम्नों के समान होते हैं, कभी-कभी उसकी आँख के तारे के समान होते हैं, और उसके प्रेम एवं स्नेह का आनंद उठाते हैं; कभी-कभी हम उसके शत्रु के समान होते हैं, उसकी आँखों के क्रोध से भस्म हो जाते हैं। हम उसके द्वारा बचायी गई मानवजाति हैं, हम उसकी दृष्टि में भुनगे हैं, और हम खोई हुई भेड़ें हैं जिन्हें ढूँढने में वह दिन और रात लगा रहता है। वह हम पर दया करता है, वह हमसे नफ़रत करता है, वह हमें ऊपर उठाता है, वह हमें दिलासा देता है और प्रोत्साहित करता है, वह हमारा मार्गदर्शन करता है, वह हमें प्रबुद्ध करता है, वह हमें ताड़ना देता है और हमें अनुशासित करता है, और वह हमें श्राप भी देता है। वह रात-दिन हमारी चिंता करता है, वह रात-दिन हमारी सुरक्षा और परवाह करता है, वह हमारा साथ कभी नहीं छोड़ता, और वह देखभाल हमारे लिए अपने हृदय का रक्त बहा देता है और कोई भी कीमत चुकाता है। इस छोटी और साधारण-सी देह के वचनों में, हमने परमेश्वर की संपूर्णता का आनंद लिया है, और उस मंजिल को देखा है जो परमेश्वर ने हमें प्रदान की है। इसके बावजूद, थोथा घमंड अभी भी हमारे दिलों को परेशान करता है, और हम अब भी ऐसे किसी व्यक्ति को अपने परमेश्वर के रूप में स्वीकार करने के लिए सक्रिय रूप से तैयार नहीं हैं। यद्यपि उसने हमें बहुत अधिक दिव्य-भोजन (मन्ना), बहुत अधिक आनंद दिया है, किंतु इनमें से कुछ भी हमारे हृदय में प्रभु का स्थान नहीं ले सकता है। हम इस व्यक्ति की विशिष्ट पहचान और हैसियत का आदर बड़ी अनिच्छा से करते हैं। यदि वह हम से यह नहीं कहता है कि हम उसे परमेश्वर स्वीकार करें, तो हम उसे शीघ्र आने वाले परमेश्वर के रूप में कभी स्वीकार नहीं करेंगे। जबकि वह हमारे बीच में बहुत लंबे समय से काम करता आ रहा है।

परमेश्वर के कथन लगातार चल रहे हैं और वह विभिन्न तरीकों और परिप्रेक्ष्यों का उपयोग करके हमें चेतावनी देता है कि हम क्या करें, साथ ही अपने हृदय की वाणी को भी व्यक्त करता है। उसके वचनों में जीवन की सामर्थ्य है, उसके वचन हमें वह मार्ग दिखाते हैं जिन पर हमें चलना चाहिए, और हमें समझाते हैं कि सत्य क्या है। हम उसके वचनों की ओर खिंचना शुरू कर देते हैं, हम उसके लहजे और तरीके पर ध्यान केंद्रित करने लगते हैं और अवचेतन मन में इस साधारण व्यक्ति के हृदय की वाणी में रुचि लेना आरंभ कर देते हैं। हमारी मंज़िल और उद्धार के लिए, वह हमारे लिए श्रमसाध्य प्रयास करता है, नींद और भोजन गँवा देता है, हमारे लिए रोता है, हमारे लिए आहें भरता है, हमारे लिए बीमारी में कराहता है, अपमान सहता है, और हमारी संवेदनहीनता और विद्रोहीपन के कारण उसका हृदय लहूलुहान होता है और आँसू बहाता है; उसका यह व्यक्तित्व और तरीका एक साधारण मनुष्य से बढ़ कर है, और कोई भी भ्रष्ट मनुष्य उन्हें धारण कर या पा नहीं सकता है। उसमें जो सहनशीलता और धैर्य है, वह किसी साधारण मनुष्य में नहीं हो सकता, और उसके जैसा प्रेम भी किसी सृजित प्राणी में नहीं हो सकता। उसके अलावा अन्य कोई भी हमारे विचारों को नहीं जान सकता, या हमारे स्वभाव और सार को नहीं समझ सकता, या मानवजाति के विद्रोहीपन और भ्रष्टता का न्याय नहीं कर सकता, या इस तरह से स्वर्ग के परमेश्वर की ओर से हमसे बातचीत या हमारे बीच में कार्य नहीं कर सकता। उसके अलावा अन्य किसी में परमेश्वर का अधिकार, विवेक और प्रतिष्ठा नहीं है; उसमें परमेश्वर का स्वभाव और उसके पास क्या है और जो वह है, अपनी संपूर्णता में, प्रवाहित होते हैं। उसके अलावा अन्य कोई हमें मार्ग नहीं दिखा सकता या प्रकाश की ओर नहीं ले जा सकता। उसके अलावा कोई अन्य परमेश्वर के उन रहस्यों को प्रकट नहीं कर सकता जिन्हें परमेश्वर ने सृष्टि के आरंभ से अब तक प्रकट नहीं किया है। उसके अलावा कोई अन्य हमें शैतान के बंधन और हमारे भ्रष्ट स्वभाव से बचा नहीं सकता। वह परमेश्वर का प्रतिनिधित्व करता है और परमेश्वर के हृदय की वाणी, परमेश्वर के सभी प्रोत्साहनों, और मनुष्यजाति के प्रति परमेश्वर के न्याय के सभी वचनों को व्यक्त करता है। उसने एक नया युग, एक नया काल आरंभ किया है, वह एक नया स्वर्ग और पृथ्वी, नया काम लाया है, वह हमारे लिए नई आशा लाया है, हमारे उस जीवन का अंत किया है जिसे हम अस्पष्टता में जी रहे थे, और हमें उद्धार के मार्ग को पूरी स्पष्टता से दिखाया है। उसने हमारे संपूर्ण व्यक्तित्व को जीता है, हमारे हृदयों को जीता है। उस क्षण से, हमारे मन सचेत हो गए हैं, और हमारी आत्माएँ पुर्नजीवित होती हुई प्रतीत होने लगी हैं: यह साधारण, महत्वहीन व्यक्ति, जो हमारे बीच में रहता है, जिसे हमने लंबे समय तक तिरस्कृत किया है—क्या वह प्रभु यीशु नहीं हैं; जो सोते-जागते हमारे विचारों में रहता है और जिसके लिए हम रात-दिन लालायित रहते हैं? यह वही है! यह वास्तव में वही है! वह हमारा परमेश्वर है! वह सत्य, मार्ग, और जीवन है! उसी ने हमें फिर से जीने और ज्योति देखने लायक बनाया है, हमारे हृदयों को भटकने से रोका है। हम परमेश्वर के घर में लौट आए हैं, हम उसके सिंहासन के सामने लौट आए हैं, हम उसके आमने-सामने हैं, हमने उसका मुखमंडल देखा है, और आगे का मार्ग देखा है। इस समय हमारे हृदयों को परमेश्वर ने पूरी तरह से जीत लिया है, अब हमें संदेह नहीं है कि वह कौन है, अब हम उसके कार्य और वचन का विरोध नहीं करते, अब हम उसके सामने पूरी तरह से नतमस्तक हो गए हैं। अब हम अपना शेष जीवन परमेश्वर के पद चिन्हों का अनुसरण करने में लगाना चाहते हैं, और उसके द्वारा पूर्ण किए जाने, उसके अनुग्रह का बदला चुकाने, हमारे प्रति उसके प्रेम का बदला चुकाने, उसके आयोजनों और व्यवस्थाओं का पालन करने, उसके कार्य में सहयोग करने, और वह सब कार्य पूरा करने में लगाना चाहते हैं जो वह हमें सौंपता है।

परमेश्वर के द्वारा जीता जाना मार्शल आर्ट की प्रतिस्पर्धा के समान है।

परमेश्वर का प्रत्येक वचन हमारे मर्मस्थल पर चोट करता है, और हमें एक टीस देता और भयभीत कर देता है। वह हमारी कल्पनाओं को और हमारे भ्रष्ट स्वभाव को उजागर करता है। हम जो कुछ कहते और करते हैं से लेकर हमारे प्रत्येक विचार और सोच तक, हमारा स्वभाव और सार उसके वचनों के द्वारा प्रकट होता है, भय और कँपन की स्थिति में हम कहीं मुँह छिपाने लायक नहीं रहते। वह एक-एक करके, हमें हमारे कार्यों, लक्ष्यों, इरादों और भ्रष्ट स्वभाव के बारे में बताता है, जो हम ख़ुद भी कभी नहीं जान पाए थे और हमें एहसास कराता है कि हमारी अधम अपूर्णता पूरी तरह से उजागर हो गई है, यहाँ तक कि हम उसके द्वारा जीत लिये गये हैं। परमेश्वर अपने प्रति हमारे विरोध के लिए हमारा न्याय करता है, अपनी ईशनिंदा और तिरस्कार के लिये हमें ताड़ना देता है, और हमें यह एहसास कराता है कि हमारे अंदर उद्धार पाने का एक भी गुण नहीं है, और हम ही जीते-जागते शैतान हैं। हमारी आशाएँ चूर-चूर हो जाती हैं, अब हम उससे अविवेकपूर्ण माँगें करने या कोई उम्मीद लगाने का साहस नहीं करते हैं, यहाँ तक कि रातोंरात हमारे स्वप्न गायब हो जाते हैं। यह ऐसा तथ्य है जिसकी हममें से न तो कोई कल्पना कर सकता है और न ही कोई स्वीकार कर सकता है। पल भर में, हम अपना मानसिक संतुलन खो देते हैं, और हमें समझ में नहीं आता कि हम आगे कैसे बढ़ें, या अपने विश्वास को जारी कैसे रखें। ऐसा लगता है कि हमारा विश्वास जहाँ था वहीं वापस लौट गया है, या कि हम कभी प्रभु यीशु से कभी मिले ही नहीं या उसे जानते ही नहीं। हमारी आँखों के सामने हर बात हमें हक्का-बक्का कर देती है, और हमें अनिर्णय की स्थिति में डाल देती है। फिर हम बेचैन हो जाते हैं, हतोत्साहित हो जाते हैं, और हमारे अंदर भयंकर क्रोध और अपमान पैदा हो जाता है। हम उसे बाहर निकालने का प्रयास करते हैं, कोई तरीका ढूँढ़ने का प्रयास करते हैं, और, उससे भी अधिक, हम अपने उद्धारकर्ता यीशु की प्रतीक्षा करना जारी रखने का प्रयास करते हैं ताकि उसके सामने हम अपने दिल की बात कह सकें। यद्यपि ऐसे अवसर भी आते हैं जब हम बाहर से संतुलित दिखाई देते हैं, न तो घमंडी, न ही विनम्र, तब भी अपने हृदयों में हम नाकामी की ऐसी भावना से व्यथित हो जाते हैं जैसे पहले कभी नहीं हुए। यद्यपि कभी-कभी हम बाहरी तौर पर असामान्य रूप से शांत दिखाई दे सकते हैं, किंतु भीतर हम तूफ़ानी समुद्र की जैसी यातना का अनुभव करते हैं। उसके न्याय और ताड़ना ने हमें हमारी सभी आशाओँ और स्वप्नों से वंचित कर दिया है, और हमारी अनावश्यक इच्छाओं से रहित कर दिया है, हम यह मानने के लिए तैयार नहीं हैं कि वह हमारा उद्धारकर्ता है और हमारा उद्धार करने में सक्षम हैं। उसके न्याय एवं ताड़ना ने हमारे और उसके बीच एक गहरी खाई पैदा कर दी है और कोई उसे पार करने को तैयार नहीं है। उसके न्याय और ताड़ना के कारण पहली बार हमने इतना अधिक नुकसान और अपमान झेला है। उसके न्याय और ताड़ना ने हमें वास्तव में परमेश्वर के आदर और मनुष्य के अपराध की असहष्णुता को पहचानना सिखाया है, जिसकी तुलना में हम बहुत अधम और अशुद्ध हैं। उसके न्याय और ताड़ना ने पहली बार हमें अनुभव कराया है कि हम कितने अभिमानी और आडंबरपूर्ण हैं, और कैसे मनुष्य कभी परमेश्वर की बराबरी नहीं कर सकता, और उसके समान नहीं बन सकता है। उसके न्याय और ताड़ना ने हमारे भीतर यह उत्कंठा उत्पन्न की है कि हम ऐसे भ्रष्ट स्वभाव में अब और न रहें, और हमारे भीतर ऐसे स्वभाव तथा सार से जितना जल्दी हो सके छुटकारा पाने की, और आगे उसके द्वारा तिरस्कृत और उसके लिए घृणित न होने की इच्छा उत्पन्न की है। उसके न्याय और ताड़ना ने हमें ख़ुशी-ख़ुशी उसके वचनों का आज्ञापालन करने लायक बनाया है, और इस लायक बना